
وه‌‌رزه‌‌ گۆڤارێكی ڕه‌‌خنه‌‌یی فكرییه‌‌

نسێپتكۆ

له‌‌ گۆڤاری‌ كۆنسێپت-ه‌‌وه‌‌ سوپاسی‌ زۆر بۆ:

*ڕێكخراوی‌P.D.A به‌ به‌خشینی‌ نۆ ملیۆن 

دینار بۆ له‌ چاپدانی‌ ژمارێ 3 و 4ى 

)كۆنسێپت(.

* مامۆستا شێركۆ بێكه‌س به‌ به‌خشینی $400.

*فه‌ره‌یدون حه‌سه‌ن به‌ڕێوه‌به‌ری‌ )ڕێكخراوی‌ 

ده‌ریا( كه‌ باره‌گای‌ ڕێكخراوه‌كه‌ی‌ وه‌ك بنكه‌ی‌ 

كاتیی‌ گۆڤاره‌كه‌ پێ به‌خشین.

سكرتێری‌ نووسین:
 ئیسماعیل حه‌‌مه‌‌ئه‌‌مین

به‌یان سه‌لمان
به‌‌كر عه‌‌لی‌

شیروان خان
سه‌‌لام عومه‌‌ر

سۆران ڕه‌‌فعه‌‌ت

ده‌‌سته‌‌ی‌ نووسه‌‌ران:

govariconcept@gmail.com

به‌‌ڕێوبه‌‌ری هونه‌‌ريی و دیزاین:
 ئازه‌‌ر عوسمان

به‌‌ڕێوه‌‌به‌‌ری‌ ئیداريی‌: 
فه‌ره‌یدون كه‌ریم

ڕاویژكاران:
د. عادل باخه‌وان- كاوه‌‌ جه‌‌لال - هه‌‌‌ندرێن

كاروباری‌ ڕۆژنامه‌وانيی:
‌هه‌‌‌رێم عوسمان

به‌‌ڕێو‌به‌‌ری‌ گۆڤار له‌‌ ده‌‌ره‌‌وه‌‌ی‌ وڵات:
 گۆران عه‌‌بدوڵا- تۆرنتۆ- كه‌‌نه‌‌دا

سه‌‌رۆكی ده‌‌زگا: 
 ڕێبین ڕه‌‌سول

سه‌‌رنووسه‌‌ر:
 ڕامیار مه‌‌حمود

     

به‌‌ڕێوبه‌‌ری نووسين:
 توانا ئه‌‌مین

كۆنسێپت

نوسینگه‌ی‌ هه‌ولێر:
سمكۆ محه‌مه‌د

چاپ: چاپخانه‌‌ی‌ ڕه‌‌نج
نرخ:3000 
تیراژ:1000 

فه‌یله‌سوفی‌ ئه‌ڵمانی‌ سلۆته‌ردایك له‌گه‌ڵ هه‌ردوو نووسه‌ر له‌ گۆڤاری‌ كۆنسێپت 
ئیسماعیل حه‌مه‌ ئه‌مین - به‌كر عه‌لی‌



10

له‌ ژماره‌ی‌ ڕابردووی‌ گۆڤاره‌كه‌دا ناوی‌ نووسه‌ری‌ وتاری‌ )توڕه‌یی‌ و كینه‌ لای‌ سلۆته‌ر 
دایك( كه‌ سلاڤۆ ژیژه‌ك - ه‌ ئاماژه‌ی‌ پێنه‌درابوو به‌ داوای‌ لێبوردنه‌وه‌ له‌ئه‌ندامی‌ 

ده‌سته‌ی‌ نووسه‌ران به‌كر عه‌لی‌ وه‌رگێری‌ وتاره‌كه‌.

تێبینی: خوێنه‌ران ئاگادار ده‌كه‌ینه‌وه‌ كه‌ ژماره‌ 4ى گۆڤاری‌ كۆنسێپت له‌ هه‌فته‌ی‌ 
چواره‌می‌ مانگی‌ 10 دا بڵاو ده‌كرێته‌وه‌



11

كاره‌‌ تیۆریيه‌‌كان

رێكخه‌‌ری‌ به‌‌ش: ئیسماعیل حه‌‌مه‌‌ئه‌‌مین

د. عادل باخه‌وان

زانسته‌  ب��اڵای  خوێندنی  قوتابخانه‌ی  سۆسیۆلۆژیادا،  له‌  دکتۆرا 
کۆمه‌ڵایه‌تییه‌کان، پاریس
2011

 

هاوکێشه‌ی  له‌کوێی  مێژویی،  ته‌وحیدیی  ئایینێکی  وه‌ك   ئیسلام، 
ئه‌زموونی ئایینی و ئه‌زموونی سیاسیی و ئه‌زموونی کولتوریدایه‌؟ ئایا 
مۆدێرنیتێ توانیویه‌تی ده‌ستکاریی په‌یوه‌ندیی نێوان ئه‌زموونی ئایینی 
ئیسلام و ئه‌زموونه‌کانی دیکه‌ بکات؟ ئایا ڕاسته‌ ئیسلام و سێکیولاریزم 
ئه‌و دو دژه‌ن که‌ له‌هیچ ده‌ربه‌ندێکدا به‌یه‌كناگه‌ن و هه‌رگیز پێکه‌وه‌ 
له‌  ده‌ست  نایه‌وێت  که‌  ئایینه‌  دوا  ئیسلام  ڕاسته‌  ئایا  کۆنابنه‌وه‌؟ 
سیاسه‌ت هه‌ڵبگرێت و دژی سه‌ربه‌خۆیی کێڵگه‌ی سیاسییه‌؟ ئایا ڕاسته‌ 
ئیسلام ته‌نها ئایینێکه‌ که‌ نایه‌وێت بڕواته‌ نێو ڕه‌وتی دیمۆکراتیزاسیۆنه‌وه‌؟ 
ئایا ڕاسته‌ ئیسلام له‌سه‌ر ئاستی سروشت و له‌سه‌ر ئاستی پراکتیك دژ 
به‌ مۆدێرنیتێی ڕۆژئاواییه‌ و له‌ جه‌نگێکی به‌رده‌وامدایه‌ له‌گه‌ڵ به‌ها و 
فرانکۆفۆن  ڕوناکبیری  ڕێدیسی،  ئایا حه‌مادی  مۆدێرنیتێدا؟  بنه‌ماکانی 
و هاوڕێکانی ڕاست ده‌که‌ن کاتێك  پێمان ده‌ڵێن : ئیسلام ده‌یه‌وێت 
خۆی مۆدێرنیزه‌ بکات به‌بێ ئه‌وه‌ی ڕۆژئاوا قبوڵ بکات، ده‌یه‌وێت بڕواته‌ 
نێو پرۆسێسی ڕۆژئاوایببونه‌وه‌ به‌بێ ئه‌وه‌ی کولتوره‌که‌ی قبوڵ بکات، 
ده‌یه‌وێت کولتوره‌که‌ی قبوڵ بکات به‌بێ ئه‌وه‌ی خۆی دیمۆکراتیزه ‌بکات 

ئه‌‌وروپا

نیشتمانی نوێی له‌‌دایکبوونه‌‌وه‌‌ی ئیسلام

هه‌موو  ئایینه‌کاندا،  هه‌مو  له‌نێوان  ئیسلام  ڕاسته‌  ئایا  )REDISSI, 2004(؟ 
مێژووه‌کاندا، هه‌مو کۆمه‌ڵگه‌کاندا “ئیستیسنایه‌کی” بێ مانایه‌، نه‌خۆشێکه‌ و له‌ گیانه‌ڵادایه‌ 
 MEDDEB,( وه‌ك  عه‌بدولوه‌هاب موئه‌ده‌ب، پرۆفیسۆر له‌ زانکۆی سۆربۆن، ده‌ڵێت

2005(؟
ئه‌م پرسیارانه‌ له‌هه‌مانکاتدا کۆی ئه‌و “بڕیاره‌ پێشینانه‌“ له‌ خۆیاندا کۆده‌که‌نه‌وه‌ که‌ نه‌ك  
هه‌ر به‌شێکی زۆر له‌ ڕۆشنبیرانی ڕۆژئاوا له‌سه‌ر ئیسلام هه‌یانه‌، به‌ڵکو به‌شێکی زۆری ئه‌و 
ڕۆشنبیره‌ ئایدۆلۆژیا په‌ره‌ستانه‌ی ڕۆژهه‌ڵاتیش که‌ زۆر لاوازترن له‌وه‌ی له‌ دێتێرمینیسمه‌ 
ئایدۆلۆژییه‌کانیان، له‌ چوارچێوه‌ کۆنکرێتییه‌کانی ڕوانینه‌ تیۆرییه‌کانیان بێنه‌ده‌ره‌وه‌ و 
واقیع وه‌ك  ئه‌وه‌ی که‌هه‌یه‌ ببینن، ئه‌م پرسیارانه‌ نه‌ك  هه‌ر نابن به‌  مه‌یدانی توێژینه‌وه‌ 

لای ئه‌وان، به‌ڵکو وه‌ك  حه‌قیقه‌تی ڕه‌های بێ گفتوگۆ ته‌ماشایان ده‌که‌ن.
به‌پێچه‌وانه‌ی ئه‌م بڕیاره‌ پێشوه‌ختانه‌وه‌، ئه‌و گریمانه‌ی که‌ ئێمه‌ کاری له‌سه‌رده‌که‌ین 
له‌  به‌شێك   حاڵه‌تێکیشدا  چه‌ند  له‌  ڕه‌نگه‌  و  هه‌یه‌  جیاوازی  ت��ه‌واو  ئاڕاسته‌یه‌کی 
نییه‌،  ئاینۆفۆبه‌کان توشی شۆك بکات. به‌ڵام ئه‌وه‌ گرفتی ئێمه‌  پێشکه‌وتنپه‌رست و 
ئه‌وه‌ی به‌لای ئێمه‌وه‌ گرنگه‌ به‌رهه‌مهێنانی مه‌عریفه‌یه‌ له‌سه‌ر فاکته‌کان وه‌ك  ئه‌وه‌ی 
که‌هه‌ن نه‌ك  وه‌ك  ئه‌وه‌ی که‌ ده‌بێت هه‌بن و ئه‌مه‌ش ئه‌و بنه‌ما میتۆدۆلۆژییه‌یه‌ که‌ له‌ 

ئیتنۆمیتۆدۆلۆگه‌کانه‌وه‌ بۆمانماوه‌ته‌وه‌ و دانوستانی له‌سه‌ر ناکه‌ین.
گریمانه‌ی سه‌ره‌کیی ئێمه‌ بریتییه‌ له‌وه‌ی که‌، وه‌ك  کریستیانیسم، ئیسلامیش له‌نێو 
پرۆسێسی جیاکردنه‌وه‌ی ئه‌زموونی ئایینی و ئه‌زموونی سیاسیی و ئه‌زموونی کولتوریی‌ له‌ 
یه‌کتریدایه‌. ئیسلامیش وه‌ك  کریستیانیسم به‌گۆشت و ئێسقانه‌وه‌ پێیناوه‌ته‌ نێو ڕه‌وتی 
سێکیولاریزاسیۆنه‌وه‌، واته‌ نه‌خێر ئیسلام نه‌ ئیستیسنایه‌ و نه‌ نه‌خۆش، به‌پێچه‌وانه‌وه‌ له‌ 

چرکه‌ساتی ئاوێته‌بوون به‌ ڕۆحی مۆدێرنیتێدایه‌.
دیکه‌وه‌  له‌لایه‌کی  موسوڵمانان  و  له‌لایه‌ك  ئیسلام  ئێستای  واقیعی  له‌  توێژینه‌وه‌ 
ده‌مانباته‌وه‌ سه‌ر تێبینییه‌کی سه‌ره‌تایی به‌ڵام زۆر بایه‌خدار، تێبینییه‌ك که‌ هه‌ڵگرانی 
شێوه‌یه‌ك   به‌هیچ  ئیسلامیسته‌کانیشه‌وه‌،  و  ئیسلامۆفۆب  به‌  کلاسیکییه‌کان،  تێزه‌ 
ئاماده‌نین گفتوگۆی له‌سه‌ر بکه‌ن، تێبینییه‌ك که‌ له‌ کۆتاییدا ده‌مانباته‌وه‌ سه‌ر بینینی 
په‌یوه‌ندییه‌کانی نێوان ئیسلام و مۆدێرنیتێ. ئه‌م تێبینییه‌ش بریتییه‌ له‌وه‌ی که‌ ئیسلام 
له‌ هه‌وڵی خۆبیناکردنه‌وه‌دایه‌ وه‌ك  “ئايینێکی ساده‌ی ڕووتوقووت” و ئينتیما بۆی ته‌نها 
له‌سه‌ر بنه‌مای “ئیمانی فه‌رديی” و “ ئازاديی هه‌ڵبژاردن” بۆ په‌یوه‌ندی کردن یان نه‌کردن 

به‌ ئوممه‌ی ئیسلامیی ڤیرتیوله‌وه‌ داده‌مه‌زرێت
.)ROY, 2002, p.79(

 بێگومان ئه‌م ڕه‌وتی خۆبیناکردنه‌وه‌یه‌ ته‌نها یه‌ك  فۆرمی نییه‌ و ته‌نیا له‌ یه‌ك  
ئه‌و  بۆ  ئیسلامییه‌وه‌  کۆنسێرڤاتۆری  په‌ڕی  له‌و  نه‌خێر،  ده‌رناخات.  خۆی  فۆرمدا 
په‌ڕی ئیسلامی لیبراڵ له‌ نێو ئه‌م پرۆسێسه‌دان. ئه‌وه‌ی هه‌موو ئه‌م فۆرمانه‌ پێکه‌وه‌ 
ئیسلام،  نۆرماڵیزه‌کردنه‌وه‌ی  ئیسلام،  ئاساییکردنه‌وه‌ی  بۆ  هه‌وڵدانه‌  کۆده‌کاته‌وه‌ 
ناساندنه‌وه‌ی وه‌ك  ئایینێکی ڕووتوقووتی دوور له‌ ترادیسیۆنی ناوچه‌گه‌رایی و کولتوری 
خێڵه‌کيی، ئايینێك  له‌سه‌ره‌وه‌ی هه‌موو ئه‌و سنورانه‌وه‌، ئایينێکی یونیڤێرسالی ماڵیکراو 
له‌لایه‌ن تاك و گروپه‌کانه‌وه‌. ئه‌و مێکانیسمانه‌ی که‌ تاك  و گروپه‌ کۆنسێرڤاتۆر یاخود 
لیبراڵه‌کانی کۆمه‌ڵگه‌ی مۆدێرنیتێ دروست ده‌که‌ن، هه‌مان ئه‌و مێکانیسمانه‌ن که‌ تاك  و 

گروپی کۆنسێرڤاتۆر یاخود لیبراڵی مسوڵمانیش دروست ده‌که‌ن.
ئه‌وروپا، که‌ من ناویده‌نێم نیشتمانی نوێی له‌دایکبوونه‌وه‌ی ئیسلام، ئه‌و ڕووبه‌ره‌ فراوانه‌یه‌ 
که‌ ئیسلام و مۆدێرنیتێ نه‌ك  هه‌ر به‌یه‌ك ده‌گه‌ن، به‌ڵکو به‌رده‌وام یه‌کتريی بیناده‌که‌ن. 
په‌ڕینه‌وه‌ی موسوڵمانان بۆ ڕۆژئاوا و ئاماده‌بوونیان له‌ وڵاته‌ جیاوازه‌کانی ئه‌وروپادا هاوزه‌مه‌نه‌ 
له‌گه‌ڵ ده‌ستبه‌کاربوونی کۆی ئه‌و مێکانیسمانه‌ی که‌ به‌ووردی ده‌ستکاریی په‌یوه‌ندییه‌کانی 
نێوان موسوڵمانان و کرده‌ی ئایینداریی و چۆنییه‌تی ئایینداریی و ته‌نانه‌ت ده‌ستکاریی ئیمانه‌ 

ئایینیه‌کانیشان ده‌که‌ن. 
یه‌کێك له‌ ده‌رکه‌وته‌ گرنگه‌کانی ئه‌م ده‌ستکاریکردنه‌ دابه‌زینی ئیمان و پراکتیکی ئایينیيه‌ 
خواره‌وه‌  کۆمه‌ڵگه( ‌بۆ  کۆمینۆتێ،  مزگه‌وت،  قوتابخانه‌،  گه‌ڕه‌ك،  )خێزان،  سه‌ره‌وه‌  له‌ 
)خودی تاك (. چیتر ئیمان و پراکتیکی ئایينيی وه‌ك  ده‌رهاویشته‌یه‌کی سروشتيی )ماده‌م 
ناوه‌ندێکی کۆمه‌ڵایه‌تيی موسوڵماندا  له‌  خێزانه‌که‌م موسوڵمانه‌ منیش موسوڵمانم، ماده‌م 
ده‌ژیم منیش موسوڵمانم( یان دیارده‌یه‌کی فه‌رزکراو )گه‌ر ئیمان و پراکتیکی ئايینيیم نه‌بێت 
ئیختیارێکی  وه‌ك   به‌ڵکو  وێناناکرێت،  ده‌کات(  به‌نه‌فره‌تم  کۆمه‌ڵگه‌  تا  خێزانه‌که‌مه‌وه‌  له‌ 
فه‌رديی. ڕه‌نگه‌ ئه‌م دابه‌زینه‌ له‌سه‌ر ئاستی تیۆريی ئاسان بێت، به‌ڵام له‌سه‌ر ئاستی پراکتیك  
دنیایه‌ك  گۆڕانکاريی له‌گه‌ڵ خۆیدا ده‌هێنێت و ده‌بێت به‌ سه‌ره‌تای ده‌ستپێکردنی قۆناغێکی 

دیکه‌ له‌ مێژووی ئیسلام.
 سێ هۆکاری سه‌ره‌کيی هه‌لومه‌رجی له‌دایکبونی ئه‌م دیارده‌یه‌ خۆش ده‌که‌ن.

بۆنموونه‌  موسوڵمان.  تاکی  کۆمینۆتێره‌کانی  شوناسه‌  ده‌سه‌ڵاتی  کاڵبوونه‌وه‌ی   : یه‌که‌م 
شوناسه‌      ده‌سه‌ڵاتی کارایی  له‌ژێر  چیتر  ده‌ژی  ئه‌ڵمانیادا  له‌  که‌  کورد  موسوڵمانێکی 
زه‌به‌لاحه‌که‌ی کۆمینۆتێی کورد له‌ ئه‌ڵمانیادا ئیمان و پراکتیکه‌ ئايینیه‌کانی دروست ناکات، 
به‌پێچه‌وانه‌وه‌، ئه‌م کۆمینۆتێیه‌ نه‌ك  هه‌ر جه‌بری ئايینيی نیيه‌، به‌ڵکو ده‌بێت به‌“ئه‌ویترێك”که‌ 

تاك له‌ به‌رامبه‌ریدا وه‌ك“تاك“ ئیمان و پراکتیکه‌ ئايينیه‌کانی دروست ده‌کات.

و  دانپێدانراو  و  کارا  و  به‌هێز  شه‌رعیی  ئیسلامیی  ده‌زگای  دوهه‌م:ئاماده‌نه‌بوونی 
ده‌سه‌ڵاتدار له‌ وڵاته‌ ئه‌وروپیه‌کاندا. بۆنموونه‌ له‌ فه‌ره‌نسادا،که‌ گه‌وره‌ترین کۆمینۆتێی 
که‌  نیيه‌  هه‌یمه‌نه‌دار  شه‌رعیی  به‌هێزی  ئیسلاميی  تیادایه‌،ده‌زگایه‌کی  موسوڵمانی 
ده‌ستنیشانی چوارچێوه‌کانی ئیمان و پراکتیکی ئايینيی بکات و ئه‌و چه‌ند ملیۆن 
له‌  بکه‌ن.بێگومان  وه‌ك“مه‌رجه‌ع”ته‌ماشای  ده‌ژین  وڵاته‌دا  له‌م  که‌  موسوڵمانه‌ی 
فه‌ره‌نسادا چه‌ندین ده‌زگای ئیسلامیمان هه‌یه‌ که‌ ته‌نانه‌ت حکومه‌تی فه‌ره‌نسیش 
به‌شه‌رعییان ده‌زانێت،به‌ڵام ئه‌و چه‌ند ملیۆن موسوڵمانه‌ی که‌ له‌م وڵاته‌دا ده‌ژین، 
به‌پێی توێژینه‌وه‌ ئه‌کادیمیه‌کان، به‌هیچ شێوه‌یه‌ك وه‌ك مه‌رجه‌ع ته‌ماشایان ناکه‌ن، 
به‌ڕاده‌یه‌ك که‌ خودی ئه‌م ده‌زگایانه‌ش هه‌ستیان به‌م دابڕانه‌ کردووه‌ و هه‌ر ئه‌مه‌ش 

وایانلێده‌کات که‌ خۆیان وه‌ك“مه‌رجه‌ع”ته‌ماشانه‌که‌ن.
سێیه‌م:ئاماده‌بوونی به‌هێزی ئه‌و سیسته‌مه‌ قه‌زائیانه‌ی که‌ دوور له‌ جه‌بری ئايینيی 
و نۆرمی ئايینيی و چوارچێوه‌ ئه‌خلاقیيه‌کانی ئايین،ژیان له‌ پانتاییه‌ گشتیه‌کاندا 
لێیانه‌وه‌  موسوڵمانان  که‌  وڵاتانه‌ی  ئه‌و  به‌پێچه‌وانه‌ی  ت��ه‌واو  ده‌خه‌ن.واته  ڕێک 
هاتوون و سیسته‌می قه‌زائيی به‌ پله‌ی یه‌که‌م له‌ ئايینه‌وه‌ سه‌رچاوه‌ده‌گرێت،له‌وڵاته‌ 
که‌  قه‌زائین  سیسته‌مێکی  ئه‌وروپيی،ملکه‌چی  هاوڵاتیه‌کی  هه‌ر  ئه‌وروپیه‌کاندا،وه‌ك 
ته‌واو له‌ ئايین جیایه‌. واته‌ که‌سێك که‌ ئیمان و پراکتیکی ئیسلاميی هه‌ڵده‌بژێرێت 
له‌به‌رئه‌وه‌نيیه‌ که‌ له‌ ژێر کارایی دادگا و بڕیاره‌کانیدایه‌، به‌ڵکو له‌به‌ر ئه‌وه‌یه‌ که‌ ئه‌م 

ئیمان و پراکتیکه‌ ئايینیانه‌ مانایه‌ك به‌ ژیانی ده‌به‌خشن.
ده‌کرێت لێره‌دا نموونه‌ به‌ کرده‌ی نوێژکردن بێنینه‌وه‌. له‌ کۆمه‌ڵگه‌ ئیسلامیه‌کاندا، 
بۆنموونه‌ کوردستان، نوێژکردن که‌ له‌ سه‌ره‌تادا پراکتیکێکی ئايینیيه، له‌ ژێر کارایی 
چه‌ندین جه‌بری کۆمه‌ڵایه‌تیدایه‌. ڕۆژی هه‌ینيی، ئه‌و چرکه‌ساته‌ی که‌ تاك به‌تاك، 
به‌ره‌و مزگه‌وته‌کان ده‌کشێن و  و  دێنه‌ده‌ره‌وه‌  له‌ ماڵ  به‌ گروپی مرۆڤه‌کان  گروپ 
هه‌موویان پێکه‌وه ‌کۆده‌بنه‌وه‌ و له‌به‌رده‌م مه‌لایه‌کدا ده‌وه‌ستن و ئه‌ویش وتاریان بۆ 
ده‌خوێنێته‌وه‌ و پاشان ئیمامه‌تیيان بۆ ده‌کات، واوه‌یلای کۆمه‌ڵایه‌تيی بۆ ئه‌وکه‌سه‌ی 
که‌ له‌م سیسته‌مه‌ دێته‌ ده‌ره‌وه‌ و وه‌ك هه‌موو جه‌سته‌کانی دیکه‌ ڕێگای مزگه‌وت 
و نوێژی هه‌ینيی ناگرێته‌ به‌ر. ئه‌و که‌سه‌ی که‌ له‌م سیسته‌مه‌ کۆمه‌ڵایه‌تیيه‌ دێته‌ 
کۆمه‌ڵایه‌تيی  نه‌فره‌تی  بکه‌وێت،به‌ر  نه‌فره‌تی خوداوه‌ند  به‌ر  ئه‌وه‌ی  پێش  ده‌ره‌وه‌، 
خودی کۆمه‌ڵگه‌ ده‌که‌وێت. ئه‌م که‌سه‌ سه‌ره‌تا به‌چاوێکی سوکه‌وه‌ ته‌ماشا ده‌کرێت، 
پاشان چه‌نديین چیرۆکی بۆ دروست ده‌کرێت. بۆ دروستکردنی ئه‌م چیرۆکانه‌، هه‌ر 
له‌ ژنه‌کانی به‌رده‌رگاوه‌، هه‌ر له‌ هاوڕێکانیه‌وه‌، هه‌ر له‌ قورئانخوێن و مه‌لاکانه‌وه‌ تا 

ده‌گاته‌ برا و خوشك و ته‌نانه‌ت باوك و دایکیشیيه‌وه‌،هه‌موویان پێکه‌وه‌ به‌شداريی 
ده‌که‌ن. له‌ژێر کارایی زه‌بروزه‌نگی ئه‌م چیرۆکانه‌دایه‌ که‌ ئه‌م تاکه‌ نه‌فره‌تلێکراوه‌ پێگه‌ 

کۆمه‌ڵایه‌تیيه‌که‌ی له‌ده‌ستده‌دات و فڕێده‌درێته‌ په‌راوێزه‌کانه‌وه‌.
 لێره‌وه‌ نوێژی تاکێکی کورديی پێش ئه‌وه‌ی نوێژبێت بۆ خودا،پێش ئه‌وه‌ی عیباده‌تێکی 
ڕووتوقووت و خالسبێت،نوێژێکی کۆمه‌ڵایه‌تیيه‌،نوێژه‌ بۆ کۆمه‌ڵگه‌،نوێژه‌ بۆ پێگه‌ی 
کۆمه‌ڵایه‌تيی،نوێژه‌ بۆ ئیعترافی کۆمه‌ڵایه‌تيی،پاشان له‌ پله‌ی دووهه‌مدا پرسیاری خوا 

دێته‌ پێشه‌وه‌. 
و  به‌خۆی  کۆمه‌ڵایه‌تیيه‌  ن��اوه‌ن��ده‌  فه‌ره‌نسادا،ئه‌م  وه‌ك   وڵاتێکی  له‌  ب��ه‌ڵام   
چیرۆکه‌کانیيه‌وه‌، به‌خۆی و زه‌بروزه‌نگه‌کانیه‌وه‌،به‌ژنانی به‌رده‌رگایه‌وه‌ که‌ تاکه‌ ئیشی 
سه‌ره‌کیيان بریتیيه‌ له‌ چاودێریکردنی نه‌ك  هه‌ر دانیشتوان به‌ڵکو ئه‌و که‌سانه‌ش که‌ 
به‌و گه‌ڕه‌کانه‌دا گوزه‌رده‌که‌ن،به‌ سیسته‌مه‌ ئه‌خلاقیه‌که‌ی خێزانه‌وه‌ کۆتایی پێدێت. له‌ 
ناوه‌ندێکی ئاوادا کرده‌ی نوێژکردنی موسوڵمانێکی فه‌ره‌نسيی نه‌ك  هه‌ر له‌ژێر کارایی 
ناوه‌ندێکی کۆمه‌ڵایه‌تیيدا نیيه‌، نه‌ك هه‌ر نوێژێکی کۆمه‌ڵایه‌تيی نیيه‌،نه‌ك هه‌ر نوێژێك 
بۆ کۆمه‌ڵگه‌ و پێگه‌ی کۆمه‌ڵایه‌تيی و ئیعترافی کۆمه‌ڵایه‌تيی نیيه‌،به‌ڵکو نوێژێکه‌ 
له‌ زۆر حاڵه‌تدا ڕه‌نگه‌ توشی گرفتی کۆمه‌ڵایه‌تيی بکات. ئه‌م نوێژه‌ عیباده‌تێکی 
ڕووتوقووته‌،ئایينداريیه‌کی بێ خڵته‌یه‌،گه‌ڕانه‌وه‌یه‌کی پاکه‌ بۆ لای خوا. له‌ ناوه‌ندێکی 
ئاوادا که‌ ئايین به‌ڵگه‌نه‌ویسته‌ کۆمه‌ڵایه‌تیيه‌کانی له‌ده‌ستده‌دات و ده‌بێته‌وه‌ به‌ ئايینی 
ڕووت و خالس،ئايینی بێ ترادیسیۆن،ئايینی بێ کولتور،ئايینی بێ زمان،ئايینی بێ 
ئیتنيی،ئیتر ئینتیما بۆ ئايین،ئیتر ئیمان و پراکتیکی ئایينيی ده‌بێت به‌ “ئیختیاری 

شه‌خسيی”و له‌نێو پرۆسێسی ئاندیڤیدیوالیزاسیۆن/تاکاندندا خۆی بیناده‌کات.
هه‌روه‌ها ده‌توانین نموونه‌ به‌ ئه‌زموونی حیجاب کردن بێنینه‌وه‌. حیجاب له‌ کۆمه‌ڵگه‌ی 
کۆمه‌ڵگه‌یه‌کی  له‌  کردن  حیجاب  ک��رده‌ی  فه‌ره‌نسیدا.  کۆمه‌ڵگه‌ی  له‌  و  کورديی 
دێت  به‌رهه‌م  ئايیندا  کارایی  له‌ژێر  چه‌ند  کوردیدا  کۆمه‌ڵگه‌ی  وه‌ك  ئیسلاميی 
ئاستی  دێتێرمینیسمه‌ کۆمه‌ڵایه‌تيیه‌کاندایه‌. حیجاب،له‌سه‌ر  کارایی  له‌ژێر  هێنده‌ش 
کۆمه‌ڵایه‌تيی،سامبۆلی ویقار،ئه‌خلاق،ئه‌ده‌ب،ڕێز،پاکيی،ته‌ندروستيیه‌. ئه‌و کچه‌ی که‌ 
حیجاب ده‌کات خاوه‌نی پێگه‌یه‌کی تایبه‌تی کۆمه‌ڵایه‌تيیه‌،به‌ئاسانيی له‌نێو کۆمه‌ڵگه‌دا 
جێگای ده‌بێته‌وه‌،به‌ئاسانيی ده‌توانێت سه‌ردانی بازاڕ بکات،له‌ شارێکه‌وه‌ بۆ شارێکی 
دیکه‌ سه‌فه‌ر بکات،به‌ ئاسانيی ده‌توانێت متمانه‌ی که‌سوکار و ده‌ره‌وه‌ی کۆمه‌ڵایه‌تيی 
به‌ده‌ستبێنێت،حیجابه‌که‌ی قه‌ڵغانێکی به‌هێزه‌ بۆ پارێزگاریکردن له‌ جوڵانه‌وه‌کانی. 
له‌ خه‌یاڵدانی بڕیاره‌ کۆمه‌ڵایه‌تیه‌کاندا ئه‌و ژنه‌ی که‌ حیجاب ده‌کات،ژنێکی به‌ وه‌فایه‌ 

بکرێت.  له‌سه‌ر  گره‌وی  ده‌کرێت  و  خێزانه‌که‌ی  منداڵه‌کانی،بۆ  مێرده‌که‌ی،بۆ  بۆ 
له‌هه‌مانکاتدا ژنی بێ حیجاب،له‌ خه‌یاڵدانی بڕیاره‌ کۆمه‌ڵایه‌تیه‌کاندا،له‌سه‌ر ئاستی 
ماکرۆ،ڕیزپه‌ڕێکه‌،نه‌خۆشێکی کۆمه‌ڵایه‌تيیه‌،لاده‌رێکی ڕێگای پاکیيه‌،که‌سایه‌تیيه‌کی 
لاوازه‌. له‌م خه‌یاڵدانه‌دا سنوره‌کانی نێوان سۆزانیه‌ك و بێ حیجابێك ته‌واو کاڵه‌، 
به‌شێوه‌یه‌ك  که‌ زۆر جار تێکه‌ڵ ده‌کرێن. ژنی بێ حیجاب له‌ کۆڵانه‌کاندا تانه‌ی 
ده‌درێت،له‌  په‌لاماری  ته‌کسیه‌کاندا  ده‌برێت،له‌  بۆ  ده‌ستی  پاسه‌کاندا  لێده‌درێت،له‌ 
قوتابخانه‌کاندا ڕیسوایی پێده‌کرێت. له‌ خه‌یاڵدانه‌ کۆمه‌ڵایه‌تیه‌کاندا که‌ هیچ په‌یوه‌نديی 
حه‌ڵاڵکراوی  جه‌سته‌یه‌کی  وه‌ك   حیجاب  بێ  ژنی  نیيه‌،جه‌سته‌ی  ئايینه‌وه‌  به‌ 
له‌گه‌ڵدا  مامه‌ڵه‌ی  کڕین  و  فرۆشتن  بۆ  کاڵایه‌ك  ده‌کرێت،وه‌ك  ته‌ماشا  سێکسيی 
ده‌کرێت، بێهووده‌نيیه‌ که‌ ته‌نانه‌ت به‌شێك  له‌ سۆزانیه‌کانیش سه‌رپۆش ده‌که‌ن. 
له‌هه‌لومه‌رجێکی ئاوادا سه‌رپۆش کردن،حیجاب کردن پێش ئه‌وه‌ی بۆ ڕازیکردنی خوا 
و پێش ئه‌وه‌ی له‌ پێناوی ئیمانی ئايینیدابێت و پێش ئه‌وه‌ی پراکتیکێکی ئایينيی 
بێت،پێش هه‌موو ئه‌مانه‌،له‌ پێناوی ڕازیکردنی کۆمه‌ڵگه‌ و بڕیاره‌ کۆمه‌ڵایه‌تیه‌کان 
و پراکتیکه‌ کۆمه‌ڵایه‌تیه‌کاندایه‌. له‌ باشترین حاڵه‌تدا ئه‌م حیجابه‌ تێکه‌ڵه‌یه‌که‌ له‌ 
ئاسمان و زه‌وی،له‌ ترانسا‌دانس و ئیمه‌نانس،له‌ خوا و کۆمه‌ڵگه‌،له‌ ئايینيی و دنیایی.

له‌ کۆمه‌ڵگه‌ی فه‌ره‌نسیدا ئه‌م هاوکێشه‌یه‌ سه‌د و هه‌شتا پله‌ پێچه‌وانه ‌ده‌بێته‌وه‌. حیجاب 
نه‌ك هه‌ر ڕێگایه‌ك نیيه‌ بۆ به‌ده‌ستهێنانی پێگه‌ی کۆمه‌ڵایه‌تيی،بۆ پارێزگاريی کردن له‌ 
که‌سایه‌تيی،بۆ ئاسانکردنی ده‌ستگیرکردن له‌ کار،به‌ڵکو پێچه‌وانه‌که‌ی هه‌موو ئه‌مانه‌یه‌. 
وه‌ك  ڕاسته‌وخۆ  کۆمه‌ڵایه‌تیه‌کاندا  کۆلێکتیڤه‌  یاده‌وه‌ريیه‌  له‌  به‌سه‌ر  سه‌رپۆش  کچی 
“ئه‌نتیگریستێك/توندڕه‌وێك” وێناده‌کرێت. ئه‌م کچه له‌م یاده‌وه‌ريیه‌دا له‌گه‌ڵ ده‌رکه‌وتنی 
خۆی  به‌رائه‌تی  که‌  ئه‌وکاته‌ی  تا  هه‌میشه‌ییه‌  تاوانبارێکی  گشتیيه‌کاندا  پانتاییه‌  له‌ 
ده‌سه‌لمێنێت. له‌ ساڵی 2004 دا،وه‌ك توێژه‌رێك چاودێريی ئاهه‌نگی خێزاندروستکردنی 
کوڕێکی فه‌ره‌نسيی به‌ ئه‌سڵ بێگانه‌ و کچێکی فه‌ره‌نسيیم ده‌کرد. له‌ نێو ئاماده‌بوه‌کاندا 
ئه‌سڵ  به‌  فه‌ره‌نسیيه‌  کوڕه‌  هاوڕێی  که‌  کرد  به‌سه‌رم  سه‌رپۆش  کچێکی  تێبینيی 
بێگانه‌که‌بوو. کاتژمێرێك دواتر کچه‌که‌ ونبوو. پاش به‌دواداچوونی ئه‌و ونبوونه‌،تێگه‌يشتم 
له‌وه‌ی که‌ دایکی کچه‌ فه‌ره‌نسیيه‌که‌ ڕاسته‌وخۆ ناڕه‌زایی ده‌ربڕیوه‌ و وتویه‌تی:“نامه‌وێت 
تێکنه‌چوونی  کوڕه‌که،بۆ  پاشان  بکات”و  ئاهه‌نگی کچه‌که‌م  به‌شداريی  ئه‌نتیگریستێك 
زه‌ماوه‌نده‌که‌ی،کچه‌ سه‌رپۆش به‌سه‌ره‌که‌ی تێگه‌یاندووه‌ که‌ باشتروایه‌ هۆڵه‌که‌ به‌بێده‌نگيی 

جێبهێڵێت،چونکه‌ سه‌رپۆشه‌که‌ی گرفت بۆ عه‌لمانیيه‌کان دروست ده‌کات.

ئه‌م سه‌رپۆشه‌ له‌ژێر کارایی جه‌بره‌ کۆمه‌ڵایه‌تیه‌کاندا نه‌کراوه‌،بۆ به‌ده‌ستهێنانی پێگه‌ی 
کۆمه‌ڵایه‌تيی نیيه‌،ژیانی خوێندن و په‌روه‌رده‌ له‌ قوتابخانه‌ سه‌راتایی و ناوه‌نديی و 
ئاماده‌ییه‌کاندا ئاسان ناکات،به‌پێچه‌وانه‌وه‌،له‌ زۆربه‌ی حاڵه‌ته‌کاندا ده‌بێت به‌ هۆی له‌ 
ده‌ستدانی خوێندن،له‌ده‌ستدانی بڕوانامه‌،له‌ ده‌ستدانی کار،له‌ ده‌ستدانی مووچه‌، ده‌بێت 
به‌هۆی په‌راوێزخستنی کۆمه‌ڵایه‌تيی و سه‌ره‌تای چه‌ندین چیرۆکی تراژیديی. له‌گه‌ڵ هه‌موو 
ئه‌مانه‌شدا کچێکی فه‌ره‌نسيی موسوڵمان ئاماده‌یه‌ سه‌رپۆش بکات و کۆی ئه‌و گرفتانه‌ 

بخاته‌ نێوان دوو که‌وانه‌وه‌.
 له‌ کۆمه‌ڵگه‌یه‌کی ئاوادا ئه‌م سه‌رپۆشه‌ ده‌بێت به‌ پراکتیکێکی ئایينيی ڕووتوقووتی بێ 
کۆمه‌ڵایه‌تيی هه‌ڵقوڵاو له‌ ئیمانێکی ڕووتوقووتی ئايینيیه‌وه‌ که‌ دوور له‌ هه‌موو جه‌بره‌کان،دور 
ئازادیيه‌وه‌  په‌ڕی  به‌و  تاك  که‌سی  و  فه‌ردیيه‌  دێتێرمینیسمه‌کان،ئیختیارێکی  هه‌موو  له‌ 
ڕیشێکی  به‌  پاریسدا،  میترۆکانی  له‌  که‌  سه‌له‌فیه‌ی  ئه‌و  ته‌نانه‌ت  داوه‌.‌  له‌سه‌ر  بڕیاری 
درێژه‌وه‌،به‌ سیواکێکه‌وه‌،له‌ به‌رامبه‌ر ئه‌و کچانه‌دا دانیشتووه‌ که‌ نیوه‌ی ڕاستی لاشه‌یان 
ڕووته‌،به‌ڵام ئه‌و سه‌ری داخستووه‌ و سه‌رگه‌رمی خوێندنی قورئانه‌که‌یه‌تی، ئیمان و پراکتیکه‌ 
ئايینیه‌کانی ئه‌م سه‌له‌فیه‌ به‌هه‌موو چوارچێوه‌ ئوسولیه‌کانیه‌وه‌،ته‌نها له‌ بڕیارێکی شه‌خسی 
نامۆدێرنبوونی  مانای  سه‌له‌فیبوونی  گرتووه‌.  سه‌رچاوه‌یان  شه‌خسیه‌وه‌  ئیختیارێکی  و 
نیيه‌،به‌پێچه‌وانه‌وه‌،خودی سه‌له‌فیبوون له‌ چاپه‌ مۆدێرنه‌که‌یدا ده‌خاته‌وه‌ سه‌ر جاده‌کان. 

لێره‌وه‌،کۆتایيهاتنی بیناکردنه‌ کۆمه‌ڵایه‌تیه‌کانی ئیسلام،کۆتاییهاتنی هه‌یمه‌نه‌ی کۆمه‌ڵایه‌تيی 
به‌سه‌ر فاکته‌ ئیسلامیيه‌کانه‌وه‌،سنوردانان بۆ ده‌ستێوه‌ردانه‌کانی کۆمه‌ڵگه‌ له‌ ئاڕاسته‌کردنی 
ئیمان و پراکتیکه‌ ئایينیه‌کانی ئیسلامدا،له‌ سه‌رجه‌م ئه‌و وڵاته‌ ئه‌وروپیانه‌دا که‌ زیاتر له‌ 
15 ملیۆن موسوڵمانایان تیادایه‌،هه‌لێکی فراوانی کراوه‌ی گه‌وریه‌ بۆ خودی موسوڵمانه‌کان 
تا ئه‌وروپا وه‌ك  نیشتمانی بیناکردنه‌وه‌ی ئیسلام به‌کاربهێنن،ئیسلامی دوور له‌ هه‌موو 

کاراییه‌کان !
یان  ئه‌وروپیه‌کان  موسوڵمانه‌  بیریاره‌  فیکری  به‌رهه‌می  بیناکردنه‌وه‌یه‌  ئه‌م  بێگومان   
ڕۆژهه‌ڵاتیه‌کان نیيه‌ و له‌نێو تیۆریه‌کاندا دروست نه‌بووه‌. نه‌خێر،ئه‌م بیناکردنه‌ پێش هه‌مووشتێك 
پراکتیکی ئه‌و ملیۆنه‌ها موسوڵمانه‌ ساده‌یه‌یه‌ که‌ له‌ ئه‌وروپادا ده‌ژین. ئه‌م بیناکردنه‌ پێش 
هه‌مووشتێك له‌ ئه‌زموونی ژیانی هه‌موو ڕۆژێکی ئه‌و موسوڵمانانه‌وه‌ سه‌رچاوه‌ده‌گرێت که‌ 
له‌ نێو پانتاییه‌ گشتیيه‌ ئه‌وروپیيه‌کاندا درێژه‌ به‌“بوونه‌“کۆمه‌ڵایه‌تيیه‌کانیان ده‌ده‌ن. واته‌ 
بیناکردنێکی پراکتیکیيه‌ و دواتر سۆسیۆلۆگ و ئه‌نترۆپۆلۆگ و  بیناکردنه‌ سه‌ره‌تا  ئه‌م 

پۆلیتۆلۆگ و ته‌نانه‌ت تیۆلۆگه‌کان دێن و تیۆریزه‌ی ده‌که‌ن.
 ،)IFOP( له‌ 25 فێڤریوه‌ری تا 5 مارسی 2011، ده‌زگایه‌کی گه‌وره‌ی فه‌ره‌نسی 

ڕای  زانینی  و  بواری“بۆچون”وه‌رگرتن  له‌  تایبه‌تمه‌نده‌  وه‌  ساڵی 1933  له‌  که‌ 
جه‌ماوه‌ر و په‌رده‌لادان له‌سه‌ر پراکتیکه‌ کۆمه‌ڵایه‌تيی و سیاسيی و ئايینيی و ئابوريی 
و کولتوریه‌کانیدا،پرۆژه‌ی ڕاپرسیيه‌کی فراوان له‌سه‌ر ئاستی فه‌ره‌نسا و تایبه‌ت به‌ 
ئیمان و پراکتیکه‌ ئایينیه‌کانی موسوڵمانه‌کانی ئه‌م وڵاته‌ به‌دیده‌هێنێت. ئه‌م پرۆژه‌ 
ته‌نانه‌ت  و  فه‌ره‌نسيی  پێشینه‌کانی”کۆمه‌ڵگه‌ی  زۆری“بڕیاره‌  به‌شێکی  به‌دیهێنراوه‌ 
ئه‌وروپیيه‌کانیش له‌سه‌ر موسوڵمانانی فه‌ره‌نسا و ئه‌وروپا ده‌خاته‌ ژێر پرسیاره‌وه‌. 
پاش بڵاوبونه‌وه‌ی داتاکان ئیتر ناکرێت کۆی موسوڵمانانی ئه‌وروپا وه‌ك  تیرۆریست، 
ئه‌نتیگریست،دژه‌ مۆدێرن،کۆمینۆتێر،داخراو،ڕابوردوپه‌رست و چه‌ندین سیفه‌تی دیکه‌ 
وێنابکه‌ین. به‌پێچه‌وانه‌وه‌،ئه‌م داتایانه‌ ڕاسته‌وخۆ ده‌مانبه‌نه‌وه‌ سه‌ر سه‌لماندنی تێزی 
مۆدێرنیتێدا،ئیسلامێکی  له‌گه‌ڵ  گونجاو  ئیسلامێکی  دایکبوونه‌وه‌ی  له‌  سه‌رله‌نوێ 

بیناکراو له‌سه‌ر بنه‌ما سه‌ره‌کیيه‌کانی مۆدێرنیتێ.

له‌ وه‌ڵامی پرسیاری“تۆ چۆن خۆت پێناسه ‌ده‌که‌یت؟”،ته‌نها %33 له‌ موسوڵمانه‌کان 
به‌  خۆیان   38% پێناسه ‌ده‌که‌ن،هه‌روه‌ها  مولته‌زیم  موسوڵمانی  وه‌ك  خۆیان 
وه‌ك  نه‌  خۆیان  موسوڵمانه‌کانیش   25% ده‌ناسێنن.  پراکتیك  بێ  ئیمانداری 
موسوڵمانی مولته‌زیم و نه‌وه‌ك ئیماندار پێناسه‌ ده‌که‌ن،به‌ڵکو ته‌نها وه‌ك که‌سێکی به‌ 
ئه‌سڵ موسوڵمان. واته‌ ئیسلام نه‌ به‌ سه‌لبيی نه‌ به‌ ئیجابيی نه‌بووه‌ به‌ پرسیارێك 
له‌ ژیانیاندا.به‌ڵام ته‌نها %1موسوڵمانه‌کان وازیان له‌ ئیسلام هێناوه‌ و ئايینێکی 

دیکه‌یان وه‌رگرتووه‌ و ته‌نها %3 خۆیان به‌بێ ئايین پێناسه ‌ده‌که‌ن.
پێیوایه‌ هه‌ر  ئه‌و“به‌ڵگه‌نه‌ویسته‌“ی که‌  داتایانه‌ سه‌ره‌تا گومان ده‌خه‌نه‌ سه‌ر  ئه‌م 
موسوڵمانێکی ئه‌وروپيی توندڕه‌وێکه‌ و ئه‌و پانزه‌ ملیۆن موسوڵمانه‌ی که‌ له‌ ئه‌وروپادا 
ده‌ژین توانای ئاوێته‌بوون به‌ کۆمه‌ڵگه‌ی مۆدێرنیتێیان نیيه‌. له‌ کۆی موسوڵمانانی 
به‌  خۆیان  که‌  ناکه‌ن،ئه‌و%33ش  پێناسه‌  مولته‌زیم  به‌  فه‌ره‌نسا%77خۆیان 
مولته‌زیم ده‌زانن،وه‌ك له‌ داتاکانی دیکه‌دا تێبینيی ده‌که‌ین،پابه‌ندبونیان به‌ ئیسلامه‌وه‌ 
به‌و شێوه‌یه‌یه‌ که‌ خۆیان وه‌ك که‌سی تاك ده‌یانه‌وێت. بێگومان ئه‌مه‌ مانای ئه‌وه‌نيیه‌ 
ئايینێکی  ڕویانکردووه‌ته‌  و  هێناوه‌  ئیسلام  له‌  وازیان  فه‌ره‌نسا  موسوڵمانانی  که‌ 
دیکه‌. به‌پێچه‌وانه‌وه‌ ڕێژه‌ی ئایين گۆڕین لای موسوڵمانه‌کان ته‌واو لاوازه‌ و له‌ 1% 
تێناپه‌ڕێت. واته‌ موسوڵمانه‌کان له‌نێو پرۆسێسی وازهێنان له‌ ئیسلامدا نین،به‌ڵکو 
کۆمه‌ڵگه‌ی  له‌گه‌ڵ  که‌  ئیسلامدان،بیناکردنه‌وه‌یه‌ك  بیناکردنه‌وه‌ی  پرۆسێسی  له‌نێو 

مۆدێرنیتێدا بگونجێت.

له‌ وه‌ڵامی پرسیاری“ئایا تۆ ڕۆژانی هه‌ینيی ده‌ڕۆیت بۆ مزگه‌وت بۆ ئه‌نجامدانی نوێژی 
ده‌کاته‌  که‌  ڕه‌ها  زۆرینه‌ی  و  ده‌ده‌نه‌وه‌  وه‌ڵام  به‌ڵێ  به‌  به‌کۆمه‌ڵ؟”،ته‌نها 23% 
به‌ موسوڵمانێکی  واته‌ ده‌کرێت که‌سێك خۆی  نه‌خێر وه‌ڵام ده‌ده‌نه‌وه‌.  %77به‌ 
مولته‌زیم بزانێت به‌بێ ئه‌وه‌ی ڕۆژی هه‌ینيی له‌ مزگه‌وتێکدا نوێژی به‌ کۆمه‌ڵ بکات. 
ئه‌وه‌ی  به‌بێ  ده‌زانێت  مولته‌زیم  باوه‌ڕدارێکی  به‌  خۆی  که‌  کاتۆلیکێك  وه‌ك  هه‌ر 
ڕۆژانی یه‌کشه‌مه،بۆ ئه‌نجامدانی نوێژی به‌کۆمه‌ڵ،سه‌ردانی که‌نیسه‌ بکات. له‌هه‌ردوو 
دۆخه‌که‌دا ده‌ستکاريی کردنی ئیمان و پراکتیکی ئایينیی به‌ ڕوونی ده‌رده‌که‌وێت و 

جۆرێك له‌ گونجاویی له‌نێوان مه‌سیحی و موسوڵماندا تێبینيی ده‌کرێت.
له‌سه‌ر ئاستی ژیانی کولتوريی، %45 موسوڵمانه‌کان هه‌ست به‌وه ‌ده‌که‌ن که‌ زیاتر 
له‌ کولتوری فه‌ره‌نسیيه‌وه‌ نزیکترن تا کولتوری باووباپیریان. %70موسوڵمانه‌کان 
ڕازین به‌وه‌ی که‌ کوڕه‌کانیان له‌گه‌ڵ کچه‌ فه‌ره‌نسیيه‌ ناموسوڵمانه‌کاندا خێزان دروست 
بکه‌ن و به‌لایانه‌وه‌ ئاساییه‌. ته‌نانه‌ت %63 ڕازین به‌وه‌ی که‌ کچه‌ موسوڵمانه‌کانیان 
ته‌نها  ئاساییه‌.  به‌لایانه‌وه‌  و  موسوڵمانه‌کان  نا  فه‌ره‌نسیه‌  کوڕه‌  به‌  شووبکه‌ن 
%16 به‌هیچ شێوه‌یه‌ك  قبوڵی ناکه‌ن که‌ کچه‌کانیان شوو به‌ کوڕه‌ فه‌ره‌نسیيه‌ 
ناموسوڵمانه‌کان بکه‌ن. %85 کوڕه‌ موسوڵمانه‌کان)له‌نێوان 18 تا 30 ساڵيی( 
به‌لای که‌مه‌وه‌ جارێك له‌ ژیانیاندا کچێکی فه‌ره‌نسيی نا موسوڵمانیان خۆشویستووه‌، 
%63 کچه‌ موسوڵمانه‌ فه‌ره‌نسیيه‌کان)له‌نێوان 18 تا 30 ساڵيی( به‌لای که‌مه‌وه‌ 

جارێك له‌ ژیانیاندا کوڕێکی فه‌ره‌نسيی ناموسوڵمانیان خۆشویستووه‌.

له‌ مه‌یدانی ئیسلام و لایسیتێدا%32 موسوڵمانه‌ مولته‌زیمه‌کان پێیانوایه‌ که‌ ئیسلام 
ده‌بێت خۆی له‌گه‌ڵ لایسیتێ )عه‌لمانیه‌ت(دا بگونجێنێت. ئه‌م ڕێژه‌یه‌ لای موسوڵمانه‌ 
ئیمانداره‌ نا مولته‌زیمه‌کان ده‌بێت به‌ %40،لای ئه‌و که‌سانه‌ش که‌ ته‌نها خۆیان 
وه‌ك  فه‌ره‌نسيی به‌ کولتور موسوڵمان پێناسه ‌ده‌که‌ن ده‌بێت به‌ %55که‌ ڕێژه‌یه‌کی 

ته‌واو گرنگه‌.
له‌سه‌ر ئیشکالیه‌تی سه‌رپۆش،%77 ئه‌و فه‌ره‌نسیانه‌ی که‌ به‌ ئه‌سڵ موسوڵمانن 
و  ناوه‌نديی  و  سه‌ره‌تايی  قوتابخانه‌  له‌  سه‌رپۆش  قه‌ده‌غه‌کردنی  یاسای  پێیانوایه‌ 
مولته‌زیمه‌کانیش  موسوڵمانه‌    47% ته‌نانه‌ت  باشه‌.  کارێکی  ئاماده‌ییه‌کاندا 

پشتیوانيی له‌م یاسایه‌ ده‌که‌ن و به‌ کارێکی باشی ده‌زانن.
بێگومان ئه‌م داتایانه‌ به‌ چه‌ندین شێوه‌ و له‌سه‌ر چه‌ندین ئاست ده‌کرێت ڕاڤه‌بکرێن و 
هه‌ر سۆسیۆلۆگێك به‌پێی ئاڕاسته‌ تیۆریيه‌کانی لێکیانده‌داته‌وه‌ و تیۆریزه‌یان ده‌کات. 

واته‌ ئه‌م داتایانه‌ ده‌کرێت زیاتر له‌ خوێندنه‌وه‌ و زیاتر له‌ لێکدانه‌وه‌ و ڕاڤکردنێکی 
بۆبکرێت.به‌ڵام به‌شێوه‌یه‌کی گشتيی ئه‌وه‌ی لای من گرنگه‌ کلیککردنه‌ له‌سه‌ر چوار 
ڕه‌گه‌زی سه‌ره‌کيی که‌ یارمه‌تیمان ده‌ده‌ن تێبگه‌ین له‌ ئیمان و پراکتیکه‌ ئايینیه‌کانی 

موسوڵمانان له‌ ئه‌وروپا به‌گشتيی و له‌ فه‌ره‌نسادا به‌تایبه‌تيی.
ڕه‌گه‌زی یه‌که‌م:بیناکردنی ئیمان و پراکتیکی ئایينيی له‌سه‌ر بنه‌مای به‌ها نه‌ك  بنه‌مای 
یاسا. کۆمه‌ڵگه‌ی مۆدێرنیتێ وه‌ك چۆن کریستیانیسمی ناچارکرد به‌ گوزه‌رکردن له‌ 
پشتکردنه‌ یاسا و ڕووکردنه‌ به‌ها،ئاواش ئیسلامی ناچارکرد به‌ هه‌مان کرده‌. ئیسلامی 
ئه‌وروپا یاخود ئیسلامێك که‌ له‌ ئه‌وروپادا له‌دایک ده‌بێته‌وه‌ پرۆژه‌ی بیناکردنه‌وه‌ی 
ئايینی  پراکتیکی  و  ئیمان  شه‌ریعه‌ت.  نه‌ك  به‌هاکان  سیسته‌می  له‌سه‌ر  ئایينێکه‌ 
موسوڵمانی کۆمه‌ڵگه‌ی مۆدێرنیتێی ئه‌وروپيی به‌ دووری یان نزیکيی له‌ ئه‌خلاقه‌وه‌ 
ده‌پێورێت نه‌ك  به‌ دووری یان نزیکيی له‌ شه‌ریعه‌ته‌وه‌. ته‌نانه‌ت هه‌ڵوێسته‌ تونده‌کانی 
فۆندامۆنتالیسته‌کان له‌سه‌ر مه‌سه‌له‌کانی وه‌ك هۆمۆسێکسیوالیتێ و له‌باربردنی منداڵ 
و کۆندۆم و په‌رده‌ی کچان و...زیاتر پێداگرتنه‌ له‌سه‌ر به‌ها تا یاسا،له‌سه‌ر ئه‌خلاق 
تا شه‌ریعه‌ت.له‌م ده‌ربه‌نده‌دا،ده‌ربه‌ندی کۆبوونه‌وه‌ له‌ده‌وری به‌ها نه‌ك یاسا،ئه‌خلاق 
له‌گه‌ڵ  به‌هێزیان  هاوبه‌شی  زه‌مینه‌یه‌کی  ئه‌وروپا  شه‌ریعه‌ت،موسوڵمانه‌کانی  نه‌ك 
و  کارده‌که‌ن  پێکه‌وه‌  کارا  به‌شێوه‌یه‌کی  و  دۆزیوه‌ته‌وه‌  ئه‌وروپادا  مه‌سیحیه‌کانی 
هه‌ڵوێسته‌کانیان له‌سه‌ر چه‌ندین مه‌سه‌له‌ی وه‌ك سه‌رپۆش،سێکس، هۆمۆسێکسیو
الیتێ،کۆندۆم،له‌باربردنی منداڵ،ئیمامه‌تی ژن یان بوون به‌ قه‌شه‌ی ژن و پرۆژه‌ی 

خێرخوازيی یه‌کده‌خه‌ن.
که‌منین ئه‌و که‌سانه‌ی که‌ پێیانوایه‌ بیانکردنه‌وه‌ی ئیسلام له‌ ئه‌وروپادا یه‌کسانه‌ به‌ 
لیبراڵکردنی ئیسلام. ئه‌م بۆچوونه‌ ته‌واو هه‌ڵه‌یه‌ و به‌شێکی زۆری ئه‌و سۆسیۆلۆگانه‌ی 
ڕوا،فه‌رهاد  کۆمه‌ڵایه‌تیه‌کان)ئۆلیڤه‌ر  زانسته‌  باڵای  خوێندنی  قوتابخانه‌ی  له‌  که‌ 
پیه‌ر  ژان  و  که‌پێل  لێژێ،هه‌روه‌ها جیل  ئیرڤیۆ  کوسره‌وکه‌ڤار،نه‌یلۆفه‌رگوڵ،دانیال 
ئه‌وه‌ی که‌ پرۆسێسی  له‌سه‌ر  زانسته‌ سیاسیيه‌کان(هاوده‌نگن  ئه‌نستوتی  له‌  فیلیۆ 
به‌ڕۆژئاوایيکردنی ئیسلام چه‌ند موسوڵمانان ده‌بات به‌ره‌و لێبرالیزم هێنده‌ش ده‌یانبات 
به‌ره‌و فۆندامۆنتالیزمێك  که‌ ته‌واو گونجاوه‌ له‌گه‌ڵ ڕوانینی ڕۆژئاوا بۆ به‌هاکان و 

جیاکردنه‌وه‌یان له‌ یاساکان. 
ڕه‌گه‌زی دووهه‌م:له‌ تیۆلۆژیای ئیسلامیيه‌وه‌ بۆ کرده‌ی پێکه‌وه‌لکاندنی ئیمان و پراکتیکی 
ئایينيی. پرۆسێسی به‌ڕۆژئاوایيکردنی ئیسلام یاخود بیناکردنه‌وه‌ی ئیسلام له‌ ڕۆژئاوا 
بریتيی نيیه‌ له‌ ده‌ستکاريی کردنی دۆگم و نۆرم و بنه‌ماکانی شه‌ریعه‌ت،به‌ڵکو بریتیيه‌ 

 ROY,(موسوڵمانان ئايینیه‌کانی  پراکتیکه‌  و  دینداريی  کردنی  ده‌ستکاريی  له‌ 
p.16 ,2002(.ئه‌وه‌ی له‌م چرکه‌یه‌دا ده‌گۆڕێت تیۆلۆژیای ئیسلاميی نيیه‌، به‌ڵکو 
ئايینه‌وه‌.ئه‌وه‌ی کۆتايی پێدێت  به‌  ئیمان و سیسته‌می په‌یوه‌ندیه‌کانه‌  فۆرمه‌کانی 
ئیسلام نیيه‌،به‌ڵکو مانیفێستاسیۆنه‌ کلاسیکیيه‌کانی ئیسلامی کۆمه‌ڵگه‌ی ترادیسیۆنه‌. 
موسوڵمانه‌ تازه‌کانی ئیسلامی تازه‌ی ئه‌وروپيی ئه‌و ئه‌کته‌رانه‌ن که‌ چیدی ناگه‌ڕێنه‌وه‌ 
بۆ تیۆرییه‌ گه‌وره‌کانی‌ ئیسلام،بۆ لێکدانه‌وه‌ فه‌لسه‌فیيه‌ قوڵه‌کانی ئیسلام،بۆ ئه‌و 
هه‌موو فیکره‌ی که‌ له‌ زانکۆکان و ده‌ره‌وه‌ی زانکۆکاندا له‌سه‌ر ئیسلام به‌رهه‌مهێنراوه‌، 
ئه‌وه‌ی ئه‌وان ده‌یانه‌وێت لێکدانه‌وه‌ ساده‌کانی ئیسلامه‌ که‌ وه‌ڵامی خێرا و سه‌رپێییانه‌ی 
پرسیاره‌کانی‌“ئێستا و ئێره‌“یان ده‌داته‌وه‌.ڕاسته‌ بیریاره‌کانی وه‌ك  ئه‌رکۆن و سروش 
ده‌یانه‌وێت تیۆلۆژیایيه‌کی دیکه‌ی ئیسلاميی دروست بکه‌ن،به‌ڵام ئه‌وه‌ش ڕاسته‌ که‌ 
موسوڵمانه‌ تازه‌کانی ئیسلامی ئه‌وروپيی ئیشکالیه‌تی دروستکردنيی تیۆلۆژیايه‌کی 
نوێ نه‌بووه‌ به‌ پرسیاری سه‌ره‌کيی ژیانی هه‌موو ڕۆژێکیان. ئه‌م موسوڵمانانه‌ زیاتر 
له‌نێو پرۆسێسی“پێکه‌وه‌لکاندن”دان تا ده‌ستکاريی کردنی تیۆلۆژیا. کرده‌ی پێکه‌وه‌ 
لکاندن له‌سه‌ر ئاستی زمانه‌وانيی بریتیيه‌ له‌ لکاندنی دوو شت)یان زیاتر( پێکه‌وه‌، 
دووشت که‌ ده‌کرێت جیاوازبن،هه‌روه‌ك ده‌کرێت هاوئاهه‌نگیشبن،به‌ڵام له‌ دوو جێگای 
جیاوازه‌وه‌ دێن و دوو سه‌رچاوه‌ی جیاوازیان هه‌یه‌. له‌ چرسکه‌ساتی ‌پێکه‌وه‌لکاندنیاندا 
شتێکی سێیه‌م دروست ده‌بێت که‌ نه‌یه‌که‌مه‌ و نه‌ دووهه‌میش. به‌ڵکو پێکهاته‌یه‌که‌ 
له‌ هه‌ردووکیان. لێره‌وه‌ موسوڵمانی ئه‌وروپيی ڕێگا به‌خۆی ده‌دات مه‌شروب بخواته‌وه‌ 
و نوێژیش بکات،موسوڵمانیشبێت و باوه‌ڕی به‌ ته‌ناسوخیش هه‌بێت،ڕۆژو بگرێت و 
له‌گه‌ڵ کوڕێکی ناموسوڵمانی فه‌ره‌نسيیشدا ژیان دروست بکات،حیجاب بکات و له‌گه‌ڵ 
پێیوایه‌  بکات،به‌پێچه‌وانه‌وه‌  گوناه  به‌  ئه‌وه‌ی هه‌ست  به‌بێ  بکات  مه‌له‌  کوڕانیشدا 

ئه‌وه‌ی ده‌یکات ئیسلامه‌ نه‌ك  شتێکی دیکه‌.
له‌  ڕووبه‌ره‌ خاڵیيه‌کان  له‌نێو  بیناکراوه‌  ئیسلام گه‌ڕانه‌وه‌یه‌کی  بۆ  ئه‌م گه‌ڕانه‌وه‌یه‌ 
مانادا، له‌نێو ناوچه‌ عاتیفیيه‌کاندا و ده‌کرێت وه‌ك  گه‌ڕانه‌وه‌یه‌کی دژه‌ فیکر پێناسه‌ 
بکرێت. هیچ شتێك وه‌ك گوتار و لێکدانه‌وه‌ ئه‌کادیميی و فیکريیه‌کان ئه‌م ئه‌کته‌ره‌ 
موسوڵمانه‌ نوێیانه‌ توڕه‌ ناکات. ئه‌وان منداڵی زه‌مه‌نێکن هه‌موو شتێك  له‌ جوڵه‌ی 
به‌رده‌وام و خێرادایه‌،وه‌ك چۆن سیسته‌می خواردنیان گۆڕاوه‌)گوزه‌ر له‌ خواردنی 
ترادیسیۆنێله‌وه‌ بۆ سه‌نده‌ویچی سه‌رپێیی( ئاواش سیسته‌می ئایينداریان گۆڕاوه‌)له‌ 
تیۆلۆژیا‌ قووڵه‌کانی کتێبه‌کانه‌وه‌ بۆ وه‌ڵامه‌ سه‌رپێییه‌کانی ئه‌نته‌رنێت(. به‌پێچه‌وانه‌ی 
هه‌موو ئه‌و به‌رهه‌مه‌ کولتورالیستانه‌وه‌ که‌پێیانوایه‌ موسوڵمانان له‌ ئه‌وروپا هه‌میشه‌ 

ئايینه‌که‌یان  قوربانيی،هه‌میشه‌ خه‌مگین،هه‌میشه‌ دوورخراوه‌ و هه‌میشه‌ بێکارن و 
کۆمه‌ڵگه‌ی  ئه‌وروپییه‌کان،که‌  کۆمه‌ڵگه‌  به‌  کردن  ئیندیماج  له‌  لێده‌گرێت  ڕێگایان 
کردووه‌  ئیندیماجیان  هه‌ر  که‌،نه‌ك  ده‌ڵێن  پێمان  سه‌ره‌وه‌  مۆدێرنیتێن،داتاکانی 
به‌ڵکو ئیسلامیشیان له‌گه‌ڵ مۆدێرنیتێدا ڕاهێناوه‌ و ئیمان و پراکتیکه‌ ئایينییه‌کانیان 
پێکه‌وه‌ له‌گه‌ڵ پرۆسێسی به‌ڕۆژئاواییکردندا ڕاده‌هێنن. که‌منین ئه‌و فۆندامۆنتالیسته‌ 
موسوڵمانه‌ ئه‌وروپییانه‌ی به‌ ئاشکرا ده‌ڵێن له‌ نێوان ژیان له‌ عه‌ره‌بستانی سعودیه‌ 
و سویسرادا بێ هیچ دوودڵییه‌ك سویسرا هه‌ڵده‌بژێرن و پێیانوایه‌ ئیسلام زۆر باشتر 
له‌ ئه‌وروپادا شانسی پراکتیک کردنی هه‌یه‌ تا عه‌ره‌بستانی سعودی یاخود تا هه‌ر 

 .)RAMADAN, 2004(وڵاتێکی دیکه‌ی ڕۆژهه‌ڵاتی ناوه‌ڕاست

ڕه‌گه‌زی سێیه‌م:بیناکردنه‌وه‌ی ئیسلام له‌ ده‌ره‌وه‌ی جه‌بره‌ کۆمه‌ڵایه‌تییه‌کان. مێژووی 
توێژینه‌وه‌ ئه‌کادیمییه‌کان له‌سه‌ر ئیسلام پڕه‌ له‌و تێزانه‌ی که‌ ئیسلام و کولتوری 
عه‌ره‌بيی،ئیسلام و کولتوری تورکيی،ئیسلام و کولتوری فارسيی،ئیسلام و کولتوری 
وه‌ك   و  ده‌به‌ستنه‌وه‌  پێکه‌وه‌  گشتيی  به‌شێوه‌یه‌کی  کولتور  و  ئیسلام  و  کورديی 
کۆمه‌ڵگه‌  ساته‌وه‌ختی  له‌  تێزانه‌  ئه‌م  گه‌ر  ده‌که‌ن.  ته‌ماشایان  گونجاو  یه‌که‌یه‌کی 
له‌  موسوڵمانان  له‌سه‌ر  توێژینه‌وه‌  چرکه‌ی  ڕاستبێت،له‌  تاڕاده‌یه‌ك  ئیسلامیه‌کاندا 

ئه‌وروپادا هه‌موو“میسداقیيه‌ته‌کانی” له‌ده‌ستده‌دات. 
ئیسلامی ڕۆژئاوایی بیناکردنێکه‌ له‌ده‌ره‌وه‌ی هه‌موو کولتوره‌کان،ئايینێکی ڕزگاربووه‌ 
له‌ جه‌بره‌ کۆمه‌ڵایه‌تییه‌کانی کولتوره‌کان. له‌ سه‌نته‌ری ئه‌م پرۆسێسه‌دا موسوڵمان 
که‌سێکی تاکی بێ گه‌ڕه‌ك و بێ خێڵ و بێ کۆمینۆتێ و بێ ئیتنیيه‌،که‌سێکی سه‌ربه‌خۆ 
و ئازاده‌ له‌ کاراییه‌کانی هه‌موو ئه‌و ستراکتۆرانه‌. بۆ تێگه‌شتن له‌ ئیسلام و بیناکردنی 
ئیمانی ئايینيی و پراکتیکه‌ ئايینیه‌کانی،چیدی که‌سی تاك ناگه‌ڕێته‌وه‌ بۆ لێکدانه‌وه‌ 
ئايینیه‌که‌ی خێزانه‌که‌ی،گه‌ڕه‌که‌که‌ی،خێڵه‌که‌ی،کۆمینۆتێ یان ئیتینیيه‌که‌ی،ته‌نانه‌ت 
ناگه‌ڕێته‌وه‌ بۆ ده‌زگا زه‌به‌لاحه‌ ئايینیه‌کان،به‌ڵکو ته‌نها په‌نا بۆ وشیاريی خۆی و 
هه‌ست و سۆزی خۆی ده‌بات. بێهووده‌ نیيه‌ که‌ موسوڵمانی ئه‌وروپيی به‌ده‌گمه‌ن 
ده‌ڵێت“ ئێمه‌“و به‌رده‌وام ده‌ڵێت“من”. “من”پێموایه‌،“من”هه‌ست ده‌که‌م که‌،“من” 
به‌م شێوه‌یه‌ تێده‌گه‌م له‌ ئه‌و به‌ناوی“من”ێكی سه‌ربه‌خۆ له‌ هه‌موو ستراکتۆره‌کان 
قسه‌ ده‌کات و هه‌موو جه‌نگه‌کانیشی ته‌نها به‌ناوی ئیسلامێکه‌وه‌ ده‌کات که‌ خودی 

خۆی “من” دروستی کردووه‌. 
ئیتر ئه‌و تێزه‌ی که‌ پێیوایه‌ ئه‌م ئه‌کته‌رانه‌ له‌ ئیسلامی“ڕاسته‌قینه‌“ تێنه‌گه‌یشتون 

نه‌  هه‌یه‌  واقیعه‌ی  ئه‌م  کردنی  ده‌ستکاری  توانای  نه‌  ده‌ژی��ن  له‌“ئینحراف”دا  و 
ده‌توانێت بیشیخوێنێته‌وه‌. هه‌ڵگرانی ئه‌م تێزانه‌ گه‌ر هه‌رچی سه‌رچاوه‌ی شه‌رعيی 
هه‌یه‌ مۆبیلیزه‌ی بکه‌ن بۆ حه‌رامکردنی شووکردنی کچێکی موسوڵمان به‌ کوڕێکی 
فه‌ره‌نسيی ناموسوڵمان هیچ له‌ واقیعی موسوڵمانه‌ فه‌ره‌نسیه‌کان ناگۆڕێت که‌ 63% 
له‌و موسوڵمانانه‌ به‌لایانه‌وه‌ زۆر ئاساییه‌ که‌ کچه‌کانیان شوو به‌ کوڕه‌ فه‌ره‌نسیه‌ 
به‌هه‌ند  تا  نییه‌  په‌راوێزکراو  حاڵه‌تێکی  چه‌ند  ئه‌مه‌  واته‌  بکه‌ن.  ناموسوڵمانه‌کان 
وه‌رنه‌گیرێت،به‌ڵکو بووه‌ به‌ هه‌لومه‌رجی‌ نۆرماڵ و ئاسایی واقیعێکی کۆمه‌ڵایه‌تيی 
ڕۆژئاوایی  ئیسلامۆفۆبی  ڕۆشنبیری  چه‌ندین  نیشتمانيی.ڕاسته‌  سه‌رتاسه‌ريی 
به‌  ئه‌وروپيی  ئیسلامی  په‌یوه‌ستکردنی  له‌سه‌ر  له‌ کتێب  پڕکردووه‌  مه‌کته‌به‌کانیان 
کولتوری عه‌ره‌بی سعودیه‌وه‌،به‌ڵام ئه‌وه‌ش ڕاسته‌ که‌ واقیعی کۆمه‌ڵایه‌تيی موسوڵمانه‌ 

ئه‌وروپیه‌کان سه‌رله‌به‌ری“میسداقیيه‌تی”ئه‌م جۆره‌ تێزانه‌ هه‌ڵده‌وه‌شێنێته‌وه‌.
ڕه‌گه‌زی چواره‌م:له‌ ئوممه‌ی کۆنکرێتیيه‌وه‌ بۆ ئوممه‌ی ڤیرتیول.

ئوممه‌ی ئیسلاميی له‌سه‌ر ئه‌نته‌رنێت پانتایی هه‌موو ئه‌و تاکانه‌یه‌ که‌ له‌ دنیایه‌کی 
ڤیرتیولدا ڕۆژانه‌ چیرۆکی ئیمان و پراکتیکه‌ ئایينیه‌کانیان ده‌نووسنه‌وه‌. ماڵپه‌ره‌کانی 
ئه‌نته‌رنێت جێگای نیشتمانی واقیعيی ده‌گرێته‌وه‌. له‌ ساته‌وه‌ختێکدا که‌ مۆدێرنیتێ 
به‌  کۆتایی  ده‌دڕێنێت،  لاپه‌ڕه‌  وه‌ك   تاك  که‌سی  کۆمه‌ڵایه‌تییه‌کانی  په‌یوه‌ندییه‌ 
ململانێی چینه‌كان دێنێت، په‌یوه‌ندییه‌کانی خێزان هه‌ڵده‌وه‌شێنێته‌وه‌،چوارچێوه‌کانی 
له‌  بیناکراوه‌کان  تاکه‌  ئاوادا  ساته‌وه‌ختێکی  ده‌کاته‌وه‌،له‌  کاڵ  نه‌ته‌وه‌  ده‌وڵه‌تی 
په‌راوێزکراون(،ڕووبه‌ری خێزان،ڕووبه‌ری  تاکی  ڕوبه‌رانه‌دا)که‌  ئه‌م  ده‌ره‌وه‌ی هه‌موو 
چین،ڕوبه‌ری ده‌وڵه‌تی نه‌ته‌وه‌،په‌ناده‌به‌ن بۆ ئه‌نته‌رنێت و له‌نێو ماڵپه‌ره‌کانیدا دنیا 
ڤیرتیوله‌کانیان دروست ده‌که‌ن،دنیای سێکس،دنیای سیاسيی،دنیای ئايینيی،دنیای 
ئه‌ده‌بيی و دنیای ئایدۆلۆژيی و ته‌نانه‌ت دنیای خێڵه‌ تازه‌کان. له‌ پرۆسێسێکی ئاوادایه‌ 
که‌ موسوڵمانه‌کانی کۆمه‌ڵگه‌ی مۆدێرنیتێش ئوممه‌ی ئیسلاميی له‌سه‌ر ئه‌نته‌رنێت 

دروست ده‌که‌نه‌وه‌،به‌ڵام وه‌ك دنیایه‌کی ڤیرتیول.
له‌م دنیا ڤیرتیوله‌دا،موسوڵمانێك له‌ پاریس،موسوڵمانێك له‌ لیۆن،موسوڵمانێك له‌ 
ژورێکی  له‌  له‌ ستراسبورگ،پێکه‌وه‌  بۆردۆ،موسوڵمانێك  له‌  مارسیلیا،موسوڵمانێك 
ئه‌نته‌رنێتدا کۆده‌بنه‌وه،پێکه‌وه‌ قورئان ده‌خوێنن،پێکه‌وه‌ ئامۆژگاريی یه‌کتريی ده‌که‌ن، 
ئه‌وه‌ی  به‌بێ  ده‌که‌ن  کۆمه‌ڵایه‌تيی دروست  به‌هێزی  په‌یوه‌نديی  له‌  تۆڕێك  پێکه‌وه‌ 
له‌سه‌ر ئاستی فیزیك یه‌کتريی ببینن. ئه‌و ڕووبه‌ره‌ی“وجود”به‌وان،وه‌ك موسوڵمان، 
ده‌به‌خشێت ڕووبه‌رێکی ڤیرتیوله‌ و بۆ موماره‌سه‌کردنی ئايینه‌که‌یان پێویستیان‌ نه‌ به‌ 

مزگه‌وتێکی فیزیکيی هه‌یه‌ نه‌ به‌ وڵاتێکی ئیسلاميی،مزگه‌ت و وڵاتی ئه‌وان ئه‌و ژوره‌ی 
ئه‌نته‌رنێته‌ که‌ هه‌موو ئازادیه‌کانیان پێده‌به‌خشێت و به‌ ته‌واويی مانا سه‌ربه‌خۆی 

ده‌کات.
که‌سێکیان  هه‌ر چرکه‌یه‌ك  و  ئیختیاریيه‌  کۆبوونه‌وه‌یه‌کی  تاکانه‌  ئه‌م  کۆبوونه‌وه‌ی 
و  کۆمه‌ڵایه‌تيی  جه‌بره‌  هه‌موو  له‌  بێنێت،دوور  ئنتیماکه‌ی  به‌  کۆتایی  ویستی 
و  به‌ڵێن  هه‌موو  له‌  ماڵئاوایی  کلیك  به‌یه‌ك  و  ده‌توانێت  ده‌زگاییه‌کان  و  ئایينيی 
پابه‌ندبوونه‌کانی ده‌كات. ئه‌ندامه‌ نوێکانی ئوممه‌ی ئیسلاميی ڤیرتیول ئه‌و تاکانه‌ن 
که‌ کولتورێکی تایبه‌ت،زمانێك،ڕه‌گه‌زێك،چینێکی کۆمه‌ڵایه‌تيی،خێڵێك،گه‌ڕه‌کێك،حی
زبێك یان ڕێکخراوێکی ناحکوميی پێکه‌وه‌ کۆیان ناکاته‌وه‌.ئه‌وان له‌ده‌ره‌وه‌ی هه‌موو 
ئه‌م سنوورانه‌ن.شوناسی ئه‌م تاکانه‌ شوناسی بێ کۆنتێکسته‌ و به‌ ڤیرتیول نه‌بێت 
ناخوێنرێته‌وه‌. یه‌کێك له‌ ده‌رکه‌وته‌کانی ئه‌م شوناسه‌ بریتیيه‌ له‌ ساده‌کردنه‌وه‌ی ئايین، 
ساده‌کردنه‌وه‌ی فیکری ئایينيی،لێکدانه‌وه‌ی ئايینيی،ته‌نانه‌ت ساده‌کردنه‌وه‌ی کرده‌ی 
نووسین تا ئاستی بێ بایه‌خکردنی. ئه‌و گوتارانه‌ی که‌ له‌سه‌ر لاپه‌ڕه‌کانی ئه‌نته‌رنێت، 
ساده‌کردنه‌وه‌یه‌کی  هه‌ر  نه‌ك  ده‌که‌ن  ده‌ستاوده‌ست  بلۆگه‌کان  له‌سه‌ر  به‌تایبه‌تيی 
ئايینیه‌کانن،به‌ڵکو بێ به‌هاکردنی  ئايینن،نه‌ك هه‌ر لاوازکردنی تێگه‌يشتنه‌  ته‌واوی 
هه‌ڵه‌  بێ  به‌که‌ڵکی  ڕسته‌یه‌کی  به‌ده‌گمه‌ن  نووسینانه‌دا  له‌م  نووسینیشن.  زمانی 
ده‌دۆزینه‌وه‌،وه‌ك  ئه‌وه‌ی نووسه‌ره‌کانیان له‌ کۆڵانه‌کاندا فێری خوێندن و نووسین 

بووبن! 
نیيه‌،  ئه‌نته‌رنێت  ده‌ستی  دروستکراوێکی  بنه‌ڕه‌تدا  له‌  ئايینیيه‌  فه‌ردانیيه‌ته‌  ئه‌م 
ده‌که‌وێت،ئه‌وه‌ی  ئه‌نته‌رنێت  گه‌شه‌کردنی  پێش  ساڵ  چه‌ندین  به‌  به‌پێچه‌وانه‌وه‌ 
له‌ ماکرۆ  ئايین  ئه‌نته‌رنێت ده‌یکات کرده‌نه‌وه‌ی چه‌ندین ده‌رگایه له‌سه‌ر دابه‌زینی 
ماڵیکردنی  له‌سه‌ر  ده‌رگایه‌  تاکه‌کان،کردنه‌وه‌ی  ئاستی  سه‌ر  بۆ  ستراکتۆره‌کانه‌وه‌ 
ئیمان و پراکتیه‌ ئايینیه‌کانی که‌سی موسوڵمان،ئاماده‌کردنی هه‌لومه‌رجی خستنه‌ 
سه‌ر شانۆی تاکێکی موسوڵمانه‌ که‌ شه‌رم له‌ تاکبوونی خۆی ناکات و چیتر پێیوانيیه‌ 
مه‌ڕێکی دابڕاوه‌ له‌ ڕان و له‌ په‌راوێزه‌کاندا گورگێک ده‌یخوات وه‌ك  له‌ ترادیسیۆنی 

ئیسلامی کلاسیکیدا باس ده‌کرا.
هه‌ژموونی  به‌ڕاده‌یه‌ك  ئۆتۆنم  موسوڵمانی  تاکی  له‌  پێکهاتوو  ڤیرتیولی  ئوممه‌ی 
کردووه‌ به‌سه‌ر کۆمه‌ڵگه‌ی مۆدێرنیتێدا که‌ خودی ئه‌م کۆمه‌ڵگه‌یه‌ ناچارده‌کات به‌ 
داهێنانی گوزارشتێك که‌ پێشتر بوونی نه‌بووه‌. مه‌به‌ست له‌ گوزارشتی ئه‌ڵمانيی به‌ 
ئه‌سڵ موسوڵمان،فه‌ره‌نسيی به‌ ئه‌سڵ موسوڵمان،به‌ریتانيی به‌ ئه‌سڵ موسوڵمانه‌، 

ئێستا  له‌  ئتنیيه‌ك)کورد،عه‌ره‌ب،فارس،تورك(بێت.ئه‌وه‌ی  ئیسلام  ئه‌وه‌ی  وه‌ك 
سنووره‌کانی  که‌  ڤیرتیوله‌یه‌  ئوممه‌  ئه‌م  به‌هێزی  ده‌رکه‌وتنی  ڕووده‌دات  ئێره‌دا  و 
مۆدێرنیتێدا  کۆمه‌ڵگه‌ی  کۆلێکتیڤی  خه‌یاڵدانی  له‌  ده‌پێچێته‌وه‌.  ورده‌  ورده‌  دیکه‌ 
نیيه‌،به‌ڵکو  کورد  ئه‌سڵ  به‌  ناوی“سه‌رتیپ”ه‌  که‌  موسوڵمان  فه‌ره‌نسیيه‌کی  ئیتر 
به‌ ئه‌سڵ موسوڵمانه‌،موحه‌مه‌د ئیتر سعوديی نيیه‌،به‌ڵکو فه‌ره‌نسیيه‌کی به‌ ئه‌سڵ 
موسوڵمانه‌، فاتیمه‌تا ئیتر سه‌نێگالی نیيه‌،به‌ڵکو فه‌ره‌نسیيه‌کی به‌ ئه‌سڵ موسوڵمانه‌. 
له‌ واقیعدا ئه‌م ده‌سته‌واژه‌یه‌ هه‌لومه‌رجێکی کۆنکرێتی نیيه‌،ئه‌م ئه‌کته‌رانه‌ له‌ بنه‌ڕه‌تدا 
خاوه‌نی چه‌ندین ئه‌سڵی کولتوريی و ئتنيی و کۆمه‌ڵایه‌تيی و خێڵه‌کیين،به‌ڵام ئه‌وه‌ 
به‌هێزیی ئه‌م ئوممه‌ ڤیرتیوله‌ ئیسلامیه‌یه‌ که‌ سنووره‌کانه‌ی هه‌موو ئه‌و چوارچێوانه‌ 
کاڵ ده‌کاته‌وه‌ و کۆمه‌ڵگه‌ی مۆدێرنیتێ ناچارده‌کات به‌وه‌ی که‌ ئه‌سڵی هه‌موو ئه‌و 

فه‌ره‌نسيی و به‌ریتانيی و ئه‌ڵمانيی و به‌لجیکیيانه‌ بباته‌وه‌ سه‌ر ئیسلام.
تاچه‌ند ئه‌م ئیسلامه‌ی کۆمه‌ڵگه‌ی مۆدێرنیتێ ده‌توانێت کارایی دابنێت به‌سه‌ر کۆمه‌ڵگه‌ 
پراکتیکی  و  ئیمان  ستراکتۆراله‌کانی  گۆڕانکاریيه‌  تاچه‌ند  ترادیسیۆنێله‌کانه‌وه‌؟ 
ئايینيی موسوڵمانه‌کانی پاریس،به‌رلین،له‌نده‌ن و ئه‌مستردام کارایی داده‌نێن به‌سه‌ر 
موسوڵمانه‌کانی قاهیره‌،ڕیبات،تاران و هه‌ولێره‌وه‌؟ تا چه‌ند ئه‌و فاکته‌ تازه‌ ئايینیانه‌ی 
که‌ له‌ ئه‌وروپای موسوڵماناندا تێبینيی ده‌کرێن ده‌بن به‌ ئیدیال-تیپ بۆ موسوڵمانانی 

ڕۆژهه‌ڵاتی ناوه‌ڕاست؟
توێژینه‌وه‌کانی فه‌رهاد کوسره‌وکه‌ڤار له‌سه‌ر کۆمه‌ڵگه‌ی ئێرانيی،ئۆلیڤه‌ر ڕوا له‌سه‌ر 
کۆمه‌ڵگه‌ی پاکستانيی،جیل که‌پێل له‌سه‌ر کۆمه‌ڵگه‌ی میسريی،له‌یلا بابێس له‌سه‌ر 
هه‌موویان  کوردستان،  له‌سه‌ر  ئێمه‌ش‌  عه‌ره‌بيی،توێژینه‌وه‌کانی  مه‌غریبی  وڵاتانی 
پێکه‌وه‌،به‌ڵام به‌ میتۆد و کۆنسێپت و تیۆری جیاوازه‌وه‌،به‌ ئاڕاسته‌ی وه‌ڵامدانه‌وه‌یه‌کی 

ئیجابیدا ڕێده‌که‌ن.
ئه‌و ئیسلامه‌ی که‌ ئێستا له‌ ئه‌وروپادا دروست ده‌بێت،به‌لای که‌مه‌وه‌ ده‌توانین بڵێین 
قسه‌کردن،ده‌یانورووژێنێت،فێری  دێنێته‌  ترادیسیۆنێله‌کان  کۆمه‌ڵگه‌  موسوڵمانانی 
پرسیارکردنیان ده‌کات،به‌ڕاده‌یه‌ك  که‌ سه‌ره‌تاکانی موسوڵمانێکی تاك،موسوڵمانێك  
ئایينيه‌کان،موسوڵمانێك  ستراکتۆره‌  ماکرۆ  له‌  جیابوونه‌وه‌  به‌ره‌و  هه‌نگاوبنێت  که 
که‌ مه‌ودایه‌ك له‌نێوان خۆی وه‌ك تاك و ترادیسیۆنی ئايینيی خێڵ،گه‌ڕه‌ك،خێزان، 
ته‌نانه‌ت حیزبی ئیسلاميی دروست ده‌کات،سه‌ره‌تایه‌کی له‌م شێوه‌یه‌ له‌ بیناکردندایه‌.
چه‌ند ئه‌م پرۆسێسه‌ سه‌ربکه‌وێت،چه‌ند ئه‌م دیارده‌یه‌ ببێت به‌ دۆخی ئاسایی کۆمه‌ڵگه‌ 
ئیمانداره‌کان  به‌ده‌ستی موسوڵمانه‌  کۆمه‌ڵگه‌  کرده‌ی سێکیولاریزاسیۆنی  هێنده‌ش 

خۆیان جێبه‌جێ ده‌کرێت. واته ئه‌وه‌ مولحیده‌کان نین که‌ دێن و سێکیولاریزاسیۆن 
ده‌سه‌پێنن به‌سه‌ر کۆمه‌ڵگه‌دا،به‌ڵکو خودی موسوڵمانه‌ ئیمانداره‌کانن که‌ له‌ڕێگای 
له‌نێو  ته‌ندروست  سێکیولاریزاسیۆنێکی  ئیسلامیيه‌وه‌  پراکتیکی  نوێکانی  فۆرمه‌ 

کۆمه‌ڵگه‌دا ده‌خه‌نه‌ کار.
له‌ ژێر کارایی “ئه‌نته‌رئه‌کشن”ی ئه‌م دو ئیسلامه‌دایه‌)ئیسلامی مۆدێرنی ڕۆژئاوایی و 
ئیسلامی ترادیسیۆنێلی ڕۆژهه‌ڵاتيی(‌‌ ‌که‌ نه‌وه‌ی نوێی موسوڵمان به‌و په‌ڕی بایه‌خه‌وه‌ 
له‌  مرۆڤ،دیمۆکراسيی،وازهێنان  ژن،مافه‌کانی  گرفته‌کانی  ئیشکالیه‌تی  له‌سه‌ر 
ئايینێکه‌وه‌ بۆ ئايینێکی دیکه‌،شه‌راب خواردنه‌وه‌،خۆشه‌ویستيی،خێزان دروستکردن، 
مه‌سه‌له‌ی کوشتن له‌سه‌ر شه‌ره‌ف،ژن به‌ ژن و ده‌یان بابه‌تی گرنگی دیکه‌ نه‌ك هه‌ر 
قسه ‌ده‌که‌ن به‌ڵکو له‌سه‌ر ئاستی پراکتیکی ژیانی هه‌موو ڕۆژێکیان گۆڕانکاريی گرنگ 

به‌دی ده‌که‌ین.
زانسته‌  ب��اڵای  خوێندنی  قوتابخانه‌ی  له‌  کوسره‌وکه‌ڤار،سۆسیۆلۆگ  فه‌رهاد 
کۆمه‌ڵایه‌تيیه‌کان،توێژینه‌وه‌یه‌کی مه‌یدانيی له‌سه‌ر شاری“قوم” که‌ پایته‌ختی مه‌زهه‌بی 
شیعه‌یه‌ له‌ ئێراندا،ئه‌نجامداوه‌ و چه‌ندین چاوپێکه‌وتنی قووڵی له‌گه‌ڵ چه‌ندین کچ و 
کوڕی ئه‌و شاره‌دا)ته‌مه‌ن بیست ساڵ( ئه‌نجامداوه‌ و پاشان له‌ کتێبێکدا به‌ناونیشانی 
بڵاوکردووه‌ته‌وه‌ و  ئایه‌توڵاکاندا”ده‌ره‌نجامه‌کانی  له‌ وڵاتی  بیست ساڵه‌کان  “ته‌مه‌ن 
موسوڵمانه‌  ئیشکالیه‌تی  هه‌مان  ئاماده‌یی  ده‌یسه‌لمێنێت  که‌  تێزانه‌ی  له‌و  یه‌کێك 
نوێیه‌کانی پاریس و به‌رلین و له‌نده‌نه‌ لای نه‌وه‌ی نوێی موسوڵمانی قوم. فه‌رهاد ئه‌م 
حاڵه‌ته‌ به‌ گوزه‌ر به‌ره‌و فه‌ردانیيه‌تی ئايینيی و سێکیولایرزمێکی نه‌رم لای منداڵانی 

.)KHOSROKHAVAR, 2009(ئایه‌توڵاکان وه‌سف ده‌کات
به‌رژه‌وه‌نديی  له‌  دیارده‌یه‌دا  ئه‌م  کردنی  له‌ وه‌سف  کردن  زی��اده‌ڕه‌وی  پێموایه‌  من 
مه‌عریفه‌ی زانستیدا نیيه‌ و ناتوانین ئیمان و پراکتیکی ئایينيی موسوڵمانانی پاریس 
و قوم وه‌ك یه‌که‌یه‌کی هارمۆنيی پێناسه ‌بکه‌ین،به‌ڵام ده‌توانین بڵێین پرۆسێسی 
فه‌ردانیه‌تی ئايینيی و سێکیولاریزاسیۆنی کۆمه‌ڵگه‌ به‌ده‌ستی خودی نه‌وه‌ی نوێی 
موسوڵمان،هه‌رچه‌ند له‌ ئاستێکی ته‌واو شه‌رمندایه‌،ده‌ستی پێکردووه‌ و به‌ڕێوه‌یه‌ و 
ئه‌مه‌ش هه‌لومه‌رجێکی گشتیيه‌ و هه‌روه‌ك چۆن له‌ قوم تێبینيی ده‌که‌ین ئاواش له‌ 

سلێمانی و قاهیره‌ و ڕیبات و تونس و ئه‌سته‌نبول هه‌ستی پێده‌که‌ین.
ئه‌م نه‌وه‌ نوێیه‌ له‌هه‌مانکاتدا ڕه‌تکردنه‌وه‌ی نه‌وه‌ی پێشخۆیه‌تی که‌به‌سه‌ر دوو به‌ره‌ی 
سه‌ره‌کیيدا دابه‌شبووبوون. به‌ره‌ی ئه‌و ئه‌کته‌ره‌ ئايینیانه‌ی که‌ ده‌یانویست هه‌موو 
شتێك ئايینیبێت و ئايین ده‌ستکاريی هه‌موو شتێكی ژیان بکات،هه‌ر له‌ سیاسه‌ته‌وه‌،  

تا ده‌گاته‌ کۆمه‌ڵایه‌تيی،ئابوريی،ئه‌خلاقيی،ته‌نانه‌ت ئه‌ده‌بيی و هونه‌ريیش.ئه‌م به‌ره‌یه‌ 
ئايینیه‌کان  بنه‌ما  له‌سه‌ر  مرۆڤه‌کانیان  ژیانی  بستی  به‌  هه‌نگاو،بست  به‌  هه‌نگاو 
بیناده‌کرد و هه‌ر شتێك  له‌ده‌ره‌وه‌ی ئه‌م بیناکردنه‌دا بوایه‌ وه‌ك  کوفر و فیسق و 
فجور پێناسه‌یان ده‌کرد. تاکه‌کانی ئه‌و کۆمه‌ڵگه‌یه‌ی که‌ له‌م جیهانبینیيه‌دا بیناده‌کران 
ئه‌و مرۆڤانه‌بوون که‌ ته‌واوی بوونیان له‌نێو دێتێرمینیسمی ئایينیدا بوو،کۆی ماناکانی 
ژیانیان ته‌نها و ته‌نها له‌ ئايینه‌وه‌ وه‌رده‌گرت و ئه‌و دوو وشه‌یه‌ی که‌ هه‌یمه‌نه‌ی کردبوو 
له‌“جائیز”و  بریتیبوون  ڕۆژانه‌یاندا  ژیانی  پراکتیکی  چوارچێوه‌کانی  هه‌موو  به‌سه‌ر 

“ناجائیز”.
به‌ره‌ی دووهه‌میش هه‌موو ئه‌و ئه‌کته‌رانه‌ن که‌ هه‌موو ئه‌و شتانه‌ن که‌ به‌ره‌ی یه‌که‌میان 
پێناناسرێته‌وه‌. واته‌ سه‌د و هه‌شتا پله‌ دژه‌که‌ی به‌ره‌ی یه‌که‌من. ئه‌م به‌ره‌یه‌ به‌ناوی 
ئایدۆلۆژیای جیا و فه‌لسه‌فه‌ی جیاوه‌ جه‌نگی سه‌روماڵیان له‌گه‌ڵ ئایين و هه‌موو 
ده‌رکه‌وته‌کانیدا ڕاگه‌یاندووه‌ و پێشکه‌وتن و گه‌شه‌کردنی کۆمه‌ڵگه‌ ته‌نها و ته‌نها له‌ 
کۆتایی ئایيندا ده‌بیننه‌وه‌. له‌ جیهانبینيی ئه‌م به‌ره‌یه‌دا ئايین به‌رپرسیاره‌ له‌ هه‌موو 
داگیرکردن،کوشتن،ملکه‌چيی،  سامبۆلی  به‌شه‌ریه‌ت،ئايین  مێژووی  کاره‌ساته‌کانی 
به‌  ته‌نها  که‌  میکرۆبه‌یه‌  ئه‌و  ئايین  کۆمه‌ڵایه‌تيیه‌.  نادادپه‌روه‌ريی  و  کۆیلایه‌تيی 

له‌ناوبردنی مرۆڤایه‌تيی ڕزگاری ده‌بێت.
 ئه‌حمه‌قیه‌تی ئه‌م به‌ره‌یه‌ له‌وه‌دایه‌ که‌ پێیوایه‌ مێژوویه‌کی 1400 ساڵه‌ی ئایين،که‌ 
به‌ کۆی ماکرۆ و میکرۆ ستراکتۆره‌کانی کۆمه‌ڵگه‌دا چووته‌ خواره‌وه‌،به‌ به‌رزکردنه‌وه‌ی 

چه‌ند دروشمێکی کارتۆنيی کۆتايی پێدێت و مێژووی ژیانێکی نوێ داده‌مه‌زرێت.
نه‌وه‌ی نوێ له‌یه‌ککاتدا ئه‌م دوو به‌ره‌ ئیفلیجه‌ فڕێده‌داته‌ په‌راوێزه‌کانه‌وه‌ و سنور بۆ 
گوتار و ده‌ستتێوه‌ردانه‌کانیان داده‌نێت. بایه‌خی ئه‌م نه‌وه‌ نوێیه‌ له‌وه‌دایه‌ که‌،تۆڕی 
په‌یوه‌نديی له‌نێوان ئیمان و پراکتیکه‌ ئايینیه‌کان له‌لایه‌ك و فه‌ردانهي‌یه‌ت و به‌دیهێنانی 
خود و سه‌ربه‌خۆيی که‌سی تاك له‌لایه‌کی دیکه‌وه‌ داده‌مه‌زرێنێت و هه‌موو ئه‌و تێزانه‌ی 
که‌ ئه‌م دوو ڕووبه‌ره‌ به‌ دوو دنیای لێکدژی هه‌میشه‌یی پێناسه ‌ده‌که‌ن ڕه‌تده‌کاته‌وه‌. 
ئه‌م نه‌وه‌ نوێیه‌،که‌ تازه‌ به‌ تازه‌ له‌سه‌ره‌تاکانی سه‌رهه‌ڵداندایه‌،چه‌ند خۆی به‌ ئیماندار 
تاكدا  مرۆڤێکی  وه‌ك  خۆی  که‌سایه‌تيی  چ��وارده‌وری  به‌  سنور  هێنده‌ش  ده‌زانێت 
ده‌کێشێت و هه‌وڵ ده‌دات له‌به‌رامبه‌ر هه‌مو ئه‌وانی دیکه‌دا پارێزگاريی له‌ سنوره‌کانی 
بکات. بۆنموونه‌ ئه‌و که‌سانه‌ی که‌ هه‌موو ڕۆژێکی هه‌ینيی له‌ ماڵه‌کانیان ده‌ڕۆنه‌ده‌ره‌وه‌ 
و تاك تاك و گروپ گروپ مه‌شروب ده‌خۆنه‌وه‌،هه‌مان ئه‌و ئیماندارانه‌ن که‌ چه‌ند 
سه‌عاتێك پێشتر له‌ مزگه‌وت نوێژی جه‌ماعه‌تی هه‌ینیان کردووه‌ و به‌هیچ شێوه‌یه‌ك  

له‌ که‌سێکی قبوڵ ناکه‌ن که‌ وه‌ك“بێ ئیمان”پێناسه‌یان بکات،له‌وه‌ش زیاتر،ئه‌وان 
ناژین،به‌ڵکو  ویژدانیدا  دۆزه‌خی  له‌  و  ناچێژن  پراکتیکه‌یان  به‌م  ئازار  هه‌ر  نه‌ك  
هه‌ست به‌ له‌زه‌تێکی بێسنور له‌ تامکردنی ئیمان و شه‌راب پێکه‌وه‌ ده‌که‌ن. هه‌روه‌ها 
له‌بری  که‌  زیادبووندان  له‌  ڕۆژ  دوای  له‌  ڕۆژ  مولته‌زیمانه‌  موسوڵمانه‌  ئه‌و  ژماره‌ی 
پێموایه‌  گوزارشتی“من  و  له‌“دێن  بریتیيه‌  ئیسلام  که‌  پێمانوایه‌  “ئێمه‌  گوزارشتی 
ئیسلام بریتیيه‌ له‌“به‌کارده‌هێنن و له‌ ڕێگای ئه‌م گوزارشته‌شه‌وه‌ به‌شێکی زۆری ئه‌و 
سنورانه‌ ده‌پێچنه‌وه‌ که‌ به‌ره‌ی یه‌که‌م و دووهه‌می نه‌وه‌ی ڕابوردوو به‌ناوی ئیسلام یان 

له‌ دژی ئیسلام دروستیان کردبوون.
کۆی  سێکیولاریزه‌کردنی  بۆ  ده‌ک��ه‌م  له‌سه‌ر  گره‌ویان  من  که‌  ئه‌کته‌رانه‌ی  ئه‌و 
کۆمه‌ڵگه‌کانی ڕۆژهه‌ڵات به کوردستانیشه‌وه‌،کۆمۆنیسته‌کان،ناسیۆنالیسته‌کان،مولحید
ه‌کان نین،به‌ڵکو ئه‌م نه‌وه‌ نوێیه‌یه‌ که‌ له‌ڕێگای دۆزینه‌وه‌ی تۆڕی په‌یوه‌نديی له‌نێوان 
ئیمان و پراکتیکه‌ ئايینیه‌کانی له‌لایه‌ك و فه‌ردانيیه‌ت و به‌دیهێنانی خود و ئۆتۆنۆميی 
ژیانی  به‌ جومگه‌ی  نێو جومگه‌  ڕاده‌کێشێته‌  دیکه‌وه‌ سێکیولاریزم  له‌لایه‌کی  خود 

کۆمه‌ڵایه‌تيی و سیاسيی و ئابوريی و ئه‌خلاقيی کۆمه‌ڵگه‌وه‌.
ڕاکێشانی سێکیولایریزم بۆ نێو خانه‌ بچوکه‌کانی کۆمه‌ڵگه‌ مانای ڕه‌تکردنه‌وه‌ی ئه‌و 
ڕوانینه‌یه‌ که‌ سێکیولایريزم ته‌نها وه‌ك  هێڵێکی کشاو به‌نێو مێژوودا ده‌بینێت،هێڵێك 
که‌ چه‌پ و ڕاست،باش و خراپ له‌یه‌ك جیاده‌کاته‌وه‌ و دنیا به‌سه‌ر ڕه‌ش و سپیدا 
دابه‌ش ده‌کات. کارکردنی نه‌وه‌ی نوێ له‌سه‌ر سێکیولاریزم تێپه‌ڕاندنی ئه‌م ڕوانینه‌یه‌، 
ئه‌و  هه‌موو  تیاداده‌که‌ن  کاری  نوێیه‌  نه‌وه‌  ئه‌م  که‌  ڕووبه‌رانه‌ی  به‌پێچه‌وانه‌وه‌،ئه‌و 
ڕووبه‌رانه‌ن که‌ تیایاندا چه‌پ و ڕاست،ڕه‌ش و سپی و باش و خراپ واز له‌ جه‌نگ 

ده‌هێنن و له‌گه‌ڵ یه‌کتریدا ئاشت ده‌بنه‌وه‌ و پێکه‌وه‌ ده‌ژین.
گه‌ر ئه‌م کاتیگۆريیه‌ له‌ موسوڵمان ته‌نها له‌ چه‌ند تاکێکی په‌راوێزه‌کان پێکبهاتایه‌، 
له‌  و  بکه‌ین  کۆمه‌ڵگه‌یی  ترانسفۆرماسیۆن/ته‌حه‌وولی  له‌  باس  نه‌مانده‌توانی  ئێمه‌ 
بێهووده‌بوو.به‌ڵام  تێگه‌يشتن  بۆ  سۆسیۆلۆژیا  به‌کارهێنانی  ئاواشدا  هه‌لومه‌رجێکی 
ئه‌وه‌ی که‌ ئێمه‌ وه‌ك  کۆمینۆتێی سۆسیۆلۆگه‌کان تێبینيی ده‌که‌ین دوباره‌بوونه‌وه‌ی 
ئاسانيی  به‌  زۆر  که‌  موسوڵمان،به‌ڕاده‌یه‌ك  تاکی  له‌  کاتیگۆریه‌یه‌  ئه‌م  به‌رده‌وامی 
ئه‌مه‌  واته‌  بکه‌ین.  پێناسه‌ی  کولتوريی  و  کۆمه‌ڵایه‌تيی  دی��ارده‌ی  وه‌ك  ده‌توانین 
کۆمه‌ڵگه‌،  په‌راوێزکراوی  ڕیزپه‌ڕی سه‌رلێشێواوی  تاکێکی  له‌ چه‌ند  نیيه‌  باسکردن 
دیارده‌یه‌کی کۆمه‌ڵایه‌تيی و کولتوريی که‌ سه‌ره‌تاکانی  له‌سه‌ر  توێژینه‌وه‌یه‌  به‌ڵکو 
ده‌ستکاريی کردنی په‌یوه‌نديی به‌ ئیمان و پراکتیکی ئايینيی ده‌ستی  پێکردووه‌.

 ئایا ئه‌مه‌ مانای ئه‌وه‌یه‌ که‌ له‌ سبه‌ینێیه‌کی نزیکدا ئه‌م کاتیگۆريیه‌ له‌ تاکی موسوڵمان 
هه‌یمه‌نه ‌ده‌کات به‌سه‌ر کۆی کۆمه‌ڵگه‌کانی ڕۆژهه‌ڵاتدا؟بێگومان نه‌خێر.به‌ڵام ئه‌وه‌ی 
که‌ جێگای گومان نیيه‌ ده‌ستپێکردنی پرۆسێسێکی ته‌ندروسته‌ که‌ ده‌کرێت بنه‌ماکانی 
سێکیولاریزمێکی نه‌رمی ته‌ندروست له‌م کۆمه‌ڵگایانه‌دا دابمه‌زرێنێت،سێکیولاریزمێكی 
هه‌ڵقوڵاو له‌ خودی ئیمان و پراکتیکه‌ ئیسلامیيه‌کانه‌وه‌،نه‌ك فه‌رزکراوێکی ده‌ره‌کيی 

به‌سه‌ریاندا.‌ 
ئه‌مه‌ ئه‌و ڕووداوه‌ مه‌زنه‌یه‌ که‌ شانسی ئه‌وه‌ی هه‌یه‌ مێژوویه‌کی دیکه‌ بۆ کۆمه‌ڵگه‌کانی 
که‌ سه‌دان  ئه‌وه‌یه‌  و شایه‌نی  بنووسێته‌وه‌  یه‌كدا  و  بیست  له‌ سه‌ده‌ی  ڕۆژه��ه‌ڵات 

توێژینه‌وه‌ی سۆسیۆلۆژيی بۆ ته‌رخان بکرێت.

پرسی نایه‌‌كسانيی ئابوریی له‌‌ هه‌‌‌‌ردوو تیۆری 
سه‌‌رمایه‌‌ی مرۆیی و تواناداريی مرۆییدا

نیاز نه‌جمه‌دین               
                                                                                           
خوێندكاری دكتۆرای ئابوریی له‌ زانكۆی ئێكسیته‌ر/به‌ریتانیا

   
پوخته‌

ئه‌م وتاره‌ تیشك ده‌خاته‌ سه‌ر ڕه‌چه‌ڵه‌كی نایه‌كسانیی ته‌نیا له‌ دوو 
تیۆری ئابوریی ناسراوی سه‌ده‌ی بیستدا: تیۆری سه‌رمایه‌ی مرۆیی 
و تواناداریی مرۆیی. تیۆری یه‌كه‌م زیاتر ده‌گه‌ڕێته‌وه‌ بۆ نایه‌كسانیی 
داهات، به‌ڵام تیۆری دووه‌م لێكۆڵینه‌وه‌كانی ده‌گوازێته‌وه‌ بۆ نایه‌كسانیی 
یه‌كه‌م،ئه‌م  تیۆری  گرنگییه‌كانی  ده‌رخستنی  سه‌رباری  ئابوریی. 
وتاره‌ هه‌وڵ ده‌دات بیسه‌لمێنێت كه‌ تیۆری دووه‌م میتۆدۆلۆژییه‌كی 
ده‌وڵه‌مه‌ندتر به‌كار ده‌هێنێت و به‌ پێوه‌ری گرنگی دیكه‌ به‌شێكی دیكه‌ 

له‌ نهێنییه‌كانی وێنه‌ی نایه‌كسانیی ئابوریی ده‌خاته‌ ڕوو.   

سه‌ره‌تا
له‌ یه‌ك جیاوازه‌“، سێن ده‌نوسێت، “له‌ توانا و  “مرۆڤ به‌ قوڵيی 
كۆمه‌ڵگه‌كان  به‌ڵام  ل7(.  به‌هره‌مه‌ندییدا”)1995،  و  كاراكته‌ر 
نایه‌كسانیی.  سه‌رچاوه‌كانی  به‌  به‌رامبه‌ر  هه‌یه‌  جیاوازیان  بۆچوونی 
 ،)World Values Survey( به‌پێی ڕوپێوی به‌های جیهانیی
ده‌توانێت  ه��ه‌ژار  كه‌  وایه‌  بڕوایان  ئه‌مه‌ریكیه‌كان   ی   60% له‌ 
نێو  له‌  ڕێژه‌یه‌  ئه‌م  بكات.  زیاتر  كۆششی  ئه‌گه‌ر  ده‌وڵه‌مه‌ند  ببێته‌ 
ئه‌وروپیه‌كاندا نزیك به‌ %29 یه‌. به‌شی زۆری ئه‌وروپیه‌كان بڕوایان 
له‌  مه‌گه‌ر  هه‌ڵبێیت  لێی  ده‌توانی  به‌زه‌حمه‌ت  داوێكه‌  هه‌ژاريی  وایه‌ 
ڕێگای تۆڕی په‌یوه‌نديی و گه‌نده‌ڵییه‌وه‌، به‌ڵام ئه‌مه‌ریكیه‌كان بڕوایان 

وایه‌ هۆكاری هه‌ژاریی ڕێكه‌وت وبه‌دبه‌ختییه‌ )ئه‌لیسنیا و ئه‌نجه‌لیتۆس، سێپتێمبه‌ری 
2005، ل960(. جگه‌ له‌مانه‌ش، نایه‌كسانیی له‌ زۆر جێگا وه‌ك چاره‌نوسێكی 

پێدراو ده‌بینرێت. 
جیاوازیی له‌م بۆچوونانه‌دا ده‌بنه‌ پرسیاری سه‌نته‌ریی ئه‌م وتاره‌: ئایا لاوازیی هه‌وڵدان 
و كۆششكردنه‌ یان نایه‌كسانیی له‌ دابه‌شكردنی ده‌رفه‌ت و سامان كه‌ واده‌كات تاك 
و گروپ وتوێژی كۆمه‌ڵایه‌تیی، ڕه‌گه‌ز و ناوچه‌كان له‌ كارامه‌یی و داهات و پێگه‌ی 
كۆمه‌ڵایه‌تیی وخزمه‌تگوزارییدا له‌ یه‌ك جیاواز بن ؟ ئایا نایه‌كسانیی داهات ده‌توانێت 

له‌ ڕوویه‌كی نایه‌كسانيی زیاتر، پیشان بدات؟ 
له‌ سێ ته‌وه‌ردا گفتوگۆی هه‌ریه‌ك له‌م پرسیارانه‌ ده‌كرێت. ته‌وه‌ری یه‌كه‌م ته‌رخانه‌ بۆ 
پێناسه‌كردنی چه‌مكی نایه‌كسانیی و جیاكردنه‌وه‌ی له‌ جیاوازیی سروشتیی. ته‌وه‌ری 
دووه‌م ئه‌و گۆڕاوه‌ ئابورییانه‌ شیده‌كاته‌وه‌ كه‌ تیۆری سه‌رمایه‌ی مرۆیی له‌ لێكۆڵینه‌وه‌ 
له‌ ڕوخساره‌كانی نایه‌كسانیی ئابوریی، پشتیان پێده‌به‌ستێت. هه‌وڵه‌كانی ئابوریناس 
ئه‌مارتیه‌ سێن بۆ گه‌شه‌دان به‌ تیۆرێكی دیكه‌ و كرۆكی ئه‌م تیۆره‌ له‌ دوا ته‌وه‌ردا 

ده‌خرێته‌ ڕوو.  
 

1.جیاوازیی سروشتیی و نایه‌كسانیی كۆمه‌ڵایه‌تیی

پێویسته‌:  دوو چه‌مكدا  نێوان  له‌  باسه‌كه‌، جیاكارییه‌ك  كرۆكی  ناو  له‌ چونه‌  به‌ر 
جیاوازیی سروشتیی و نایه‌كسانیی كۆمه‌ڵایه‌تیی. به‌شێكی زۆری ئه‌و نایه‌كسانییانه‌ی 
له‌ نێوان كاراكته‌ره‌ كۆمه‌ڵایه‌تییه‌كاندا هه‌یه‌ )نێر ومێ، نه‌خۆش و له‌شساغ، خه‌ڵكی 
كه‌  ئافره‌ت  سروشت.  ئه‌ستۆی  خراوه‌ته‌  ورۆژهه‌ڵات...هتد(  ڕۆژئاوا  وگوند،  شارو 
ئه‌ركی ماڵداریی كه‌وتۆته‌ سه‌ر و ناچێته‌ ناو هه‌ندێ پیشه‌وه‌، نابینایه‌ك كه‌ به‌ زگماك 
توانای بینینی له‌ ده‌ست داوه‌، كه‌سێك كه‌ كێشی زۆر ناهێڵێت كار بكات و چه‌ندان 
حاڵه‌تی دیكه‌ی له‌م چه‌شنه‌ له‌ ژێر سایه‌ی چه‌مكی “قه‌ده‌ر”دا په‌رده‌پۆش كراون.  
هه‌ر یه‌ك له‌و خه‌سڵه‌تانه‌ وه‌ك چاره‌نوسێكی پێدراو ده‌بینرێن. ئه‌م بۆچوونه‌ كه‌ 
هه‌ندێجاریش له‌سه‌ر ئاستی تیۆریی ده‌یبینین، خراپیی كوالیتی ژیان و ئاستی بژێویی 
بۆچوونه‌،  ئه‌م  به‌پێی  ته‌نانه‌ت،  سروشت.  بۆ  ده‌گێڕێته‌وه‌  كۆمه‌ڵایه‌تیی  گروپێكی 

مه‌رگی پێشوه‌خت هیچ نییه‌ جگه‌ له‌ بڕیاری پێشوه‌ختی سه‌روو زه‌وی. 
به‌ڵام چه‌مكی نایه‌كسانیی هه‌رگیز ته‌با نییه‌ له‌گه‌ڵ ئه‌م بۆچوونه‌دا. ئاده‌م سمیس، 
به‌ر له‌ زیاتر له‌ دوو سه‌ده‌، یه‌كه‌م ڕونكردنه‌وه‌ی خۆیمان پێشكه‌ش ده‌كات كاتێك 

ده‌ڵێت:  جیاوازیی له‌ نێوان كاراكته‌ره‌ له‌ یه‌كنه‌چووه‌كاندا، له‌ نێوان پرۆفیسۆرێك و 
حه‌ماڵێكدا، بۆ نموونه‌، كه‌متر به‌هۆی سروشته‌وه‌ سه‌رهه‌ڵده‌دات وه‌ك له‌وه‌ی به‌هۆی 
هیوایه‌ت و نه‌ریت و ئاستی خوێنده‌وارییه‌وه‌ سه‌رهه‌ڵده‌دات. كاتێك دێنه‌ ژیانه‌وه‌، 
و به‌تایبه‌ت هه‌تا شه‌ش بۆ هه‌شت ساڵیی، ڕه‌نگه‌ زۆر له‌ یه‌ك بچن، و نه‌ دایك و 
باوكیان و نه‌ هاورێكانیان كه‌ یاریان له‌گه‌ڵ ده‌كه‌ن هه‌ست به‌ جیاوازییه‌كی ئه‌وتۆ 

ناكه‌ن له‌ نێوانیاندا )سمس، وه‌رگیراوه‌ له‌ سێن، 1999، ل295(.     
خانه‌ی  ناچێته‌  سروشتیی  جیاوازیی  ئه‌وه‌یه‌  جیابكرێته‌وه‌  له‌یه‌ك  ده‌بێت  ئه‌وه‌ی 
“به‌  ئه‌وه‌  لێده‌كات،  گوزارشتی  پراوپڕ  ڕۆڵز  وه‌ك جۆن  نادادپه‌روه‌رییه‌وه‌، چونكه‌ 
ساده‌یی فاكتی سروشتییه‌. ئه‌وه‌ی دادپه‌روه‌رانه‌یه‌ یان نا بریتییه‌ له‌وه‌ی دامه‌زراوه‌كان 
به‌ چ ڕێگایه‌ك مامه‌ڵه‌ له‌گه‌ڵ ئه‌م جۆره‌ له‌ فاكت ده‌كه‌ن” )رۆڵز، 1971، ل 102(. 
ئه‌وه‌ی سه‌رچاوه‌ی نایه‌كسانییه‌كانه‌ ئه‌وه‌یه‌ كۆمه‌ڵگه‌ چۆن جیاوازییه‌ سروشتییه‌كان 
وه‌رده‌گێڕێته‌ سه‌ر فاكتی كۆمه‌ڵایه‌تیی. گوتاری قه‌ده‌ر و هه‌یمه‌نه‌ی سروشت له‌ زۆر 
ده‌ست  به‌  به‌تایبه‌ت  كۆمه‌ڵگه‌شدا  ناو  له‌  كۆمه‌ڵگه‌وه‌،  ده‌ست  به‌  ئامرازێكه‌  كاتدا 
بڕیارده‌رانی سیاسییه‌وه‌، به‌كارده‌هێنرێت به‌مه‌به‌ستی په‌رده‌پۆشی نادادپه‌روه‌رییه‌كان 
ئاستی  له‌مه‌ش،  جگه‌  نادیاره‌وه‌.  هێزی  به‌  تاكه‌كان  چاره‌نووسی  به‌ستنه‌وه‌ی  و 
به‌ سروشت وه‌ستاوه‌ته‌ سه‌ر ئاستی  نایه‌كسانیی  دیارده‌یه‌كی وه‌ك  كاریگه‌ربوونی 
ئۆرگه‌نایزبوونی كۆمه‌ڵگه‌. ئه‌وكاته‌ی سروشت ده‌توانێت له‌یه‌كمان جیابكاته‌وه‌، ئه‌و 
كاته‌ی كه‌سێك له‌ له‌دایكبوونه‌وه‌ بۆ مردن توانای بینینی نییه‌، ئه‌وكاته‌یه‌ كه‌ كۆمه‌ڵگه‌ 
ستراكچه‌رێكی سست و لاوازی هه‌یه‌ به‌رامبه‌ر به‌ سروشت، نه‌ ده‌توانێت چاره‌سه‌ری 
چاوی بكات، نه‌ ده‌توانێت له‌ كه‌ناڵێكه‌وه‌ تێكه‌ڵ به‌ كۆمه‌ڵگه‌ی بكات. واته‌ كۆمه‌ڵگه‌ 
خاوه‌نی بونیادێكی هێنده‌ لاوازه‌ كه‌ ناتوانێت چاره‌نووسی تاكه‌كانی بگۆڕێت، ناتوانێت 
خۆی له‌به‌رده‌م لافاو و په‌لاماره‌كانی دیكه‌ی سروشتدا ڕابگرێت. هه‌ر ئه‌و كاته‌ش 
نایه‌كسانییه‌كان فراوانتر ده‌بنه‌وه‌ و ڕێژه‌یه‌كی زۆر له‌ تاكه‌كان توانای ئاوێته‌بوونیان 
به‌ كۆمه‌ڵگه‌ نابێت. به‌م مانایه‌، تاكه‌كان له‌ لایه‌ك ده‌بنه‌ قوربانیی هه‌یمه‌نه‌ی سروشت 
و له‌ لایه‌كی دیكه‌وه‌ ده‌بنه‌ قوربانیی هه‌یمه‌نه‌ی دامه‌زراوه‌ كۆمه‌ڵایه‌تیی-سیاسییه‌كان. 
به‌ڵام له‌ هه‌ردوو كاته‌كه‌دا كۆمه‌ڵگه‌، له‌ناو كۆمه‌ڵگه‌شدا به‌ تایبه‌ت هێز و ده‌سته‌ڵاتی 

سیاسیی، به‌رپرسی یه‌كه‌مه‌.       
بخوازم،  ل793(   ،2005 ئۆكسفۆرد)  فه‌رهه‌نگی  پێناسه‌كه‌ی  ئه‌گه‌ر  له‌مه‌وه‌، 
نایه‌كسانیی “بریتییه‌ له‌ جیاوازییه‌كی نادادپه‌روه‌رانه‌ له‌ نێوان گروپه‌كانی كۆمه‌ڵگه‌دا، 
كاتێك هه‌ندێ پله‌وپایه‌ی ئابوریی و كۆمه‌ڵایه‌تیی زیاتر بێت له‌وانی دیكه‌“. كه‌واته‌ 

گه‌ڕان به‌ دوای سه‌رچاوه‌كانی نایه‌كسانییدا هه‌وڵدان نییه‌ بۆ كوشتنی جیاوازیی، 
وه‌ك چۆن دروستكردنی كۆمه‌ڵگه‌یه‌كی له‌یه‌كچووش نییه‌. به‌كورتی، وردبوونه‌وه‌ له‌و 
مه‌ودایه‌ی له‌ نێوان كه‌سێك و كه‌سێكی دیكه‌دایه‌ گه‌ڕانه‌ به‌ دوای ئه‌و نادادپه‌روه‌ریانه‌ی 

دوو چاره‌نووسی دوور له‌یه‌كی بۆ هه‌مان توانا و كارامه‌یی فه‌راهه‌م كردووه‌.
 

2. سه‌رمایه‌ی مرۆیی و نایه‌كسانیی داهات
ئه‌گه‌ر به‌ مێژووی فكری ئابورییدا بچینه‌وه‌، تا سه‌ده‌ی نۆزده‌ تیۆرێكی تایبه‌ت به‌ 
لێكۆڵینه‌وه‌ له‌ ڕه‌چه‌ڵه‌كی نایه‌كسانیی ئابوریی نادۆزینه‌وه‌ جگه‌ له‌وه‌ی لای ئاده‌م 
نۆزده‌دا كارل ماركس  له‌ سه‌ده‌ی  تیۆره‌یه‌ ده‌بینینه‌وه‌.  ئه‌و  تاڵێكی  سمس چه‌ند 
هه‌یه‌  مرۆیی  زانستی  بواری  كه‌م  ئێستا  تا  كه‌  ده‌كات  پێشكه‌ش  شیكردنه‌وه‌یه‌ك 
وه‌ك  ده‌یانخاته‌ڕوو،  ماركس  ئه‌و چه‌مكانه‌ی  بێگومان،  لێبپارێزێت.  بتوانێت خۆی 
چه‌مكی  یان  زیندوو)كارمه‌ند(  كاری  به‌سه‌ر  )سه‌رمایه‌(  مردوو  كاری  هه‌ژموونی 
زێده‌به‌ها یان نامۆبوون له‌ به‌رهه‌م، تا ئه‌مڕۆش له‌ چه‌قی لێكۆڵینه‌وه‌ له‌ نایه‌كسانیی 
ونادادپه‌روه‌رییدان، ئه‌مه‌ ئه‌گه‌ر واز له‌و گۆڕانكاریانه‌ش بێنم كه‌ له‌ دونیای هاوچه‌رخدا 
به‌سه‌ر ئه‌م میتۆده‌دا هاتووه‌. به‌ڵام، هه‌روه‌ك ناونیشانی وتاره‌كه‌ پێشنیاری ده‌كات، 
بیستدا  له‌ سه‌ده‌ی  میتۆدانه‌ی  و  چه‌مك  به‌و  كاركردنه‌  زیاتر  وتاره‌  ئه‌م  ئامانجی 

گه‌شه‌یان پێدرا. 
Ja� ‌له‌‌ ناوه‌ڕاستی په‌نجاكانی سه‌ده‌ی پێشووه‌وه‌ هه‌ردوو ئابوریناس جاكوب مینسه‌ر 
 Gary كه‌ به‌ باوكی ئابوریی كاری مۆدێرن ناسراوه‌و گاری بێكه‌ر cob Mincer
براوه‌ی خه‌ڵاتی نۆبڵی ساڵی 1992، مایكرۆسكۆبی دیكه‌ ده‌خه‌نه‌   ،Becker
به‌رده‌ست بۆ وردبوونه‌وه‌ له‌ وێنه‌ی نایه‌كسانیی. ئه‌وان چڕوپڕتر له‌ ئابوریناسانی 
پێش خۆیان) وه‌ك ئه‌لفرێد مارشاڵ(، له‌ بایه‌خی وه‌به‌رهێنان له‌ سه‌رمایه‌ی مرۆیی و 
په‌یوه‌ندیی به‌ نایه‌كسانیی داهات وردبوونه‌ته‌وه‌ و هێڵه‌كانی تیۆره‌یه‌كی دیكه‌یان كێشا 
كه‌ به‌ تیۆری سه‌رمایه‌ی مرۆیی) Human Capital Theory( ناسراوه‌. 

یان مووچه‌ی  له‌ “ دوو كرێ  بریتییه‌  كراوه‌ كه‌  پێناسه‌  به‌وه‌  داهات  نایه‌كسانیی 
جیاواز له‌ هه‌مان كار و كاتیگۆری یان پیشه‌دا”) ئۆكساكه‌، 1973،ل 693(. 
تاكێك  هه‌ر  مرۆیی  كراوه‌: سه‌رمایه‌ی  دیاری  یاسایه‌ك  له‌سه‌ر  مۆدێله‌  ئه‌م  چه‌قی 
قابیلی كه‌ڵه‌كه‌بوون یان پوكانه‌وه‌یه‌. هه‌رچه‌ند تاكێك بتوانێت سه‌رمایه‌ی مرۆییه‌كه‌ی 
كه‌ڵه‌كه‌ بكات ئه‌گه‌ری ده‌ستكه‌وتی ماددی زیاتر یان مووچه‌ی زیاتر به‌رز ده‌بێته‌وه‌ 
و هه‌رچه‌ندیش ئه‌و سه‌رمایه‌یه‌ توشی پوكانه‌وه‌ بێت هێنده‌ شانسی په‌یداكردنی كارو 

مووچه‌ی گونجاو لاواز ده‌بێت. سێ هۆكاری سه‌ره‌كیی له‌ پشت كه‌ڵه‌كه‌كردنی ئه‌و 
سه‌رمایه‌ مرۆییه‌وه‌ن: خوێندن، مه‌شقی كار، و ئه‌زمونی كار. له‌ شێوه‌ سه‌ره‌تاییه‌كه‌ی 
ئه‌و هاوكێشه‌یه‌دا )هاوكێشه‌ی نایه‌كسانیی ده‌ستهات(، مینسه‌ر كرێی كار پابه‌ندی 
ئه‌زموونی كار و ساڵه‌كانی خوێندن و ته‌مه‌ن ده‌كات. زۆر به‌ ساده‌یی و به‌ زمانی 
ماتماتیكیی، په‌یوه‌ندییه‌كی ڕاسته‌وانه‌ یان پۆزه‌تیڤ هه‌یه‌ له‌ نێوان كرێكار و خوێندن 
یان مه‌شقكردن له‌ لایه‌ك و ئه‌زموونی كار له‌ لایه‌كی دیكه‌وه‌. ئه‌وانه‌ی نه‌خوێنه‌وارن، 
زۆرتر  قۆناغه‌كانی خوێندن جێده‌هێڵن،  هۆیه‌ك  هه‌ر  به‌  یان  كه‌مه‌،  خوێنه‌وارییان 
ڕووبه‌ڕوی كاری نه‌گونجاو و ناشایسته‌ و كرێی نزم ده‌بنه‌وه‌. به‌پێچه‌وانه‌شه‌وه‌ بۆ 
ئه‌وانه‌ی ئاستی خوێنه‌وارییان به‌رزه‌. به‌ڵام ته‌مه‌ن لێره‌دا كێشه‌یه‌ك ده‌نێته‌وه‌. له‌گه‌ڵ 
یان  ئاماده‌یی خاوه‌نكار   - ئه‌و كه‌سه‌ كه‌م ده‌كات  وزه‌ی  - كه‌  ته‌مه‌ندا  تێپه‌ڕینی 
كۆمپانیاكان بۆ مه‌شقكردن به‌و كه‌سه‌ كه‌م ده‌بێته‌وه‌)مینسه‌ر، 1974، ل129(. 
به‌خۆیه‌وه‌  كه‌م  لایه‌نی  بوون  سڕ  و  به‌ستن  له‌  شێوه‌یه‌ك  مووچه‌كه‌ی  ده‌رئه‌نجام 
ده‌بینێت، ئه‌گه‌ر بێكارییشی به‌دوادا نه‌یه‌ت. له‌گه‌ڵ ئه‌وه‌شدا ته‌مه‌ن هێشتا ناتوانێت 
گۆڕاوێكی به‌هێز بێت له‌ شیكردنه‌وه‌ی نایه‌كسانیی كرێدا، چونكه‌ نازانرێت له‌ كوێی 

ئه‌و ته‌مه‌نه‌دا ئه‌و كه‌سه‌ هه‌ژار بووه‌ و له‌ كوێدا ده‌وڵه‌مه‌ند.   
 تێڕامان له‌ ڕه‌چه‌ڵه‌كی نایه‌كسانیی داهات له‌ لای كێلی بێدارد، هه‌نگاوێك قوڵتر 
ده‌بێته‌وه‌. بێدارد ڕای وایه‌ خوێندن یان بڕوانامه‌ سیگناڵێكه‌ كه‌ به‌ دیوێكدا خاوه‌نكار 
ده‌توانێت له‌ ڕێیه‌وه‌ توانای كارمه‌ند، ئه‌و كه‌سه‌ی به‌دوای كاردا ده‌گه‌ڕێت، بناسێته‌وه‌ 
و بریاڕی له‌سه‌ر بدات و به‌دیوه‌كه‌ی دیكه‌شدا كارمه‌ندیش هه‌مان ئه‌و سیگناڵه‌ به‌كار 
لێكۆڵینه‌وه‌یه‌یدا،  له‌و  وه‌ریبگرێت.  كه‌  خاوه‌نكار  به‌  كردن  قه‌ناعه‌ت  بۆ  ده‌هێنێت 
تێدا  زیاتری  زانكۆی  ئه‌مه‌ریكا  له‌  ناوچه‌یه‌ك  هه‌ر  له‌  كه‌  دۆزیوه‌ته‌وه‌  ئه‌وه‌ی  ئه‌و 
بووبێت ڕێژه‌ی ده‌رچووی ئاماده‌یی به‌ %15-10 به‌رزبۆته‌وه‌. واته‌ خوێندكاران 
زیاتر ئاماده‌بوون بۆ خوێندنی قۆناغی ئاماده‌یی له‌ هه‌ر ناوچه‌یه‌كدا به‌ده‌ستهێنانی 
كورسی خوێندن له‌ زانكۆكاندا ئاسانتر بوبێت. بۆیه‌ هه‌ر ڕێگریه‌ك له‌ گه‌یشتن به‌ 
زانكۆ واده‌كات كه‌ ڕێژه‌ی وازهێنان له‌ قۆناغه‌كانی پێش زانكۆ )ئاماده‌یی بۆ نموونه‌( 
به‌رز بێته‌وه‌. به‌ پێچه‌وانه‌وه‌، فراوانكردنی سیستمی خوێندن و دابینكردنی كورسی 
ده‌بن  یارمه‌تیده‌ر  تێچوونی خوێندن  كه‌مكردنه‌وه‌ی  و  زانكۆ  به‌شه‌كانی  و  خوێندن 
له‌وه‌ی كارمه‌ندان ئه‌و سیگناڵه‌ به‌ده‌ستبهێنن. هه‌رچه‌ندیش ئه‌م ده‌ستپێگه‌یشتنه‌ 
ئاسان بێت هێنده‌ په‌یوه‌ندیی نێوان كرێی كار و كارامه‌یی به‌هێزتر ده‌بن. بێدارد 
ئاماژه‌ش به‌وه‌ ده‌دات كه‌ ئه‌گه‌ر خاوه‌نكار زانیارییه‌كی له‌سه‌ر توانا ڕاسته‌قینه‌كانی 

كارمه‌نده‌كه‌ ده‌ستكه‌وت، ئه‌و سیگناڵه‌ ده‌شێوێت و ئامانجی خۆی ناپێكێت )بێدارد، 
دانپێدانانه‌  بۆخۆشی  گفتووگۆیه‌  ئه‌م  به‌ڵام  و ل774(.  2001، ل749-750 
به‌وه‌ی ئه‌گه‌رچی خوێندن وخوێنه‌واریی كاریگه‌ریی پۆزه‌تیڤیان هه‌یه‌ له‌سه‌ر ژیانی 
تاك و كۆمه‌ڵگه‌، كه‌چی خوێندنی زانكۆ و خوێندنی باڵا ئامرازێكه‌ بۆ په‌یداكردنی كار 

و كرێی به‌رز و هیچی تر. 
 دواتر باكگراوه‌ندی خێزانیی )ئاستی خوێندن و داهاتی دایك وباوك( و كوالیتی 
خوێندن و شوێنی جوگرافی و زۆر شتی دیكه‌ بۆ ئه‌م هاوكێشه‌یه‌ زیاد كران. بۆ 
ئه‌وه‌ی وردتر له‌ ڕۆڵی باكگراوه‌ندی خێزانیی تێبگه‌ین، باشتره‌ ڕۆڵی كوالیتی خوێندن 
و شوێنی جوگرافی فه‌رامۆش بكه‌ین، به‌تایبه‌ت كه‌ دوو گۆڕاوی ئابوریین كه‌ هه‌ر به‌ 
كه‌مێ بیرلێكردنه‌وه‌ مرۆڤ ده‌توانێت پێشبینی كاریگه‌رییان له‌سه‌ر جیاوازیی داهاتی 
تاكه‌كه‌س بكات. ده‌یڤید لام و ڕۆبه‌رت سكۆینی ئه‌وه‌ ده‌سه‌لمێنن كه‌ ئاستی خوێندنی 
دایك و باوك هۆكارێكی سه‌ره‌كییه‌ بۆ دیاریكردنی ئاستی كه‌ڵه‌كه‌كردنی سه‌رمایه‌ی 
مرۆیی و له‌ویشه‌وه‌ ئاستی كرێی كار له‌ نێوان تاكه‌كاندا. له‌ لێكۆڵینه‌وه‌یه‌كدا له‌سه‌ر 
به‌رازیل به‌و ئه‌نجامه‌ گه‌یشتون كه‌، ئه‌و پیاوانه‌ی باوكیان زانكۆیان ته‌واو كردووه‌ 
له‌و  بووه‌  زیاتر  جار   10 كاریان  كرێی  و  خوێندووه‌  زیاتریان  ساڵ   12 نزیكه‌ی 
پیاوانه‌ی كه‌ باوكیان نه‌خوێنه‌وار بوون. پشتبه‌ستو به‌ لێكۆڵینه‌وه‌یه‌كی هێكمان و هۆتز 
)1986(، لام و سكۆینی ئاماژه‌ به‌وه‌ ده‌ده‌ن، هه‌رچه‌ند دایكان زیاتریان خوێندبێت 
منداڵه‌كانیان مووچه‌یان به‌رزتر بۆته‌وه‌، به‌شێوه‌یه‌ك هه‌ر یه‌ك ساڵ خوێندنی زیاتر 
بۆته‌هۆی به‌رزبوونه‌وه‌ی ده‌ستكه‌وتی ساڵانه‌ی كوڕه‌كانیان به‌ %5-3. ئه‌م بارودۆخه‌ 
له‌ به‌رازیلدا جیاواز بووه‌ به‌پێی شار و گوند و له‌نێو ڕه‌شپێست و سپیپێسته‌كاندا، 
وه‌ك چۆن بۆ ژن جیاوازتر بووه‌ وه‌ك له‌ پیاو. گومانی تێدا نییه‌ كوالیتی دایك 
هه‌یه‌  پۆزه‌تیڤی  كاریگه‌ریی  به‌رزه‌وه‌،  بڕوانامه‌ی  یان  خوێنه‌واریی  له‌ڕوی  باوك،  و 
باری  له‌سه‌ر  ته‌نانه‌ت  كاركردندا،  و  خوێندن  له‌  منداڵه‌كانیان  چاره‌نووسی  له‌سه‌ر 

ته‌ندروستیشیان. 
به‌شێكی دیكه‌ی باكگراوه‌ندی خێزانیی بریتییه‌ له‌ ئاستی داهات یان پاره‌داریی خێزان. 
ده‌بێت دانیپێدابنرێت كه‌ دایك و باوكی پاره‌دار ده‌رفه‌تی زیاتریان له‌به‌رده‌سته‌ وه‌ك 
له‌ خێزانی هه‌ژار بۆ سه‌رمایه‌گوزاریی له‌ منداڵه‌كانیاندا. به‌ڵام مه‌رج نییه‌ خێزانی هه‌ژار 
كه‌متر له‌ ده‌وڵه‌مه‌ند سه‌رمایه‌گوزاریی بكات له‌ منداڵه‌كانیدا، چونكه‌ وه‌ك ئابوریناس 
تیۆدۆر سكوڵتز )1970( له‌ ڕسته‌یه‌كی گرنگدا گوزارشتی لێده‌كات: “منداڵ ته‌نیا 
سه‌رمایه‌ی پیاوی هه‌ژاره‌“، بۆیه‌ ئه‌و ئاماده‌ییه‌ ده‌شێت له‌ خێزانی هه‌ژاردا كه‌متر 

نه‌بێت له‌ ده‌وڵه‌مه‌ند، ئه‌گه‌ر زیاتریش نه‌بێت. به‌كورتیی، خێزان و له‌ ناو خێزانیشدا 
چاره‌نوسمان  وێستگه‌ی  دوا  به‌  به‌رامبه‌ر  بڕیاره‌كانمان  له‌  برێك  به‌تایبه‌تی،  دایك 
ده‌ستنیشان ده‌كات و ئاڕاسته‌ی ڕێگامان ده‌گۆڕێت. لێره‌وه‌، هه‌ر بڕیارێك سه‌باره‌ت 

به‌ ئێستای منداڵ بڕێكی زۆر له‌ چاره‌نووسیان له‌ ئاینده‌دا دیاریی ده‌كات. 
ئه‌وه‌ی له‌م بیرۆكه‌یه‌وه‌ ده‌كرێت دابتاشرێت یان زیاد بكرێت بۆ ئه‌م خاڵه‌ ئه‌وه‌یه‌ كه‌ 
په‌یوه‌ندییه‌كی به‌هێز هه‌یه‌ له‌ نێوان ئاستی بژێویی و چاره‌نوسی نه‌وه‌ یه‌ك له‌ دوای 
یه‌كه‌كان. ئه‌لیسینا وئه‌نجه‌لیتۆس )سێپتێمبه‌ری 2005، ل962( به‌م چه‌شنه‌ 

گوزارشت له‌و په‌یوه‌ندییه‌ ده‌كه‌ن:
“ئێمه‌}ئه‌و دوو نووسه‌ره‌{ره‌چاوی ئه‌و ڕاستییه‌ ده‌كه‌ین كه‌ سامان له‌ نه‌وه‌یه‌كه‌وه‌ 
بۆ نه‌وه‌یه‌كی دیكه‌ له‌ ڕێگای میراتیی یان شێوه‌كانی دیكه‌ی وه‌به‌رهێنان له‌ لایه‌ن 
نه‌وه‌ی  نه‌وه‌یه‌كدا،  له‌  و سامان  موڵك  دابه‌شكردنی  ده‌گوازرێته‌وه‌.  دایكوباوكه‌وه‌، 
ئێستا، پشت ده‌به‌ستێت نه‌ك هه‌ر به‌ كۆشش و به‌ختی ئه‌و نه‌وه‌یه‌، به‌ڵكو به‌ هه‌موو 
نه‌وه‌كانی پێشوتریش. له‌ ئه‌نجامدا، دادپه‌وه‌ریی له‌ دابه‌شكردنی موڵك و ساماندا له‌ 
كاتێكدا، و له‌به‌رئه‌مه‌ش سیاسه‌تی نموونه‌یی دابه‌شكردن له‌و ماوه‌و كاته‌دا، پابه‌ندی 

مێژووی سیاسه‌ته‌كان و به‌رهه‌مه‌كانی پێشوتره‌“. 
كه‌واته‌، ڕه‌گێكی دره‌ختی نایه‌كسانیی و نادادپه‌روه‌ریی به‌ خاكی مێژودا شۆڕبۆته‌وه‌. 
دره‌ختی خێزانیی )شجره‌ العائله‌(، وه‌ك ئه‌نجیلێتۆس و ئه‌لیسینا له‌بری چه‌مكی 
باكگراوه‌ندی خێزانیی به‌كاریده‌هێنن، بڕێكی زۆر له‌ ئاستی موڵك و داهاتی ئێستای 
تاكه‌كان دیاری ده‌كات. ئاستی  داهات، به‌هره‌مه‌ندیی و كارامه‌یی، و بگره‌ چاره‌نووس 
له‌ ئێستادا وه‌ستاوه‌ته‌ سه‌ر كۆشش و بڕی توانا و به‌هره‌مه‌ندیی نه‌وه‌ی پێشوو، نه‌ك 
به‌ ته‌نیا خۆیان. نه‌وه‌یه‌كی نه‌خوێنه‌وار له‌ زۆربه‌ی كاتدا نه‌خوێنه‌واریی و له‌میشه‌وه‌ 
هه‌ژاریی ده‌خاته‌وه‌. به‌ ڕێكخستنه‌وه‌ی ئه‌م بیرۆكه‌یه‌ ده‌كرێت بوترێت: بڕێكی زۆر له‌ 
چاره‌نوسی نه‌وه‌ی ئاینده‌ وه‌ستاوه‌ته‌ سه‌ر كۆششی نه‌وه‌ی ئێستا. گرنگه‌ بشوترێت كه‌ 
چاره‌نووسی منداڵێك له‌ خێزانێكدا چه‌نێك پشتبه‌ستووه‌ به‌ دره‌ختی خێزانیی خۆی، 
هێنده‌ش كاریگه‌ره‌ به‌ دره‌ختی خێزانیی خێزانه‌كانی دیكه‌ش. هه‌روه‌ها كۆی ئه‌و 
مه‌عنه‌ویات و پێگه‌یه‌ی جێده‌مێنێت، نه‌ك به‌ ته‌نیا سه‌رمایه‌ی ماددی، به‌ ناچونییه‌كی 

كار له‌ چاره‌نوسی لقه‌كانی-منداڵه‌كانی- ده‌كات. 
به‌كارده‌هێنێت  ئابوریی  گۆڕاوی  و  میتۆدۆلۆژی  هه‌مان  تیۆره‌  ئه‌م  بوترێت  ده‌بێت 
بۆ تێگه‌یشتن و پێوانه‌كردنی نایه‌كسانیی جێنده‌ریی. به‌پێی لێكۆڵینه‌وه‌كانی گاری 
بێكه‌ر )1984، ل ل S49-54(، دابه‌شكردنی ڕه‌گه‌زی كار وایكردووه‌ كه‌ ژن 

كات و وزه‌ی ته‌رخان بكات به‌سه‌ر كاری ماڵداری و پیاویش به‌سه‌ر كاری بازاڕدا. 
له‌ لایه‌ك، به‌راورد به‌ پیاو، ژن وزه‌ و كاتێكی كه‌متری به‌ ده‌سته‌وه‌ ده‌مێنێته‌وه‌ بۆ 
كاری ده‌ره‌وه‌، بۆیه‌ ناچار ئه‌و جۆره‌ پیشانه‌ هه‌ڵده‌بژێرێت كه‌ له‌گه‌ڵ هه‌لومه‌رجی 
ژیانی ده‌گونجێن، ئه‌گه‌رچی كرێیان نزمه‌. له‌ لایه‌كی دیكه‌وه‌ ژن له‌ بازاڕی كار زوو 
داده‌بڕێت، بۆیه‌ بێبه‌ش ده‌بێت له‌ كۆكردنه‌وه‌ی خیبره‌ی كار و له‌و سه‌رمایه‌گوزارییه‌ی 
كه‌ خاوه‌نكار له‌ تواناكانیاندا ده‌یكات له‌ ڕێگای پرۆسه‌ی مه‌شق و ڕاهێنانه‌وه‌. له‌ 
ئاكامدا، پێگه‌ی پیاو له‌ بازاڕی كاردا به‌ زۆربه‌ی پێوه‌ره‌كان )كرێ، جۆری كار..هتد( 
له‌ ژن به‌هێزتر ده‌بێت )بۆ گفتوگۆی زیاتر بڕوانه‌ وتارێكی من به‌ ناوی “ژن له‌ نێوان 

بازاڕی هاوسه‌رگیریی وكاردا”، ئاوێنه‌، 18/1/2011، په‌ڕه‌ی 14(.       
له‌ سامانی  له‌ سه‌رمایه‌گوزاریی  بریتییه‌  تیۆره‌  ئه‌م  به‌گشتی ڕه‌چه‌ته‌ی سه‌ره‌كیی 
كوالیتی  له‌  چاكسازیی  و  خوێندن  كورسییه‌كانی  دابینكردنی  ڕێگای  له‌  مرۆییدا 
خوێندن  پرۆسه‌ی  له‌  كه‌سێك  كاتێكیشدا  له‌  ته‌ندروستیدا.  و  خوێندن  سیستمی 
به‌هه‌ر هۆیه‌ك بێبه‌ش بوو، ده‌بێت پرۆسه‌ی مه‌شقكردن بیگرێته‌وه‌. له‌گه‌ڵ هه‌موو 
ئه‌مانه‌شدا، هێشتاش پێناچێت ئه‌م مۆدێله‌ ته‌واو ئه‌و مه‌ودایانه‌ بپێوێت كه‌ له‌ نێوان 
تاك و گروپه‌كاندا دروستبووه‌، یان كۆی ئه‌و په‌یوه‌ندییه‌ ئاڵۆزانه‌ شیبكاته‌وه‌ كه‌ 
ده‌یانبه‌ستێت به‌یه‌كه‌وه‌ و به‌شه‌ڕیان ده‌دات. ئه‌مه‌ ئه‌و خاڵه‌یه‌ كه‌ بڕگه‌ی داهاتوو 

گفتووگۆی ده‌كات. 

3. تواناداریی مرۆیی و نایه‌كسانیی ئابوریی
تیۆری سه‌رمایه‌ی مرۆیی نایه‌كسانیی كورتده‌كاته‌وه‌ بۆ ناچوونیه‌كیی داهات. له‌م 
تیۆره‌دا، پێوه‌ری سه‌ره‌كیی داهاتی تاكه‌كه‌سه‌: چینی هه‌ژار و چینی ده‌وڵه‌مه‌ند یان 
نه‌ته‌وه‌ی هه‌ژار و نه‌ته‌وه‌ی ده‌وڵه‌مه‌ند. هه‌روه‌ها له‌ شیكردنه‌وه‌شدا میتۆدۆلۆژییه‌ك 
ده‌سه‌پێنێت كه‌ له‌ تێڕامان له‌ هه‌ندێك هۆكاره‌وه‌ ده‌یه‌وێت بگات به‌ یه‌ك ده‌رئه‌نجامی 
فاكته‌ری  وه‌ك  مۆدێله‌دا  دوو  له‌و  فاكته‌ر  كۆمه‌ڵێ  داهات.  نایه‌كسانیی  دیاریكراو: 
سه‌ربه‌خۆ سه‌یرده‌كرێن و پێكه‌وه‌ ئاكامێكیان ده‌بێ كه‌ ئه‌ویش نایه‌كسانیی داهات 
یان مووچه‌یه‌. به‌م هۆیه‌شه‌وه‌ ڕوخساره‌كانی دیكه‌ی نایه‌كسانیی فه‌رامۆش ده‌كات.  
له‌ ڕاستیدا، جیاوازیی له‌ داهاتدا گرنگ نییه‌ ئه‌گه‌ر له‌ نایه‌كسانیی له‌ دابه‌شكردنی 
)خوێندن،  خزمه‌تگوزارییه‌وه‌  به‌ده‌ستهێنانی  و  كار  ده‌رفه‌تی  و  موڵك  و  میراتیی 
نه‌بێت.  تێدا  گه‌نده‌ڵیی  ده‌ستی  یان  نه‌هاتبێت،  وكاره‌با...هتد(  ئاو  ته‌ندروستیی، 
ناگونجێت نه‌خۆشێك و له‌شساغێك وه‌ك یه‌ك وه‌رگرن، له‌ كاتێكدا “پێداویستیی” 

نه‌خۆشه‌كه‌ به‌ داهات ڕه‌نگه‌ زیاتر بێت له‌ له‌شساغه‌كه‌. هه‌روه‌ها مه‌رج نییه‌ هه‌میشه‌ 
نایه‌كسانیی له‌ داهاتدا به‌رهه‌می دابه‌شكردنێكی نادادپه‌روه‌رانه‌ی داهاتی نه‌ته‌وه‌یی 
ئازادییدا. له‌ ڕویه‌كه‌وه‌، ئه‌وه‌  نایه‌كسانیی بێت له‌  بێت، به‌ڵكو ده‌شێت به‌رهه‌می 
فراوانكردنی ڕووبه‌ره‌كانی ئازادییی و ده‌سته‌به‌ركردنی ده‌رفه‌ته‌ له‌به‌رده‌م تاكه‌كاندا كه‌ 
وایكردووه‌ نه‌ته‌وه‌یه‌ك سه‌ركه‌وتنی زیاتر تۆماربكات وه‌ك له‌ نه‌ته‌وه‌یه‌كی دیكه‌، یان 
نابینایه‌ك له‌ ڕۆژئاوا به‌رهه‌مدارتر بێت له‌ نابینایه‌كی ڕۆژهه‌ڵاتیی. لێره‌وه‌، گروپێكی 
كڵاوڕۆژنه‌ی  له‌  دیرێز،  جێن  و  سێن  ئه‌مارتیه‌  ناسراوترینیان  ئابوریناسان،  له‌  تر 
نایه‌كسانیی ئابوریی و ئازادیی نه‌ك ته‌نیا داهات ده‌ڕوانن و تیۆری تواناداریی مرۆیی 

“Human Capability” ده‌خه‌نه‌ جێگای “سه‌رمایه‌ی مرۆیی”. 
ڕۆڵز،  لای  داینا.   )1971( ڕۆڵز  جۆن  كه‌  ده‌ستپێده‌كاته‌وه‌  خاڵه‌وه‌  له‌و  سێن 
مرۆڤ ته‌نیا به‌ كاڵای ماددی )وه‌ك پۆشاك و خواردن( ناژی، به‌ڵكو پێویستی به‌ 
كاڵای كۆمه‌ڵایه‌تییش هه‌یه‌. ئه‌م به‌شه‌ی دوایی، جۆن ڕۆڵز ده‌یچه‌سپێنێت، بریتین 
له‌ ئازادیی سیاسیی و مافی ئابوریی و ده‌رفه‌تی كۆمه‌ڵایه‌تیی كه‌ كۆمه‌ڵێ “كاڵای 
كۆمه‌ڵایه‌تیی سه‌ره‌تایین و ئه‌ركی دامه‌زراوه‌كانه‌ بۆ تاكه‌كانی دابین بكه‌ن”. به‌ڵام هه‌ر 
یه‌كێكیان گرنگایه‌تی خۆی هه‌یه‌. له‌م شیكردنه‌وه‌یه‌دا، ئازادیی سیاسیی گرنگترینه‌ 
ناتوانێت به‌رهه‌مهێن و داهێنه‌ر بێت.  بیر نه‌كاته‌وه‌  ئازادانه‌  تا  به‌و پێیه‌ی مرۆڤ 
 )Basic Capability( سێنیش هه‌ریه‌ك له‌و ئامرازانه‌ به‌ تواناداریی سه‌ره‌تایی
ناوده‌بات كه‌ تاكێك ده‌خاته‌ سه‌ر پێی خۆی و وه‌ك مافی تاكه‌كه‌سیش پێناسه‌یان 
ده‌كات كه‌ دیسانه‌وه‌ له‌سه‌ر دامه‌زراوه‌كانه‌ بۆ تاكه‌كانی فه‌راهه‌م بكه‌ن. به‌ڵام سێن 
به‌مه‌ تێر نابێت و به‌ دوای فاكته‌ری دیكه‌شدا ده‌گه‌ڕێت. ئه‌و پێنج فاكته‌ر دیاری 
له‌گه‌ڵ  تاكه‌كان  نێوان  له‌ گه‌وره‌كردنی مه‌سافه‌ی  ڕۆڵی گرنگیان هه‌یه‌  ده‌كات كه‌ 
یه‌كتر، به‌ هه‌مان شێوه‌ش مه‌سافه‌ی نێوان گروپ و ناوچه‌ یان ڕه‌گه‌زه‌كان. هه‌ر 
ده‌رفه‌تی  ئابوریی،  ده‌رفه‌تی  و  پێداویستی  سیاسیی،  ئازادیی  له‌  بونێك  بێبه‌ش 
كۆمه‌ڵایه‌تیی، شه‌فافیه‌ت، و ئاسایشی كۆمه‌ڵایه‌تیی ده‌بێته‌ هۆی بێبه‌ش بوون له‌ 
توانادارییه‌ سه‌ره‌تاییه‌كان، له‌ پێداویستی سه‌ربه‌خۆبوون و كه‌وتنه‌ سه‌رپێ، به‌ كورتی 
گروپه‌  یان  تاكه‌  ئه‌و  ده‌ستكه‌وته‌كانی  خۆیدا،  دوای  به‌  مرۆیی.  په‌ره‌سه‌ندنی  له‌ 
یان ناوچه‌ جوگرافییه‌ كه‌متر ده‌بێت له‌وی دیكه‌. ئه‌و ده‌نوسێت:”منداڵێك كه‌ له‌ 
قوتابخانه‌ی سه‌ره‌تایی بێ به‌ش ده‌بێت ته‌نیا له‌ قۆناغێكی ژیانی بێ به‌ش نابێت، 
به‌ڵكو به‌ هه‌موو درێژایی ژیانی بێ به‌ش ده‌بێت” )1999، ل ل 285-284(. كه‌ 
منداڵێك له‌ منداڵییه‌وه‌ بێ به‌ش بوو له‌ خوێندن، سه‌یر نابێت ئادائی وه‌ك منداڵێكی 

دیكه‌ نه‌بێت كه‌ ده‌رفه‌تی خوێندنی هه‌بووه‌. به‌ هه‌مان شێوه‌، بێكارێك كه‌ بێبه‌شه‌ 
له‌ هاوكاریی ماددیی ته‌نیا له‌ خۆشگوزه‌رانیی ماددی بێ به‌ش نابێت، به‌ڵكو ته‌نانه‌ت 

به‌رپرسیارێتیشی لێ زه‌وت ده‌كرێت. 
نایه‌كسانیی  ئابوریی كانگای سه‌ره‌كیی به‌رهه‌مهێنان و به‌رهه‌مهێنانه‌وه‌ی  بونیادی 
ئابورییه‌. ئه‌گه‌ر وڵاتانی نه‌وتیی وه‌ك نموونه‌ وه‌رگرین، هه‌ژموونی ئابوریی ڕه‌یعی 
)پشتبه‌ستوو به‌ یه‌ك سه‌رچاوه‌ی سروشتیی( به‌شداره‌ له‌داڕشتنی كڵێشه‌ی شێوازێكی 
فه‌رمانڕه‌وایی كه‌ زۆربه‌ی كات نایه‌كسانیی به‌رهه‌م ده‌هێنێته‌وه‌، به‌و پێیه‌ی به‌شی 
زۆری ده‌رفه‌ته‌كانی كار و مووچه‌ و دابه‌شكردنی موڵك و گرێبه‌سته‌كان له‌ كه‌رتی 
گشتیدا كۆده‌كاته‌وه‌ و ده‌یانخاته‌ به‌رده‌ستی كه‌مینه‌یه‌ك له‌ بڕیاڕده‌رانی سیاسیی. 
له‌ هه‌ر شوێنێكدا ده‌رفه‌ت كه‌مبوو یان له‌به‌رده‌ستی كه‌مینه‌دا بوو، له‌وێدا ملكه‌چیی 
وكۆیلایه‌تیی به‌ناچاری زیاد ده‌كات. جگه‌ له‌مه‌ش، كه‌مجار ڕێده‌كه‌وێت دابه‌شكردنی 
داهات و ده‌رفه‌ت له‌سه‌ر بنه‌مای بڕوانامه‌ و كارامه‌یی و ئاستی خوێنه‌واریی بێت، 
به‌ڵكو سیستمی سیاسیی له‌ به‌رژه‌وه‌ندیی هێزی سیاسیی یان ئابوریی و ده‌سته‌ڵاتی 

فه‌رمانڕه‌وایان كار ده‌كات و چاره‌نووس ده‌به‌خشێته‌وه‌. 
له‌ ڕووی ده‌رفه‌تی كۆمه‌ڵایه‌تییه‌وه‌، تاكه‌كان هه‌مان چاره‌نووسیان نییه‌. بۆ نموونه‌، 
ژن بۆیه‌ ئادائی به‌ تایبه‌ت له‌ كاركردندا وه‌ك پیاو نییه‌ چونكه‌ تواناكانیان جیاوازه‌ 
و ده‌شێت هێنده‌ی پیاو نه‌بێت. به‌ڵام ئه‌م جیاوازییه‌ ئه‌زه‌لیی-ئه‌به‌دیی نییه‌، به‌ڵكو 
به‌رهه‌می بێبه‌شبونی زیاتری ژنه‌ به‌ درێژایی مێژوو له‌و پێنج خاڵه‌ی كه‌ سێن به‌ 
فاكته‌ری سه‌ره‌كیی نایه‌كسانیی ده‌یانبینێت. له‌ وڵاتانی تازه‌ گه‌شه‌كردوودا، كوڕان 
دایكوباوكی  لایه‌ن  له‌  ته‌نانه‌ت  پێده‌درێت،  كاركردنیان  ده‌رفه‌تی  كچان  له‌  زیاتر 
له‌  له‌ ژنان به‌شدار بن  له‌وه‌ی پیاوان زیاتر  خۆیانه‌وه‌. هه‌ر ئه‌مه‌ش ڕۆڵی ده‌بێت 
پرۆسه‌ی كه‌ڵه‌كه‌كردنی سه‌رمایه‌ی مرۆیی و له‌میشه‌وه‌ پێگه‌ی خۆیان له‌ بازاڕی كاردا 

به‌هێزتر ده‌كه‌ن.    
به‌  ده‌ستگه‌یشتنن  ئاستی  دیاریكردنی  دیكه‌ی  فاكته‌ری  ناشه‌فافیه‌ت  و  گه‌نده‌ڵیی 
كاڵاوخزمه‌تگوزاریی گشتی )وه‌ك خوێندن، هه‌لی كار یان خزمه‌تگوزاریی ته‌ندروستی(. 
ده‌شێت سه‌ره‌تا ئه‌وه‌ نایه‌كسانیی بێت كه‌ گه‌نده‌ڵیی به‌رهه‌م ده‌هێنێت، به‌ڵام ئه‌وه‌ی 
نایه‌كسانیی  گه‌نده‌ڵیی  چۆن  دیكه‌یه‌تی:  دیوه‌كه‌ی  وتاره‌یه‌  ئه‌م  بایه‌خی  جێگای 
زیاتر ده‌كات و ڕۆڵی حكومه‌ت و ده‌سته‌ڵاتی سیاسیی چییه‌ له‌م پرۆسه‌یه‌دا؟ له‌ 
په‌یوه‌ندیدا به‌ نایه‌كسانییه‌وه‌، كوادۆ و شه‌بایه‌ ده‌ڵێن: گه‌نده‌ڵیی كاریگه‌ریی هه‌یه‌ 
لایه‌ك،  له‌  ده‌ك��ات”.  په‌یدا  چی  “كێ  یان  وه‌رده‌گرێت”  چی  “كێ  ئه‌وه‌ی  له‌سه‌ر 

تاكه‌كان به‌ هه‌مان ئاست ده‌ستیان ناگات به‌ په‌یوه‌ندی سیاسیی و بیرۆكراتیی و 
هه‌مان دڵه‌ڕاوكێی ئه‌خلاقییشیان نییه‌ له‌ ئاوێته‌ بوونیدا. لێره‌وه‌ به‌شی هه‌ر یه‌كێكیان 
جیاواز ده‌بێت له‌وی دیكه‌. له‌ لایه‌كی تریشه‌وه‌، خۆده‌ربازكردن له‌ پێدانی گومرگ و 
باج سه‌رچاوه‌یه‌كی دیكه‌ی جیابونه‌وه‌ی ستانده‌رد وكوالیتی ژیانی تاك وگروپه‌كان، 
ده‌سته‌ڵات وخه‌ڵكه‌ له‌ یه‌كتر. ڕزگاربوون له‌ باج دوو كاریگه‌ریی سه‌ره‌كیی هه‌یه‌: 
ئه‌مه‌ی  كه‌  ده‌كاته‌وه‌.  كه‌م  باجیش  داهاتی  و  ده‌كات  ده‌وڵه‌مه‌ندتر  ده‌وڵه‌مه‌نده‌كه‌ 
دوایش كه‌م بوو، ئه‌و كۆمه‌كه‌ی )اعانات( حكومه‌ت دابینی ده‌كات بۆ خه‌ڵكی كه‌م 
ده‌رامه‌ت له‌ شێوه‌ی بیمه‌ی بێكاری یان كۆمه‌كی داهات تا بژێوی ئه‌و كه‌سه‌ یان 
خێزانه‌ له‌ ناوچه‌ جوگرافییه‌ جیاجیاكاندا بگاته‌ ئاستێكی گونجاو، سنوردار ده‌بێت. 
دواتر، سوڕی دووه‌می ئه‌م ونكردنی داهاته‌ ده‌ستپێده‌كاته‌وه‌. داهاتی ونبوو به‌ ڕێگای 
جیاواز و به‌پێی ئاستی كێبڕكێ، به‌ڵام به‌ ڕاده‌ی نایه‌كسان دابه‌شی سه‌ر گیرفانی تاك 
وگروپه‌ كۆمه‌ڵایه‌تییه‌كان ده‌كرێته‌وه‌. ئه‌م دابه‌شبوونه‌ شێوه‌ی به‌رتیلدان وه‌رده‌گرێت، 
به‌رتیلێك كه‌ له‌لایه‌ن ده‌سته‌ڵاتدارانه‌وه‌ به‌مه‌به‌ستی ملكه‌چكردن و بێده‌نگكردن وه‌ك 
په‌رله‌مان،  كورسیی  زۆرترین  بردنه‌وه‌ی  به‌مه‌به‌ستی  یان  ده‌ڵێن  شه‌بایه‌  و  كوادۆ 
ده‌به‌خشرێته‌وه‌. ئه‌وه‌ی بۆ ئه‌م باسه‌ گرنگتره‌ ئه‌وه‌یه‌ به‌رتیلی بێده‌نگكردن زیاتر ڕوو 
له‌و گروپانه‌ ده‌كات كه‌ چالاكترن، مه‌ترسییان بۆ سه‌ر ده‌سته‌ڵات هه‌یه‌، یان ئه‌كتیڤن 
له‌كۆكردنه‌وه‌ی ده‌نگدا. ئه‌وان -وه‌ك سه‌رۆك خێڵ و نووسه‌ران و مامۆستایانی زانكۆ 
و وه‌رزشكاره‌ ناسراوه‌كان و هونه‌رمه‌ندان- زیاترین هه‌وڵیان بۆ ده‌درێت بۆ تێوه‌گلان 
له‌ پێگه‌ی  نه‌ته‌وه‌یی،  داهاتی  له‌  ئه‌م گروپانه‌  بۆیه‌ به‌شی  له‌پرۆسه‌ی گه‌نده‌ڵیی. 
كۆمه‌ڵایه‌تیی و سیاسیی، له‌ ده‌رفه‌تی كارو خوێندن و ته‌ندروستیی زۆرتر ده‌بێت و 
ئه‌و نایه‌كسانییه‌ی له‌ نێوان تاكه‌كان و توێژه‌كاندایه‌ به‌شێوه‌یه‌كی ناسروشتیی گه‌وره‌تر 
ده‌بێت. به‌ چه‌ند وشه‌یه‌كی تر، دابه‌شكردن له‌م شێوه‌یه‌دا بریتییه‌ له‌ پڕكردنی گیرفانی 
كه‌سێك به‌رامبه‌ر به‌ كڕینی ئازادیی )قسه‌كردن یان ڕه‌خنه‌گرتن(. له‌سه‌ر ئاستی شار 
وده‌ره‌وه‌یدا، به‌ فه‌رامۆشكردنی ڕۆڵی كه‌لتور، ونبوونی بڕێكی زۆر له‌ داهات ده‌بێته‌ 
ده‌ره‌وه‌ی  به‌  خزمه‌تگوزاریی  گه‌یاندنی  بۆ  دارایی  سه‌رچاوه‌ی  كه‌مبوونه‌وه‌ی  هۆی 
شار. ئه‌م دیارده‌یه‌ ته‌نانه‌ت له‌و جێگایانه‌شدا كه‌ له‌ سیستمی سیاسیی داخراوه‌وه‌ 
وه‌رچه‌رخاونه‌ته‌ سه‌ر سیستمێكی كراوه‌تر )هه‌ڵبژاردن( نه‌توانراوه‌ كۆنترۆڵ بكرێت، 
چونكه‌ گه‌نده‌ڵیی میكانیزمی هه‌ڵبژاردن ده‌كاته‌ ئامرازی كۆنترۆڵكردن و فراوانتركردنی 
ڕووبه‌ره‌كانی نایه‌كسانیی. له‌ هه‌لومه‌رجێكی له‌م چه‌شنه‌دا و له‌ ده‌مه‌ده‌می بانگه‌شه‌ی 
هه‌ڵبژاردنه‌كاندا، حیزبه‌ ڕكابه‌ره‌كان داهات به‌ ئاستی جیاواز و به‌پێی هێزی ده‌نگی 

ئه‌و گوند یان ناوچه‌یه‌، به‌پێی پێگه‌ی ئه‌و ناوچه‌یه‌ له‌ ئابوریی نیشتیمانییدا، دابه‌ش 
ده‌كه‌ن. له‌ ئاكامدا شوێنێك له‌ شوێنێكی دیكه‌ زیاتر وه‌رده‌گرێت. 

گونجاوه‌ ئه‌وه‌ش زیاد بكرێت كه‌ گه‌نده‌ڵیی و ناشه‌فافیه‌ت ئاره‌زوی خۆئاماده‌كردن 
ئاینده‌.  بۆ  قوربانیی  به‌  نه‌كه‌ن  ئێستا  تاكه‌كان  واده‌ك��ات  ده‌مرێنێت،  ئاینده‌  بۆ 
به‌ده‌ستهێنانی مافه‌ ئابورییه‌كان به‌ ڕێگای گه‌نده‌ڵیی جۆرێك له‌ ڕه‌شبینی به‌رامبه‌ر 
به‌ ڕۆڵی كه‌ڵه‌كه‌كردنی سه‌رمایه‌ی مرۆیی كه‌ شتێ له‌ چاره‌نووس ده‌گۆڕێت، دروست 
بێت(  عه‌قڵانیی  پێشبینییه‌  ئه‌م  نییه‌  مه‌رج  )به‌ڵام  ڕه‌شبینانه‌  پێشبینی  ده‌كات. 
و خێزانه‌كان  تاك  وه‌به‌رهێنانه‌ چاره‌نووسی  ئه‌و  به‌وه‌ی  به‌رامبه‌ر  بێمتمانه‌یی  یان 
ده‌گۆڕێت دووریان ده‌خاته‌وه‌ له‌وه‌ی به‌ ڕێگای خوێندندا تێپه‌ڕن، شه‌ونخوونی بكه‌ن و 
خه‌رجییه‌كی له‌ ڕاده‌به‌ده‌ریان بكه‌وێتـه‌ ئه‌ستۆ به‌ ئومێدی په‌یداكردنی كارێكی گونجاو 
له‌ ئاینده‌دا، ئه‌گه‌رچی هه‌موو ئامانجی خوێندن و مه‌شقكردن نابێت له‌ په‌یداكردنی 
كار و مووچه‌دا كورت بكرێته‌وه‌. له‌م هه‌لومه‌رجه‌دا، بره‌ودان به‌ توانا و كارامه‌یی 
گرنگ نییه‌، مرۆڤ پێویستی به‌وه‌ نییه‌ كه‌ كۆشش بكات به‌ڵكو، وه‌ك كوادۆ و شه‌بایه‌ 

ده‌ڵێن، ته‌نیا سه‌رمایه‌گوزاریی سیاسیی ده‌كات ) له‌ په‌یوه‌ندیی سیاسییدا(.
به‌ ده‌م ئه‌م گفتووگۆیه‌وه‌، ئه‌م مۆدێله‌ سه‌رنجمان له‌ خۆشگوزه‌رانیی به‌ پێوه‌ری 
ئه‌وه‌ی  ئه‌گه‌ر  ژیان.  كوالیتی  پێوه‌ری  به‌  بۆ خۆشگوزه‌رانیی  ده‌گوازێته‌وه‌  ماددی 
و  ته‌مه‌ن  تێكڕای  به‌  دوایی  ئه‌مه‌ی  ئه‌وا  بكرێت،  پێوانه‌  داهات  ئاستی  به‌  یه‌كه‌م 
ڕاده‌ی نه‌خۆشی و مردنی منداڵ و خوێنده‌واریی و زۆر شتی دیكه‌ پێوانه‌ ده‌كات. 
خۆشگوزه‌رانیی به‌ ته‌نیا له‌ ئاستێكی بژێوی گونجاودا نییه‌، به‌ڵكو له‌ كوالیتی ژیاندایه‌ 
كه‌ ته‌نها به‌شێكی به‌ داهات دێته‌ دی. ده‌شێت له‌ جێگایه‌ك داهات به‌رز بێت و 
تێكڕای ته‌مه‌ن نزم بێت، یان به‌ پێچه‌وانه‌وه‌. به‌ڵگه‌یه‌كی بچوك لێره‌دا ئه‌وه‌یه‌ به‌پێی 
داتاكانی ساڵی 1994، له‌ سریلانكا تێكڕای ته‌مه‌ن نزیك به‌ 73 ساڵ بووه‌، له‌ 
كاتێكدا تێكڕای داهاتی تاكه‌كه‌س كه‌متر بووه‌ له‌ 1000 دۆلار، به‌ڵام له‌ به‌رازیل 
تێكڕای ته‌مه‌ن نزیك به‌ 63 ساڵ بووه‌، له‌ كاتێكدا تێكڕای داهاتی تاكه‌كه‌س نزیك 

به‌ 3000 دۆلار بووه‌)سێن، ئۆكتۆبه‌ری 1997، فیگه‌ری 1، ل387(. 
لێره‌وه‌یه‌ سێن چه‌مكی نایه‌كسانیی ئابوریی ده‌خاته‌ جێگای نایه‌كسانیی داهات. به‌گشتی 
مه‌به‌ست له‌ نایه‌كسانیی ئابوریی “ئه‌و مه‌ودا نادادپه‌وه‌رانه‌یه‌ كه‌ له‌ نێوان تاك و گروپی 
كۆمه‌ڵایه‌تیی و ناوچه‌كاندا دروست ده‌بێت له‌ ده‌ستگه‌یشتن به‌ كاڵا و خزمه‌تگوزاریی 
له‌  نایه‌كسانیی  واته‌ سه‌ره‌تا  داهاتدا”.  دواجار  و  كار  و هه‌لی  ده‌رفه‌ت  و  گشتیی 
بۆشایی دیكه‌دا دروست ده‌بێت، پاشان نایه‌كسانیی داهات ده‌بێتـه‌ ده‌رئه‌نجامی ئه‌و 

بۆشاییه‌. هه‌ر ئه‌مه‌ش میتۆدۆلۆژییه‌كی جیاوازتر له‌و میتۆدۆلۆژییه‌ ده‌سه‌پێنێت كه‌ 
Hu� )تیۆریزانانی سه‌رمایه‌ی مرۆیی كاری پێ ده‌كه‌ن. ئیندێكسی په‌ره‌پێدانی مرۆیی) 
 )Gender DI( و په‌ره‌پێدانی ژێنده‌ریی )man Development Index
و هه‌ژاریی )Poverty Index( به‌هه‌ردوو شێوازی كوانتیته‌یڤ و كوالیته‌یتیڤ 
له‌ سه‌ره‌كیترین ئه‌و ئیندێكسانه‌ن كه‌ بۆ پیشاندانی قه‌باره‌ی نایه‌كسانیی و سه‌لماندن 
به‌كارده‌هێنرێن. لێره‌وه‌ ده‌ستگه‌یشتن به‌ كورسییه‌كانی خوێندن، به‌ خزمه‌تگوزاریی 
ته‌ندروستیی، به‌ ده‌رفه‌تی كار، تێكڕای مردنی منداڵ و تێكڕای ته‌مه‌ن، له‌ ڕیزی 
سه‌ره‌كیترین ئه‌و گۆڕاوانه‌ن ) Variables( كه‌ بۆ لێكۆڵینه‌وه‌ له‌ نایه‌كسانیی 

به‌كارده‌هێنرێن. 
سێن كۆی له‌یه‌كچوون و جیاوازیی تیۆری سه‌رمایه‌ی مرۆیی له‌گه‌ڵ تواناداریی مرۆیی 
به‌م چه‌شنه‌ پوخت ده‌كاته‌وه‌: ئه‌و دان ده‌نێت به‌وه‌دا كه‌ هه‌ردوو تیۆرییه‌كه‌ مرۆڤ 
ده‌خه‌نه‌ سه‌نته‌ری بایه‌خدانه‌كانیانه‌وه‌. له‌م ڕووه‌وه‌، هه‌ردوو تیۆره‌كه‌ به‌شدارییه‌كی 
ئابوریی، به‌تایبه‌ت كه‌ وه‌به‌رهێنان له‌  گرنگیان كردووه‌ له‌ په‌ره‌پێدان به‌ زانستی 
سه‌رمایه‌ی مرۆیی به‌ بڕبڕه‌ی پشتی وه‌به‌رهێنان و په‌ره‌سه‌ندنی ئابوریی ده‌زانن. به‌بێ 
وه‌به‌رهێنان له‌ سه‌رمایه‌ی مرۆیی ئه‌سته‌مه‌ وه‌به‌رهێنان له‌سه‌ر مایه‌ی ماددی گه‌شه‌ 
بكات. به‌ سوپایه‌ك له‌ نه‌خوێنه‌وار و كارمه‌ندی ناشاره‌زا و نا له‌ش ساغ وه‌به‌رهێنان 
گه‌شه‌ ناكات. به‌ڵام تیۆری یه‌كه‌م به‌شێوه‌یه‌ك سه‌یری مرۆڤ ده‌كات وه‌ك ئه‌وه‌ی 
ئامرازی به‌رهه‌مهێنان بێت، بانگه‌شه‌ی فێربوون و باشتركردنی كارامه‌یی مرۆڤ ده‌كات 
له‌ پێناوی گه‌شه‌ی ئابورییدا، یان ئامرازێك بۆ گه‌یشتن به‌ كۆتاییه‌ك كه‌ گه‌شه‌ی 
ئابورییه‌. هه‌رچی تیۆری دووه‌مه‌، خودی مرۆڤ و ژیانی ده‌كاته‌ كۆتایی نه‌ك ئامراز. 
ئه‌م بانگه‌شه‌ی كارامه‌یی ده‌كات بۆ ئه‌وه‌ی مرۆڤ ئه‌و ژیانه‌ بژی كه‌ شایسته‌یه‌تی، 
كۆمیونیكه‌یت  بتوانێت  ڕێیه‌وه‌،  له‌  بدات   )Choices( بژارده‌كانی  به‌  گه‌شه‌ 
بكات و فه‌رامۆش نه‌كرێت، دواتر گه‌شه‌ی به‌رهه‌مهێنان یان ئابوریی ده‌رئه‌نجامێكی 
مرۆڤ  له‌به‌رده‌م  دیكه‌  بژارده‌ی  ئابوریی  گه‌شه‌ی  وه‌ك چۆن  ده‌بێت.  ناراسته‌وخۆ 
ده‌كاته‌وه‌ و بواری پێده‌دات كه‌ ژیانی به‌رێت به‌ڕێوه‌ هه‌رواش خوێندن و ته‌ندروستیی 
باش و فاكته‌ره‌كانی دیكه‌. ئه‌م فاكته‌رانه‌ به‌ یه‌كه‌وه‌ په‌ره‌سه‌ندن دروست ده‌كه‌ن، 
په‌ره‌ به‌ ژیانی مرۆڤ و كوالیتی ئه‌و ژیانه‌ ده‌ده‌ن، به‌شێوه‌یه‌ك ته‌مه‌نێكی درێژی پڕ 
له‌ به‌خته‌وه‌ریی به‌رێته‌ سه‌ر. له‌به‌ر ئه‌م هۆیانه‌ش تیۆری سه‌رمایه‌ی مرۆیی پێویستی 
به‌ ته‌واوكه‌رێك هه‌یه‌، ئه‌ویش تیۆری تواناداریی مرۆییه‌ )سێن، هه‌مان سه‌رچاوه‌، 

ل293-295(. 



56

له‌ كورتكردنه‌وه‌دا، تێڕامان له‌ نایه‌كسانیی له‌ ڕوانگه‌ی داهات و ئاستی بژێوییه‌وه‌ 
له‌ ده‌رفه‌ت و  له‌ كوالیتی ژیان ونایه‌كسانیی  )ئه‌پرۆچی یه‌كه‌م( به‌بێ سه‌رنجدان 
ئاستی به‌ده‌ستهێنانی خزمه‌تگوزاریی و ئازادیی )ئه‌پرۆچی دووه‌م( زۆر له‌ ڕوخساره‌ 
تواناداریی  تیۆری  ئه‌گه‌رچی  ده‌كات.  فه‌رامۆش  ئابوریی،  نایه‌كسانیی  شاراوه‌كانی 
مرۆییش ناتوانێت كۆی ئه‌و هه‌لومه‌رج و ژینگه‌یه‌ شیبكاته‌وه‌ كه‌ نایه‌كسانیی ئابوریی 
به‌رهه‌مده‌هێنێت، به‌ڵام لایه‌نی كه‌م چه‌ند هه‌نگاوێك پێش تیۆری سه‌رمایه‌ی مرۆیی 

كه‌وت. 

ده‌رئه‌نجام
به‌شێكی نایه‌كسانیی له‌ ئێستادا په‌یوه‌ندیی به‌و توانا و كارامه‌ییه‌وه‌ هه‌یه‌ كه‌ نه‌وه‌كانی 
ڕابردوو، بڕیارده‌ران و تاكه‌كان جێی ده‌هێڵن. به‌شێكی دیكه‌شی پێشبینی ڕه‌شبینانه‌ 
ده‌بێته‌ سه‌رچاوه‌ی. وه‌ك چۆن ده‌شێت نه‌خۆش متمانه‌ی به‌ پزیشك و نه‌خۆشخانه‌، 
خه‌ڵك به‌ سه‌ركرده‌ و دادگا نه‌مێنێت، هه‌روه‌هاش تاكه‌كان )بۆ نموونه‌ كارمه‌ندان 
وخوێندكاران( به‌رامبه‌ر به‌ وه‌به‌رهێنان له‌ سه‌رمایه‌ی مرۆییاندا كه‌ ده‌رفه‌تی زیاتریان 
بۆ بكاته‌وه‌ له‌ داهاتوودا و شتێك له‌ چاره‌نووسیان بگۆڕێت. ئه‌م ڕه‌شبینییه‌ ده‌چێته‌ 
ناو كایه‌ی خێزان و به‌رۆكی كۆمپانیاكانیش ده‌گرێت و كار له‌ بڕیاره‌كانیان به‌رامبه‌ر 

به‌ وه‌به‌رهێنان له‌ منداڵه‌كانیان، یان له‌ كارمه‌نده‌كانیان ده‌كات. 
له‌گه‌ڵ ئه‌مه‌شدا، خودی فه‌راهه‌م نه‌بوونی ئه‌و پێداویستیانه‌ی كه‌ مافی تاكه‌كانن 
و ده‌یانخاته‌ سه‌رپێی خۆیان، هه‌ر له‌ خوێندن وخزمه‌تگوزاریی ته‌ندروستییه‌وه‌ به‌ 
چه‌ندایه‌تیی و چۆنایه‌تیی پێویسته‌وه‌ تا به‌ خزمه‌تگوزارییه‌كانی دیكه‌ و ده‌رفه‌تی 
كار و ئازادیی ده‌گات له‌ لایه‌ن كۆمه‌ڵگه‌ و فه‌رمانڕه‌واكانییه‌وه‌، ڕێگره‌ سه‌ره‌كییه‌كانی 
به‌رده‌م كه‌ڵه‌كه‌كردنی سه‌رمایه‌ی مرۆیین. ئاستی ئه‌و مه‌حروم بوونه‌ جیاوازه‌ به‌پێی 
دوورونزیكی و گه‌مه‌كردن له‌گه‌ڵ ده‌سته‌ڵاتداراندا: گوند زیاتر له‌ شار و كچ زیاتر 
له‌  ئازادیی  بڕی  دواج��ار،  قوربانیی.  ده‌بنه‌  ده‌وڵه‌مه‌ند  له‌  زیاتر  هه‌ژار  و  كوڕ  له‌ 
داهاتی  سه‌رچاوه‌ی  یه‌ك  كه‌  ئابورییه‌كدا  له‌  ده‌بێت  سنوردار  ڕوویه‌كه‌وه‌  هه‌موو 
هه‌بێت. به‌كورتی، چاره‌نوسی تاكه‌كان، گروپ و ناوچه‌كان له‌ لایه‌ن دامه‌زراوه‌كانی 
كۆمه‌ڵگه‌وه‌، هه‌ر له‌ خێزانه‌وه‌ تا به‌ ده‌وڵه‌ت ده‌گات، به‌ پله‌ی یه‌كه‌م بڕیاری له‌سه‌ر 
ده‌درێت. كه‌سی نه‌خوێنه‌وار، بێكار، یان كۆیله‌ و دیلكراو ته‌نانه‌ت كه‌متر چاوه‌ڕێی 
به‌رپرسیارێتی لێ ده‌كرێت به‌رامبه‌ر كۆمه‌ڵگه‌، چونكه‌ ئه‌و له‌ لایه‌ن دامه‌زراوه‌كانی 
كۆمه‌ڵگه‌كه‌یه‌وه‌ بێبه‌شكراوه‌ و ده‌رفه‌تی ژیانێكی شایسته‌ی پێنه‌به‌خشراوه‌. له‌ هه‌ر 

له‌  یه‌كسانییه‌  ئه‌وه‌  دیاریكراودا،  زه‌مه‌نێكی  له‌  و  دیاریكراو  جوگرافیی  شوێنێكی 
ده‌رفه‌تدا بڕێكی زۆر له‌ كارامه‌یی و له‌ ده‌ستكه‌وته‌كانی تاك یان نه‌ته‌وه‌یه‌ك دیاری 
ده‌كات. هه‌ر هه‌نگاوێك بۆ كه‌مكردنه‌وه‌ی نایه‌كسانیی، ده‌بێت له‌ لایه‌ك هاوپه‌یوه‌ند 
بێت به‌ سه‌رمایه‌گوزاریی له‌ سه‌رمایه‌ی مرۆیی و دابینكردنی ده‌رفه‌تی یه‌كسان، له‌ 

لایه‌كی دیكه‌وه‌ بایه‌خ به‌ فراوانكردنی ڕووبه‌ره‌كانی ئازادیی بدات.  

پێشگۆتن:
  دیسكورز، له‌ بنه‌ڕه‌تدا وشه‌یه‌كی‌ لاتینییه‌ )Discursus( و پاشان هاتۆته‌ نێو 
زمانه‌ ئه‌وروپییه‌كانی‌ دیكه‌وه‌ )ئینگلیزيی‌، فه‌ره‌نسيی‌...(. له‌ ڕووی‌ زمانه‌وانییه‌وه‌ چه‌ند 
واتایه‌ك ده‌گه‌یه‌نێ‌، وه‌ك: دانوستاندن، گفتوگۆ، یان توانستی‌ ئه‌رگومێنتهێنانه‌وه‌، یان 
ده‌ربڕینی‌ فه‌رميی‌ و ڕیزبه‌ندییانه‌ی‌ ئیدێكان له‌نێو په‌یڤین و نووسیندا. دیسكورز، زاراڤێكی‌ 
زمانه‌وانییه‌، كه‌ جیاوازه‌ له‌ تێكست، په‌یڤ، نووسین و هتد. هه‌روه‌ها له‌ فۆرمی‌ سه‌رجه‌م 
خودان  دیسكورز  هتد.  و  گۆتار  هۆنراوه‌،  و  په‌خشان  وه‌ك:  هۆشه‌كییه‌كانی‌  به‌رهه‌مه‌ 

لۆگیكی‌ ناوه‌كی‌ و په‌یوه‌ندیی‌ دامه‌زراوه‌یی و فۆرمی‌ سه‌رده‌می‌ یان دیسپلینی‌ زانینه‌.
 دیسكورز، له‌نێو دیسپلینه‌ هه‌مه‌چه‌شنه‌كانی‌ وه‌ك: تیۆریی‌ ڕه‌خنه‌یی‌، سۆسیۆلۆگیی‌، 
زمانناسیی‌، فه‌لسه‌فه‌ و هتد به‌كاردێ‌، جگه‌ له‌مه‌ له‌ ئێستادا وه‌ك تیۆرییه‌كی‌ سه‌ربه‌خۆ 
)تیۆریی‌ دیسكورز( له‌نێو ئه‌كادیمیاكاندا ئیشی‌ له‌باره‌وه‌ ده‌كرێ‌. له‌ ڕووی‌ فه‌لسه‌فییه‌وه‌ 
ئه‌م زاراڤه‌ له‌ لایه‌ن فه‌یله‌سوفانه‌وه‌ به‌ واتای‌ جیاواز به‌كارهاتووه‌. ماكیاڤیللی‌ په‌رتوكێكی‌ 
په‌رتوكی‌  دێكارت  هه‌روه‌ها  پۆله‌تیكییه‌.  پتر  كه‌  نووسیوه‌،  “دیسكورزه‌كان”  ناوی‌  به‌ 
“دیسكورز له‌مه‌ڕ مێتۆد”ی‌ نووسیوه‌، كه‌ تێیدا چوار ده‌ستووره‌كه‌ی‌ هزرینی‌ مێتۆدیی‌ 
فراوانتردا  واتایه‌كی‌  له‌  و  دیسكورز  به‌  ده‌دات  گۆڕان  فوكۆ  به‌ڵام  به‌رده‌ست.  ده‌خاته‌ 
به‌كاریدێنێ‌، كه‌ خودان ستروكتور و بنه‌مای‌ خۆیه‌تی‌ و په‌یوه‌سته‌ له‌ته‌ك كایه‌ی‌ ده‌سه‌ڵات 
و پۆله‌تیك، هه‌قیقه‌ت و زانین و كایه‌ جڤاكییه‌كاندا...، كه‌ ئێمه‌ له‌م لێكۆڵینه‌وه‌یه‌دا 

ده‌مانه‌وێ‌ دیاریان بهێنین.
به‌  فه‌لسه‌فه‌دا سه‌باره‌ت  به‌شی‌  له‌  ئه‌كادیمییانه‌یه‌  ئیشی‌  یه‌كه‌م  ئه‌مه‌  ڕاستیدا،  له‌    
تێگه‌ی‌ دیسكورز له‌ فه‌لسه‌فه‌ی‌ هاوچه‌رخدا له‌ لای‌ فه‌یله‌سوفی‌ فه‌ره‌نسی‌ پۆل میشێل 
فوكۆ. بۆیه‌ له‌ته‌ك خۆیدا هه‌ندێ‌ كێشه‌ و له‌مپه‌ری‌ په‌یوه‌ست به‌ وه‌رگێڕان و چه‌سپاندنی‌ 
تێگه‌كانه‌وه‌ ده‌هێنێته‌گۆڕێ‌. ئاخر فه‌لسه‌فه‌ هزرین و خه‌ریكگه‌رییه‌كی‌ خۆییه‌ )په‌یوه‌ست 
به‌ سه‌بژێكتی‌ هزرڤانه‌وه‌(، له‌به‌رئه‌وه‌ هه‌ندێ‌ تێگه‌ و زاراڤی‌ فه‌لسه‌فی‌ هه‌ن، به‌ ئاسانی‌ یان 
له‌ ڕاستیدا ناتوانرێ‌ بۆ زمانێكی‌ دی‌ بگۆڕدرێن، به‌ تایبه‌تی‌ بۆ زمانێكی‌ وه‌ك: كوردی‌، كه‌ 
له‌ كایه‌ی‌ فه‌لسه‌فه‌دا نووسینی‌ ڕه‌سه‌نی‌ زۆر كه‌مه‌ و )زۆرینه‌ی‌( ئه‌وانه‌ی‌ هه‌ن ناته‌واو و 
نا ئه‌كادیمین، تێگه‌كان شێوێنراون و نه‌چه‌سپێندراون. زمانی‌ كوردی‌ زمانێكی‌ ناتێگه‌ییه‌، 
ئاخر ئێمه‌ی‌ كورد نائاشناین به‌ هزرینی‌ تێگه‌یی‌. له‌گه‌ڵ ئه‌وه‌شدا، زمانی‌ كورديی‌ له‌ 

توانایدایه‌ بۆ نووسین و پاچه‌ڤه‌كردنی‌ تێكستی‌ فه‌لسه‌فه‌یی‌ بخرێته‌گه‌ڕ. 
پێنج  بۆ  به‌شێك  پێكهاتووه‌ و هه‌ر  به‌ش  ڕێبه‌رییه‌ك و سێ‌  له‌  لێكۆڵینه‌وه‌یه‌  ئه‌م    
ته‌وه‌ر دابه‌شێنراوه‌. ڕێبه‌رییه‌كه‌ بریتییه‌ له‌ خه‌ریكبوونێكی‌ گشتییی‌ یان ده‌روازه‌یی‌ له‌ته‌ك 



61

بیۆگرافی‌ و به‌رهه‌مه‌كانی‌ فوكۆ و ڕوانگه‌ی‌ ئه‌و بۆ فه‌لسه‌فه‌، هه‌روه‌ها ڕووده‌كاته‌ ئه‌و 
جه‌ره‌یان و ڕه‌وته‌ فه‌لسه‌فییانه‌ی‌ له‌و سه‌رده‌مه‌دا سه‌روه‌ر بوون به‌سه‌ر كولتووری‌ فه‌ره‌نسی‌ 
و ئه‌وروپا به‌گشتیی‌ و كاریگه‌رییان له‌سه‌ر فه‌لسه‌فه‌ی‌ فوكۆ به‌ ئه‌رێیی‌ و نه‌رێیی‌ نواندووه‌.
  به‌شی‌ یه‌كه‌م خه‌ریكبوونه‌ له‌ته‌ك تێگه‌ی‌ دیسكورز و ستروكتوره‌كانیدا و شرۆڤه‌یان 
ده‌كا. ده‌پرسێ‌ داخۆ دیسكورز چییه‌؟ ستروكتور و پرنسیپه‌كانی‌ كامانه‌ن؟ دیسكورز 
له‌ته‌ك كێشه‌گه‌لی‌  له‌به‌شی‌ دووه‌مدا ‌‌دیسكورز و هه‌قیقه‌ت‌‌  چ مێتۆدێك ده‌خاته‌گه‌ڕ؟  
هه‌قیقه‌ت، زانین، حه‌ز، جه‌سته‌ و سێكسوالێتی‌، مێژوو و نابه‌رده‌وامیی‌ په‌یوه‌ست به‌ 
دیسكورزه‌وه‌ خه‌ریك ده‌بێ‌، هه‌روه‌ها ڕووده‌كاته‌ ئه‌و كێشه‌یه‌، كه‌ داخۆ دیسكورز تاك 
یان فره‌ بێ‌. به‌شی‌ سێیه‌م ‌‌دیسكورز و ده‌سه‌ڵات‌‌ خه‌ریكبوونه‌ به‌ كێشه‌ی‌ ده‌سه‌ڵاته‌وه‌ 
له‌مه‌  جگه‌  سێكسوالێتيی‌.  و  جه‌سته‌  سه‌بژێكت،  دامه‌زراوه‌كان،  زانین،  به‌  په‌یوه‌ست 

ڕووده‌كاته‌ كێشه‌ی‌ ده‌سه‌ڵات و به‌رگریی‌.
  مێتۆدی‌ لێكۆڵینه‌وه‌كه‌ شرۆڤه‌ییه‌، كه‌ مێتۆدێكه‌ له‌ گشتێتی‌ و ئاڵۆزییه‌كانه‌وه‌ ڕووه‌و 
تاكێتی‌ و ساده‌یی‌ ڕه‌وت ده‌به‌ستێ‌ و هه‌وڵده‌دا شرۆڤییانه‌ كێشه‌كان یه‌كاڵابكاته‌وه‌ و 

ڕوونكردنه‌وه‌یان له‌باره‌وه‌ بدا.  
 - ڕێبه‌ریی‌:

  پۆل - میشێل فوكۆ له‌ پۆیتییه‌، له‌ فه‌ره‌نسا ساڵی‌ 1926 هاتۆته‌ ژیانه‌وه‌. كوڕی‌ 
خێزانێكی‌ به‌ ناوبانگ بووه‌، باوكی‌ پزیشكێكی‌ سه‌ركه‌وتوو بووه‌. فوكۆ فێرخوازێكی‌ زرنگ 
بوو، له‌ پریستیژی‌ )Ecole normale superieure(دا ئه‌ستێره‌ بووه‌. هه‌رچه‌نده‌ 
زۆربه‌ی‌ هه‌وڵه‌ ئه‌كادیمییه‌كانی‌ له‌ فه‌لسه‌فه‌دا بووه‌، به‌ڵام پاش یه‌كه‌م پله‌ی‌ ئه‌كادیميی‌ 
هه‌وڵیداوه‌ بۆ پله‌ی‌ به‌رزتر له‌ پسیكۆلۆگیی‌ و دیپلۆم له‌ پسیكۆلۆگیی‌ پاسۆلۆگییدا. وه‌ك 
وانه‌بێژی‌ فه‌لسه‌فه‌ و پسیكۆلۆگیی‌ له‌ زانستگه‌دا، هه‌روه‌ها وه‌ك مامۆستای‌ زمان و وێژه‌ی‌ 
فه‌ره‌نسی‌، كاتێ‌ له‌ ده‌ره‌وه‌ی‌ فه‌ره‌نسا بووه‌ ئیشی كردووه‌. فوكۆ له‌ زانستگه‌ و نێوه‌نده‌ 
هامبورگ  و  وارشۆ )پۆله‌ند 1958(  ئه‌پسالا )سوید 1954(،  له‌  كولتوورییه‌كان، 
)ئه‌ڵمانیا 1959( ئیشی كردووه‌. هه‌روه‌ها گه‌شتی كردووه‌ بۆ به‌رازیل، ژاپۆن، ده‌وڵه‌ته‌ 
یه‌كگرتووه‌كانی‌ ئه‌مریكا و زۆر وڵاتی‌ دی‌، له‌م وڵاتانه‌دا وانه‌ی‌ پێشكه‌ش كردووه‌) 1(.

  تێزی‌ دكتۆراكه‌ی‌ له‌باره‌ی‌ “شێتیی و هۆشمه‌ندیی‌“یه‌وه‌ بووه‌، كه‌ به‌ناونیشانی‌ “شێتیی 
و ژیارێتیی‌“ ساڵی‌ 1961 بڵاڤكرایه‌وه‌. ساڵانی‌ دواتر په‌رتوكێكی‌ له‌باره‌ی‌ ئیشه‌كانی‌ 
“رایمۆند ڕۆسێل - Raymond Roussel”ی‌ هۆنه‌ر و ساڵی‌ 1963 “هاتنه‌ئارای‌ 
له‌ كۆتایی‌ ساڵی‌  بۆ فێركاریی‌ ده‌چێته‌ تونس،  له‌ 1966دا  كلینیك”ی‌ بڵاوكرده‌وه‌. 

Vin�( 19688ده‌گه‌ڕێته‌وه‌ فه‌ره‌نسا و ده‌بێته‌ سه‌رۆكی‌ به‌شی‌ فه‌لسه‌فه‌ له‌ زانستگه‌ی‌
cennes) ( 2(. له‌ 1966 “ریزبه‌ندی‌ شته‌كان” بڵاوده‌كاته‌وه‌، كه‌ پڕ فرۆشترین 
به‌رهه‌می‌ ئه‌كادیمی‌ بوو، فوكۆی‌ كرد به‌ پاڵێوراوی‌ سه‌ره‌كییی‌ بۆ سه‌ركه‌وتن و بوون به‌ 
“هزرمه‌ندی‌ سه‌روه‌ر - Master thinker”ی‌ فه‌ره‌نسی‌ به‌هه‌مان شێوه‌ی‌ ژۆن پۆل 
 College“ له‌ له‌ 1970  زانین”ی‌ بڵاڤكرده‌وه‌،  “ئاركیۆلۆژیی‌  له‌ 1969  سارتر. 
de France”دا پۆستێكی‌ ئه‌كادیمی‌ برده‌وه‌ و خۆی‌ ئه‌م ناونیشانه‌ی‌ بۆ هه‌ڵبژارد 
به‌رگی‌  ساڵی‌ 1976  و  سزا”  و  “دیسپلین  هزر”. 1975  “مێژووی‌ سیسته‌مه‌كانی‌ 
یه‌كه‌می‌ “مێژووی‌ سێكسوالێتيی‌“ بڵاوكرده‌وه‌. په‌رتوكه‌ به‌ناوبانگه‌كانی‌ سه‌باره‌ت به‌ تاوان 
و سێكس ئه‌ویان كرد به‌ فیگورێكی‌ سه‌ره‌كیی‌ له‌نێو هه‌موو دیسپلینه‌كانی‌ زانسته‌ مرۆڤیی‌ 

و جڤاكییه‌كاندا) 3(. 
  فوكۆ ساڵی‌ 1950 وه‌ك زۆر له‌ ڕۆشنبیره‌كانی‌ ئه‌و سه‌رده‌مه‌، په‌یوه‌ندیی كرد به‌ 
“پارتی‌ كۆمۆنیستی‌ فه‌ره‌نسی‌“یه‌وه‌، هه‌رچه‌نده‌ دواتر زوو ئه‌و پارته‌ی‌ به‌جێهێشت، و له‌و 
ساته‌وه‌ بوو به‌ دژه ‌- كۆمۆنیستێكی‌ توند. ساڵانی‌ شه‌سته‌كان و حه‌فتاكان قۆناغێكی‌ زۆر 
گرنگ بوو بۆ فوكۆ و ڕۆشنبیره‌ ڕادیكاڵه‌كانی‌ دیكه‌ له‌ فه‌ره‌نسا و ئه‌وروپا به‌ گشتیی. 
له‌  فێرخوازان  شۆڕشی‌  وه‌ك  ڕوویاندا،  ساڵانه‌دا  له‌م  گرنگ  ڕووداوێكی‌  چه‌ند  چونكه‌ 
1968، هه‌رچه‌نده‌ فوكۆ له‌وكاته‌دا له‌ تونس بوو، به‌ڵام به‌وردیی‌ بایه‌خی‌ به‌ ڕووداوه‌كان 
ده‌دا و ئاگاداریان بوو، له‌ كۆتایی‌ هه‌مان ساڵدا گه‌ڕایه‌وه‌ فه‌ره‌نسا و هزر و تیۆرییه‌كانی‌ 
بوون به‌ جێی‌ سه‌رنج بۆ شۆڕشگێران. هه‌روه‌ها فوكۆ له‌ ماوه‌ی‌ ساڵانی‌ -1971 1973 
له‌ ژماره‌یه‌كی‌ زۆر له‌ خۆپیشاندانه‌كان دژی‌ ڕه‌گه‌زگه‌رایی‌ )Racism( و جه‌نگی‌ ڤێتنام 
و داگیركردنی‌ جه‌زائیر له‌ لایه‌ن فه‌ره‌نساوه‌ به‌شداریی كردووه‌. جگه‌ له‌مه‌ له‌ كه‌مپینه‌كاندا 
سه‌باره‌ت به‌ هه‌ڵسوكه‌وتی‌ سۆڤیه‌ت له‌ پۆڵه‌ند به‌شداریی‌ كردووه‌ و له‌باره‌ی‌ شۆڕشی‌ 

ئێرانیشه‌وه‌ نووسیویه‌تی‌)4 (. 
نێوان  له‌  نزیك  په‌یوه‌ندییه‌كی‌  كه‌وا  ده‌كا،  ئاشكرا  ئه‌وه‌  سه‌ره‌تاوه‌  له‌  هه‌ر  فوكۆ    
ڕووداوه‌كانی‌ ژیانی‌ كه‌سیی‌ خۆی‌ و ئیشه‌كانیدا هه‌یه‌. ئه‌و هه‌میشه‌ وه‌ك “به‌شێك له‌ 
ئۆتۆبیۆگرافیی خۆی‌“ له‌ ئیشه‌كانی‌ ڕوانییوه‌، ده‌بێژێ‌:”هه‌میشه‌ په‌رتوكه‌كانم بریتیبوون 
له‌ كێشه‌ كه‌سییه‌كانم له‌ته‌ك شێتیی، زیندان و سێكسوالێتيی‌“دا) 5(. هه‌روه‌ها ده‌ڵێ‌:”له‌ 
ژیانی‌ كه‌سییمدا، پاش به‌ئاگا هاتنه‌وه‌م له‌ سێكسوالێتيی‌ خۆم، ئه‌مه‌ ڕوویدا، هه‌ستم به‌ 
نه‌گرتنه‌خۆ ده‌كرد، له‌ ڕاستیدا، نه‌ك ڕه‌تكردنه‌وه‌، به‌ڵكو هه‌ستكردن به‌ سێبه‌ره‌كانی‌ 
ناسۆره‌،  به‌  كێشه‌یه‌كی‌  ئه‌مه‌  شتن،  هه‌مان  سه‌رجه‌میان  كۆمه‌ڵگه‌،   )shadows(
كاتێ‌ تۆ ئه‌وه‌ ده‌دۆزیته‌وه‌ بۆ خۆت. زۆر به‌ خێرایی‌، ئه‌مه‌ وه‌رده‌گۆڕێ‌ ڕووه‌و جۆرێك له‌ 

abnor� )هه‌ڕه‌شه‌ی‌ پسیكیاتری‌، گه‌ر تۆ وه‌ك ئه‌وانی‌ دی‌ نه‌بی‌، ئه‌وا تۆ نائاساییت) 
mal(، تۆ نه‌خۆشیت”)6 (. فوكۆ، هۆمۆسێكسوێلێكی‌ ئازارچێژ بوو، ڕه‌نگه‌ هه‌وڵی‌ 
خۆكوژیی‌ دابێ‌، كاتێ‌ له‌ )Ecole Normale(دا له‌ ژێر چاودێریی‌ پسیكیاتریدا بوو. 
فوكۆ كاره‌مانی‌ بزاڤی‌ دژه‌ - پسیكیاتری‌، ڕیفۆرمی‌ زیندان و ئازادیی‌ هۆمۆسێكسوێله‌كان 
بوو. ئه‌و به‌ر له‌ ته‌مه‌نی‌ 60 ساڵیی له‌ 1984 به‌ نه‌خۆشی‌ ئایدز )AIDS( مرد) 7(.
  نووسین بۆ فوكۆ بریتییه‌ له‌ فۆرمێك بۆ خۆ -پاراستن و ڕێگه‌یه‌ك بۆ هه‌ڵاتن له‌ خۆ، 
هه‌تا  ڕاستیدا،  له‌  یان  خۆیدا  ژیانی‌  له‌ته‌ك  بمێنێته‌وه‌  یه‌كایه‌تیی‌  چیدی‌  نایه‌وێ‌  ئه‌و 
له‌ته‌ك نووسینه‌كانی‌ ڕابردووشیدا)8(. فوكۆ له‌ “ئاركیۆلۆژیی‌ زانین”دا ده‌بێژێ‌:”ڕه‌نگه‌ 
من تاكه‌ كه‌سێ‌ نه‌بم، بۆ ئه‌وه‌ ده‌نووسێ‌ ڕووخساری‌ نه‌بێ‌. مه‌پرسه‌ من كێم و مه‌خوازه‌ 
وه‌ك خۆم بمێنمه‌وه‌ )...( با ئه‌وه‌ بۆ بیرۆكراس و پۆلیسه‌كان به‌جێبهێڵین، داخۆ كارت 
و پێناسه‌كانمان ڕێك و دروستن”)9(. هه‌روه‌ها فوكۆ ده‌ڵێ‌:”په‌رتوك ده‌نووسرێ‌ بۆ 
تازه‌تر،  شێوه‌ی‌  تا  نه‌كردووه‌.  دیاریی  نووسه‌ره‌كه‌ی‌  كه‌  به‌كاربێ‌،  جۆرێك  به‌  ئه‌وه‌ی‌ 
من شادتر  ئه‌وا  له‌گۆڕێدابن،  به‌رهه‌مه‌كان  چاوه‌ڕواننه‌كراوی‌  خوێندنه‌وه‌ی‌  یان  شیاوتر، 
ده‌بم. سه‌رجه‌م په‌رتوكه‌كانم بریتین له‌ سندوقێكی‌ بچكۆله‌ی‌ ئامێره‌كان. گه‌ر كه‌سانێ‌ 
حه‌ز بكه‌ن بیانكه‌نه‌وه‌، تا ئه‌و ڕسته‌ یان ئه‌م ئیدێیه‌ وه‌ك ده‌رنافیس یان سپانه‌، بۆ 
ئاسته‌نگ كردن و بێ‌ بایه‌خكردنی‌ سیسته‌مه‌كانی‌ ده‌سه‌ڵات به‌كاربێنن و پاشان بۆ ئه‌و 

سیسته‌مانه‌ش، كه‌ په‌رتوكه‌كانی‌ منیان لێ‌ په‌یدابوون، ئه‌مه‌ باشتر”) 10(.
  “من )فوكۆ( حه‌ز ده‌كه‌م په‌رتوكه‌كانم ببن به‌ جۆرێك له‌ سندوقی‌ ئامێره‌كان، تا ئه‌وانی‌ 
كایه‌یه‌ی‌ خۆیان حه‌زی‌  له‌و  بتوانن  ئامێرێك، كه‌  دۆزینه‌وه‌ی‌  بۆ  بیپشكنن  بتوانن  دی‌ 
په‌روه‌رده‌كار،  بۆ  )ئیشه‌كانم( سوودمه‌ندبن  ده‌كه‌م  من حه‌ز  بهێنن.  به‌كاری  لێده‌كه‌ن 
پاسه‌وان، دادگه‌ر )...( من بۆ لێڕوانه‌ر نانووسم، من بۆ به‌كارهێنه‌ران ده‌نووسم، نه‌ك بۆ 
خوێنه‌ران”) 11(. فوكۆ له‌ چاوپێكه‌وتنێكدا ساڵی‌ 1983 ده‌بێژێ‌:”كاتێ‌ كه‌سانێك 
ده‌ڵێن باشه‌، تۆ چه‌ند ساڵێ‌ له‌مه‌وبه‌ر وه‌ها ده‌تهزراند و ئێستا شتێكی‌ دی‌ ده‌ڵێی‌، 
وه‌ڵامی‌ من ئه‌مه‌یه‌: باشه‌، ئێوه‌ وه‌ها ده‌هزرێن من )وه‌ك سه‌گ( ئیش بكه‌م، ئه‌م هه‌موو 
ساڵه‌ هه‌مان شت بڵێمه‌وه‌ )حه‌په‌ حه‌پ...( و نه‌یگۆڕم؟”)12(. “بایه‌خی‌ سه‌ره‌كیی‌ له‌ 

ژیان و ئیشكردندا، ئه‌وه‌یه‌ ببی‌ به‌ كه‌سێكی‌ دی‌، كه‌ پێشتر ئه‌و نه‌بووی‌“)13 (.
 - پۆست  ستروكتورالیست،  وه‌ك:  ك��راوه‌،  كاتیگۆریزه‌  هه‌مه‌چه‌شنیی‌  به‌  فوكۆ    
ستروكتورالیست، پۆست -مۆدێرنیست، فه‌یله‌سوفی‌ مۆدێرن، وه‌ك یه‌كێك، كه‌ به‌ ئاسانی‌ 
ئه‌م كاتیگۆرییانه‌ی‌ له‌گه‌ڵ‌ ناگونجێ‌، تاڕاده‌یه‌ك مێژوونووسێكی‌ نا -مێژوویی‌، زانایه‌كی‌ 
هومانیی‌ دژه ‌-هومانیستیی‌، ستراكتورالیستێكی‌ دژه ‌-ستروكتورالیست)14(. به‌ڵام فوكۆ 

هه‌موو ئه‌مانه‌ ڕه‌تده‌كاته‌وه‌، كه‌ سه‌ر به‌ هیچ كام له‌م دۆگمانه‌ بێ‌، كه‌واته‌ ده‌توانین ببێژین 
فوكۆ سه‌ر به‌ هیچ )Ism(ێكی‌ فه‌لسه‌فه‌ نییه‌.

  له‌ ڕه‌وتی‌ پێگه‌یشتنی‌ فوكۆدا، چه‌ند جه‌ره‌یانێكی‌ فه‌لسه‌فيی‌ له‌نێو كولتوری‌ فه‌ره‌نسا 
به‌ تایبه‌تیی‌ و ئه‌وروپا به‌ گشتیی‌ له‌ئارادابوون و سه‌روه‌ربوون به‌سه‌ر كایه‌كانی‌ زانین، 
پۆله‌تیك، وێژه‌ و هتد، وه‌ك: جه‌ره‌یانی‌ ئه‌كزیستێنسیالیزم، ماركسیزم، فێنۆمێنۆلۆگيی‌، 
له‌سه‌ر  كاریگه‌رییان  نه‌رێیی‌  و  ئه‌رێیی‌  به‌  كه‌  هتد،  و  ستروكتورالیزم، پسیكۆئه‌نالیزم 
و  نیتچه‌  ئه‌وجا  كانت،  ڕۆشنگه‌ریی‌  فه‌لسه‌فه‌ی‌  هه‌روه‌ها  نواندووه‌،  فوكۆ  فه‌لسه‌فه‌ی‌ 

هایدێگه‌ر.
ماركسیزم، فێنۆمێنۆلۆگيی‌ و ئه‌كزیستێنسیالیزم:

  له‌ ساڵانی‌ دوای‌ دووه‌م جه‌نگی‌ جیهانیی‌، كاتێ‌ فوكۆ وه‌ك سكۆله‌ر )scholar( له‌ 
زانستگه‌ ده‌ستی پێكرد، دوو جه‌ره‌یانی‌ سه‌ره‌كیی‌ تیۆریی و زانین به‌سه‌ر ژیانی‌ كولتوریی‌ 
فه‌ره‌نسادا سه‌روه‌ربوون: ماركسیزم و فێنۆمێنۆلۆگيی‌. ماركسیزم هه‌وڵیده‌دا له‌ ڕووی‌ 
تیۆریی و پۆله‌تیكییه‌وه‌ كاریگه‌ریی بنوێنێ‌. له‌ ماوه‌ی‌ ساڵانی‌ جه‌نگی‌ سارددا زۆر له‌ 
فێرخوازانی‌ زانستگه‌كانی‌ فه‌ره‌نسا، فوكۆش بۆ ماوه‌یه‌ك، ده‌بوون به‌ ئه‌ندامی‌ “پارتی‌ 
كۆمۆنیستی‌ فه‌ره‌نسی‌“. هاتنه‌ ناوه‌وه‌ و بڵاڤبوونه‌وه‌ی‌ ئیشه‌كانی‌ فه‌یله‌سوفی‌ ئه‌ڵمانی‌ 
هێگل به‌ڕێی‌ تیۆریڤانانی‌ وه‌ك ئه‌لێكسانده‌ر كۆژێڤ و جین هیپۆلیت، ڕاژه‌ی‌ سه‌رله‌نوێ‌ 

بایه‌خدانه‌وه‌ به‌ ماركسیزمی‌ هێنایه‌گۆڕێ‌. 
  ماركسیزم خۆی‌ وه‌ك فه‌لسه‌فه‌ به‌ ڕابه‌ر داده‌نا، كه‌ ته‌نیا له‌باره‌ی‌ جیهان ناهزرێ‌ یان 
بئاخڤێ‌، به‌ڵكو ماركسیزم ده‌یه‌وێ‌ جیهان بگۆڕێ‌، و كۆتایی‌ به‌ “مارشی‌ ئازاديی‌“ بهێنێ‌، 
كه‌ بۆ زۆر له‌ ڕۆشنبیرانی‌ فه‌ره‌نسی‌، له‌ته‌ك شۆڕشی‌ فه‌ره‌نسییه‌وه‌ سه‌رچاوه‌ده‌گرێ‌)15(. 
ڕه‌تده‌كاته‌وه‌  ماركسیسته‌كان  لای‌  له‌  ئابوریی‌  و  ده‌وڵه‌ت  نێوه‌ندێتی‌  ڕوونی‌  به‌  فوكۆ 
دابڕێژرێنه‌وه‌.  ئابوریی‌ سه‌رله‌نوێ‌  و  تێگه‌ی‌ ده‌سه‌ڵات  ئه‌وه‌وه‌، گه‌ره‌كه‌  ڕوانگه‌ی‌  له‌  و 
نۆزده‌یه‌مدا،  له‌ سه‌ده‌ی‌  ماركسیزم  “لێره‌بوونی‌  ده‌بێژێ‌  ماركسیزم  به‌  فوكۆ سه‌باره‌ت 
وه‌ك ماسییه‌ له‌نێو ئاودا، كه‌ ناتوانێ‌ له‌ هیچ شوێنێكی‌ دیكه‌ هه‌ناسه‌ بدا”)16(. له‌ 
ڕوانگه‌ی‌ فوكۆوه‌، ماركس له‌نێو هه‌مان ئیپیستێمی‌ هزرڤانانی‌ پێش خۆیدا ماوه‌ته‌وه‌ و 
نه‌یتوانیوه‌ پچڕانی‌ ئیپستیمۆلۆگی‌ بهێنێته‌گۆڕێ‌، لێره‌وه‌ ئه‌و ناتوانێ‌ ڕێگه‌یه‌كی‌ تازه‌ی‌ 
هزرینی‌ ڕادیكاڵمان پێشكه‌ش بكا. فوكۆ ڕایده‌گه‌یه‌نێ‌، ماركس له‌نێو چێوه‌ی‌ هزرینی‌ 

كۆندا ماوه‌ته‌وه‌ و نه‌یتوانیوه‌ تێیبپه‌ڕێنێ‌ )17(. 
  دووه‌م كاریگه‌ریی‌ سه‌ره‌كیی‌ له‌سه‌ر ژیانی‌ كولتووریی‌ فه‌ره‌نسی‌ له‌م كاته‌دا بریتیبوو له‌ 
فێنۆمێنۆلۆگیی‌، كه‌ به‌ تایبه‌تیی‌ ئه‌م تیۆرییانه‌ی‌ فێنۆمێنۆلۆگیی‌ له‌نێو ئیشه‌كانی‌ ئێدمۆند 

هوسه‌رل و مارتین هایدێگه‌ر له‌ ئه‌ڵمانیا و مۆریس میرلۆپۆنتی‌ له‌ فه‌ره‌نسا ده‌ركه‌وتن. له‌ 
فێنۆمێنۆلۆگیدا هه‌موو واتاكان له‌نێو ده‌رككردنی‌ كه‌سه‌كاندا بۆ “جه‌وهه‌ره‌ هه‌مه‌كییه‌كان”ی‌ 
ئۆبژێكت یان شت ده‌دۆزینه‌وه‌. ئه‌مه‌ ڕێگه‌یدا به‌ “فه‌لسه‌فه‌ی‌ ئه‌كزیستێنسیالیزم”ی‌ سارتر، 
تاك وه‌ك بكه‌ری‌ ئازاد دابڕێژێ‌، كه‌ به‌رپرسیاره‌ و ده‌توانێ‌ ئه‌زموونه‌كانی‌ ئۆرگانیزه‌ بكا و 
ڕوانگه‌ی‌ بۆیان هه‌بێ‌. له‌م ڕوانگه‌یه‌وه‌ سه‌رجه‌م هه‌قیقه‌ته‌كان له‌ توانستی‌ مرۆڤانی‌ بكه‌ره‌وه‌ 
سه‌رچاوه‌ده‌گرن بۆ لێكدانه‌وه‌ و تێگه‌یشتنی‌، داخۆ چ ڕووده‌دا له‌ شوێنه‌واره‌كه‌یاندا، كه‌ 
چالاكییه‌كان، حه‌زه‌كانیان، پاڵهێزه‌كانیان و به‌شدارییان له‌ جیهاندا له‌خۆده‌گرێ‌)18(.

  له‌و كاته‌دا، كه‌ فوكۆ ده‌ستی به‌ نووسین كرد، فه‌یله‌سوفی‌ ئه‌كزیستێنسیالیست ژۆن 
كولتوری‌  و  ژیان  له‌نێو  ده‌گێڕا  سه‌ره‌كییی‌  ڕۆڵێكی‌   )1980 1905-( سارتر  پۆل 
فه‌ره‌نسیدا. سارتر فه‌یله‌سوفێكی‌ پۆله‌تیكی‌ و فیگورێكی‌ گشتیی‌ زۆر چالاكی‌ پێدرابوو. 
و  ڕۆمان  ڕۆژنامه‌،  وتاری‌  هه‌وره‌ها  به‌ڵكو  نه‌ده‌نووسی‌،  فه‌لسه‌فیی‌  گۆتاری‌  ته‌نیا  ئه‌و 
شانۆنامه‌شی‌ ده‌نووسی‌. ئه‌كزیستێنسیالیزم گرنگیی‌ به‌ په‌ستاندنی‌ ئه‌زموونی‌ كه‌سیی‌ و 
به‌رپرسیارێتی‌ ده‌دا له‌نێو ده‌ركه‌وتنی‌ بێ‌ هوده‌یی‌ )هیچێتی‌( گه‌ردووندا. فوكۆ به‌شێ‌ بوو 
له‌و نه‌وه‌یه‌ی‌، كه‌ به‌رته‌كی‌ هه‌بوو دژی‌ ئه‌كزیستێنسیالیزمی‌ سارتری‌. سارتر گرنگیی‌ به‌ 

شرۆڤه‌ی‌ واتاكان ده‌دا، به‌ڵام فوكۆ گرنگیی‌ به‌ شرۆڤه‌ی‌ سیسته‌مه‌كان ده‌دا)19(.
 ستروكتورالیزم و پسیكۆئه‌نالیتیك:

  لێره‌دا دوو جه‌ره‌یانی‌ دیكه‌ی‌ تیۆریی هه‌ن، كه‌ كاریگه‌ربوون له‌سه‌ر ژیانی‌ كولتوری‌ 
فه‌ره‌نسی‌: ستروكتورالیزم و پسیكۆئه‌نالیتیك. فوكۆ ئاگادار بوو له‌ ڕه‌وتی‌ ئیشكردنی‌ 
ستروكتورالیزم، كه‌ ده‌گه‌ڕێته‌وه‌ بۆ )Saussure( و )Jakobson(ی‌ )زمانناس(، 
هه‌روه‌ها  ڕووسه‌كان،  فۆرمالیسته‌  )ئه‌نترۆپۆلۆگ(،  شتراوسی‌  لیڤی‌  كلۆد  و  دۆمێزیل 
دوو تیۆریڤانی‌ فه‌ره‌نسی‌ هاوسه‌رده‌می‌ فوكۆ، ڕۆلاند بارت )وێژه‌وان و سیمیۆتیك( و 
لویس ئاڵتۆسه‌ری‌ )ماركسیست و تیۆریی‌ پۆله‌تیكی‌(ی‌ مامۆستای‌ فوكۆی‌ له‌خۆده‌گرت. 
“ریزبه‌ندی‌ شته‌كان” و “ئاركیۆلۆژیی‌ زانین” له‌ لایه‌ن زۆر له‌ ڕه‌خنه‌گرانه‌وه‌، وه‌ك ئیشی‌ 
ستروكتورالیستیی‌ خوێندنه‌وه‌یان بۆ كراوه‌، هه‌رچه‌نده‌ فوكۆ ئه‌مه‌ ڕه‌تده‌كاته‌وه‌)20(.

  ستروكتورالیزم، دوو “پێشكه‌وتن”ی‌ سه‌ره‌كیی‌ به‌سه‌ر ماركسیزم و فێنۆمێنۆلۆگیی‌ به‌ 
فوكۆ ده‌به‌خشێ‌. یه‌كه‌م، ده‌توانێ‌ جۆرێك له‌ وردیی‌ و سیسته‌ماتیكیی‌ شرۆڤه‌ی مێژوویی‌ 
ببه‌خشێ‌ )به‌ ئیش، جه‌سته‌ی‌ ئیشه‌كان، یان سه‌رده‌مێكی‌ مێژوویی‌( كه‌ زۆر له‌ تیۆرییه‌ 
بۆ  ده‌گه‌ڕێته‌وه‌  كه‌  ستروكتورالیزم،  گه‌وره‌ی‌  پچڕانی‌  بیكه‌ن.  ناتوانن  )ئه‌بسلوته‌كان( 
ئیشه‌كانی‌ )Saussure( وه‌ك په‌یوه‌ندیی‌، له‌ واتاكان تێده‌گا، به‌ چه‌ند وشه‌یه‌كی‌ دی‌ 
ببێژین: ڕووداوه‌كان، ئیدێكان و چالاكییه‌كان له‌ خۆیاندا ‌هیچ واتایه‌كیان نییه‌، ئه‌وان ته‌نیا 

كاتێ‌ واتا په‌یدا ده‌كه‌ن، كه‌ په‌یوه‌ستن به‌ ڕووداوه‌كان، ئیدێكان و چالاكییه‌كانی‌ دیكه‌وه‌. 
بۆ نموونه‌: )Saussure( ده‌بێژێ‌ بۆ تێگه‌یشتن له‌ واتای‌ وشه‌ی‌ “پیاو” له‌نێو زماندا، 
گه‌ره‌كه‌ په‌یوه‌ست بێ‌ به‌ وشه‌كانی‌ دیكه‌وه‌، وه‌ك: ژن، منداڵ‌، كوڕ، كچ، یان ئاژه‌ڵ‌. 
هه‌مان شت بۆ ئیدێكان، ڕووداوه‌ پۆله‌تیكییه‌كان، په‌رتوكه‌كان و چالاكییه‌ ڕۆژانه‌ییه‌كانیش 
ڕاسته‌. دووه‌م: بریتییه‌ له‌ “مه‌رگی‌ سه‌بژێكت” یان له‌نێو زاراڤه‌كانی‌ ڕۆلاند بارتدا “مه‌رگی‌ 
نووسه‌ر / دانه‌ر”. له‌ ڕوانگه‌ی‌ ستروكتورالیزم، له‌ ڕاستیدا كه‌سان ئازاد نین له‌ هزرین 
و كردارنواندن، چونكه‌ ئه‌وان – ئیدێ‌ و چالاكییه‌كانیان- به‌ڕێی‌ ستروكتوره‌ “جڤاكییی‌، 

پۆله‌تیكی‌ و كولتووری‌“یه‌كانی‌ نێو ژیانیانه‌وه‌ به‌رهه‌م ده‌هێنرێ.
 - تیۆریی‌ پسیكۆئه‌نالیتیك: به‌ تایبه‌تیی‌ به‌ڕێی‌ ئیشه‌كانی‌ )سیگمۆند فرۆید( و پاشان 
)جاك لاكان(ه‌وه‌ گه‌شه‌ی كرد، درێژه‌یدا به‌ ڕه‌خنه‌گرتن له‌ “سه‌بژێكتی‌ ئازاد”. له‌ ڕوانگه‌ی‌ 
فرۆید و لاكان، سه‌بژێكت بریتییه‌ له‌ جۆره‌ ئه‌فسانه‌یه‌ك، كه‌ له‌ كۆمه‌ڵگه‌دا بێته‌دی‌. لاكان 
وه‌ها سه‌بژێكت تیۆریزه‌ ده‌كا، كه‌ هه‌رگیز ناتوانێ‌ خۆی‌ بناسێ‌ / بزانێ‌، لێره‌بوونه‌كه‌ی‌ 

به‌نده‌ به‌ نه‌زانییه‌كی‌ زه‌روورییه‌وه‌)21(.
 - نیتچه‌:

  فوكۆ ده‌بێژێ‌:”به‌ساناهی‌ ئه‌ز نیتچه‌ییم”)22(. ڕه‌نگه‌ گرنگترین كاریگه‌ریی‌ له‌سه‌ر 
ئیشه‌كانی‌ فوكۆ به‌تایبه‌تیی‌ “ریزبه‌ندی‌ شته‌كان” فه‌یله‌سوفی‌ ئه‌ڵمانی‌ فریدریك نیتچه‌ بێ‌، 
ئیدێكانی‌ نیتچه‌ له‌باره‌ی‌ په‌یوه‌ندیی‌ نێوان هه‌قیقه‌ت، زانین و ده‌سه‌ڵات ڕێگه‌یه‌ك ئاوه‌ڵا 

ده‌كه‌ن بۆ ئیشه‌كانی‌ فوكۆ. فوكۆ ده‌ڵێ‌:”نیتچه‌ فه‌یله‌سوفی‌ ده‌سه‌ڵاته‌“)23(. 

 -ڕۆشنگه‌ریی‌:
  تیۆریی‌ و ڕۆشنبیریی‌ سه‌رده‌می‌ ڕۆشنگه‌ریی‌، كاریگه‌ریی‌ له‌سه‌ر فوكۆ نواندووه‌، به‌ 
تایبه‌تی‌ له‌ لای‌ فه‌یله‌سوفی‌ ئه‌ڵمانی‌ “ئیمانوێل كانت”، كه‌ له‌ گۆتاره‌كه‌یدا به‌ ناونیشانی‌ 
“رۆشنگه‌ریی‌ چییه‌؟” ئاوه‌ڵای‌ ده‌كا. بۆ فوكۆ ڕوانگه‌ ڕه‌خنه‌ییه‌كه‌ی‌ ڕۆشنگه‌ریی‌ كانت 
گرنگ و سوودمه‌نده‌. ڕه‌خنه‌ بۆ فوكۆ واتای‌ شتێك ده‌گه‌یه‌نێ‌، كه‌ هاوشێوه‌یه‌ له‌گه‌ڵ‌ 
لێكۆڵینه‌وه‌ی‌، داخۆ ئێمه‌ چین، چۆن ده‌هزرین، به‌ها و نرخمان چییه‌، چۆن له‌ خۆمان 

تێده‌گه‌ین، چۆن له‌گه‌ڵ‌ ئه‌وانی‌ دی‌ ڕه‌فتار ده‌كه‌ین” )24(.
  هه‌ندێ‌ له‌ لێكۆڵه‌ران پێیانوایه‌ فوكۆ بانگه‌وازی‌ مه‌رگی‌ فه‌لسه‌فه‌ی‌ كردووه‌، به‌ڵام له‌ 
لایه‌ن  له‌  كه‌  ترادیسیۆنی‌،  فه‌لسه‌فه‌ی‌  له‌  فۆرمێك  یان  كۆتایی‌ جۆرێك  ئه‌و  ڕاستیدا، 
نوێنه‌رایه‌تی‌  هتد،  و  فێنۆمێنۆلۆگيی‌  ئه‌كزیستێنسیالیزم،  بێرگسۆنیزم،  دێكارتیزم، 
ده‌كرێ‌، ڕاده‌گه‌یه‌نێ‌ و له‌ هه‌مان كاتدا، فوكۆ فه‌لسه‌فه‌یه‌كی‌ تازه‌ و مێتۆدێكی‌ نوێی‌ 

فه‌لسه‌فاندن بونیاد ده‌نێ‌)25(. ڕوانگه‌ی‌ ئاركیۆلۆگیی‌ بۆ مێژوو و مێتۆدی‌ شرۆڤه‌كردنی‌ 
به‌رهه‌مه‌ هزرییه‌كان، ڕێگه‌ به‌ فوكۆ ده‌دا، تێزێكی‌ تازه‌ له‌نێو كایه‌ی‌ فه‌لسه‌فه‌ و مێژوودا 
بهێنێته‌گۆڕێ‌، ئه‌ویش ئه‌وه‌یه‌ “هزر له‌ سه‌رجه‌م شوێنه‌كاندا هه‌یه‌“. به‌م واتایه‌ هزر ته‌نیا بۆ 
تێكستی‌ فه‌لسه‌فی‌ مۆنۆپۆل نه‌كراوه‌، به‌ڵكو هزر له‌نێو ڕۆمان، دوكیۆمێنته‌ دادوه‌رییه‌كان، 
دامه‌زراوه‌ كارگێرییه‌كان، له‌نێو زیندان، دوورخراوگه‌كان و نه‌خۆشخانه‌كانیشدا ئاماده‌یه‌. 
ئه‌م مێتۆده‌ نوێیه‌ی‌ فه‌لسه‌فاندن به‌ڕێی‌ په‌یوه‌ندیی‌ به‌ مێژووه‌وه‌ دیارده‌هێنرێ‌، جۆرێكی‌ 

تایبه‌تی‌ مێژوو، كه‌ بریتییه‌ له‌ مێژووی‌ هه‌نووكه‌)26(. 

  فه‌لسه‌فه‌ بۆ فوكۆ بریتییه‌ له‌ چالاكیی‌ یان پراكسیس، كه‌ ڕۆڵێكی‌ بنگه‌هی‌ له‌ دیارهێنانی‌ 
هه‌نووكه‌دا هه‌یه‌. ئه‌مه‌ش په‌یوه‌سته‌ له‌ته‌ك مێژوودا، به‌ڵام مێژووی‌ هه‌نووكه‌)27(. له‌ 
له‌ گۆتاری‌ “رۆشنگه‌ریی‌ چییه‌؟”دا، “پرسیار  كانت  یه‌كه‌م جار  بۆ  ڕوانگه‌ی‌ فوكۆوه‌، 
سه‌باره‌ت به‌ هه‌نووكه‌ ده‌هێنێته‌گۆڕێ‌، داخۆ ئه‌مڕۆ چی‌ ڕووده‌دا؟ ئێستا چی‌ ڕووده‌دا، 
ئه‌م هه‌نووكه‌ێتییه‌ چییه‌، كه‌ ئێمه‌ تێیداین، دیارهێنانی‌ ساتی‌ تێدا نووسین”. هه‌نووكه‌ 
یان ئاماده‌، بریتییه‌ له‌ ئۆبژێكتی‌ پێكه‌وه‌گه‌ریی‌ فه‌لسه‌فه‌ و مێژوو، فوكۆ ده‌ڵێ‌: “خۆم به‌ 
ڕۆژنامه‌ڤان داده‌نێم، چونكه‌ گرنگیی‌ به‌ هه‌نووكه‌ ده‌ده‌م” بۆ فوكۆ “فه‌لسه‌فه‌ ڕۆژنامه‌یه‌كی‌ 
چۆن  هه‌روه‌ك  ئاسایی‌،  ڕۆژنامه‌ی‌  له‌  ده‌كاته‌وه‌  جیای  كه‌واته‌  ڕیشه‌ییه‌“  یان  ڕادیكال 
فه‌لسه‌فه‌كه‌ی‌ له‌ فه‌لسه‌فه‌ی‌ ترادیسیۆنی‌ جیاده‌كاته‌وه‌. فوكۆ له‌ پنتێكی‌ ڕه‌خنه‌یی‌ و 
ڕادیكالییه‌وه‌ گرنگیی‌ به‌ هه‌نووكه‌ ده‌دا، هه‌روه‌ها دابڕان له‌ مێتافیزیك، چونكه‌ گرنگیدان 
به‌ هه‌نووكه‌ بریتییه‌ له‌ ڕێگه‌یه‌ك بۆ ده‌ربازبوون له‌ مێتافیزیك)28(. ئه‌ركی‌ فه‌لسه‌فه‌ بۆ 
فوكۆ بریتییه‌ له‌ ڕه‌خنه‌. بۆیه‌ له‌ته‌ك “رایجسمان”دا ده‌توانین ببێژین، فوكۆ جۆرێك له‌ 

دیسكورزی‌ فه‌لسه‌فی‌ و ڕه‌خنه‌یی‌ دامه‌زراندووه‌)29(.
  به‌م هۆیه‌وه‌ فوكۆ بووه‌ به‌ فه‌یله‌سوفێكی‌ دیاری‌ سه‌ده‌ی‌ بیسته‌م، و كاریگه‌ریی‌ له‌سه‌ر 
زۆر له‌ كایه‌كانی‌ فه‌لسه‌فه‌ و زانسته‌كان نواندووه‌. به‌ تایبه‌تیی‌ له‌م دوو ده‌یه‌ی‌ دواییدا، 
په‌رتوك و تیۆرییه‌كانی‌ فوكۆ، نه‌ك ته‌نیا له‌ لایه‌ن ئه‌كادیمییه‌كان و فێرخوازانه‌وه‌ )بۆ 
نموونه‌ له‌ لێكۆڵینه‌وه‌ كولتوورییه‌كان، مێژوو، وێژه‌، لێكۆڵینه‌وه‌كانی‌ جێنده‌ر و فێمێنیزم، 
پۆستكۆلۆنیالیزم و سۆسیۆلۆگيی‌ و فه‌لسه‌فه‌( به‌ڵكو هه‌روه‌ها له‌ لایه‌ن پرۆفێشناڵه‌كان له‌ 
كایه‌ی‌ وه‌ك: پزیشكیی‌، ته‌ندروستیی‌ گشتیی، كاری‌ جڤاكیی‌ و خۆش گوزه‌رانیی‌، یاسا، 
ئابوریی‌، به‌رێوه‌بردنی‌ بازرگانیی‌ و حكومه‌ت، تاوانناسیی‌ و به‌رێوه‌بردنی‌ زیندان، میدیا، 
په‌روه‌رده‌، ته‌لارسازیی‌، هونه‌ر و ڕۆژنامه‌وانیی‌، ژمێره‌ و په‌یوه‌ندیی‌ گشتیی‌ و ژینگه‌ناسیی‌ 

به‌كارهێنراون)30(. 

)Discourse and its Structures( 1 دیسكورز و ستروكتوره‌كانی-  
1-1 دیسكورز چییه‌؟ 

Rheto� )دیسكورز، له‌ بنه‌ڕه‌تدا زاراڤێكی ته‌كنیكییه‌ له‌نێو زمانزانيی و ڕه‌وانبێژیی‌) 
ric(دا، كه‌ به‌ واتای‌ ئه‌رگومێنتی ئاوه‌زمه‌ندانه‌ دێ، به‌ڵام له‌ هه‌ندێك به‌كارهێناندا، كه‌ 
ئێستا هه‌یه‌تی، بووه‌ به‌ هاوواتا و یه‌كسانی جیهاندیدیی )World View(. فوكۆ له‌ 
“ئاركیۆلۆژیی زانین”دا ڕاسته‌وخۆ به‌كارهێنانی خۆی‌ بۆ تێگه‌ی‌ دیسكورز خویا ده‌كا، 
كه‌ تا ڕاده‌یه‌ك فره‌واتایه‌ و به‌ڕێی جوداوازه‌وه‌ بۆ مه‌به‌ستی فره‌ ده‌یخاته‌ گه‌ڕ)31(. 
دیسكورز یه‌كێكه‌ له‌ زاراڤه‌ زۆر به‌كارهاتووه‌كان له‌نێو ئیشه‌كانی فوكۆدا، له‌ هه‌مان كاتدا 
یه‌كێكه‌ له‌ زاراڤه‌ پڕنه‌سازییه‌كان )Contradictory(. فوكۆ خۆی‌ له‌ چه‌ند ڕێگه‌یه‌كی 
جیاوازه‌وه‌ له‌نێو ئیشه‌كانیدا پێناسه‌ی‌ ده‌كا)32(. فوكۆ، بۆ یه‌كه‌م جار تێگه‌ی‌ دیسكورز 
له‌ په‌رتووكی “ریزبه‌ندی شته‌كان”دا به‌كارده‌هێنێ، به‌ڵام ته‌نیا له‌نێو سنووردارێتییه‌كی زۆر 
و تایبه‌تكردنی كۆنتێكسته‌ مێژووییه‌كان بۆ وه‌سفی پرۆسه‌ هه‌نده‌كییه‌كانی به‌كارهێنانی 

وشه‌كه‌ بۆ ڕیزبه‌ندی شته‌كان)33(. 
گه‌ره‌كه‌ له‌ لێكۆڵینه‌وه‌ی‌ “دیسكورز”دا له‌ یادمان بێ، كه‌ یه‌كسان نییه‌ به‌ “زمان”، واتا 
واداینێین، كه‌ په‌یوه‌ندییه‌كی ساده‌ له‌ نێوان دیسكورز و ڕیالێتیدا هه‌یه‌. دیسكورز به‌ 
ساناهی ڕیالێتیی پاچه‌ڤه‌ ناكا بۆ نێو زمان، به‌ڵكو گه‌ره‌كه‌ پتر دیسكورز وه‌ك سیسته‌مێك 

سه‌یر بكه‌ین، كه‌ ستروكتوره‌كانی ڕێگه‌یه‌كن بۆ تێگه‌یشتنمان له‌ جیهان)34(. 
بۆ  به‌كارده‌هێنێ  “دیسكورز”  زانین”)1972(دا  “ئاركیۆلۆژیی  په‌رتووكی  له‌  فوكۆ، 
 ،)Statements( ئاخافتن سه‌باره‌ت به‌: “مه‌یدانی گشتیی سه‌رجه‌م سته‌یتمێنته‌كان
هه‌ندێك جار وه‌ك شیمانه‌ی‌ تاكاندنی )Individualizable( گروی سته‌یتمێنته‌كان، 
له‌  ژماره‌یه‌ك  ڕوونكردنه‌وه‌ی‌  پراكسیسی  ڕێكبه‌ندیی  وه‌ك  جار  هه‌ندێك  هه‌روه‌ها 

سته‌یتمێنته‌كان”)35(. 
پێناسه‌ی‌ یه‌كه‌م، كه‌ فوكۆ بۆ “دیسكورز”ی ده‌كا، فراوانترینیانه‌. “مه‌یدانی گشتییی 
سه‌رجه‌م سته‌یتمێنته‌كان”، واتا ده‌توانرێ “دیسكورز” به‌كاربهێنرێ بۆ ئاخافتن سه‌باره‌ت 
به‌ ده‌ربڕین و سته‌یتمێنته‌ ئافرێنراوه‌كان، كه‌ واتادار و كاریگه‌رن له‌ ڕیالێتیدا. له‌ پێناسه‌ی‌ 
سه‌باره‌ت  ده‌شێ  پێناسه‌یه‌دا  ئه‌م  له‌نێو  سته‌یتمێنته‌كان”،  گروی  “تاكاندنی  دووه‌مدا 
به‌ ئه‌و ده‌ربڕینانه‌ی‌، كه‌ وه‌ك فۆرمی گروپاندن خویاده‌بن بئاخڤین، وه‌ك:دیسكورزی 
ژنێتیی)Femininity(، دیسكورزی ڕه‌گه‌زگه‌رایی‌)Racism(، ئیمپریالیزم و هتد. 
هه‌روه‌ها فوكۆ “دیسكورز” به‌كارده‌هێنێ بۆ ناساندنی:“گروی سته‌یتمێنته‌كان، كه‌ هی تاكه‌ 
سیسته‌مێكی فۆرماندنی)زانینن(، بۆ نموونه‌ دیسكورزی كلینیك، دیسكورزی ئابووریی، 

 .) psychiatric)..”(36(دیسكورزی مێژوویی سروشتیی و دیسكورزی پسیكیاتریك
سێیه‌م پێناسه‌ی‌ فوكۆ، ڕه‌نگه‌ زۆرترین ده‌نگدانه‌وه‌ی‌ هه‌بووبێ له‌نێو زۆر له‌ تیۆریڤانان: 
ڕێسا  لێره‌دا  سته‌یتمێنته‌كان”.  له‌  ژماره‌یه‌ك  ڕوونكردنه‌وه‌ی‌  پراكسیسی  “رێكبه‌ندیی 
نه‌نووسراو و ستروكتوره‌كان، كه‌ به‌شێكی ده‌ربڕین و سته‌یتمێنته‌كان به‌رهه‌م ده‌هێنن، 
بۆ فوكۆ ده‌توانن دیسكورز دابڕێژن، زۆر گرنگتر له‌وه‌ی‌، كه‌ ده‌ربڕینه‌كان یان تێكستێك 

به‌رهه‌می ده‌هێنن)37(. 
یه‌كێك له‌ ڕێگه‌ پڕ به‌رهه‌مه‌كانی هزرین له‌مه‌ڕ دیسكورز بریتی نییه‌ له‌ كشانی تێكست یان 
گروی نیشانه‌كان، به‌ڵكو كرداری‌ سیسته‌ماتیكیانه‌ی‌ فۆرمی دراوه‌كانه‌، له‌م ڕووه‌وه‌ دیسكورز 
لێره‌بوونی شتێك،  له‌  پتر  كاریگه‌ریی‌...(ه‌  تێگه‌،  به‌رهه‌مهێنه‌ری‌)ده‌ربڕین،  شتێكه‌، كه‌ 
ئیزۆله‌ییدا)Isolate(. ده‌توانرێ ستروكتوری  له‌  بكرێ  بۆ خۆی‌ ده‌توانرێ شرۆڤه‌  كه‌ 
دیسكورز بدۆزرێته‌وه‌ به‌ڕێی پۆلبه‌ندی ئیدێكان، بۆچوونه‌كان، تێگه‌كان، ڕێگه‌كانی هزرین 
و ڕه‌فتارنواندن، كه‌ له‌نێو كۆنتێكستێكی به‌شه‌كیدا فۆرمێنراون. هه‌روه‌ها له‌به‌ر كاریگه‌ریی‌ 
ئه‌و ڕێگه‌ هزرین و ڕه‌فتار نواندنانه‌ ده‌توانین گریمانه‌ی‌ دانانی دیسكورزه‌كانی ژنێتیی و 
پیاوێتیی)Masculinity( بكه‌ین، چونكه‌ ژنان و پیاوان له‌نێو سنوره‌كانی پله‌به‌ندییه‌كی 
تایبه‌تدا ڕه‌فتار ده‌نوێنن، كاتێك خۆیان وه‌ك بكه‌ری‌ جێنده‌ر)Gender( ده‌ناسێنن)38(.
فوكۆ گریمانه‌ی‌ ئه‌وه‌ ده‌كا، كه‌ به‌رهه‌مهێنانی دیسكورز له‌ سه‌رجه‌م كۆمه‌ڵگه‌كاندا له‌ هه‌مان 
كاتدا بریتییه‌ له‌ “به‌رهه‌مهێنانی چاودێریی، دیاریكراویی و ڕێكخراویی، به‌ڕێی ژماره‌یه‌ك 
ڕێسا، كه‌ زۆر له‌و ڕێسایانه‌ به‌دیهیین و زۆرینه‌یان ده‌گه‌ڕێنه‌وه‌ بۆ ڕێسای قه‌ده‌غه‌كردن. 
باش ده‌زانین مافی هه‌موو شت گۆتنمان نییه‌، له‌ هه‌موو دۆخێكدا ناشێ سه‌باره‌ت به‌ هه‌موو 
شتێك بئاخڤین. له‌ كۆتاییدا ده‌زانین، كه‌ ناشێ له‌باره‌ی‌ هه‌ر شتێكه‌وه‌ بپه‌یڤین. لێره‌دا 
سه‌رجه‌م دۆخه‌كان نه‌ریتی تایبه‌ت به‌ خۆیان هه‌یه‌. هه‌روه‌ها بابه‌ت هه‌یه‌ نابێ له‌باره‌یه‌وه‌ 

بئاخڤین”)39(.
لێره‌دا  به‌ڵام  دابێ،  شتێكی  هه‌موو  ده‌وری‌  دیسكورز  كه‌  ده‌رده‌ك��ه‌وێ،  وه‌ها  هه‌رچه‌نده‌ 
 )Non- discursive(پرسیارێك زیت ده‌بێـته‌وه‌، داخۆ جیهانێكی نا -دیسكۆرسیڤ
لێره‌بوونی هه‌بێ‌؟ فوكۆ زۆرجار)دیسكورز( وه‌ها ڕاڤه‌ ده‌كا، كه‌ ببێژێ هیچ جیهانێكی نا 
-دیسكورسیڤ نییه‌، هه‌موو شتێك به‌ڕێی دیسكورزه‌وه‌ ستروكتوری‌ پێده‌درێ، داده‌ڕێژرێ و 
ده‌گه‌یه‌نرێ، به‌ڵام فوكۆ لێره‌بوونی شته‌ فیزیكییه‌كانی نێو جیهان ڕه‌تناكاته‌وه‌ و پێشنیازی 
نه‌بوونی هیچ شتێك، جگه‌ له‌ دیسكورز، ناكا. به‌ڵام ئه‌و چ ده‌ڵێ له‌باره‌ی‌ ئه‌مه‌؟ ئێمه‌ 
ده‌توانین بهزرێین و ئه‌زموونی شته‌ ئه‌ستووییه‌كان و جیهان بكه‌ین، به‌ڕێی دیسكورز و 

ستروكتوره‌كانی، كه‌ سه‌روه‌رن به‌سه‌ر لێهزرینماندا)40(.

دیسكورز.  بۆ  ده‌كاته‌وه‌  كورت  هه‌موو شتێك  كه‌  گیراوه‌،  فوكۆ  له‌  ڕه‌خنه‌  ژماره‌یه‌ك 
فوكۆ ئه‌و كاره‌كته‌ریزه‌كردنه‌ی‌ هه‌ڵوێسته‌كه‌ی‌ ڕه‌تده‌كاته‌وه‌ و له‌ وه‌ڵامدا ده‌ڵێ: “تۆ ئه‌م 
ئه‌دگاره‌ت داناوه‌ به‌ هی من، كه‌ ئیدێكه‌ تاكه‌ توخمی ڕاسته‌قینه‌ی‌ شرۆڤه‌كارییه‌، ته‌نیا 
یه‌ك شت بۆ ئێمه‌ كارایه‌، دیسكورز. له‌ ئه‌نجامدا ڕێست)Rest( لێره‌بوونی نییه‌. ته‌نیا 
ته‌نیا  ده‌گۆترێ  كه‌  نابێ،  هه‌ستێك چێ  هیچ  ڕاستیدا  له‌  هه‌یه‌.  لێره‌بوونی  دیسكورز 

دیسكورز لێره‌بوونی هه‌یه‌“)41(.
فوكۆ له‌باسی په‌یوه‌ندیی نێوان توخمه‌كانی دیسكورز و نا -دیسكورسیڤدا، وه‌ك پۆله‌تیك، 
ئابووریی، جڤاكیی‌ یان فاكته‌ره‌ دامه‌زراوه‌ییه‌كان یان هونه‌ره‌ بینراوه‌كان زۆر به‌ئاگایانه‌ 
له‌سه‌ر  یه‌كێكیان  كاریگه‌ریی‌  و  هۆئه‌نجامیی  په‌یوه‌ندیی  له‌ سه‌روه‌ریی‌  ده‌بوێرێ  خۆی‌ 
ئه‌ویدی. هه‌روه‌ها به‌ ته‌واوی خۆی‌ له‌ دابه‌شاندنی ترادیسیۆنی ماته‌ریالیستی/ ئایدیالیستی 
دوور ده‌خاته‌وه‌. ئیدێ ‌هۆكار‌ی ڕووداوه‌ ئابووریی و جڤاكییه‌كان نییه‌، یان به‌ پێچه‌وانه‌وه‌. 
ئیدێكان ‌كاریگه‌ر‌ نین له‌سه‌ر یه‌كدی. ئابووریی بریتی نییه‌ له‌ ئه‌ستووی ژێر ستروكتور 
و “تیۆریی” و “كولتور”یش سه‌رستروكتوری‌ بێ بایه‌خ. ئیدێكان، دیسكورز و پۆله‌تیك، 
فێنۆمێنه‌ ئابووریی یان جڤاكیییه‌كان له‌نێو سیسته‌می هزرینی فوكۆدا له‌ هه‌مان ئاستدا 
شرۆڤه‌ ده‌كرێن بۆ ستروكتور و توخمه‌ هاوبه‌شه‌كانیان، كه‌ بریتین له‌ ماته‌ری‌ دابه‌شاندنی 
مێژوو بۆ دوو ئاستی ئیدیالی ئیدێكان)یان دیسكورزه‌كان( و ئاستی)ریال(ی ئه‌ستوویی 

ڕووداوه‌كان)42(. 

)Statement( 1-2 سته‌یتمێنت
سته‌یتمێنت بریتییه‌ له‌ ئه‌تۆمی دیسكورز)43(، هه‌روه‌ها به‌ردی بونیادی دیسكورز)44(. 
“گۆزاره‌ی‌ سته‌یتمێنت  ده‌ڵێ:  فوكۆ  دیسكورزه‌.  كۆتایی  توخمی  و  یه‌كه‌ی‌ سه‌ره‌تایی 
بۆ  یان  سته‌یتمێنته‌كان  له‌  ژماره‌یه‌ك  به‌  ئاماژه‌دان  بۆ  هه‌یه‌،  فره‌ی‌  به‌كارهێنانی 
جیاكردنه‌وه‌ی‌ له‌و كۆمه‌ڵانه‌ی‌، كه‌ ناونراون دیسكورزه‌كان)نموونه‌ی‌ دابه‌شاندنی پاژێك 
توخمی  وه‌ك  بینیندا  یه‌كه‌م  له‌  سته‌یتمێنت  ده‌ركه‌وتنی  هه‌روه‌ها  سه‌رجه‌مدا(.  له‌نێو 
له‌ته‌ك  هه‌یه‌  په‌یوه‌ندیی  و  توانستی خۆبه‌س  نابێ،  دابه‌ش  كه‌  به‌شێك،  یان  كۆتایی 
توخمه‌كانی دیدا، كه‌ له‌و ده‌چن)...(. سته‌یتمێنت ساده‌ترین به‌شی دیسكورزه‌“)45(. 
له‌ میانه‌ی‌ ئه‌م پێناسه‌یه‌دا ڕوون ده‌بێـته‌وه‌، كه‌ سته‌یتمێنت به‌شێكی سه‌ره‌كیییه‌ له‌ 
دیسكورزدا، یه‌كه‌ی‌ سه‌ره‌تایی دیسكورزه‌، په‌یوه‌ندیی له‌ته‌ك دیسكورزدا وه‌ك په‌یوه‌ندیی 

به‌شه‌ به‌ سه‌رجه‌مه‌وه‌)46(. 
له‌ ڕاستیدا ئه‌گه‌ر سته‌یتمێنت توخمی یه‌كێتیی دیسكورز بێ، ئه‌وا له‌ چی پێكهاتووه‌؟ 

ئایا ئه‌م یه‌كێتییه‌ یه‌كایه‌تی له‌ته‌ك زاراڤی “بڕیار”دا هه‌یه‌، كه‌ لۆگیكناسه‌كان)له‌ته‌كیدا 
خه‌ریكن(، و ڕێزمانناسه‌كان پێی ده‌ڵێن “رسته‌“ یان شرۆڤه‌وانان هه‌وڵ ده‌ده‌ن به‌ڕێی 
زاراڤی “ئه‌كتی په‌یڤین -Speech Act”ه‌وه‌ نه‌خشه‌ی‌ بكێشن؟)47( درایفوس و 
ڕابینۆی فوكۆناس ده‌ڵێن: “سته‌یتمێنت نه‌ بریتییه‌ له‌ ده‌ربڕین و نه‌ بڕیار، نه‌ بوونێكی 
پسیكۆلۆگیی و نه‌ لۆگیكیی هه‌یه‌. هه‌روه‌ها نه‌ فۆرمێكی ئیدیالیی هه‌یه‌ و نه‌ ڕووداو”)48(. 
په‌یوه‌ندیی  له‌  باس  گه‌ره‌كه‌  سته‌یتمێنت،  تێگه‌ی‌  وردی  شرۆڤه‌ی‌  و  ڕوونكردنه‌وه‌  بۆ 
له‌ته‌ك هه‌ریه‌كه‌ له‌ تێگه‌كانی)زمان، ئاماژه‌، ڕسته‌، بڕیار و ئه‌كتی په‌یڤین(دا بكه‌ین، كه‌ 

په‌یوه‌ندییه‌كی ڕاسته‌وخۆیان به‌ سته‌یتمێنت و ئه‌دگاره‌كانییه‌وه‌ هه‌یه‌. 
A: په‌یوه‌ندیی سته‌یتمێنت و زمان: فوكۆ ده‌بێژێ په‌یوه‌ندییه‌كی بنگه‌هیی له‌ نێوان زمان 
و سته‌یتمێنتدا هه‌یه‌: “گه‌ر سته‌یتمێنت لێره‌بوونی نه‌بوو، ئه‌وا زمان لێره‌بوونی نابێ، 
به‌ڵام سته‌یتمێنت بۆ لێره‌بوونی زمانی گه‌ره‌ك نییه‌)...(، زمان و سته‌یتمێنت له‌سه‌ر 
به‌ڵام  یه‌كدین،  ئه‌نگاژمۆی‌  سته‌یتمێنت  و  زمان  نین”)49(.  لێره‌بوون  ئاستی  هه‌مان 
په‌یوه‌ندییه‌كه‌یان یه‌كسان نییه‌، نه‌ له‌ ڕووی دانراویی)الوضع( و نه‌ له‌ لێره‌بووندا)50(. 
ئاماژه‌ و نیشانه‌ یه‌كسانن، سه‌رجه‌م  ئاماژه‌: بۆ فوكۆ  B: په‌یوه‌ندیی سته‌یتمێنت و 
سته‌یتمێنته‌كان ئاماژه‌ و نیشانه‌ چێده‌كه‌ن)51(. كه‌واته‌ “پنتی ده‌رچوونی سته‌یتمێنت 
بریتییه‌ له‌ پنتی ده‌رچوونی لێره‌بوونی نیشانه‌كان)Signs” 52(. داخۆ ئه‌م ئاماژه‌ 
و نیشانانه‌ واتادارن یان نا، پرسیاره‌كه‌ لێره‌دا ئه‌مه‌یه‌ ئایه‌ سته‌یتمێنت ئاماژه‌یه‌؟ گه‌ر 
ئاوهایه‌ بۆ وشه‌ی‌ ئاماژه‌ له‌جێی سته‌یتمێنت به‌كارناهێنین؟ له‌ ڕاستیدا سته‌یتمێنت ناشێ 
ته‌نیا ئاماژه‌ی‌ نووسراو یان گۆتراو بێ، به‌ڵام ئاماژه‌ و نیشانه‌كان له‌مه‌ فراوانترن، ئاخر 
ژیانی‌ جڤاكیی‌ و سروشتیش له‌خۆده‌گرن)53(. كه‌واته‌ سته‌یتمێنت ئاماژه‌ نییه‌، به‌ڵكو 

ئاماژه‌ و نیشانه‌كان به‌رهه‌م ده‌هێنێ. 
C: په‌یوه‌ندیی سته‌یتمێنت و ڕسته‌: فوكۆ له‌ “ئاركیۆلۆژیی زانین”دا ئه‌و پرسیاره‌ زیت 
ده‌كاته‌وه‌، داخۆ گه‌ره‌ك بێ‌ به‌ یه‌كسانیی نێوان ڕسته‌ و سته‌یتمێنت ڕه‌زامه‌ند بین؟ ئاخر 
هه‌ندێك سته‌یتمێنته‌كان له‌ ده‌ره‌وه‌ی‌ فۆرمی كانوونی )Canonical( بكه‌ر -ئامرازی 
په‌یوه‌ندیی- هه‌ڵگیراو داده‌ڕێژرێن، بۆ نموونه‌ له‌ یه‌كه‌یه‌كی زمانه‌وانیی ساده‌ی‌ ناوییدا وه‌ك 
“ئه‌م مرۆڤه‌“ یان ئاوه‌ڵكارییدا “به‌ ڕه‌هایی-Absolutely” یان جێناوی كه‌سیدا “تۆ!”. 
ڕێزمانناسه‌كان خۆیان وه‌ك فۆرموله‌یه‌كی سه‌ربه‌خۆ له‌ ڕسته‌كان ده‌یانناسێنن)54(. 

سته‌یتمێنت به‌ ساده‌یی بریتی نییه‌ له‌ ڕسته‌، چونكه‌ بۆ نموونه‌ نه‌خشه‌یه‌ك یان وێنه‌یه‌ك 
ده‌توانێ ببێ به‌ سته‌یتمێنت هه‌روه‌ك درایفوس و ڕابینۆ ئاماژه‌ی‌ پێده‌ده‌ن، كه‌ “نه‌خشه‌كان 
ده‌توانن ببن به‌ سته‌یتمێنت كاتێك ڕووبه‌رێكی جیۆگرافیی پیشان ده‌ده‌ن...”)55(. 

هه‌روه‌ها هه‌موو كه‌سێك ناتوانێ سته‌یتمێنته‌كان چێبكا)56(،)به‌ڵام ڕه‌نگه‌ بۆ ڕسته‌ 
به‌ڕێی  ناشێ  به‌ڵام  ڕسته‌یه‌،  پێكهێنانی  زه‌رووری  توخمی  سته‌یتمێنت  بۆیه‌  بتوانن(. 
ئه‌دگاری ڕێزمانییانه‌ی‌ ڕسته‌وه‌ پێناسه‌ی‌ سته‌یتمێنت بكه‌ین، چونكه‌ پیته‌كانی ئه‌لفابێت 
بۆ  بنگه‌هین  كه‌  ڕسته‌،  نه‌ك  ده‌فۆرمێنن،  سته‌یتمێنت  ته‌نیا(  كردار)به‌  یان  ناو  یان 
فۆرماندنی ڕسته‌)پێكه‌وه‌(، ئه‌مه‌، واتا سته‌یتمێنت، ده‌شێ له‌ پێكهاته‌ی‌ ڕسته‌ ساده‌تر 

بێ یان به‌رانبه‌ر یان یه‌كسان بێ به‌و)57 (.
بكه‌ر  له‌ فۆرمی  لۆگیكییه‌، كه‌  یه‌كه‌یه‌كی  بڕیار  بڕیار:  D: په‌یوه‌ندیی سته‌یتمێنت و 
ئامرازی په‌یوه‌ندیی و هه‌ڵگیراودایه‌، بریتییه‌ له‌ ئۆبژێكتی سه‌ره‌كیی و یه‌كه‌ی‌ سه‌ره‌تایی 
مه‌رجی  خۆبه‌سی  و  زه‌رووره‌  كه‌  بیرناكه‌مه‌وه‌،  وه‌ها  ده‌بێژێ،  فوكۆ  لۆگیك)58(. 
سته‌یتمێنت په‌یوه‌ست بێ به‌ ئاماده‌یی ستروكتوری‌ بڕیار، یان كه‌سێك ته‌نیا كاتێك 
ده‌توانێ له‌باره‌ی‌ سته‌یتمێنت بئاخڤێ، كه‌ بڕیار لێره‌بوونی هه‌بێ. له‌ ڕاستیدا یه‌كێك 
ته‌نیا كاتێك بڕیارێك ده‌دۆزێته‌وه‌، كه‌ یه‌ك به‌های‌ هه‌یه‌، ته‌نیا پابه‌نده‌ به‌ یه‌ك گروی 
بۆ  به‌كارهێناندا.  شیمانه‌ی‌  هه‌مان  له‌  ده‌كا  به‌شداری‌  داڕشتنه‌كه‌یه‌وه‌،  ده‌ستووره‌كانی 
نموونه‌ له‌ دوو بڕیاری‌ “هیچ كه‌سێك نه‌یبیست” و “له‌ ڕاستیدا هیچ كه‌سێك نه‌یبیست” 
له‌ ڕووی لۆگیكییه‌وه‌ بریتین له‌ دوو فۆرمی ناجیاواز، واتا ناشێ وه‌ك دوو بڕیاری‌ جیاواز 
دابنرێن، به‌ڵام له‌نێو زۆر له‌ سته‌یتمێنته‌كاندا ئه‌م دوو فۆرمه‌ یه‌كسان نین یان ئاڵوگۆڕ 

پێكراو نین)...(، له‌ هه‌مان گروی سته‌یتمێنته‌كاندا نین)59(. 
بڕیاری‌ “چیای زێڕین له‌ كالیفۆرنیادا هه‌یه‌“ ئه‌مه‌ له‌ ڕووی لۆگیكییه‌وه‌ بڕیارێكی هه‌ڵه‌یه‌، 
به‌ڵام فوكۆ ده‌بێژێ، له‌ ڕووی سته‌یتمێنته‌وه‌ ڕاسته‌، چونكه‌ ئه‌مه‌ بڕیارێكی شیاوه‌ له‌نێو 
تێكستی ڕۆمانێكدا، هه‌روه‌ها هه‌ڵگری‌ ئاماژه‌ و نیشانه‌ی‌ خۆیه‌تی له‌ میانه‌ی‌ كۆنتێكستی 

ڕۆمانه‌كه‌دا)60(. 
كه‌  ده‌هێنێته‌وه‌،  ئه‌رگومێنت  فوكۆ  په‌یڤین:  ئه‌كتی  و  سته‌یتمێنت  په‌یوه‌ندیی   :E
نێوانیان  یه‌كایه‌تیی  هه‌روه‌ها  په‌یڤین،  ئه‌كته‌كانی  له‌  نین  بریتی  سته‌یتمێنته‌كان 
ڕه‌تده‌كاته‌وه‌)61(. بێگومان ئه‌م زاراڤه‌)ئه‌كتی په‌یڤین( ئاراسته‌ نه‌دراوه‌ ڕووه‌و ئه‌ستوویی 
ئه‌كتی په‌یڤین)به‌ ده‌نگی به‌رز یان بۆ یه‌ك خۆ( یان نووسین)به‌ ده‌ست یان تایپرایته‌ر(، 
هه‌روه‌ها ناگه‌ڕێته‌وه‌ بۆ مه‌به‌ستی تاكه‌كه‌، داخۆ ئه‌وه‌ كێیه‌ ده‌په‌یڤێ. هه‌روه‌ها په‌یوه‌ست 
نییه‌ به‌ گریمانه‌ی‌ ئه‌نجامی ئه‌وه‌ی‌، كه‌ ده‌یڵێ. فوكۆ ده‌ڵێ: “هه‌ر ئه‌كتێك به‌ جه‌سته‌ 
ده‌بێ له‌نێو سته‌یتمێنتدا، هه‌ر سته‌یتمێنتێك یه‌كێك له‌و ئه‌كتانه‌ی‌ له‌خۆگرتووه‌. ئه‌وان 

به‌ڕێی یه‌كدییه‌وه‌ له‌نێو په‌یوه‌ندییه‌كی ته‌واو دوولاییدا لێره‌بوونیان هه‌یه‌ “)62(.
)Episteme( 3-1 ئیپیستێم

دیسكورزه‌كان  په‌یوه‌ندییه‌كانی‌  و  دیسكورز  فۆرماندنی‌  گروپاندنه‌كانی‌  فوكۆ، شرۆڤه‌ی‌ 
ده‌كا، له‌ هه‌ر سه‌رده‌مێكدا. ده‌سوێژی‌ فوكۆ بۆ ئه‌م شرۆڤه‌ گشتیییه‌ بریتییه‌ له‌: تێگه‌ی‌ 
زانینی‌ سه‌رده‌مه‌كه‌،  لوتكه‌ی‌  له‌  بریتییه‌  نه‌  هه‌ر سه‌رده‌مێك،  ئیپیستێمی‌  ئیپیستێم. 
نه‌ ستیلی‌ گشتییی لێكۆڵینه‌وه‌كانی‌، به‌ڵكو بریتییه‌ له‌: جیابوونه‌وه‌كان، دوورییه‌كان، 
ئۆپۆزسیۆنه‌كان، جوداوازییه‌كان، په‌یوه‌ندییه‌كانی‌ دیسكورزه‌كانی‌ زانسته‌ هه‌مه‌چه‌شنه‌كان.
ئیپیستێم جۆرێك له‌ پله‌به‌ندی‌ بناغه‌یی‌ تیۆریی‌ نییه‌، به‌ڵكو شوێنی‌ بڵاوبوونه‌وه‌كان، 
ئاوه‌ڵابوون و جه‌ختی‌ ناكۆتای‌ وه‌سفی‌ كایه‌ی‌ په‌یوه‌ندییه‌كانه‌. كه‌واته‌ بریتی‌ نییه‌ له‌ لوتكه‌ی‌ 
هه‌موو شته‌كان، كه‌ ده‌توانین له‌ سه‌رده‌مێكدا بیزانین، به‌ڵكو بریتییه‌ له‌ په‌یوه‌ندیگه‌لێكی‌ 
ئاڵۆز له‌ نێوان ئه‌و زانینانه‌ی‌، كه‌ له‌نێو پاژێكی‌ سه‌رده‌مه‌كه‌دا به‌رهه‌مهێنراون، هه‌روه‌ها 
بریتییه‌ له‌و ڕێسا و ده‌ستوورانه‌ی‌، كه‌ به‌ڕێی‌ زانینه‌ نوێیه‌كه‌وه‌ هێنراونه‌ته‌گۆڕێ‌. به‌م 
شێوه‌یه‌ ده‌توانین له‌نێو پشكێكی‌ سه‌رده‌مه‌كه‌دا، هاوشێوه‌یی‌ ببینین به‌ڕێی‌ كارایی‌ زانسته‌ 
جیاوازه‌كانه‌وه‌ له‌ ئاستی‌ تێگه‌یی‌ و تیۆرییدا، هه‌رچه‌نده‌ له‌ بابه‌ت و ماته‌ری‌ جیاوازیش 

بكۆڵنه‌وه‌)63(. 

وه‌سف  ئیپیستێم  وه‌ه��ا   )Didier Eriben(ف��وك��ۆ بیۆگرافه‌ره‌كانی‌  له‌  یه‌كێك 
ڕیزبه‌ندكردنی‌)ئه‌و  په‌نهانی‌  به‌ڕێی‌  ده‌كرێ  كاره‌كته‌ریزه‌  سه‌رده‌مێك  ده‌كا:”هه‌موو 
هه‌روه‌ها  و  كولتوره‌كه‌ی‌  ڕوونكردنه‌وه‌كانی‌  پێكده‌هێنن(  سه‌رده‌مه‌كه‌  كه‌  توخمانه‌ی‌، 
جه‌مسه‌ری‌ زانینی‌ چێكردنی‌ هه‌موو دیسكورزه‌ زانستییه‌ شیمانه‌ییه‌كان و به‌رهه‌مهێنانی‌ 
هه‌موو سته‌یتمێنته‌كان، كه‌ هه‌ر زانستێك له‌نێو چێوه‌ی‌ ‌ئیپیستێم‌ دا گه‌شه‌ده‌كا. له‌به‌رئه‌وه‌ 

له‌ پاژێكدا په‌یوه‌سته‌ له‌ته‌ك زانسته‌كانی‌ دیكه‌دا، كه‌ هاوسه‌رده‌من.
نیشانه‌  له‌  ناگه‌ڕێم،  دۆزینه‌وه‌دا  به‌دووی‌  “من  ده‌ڵێ‌:  شرۆڤه‌ی‌ ‌ئیپیستێم‌دا  له‌  فوكۆ 
فره‌چه‌شنه‌كانه‌وه‌ سه‌ره‌تا ناگرم)ڕووه‌و( یه‌كێتی‌ هۆشی‌)spirit(ی‌ سه‌رده‌مێك، وه‌ك 
جۆرێك له‌ جیهاندیدیی‌، به‌ڵكو)پتر( له‌ یه‌كێتیی‌ كۆمه‌ڵه‌ی‌ دیسكورزه‌كان ده‌كۆڵمه‌وه‌. 
 )remanences( هه‌روه‌ها ده‌سه‌ڵاتنواندنه‌كان، وه‌رگۆڕانه‌كان، پێگه‌كان و مانه‌وه‌كان
ده‌ناسێنم. به‌راوردی‌ دیسكورزه‌ جیاوازه‌كان و وه‌سفی‌ كۆمه‌ڵبوون و په‌یوه‌ندییه‌كانیان 

ده‌كه‌م”)64(.

  ئیپیستێم له‌ ڕوانگه‌ی‌ فوكۆ گۆزارشت له‌ ‌جیهاندیدیی‌‌ ناكا، هه‌روه‌ك فۆرمێكی‌ بواری‌ 
مێژوویی‌ كشاو یان سه‌رچاوه‌ی‌ هاوبه‌شی‌ سه‌رجه‌م زانین و زانسته‌كان نییه‌. هه‌روه‌ها 
وێستگه‌ی‌ پێشكه‌وتنی‌ ئاوه‌ز و كامیلبوونی‌ نییه‌)65(. كه‌واته‌ فوكۆ هه‌وڵی‌ شرۆڤه‌كردنی‌ 

یه‌كێتیی‌ جه‌سته‌ی‌ ئیدێكان، یان هۆشی‌ سه‌رده‌مه‌كه‌ نادا، به‌ڵكو خویاكردنی‌ هاڤڕكێی‌ 
ئه‌و  كارلێك ده‌كه‌ن، هه‌روه‌ها  دیسكورسیڤی‌ فشاره‌كانی‌ سه‌ر جه‌سته‌ی‌ جڤاكیی‌، كه‌ 

دۆخه‌ی‌، كه‌ خه‌ڵكیی‌ چۆن ده‌هزرێن، ده‌زانن یان ده‌نووسن)66(. 
زانین  فۆرمێكی‌  له‌  نییه‌  بریتيی‌  ده‌بێژێ‌:”ئیپیستێم  زانین”دا،  “ئاركیۆلۆژیی‌  له‌  فوكۆ 
بپه‌ڕێته‌وه‌،  زانسته‌ هه‌مه‌چه‌شنه‌كان  له‌ سنووره‌كانی‌  یان چه‌شنێك ڕاسیۆنالێتیی‌، كه‌ 
ئه‌و  كۆی‌  به‌ڵكو  بكا،  سه‌رده‌مێك  یان  هۆش  بكه‌ر،  یه‌كێتیی‌  سه‌روه‌ریی‌  مانیفێستی‌ 
په‌یوه‌ندییانه‌یه‌، كه‌ ده‌توانرێ‌ له‌ نێوان زانسته‌ پێدراوه‌كانی‌ سه‌رده‌مێكدا بدۆزرێنه‌وه‌، 
كاتێك یه‌كێك شرۆڤه‌یان ده‌كا له‌سه‌ر ئاستی‌ ڕێكبه‌ندییه‌كانی‌ دیسكورز”)67(. كه‌واته‌ 
ئیپیستێم هاوواتای‌ كاتیگۆريی‌ ‌زانین‌ نییه‌، به‌ڵكو گۆزارشت له‌ پرنسیپی‌ سیسته‌ماتیزه‌كردنی‌ 
مێژووی‌ زانینه‌كان ده‌كا)68(. له‌ ماوه‌ی‌ سه‌رده‌می‌ ڕێنیسانسدا، سه‌رجه‌م زانینه‌كان 
له‌سه‌ر بنه‌مای‌ ئیدێیه‌ك بونیاد ده‌نران، كه‌ ده‌ڵێ‌ یه‌كێك ده‌توانێ‌ سروشتی‌ ڕاسته‌قینه‌ی‌ 
شته‌كان به‌ڕێی‌ به‌كارهێنانی‌ پرنسیپی‌ هاوشێوه‌یی‌ )resemblance(ه‌وه‌‌بخوێنێته‌وه‌‌. 
ڕێكخستنی‌ وشه‌كان و شته‌كان  ئیدێی‌  بنه‌مای‌  له‌سه‌ر  زانین  له‌ سه‌رده‌می‌ كلاسیكدا، 
له‌نێو ڕیزبه‌ندی‌ خشته‌كاندا بونیاد ده‌نرا. له‌ سه‌رده‌می‌ مۆدێرندا، لێكۆڵینه‌وه‌ له‌ بنه‌ڕه‌ته‌ 

مێژووییه‌كان، له‌سه‌ر بنه‌مای‌ ئۆرگانیزه‌كردنی‌ زانین ده‌فۆرمێنرا)69(.
به‌ڵكو  نییه‌،  هاوواتای‌  به‌ڵام  هه‌یه‌،  زانینه‌وه‌  به‌  ڕاسته‌وخۆی‌  په‌یوه‌ندیی‌  ئیپیستێم،   
جۆرێكه‌ له‌ ڕیزبه‌ندیی‌ )order( یان پرنسیپێكی‌ مێژوویی‌، كه‌ له‌نێو زانینه‌ جیاوازه‌كانی‌ 
سه‌رده‌مێكی‌ مێژووییدا سه‌روه‌ره‌. ئیپیستێم ڕیزبه‌ندییه‌كی‌ تایبه‌تی‌ زانینه‌، كه‌ به‌ گشتێتیی‌، 

گشتگیریی‌ و قوڵێتیی‌ جیاده‌كرێته‌وه‌)70(.
ئیپیستێم  ناكا.  پێشنیاز  گشتگیر  ئاوه‌زمه‌ندانه‌ی‌  داڕێژراوێكی‌  وه‌ك  ئیپیستێم  فوكۆ 
ئامرازی‌ ڕاڤه‌كردن نییه‌، به‌ڵكو پتر وه‌سفییه‌)71(. گرنگیی‌ ئیپیستێم به‌ پله‌ی‌ یه‌كه‌م 
مێژووییه‌، هه‌وڵده‌دا بۆ دۆزینه‌وه‌ی‌ شیمانه‌ و مه‌رجه‌ مێژووییه‌كانی‌ خویابوونی‌ زانینه‌كان 
و لێكۆڵینه‌وه‌كان له‌ فۆرمه‌ ئه‌زموونییه‌كه‌یاندا، وه‌ك لێكۆڵینه‌وه‌ی‌ مێژووی‌ سروشتیی‌، 
شرۆڤه‌ی‌ سامان و ڕێزمانی‌ گشتییی له‌ سه‌رده‌می‌ كلاسیكیی‌، یان ئابوریی‌ پۆله‌تیكیی‌، 
بیۆلۆگیی‌ و فیلۆلۆگیی‌ له‌ سه‌رده‌می‌ مۆدێرندا. ئه‌م مه‌یدانانه‌، په‌یوه‌ست به‌ ئیپیستێمه‌كانی‌ 

هاوشێوه‌یی‌، وێناكردن و مرۆڤه‌وه‌، بریتین له‌ فۆرمی‌ ئه‌زموونی‌ زانینه‌كان)72(.

فوكۆ له‌سه‌ر ئاستێكی‌ گشتیی، یه‌كایه‌تیی‌ به‌ سێ‌ ‌ئیپیستێمی‌ سه‌ره‌كیی‌ ده‌دا، كه‌ له‌ 
ماوه‌ی‌ چوارسه‌د ساڵی‌ ڕابووردوودا كارابوون، ئه‌وانیش بریتین له‌: ئیپیستێمی‌ سه‌رده‌می‌ 
ڕێنیسانس، كلاسیك و مۆدێرن، یان ئیپیستێمی‌ هاوشێوه‌یی‌، وێناكردن و مرۆڤ. هیچیان 

به‌ته‌واوی‌ چه‌سپاو و نه‌گۆڕ نین، واتا ئیپیستێم فیگورێكی‌ نه‌بزۆكی‌ نییه‌، به‌ڵكو به‌رده‌وامیی‌ 
و نابه‌رده‌وامیی‌)پچڕان( له‌نێوانیاندا هه‌یه‌)73(.

ئیپیستێم پێكهاته‌یه‌كی‌ ناجێگیر و گۆڕاوی‌ هه‌یه‌، هه‌ر قۆناغێكی‌ مێژوویی‌ ئیپیستێمی‌ 
تایبه‌تی‌ خۆی‌ هه‌یه‌، كه‌ جیاوازه‌ له‌ هی‌ سه‌رده‌مه‌كه‌ی‌ پێش خۆی‌، هه‌ر سه‌رده‌مێك ته‌نیا 

یه‌ك ئیپیستێم له‌خۆده‌گرێ)74(.

له‌ ڕوانگه‌ی‌ فوكۆوه گواستنه‌وه‌ له‌ ‌ئیپیستێمێكه‌وه‌ بۆ یه‌كێكی‌ دی‌ پچڕان یان نابه‌رده‌وامیی‌ 
ناگه‌هانه‌)75(.  ئیپیستێمه‌كان  نێوان  پچڕانی‌  هه‌روه‌ها  ده‌هێنێته‌گۆڕێ‌،  دیسكورسیڤ 
ئێستا وه‌ها ده‌رده‌كه‌وێ، كه‌ ئیپیستێم لێكچوونی‌ هه‌یه‌ له‌ته‌ك ئیدێی‌ ‌گۆڕانه‌كانی‌ پارادیگما‌ 
كه‌ فه‌یله‌سوفی‌ ئه‌مریكی‌ “تۆماس كوون -Thomas Kuhn “ په‌ره‌یپێداوه‌. كوون 
له‌سه‌ر چی‌  تۆ  وه‌هان،  بینا  به‌ردی‌  وه‌ك  زانستییه‌كان  گۆڕانه‌  ده‌كا،  ئه‌وه‌  پێشنیازی‌ 
كارده‌كه‌ی‌ )له‌سه‌ر ئه‌و هه‌قیقه‌ته‌ زانستییانه‌ی‌، كه‌ پێشتر زانراون( هه‌روه‌ها زیادكردنی‌ 
ئیپیستێم  به‌  ئیدێی‌ فوكۆ سه‌باره‌ت  زانین.  تازه‌ بۆ سه‌ر په‌یكه‌ری‌  هه‌ر هه‌قیقه‌تێكی‌ 
ته‌واو جیاوازه‌ له‌ هی‌ ‌پارادیگما‌ی‌ كوون، چونكه‌ ئه‌و به‌شێوه‌ی‌ ڕاسته‌هێڵ‌ و پێشكه‌وتنی‌ 
وه‌ك  به‌ڵكو  نوێسه‌رده‌م،  بۆ  ڕێنیسانسه‌وه‌  له‌  ناكا  گه‌شه‌سه‌ندن  سه‌یری‌  ب��ه‌رده‌وام 
نموونه‌كانی‌ لێكچوون و جیاوازییه‌كان. فوكۆ ده‌بێژێ‌: له‌ سه‌رده‌می‌ ڕێنیسانسدا خه‌ڵكیی‌ 
وه‌ها له‌ جیهان تێده‌گه‌یشتن، كه‌ په‌رتووكێكی‌ نووسراوه‌ له‌لایه‌ن خواوه‌، هه‌موو شته‌كان 
خواوه‌ندێتیدا  زاراڤه‌كانی‌  له‌نێو  ده‌توانرێ‌  بیناكان(  خه‌ڵك،  ڕه‌فتاره‌كانی‌  )سروشت، 
ڕاڤه‌بكرێن. له‌ ڕاستیدا، فوكۆ ڕێنیسانس وه‌ك سه‌رده‌می‌ ‌هاوشێوه‌یی‌‌ داده‌نێ، به‌ڵام له‌ 
سه‌رده‌می‌ كلاسیكدا، له‌ته‌ك سه‌رهه‌ڵدانی‌ ڕێبازه‌ زانستییه‌كاندا، تێگه‌یشتن له‌ جیهان 
خه‌ڵك  كۆسمۆلۆگیی‌.  سیسته‌می‌  و  سروشتیی‌  ڕیزبه‌ندی‌  زاراڤه‌كانی‌  نێو  بۆ  وه‌رگۆڕا 
شته‌كانیان له‌ته‌ك یه‌كدیدا به‌راورد ده‌كرد و له‌ خشته‌یه‌كدا له‌ ساده‌ترینیانه‌وه‌ ڕووه‌و 
ئاڵۆزترینیان پۆلێنیان ده‌كردن. هه‌روه‌ها سه‌رده‌می‌ مۆدێرن جوداوازه‌، چونكه‌ ڕیزبه‌ندی‌ 
شته‌كان ناگه‌ڕێته‌وه‌ بۆ خوا یان سروشت، ئێستا مرۆڤ لێپرسراوه‌ له‌ زانین. هه‌روه‌ها 

‌مرۆڤ پێوه‌ری‌ سه‌رجه‌م شته‌كانه‌‌ نه‌ك خوا یان سروشت)76(. 

4-1 مێتۆدی‌ دیسكورز
 فوكۆ، مێتۆده‌كه‌ی‌ ناوده‌نێ ئاركیۆلۆگیی‌. ئه‌ڵبه‌ته‌ ئاركیۆلۆگیی دیسپلینێكی‌ زانستییه‌، 
له‌ ژیاره‌كانی‌ كه‌ڤنارا ده‌كۆڵێته‌وه‌ له‌ میانه‌ی‌ شوێنه‌واره‌ ئه‌ستوویی‌ و كولتوورییه‌كانیانه‌وه‌. 
فوكۆ ئه‌م ناوه‌ بۆ مێتۆده‌كه‌ی‌ به‌كارده‌هێنێ و گۆڕانی‌ پێده‌دا، كه‌ جیاوازه‌ له‌ مێتۆده‌كانی‌ 

دیكه‌. “ئه‌م گۆزاره‌یه‌ به‌كارده‌هێنێ بۆ ئاماژه‌كردن به‌ ئاركیف، كه‌ به‌ ڕه‌هایی‌ مه‌به‌ست 
له‌ دۆزینه‌وه‌ی‌ سه‌ره‌تا )یان بنه‌ڕه‌ت( نییه‌)...(” ئه‌م ڕاگه‌یاندنه‌ دوو توخمی‌ سه‌ره‌كیی‌ 
وه‌سفی‌  ئاركیۆلۆگیی‌  ئۆبژێكته‌.  كه‌  ئاركیف،  و  ڕێگه‌بڕینه‌  كه‌  وه‌سف،  له‌خۆده‌گرێ: 
دیسكورزه‌كان ده‌كا، وه‌ك پراكسیسه‌ دیاریكراوه‌كان له‌نێو توخمی‌ ئاركیفدا)77(، نه‌ك 

وه‌سفی‌ دیسپلینه‌كان بكا)78(.
كه‌واته‌ ئه‌م پێناسه‌یه‌ وه‌سف و ئاركیف، وه‌ك تێگه‌ سه‌ره‌كییه‌كانی‌ په‌یوه‌ست به‌ مێتۆد 
زیادده‌كا. فوكۆ، ده‌ڵێ‌: “ئاركیف بریتییه‌ له‌ كۆی‌ ئه‌و شتانه‌ی‌، كه‌ له‌نێو كولتووره‌كه‌مان 
) هی‌ ئه‌وروپی‌( ده‌گۆترێ و خه‌ڵكی‌ ده‌یانپارێزن، له‌لایان پڕ به‌هان و سه‌رله‌نوێ‌ به‌كاریان 
ده‌هێننه‌وه‌، كاریگه‌رییان دووپات ده‌بێته‌وه‌ و ده‌نووسرێنه‌وه‌)...(” له‌ ڕوانگه‌ی‌ فوكۆوه‌ 
ئاركیف به‌ته‌نیا واتای‌ تێكسته‌كان و دوكیۆمێنته‌كان ناگه‌یه‌نێ، به‌ڵكو كۆی‌)رێسا( و 
ده‌ستووره‌ دیاریكراوه‌كانی‌ نێو كولتووره‌)هی‌ ئه‌وروپی‌( بۆ دیارهێنان یان شاردنه‌وه‌ی‌ 
سته‌یتمێنته‌كان. سته‌یتمێنته‌كان یه‌كه‌ی‌ نێوه‌ندیین بۆ ئاركیۆلۆژیی له‌ فۆرمی‌ ئه‌ستوویی‌ 
یان پۆزه‌تیڤیستیدا. ئۆبژێكتی‌ ئاركیۆلۆگیی‌ زمان نییه‌، به‌ڵكو ئاركیفه‌، یان لێره‌بوونی‌ 
داڕشتنی‌  له‌  دیسكورزه‌كان  شرۆڤه‌ی‌  له‌  بریتییه‌  كه‌  دیسكورزه‌كانه‌،  كه‌ڵه‌كه‌بووی‌ 

ئاركیفدا)79(.
كه‌  دابنرێ،  نه‌نووسراوه‌كان  ڕێسا  سیسته‌می‌  شرۆڤه‌ی‌  وه‌ك  ده‌توانرێ‌  ئاركیۆلۆگیی‌ 
له‌نێو  ڕووداوێك  وه‌ك  ده‌كه‌ن،  پۆلبه‌ندیان  و  ئۆرگانیزه‌  و  به‌رهه‌مده‌هێنێ  ‌سته‌یتمێنت‌ 
ئاركیفدا. فوكۆ وه‌ها وه‌سفی‌ ئاركیف ده‌كا: “سیسته‌مێكی‌ گشتیی فۆرماندن و وه‌رگۆڕانی‌ 
سته‌یتمێنته‌كان”)80(. ئاركیۆلۆگیی پێناسه‌ی‌ ڕێساكانی‌ فۆرماندنی‌ گروی‌ سته‌یتمێنته‌كان 
ده‌كا. هه‌روه‌ها شیمانه‌ی‌ سته‌یتمێنته‌ نوێیه‌كان ڕه‌تناكاته‌وه‌، كه‌ هاوبه‌ندن له‌گه‌ڵ‌ ڕووداوه‌ 

ده‌ره‌كییه‌كان)81(.
 ئاركیف بابه‌تی‌ ئاركیۆلۆگیی‌ و شرۆڤه‌ی‌ ئاركیۆلۆگییه‌، به‌ڵام شرۆڤه‌ی‌ ئاركیۆلۆگیی بریتی‌ 
نییه‌ له‌ شیكردنه‌وه‌، بۆمان ڕوونناكاته‌وه‌، كه‌ داخۆ له‌ ڕابوردوودا چی‌ ڕوویدابێ، به‌ڵكو 
به‌ساده‌یی‌ وه‌سفی‌ ئه‌وه‌ ده‌كا، كه‌ چی‌ ڕووده‌دا، هه‌روه‌ها مه‌رجه‌كانی‌ دیسكورز چین، كه‌ 
شیمانه‌كراون بۆ ئه‌م ڕووداوه‌)82(. كه‌واته‌ ئاركیۆلۆگیی هه‌میشه‌ ئامانجه‌كه‌ی‌ بریتییه‌ 
له‌ به‌رهه‌مهێنانی‌‌مێژووی‌ هه‌نووكه‌‌)83(. واتا كایه‌ی‌ سه‌ره‌كیی شرۆڤه‌ی‌ ئاركیۆلۆگیی 

بریتییه‌ له‌: مێژوو.
شرۆڤه‌ی‌ ئاركیۆلۆگیی گرنگیی به‌ زمان له‌خۆیدا، یان فۆرمه‌ بونیادییه‌كانی‌ و لۆگیكی‌ 
له‌نێو ئه‌ستووێتی‌ و  ئامانجی‌ وه‌سفكردنی‌ فاكته‌كانی‌ دیسكورزه‌  به‌ڵكو  نادا،  ناوه‌كیی‌ 
دانراوییه‌كه‌ی‌ و پرسیاركردن سه‌باره‌ت به‌ مه‌رجه‌ مێژووییه‌كانی‌ و په‌یوه‌ندیی به‌ فاكته‌كانی‌ 

-دیسكورسیڤه‌كاندا)84(.  نا  فاكته‌  له‌نێو  گۆڕاوه‌كان  یان  هاوشێوه‌كان  دیسكورزه‌ 
ئاركیۆلۆژیی گرنگیی نادا به‌ واتا و لێكۆڵینه‌وه‌ له‌باره‌ی‌ ناوه‌كێتیی‌، به‌ڵكو گرنگیی به‌ 
ئاركیۆلۆژیی دیسكورز ده‌دا)85(. هه‌روه‌ها شرۆڤه‌ی‌ ئاركیۆلۆگیی پچڕانه‌كان و دابڕانه‌
كان)نابه‌رده‌وامییه‌كان( له‌خۆده‌گرێ، گرنگیی به‌ سه‌ره‌تا و كۆتاییه‌كان نادا، به‌ڵكو به‌ 

فۆرمه‌كانی‌ دیارهێنان و حه‌شاردان)86(.
*له‌ مێتۆدی‌ ئاركیۆلۆگییه‌وه‌ بۆ مێتۆدی‌ جینالۆگیی

فوكۆ له‌ ئاركیۆلۆگییه‌وه‌ بۆ جینالۆگیی گۆڕان به‌ مێتۆده‌كه‌ی‌ ده‌دا، ده‌شێ‌ دوو هۆكار 
كێشه‌ی‌  كۆمه‌ڵێ‌  به‌  په‌یوه‌سته‌  زانستیی‌،  هۆكاری‌  وه‌رگۆڕینه‌.  ئه‌م  بۆ  بكه‌ین  دیاریی 
زانستییه‌وه‌، كه‌ ئاركیۆلۆگیی ناتوانێ چاره‌سه‌ریان بكا، به‌تایبه‌تی‌ كێشه‌ی‌ واتا. هۆكاری‌ 
مێژوویی‌، په‌یوه‌سته‌ به‌ ڕووداوه‌كانی‌ ساڵی‌ 1968ی‌ فه‌ره‌نساوه‌، كه‌ كۆمه‌ڵێ‌ كێشه‌ و 
دۆزی‌ هه‌ڵگرتووه‌، به‌تایبه‌ت كێشه‌ی‌ ده‌سه‌ڵات به‌ سه‌رجه‌م فۆرمه‌كانیه‌وه‌، كه‌ ئاركیۆلۆگیی 
ناتوانێ دانوستانیان بكا، به‌هۆی‌ داخراویی‌ له‌نێو وه‌سفكردنی‌ په‌تیی‌ دیسكورزه‌كان، وه‌ك 
فاكتی‌ مێژوویی‌. ئاركیۆلۆگیی، جگه‌ له‌ وه‌سفكردن و شرۆڤه‌ ئامانجێكی‌ دی‌ نه‌بوو، به‌ده‌ر 

له‌ هه‌ر ڕاڤه‌یه‌ك یان هێرمینیۆتیكێك)87(.
مێتۆدی‌  ڕووه‌و  وه‌رگ��ۆڕان  هۆی‌  ده‌بێته‌  ئاركیۆلۆگیی  نوقسانییه‌ی‌  و  ناكارایی‌  ئه‌م 
تێبپه‌ڕێنێ.  نوقسانییه‌  و  ناكارایی‌  ئه‌م  ده‌توانێ  فوكۆوه‌  ڕوانگه‌ی‌  له‌  كه‌  جینالۆگیی، 
سه‌ده‌ی‌  له‌   .)origins(بنه‌ڕه‌ته‌كان پیشاندانی‌  واتا  گریكییه‌  واژه‌یه‌كی‌  جینالۆگیی، 
نۆزده‌دا، له‌ لای‌ چارلس داروین له‌ په‌رتووكی‌ “بنه‌ڕه‌تی‌ جۆره‌كان”دا واتایه‌كی‌ دیكه‌ی‌ 
جیاواز وه‌رده‌گرێ، هه‌روه‌ها له‌ لای‌ نیتچه‌ له‌ په‌رتووكی‌ “جینالۆگیی‌ مۆراڵ‌“دا واتایه‌كی‌ 
فه‌لسه‌فییانه‌ وه‌رده‌گرێ، فوكۆ جینالۆگیی له‌ ڕوانگه‌ نیتچه‌ییه‌كه‌وه‌ گۆڕان پێده‌دا. كه‌واته‌ 
لێره‌دا جینالۆگیی دوو واتای‌ جوداواز له‌خۆده‌گرێ، كه‌ ته‌واوكه‌ری‌ یه‌كدین. له‌ لایه‌كه‌وه‌ 
لێكۆڵینه‌وه‌یه‌ له‌ بنه‌ڕه‌ته‌كان، به‌ڵام له‌ لایه‌كی‌ دییه‌وه‌ لێكۆڵینه‌وه‌یه‌ له‌ په‌ره‌سه‌ندن و 

پێشكه‌وتن)88(.  
جینالۆگیی له‌ شرۆڤه‌ی‌ ئاركیۆلۆگییه‌وه‌ سه‌رچاوه‌ده‌گرێ، له‌ بنه‌ڕه‌تدا هه‌ردوو مێتۆده‌كه‌ 
ئیش ده‌كه‌ن بۆ خویاكردنی‌ فۆرمه‌كانی‌ دیسكورسیڤ و پراكسیسی‌ سه‌رده‌مه‌ مێژووییه‌ 
جیاوازه‌كان، به‌ڵام جینالۆگیی پتر تیشك ده‌خاته‌ سه‌ر پرسیاره‌كانی‌ ده‌سه‌ڵات، ڕێگه‌كانی‌ 
نێو دیسكورزی‌ ده‌سه‌ڵات، كه‌ ئیش له‌سه‌ر جه‌سته‌ ده‌كه‌ن)89(. له‌ ڕاستیدا جیاوازیی‌ 
 )neutral(پرنسیپیی‌ هه‌یه‌ له‌نێوان ‌ئاركیۆلۆگیی‌ و ‌جینالۆگیی‌دا، ئاركیۆلۆگیی له‌ بێلایه‌نيی‌
پراكسیسی‌  هه‌قیقه‌تی‌  و  له‌ ده‌سه‌ڵات  و جینالۆگیی  زانین  تیۆرییانه‌ی‌ سیسته‌مه‌كانی‌ 

خه‌بتینه‌كان ده‌كۆڵێته‌وه‌. زۆر له‌ خوێنه‌ران)توێژه‌ران(ی‌ فوكۆ له‌سه‌ر ئه‌وه‌ كۆكن، كه‌ 
ئاركیۆلۆگیی له‌ زانین و جینالۆگیی له‌ ده‌سه‌ڵات ده‌كۆڵێته‌وه‌)90(.

گه‌ر فوكۆ ئاركیۆلۆگیی به‌ شێوه‌یه‌كی‌ سه‌ره‌كیی به‌كاربهێنێ بۆ تیشك خستنه‌ سه‌ر 
زانینی‌ زانستیی‌ و پێشزانستیی‌، ئه‌وا په‌یوه‌ستبوونی‌ دامه‌زراوه‌كان له‌ته‌ك جینالۆگییدا، 
تیشكۆكه‌ی‌ فراوانتر ده‌كا بۆ پرۆسه‌ فره‌ گشتییه‌كان، كه‌ پێناسه‌ی‌ ڕێكبه‌ندییه‌ جڤاكییه‌كان 
دیارده‌هێنێ، وه‌ك: زیندان، ده‌وڵه‌تی‌ مۆدێرن، خویاكردنی‌ دامه‌زراوه‌ جڤاكیییه‌كان له‌نێو 

گشتییتیدا) 91(.
re� )جینالۆگیی‌ دژبه‌ری‌ مێتۆدی‌ ترادیسیۆنی‌ مێژووییه‌، ئامانجی‌ بریتییه‌ له‌ “تۆماركردن) 
 .”)finality(ی‌ تاكێتیی‌ ڕووداوه‌كان، كه‌ به‌ده‌رن له‌ هه‌ر یه‌كنه‌واییه‌كی‌ فیناڵێتی‌)cord
مێتافیزیكێكی‌  هیچ  و  بناغه‌یی‌  یاسایه‌كی‌  هیچ  نه‌گۆڕ،  هیچ جه‌وهه‌رێكی‌  بۆ جینالۆگ 
فیناڵێتیی‌ لێره‌بوونی‌ نییه‌، له‌ ڕوانگه‌ی‌ فوكۆوه‌ ئه‌ركی‌ جینالۆژ بریتییه‌ له‌ ڕووخاندنی‌ 
سه‌روه‌رێتیی‌ بنه‌ڕه‌ته‌كان و هه‌قیقه‌ته‌ نه‌گۆڕه‌كان)92(. هه‌روه‌ها فوكۆ جینالۆگیی، وه‌ك 
مێتۆدی‌ دیارهێنان و تێگه‌یشتن، له‌نێو گرنگێتیی‌ پراكسیسه‌ جڤاكییه‌كاندا ده‌ناسینێ، وه‌ك 
ئامرازێك بۆ به‌دیهێنانی‌ ڕێژه‌ی‌ پله‌به‌ندی‌ جیاكردنه‌وه‌ی‌ پراكسیسه‌كان له‌ تیۆرییه‌كانی‌ 

زانسته‌ مرۆڤایه‌تییه‌كان)93(. 
كه‌واته‌ هێشتاش مێتۆدی‌ ئاركیۆلۆگیی گرنگیی خۆی‌ هه‌یه‌ بۆ كاراكردن و خستنه‌گه‌ڕی‌ 
جینالۆگیی. واتا فوكۆ به‌ته‌واویی‌ ئاركیۆلۆگیی ئه‌فه‌رۆز نه‌كردووه‌، گه‌رچی‌ ڕووه‌و جینالۆگیی 
گۆڕانی پێداوه‌، به‌ڵام هاوته‌ریبانه‌ پێكه‌وه‌ ده‌یانخاته‌گه‌ڕ له‌نێو خه‌ریكگه‌رییه‌كانیدا. كه‌واته‌ 

ده‌شێ‌ بڵێین فوكۆ فه‌یله‌سوفێكی‌ جووت مێتۆده‌.

1-5 ئێكسكلوزیۆن )exclusion( له‌نێو دیسكورزدا:
فوكۆ له‌ “ریزبه‌ندی‌ دیسكورز”دا وه‌سفی‌ ئه‌و میكانیزمانه‌ ده‌كا، كه‌ دیسكورز سنووربه‌ند 
ده‌كه‌ن. دوو جۆر میكانیزم هه‌ن، میكانیزمه‌ ده‌ره‌كییه‌كان، كه‌ له‌ سێ‌ ئێكسكلوزیۆن 
هه‌روه‌ها  شێتیی‌،  و  هۆشمه‌ندیی‌  نێوان  دابه‌شاندنی‌   ،)taboo(ت��اب��وو پێكهاتوون: 
دابه‌شاندنی‌ نێوان ڕاستیی‌ و هه‌ڵه‌. میكانیزمه‌ ناوه‌كییه‌كان، كه‌ له‌ سێ‌ ئێكسكلوزیۆن 
پێكهاتوون: كۆمێنت )comment(، نووسه‌ر/ دانه‌ر )the author( و دیسپلینی‌ 

زانین.
1. میكانیزمه‌ ده‌ره‌كییه‌كانی‌ ئێكسكلوزیۆن:

A: تابوو: بریتییه‌ له‌ فۆرمێكی‌ یاساغ كردن، به‌ڕێی‌ چێكردنی‌ ئاسته‌نگ بۆ په‌یڤین له‌باره‌ی‌ 
بابه‌ته‌ جه‌خته‌كانی‌، وه‌ك: سێكسوالێتيی‌، مه‌رگ و پۆله‌تیك. هه‌روه‌ها سنووربه‌ندكردنی‌ 

ئه‌و ڕێگه‌یه‌ی‌، كه‌ پێی‌ ده‌ئاخڤین له‌باره‌ی‌ ئه‌م بابه‌ته‌وه‌)94(. كه‌واته‌ مافی‌ گۆتنی‌ هه‌موو 
شتێكمان نییه‌، له‌ هه‌موو دۆخێكدا، لێره‌دا نه‌ریتی‌ تایبه‌ت هه‌یه‌ بۆ هه‌ر دۆخێك)95(. 
له‌ ئینگلاندی‌ سه‌رده‌می‌ فیكتۆریادا، دانوستاندنی‌ ئاوه‌ڵا له‌باره‌ی‌ سێكسه‌وه‌ ده‌بووه‌ هۆی‌ 
ڕێزمه‌ندێتیی‌‌  به‌هاكانی‌  له‌ سه‌رجه‌م  دوورده‌خرایه‌وه‌  ڕێزمه‌ندیی‌، سێكسوالێتيی‌  نه‌مانی‌ 
بابه‌ته‌كانی‌ سێكس و پۆله‌تیكدا  له‌نێو  به‌تایبه‌تی‌  یاساغیی‌،  كۆمه‌ڵگه‌)96(. كێشه‌ی‌ 
دیارده‌هێنرێ، فوكۆ ده‌ڵێ‌: “دیسكورز له‌ ڕواڵه‌تدا، وه‌ك شتێكی‌ ساده‌یه‌ ده‌رده‌كه‌وێ‌، 
به‌ڵام فۆرمه‌كانی‌ یاساغ كردن پێوه‌ی‌ لكاون، كه‌ به‌ خێرایی‌ و زوو په‌یوه‌ندییه‌كه‌ی‌ له‌ته‌ك 

حه‌ز و ده‌سه‌ڵاتدا ئاشكرا ده‌كه‌ن”)97(.
له‌  دابه‌شاندنه‌  ئه‌م  فوكۆ  ڕوانگه‌ی‌  له‌  و شێتیی:  نێوان هۆشمه‌ندیی  دابه‌شاندنی‌   :B
‌چه‌رخی‌ ناڤینه‌وه‌ سه‌ره‌تا ده‌گرێ و له‌ ‌سه‌رده‌می‌ كلاسیكدا پتر په‌ره‌ده‌سه‌نێ، كه‌ فوكۆ 
لێیكۆڵیوه‌ته‌وه‌.  درێژی‌  به‌  كلاسیك”دا  سه‌رده‌می‌  له‌  شێتیی  “مێژووی‌  په‌رتووكی‌  له‌ 
پێشتر سه‌رجه‌م تاكه‌كان له‌نێو كۆمه‌ڵگه‌دا پێكه‌وه‌ ده‌یانگوزه‌راند، به‌ڵام ئێستا به‌هۆی‌ 
هاتنه‌گۆڕێی‌ زیندان و كلینیك و هتد كۆمه‌ڵگه‌ بۆ دژبه‌ری‌ هۆشمه‌ندیی و شێتیی، ساغ 
 mental(و ناساغ، ئاسایی‌ و نائاسایی‌، دابه‌ش ده‌كرێ، به‌ پاساوی‌ نه‌خۆشی‌ مێشك
illness(، كه‌ گه‌ره‌كه‌ چاره‌بكرێن، ئه‌مانه‌ له‌ ژێر ناوی‌ شێتییدا له‌ خه‌ڵك جیاده‌كرێنه‌وه‌ 
و ده‌خرێنه‌ كه‌ناری‌ كۆمه‌ڵگه‌وه‌. لێره‌دا دیسكورزی‌ شێتیی وه‌ك دیسكورزێكی‌ بۆش و 
بێ‌ به‌ها، كه‌ خودان گرنگیی و هه‌قیقه‌ت و توانستی‌ پێشبینیی‌ بۆ ئاینده‌ نییه‌، ده‌بێته‌ 
دژبه‌ری‌ دیسكورزی‌ خودان هه‌قیقه‌ت، كارایی‌ و هۆشمه‌ندیی. له‌ سه‌رجه‌م حاڵه‌ته‌كاندا 
و  و جیاكاریی‌  دابه‌شاندن  كرده‌ی‌  پراكسیسی‌  له‌ جێگه‌ی‌  بریتییه‌  دیسكورزی‌ شێتیی 

ڕه‌تكردنه‌وه‌)98(.  
C: دابه‌شاندنی‌ نێوان ڕاستی‌ و هه‌ڵه‌: فوكۆ نه‌خشه‌ی‌ ئه‌م دابه‌شاندنه‌ له‌نێو دیسكورزێكی‌ 
دیاریكراو یان كولتوورێكدا ده‌كێشێ، كه‌ له‌ گریكه‌وه‌ تا نوێسه‌رده‌م سه‌ره‌تا ده‌گرێ، كه‌ 
تێیدا وه‌سفی‌ فۆرمه‌ جیاوازه‌كانی‌ خویابوونی‌ ویستی‌ هه‌قیقه‌ت ده‌كا. هه‌روه‌ها دابه‌شاندنه‌ 
جیاوازه‌كانی‌ نرخاندنی‌ چ ڕاسته‌ و چ هه‌ڵه‌یه‌ له‌ نێوان دیسكورزی‌ ئاوه‌زمه‌ندانه‌ی‌ پلاتۆن 
به‌  پابه‌ند  ڕێنیسانسی‌  سه‌رده‌می‌  دیسكورزی‌  نێوان  له‌  سۆفیسته‌كاندا.  دیسكورزی‌  و 
پێوانه‌ و پۆلێنكردن و دیسكورزی‌ چه‌رخی‌ ناڤینی‌ پابه‌ند به‌ تیۆلۆگییه‌وه‌. هه‌موویان یه‌ك 

میكانیزمیان هه‌یه‌: ویست بۆ هه‌قیقه‌ت)99(.
یارمه‌تی   فوكۆ ئه‌وه‌ خویاده‌كا، كه‌ “ویست بۆ هه‌قیقه‌ت به‌ڕێی‌ ڕیزێك دام��ه‌زراوه‌وه‌ 
كۆگه‌كان،  بڵاوكردنه‌وه‌،  و  خانه‌كانی‌ چاپ  په‌روه‌رده‌ییه‌كان،  دامه‌زراوه‌  وه‌ك:  ده‌درێ‌، 
یان  پێشوو  زانستییه‌كانی‌  كۆمه‌ڵه‌  هه‌روه‌ها  په‌رتووكخانه‌كان،  یاساییه‌كان،  دامه‌زراوه‌ 

ئیش  دامه‌زراوانه‌  ئه‌م  سه‌رجه‌م  فوكۆوه‌  ڕوانگه‌ی‌  له‌  ئ��ه‌م��ڕۆ”)100(.  تاقیگه‌كانی‌ 
ده‌كه‌ن بۆ ده‌رهاویشتنی‌ ئه‌و سته‌یتمێنتانه‌ی‌، كه‌ وه‌ك هه‌ڵه‌ كاره‌كته‌ریزه‌یان ده‌كه‌ن، 
هه‌روه‌ها پاراستنی‌ ئه‌و سته‌یتمێنتانه‌ی‌، كه‌ وه‌ك ڕاست كاره‌كته‌ریزه‌یان ده‌كه‌ن له‌نێو 

خوولانه‌وه‌دا)101(. 
2: میكانیزمه‌ ناوه‌كییه‌كانی‌ ئێكسكلوزیۆن: میكانیزمه‌ یه‌كه‌مییه‌كان ده‌ره‌كیی‌ بوون، واتا 
له‌ ده‌ره‌وه‌ چاودێریی‌ دیسكورزیان ده‌كرد، به‌ڵام فوكۆ شرۆڤه‌ی‌ كۆمه‌ڵه‌یه‌كی‌ دی‌ ده‌كا، 
كه‌ ناوه‌كین، تایبه‌تن به‌ خودی‌ دیسكورز، پراكتیزه‌ی‌ چاودێرییه‌كی‌ تایبه‌تیی‌ ده‌كه‌ن: 
“میكانیزمه‌كان له‌ فۆرمی‌ پرنسیپه‌كانی‌ پۆلێنكردن و سیسته‌ماتیزه‌كردن و دابه‌شاندندا 
دیكه‌ی‌  لایه‌نێكی‌  به‌ڕێوه‌بردنی‌  به‌  په‌یوه‌سته‌  فه‌رمانه‌كه‌  لێره‌دا  ده‌كه‌ن.  ئیش  باشتر 

دیسكورز: ڕه‌هه‌ندی‌ ڕوودان و ڕێكه‌وت”)102(. 
A: كۆمێنت)comment(: بریتییه‌ له‌ نووسین سه‌باره‌ت به‌ سته‌یتمێنته‌كانی‌ ئه‌ویدی‌. 
كۆمێنتاری‌ ئه‌دگاری‌ ده‌وڵه‌مه‌ندیی‌ و پڕیی‌ و هه‌میشه‌یی‌ تێكسته‌كه‌یه‌ له‌ زۆربه‌ی‌ ساته‌كاندا، 
كه‌ ئه‌م به‌هایانه‌ به‌ڕێی‌ كرده‌ی‌ كۆمێنتارییه‌وه‌ چێده‌كا )103(. له‌ ڕوانگه‌ی‌ فوكۆوه‌ 
هه‌موو كولتووره‌كان تێكستی‌ بنگه‌هییان هه‌یه‌، بۆ خوێندنه‌وه‌ و ڕاڤه‌كردنیان و دووباره‌ 
خوێندنه‌وه‌یان، كه‌ په‌یوه‌ستن به‌ تێكسته‌ یاسایی‌، ئایینیی‌ و وێژه‌ییه‌كان)104(. بۆ 
نموونه‌: له‌ خۆرئاوا، بیبل )Bible( تێكستێكه‌، هه‌میشه‌ له‌ چاپدایه‌، كۆپییه‌كانی‌ له‌ 
زۆربه‌ی‌ ماڵه‌كاندا هه‌ن، زۆر له‌ كۆمێنتاره‌ پۆله‌تیكییه‌كان بۆ گۆتاردانه‌كانیان سیتات 
شیكردنه‌وه‌ی‌  بۆ  ته‌رخانكراون  تیۆلۆگیی‌  زانستگه‌ی‌  به‌شه‌كانی‌  وه‌رده‌گ��رن.  بیبل  له‌ 
بیبل. ڕۆژنامه‌ و گۆڤاره‌كان)Journals( ته‌رخانده‌كرێن بۆ شیكردنه‌وه‌ی‌ بیبل، بۆیه‌ 
و  خۆی‌  بیبل  ڕێیه‌وه‌  به‌م  هه‌یه‌،  بیبل  به‌  سه‌باره‌ت  نوێ‌  كۆمێنتی‌  و  ڕاڤه‌  هه‌میشه‌ 
سووڕی‌  له‌نێو  پارێزه‌ری‌  و  دیسكورز  داڕێژه‌ری‌  به‌  ده‌بن  له‌باره‌یه‌وه‌،  سته‌یتمێنته‌كان 

كۆمه‌ڵگه‌ی‌ خۆرئاواییدا)105(.

چییه‌؟”دا،  دانه‌ر  “نووسه‌ر/  و  دیسكورز”  “ریزبه‌ندی‌  له‌  فوكۆ  دانه‌ر:  نووسه‌ر/   :B
نووسه‌ر،  نه‌ك  دیسكورزه‌،  گرنگ  كه‌  به‌وه‌ده‌كا،  ئاماژه‌  ده‌كا،  میكانیزمه‌  ئه‌م  باسی‌ 
نه‌ك  نووسه‌ر  “ئه‌ڵبه‌ت  ده‌بێژێ‌:  فوكۆ  نووسه‌ر)106(.  به‌بێ‌  هه‌ن  دیسكورز  چونكه‌ 
كۆكردنه‌وه‌ی‌  پرنسیپی‌  وه‌ك  به‌ڵكو  ده‌نووسێ‌،  یان  ده‌بێژێ  كه‌  ئاخێوه‌ر،  تاكی‌  وه‌ك 
سه‌رجه‌م دیسكورزه‌كان، كه‌ یه‌كه‌ و بنه‌ڕه‌تی‌ ئاماژه‌كانی‌ دیسكورز و چه‌قی‌ یه‌كخستنیانه‌. 
ئه‌م پرنسیپه‌ له‌ هه‌موو جێگه‌یه‌ك ئیش ناكا و چۆنێتییه‌كی‌ چه‌سپاوی‌ نییه‌“)107(. 
له‌ ڕوانگه‌ی‌ فوكۆوه‌ ئاخافتنی‌ ڕۆژانه‌، سرووت، په‌یماننامه‌كان، دوكیۆمێنتی‌ یاسایی‌ و 

بڵاوكراوه‌كان، بریتین له‌ دیسكورزی‌ بێ‌ نووسه‌ر، چونكه‌ كاتیین و له‌ لایه‌ن گروه‌كان/ 
تیپه‌كانه‌وه‌ چێده‌كرێن نه‌ك تاكه‌كه‌سی‌ نووسه‌ر)108(. 

C: دیسپلینی‌ زانین: ئه‌م میكانیزمه‌ به‌ سه‌پاندنی‌ كۆمه‌ڵه‌ پێوه‌ر و پێودانگێك ئیش ده‌كا 
بۆ سنووربه‌ندكردنی‌ ده‌سه‌ڵاتی‌ دیسكورز، یان له‌سه‌ر بنه‌مای‌ ئینتیما بۆ كایه‌یه‌كی‌ دیاریكراو 
یان دوورخستنه‌وه‌ی‌ له‌ بواره‌كه‌ی‌، كه‌ پێچه‌وانه‌ی‌ فۆرمی‌ ویستی‌ هه‌قیقه‌ته‌)109(. 

دیسپلینی‌ زانین بریتییه‌ له‌ كۆمه‌ڵێ‌ ئۆبژێكت و مێتۆد و ده‌ستوور، كه‌ بواری‌ داهێنانی‌ 
هه‌یه‌  تازه‌ی‌  سته‌یتمێنتی‌  فۆرماندنی‌  شیمانه‌ی‌  هه‌روه‌ها  تێده‌په‌ڕێنێ.  تاكی‌ ‌نووسه‌ر‌ 
نادیاریكراو)110(. دیسپلینه‌كان ئیش ده‌كه‌ن وه‌ك سنووربه‌ندكردنی‌  به‌ شێوه‌یه‌كی‌ 
دیسكورز، چونكه‌ له‌نێو ڕووبه‌ری‌ بابه‌ته‌ تایبه‌ته‌كاندا نه‌خشه‌ی‌ شیمانه‌ی‌ زانین ده‌كێشن 

.)111(
زانین پرنسیپێكه‌ بۆ چاودێریی به‌رهه‌مهێنانی‌ دیسكورز، كه‌  فوكۆ ده‌ڵێ‌: “دیسپلینی‌ 
و  ڕێسا  هه‌میشه‌یی‌  زیندووی‌  فۆرمێكی‌  كه‌  شوناس،  وازی‌  به‌ڕێی‌  ده‌كا  سنووربه‌ندی‌ 

ده‌ستووره‌كان وه‌رده‌گرێ”)112(. 
 

:Discourse & Truth 2 دیسكورز و هه‌قیقه‌ت-
1-2 دیسكورز، هه‌قیقه‌ت و پراكسیس

  له‌ ڕوانگه‌ی‌ فوكۆوه‌ هه‌قیقه‌ت له‌نێو هزری‌ خۆرئاوایی پاش سۆكراتێسه‌وه‌ تا هه‌نووكه‌ 
داخۆ  پرسیاری‌  به‌ڕێی  یه‌كه‌م،   :)Problematised(كێشه‌ێنراوه‌ ڕێگه‌وه‌  دوو  له‌ 
چۆن ده‌زانین، چی ڕاسته‌؟ دووه‌م، به‌ڕێی پرسیاركردن سه‌باره‌ت به‌ گرنگیی پراكسیسی 
ئه‌م زانینه‌)113(. فوكۆ به‌مه‌ ڕه‌خنه‌ له‌ فه‌لسه‌فه‌ و مێتافیزیكی ترادیسیۆنیی ده‌گرێ 
په‌یوه‌ست به‌ كێشه‌یاندنی هه‌قیقه‌ته‌وه‌، هه‌روه‌ك ڕه‌خنه‌ی‌ هایدێگه‌ر له‌ نوێسه‌رده‌م، كه‌ 
ده‌بێژێ‌ هه‌قیقه‌تی بوونی له‌بیرچۆته‌وه‌. فوكۆ ده‌پرسێ: “سه‌بژێكتی هه‌قیقه‌ت چییه‌، 
سه‌بژێكت چییه‌، كێ هه‌قیقه‌ت ده‌بێژێ؟”، فوكۆ ڕایده‌گه‌یه‌نێ: “من له‌ته‌ك هایدێگه‌ردا 

ده‌خه‌بتم بۆ په‌رچاندنی سه‌رجه‌م ئه‌مانه‌ و له‌ هایدێگه‌ره‌وه‌ ده‌ستپێده‌كه‌م”)114(. 
بۆ  فه‌یله‌سوفان  له‌  هه‌ندێك  هه‌یه‌،  هه‌قیقه‌ت  بۆ  جیاوازیان  ڕوانگه‌ی‌  فه‌یله‌سوفان    
و  نه‌گۆڕ  هه‌بوویه‌كی  به‌  په‌یوه‌سته‌  هه‌قیقه‌ت  تێگه‌ی  كه‌  پێیانوابوو،  درێژ  ماوه‌یه‌كی 
نه‌بزۆك و زه‌رووریی له‌ به‌رانبه‌ر بگۆڕیی‌ و بزۆكییدا، كه‌ پابه‌نده‌ به‌ لێكۆڵینه‌وه‌ی‌ هۆكاره‌ 
یه‌كه‌مییه‌كان و پرنسیپه‌ هه‌مه‌كییه‌كانی بوون بۆ گه‌یشتن به‌ فۆرمێكی ترانسێندێنتال، 
كه‌ ناشێ ڕیالێتیی كاریگه‌ریی له‌سه‌ر بنوێنێ، به‌ڵام هه‌ندێك فه‌یله‌سوفی دیكه‌ پێیانوایه‌، 
و  گونجان  واتای  به‌  پراكسیس،  و  تیۆریی  پێكه‌وه‌گونجانی  له‌  بریتییه‌  هه‌قیقه‌ت  كه‌ 

هارمۆنیی نێوان ئه‌زموونه‌كان و سیسته‌مه‌كان، به‌ڵام له‌ ڕوانگه‌ی‌ سێیه‌مه‌وه‌ هه‌قیقه‌ت 
بریتییه‌ له‌ هاوبه‌ندیی زانین و ئۆبژێكته‌كانی. هه‌روه‌ها هه‌ندێك له‌ فه‌یله‌سوفان جه‌خت 
له‌سه‌ر ڕێژه‌ییبوونی فه‌لسه‌فه‌ ده‌كه‌نه‌وه‌ وه‌ك سۆفیسته‌كان له‌ گریكی كه‌ڤن یان نیتچه‌ 
به‌گوێره‌ی‌  هه‌میشه‌  بزۆكه‌،  و  بگۆڕ  هه‌قیقه‌ت  ده‌ڵێن  كه‌  ئه‌وروپیدا،  نوێسه‌رده‌می  له‌ 

بارودۆخه‌كان ده‌گۆڕێ، كه‌ ئه‌مه‌ش دژبه‌ری‌ تێگه‌ی‌ ڕه‌هایه‌تیی هه‌مه‌كییه‌)115(.
  تێگه‌ی‌ هه‌قیقه‌ت له‌ لای‌ فوكۆ ڕیشه‌ییانه‌ جیاوازه‌ له‌ ئاماژه‌كانی ئه‌م تێگه‌یه‌ له‌نێو 
مێژووی ئۆنتۆلۆگیی خۆرئاوادا، هه‌قیقه‌ت ده‌ره‌نجامی یه‌كایه‌تیی نێوان تێگه‌ و فاكته‌كه‌ی‌ 
نییه‌ له‌ ڕیالێتیدا، هه‌روه‌ها به‌رهه‌می ڕاڤه‌ی‌ سه‌بژێكتیڤی‌ نییه‌، كه‌ من پراكسیسم كردووه‌، 
هه‌روه‌ك ده‌ره‌نجامی ڕه‌خنه‌ی‌ ئاوه‌زێكی دیاریكراو نییه‌، كه‌ سنووری‌ زانینی ڕاست و 
ده‌ستووری داناوه‌ یان هاوواتای‌ یاسای زانستیی نییه‌، كه‌ به‌ ئه‌زموون ڕاستێنراوه‌. فوكۆ 

هه‌قیقه‌ت له‌ سه‌رجه‌م فۆرم و تێگه‌یشتنه‌ مێتافیزیكییه‌كان داده‌ماڵێ)116(.
  فوكۆ ڕایده‌گه‌یه‌نێ: “خودی سه‌بژێكتی زانین مێژووی هه‌یه‌، په‌یوه‌ندیی نێوان سه‌بژێكت 
و ئۆبژێكت، یان زۆر به‌ ڕوونیی خودی هه‌قیقه‌ت، مێژووی هه‌یه‌“)117(. فوكۆ ده‌بێژێ 
پێكه‌وه‌گه‌ریی‌  له‌ته‌ك  ئه‌كت‌  له‌ ‘نه‌ریتاندنی  بوو  بریتی  هه‌قیقه‌ت  كه‌ڤندا  سه‌ده‌ی‌  له‌ 
گۆتنی  بۆ  پێدراوبوون  ده‌سه‌ڵات  بێژان  سرووش  و  هۆنه‌ران  ده‌سه‌ڵاتدا.  ‘پراكسیسی 
هه‌قیقه‌ت وه‌ك ‘ماف‘ێك، به‌ڵام له‌ سه‌ده‌ی‌ پێنج و چواری‌ پێش زاییندا ئه‌م پارادیگمایسه‌ی‌ 
نه‌ریتی دیسكورز هاڤڕكێ ده‌كرێ به‌ڕێی جوداوازییه‌كی تازه‌ی‌ نێوان دیسكورزی ڕاستیی و 
هه‌ڵه‌وه‌. فوكۆ هاوڕایه‌ له‌ته‌ك هایدێگه‌ردا، كه‌ سۆكراتێس و پلاتۆن ئامرازی سه‌ركه‌وتنی 

ئه‌م تێگه‌ تازه‌یه‌ی‌ هه‌قیقه‌تن)118(.

  له‌ چه‌رخی‌ ناڤیندا پاشاكان پراكتیزه‌ی‌ مافی خواوه‌ندێتیان ده‌كرد ‘واتا خودان هه‌قیقه‌تی 
و  بۆ هه‌قیقه‌ت  وه‌رگۆڕا  هه‌ڤده‌یه‌مدا شوێنی خوا  له‌ سه‌ده‌ی  به‌ڵام  بوون‘  خواوه‌ندیی 
زانست. له‌ سه‌رده‌می ڕێنیسانسدا ‘هاوشێوه‌یی خواوه‌ندێتیی‘ كاره‌كته‌ریزه‌ ده‌كرا، به‌ڵام له‌ 
سه‌رده‌می كلاسیكدا ئه‌مه‌ وه‌رگۆڕا بۆ ‘هه‌قیقه‌تی سروشتیی‘ و له‌ سه‌رده‌می نوێدا پابه‌ند 
بوو به‌ ‘مرۆڤ‘ه‌وه‌. ڕوانگه‌یه‌كی زۆر گرنگ له‌م وه‌رگۆڕانانه‌دا بۆ فوكۆ گه‌شه‌كردنی ‘زانسته‌ 
مرۆڤایه‌تییه‌كان‘ه‌. ئه‌م دیسپلینانه‌ پێكهاتن به‌ مه‌به‌ستی به‌رهه‌مهێنانی زانستییانه‌ی‌ زانین 
و هه‌قیقه‌ت سه‌باره‌ت به‌ خه‌ڵك)119(. له‌نێو دابه‌شاندنی شێتیی و هۆشمه‌ندییه‌وه‌، 
 Reason(كه‌ دێكارتی كاره‌مانی نوێسه‌رده‌م ڕۆڵێكی كارای‌ تێدا هه‌بوو، چاخی ئاوه‌ز
به‌  پێودانگی هه‌قیقه‌ت، شێتیی ده‌بێ  و  پێوه‌ر  به‌  ئاوه‌ز ده‌بێ  و  دێته‌گۆڕێ‌   )Age
هێمانومای خه‌ون و خه‌یاڵبڵاویی و هه‌ڵه‌. بۆیه‌ شێتیی به‌ ته‌واویی فڕێدرایه‌ ده‌ره‌وه‌ی‌ 

ته‌واویی  به‌  شێتیی  پاشان  هه‌قیقه‌ت،  و  زانین  به‌  سه‌باره‌ت  دانوستاندنه‌كان  كایه‌ی‌ 
هیچێندرا، و له‌ لایه‌ن ئاوه‌زه‌وه‌ هه‌قیقه‌تێك بۆ شێتیی هێنرایه‌ گۆڕێ.

  له‌ ڕوانگه‌ی‌ فوكۆوه‌ ئازار و هه‌قیقه‌ت په‌یوه‌ندن له‌ته‌ك یه‌كدیی و جیانابنه‌وه‌، به‌رهه‌می 
هه‌قیقه‌ت ده‌ره‌نجامی ئه‌م په‌یوه‌ندییه‌یه‌. فوكۆ ده‌بێژێ: “جه‌سته‌ ئاماده‌یه‌ بۆ سزادان، 
بریتییه‌ له‌ شوێنی میكانیزمی سزا و ڕاگه‌یاندنی هه‌قیقه‌ت، ئه‌م هاوبه‌ندییه‌ له‌ نێوان 
كایه‌ی‌ سزادان و هه‌قیقه‌تدا ده‌رده‌كه‌وێ. هه‌روه‌ها له‌ جێبه‌جێكردنی خودی بڕیاره‌كه‌شدا 
له‌ میانه‌ی‌ ئه‌شكه‌نجه‌ی ئاشكراوه‌ بۆ دیارهێنانی هه‌قیقه‌تی تاوانبارێتیی، كه‌ ئاماده‌یه‌ له‌ 
به‌رده‌م هه‌موواندا. كه‌واته‌ جه‌سته‌ هه‌میشه‌ هه‌قیقه‌تی تاوان به‌رهه‌م ده‌هێنێ”)120(. 
  فوكۆ پێیوایه‌ دوو میكانیزم له‌ مێژوودا هه‌ن بۆ به‌رهه‌مهێنانی هه‌قیقه‌تی سێكسوالێتیی‌، 
كه‌ بریتین له‌: ‘هونه‌ری‌ ئیرۆتیكا )Erotica(‌ی خۆرهه‌ڵاتیی و ‘زانستی سێكسوالێتیی‌ی‌ 
خۆرئاوایی. هونه‌ری‌ ئیرۆتیكا ئامانجی هه‌ڵهێنجانی هه‌قیقه‌ته‌ له‌نێو خودی چێژدا به‌ گه‌ڕانه‌وه‌ 
بۆ ئه‌زموون و پراكسیس. هه‌روه‌ها مه‌به‌ستی كۆنترۆڵكردنی ڕه‌های‌ جه‌سته‌، چێژێكی 
بێ هاوتا و دوورخستنه‌وه‌ی‌ مه‌رگ و تێپه‌ڕاندنییه‌تی، به‌ڵام زانستی سێكسوالێتیی، كه‌ 
تایبه‌تمه‌نده‌ به‌ ژیاری‌ خۆرئاوا، هه‌ر له‌ كه‌ڤنه‌وه‌ بریتی بووه‌ له‌ ‘ته‌كنۆلۆگیی كۆنفێسیۆن 
-Confession -الاعتراف‌ كه‌ فۆرمێكی ‘زانین / ده‌سه‌ڵات‘ه‌ و له‌ بنه‌ڕه‌تدا جودایه‌ له‌ 

پاڵهێزی خۆرهه‌ڵاتیی)121(.                         
  له‌ سه‌ده‌ی‌ نۆزده‌یه‌مدا داڕشتنی سێكسوالێتيی له‌نێو زاراڤه‌ زانستییه‌كاندا پتر بوو. 
ئۆبژێكتی  وه‌ك  كرد،  گه‌شه‌ی  سێكسوالێتیی  زانستی  خۆرئاواییه‌كاندا  كۆمه‌ڵگه‌  له‌ 
سێكس  هه‌قیقه‌تی  و  سێكس  به‌  سه‌باره‌ت  هه‌قیقییه‌كان  دیسكورزه‌  به‌رهه‌مهێنانی 
میكانیزمی  یان  ته‌كنیك  له‌  بوو  بریتی  سێكسوالێتیی  زانستی  نێوه‌ندی  ئاخافتن.  بۆ 
به‌رهه‌مهێنانی هه‌قیقه‌تی سێكس، كه‌ ناوده‌نرا كۆنفێسیۆن، مێژووه‌كه‌ی‌ ده‌گه‌ڕێته‌وه‌ بۆ 
چه‌رخی‌ ناڤینی دیانیی)122(. له‌ سه‌رده‌مانی‌ دواتردا كۆنفێسیۆن له‌ كایه‌ی ئایینه‌وه‌ 
وه‌رچه‌رخا بۆ دیارهێنانی یه‌كێك له‌ ته‌كنیكه‌ جیاوازه‌كانی به‌رهه‌مهێنانی هه‌قیقه‌ت به‌ڕێی 
چه‌ندان دامه‌زراوه‌ و پراكسیسی ڕۆژانه‌وه‌، به‌ جۆرێك ده‌گۆترا مرۆڤی خۆرئاوایی بریتییه‌ له‌ 
‘ئاژه‌ڵێكی كۆنفێسیۆنه‌ر‘، كه‌ بریتی بوو له‌ چێوه‌یه‌كی گشتقیی بڕیاردان بۆ به‌رهه‌مهێنانی 
دیسكورزی هه‌قیقه‌ت سه‌باره‌ت به‌ سێكس)123(. بۆ فوكۆ هه‌قیقه‌ت جیانابێته‌وه‌ له‌ 
ڕێگه‌ی‌ بونیادنان و داڕشتنه‌كه‌ی‌، وازی هه‌قیقه‌ت ڕاڤه‌ ناكرێ له‌ ده‌ره‌وه‌ی‌ ستراتیژێتیی 

فۆرماندنی)124(. 
  كه‌واته‌ هه‌قیقه‌ت كۆمه‌ڵێك ڕێگه‌ی‌ سیسته‌ماتیزه‌كراوه‌ له‌پێناو به‌رهه‌مهێنانی كانوون 

و یاسا، دابه‌شاندن و ئاڵوگۆڕاندن و كاراكردنی سته‌یتمێنته‌كان)125(. لێره‌وه‌ فوكۆ 
واژه‌یه‌كی تازه‌ به‌كارده‌هێنێ، ئه‌ویش ‘وازییه‌كانی هه‌قیقه‌ت - Games of Truth‘ه‌ 
به‌ چالاكییه‌كانمان  دام��ه‌زراوه‌ گشتییه‌كان ده‌سه‌ڵات  كه‌  ئه‌وه‌،  له‌سه‌ر  بۆ جه‌ختكردن 
ده‌ده‌ن به‌ڕێی بانگه‌وازی په‌یڤینی هه‌قیقه‌ته‌وه‌، ئه‌م بانگه‌وازه‌ به‌نده‌ له‌سه‌ر دامه‌زراوه‌كان 
و پراكسیسی دیسكورسیڤ. فوكۆ پێناسه‌ی‌ وازییه‌كانی هه‌قیقه‌ت ده‌كا وه‌ك “كۆمه‌ڵێك 
میكانیزم بۆ بردنه‌وه‌ی‌ ده‌ره‌نجامێكی جه‌خت، كه‌ به‌نده‌ له‌سه‌ر پرنسیپ و ڕێساكانی ئه‌م 
میكانیزمانه‌، ڕه‌نگه‌ ڕه‌وا یان ناڕه‌وا بن” یان به‌ ساناهی وه‌ك “كۆمه‌ڵێك ڕێسا و ده‌ستوور، 

كه‌ هه‌قیقه‌ت به‌رهه‌م ده‌هێنن”)126(.

  له‌ دیدی‌ فوكۆوه‌ هه‌موو كۆمه‌ڵگه‌یه‌ك ‘پیرۆی هه‌قیقه‌ت - Regimes of Truth‘ی 
ناشێ  فوكۆوه‌  ڕوانگه‌ی‌  له‌  هه‌قیقه‌ته‌)127(.  گشتیی‘  كه‌ ‘پۆله‌تیكی  هه‌یه‌،  خۆی‌ 
تاك  نه‌بێ.  تاكه‌وه‌  و  ده‌سه‌ڵات  به‌  په‌یوه‌ست  ته‌نیا  بئاخڤین  هه‌قیقه‌ت  به‌  سه‌باره‌ت 
گۆزارشت له‌ دڵی ستراتیژێتی به‌رهه‌مهێنانی هه‌قیقه‌ت ده‌كا و توخمێكی نێوه‌ندییه‌ له‌ 
له‌  زانین و كایه‌ی‌ پراكسیسی ده‌سه‌ڵاتدا)128(. فوكۆ ده‌ڵێ‌: “هه‌قیقه‌ت  ڕێكبه‌ندی 
ده‌ره‌وه‌ی‌ ده‌سه‌ڵات نییه‌ و به‌بێ ده‌سه‌ڵات نییه‌...”)129(. ویستی هه‌قیقه‌ت له‌نێو 
كولتووری‌ خۆرئاوادا هه‌میشه‌ له‌ قوڵاییدا له‌ ژێر سایه‌ی‌ ویستی ده‌سه‌ڵاتدایه‌)130(. 
لێره‌دا مه‌به‌ست كورتكردنه‌وه‌ی‌ هه‌قیقه‌ت نییه‌ بۆ سه‌رجه‌م سیسته‌مه‌كانی ده‌سه‌ڵات، 
ئاخر ئه‌مه‌ خه‌یاڵبڵاوییه‌ له‌به‌رئه‌وه‌ی‌ خودی هه‌قیقه‌ت ده‌سه‌ڵاته‌. به‌ڵكو دوورخستنه‌وه‌ی‌ 
ده‌سه‌ڵاتی هه‌قیقه‌ته‌ له‌ فۆرمه‌كانی سه‌روه‌ریی)جڤاكیی و ئابووریی و كولتووریی(دا، كه‌ 

تا هه‌نووكه‌ كارایه‌ تێیاندا.
  فوكۆ ده‌بێژێ: ‘ئابووریی پۆله‌تیكیی‘ هه‌قیقه‌ت له‌ كۆمه‌ڵگه‌ خۆرئاواییه‌كاندا به‌ڕێی پێنج 

ئه‌دگاری جه‌وهه‌رییه‌وه‌ جیاده‌كرێته‌وه‌:
ده‌هێنن  به‌رهه‌می  دامه‌زراوانه‌ی‌  ئه‌و  و  زانستیی  دیسكورزی  فۆرمی  له‌سه‌ر  هه‌قیقه‌ت   -1

سێنترالیزه‌ كراوه‌.
2- هه‌قیقه‌ت هه‌میشه‌ له‌ژێر كۆنترۆڵی ئابووریی و پۆله‌تیكدایه‌)ئاتاج بۆ هه‌قیقه‌ت له‌پێناو 

به‌رهه‌می ئابووریی و ده‌سه‌ڵاتی پۆله‌تیكییه‌(.
3- هه‌قیقه‌ت ئۆبژێكتی بڵاڤكردنه‌وه‌ و به‌كارهێنانه‌)وه‌ك له‌ سیسته‌می په‌روه‌رده‌ و ڕاگه‌یاندندا 

ده‌رده‌كه‌وێ(.
4- به‌رهه‌مهێنانی هه‌قیقه‌ت و گواستنه‌وه‌ی‌ له‌ژێر چاودێری‌ و كۆنترۆڵی سیسته‌مێكی پۆله‌تیكیی 
یان ئابووریی مه‌زندایه‌ وه‌ك )زانستگه‌، سوپا، نووسین و ئامرازه‌كانی گه‌یاندنی ئاپۆره‌یی‌(.

5- هه‌قیقه‌ت بریتییه‌ له‌ خولگه‌ی سه‌رجه‌م دانوستاندن و هاڤڕكێ جڤاكیی و پۆله‌تیكییه‌كان 
)هاڤڕكێ ئیدیۆلۆگییه‌كان( )131(.

Discourse & Knowledge 2-2 دیسكورز و زانین
  تیۆریی زانینی فوكۆ جوداوازه‌ له‌ سه‌رجه‌م ترادیسیۆنی ئیپیستیمۆلۆگیی فه‌لسه‌فه‌ی‌ 
زانراوه‌وه‌،  ئۆبژێكتی  و  زانه‌ر  به‌ سه‌بژێكتی  نییه‌  په‌یوه‌ست  خۆرئاوایی، چونكه‌ فوكۆ 
هه‌روه‌ها له‌ باسی زانیندا سه‌باره‌ت به‌ ئامراز و سه‌رچاوه‌ی‌ زانین ناپه‌یڤێ، كه‌ داخۆ 
ئاوه‌زمه‌ندییه‌،  یان  ئه‌زموونییه‌  زانین  داخۆ  زانینن،  ئاوه‌ز سه‌رچاوه‌ی‌  یان  سێنسه‌كان 
به‌ڵكو فوكۆ په‌یوه‌ست به‌ دیسكورز و ده‌سه‌ڵات، جه‌سته‌ و سێكسوالێتیی، دابه‌شاندنی 
شێتیی و هۆشمه‌ندیی و ڕاستیی و هه‌ڵه‌، هه‌روه‌ها دیسپلین و زانست، هه‌قیقه‌ت و مێژوو 
و هتد، سه‌باره‌ت به‌ زانین، ده‌ئاخڤێ. فوكۆ په‌یوه‌ست به‌ نیتچه‌وه‌ پێیوایه‌، كه‌ “زانین 
بریتییه‌ له‌ داهێنان )یان ئافراندن( - Invention”. واتا زانین هه‌نووكه‌ییه‌ و پێشكاتیی 
و ئه‌زموونیی نییه‌، هه‌نووكه‌ییبوونی زانین واتا زانین ته‌نیا وه‌ك ده‌ربڕینی ئه‌زموونكردنی 
شته‌كانی نێو جیهان دیارنه‌هێنراوه‌، هه‌رگیز ته‌نیا هه‌وڵێك نییه‌ بۆ وه‌سفكردنی ڕێگه‌ی‌ 
لێره‌بوونی شته‌كان. بۆ نیتچه‌ هیچ هاوشێوه‌ییه‌ك و هیچ هاوبه‌ندییه‌كی پێشكاتیی له‌ 
نێوان زانین و شته‌كاندا نییه‌، كه‌ گه‌ره‌ك بێ بیزانین)132(. په‌یوه‌ندیی نێوان زانین و 
شته‌كان بریتییه‌ له‌ سه‌پاندنی ڕیزبه‌ندییه‌كی تازه‌ نه‌ك ته‌نیا پیشاندانی شته‌كان له‌نێو 

په‌یوه‌ندییدا، كه‌ لێره‌ هه‌ن.
  گرنگترین سته‌یتمێنتی فوكۆ سه‌باره‌ت به‌ زانین له‌ ‘ئاركیۆلۆژیی زانین‘دا ده‌پوختێنرێ، 

كه‌ بریتییه‌ له‌:
A: “زانین بریتییه‌ له‌ توانستی په‌یڤینی كه‌سێك له‌نێو پراكسیسی دیسكورسیڤدا”.

بێ  په‌یڤین  و  هه‌ڵوێستگرتن  ده‌شێ  كه‌  سه‌بژێكت،  پایه‌گای‌  له‌  بریتییه‌  “زانین   :B
سه‌باره‌ت به‌ ئۆبژێكته‌كان، كه‌ له‌نێو دیسكورزه‌كه‌یدا لێیان ده‌كۆڵێته‌وه‌“.

C: “زانین بریتییه‌ له‌ هاوبه‌ندكردن و ژێربه‌ندكردنی سته‌یتمێنته‌كان و دیارهێنانیان له‌نێو 
تێگه‌كاندا، هه‌روه‌ها ناساندن و كاراكردن و گه‌یاندن و به‌كارهێنانیان”.

D: “زانین بریتییه‌ له‌ شیمانه‌كانی به‌كارهێنان و كۆنترۆڵكردن، كه‌ به‌ڕێی دیسكورزه‌وه‌ 
پێشكه‌ش ده‌كرێ”)133(.

  فۆرماندنی دیسكورسیڤ بریتییه‌ له‌ ئۆرگانیزه‌كردنی پرنسیپه‌كانی هه‌ر ئیپیستێمێك، 
كه‌ ئیش ده‌كه‌ن بۆ چێكردنی شیاوێتی په‌یڤ و ئۆرگانیزه‌كردنی ئیدێكان و تێگه‌كان و 
به‌رهه‌مهێنانی ‌ئۆبژێكته‌كانی زانین‌. بۆ نموونه‌،)كرده‌ی‌ به‌رهه‌مهێنانی دیسكورزی شێتیی(
وه‌ك)پسیكیاتریی  پزیشكییه‌كاندا  زانسته‌  له‌نێو  كه‌  زانین،  فۆرمانه‌ی‌  ئه‌و   .)134(

و پسیكۆلۆگیی( چه‌قده‌گرن بۆ به‌كارهێنانی پرنسیپه‌ زانستییه‌كان وه‌ك ڕه‌چاوكردن، 
و  پۆلێنكردنه‌كان  به‌رهه‌مهێنانی  شرۆڤه‌ی‌  و  زانستیی  ئه‌زموونی  ئه‌زموونكردن، 
كاتیگۆرییه‌كانی سێكسوالێتيی و ڕه‌فتاره‌ سێكسوالییه‌كانی مرۆڤ ده‌ئافرێنرێن. فوكۆ 
به‌رهه‌م  مرۆڤییه‌كانه‌وه‌  زانسته‌  به‌ڕێی  هه‌قیقه‌ت  و  زانین  كه‌  ده‌هێنێته‌وه‌،  ئه‌رگومێنت 
ده‌هێنرێن، كه‌ له‌ لایه‌كه‌وه‌ په‌یوه‌ستن به‌ ده‌سه‌ڵاته‌وه‌، چونكه‌ ڕێگه‌یه‌كه‌ بۆ ڕێكبه‌ندكردن 
و نۆرماڵاندنی تاكه‌كان به‌كاردێ. بۆ نموونه‌، شێتیی به‌ ته‌نیا لێره‌بوونی نییه‌، به‌ڵكو 
ڕێساكان  و  پۆله‌تیكێتیی  ده‌وڵه‌ت  ده‌هێنرێ،  به‌رهه‌م  كراوه‌وه‌  دیسپلین  زانینی  به‌ڕێی 
كێ  ته‌ندروسته‌،  و  ئاسایی  كێ  داخۆ  یاسایی،  دیتێرمینی  به‌  ده‌بن  كه‌  داده‌ڕێ��ژێ، 
مۆراڵیانه‌ یان فیزیكیانه‌ لاده‌ر و به‌دڕه‌فتار و ترسناكه‌، به‌م ڕێیه‌وه‌ پۆلێن ده‌كرێین. ئه‌م 
پۆله‌تیكێتیی و ڕێسایانه‌ له‌سه‌ر زانین به‌ندن، كه‌ به‌ڕێی دامه‌زراوه‌كان و دیسپلینه‌كانه‌وه‌ 
به‌رهه‌م ده‌هێنرێن. باشتر ببێژین زانین له‌م ڕوانگه‌یه‌وه‌ ئۆتۆریته‌ و ڕه‌وایه‌تیی ده‌دا به‌ 

پراكتیزه‌كردنی ده‌سه‌ڵات)135(. 
  له‌ دیدی‌ فوكۆ زانین و هه‌قیقه‌ت له‌نێو ئیپیستێمی سه‌رده‌مێكدا به‌رهه‌م ده‌هێنرێن واتا 
نه‌ جه‌وهه‌ریی‌ و نه‌ نامێژوویین، به‌ڵكو به‌ڕێی ئیپیستێمه‌كانه‌وه‌ به‌رهه‌م ده‌هێنرێن، له‌ 
هه‌مان كاتدا پێكه‌وه‌ په‌یڕه‌ویی له‌م ئیپیستێمه‌ ده‌كه‌ن، واتا زانین و هه‌قیقه‌ت په‌یوه‌ستن 
به‌ ده‌سه‌ڵاته‌وه‌. بۆ نموونه‌)حكومه‌ته‌كان زانسته‌ مرۆڤییه‌كان به‌كارده‌هێنن بۆ یارمه‌تیدانی 

داڕشتن و نه‌خشه‌كێشانی ڕێسا و پۆله‌تیكێتییه‌كانیان()136(. 
   لێره‌وه‌ فوكۆ په‌یوه‌ست به‌ نیتچه‌وه‌ پێشنیازی ئه‌وه‌ ده‌كا، كه‌ هه‌قیقه‌ت و زانین 
په‌یوه‌ستن به‌ ده‌سه‌ڵاته‌وه‌، هه‌روه‌ك نیتچه‌ ده‌ڵێ: “زانین وه‌ك ئامرازی ده‌سه‌ڵات ئیش 

ده‌كا، زانین ئاوه‌ڵایه‌ و زیاد ده‌بێ له‌ته‌ك هه‌ر زیادبوونێكی ده‌سه‌ڵات”)137(. 
   به‌ تێڕوانینی‌ فوكۆ هه‌میشه‌ زانین به‌ڕێی پۆله‌تیك، هۆكاره‌ جڤاكیی و مێژووییه‌كانه‌وه‌ 
ئه‌مه‌  مرۆڤایه‌تیدا،  كۆمه‌ڵگه‌كانی  له‌نێو  ده‌س��ه‌ڵات��ه‌وه‌  به‌ڕێی  وات��ا  ده‌فۆرمێنرێ، 
و  به‌رهه‌مهێنان  فاكته‌ره‌كانی  و  زانین  نێوان  په‌یوه‌ندیی  ئه‌زموونكردنی  بۆ  جه‌وهه‌رییه‌ 
و  ده‌كا  ڕیزبه‌ند  زانین  مێژوویی،  قۆناغێكی  هه‌ر  هه‌روه‌ها  سنووربه‌ندكردنی)138(. 
تێگه‌كان بونیاد ده‌نێ به‌گوێره‌ی‌ كۆمه‌ڵێك ڕێسا و ده‌ستووری‌ جه‌خت، ئه‌مه‌ بریتییه‌ 
له‌ “بناغه‌ی‌ ڕێكخستنی زانین”)139(. له‌ ڕوانگه‌ی‌ فوكۆوه‌ زانین له‌ لایه‌ك و كۆمه‌ڵگه‌ 
له‌  بریتین  بناغه‌ییه‌كان  فۆرمه‌  به‌ڵكو  نین،  دیكه‌  لایه‌كه‌ی‌  له‌  زانست  و  ده‌وڵه‌ت  یان 
“زانین -ده‌سه‌ڵات Power-Knowledge” به‌ كورتی زانین و ده‌سه‌ڵات پتر له‌نێو 

كاراییه‌كی ئاڵوگۆڕی‌ دوولاییدان)140(.
 )Colonialist(فوكۆ باس له‌ جۆره‌ زانینێك ده‌كا، كه‌ ده‌وڵه‌تانی كۆلۆنیالیست  

كه‌  كۆلۆنیالیزه‌كراوه‌كه‌،  وڵاته‌  سه‌رچاوه‌كانی  مۆنۆپۆلكردنی  به‌ڕێی  ده‌هێنن  به‌رهه‌می 
ئامانج له‌م زانینه‌ چێكردنی جیاوازییه‌كی ڕوونه‌ له‌ نێوان كولتووری‌ هه‌ردوو وڵاته‌كه‌دا. 
هه‌روه‌ها سه‌پاندن و سه‌روه‌ركردنی كولتووری‌ ده‌وڵه‌ته‌ كۆلۆنیالیسته‌كه‌یه‌. سه‌رچاوه‌ی‌ 
كه‌  زانیارییه‌كان،  بونیادی  جۆری‌  له‌سه‌ر  ده‌نوێنێ  قوڵ  كاریگه‌رییه‌كی  زانیارییه‌  ئه‌م 
 )Orientalism(بۆ نموونه‌، زانین و زانستی خۆرهه‌ڵاتناسیی .)بناغه‌ده‌ڕێژرێن)141
په‌یوه‌ست  سه‌عید  ئێدوارد  كه‌  گۆڕێ‌،  هێنراوه‌ته‌  كۆلۆنیالیزمه‌وه‌  دیسكورزی  به‌ڕێی 
كۆلۆنیالیزه‌كراو  خه‌ڵكی  سه‌عید  بۆ  ده‌كا.  ئاراسته‌  ڕه‌خنه‌ییانه‌ی‌  دیدێكی  فوكۆوه‌  به‌ 
و  گشتاندن  زنجیره‌یه‌ك  چێكردنی  به‌ڕێی   )Dehumanised(ن��ام��رۆڤ��ێ��ن��راون
به‌رهه‌مهێنانی زانینه‌وه‌ له‌نێو تێكسته‌ كۆلۆنیاله‌كاندا)142(. بۆیه‌ فوكۆ په‌یوه‌ست به‌ 
سۆفیسته‌كانی گریكی كه‌ڤنارا سه‌باره‌ت به‌ هزرۆكه‌ی‌ ‌ستراتیژی‌ی زانین ده‌بێژێ: “ئێمه‌ 
دیسكورزه‌كان له‌نێو ڕیزبه‌ندیدا بونیاد ده‌نێین نه‌ك بۆ گه‌یشتن به‌ هه‌قیقه‌ت، به‌ڵكو بۆ 
بردنه‌وه‌ )Win”143(. هه‌روه‌ها فوكۆ ده‌ڵێ: “زانین بۆ تێگه‌یشتن نائافرێنرێ، به‌ڵكو 

 .)Cutting”144( بۆ بڕین
  فوكۆ دیدێكی ڕه‌خنه‌ییانه‌ی‌ بۆ زانست هه‌یه‌، چونكه‌ زانست خۆی‌ ئۆرگانیزه‌ ده‌كا و 
به‌ڕێی میكانیزمه‌كانییه‌وه‌ خۆی‌ ده‌سه‌پێنێ وه‌ك فۆرمێكی كامیلی‌ زانینی ئاوه‌زمه‌ندانه‌. له‌ 
ماوه‌ی‌ سه‌رده‌می‌ ڕۆشنگه‌رییدا ئاوه‌زی زانستیی ده‌بێ به‌ سه‌رچاوه‌ و پێوه‌ری‌ هه‌قیقه‌ت و 
تێگه‌یشتن له‌ جیهان، بۆیه‌ فۆرمه‌كانی دیكه‌ی‌ زانین ڕه‌تده‌كرێنه‌وه‌. هه‌روه‌ها فوكۆ ڕه‌خنه‌ 
له‌ خه‌ونی ‘زانستێتی ماركسیزم‘ ده‌گرێ، كه‌ پێیوایه‌ مێتۆدی زانسته‌كان، وه‌ك ماتماتیك 
تاكه‌ ڕێگه‌ن بۆ تێگه‌یشتن و دۆزینه‌وه‌ی‌  له‌ ڕاستیدا  یان  باشترینن،  و فیزیك و هتد 

هه‌قیقه‌تی جیهان و كۆمه‌ڵگه‌ی‌ مرۆڤایه‌تیی. 
  له‌ ڕوانگه‌ی‌ فوكۆ زانست ته‌نیا بریتییه‌ له‌ یه‌كێك له‌ فۆرمه‌كانی زانین له‌نێو سه‌رجه‌م 
تێكسته‌  ده‌توانێ  ئاركیۆلۆژی‘  كه‌ ‘ده‌ڤه‌ری‌  پێیوایه‌،  فوكۆ  نموونه‌  بۆ  ئه‌وانیدیكه‌دا، 
وێژه‌یی و فه‌لسه‌فییه‌كان، هه‌روه‌ها ڕێكبه‌ندییه‌ دامه‌زراوه‌ییه‌كان و بڕیاره‌ پۆله‌تیكییه‌كان، 
ڕێكبه‌ندییه‌كانی پۆلیس و یاسا، هه‌روه‌ها تێكسته‌ زانستییه‌كانیش له‌خۆبگرێ)145(. 
مێتۆده‌كان  له‌نێو  و  به‌ ‘زانستیی‘  ببن  زانین  فۆرمه‌كانی  سه‌رجه‌م  نییه‌  گ��ه‌ره‌ك 
یان  له‌خۆیدا ‘باڵاتر‘  زانستیی  زانینی  پێبدرێ.  ڕه‌وایه‌تیان  زانستدا  میكانیزمه‌كانی  و 
‘راستتر‘ نییه‌ له‌ فۆرمه‌كانی دیكه‌ی‌ زانین. هه‌روه‌ها فوكۆ دیدێكی‌ ڕه‌خنه‌ییانه‌ی‌ هه‌یه‌ 
بۆ ئه‌و ڕوانگه‌یه‌، كه‌ له‌ ترادیسیۆنی مێژووی زانستدا ده‌رده‌بڕدرێ سه‌باره‌ت به‌وه‌ی‌، كه‌ 
زانست بریتییه‌ له‌ ڕێنومایی‌ دۆزینه‌وه‌ی‌ هه‌قیقه‌ت)146(. فوكۆ ڕه‌خنه‌ له‌ ترادیسیۆنی 
فه‌لسه‌فه‌ی‌ خۆرئاوایی ده‌گرێ سه‌باره‌ت به‌ په‌یوه‌ندیی نێوان زانین و هه‌قیقه‌ت، چونكه‌ 

له‌م ترادیسیۆنه‌دا زانین به‌ هه‌قیقه‌ته‌وه‌ لكێنراوه‌ واتا گه‌ره‌كه‌ زانین ڕاست و هه‌قیقی بێ، 
ناشێ هه‌ڵه‌ و ناڕاستیی و ناوردێتیی له‌خۆبگرێ، به‌ڵام له‌ ڕوانگه‌ی‌ فوكۆوه‌ مه‌رج نییه‌ 

زانین هه‌ر ڕاستیی و هه‌قیقیی بێ، به‌ڵكو ده‌شێ هه‌ڵه‌ و ناڕاستیش له‌خۆبگرێ.
ئینته‌لێكتوال  “زانینی  زانیندا:  نێوان دوو جۆر  له‌  له‌كۆتاییدا فوكۆ جیاوازیی ده‌كا    
 Knowledge of هۆشه‌كیی  “زانینی  و   “  Intellectual Knowledge
ڕێسا  مێژوویی  زانین خودان سیسته‌مێكی جیاوازیی  Spirituality”. هه‌ر جۆرێكی 
و ده‌ستووره‌كانه‌ له‌ په‌یوه‌ندییدا له‌ته‌ك به‌ده‌ستهێنانی هه‌قیقه‌تدا. زانینی ئینته‌لێكتوال 
به‌ زانینی زانستیی ده‌وره‌دراوه‌، واتا سه‌بژێكتێكی هه‌مه‌كیی هه‌قیقه‌ته‌كان ده‌دۆزێته‌وه‌. 
زانینی هۆشه‌كیی ڕێساگه‌لێك داده‌نێ له‌مه‌ڕ چۆنێتی گه‌یشتن به‌ هه‌قیقه‌ت به‌ڕێی كرده‌ی‌ 
خۆ -وه‌رگۆڕاندنه‌وه‌. ئه‌م فۆرمه‌ی‌ زانین ڕاسته‌وخۆ په‌یوه‌سته‌ له‌ته‌ك هونه‌ردا، كه‌ وێژه‌ و 
هونه‌ره‌ بینراو و نومایشییه‌كان له‌خۆده‌گرێ. له‌ ڕاستیدا، ڕه‌نگه‌ یه‌كێك ببێژێ‌، كه‌ كرده‌ی‌ 

خۆ -وه‌رگۆڕاندن بناغه‌ییانه‌ بریتییه‌ له‌ كرده‌یه‌كی هونه‌ریی. 

3-2 دیسكورز و حه‌ز، جه‌سته‌ و سێكسوالێتیی
  فوكۆ جه‌سته‌ وه‌ك دژبه‌ری‌ ده‌روون دانانێ، و په‌یوه‌ست به‌ ده‌روونه‌وه‌ سه‌باره‌ت به‌ 
جه‌سته‌ نائاخڤێ، واتا به‌پێچه‌وانه‌ی‌ فه‌لسه‌فه‌ی‌ ترادیسیۆنییه‌وه‌ ناكه‌وێته‌ خه‌ریكگه‌ریی 
له‌ته‌ك كێشه‌ی‌ ‘جه‌سته‌‘ و ‘ده‌روون‘ یان ‘هۆش‘ و ‘ئه‌ستوو‘دا. هه‌روه‌ها جه‌سته‌ وه‌ك 
زیندانی ده‌روون دانانێ، به‌ڵكو به‌ پێچه‌وانه‌وه‌، “ده‌روون زیندانی جه‌سته‌یه‌“)147(. 
فوكۆ په‌یوه‌ست به‌ دیسكورز و ده‌سه‌ڵات، حه‌ز و سێكسوالێتیی له‌ته‌ك جه‌سته‌دا خه‌ریك 

ده‌بێ.
  فوكۆ پێشنیاز ده‌كا، كه‌ گه‌ره‌كه‌ وه‌ها سه‌یری‌ جه‌سته‌ بكه‌ین وه‌ك چه‌قی ژماره‌یه‌ك 
گوشاری‌ دیسكورسیڤ، جه‌سته‌ شوێنی نواندن و هاڤڕكێی دیسكورزه‌كانه‌)148(. فوكۆ 
گه‌ره‌كه‌  كه‌  ده‌كا،  پێشنیاز  مێژوو”  جینالۆژی،  “نیتچه‌،  ناونیشانی  به‌  گۆتارێكیدا  له‌ 
جه‌سته‌ ببینین وه‌ك “روویه‌ك بۆ نه‌خشاندنی ڕووداوه‌كان”)149(. بۆ نموونه‌ ڕووداو و 
بڕیاره‌ پۆله‌تیكییه‌كان كاریگه‌رییان هه‌یه‌ له‌سه‌ر جه‌سته‌، هه‌روه‌ها وه‌سفی جه‌سته‌ ده‌كا 
وه‌ك “ئیلوزیۆن)illusion(ی‌ یه‌كێتی ڕاسته‌قینه‌“ و “به‌شێك، بۆ داڕزینێكی به‌رده‌وام”. 
بۆیه‌ له‌ ڕوانگه‌ی‌ فوكۆوه‌ ئه‌ركی شرۆڤه‌ی‌ جینالۆژیی “بریتییه‌ له‌ دیارهێنانی گشتیی 
نه‌خشاندنه‌كانی سه‌ر جه‌سته‌ به‌ڕێی مێژوو و كرده‌كانی مێژووی داڕزاندنی جه‌سته‌وه‌“. 
هه‌روه‌ها فوكۆ جه‌سته‌ وه‌ك “بوونێكی تایبه‌تی مێژوویی و كولتووریی داده‌نێ”)150(. 
فوكۆ له‌ ئیشه‌كه‌یدا له‌مه‌ڕ “بیۆ -ده‌سه‌ڵات Bio- Power” ئه‌رگومێنت ده‌هێنێته‌وه‌، كه‌ 

له‌ سه‌ده‌ی نۆزده‌یه‌م و به‌ره‌وپێشه‌وه‌، جه‌سته‌ زۆر ڕێكبه‌ند ده‌كرێ به‌ڕێی ئۆتۆریته‌كانه‌وه‌، 
كه‌ زانین كۆده‌كه‌نه‌وه‌، خه‌ڵكان چاودێریی ده‌كرێن و ده‌پشكنرێن، میكانیزمه‌كانی توێژینه‌وه‌ 
و لێكۆڵینه‌وه‌ سه‌باره‌ت به‌ خه‌ڵكان به‌ گشتیی و جه‌سته‌ به‌ تایبه‌تیی ده‌پوختێنرێ. بیۆ 
-ده‌سه‌ڵات به‌ ساناهی ته‌نیا گرنگیی نادا به‌ شرۆڤه‌ی‌ خه‌ڵكان به‌ گشتیی، به‌ڵكو هه‌روه‌ها 

گرنگیی ده‌دا به‌ سێكسوالێتیش)151(. 

  فوكۆ له‌ “مێژووی سێكسوالێتی”دا ده‌ڵێ مه‌به‌ست و ئامانجم له‌ نووسین و لێكۆڵینه‌وه‌ 
سه‌باره‌ت به‌ سێكس بریتی نییه‌ له‌ به‌شداریكردن و پیشاندانی مێژووی ڕه‌فتار و پراكسیسه‌ 
سێكسوالییه‌كان و گه‌شه‌كردن و بڵاوبوونه‌وه‌یان، هه‌روه‌ها شرۆڤه‌ی‌ ڕوانگه‌ و ئیدێ زانستیی، 
ئایینیی یان فه‌لسه‌فییه‌كان نییه‌ سه‌باره‌ت به‌ سێكسوالێتیی، به‌ڵكو سێنترالیزه‌كردن و 
یه‌كایه‌تیدانه‌ به‌ تێمێك بۆ تێگه‌یشتن له‌ چۆنێتی‌ فۆرماندن و گه‌شه‌سه‌ندنی ئه‌زموون 
مۆدێرندا،  له‌ سه‌رده‌می‌  كۆمه‌ڵگه‌كانی خۆرئاوا  له‌نێو  پراكتیزه‌كردنی سێكسوالێتیی  و 
هه‌روه‌ها كرده‌كانی تاكه‌كان، كه‌وا چۆن سه‌باره‌ت به‌ خۆیان وه‌ك ‘سه‌بژێكتی سێكسوال‘ 
ده‌هزرێن. له‌ ڕوانگه‌ی‌ فوكۆوه‌ بونیادنانی سێكسوالێتیی له‌نێو سێ ته‌وه‌ره‌دا داده‌ڕێژرێ: 
یه‌كه‌م، زانین سه‌باره‌ت به‌ ڕه‌فتاری‌ سێكسوال، دووه‌م، سیسته‌مه‌كانی ده‌سه‌ڵات، كه‌ 
پراكسیسی كرده‌ سێكسوالییه‌كان ڕێكبه‌ند ده‌كه‌ن، سێیه‌م، له‌نێو فۆرمه‌كاندا تاكه‌كان 

ده‌توانن، ناچارن ، خۆیان وه‌ك سه‌بژێكتی ئه‌م سێكسوالێتییه‌ بناسێنن)152(.

  بۆ فوكۆ سێكس كه‌متر په‌یوه‌سته‌ به‌ جه‌سته‌ و ئیرۆتیكا و حه‌زه‌وه‌، به‌ڵكو پتر سه‌باره‌ت 
به‌ ته‌كنۆلۆگییه‌كانی به‌ڕێوه‌بردن و خود)Self(ه‌، هه‌روه‌ها ئه‌مه‌ په‌یوه‌ندییه‌كی ناوه‌كی 
ته‌كنۆلۆگییه‌كانه‌ و لێره‌وه‌ له‌ته‌ك تۆڕه‌كانی ده‌سه‌ڵات و زانیندا ئۆرگانیزه‌ی‌ كۆمه‌ڵگه‌كان 
ده‌كا. ئه‌مه‌ هۆكاری‌ ئه‌وه‌یه‌، كه‌ فوكۆ وه‌ها بهزرێ، كه‌ “سێكس جاڕسڤانه‌“)153(، 
و  دیسكورزه‌كان  فوكۆ،  ڕوانگه‌ی‌  له‌  لێكۆڵینه‌وه‌.  ئۆبژێكتی  وه‌ك  شایسته‌بوونی  بۆ 
شوناسی  و  سێكسوال  پراكسیسی  كاتیگۆرییه‌كانی  سێكس،  سه‌ر  ته‌كنۆلۆگییه‌كانی 
سێكسوال به‌رهه‌م ده‌هێنن به‌ڕێی نیشانه‌كردنمان وه‌ك جۆرێكی تایبه‌تی سه‌بژێكته‌كان، 
بۆنموونه‌ )ئاسایی یان لاده‌ر “له‌رووی سێكسوالییه‌وه‌“(. به‌مه‌ هزرۆكه‌یه‌كی سه‌بژێكتیڤێتی 
بونیاد ده‌نرێ له‌سه‌ر جه‌سته‌، چونكه‌ جۆره‌كانی جه‌سته‌، كه‌ ئێمه‌ هه‌مانه‌،)پیر/ گه‌نج، 
نێر / مێ، جوان / ناجوان( وه‌ك جۆرێكی تایبه‌تیی تاكه‌كان دیارمان ده‌هێنێ)حه‌زمه‌ند، 
له‌ته‌ك  ده‌گۆڕێ  تاك  سه‌بژێكتیڤێتییه‌كه‌ی‌  هه‌قیقه‌ته‌  ناگرنگ(.  ناپه‌سه‌ند،  به‌رچاڤ، 

سێكسوالێتییه‌كه‌یدا)154(.

جڤاكییه‌كانه‌وه‌  په‌ستاندنه‌  به‌ڕێی  ژنان  سێكسوالێتیی  و  جه‌سته‌  فوكۆ،  دیدی‌  له‌    
ده‌فۆرمێنرێ، جه‌سته‌ی‌ ژنان به‌ گشتیی و ژنانی چینی ناوه‌ڕاست به‌ تایبه‌تیی، ده‌بێ 
به‌ سه‌بژێكتی ڕیزبه‌ندییه‌كی مه‌زنی پراكسیس و پیرۆی دیسكورزه‌ جیاوازه‌كان)155(. 
  فوكۆ له‌ سێ به‌رگی “مێژووی سێكسوالێتیی”دا باسی ڕوانگه‌كان ده‌كا سه‌باره‌ت به‌ 
سێكسوالێتیی هه‌ر له‌ گریكی كه‌ڤنه‌وه‌ تا هه‌نووكه‌، كه‌ تێیدا له‌ دوو په‌یوه‌ندیی گرنگ 
ده‌ڕوانێ )خود و ئه‌وانیدی( به‌ڕێی نه‌خشه‌كێشانی دیسكورزه‌ جڤاكیی و فه‌رمانڕه‌واییه‌كان. 
هه‌روه‌ها سه‌باره‌ت به‌ سێكسوالێتیی، دانانی هه‌قیقه‌ته‌كان، تێگه‌یشتنه‌كان و پراكسیسه‌كان 
له‌م  كه‌  فره‌چه‌شنه‌كان،  ڕێسا  و  كولتووره‌كان  گوێره‌ی‌  به‌  ده‌گ��ۆڕێ  كه‌  ده‌په‌یڤێ، 
سه‌رده‌مه‌دا ده‌هێنرێنه‌گۆڕێ‌) 156(. له‌ گریكدا هه‌قیقه‌ت و سێكس په‌یوه‌ست بوون 
پێكه‌وه‌ له‌ فۆرمی پێداگۆگیدا به‌ڕێی گواستنه‌وه‌ی‌ زانینی به‌ نرخ له‌ جه‌سته‌یه‌كه‌وه‌ بۆ 
كه‌ڤنارادا  گریكی  له‌  هه‌قیقه‌ت)157(،  بۆ  نێوه‌ند  له‌  بریتییه‌  سێكس  دی.  یه‌كێكی 
په‌یوه‌ندیی هۆمۆسێكسوالێتیی)Homosexuality( له‌ نێوان پیاوان و كوڕاندا وه‌ك 
‘حه‌زێكی لاده‌ر‘ هێما نه‌ده‌كرا، كه‌ تاوان و مایه‌ی‌ شه‌رمه‌زاریی‌ بێ، به‌ڵكو وه‌ك گۆزارشت 
كردن له‌ هه‌ڤاڵێتی و پراكسیسی پێداگۆگيی)گریكییه‌كان پێیانوابوو، كه‌ زانین له‌نێو 
كرده‌ی‌ سێكسوالییدا ده‌گوازرێته‌وه‌ له‌ فێركارانه‌وه‌ بۆ فێرخوازان( و چێژی‌ جڤاكیی سه‌یر 
ده‌كرا)158(. له‌ چه‌رخی‌ ناڤینی ئه‌وروپیدا ئایینی دیانیی به‌سه‌ر هه‌موو كه‌سێكیدا 
سه‌پاندبوو، كه‌ له‌نێو ڕیزبه‌ندیدا سه‌باره‌ت به‌ هه‌قیقه‌تی سێكسوالێتیی خۆی‌ ئاوه‌ڵا بكا 
به‌ڕێی پرنسیپی ‘كۆنفێسیۆن‘ه‌وه‌ بۆ فۆرموله‌كردنی هه‌قیقه‌تی سێكسی سه‌بژێكته‌كان. 

  فوكۆ له‌ چاوپێكه‌وتنێكیدا ساڵی‌ 1983 له‌ بێركلی، سه‌باره‌ت به‌ په‌یوه‌ندیی نێوان ئێتیكی 
سێكسوالی و هه‌قیقه‌تی خود وه‌ك چه‌قی لێكۆڵینه‌وه‌كانی، ده‌بێژێ: “بۆچی وه‌ها ده‌هزرێین، 
كه‌ ناشێ هیچ ئێتیكێكی سێكسوالیی هه‌بێ به‌بێ ناچارێتیی زانین، كردنه‌وه‌ی‌ كۆده‌كان، 
دۆزینه‌وه‌ و ئاشكراكردن و گۆتنی هه‌قیقه‌تی‌) سێكس( سه‌باره‌ت به‌ خۆمان”)159(. 
فوكۆ ده‌بێژێ‌ له‌ سه‌ده‌ی هه‌ڤده‌یه‌مدا جوته‌ هاوسه‌ره‌كان ده‌بن به‌ چه‌قی بایه‌خ پێدان. 
سێكسی هاوسه‌رگیریی هه‌راسان ده‌كرێ به‌ڕێی ڕێسا و ڕاسپارده‌كانه‌وه‌، ئه‌م كاته‌ شیاوه‌ 
و ئه‌مه‌یان نه‌شیاوه‌ بۆ سێكس كردن، به‌ڵام له‌ سه‌ده‌ی هه‌ژده‌یه‌م و نۆزده‌یه‌مدا، چاودێریی 
و لێكۆڵینه‌وه‌ سه‌باره‌ت به‌ سێكسوالێتیی منداڵان، شێتان، و تاوانباران ده‌بێ به‌ نێوه‌ندی 
ڕه‌فتاره‌  ده‌وری‌  كه‌   ،)Repressive(په‌ستێنه‌ره‌كان دیسكورزه‌  دانوستاندنه‌كان. 
سێكسوالییه‌كان ده‌ده‌ن له‌ سه‌ده‌ی هه‌ژه‌ده‌یه‌م و نۆزده‌یه‌مدا، له‌ ڕاستیدا، كاریگه‌ریی 
ده‌نوێنن له‌سه‌ر داڕشتنی وه‌ها دیارهێنانی ناپه‌سه‌ندیی فۆرمه‌كانی سێكسوالێتیی وه‌ك 
شیاو، یان ڕه‌نگه‌ زۆر گرنگتر وه‌ك حه‌زمه‌ندیی)یاساغكردن(ی فۆرمه‌كانی ڕه‌فتار. كه‌واته‌ 

چالاكیی هۆمۆسێكسوالێتیی پێش سه‌ده‌ی نۆزده‌یه‌م وه‌ك زنجیره‌یه‌ك ئه‌كتی له‌كه‌دار 
له‌نێو نێره‌كاندا سه‌یر ده‌كرا، كه‌ په‌یوه‌سته‌ به‌ داڕشتنی جۆرێكی تایبه‌تی تاك، كه‌ به‌و 

ئه‌كتانه‌وه‌ خه‌ریك ده‌بێ نه‌ك هی دیكه‌. 
 )Heterosexuals(بۆ یه‌كه‌م جار هۆمۆسێكسوێله‌كان و هیترۆسێكسوێله‌كان   
وه‌ك كاتیگۆریی‌ جوداواز بناغه‌رێژران. هۆمۆسێكسوێله‌كان وه‌ك جۆرێكی تایبه‌تی مرۆڤ 
 )Pathologically(زاێنراون، ئه‌مه‌ پاسۆلۆگییانه‌ ‘Invert سه‌یرده‌كران، كه‌ وه‌ك ‘نێرباز
داهێنرا.  تاكه‌كان  كاتیگۆریزه‌كردنی  وه‌ك  هۆمۆسێكسوالێتیی  كه‌واته‌  به‌دڕه‌فتارییه‌. 
سێكس و سێكسوالێتیی بوون به‌ ئۆبژێكتی ڕێگه‌پێدراوی لێكۆڵینه‌وه‌ی‌ زانستیی)160(. 
هه‌روه‌ها فوكۆ دانوستاندنی ڕێگه‌ی‌ سێكسوالێتیی منداڵان ده‌كا، له‌ سه‌ده‌ی هه‌ژده‌یه‌م 
و نۆزده‌یه‌مدا پیشانی ده‌دا، كه‌ له‌ سه‌ده‌ی هه‌ڤده‌یه‌مدا ئازادییه‌كی پتر هه‌بوو له‌ نێوان 
هه‌راشه‌كان )Adults( و منداڵاندا بۆ ئاخافتن له‌باره‌ی‌ ماته‌ره‌ سێكسوالییه‌كان، پاشان 
له‌نێو بزاڤه‌ په‌ستێنه‌ره‌كاندا بۆ یاساغكردنی ماستورباسیۆن)Masturbations(ی 
منداڵه‌ نێره‌كان ئه‌م ئازادییه‌یان نامێنێ. هه‌رچه‌نده‌ ئه‌وه‌ بریتی نییه‌ له‌ ئاوه‌ڵابوون و 
به‌ ساناهی سه‌پاندنی بێده‌نگیی، به‌ڵكو پتر پیرۆیه‌كی تازه‌ی‌ دیسكورزه‌كانه‌، بریتییه‌ 
له‌ نه‌خشه‌كێشانی ئه‌م منداڵانه‌ له‌نێو تۆڕێكی دیسكورزه‌كاندا، كه‌ هه‌ندێك جار ده‌بێ 
سێكسوالێتییه‌كانیان  به‌رسڤه‌  و  ده‌ئاخڤێ  له‌باره‌یانه‌وه‌  جار  هه‌ندێك  ناونیشانیان،  به‌ 

ده‌فۆرمێنێ)161(. 
   هه‌روه‌ها فوكۆ ده‌بێژێ له‌ سه‌رده‌می ڤیكتۆریادا دانوستاندنی سێكسوالێتیی له‌ پشت 
ده‌رگه‌ داخراوه‌كانی ژووری‌ نووستندا حه‌شارده‌درێ، و له‌ سه‌ده‌ی نۆزده‌یه‌مدا هه‌وڵدرا بۆ 
بێده‌نگ كردن و سنووربه‌ندكردنی دانوستاندن و پراكسیسه‌ سێكسوالییه‌كان)162(. له‌ 
كۆتایی سه‌ده‌ی‌ هه‌ژده‌یه‌مدا پراكسیسه‌ سێكسوالییه‌كان به‌ڕێوه‌ده‌بران به‌ده‌ر له‌ نه‌ریت و 
سازێنراو له‌ته‌ك باوه‌ڕه‌كاندا به‌ڕێی سێ كۆدی سه‌ره‌كییه‌وه‌: یاسای كانوونیی، فێركاریی‌ 
یاسامه‌ندیی و  به‌  گرنگییان ده‌دا  یاسای سیڤیل، كه‌ هه‌رسێكیان  و  دیانیی  كڵێسه‌ی‌ 

نایاسایێتیی پراكسیسه‌كان)163(.
  له‌ ڕوانگه‌ی‌ فوكۆوه‌، سێكس له‌ سه‌ده‌ی مۆدێرندا به‌ڕێی ‘زانستی سێكسوالێتی‘یه‌وه‌ 
سه‌روه‌ر ده‌بێ، كه‌ زانین ده‌بێ به‌ چه‌ق نه‌ك چێژ. سێكس ده‌بێ به‌ كلیلی تێگه‌یشتن له‌ 
سه‌بژێكته‌كان و لێره‌شه‌وه‌ بۆ به‌ده‌ستهێنانی پایه‌گای‌ كۆمه‌ڵایه‌تیی)164(. له‌ ڕوانگه‌ی‌ 
فوكۆوه‌، ‘كۆنفێسیۆن‘ توخمێكی سه‌ره‌كییه‌ له‌ فۆماندنی دیسكورزی سێكسدا، كه‌ به‌بێ 
جیاكردنه‌وه‌ی‌ تێگه‌ی‌ سێكس و سێكسوالێتیی ناتوانین له‌م دیسكورزه‌ی‌ سێكس تێبگه‌ین. 
فوكۆ گرنگیی به‌ سێكس نادا وه‌ك سروشت و ئه‌كت، به‌ڵكو گرنگیی به‌ سێكسوالێتیی 

ده‌دا، بۆ؟ چونكه‌ سێكسوالێتیی هه‌میشه‌ ئۆبژێكتی زانین بووه‌ له‌ خۆرئاوا، كه‌ دیسكورزێك 
سه‌باره‌ت به‌ سێكس ده‌فۆرمێنێ، شیاوی شرۆڤه‌، چاودێریی‌ و دیسپلینه‌)165(. 

  فوكۆ له‌ نێوان تێگه‌ی‌ ‘سێكس‘و ‘سێكسوالێتیی‘دا جیاوازیی ده‌كا. سێكس بریتییه‌ 
له‌ ئه‌كتێكی فیزیكی، هه‌روه‌ها ‘ماته‌رێكی خێزانی‘یه‌. ئێمه‌ به‌ڕێی سێكسه‌وه‌ وه‌ك تاك 
تۆڕه‌كه‌  هاوپه‌یمانییه‌وه‌.  و  په‌یوه‌ندیی  تۆڕێك  به‌  په‌یوه‌سته‌  كه‌  ده‌هێنرێین،  به‌رهه‌م 
ئێمه‌  تۆڕه‌كه‌  هه‌روه‌ها  ده‌گوازێته‌وه‌،  خێزان  به‌هاكانی  و  خێزندایه‌  خاوه‌ندارێتی  له‌نێو 
وه‌ك سه‌بژێكتی تایبه‌تیی له‌ته‌ك ناوه‌كان و مێژووه‌كاندا دیارده‌هێنێ. سێكسوالێتیی، 
به‌ پێچه‌وانه‌وه‌ ‘ماته‌ری تاكێتی‘یه‌، كه‌ به‌شداری ده‌كا له‌ حه‌زه‌ كه‌سییه‌كان و فه‌نتازیا 
و  نۆرمه‌كان  لێره‌دا  فه‌رمانڕه‌وایه‌تیی‘.  له‌ ‘ماته‌ری  بریتییه‌  هه‌روه‌ها  چێژه‌كانماندا.  و 
ستاندارده‌كان بڵاوده‌كرێنه‌وه‌ و چاودێریی ده‌كرێن، به‌م ڕێیه‌وه‌ ده‌توانین له‌ په‌یوه‌ندیی 
ئه‌وه‌  واتای‌  ئه‌مه‌  تێبگه‌ین.  كۆمه‌ڵگه‌كه‌مان  ڕێساكانی  و  سێكسوالێتییه‌كه‌مان  نێوان 
نییه‌، كه‌ سێكس هه‌قیقییه‌ و سێكسوالێتیی به‌ ساناهی ڕێكخستنی دیسكورزه‌كان و 
ستروكتوره‌كانی ده‌سه‌ڵاته‌، به‌ڵكو هه‌ردووكیان هه‌قیقین. سێكس له‌نێو كاریگه‌رییه‌كانیدا 
جه‌سته‌ی‌  له‌سه‌ر  كاریگه‌رییه‌كانیدا  له‌نێو  سێكسوالێتیی  و  فیزیكیی  جه‌سته‌ی‌  له‌سه‌ر 

جڤاكیی.
جێبه‌جێكردنی  ڕێگه‌كانی  له‌نێو  سێكس  چونكه‌  كولتوورین،  هه‌ردووكیان  هه‌روه‌ها    
و  داده‌مه‌زرێنرێ  دیسكورزه‌كانه‌وه‌  سه‌روه‌رێتیی  به‌ڕێی  كه‌  ئێمه‌دایه‌،  سێكسوالی 
جڤاكییه‌كاندا  و  مێژوویی  كۆنتێكسته‌  له‌نێو  سێكسوالێتیش  هه‌روه‌ها  بڵاوده‌كرێته‌وه‌. 
و ‘سێكسوالێتیی‘یه‌وه‌  پێكه‌وه‌گه‌ریی ‘سێكس‘  به‌ڕێی  به‌كورتیی  داده‌ڕێ��ژرێ)166(. 
پراكسیسه‌كان، ڕه‌فتاره‌كان، ڕێساكان و زانینه‌كان داده‌ڕێژرێن و پێكده‌هێنرێن، كه‌ ئێمه‌ 
به‌ڕێیانه‌وه‌ خۆمان به‌رهه‌م ده‌هێنین وه‌ك )سه‌بژێكته‌كانی زانه‌ریی( ئێتیكیی، جڤاكیی و 

دادگه‌ریی. 

  ئه‌مه‌ ئه‌زموونی مرۆڤه‌، كه‌ جه‌سته‌ تێیدا كاریگه‌ر و به‌شداره‌)ئایا چۆن جه‌سته‌م پیشان 
واتای‌  بكه‌م؟  زانین)چۆن سێكس  فۆرمه‌كانی  میكانیزمه‌كانی سێكس چین؟(.  بده‌م؟ 
چییه‌؟(. سامناكییه‌كان)چ ڕیسكێك ده‌كه‌م؟ ئایا به‌ڕێی هه‌بوونی سێكسه‌وه‌ لێره‌دا و 
هه‌نووكه‌، له‌گه‌ڵ ئه‌م كه‌سه‌دا، به‌م ڕێگه‌یه‌؟( و ڕێسا جڤاكییه‌كان)چ جۆره‌ سێكسێك 
جۆرێكی دروسته‌؟(. سێكس زۆر دووره‌ له‌ زایاندن یان هه‌تا ئه‌زموونكردنی چێژ، به‌ڵكو پتر 
په‌یوه‌سته‌ له‌ته‌ك واتاكان و ده‌سه‌ڵات، بریتییه‌ له‌ فۆرمێكی زانین، هه‌روه‌ها چالاكییه‌كی 

فیزیكییه‌)167(.

4-2 فره‌یی دیسكورز
  له‌ ڕوانگه‌ی‌ فوكۆوه‌، دیسكورز تێگه‌یه‌كی جێگیر و نه‌بزۆك نییه‌، به‌ڵكو به‌رده‌وام له‌ 
هاڤڕكێ و گۆڕاندایه‌ به‌ گوێره‌ی‌ كولتووره‌كان، قۆناغ و سه‌رده‌مه‌ مێژووییه‌كان، دیسپلین 
و كایه‌ جیاوازه‌كانی توێژینه‌وه‌ و هزرینی مرۆڤایه‌تیی. كه‌واته‌ تاكه‌ دیسكورزێكی ڕه‌ها 

بوونی نییه‌، به‌ڵكو دیسكورز فره‌چه‌شنه‌. 
ده‌په‌یڤێ.  له‌باره‌یه‌وه‌  فوكۆ  كه‌  گرنگه‌كان،  دیسكورزه‌  له‌  یه‌كێكه‌  دیسكورزی خود    
فوكۆ باس له‌ كێشه‌ی‌ سه‌بژێكتیڤێتی و ئۆبژێكتیڤێتی ناكا، كه‌ له‌ كاتی دێكارته‌وه‌ بووه‌ 
به‌ كێشه‌یه‌كی دیار له‌نێو فه‌لسه‌فه‌دا و فه‌یله‌سوفان له‌ته‌كیدا كه‌وتوونه‌ته‌ خه‌ریكگه‌ریی، 
به‌ڵكو ئه‌و په‌یوه‌ست به‌ دیسكورزه‌كانه‌وه‌ له‌ سه‌بژێكتیڤێتی ده‌دوێ. فوكۆ سه‌بژێكتیڤیزمی 
دێكارتیی و كۆگیتۆكه‌ی‌ ڕه‌تده‌كاته‌وه‌ و ڕه‌خنه‌ له‌ تیۆرییه‌ ئاپریۆرییه‌كانی سه‌بژێكتیڤێتی 
ده‌گرێ و هه‌روه‌ها دیدێكی ڕه‌خنه‌ییش ئاراسته‌ی‌ فێنۆمێنۆلۆگیی و ئه‌كزیستێنسیالیزم 
ئه‌مه‌ش  ڕه‌تده‌كه‌مه‌وه‌،  سه‌بژێكت  ئاپریۆرییه‌كانی  تیۆرییه‌  “من  ده‌بێژێ  فوكۆ  ده‌كا. 
له‌نێو ڕیزبه‌ندیدا بۆ شرۆڤه‌كردنی هه‌بوونی په‌یوه‌ندییه‌كانی نێوان داڕشتنی سه‌بژێكت و 
وازییه‌كانی هه‌قیقه‌ت و پراكسیسه‌كانی ده‌سه‌ڵات. سه‌بژێكت جه‌وهه‌ر نییه‌، به‌ڵكو فۆرمه‌. 
نییه‌“)168(،  یه‌كایه‌تیی  له‌ته‌ك خۆیدا  یان هه‌میشه‌  نییه‌،  ئه‌م فۆرمه‌ش سه‌ره‌كیی 
چونكه‌ یه‌كه‌م، ئێمه‌ وه‌ها سه‌بژێكت ده‌بینین وه‌ك سه‌بژێكتێكی جڤاكیی و مێژوویی پتر 
له‌نێو چییه‌تی داڕشتنی سه‌بژێكت و  له‌ سه‌بژێكتێكی په‌تیی، دووه‌م، جوداوازییه‌كان 

شیمانه‌ی‌ گۆڕاندایه‌، سه‌ره‌ڕای‌ سنووربه‌ندییه‌ جڤاكیی و مێژووییه‌كان)169(. 
   له‌ ڕوانگه‌ی‌ فوكۆوه‌، له‌ ساته‌ مێژووییه‌ تایبه‌تییه‌كاندا جۆره‌ تێگه‌یشتنێك بۆ سه‌بژێكت 
سه‌روه‌ر ده‌بێ، كه‌ به‌ڕێی فه‌لسه‌فه‌، په‌روه‌رده‌، دامه‌زراوه‌ بازرگانیی و كارگێڕییه‌كان و 
بۆ  جیاوازانه‌وه‌  تێگه‌یشتنه‌  ئه‌م  به‌ڕێی  ده‌هێنرێته‌گۆڕێ‌.  ڕۆژانه‌دا  ژیانی  له‌نێو  خه‌ڵك 
سه‌بژێكت، فوكۆ ئه‌وه‌ پیشان ده‌دا، كه‌ سه‌بژێكت سروشتیی نییه‌، به‌ڵكو له‌ سه‌رده‌مه‌ 
جیاوازه‌كاندا فۆرمی جوداواز وه‌رده‌گرێ. باشتر ببێژین پتر له‌ بوونی ئازادیی و چالاكیی 
ئۆرگانیزه‌ڤانانی كۆمه‌ڵگه‌، ئێمه‌ بۆ دیسكورزه‌كان و په‌یوه‌ندییه‌كانی ده‌سه‌ڵات به‌رهه‌م 
ده‌هێنرێین. له‌به‌رئه‌وه‌ی‌ تێگه‌یشتنه‌ جڤاكییه‌كان بۆ سه‌بژێكت ده‌گۆڕێ به‌گوێره‌ی‌ مێژوو، 

ئه‌وا سه‌بژێكت ناتوانێ ببێ به‌ ‘خۆ -ئاگامه‌ند‘ی ئه‌م پرۆسانه‌)170(. 
  بۆ فوكۆ، خود به‌ سروشتیی له‌نێو كۆمه‌ڵگه‌دا ده‌رناكه‌وێ، به‌ڵكو داده‌ڕێژرێ به‌ڕێی 
و  خودێك  په‌یوه‌ندیی  فۆرمه‌كانی  و  ده‌سه‌ڵات  په‌یوه‌ندییه‌كانی  هه‌قیقه‌ت‌  ‘وازییه‌كانی 
ئه‌وانیدیكه‌وه‌. كه‌واته‌ خود په‌یوه‌سته‌ به‌ ئێتیك، كرداری‌ پۆله‌تیكیی و زانین)171(. 
له‌ دیدی فوكۆ، هزرۆكه‌كه‌مان سه‌باره‌ت به‌ ‘مرۆڤ‘ جه‌ختێتیی نییه‌، به‌ڵكو مێژووییه‌. 

خه‌ڵك خودان كاره‌كته‌رێكی سروشتیی و نه‌گۆڕ نین، به‌ڵكو ئێمه‌ پتر به‌ڕێی تۆڕێكی 
دیسكورزه‌كان، دامه‌زراوه‌كان، په‌یوه‌ندییه‌كان ده‌هێنرێینه‌گۆڕێ، كه‌ هه‌میشه‌ به‌رهه‌ڤین 
بۆ گۆڕان به‌گوێره‌ی‌ دۆخه‌كه‌. ئێمه‌ وه‌ها له‌ خۆمان ده‌هزرێین وه‌ك یه‌كایه‌تیی، تاكی 
كۆنكرێتیی له‌ته‌ك چۆنێتییه‌ جه‌خته‌ نه‌گۆڕه‌كاندا. له‌ ڕاستیدا، ئێمه‌ ژماره‌یه‌ك خه‌ڵكی 
جیاوازین، كه‌سێك له‌ ماڵدا هه‌مان یه‌كایه‌تیی نییه‌ له‌ته‌ك كه‌سێك له‌سه‌ر ئیش. جۆری‌ 
ڕێساكان،  له‌سه‌ر  به‌نده‌  جیاوازه‌كاندا  كاته‌  و  شوێن  له‌  ئێمه‌  كه‌سی  یان  سه‌بژێكت 
له‌  ناچارین  كولتووره‌دا(  ئه‌م  نێو  كه‌)له‌  كولتووردا،  له‌نێو  ئیدێكان  و  دیسكورزه‌كان 
و  مێژوویی  كۆنتێكسته‌  ئه‌و  له‌سه‌ر  به‌نده‌  هه‌روه‌ها  كردندا.  و  هزرین  گۆتن،  چییه‌تی 

جڤاكییانه‌ی‌، كه‌ تێیدا ده‌ژین) 172(. 
   له‌ ڕوانگه‌ی‌ فوكۆوه‌، سه‌بژێكتیڤێتی به‌ڕێی ته‌كنۆلۆگییه‌ دیسپلینكراوه‌كانه‌وه‌ ده‌فۆرمێنرێ. 
جه‌سته‌ نێوه‌نده‌ بۆ پرسیاركردن داخۆ خود كێیه‌، چونكه‌ تاكه‌كان پۆلێن ده‌كرێن له‌نێو 
زاراڤه‌كانی جه‌سته‌ یان كاراییه‌كانی جه‌سته‌یاندا. ژنان، بۆ نموونه‌ به‌ گشتیی ئه‌زموونێكی 
سه‌بژێكتیڤێتی جودایان هه‌یه‌ له‌ هی پیاوان، سه‌بژێكتیڤێتی منداڵان یان پیران جیاوازه‌ 
له‌ هی گه‌نجان. هه‌روه‌ها ڕه‌گه‌ز، ئێتنیك، ده‌ركه‌وتنی فیزیكیی و ته‌ندروستیی، هه‌موویان 
به‌شدارن له‌ چۆنێتیی خۆبینینمان و لێڕوانینمان له‌ لای‌ ئه‌وانیدی)173(. هه‌روه‌ها فوكۆ 
سه‌بژێكتاندن پێناسه‌ ده‌كا وه‌ك “پرۆسه‌یه‌ك، كه‌ تێیدا یه‌كێك داڕشتنی سه‌بژێكت یان 
باشتر ببێژین سه‌بژێكتیڤێتی په‌یدا ده‌كا، كه‌ به‌ ئاشكرا بریتییه‌ له‌ به‌خشینی شیمانه‌كانی 

ئه‌و یه‌كه‌ بۆ خۆئاگامه‌ندیی”)174(.
  فوكۆ سه‌باره‌ت به‌ مرۆڤی مۆدێرن ده‌نووسێ: “هه‌وڵده‌دا بۆ خۆئافراندن )داهێنان(، به‌ڵام 
مرۆڤی مۆدێرنێتی ئازاد نییه‌ له‌نێو بوونی خۆیدا، به‌ ئاشكرایی خه‌ریكی خۆپه‌ستاندنه‌ 
خود  ته‌كنۆلۆگییه‌كانی  به‌  سه‌باره‌ت  فوكۆ  خۆبه‌رهه‌مهێناندا”)175(.  كارایی  له‌نێو 
)Technologies of the Self( ده‌بێژێ، كه‌ “ئه‌و ته‌كنۆلۆگییانه‌ بریتین له‌ 
زنجیره‌یه‌ك ته‌كنیك، كه‌ ڕێگه‌ به‌ تاكه‌كان ده‌ده‌ن بۆئه‌وه‌ی‌ به‌ڕێی ڕێكبه‌ندكردنی جه‌سته‌، 
هزر و ڕه‌فتاریانه‌وه‌ ئیش له‌ خۆیاندا بكه‌ن”)176(. یه‌كێك له‌ ته‌كنۆلۆگییه‌ گرنگه‌كانی 
خود بریتییه‌ له‌ خۆ -زانین)Self-Knowledge(، كه‌ به‌شداریی ده‌كا له‌ دیتێرمینی 
هه‌قیقه‌ت سه‌باره‌ت به‌ خود، چونكه‌ ته‌نیا له‌نێو زانینی ئه‌م هه‌قیقه‌ته‌دا ده‌توانین له‌مه‌ڕ 
خۆمان ئیش بكه‌ین بۆ به‌ده‌ستهێنانی كامیلێتی. ئه‌م هزرۆكه‌یه‌ خۆ -زانین، بریتییه‌ له‌ 
نێوه‌ند بۆ ته‌كنۆلۆگییه‌كانی خۆ -فۆرماندن له‌ فه‌لسه‌فه‌ و پراكسیسی گریكۆ -ڕۆمانی و 
دیانیدا، كه‌ ده‌گۆترا “مشوورڤان به‌ بۆ خۆت”. له‌ ڕاستیدا، واتا “خۆت بزانه‌/ بناسه‌“. 
فوكۆ یه‌كایه‌تیی به‌ سێ ته‌كنۆلۆگی سه‌ره‌كیی خود یان ته‌كنیكه‌كان ده‌دا بۆ گه‌یشتن 

به‌ سه‌بژێكتیڤێتی له‌نێو مێژووی كولتووری‌ خۆرئاوادا، كه‌ هه‌موویان به‌شداریی ده‌كه‌ن له‌ 
خۆ -ئه‌زمووناندندا. یه‌كه‌م، تێگه‌ی‌ )Senecan( بریتییه‌ له‌ زنجیره‌یه‌ك ته‌كنیك، كه‌ 
ڕێگه‌مان پێده‌دا به‌ ڕێساكانی‌ نێو كۆمه‌ڵگه‌ چۆنێتی‌ كانونی‌ هزرینه‌كانمان ئه‌زموون بكه‌ین، 
دووه‌م، سه‌ره‌تای‌ هێرمینیۆتیكی دیانیی گرنگیی ده‌دا به‌ تێگه‌یشتن له‌ پێوه‌ندییه‌كانی 
نێوان هزرینه‌ ناخه‌كییه‌كانمان و ناپاكژییه‌ ناخه‌كییه‌كانمان، سێیه‌م، بریتییه‌ له‌ شێوازی‌ 
دێكارتیی له‌نێو كشانی ئه‌زموونی هزرینه‌كانمان له‌ته‌ك ڕیالێتیدا. هه‌رسێكیان جه‌خت 
زانینی  و  ئه‌زمووناندن  ڕێگه‌ی‌  وه‌ك  ده‌كه‌ن  هزراندنه‌كانمان  كردارێتیی  پێویستیی  له‌ 

خود)177(.
  لێره‌دا واژه‌ی‌ خود دوو واتای‌ هه‌یه‌، خودی هۆشڕایه‌ڵ‌ بۆ ئه‌وانیدی به‌ڕێی چاودێریی و 
خاوه‌ندارێتییه‌وه‌، هه‌روه‌ها خودی په‌یوه‌ست به‌ شوناسی تایبه‌تی خۆی به‌ڕێی ئاگامه‌ندیی 
یان زانینی ده‌روونییه‌وه‌)178(. كه‌واته‌ خود ته‌نیا كه‌ره‌سته‌یه‌ك و جه‌سته‌یه‌كی ڕامكراو 
نییه‌، كه‌ دیسكورزه‌كان و ده‌سه‌ڵاته‌كان بینه‌خشێنن، به‌ڵكو ده‌توانێ به‌رگریی‌ بكا و 
هه‌ڵبژێرێ و ڕه‌تبكاته‌وه‌. فوكۆ ئامانجی ئه‌وه‌یه‌ خه‌ڵك ئازادتر پیشان بدا پتر له‌وه‌ی‌، 
 Arts of the(هه‌روه‌ها فوكۆ سه‌باره‌ت به‌ هونه‌ركانی خود .)كه‌ لێیده‌هزرێن)179
Self( ده‌بێژێ: “له‌ كۆمه‌ڵگه‌كه‌ماندا هونه‌ر بووه‌ به‌ شتێك، كه‌ ته‌نیا په‌یوه‌سته‌ به‌ 
ئۆبژێكته‌كان نه‌ك تاكه‌كان یان ژیانه‌وه‌. ئه‌م هونه‌ره‌ تایبه‌تێنراوه‌ یان ته‌نیا له‌ لایه‌ن 
هه‌موو  ژیانی  ناتوانرێ  ئایا  به‌ڵام  كێن؟   )Artists(هونه‌رڤانان ده‌كرێ،  پسپۆڕانه‌وه‌ 
ببێ  خانووه‌كه‌   ،)Lamp(له‌مپاكه‌ گه‌ره‌كه‌  بۆچی  هونه‌ریی‌؟  ئیشی  به‌  ببێ  تاكێك 
به‌ ئۆبژێكتی)هونه‌ریی‌(، به‌ڵام ژیانمان نه‌بێتێ؟”)180(. لێره‌دا فوكۆ ده‌گه‌ڕێته‌وه‌ بۆ 
جیهانی ئافراندنی)به‌رهه‌مهێنانی( هونه‌ریی‌ بۆ گه‌شه‌دان به‌ تێگه‌یشتنی ئه‌م ئیدێ تازه‌یه‌ی‌ 
سه‌بژێكت، چونكه‌ وه‌ك ئه‌و ئاماژه‌ی‌ پێده‌دا “نووسه‌ر/ دانه‌ر” واتا به‌ ئێمه‌ ده‌دا وه‌ك 
بكه‌رێكی داهێنه‌ر بۆ نموونه‌ وه‌ك نووسه‌ر، شێوه‌ساز، فیلمساز، یان تیۆریڤان، كه‌ ئه‌مه‌ 
ڕێگه‌مان پێده‌دا بۆ تێگه‌یشتن له‌ سه‌بژێكت وه‌ك تاكێكی دیاریكراو و تایبه‌ت، یه‌كێك 

ده‌توانێ جیاواز بێ له‌ سه‌رجه‌م سه‌بژێكته‌كانی دیكه‌)181(. 
هونه‌ریی‌  ڕوانگه‌یه‌كی  خودان  و  به‌كارده‌هێنێ،  مێژوویی  ئه‌ستوویه‌كی  وه‌ك  هونه‌ر  فوكۆ    
و جوانییه‌، به‌ تایبه‌تیی له‌ تێگه‌كانی وێژه‌، موزیك و وێنه‌دا ده‌رده‌ك��ه‌وێ، كه‌ به‌م ڕێیه‌وه‌ 
دیسكورزی جوانیی ده‌فۆرمێنێ)182(، كه‌ په‌یوه‌سته‌ له‌ته‌ك دیسكورزی خوددا. دیسكورزی 
جوانیی به‌ شێوه‌یه‌كی گشتیی له‌نێو ئیشه‌كانی فوكۆدا ئه‌م ئه‌دگارانه‌ی‌ هه‌یه‌: یه‌كه‌م، هونه‌ر 
و جوانیی گۆزارشت له‌ ئامرازی ئیشكردن و ئاركیڤ ده‌كه‌ن بۆ لێكۆڵینه‌وه‌، دووه‌م، وێژه‌ وه‌ك 
داده‌ڕێژرێ ، سێیه‌م، هونه‌ر و  ڕوانگه‌ و ڕووبه‌ری‌ هزرینی زمان  بواری‌  ئیشكردن و  ئامرازی 

وێنه‌ له‌لای‌ فوكۆ په‌یوه‌ستن به‌ گرنگیدان به‌ دیسكورز و كێشه‌كانییه‌وه‌، چواره‌م، گرنگیدان به‌ 
هونه‌ره‌كان و لێره‌بوون واتا گرنگیدان به‌ خۆ -فۆرماندان)183(.

  ئێتیك له‌لای‌ فوكۆ په‌یوه‌سته‌ به‌ خود، كه‌ ئه‌م ئۆبژێكته‌ سه‌ره‌كییانه‌ له‌خۆده‌گرێ، فوكۆ 
ده‌بێژێ “له‌نێو هزرینی سه‌رده‌مانی‌ كه‌ڤنی‌)گریك(دا چوار باسی گرنگ هه‌ن، یه‌كه‌م، په‌یوه‌سته‌ 
به‌ ئه‌سكێتیسیزمی)Asceticism( سێكسیی له‌مه‌ڕ ژیانی جه‌سته‌یی، دووه‌م، دامه‌زراوه‌ی‌ 
لێره‌بوونی  له‌باره‌ی‌  پیاوان، چواره‌م،  نێوان  په‌یوه‌ندیی  به‌  هاوسه‌رگیریی‌، سێیه‌م، سه‌باره‌ت 
دانایی”)184(. سه‌رجه‌م ئه‌و ئۆبژێكتانه‌ وه‌ك پراكسیسی تایبه‌تی خود لێیان ده‌ڕوانرێ. ئێتیك 
وه‌ك گرنگیدانی ڕۆژانه‌ و مێتۆدی ژیاندن و هونه‌ری‌ لێره‌بوون ناشێ جیابكرێته‌وه‌ له‌ جوانیی و 
پراكسیسی سێكسوالێتیی یان چالاكیی سێكسیی له‌نێو سیسته‌می گشتیی ئافرۆدێتدا)185(. 
  فوكۆ ده‌پرسێ “بۆچی ئاكاری سێكسیی، چالاكیی و چێژه‌كانی ده‌بن به‌ ئۆبژێكتی گرنگیپێدانی 
یان  یان هه‌ندێك كۆمه‌ڵگه‌  قۆناغدا  له‌ هه‌ندێك  ئێتیكییه‌  ئه‌م گرنگیپێدانه‌  ئێتیكیی؟ بۆچی 
كۆمه‌ڵه‌دا زۆر به‌ گرنگییه‌وه‌ له‌نێو ئاگایی ئێتیكیاندا ده‌رده‌كه‌وێ)...( “. فوكۆ له‌نێو سیسته‌می 
هونه‌ری‌ ژیان و ته‌كنۆلۆگیی خوددا وه‌ڵامی ئه‌م پرسیارانه‌ ده‌داته‌وه‌، كه‌ له‌ سه‌رده‌می گریكدا 

پراكتیزه‌ كراوه‌ و بڵاوبۆته‌وه‌)186(. 
  كۆنفێسیۆن یه‌كێكه‌ له‌ جۆره‌كانی دیسكورز، كه‌ فوكۆ په‌یوه‌ست به‌ كۆمه‌ڵگه‌ی‌ دیسپلینكراوه‌وه‌ 
له‌  خۆرئاوادا،  ژیاری‌  له‌نێو  هه‌یه‌  درێژی‌  مێژووییه‌كی  كۆنفێسیۆن  ده‌كا)187(.  دانوستانی 
به‌  دیارییه‌تی. فوكۆ هه‌ڵده‌ستێ  نموونه‌یه‌كی  ئۆدیپ‘  گریكه‌وه‌ ده‌ستپێده‌كا، كه‌ ‘ئه‌فسانه‌ی‌ 
فۆرمه‌كانی  كه‌  خوده‌وه‌،  هێرمینیۆتیكیی  و  جینالۆژیی  مێتۆدی  به‌  په‌یوه‌ست  شرۆڤه‌كردنی 
پراكسیسی خودی لێهه‌ڵده‌هێنجێ، مێژووی كۆنفێسیۆن ده‌چێته‌ نێو چێوه‌ی‌ مێژووی هه‌قیقه‌ت و 
خوده‌وه‌، كه‌ وه‌ك پاژێكی بنگه‌هی ده‌چێته‌ نێو زانینی خود و مێژووه‌كه‌ی‌ له‌ مه‌یدانه‌كانی ئایین 
یان فه‌لسه‌فه‌ یان دادگه‌ریدا. كۆنفێسیۆن ته‌نیا په‌یوه‌ست نییه‌ به‌ تاوانه‌وه‌، به‌ڵكو به‌ هه‌قیقه‌تی 
خود، هه‌روه‌ها ته‌نیا په‌یوه‌ست نییه‌ به‌ كرداره‌وه‌، به‌ڵكو به‌ هزر و ئیدێكان و به‌ فۆرم و حه‌ز 

و ویست پێكه‌وه‌)188(.
  كۆنفێسیۆن هاوپه‌یوه‌نده‌ له‌ته‌ك: یه‌كه‌م، په‌یوه‌ندیی له‌ته‌ك خود، واتا مرۆڤی كۆنفێسیۆنه‌ر 
كۆنفێنسیۆنه‌ر  واتا  ئه‌ویدی،  له‌گه‌ڵ  په‌یوه‌ندیی  دووه‌م،  كۆنفێسیۆن،  ئۆبژێكتی  له‌  بریتییه‌ 
له‌به‌رده‌م ئه‌ویدیكه‌دا كۆنفێسیۆن ده‌كا، سێیه‌م، په‌یوه‌نده‌ له‌ته‌ك ده‌سه‌ڵاتدا، واتا كۆنفێسیۆن 
به‌ڕێی سزادانه‌وه‌ داوا ده‌كرێ و ناچارده‌كرێ. له‌ سه‌رجه‌م ئه‌م په‌یوه‌ندییانه‌دا “كۆنفێسیۆن تا 
هه‌نووكه‌ش چێوه‌یه‌كی گشتییه‌ بۆ حكومكردنی به‌رهه‌مهێنانی دیسكورزی هه‌قیقه‌ت سه‌باره‌ت 

به‌ سێكس”)189(.

  فوكۆ ده‌ڵێ: “من ده‌بێژم كێشه‌ی‌ هه‌قیقه‌ت زۆر دژواره‌ بۆ من، له‌ ڕاستیدا كێشه‌یه‌كی 
نێوه‌ندییه‌“)190(. كێشه‌ی‌ سه‌ره‌كیی له‌نێو فه‌لسه‌فه‌دا بریتییه‌ له‌ پۆله‌تیكی‌ هه‌قیقه‌ت، 
له‌به‌رئه‌وه‌ فوكۆ پێشنیازی نووسینه‌وه‌ی‌ مێژووی هه‌قیقه‌ت یان مێژووی پۆله‌تیكی‌ هه‌قیقه‌ت 
یان ئابووریی پۆله‌تیكی هه‌قیقه‌ت یان مێژووی وازییه‌كانی هه‌قیقه‌ت ده‌كا. له‌ ڕوانگه‌ی‌ 
فوكۆوه‌ ناشێ سه‌باره‌ت به‌ هه‌قیقه‌تی هه‌مه‌كیی یان گشتیی بئاخڤین، به‌ڵكو له‌باره‌ی‌ 
سیسته‌مێكی هزریی‌ تایبه‌تیی، له‌سه‌ر ئه‌م بناغه‌یه‌ی‌ تێگه‌یشتنی هه‌قیقه‌ت ناشێ له‌باره‌ی‌ 
هه‌قیقه‌تی دیسكورز بپه‌یڤین، كه‌ به‌نده‌ له‌سه‌ر سیسته‌ماتیكی، هارمۆنیی و گونجان، به‌ڵكو 
هه‌قیقه‌تی دیسكورز په‌یوه‌سته‌ به‌ شیمانه‌كانی به‌كارهێنانی، توانسته‌كانی ده‌ركه‌وتنی یان 

به‌ گۆزارشتێكی دی، هه‌قیقه‌ت په‌یوه‌سته‌ به‌ كاراییه‌ جوداوازه‌كانییه‌وه‌)191(.
  له‌ سه‌رده‌می‌ كلاسیكدا)دره‌نگانی سه‌ده‌ی شازده‌یه‌م( ئاوه‌زی زانستیی واتایه‌كی زۆر 
زانست  سه‌رده‌مه‌دا  له‌م  چونكه‌  شته‌كان،  هه‌قیقه‌تی  دۆزینه‌وه‌ی‌  بۆ  په‌یداكرد  گرنگی 
به‌ ئاشكرایی و به‌ باشیی وه‌ك دیسپلینێك بڵاوبۆوه‌، كه‌ ده‌توانێ كاتیگۆرییه‌كان بۆ 
ڕیزبه‌ندكردن و ڕوونكردنه‌وه‌ی‌ جیهان دابنێ. له‌ دره‌نگانی سه‌ده‌ی‌ نۆزده‌یه‌مدا ‘زانسته‌ 
تاوانناسیی،  پسیكۆلۆگیی،  سۆسیۆلۆگیی،  فه‌لسه‌فه‌،  پێكه‌وه‌گه‌ریی‌  به‌  مرۆڤییه‌كان‘ 
ئابووریی و هتد هه‌روه‌ها ‘زانسته‌ دژواره‌كان‘ وه‌ك پزیشكیی و پسیكیاتریك، زنجیره‌یه‌ك 
ئاگاییپێدان بۆ سروشتی مرۆڤ ده‌ستی پێكرد، كه‌ واتای‌ به‌رهه‌مهێنانی سیسته‌مه‌كانی 
پۆلێنكردن ده‌گه‌یه‌نێ. سه‌باره‌ت به‌وه‌ی‌، كه‌ داخۆ كێ ده‌توانێ ببێ به‌ سه‌بژێكت)192(، 

به‌م ڕێیه‌وه‌ دیسكورزی زانستیی هاته‌گۆڕێ‌.

  له‌ سه‌ره‌تاكانی چه‌رخی‌ ناڤیندا)نزیكه‌ی‌ سه‌ده‌ی‌ سێزده‌یه‌م( شێتیی وه‌ك به‌دڕه‌فتاریی‌ 
پۆلێن كرا، پتر له‌ دۆخێك یان كاتیگۆرییه‌ك و شێتان به‌ندكران یان توڕدران. له‌ سه‌رده‌می 
كلاسیكدا شێتیی چیدی وه‌ك به‌دڕه‌فتاریی‌ وێنا نه‌ده‌كرا، به‌ڵكو ئێستا شێتان ده‌بن به‌ 
ئه‌ندامی چینێكی جیاوازی مرۆڤ)193(، لێره‌وه‌ دیسكورزی شێتیی به‌رهه‌مهێنرا به‌ڕێی 

ئاوه‌زه‌وه‌.

:)Discontinuity( 5-2 دیسكورز، مێژوو و نابه‌رده‌وامیی
ده‌گرێ،  ترادیسیۆنیی سه‌رچاوه‌  مێژووی  هه‌ڵوه‌شاندنه‌وه‌ی‌  و  ڕه‌خنه‌گرتن  به‌  فوكۆ    
ئه‌مه‌ش بریتییه‌ له‌ مێژووی سه‌رجه‌مێتیی و نه‌گۆڕیی‌ و به‌رده‌وامییه‌كان، به‌ڵام له‌لای‌ فوكۆ 
تێگه‌ی‌ نابه‌رده‌وامیی ده‌بێ به‌ تێگه‌ی‌ نێوه‌ندیی له‌ لێكۆڵینه‌وه‌ی‌ مێژووییدا، كه‌ پاشخانه‌ 
پاشان   )Bachelard ئیشه‌كانی)باچیلارد  بۆ  ده‌گه‌ڕێته‌وه‌  ئیپیستیمۆلۆگییه‌كه‌ی‌ 

هه‌روه‌ها  تێگه‌كان،  وه‌رگۆڕانی  كێشه‌ی‌  و   )G. Cangiulhim(كانگیولهیم جۆرج 
 .)Altusser(جیاكردنه‌وه‌ی‌ زانست و ئیدیۆلۆگیی له‌لای‌ ئاڵتوسه‌ر

  لێره‌دا پێگه‌ و ئه‌كته‌ ئیپیستیمۆلۆگییه‌كانمان هه‌ن، كه‌ باچیلارد وه‌ها وه‌سفیان ده‌كا: 
“ئه‌وانه‌ كه‌ڵه‌كه‌بوونی )هه‌ڵچنراوی( به‌رده‌وامی زانین ده‌سره‌وتێنن، پێشكه‌وتنه‌ هێواشه‌كه‌ی‌ 
ده‌وه‌ستێنن و ناچاری‌ ده‌كه‌ن ڕووه‌و سه‌رده‌مێكی تازه‌ بچێ، له‌ بنه‌ڕه‌ته‌ ئه‌زموونییه‌كه‌ی‌ 
و پاڵهێزه‌ بنه‌ڕه‌تییه‌كانی داده‌بڕن. ئه‌وانه‌ شرۆڤه‌ی‌ مێژوویی له‌ لێكۆڵینه‌وه‌ی‌ سه‌ره‌تا 
بێده‌نگه‌كان و گه‌ڕانه‌وه‌ی‌ هه‌میشه‌یی بۆ داهێنه‌ره‌ یه‌كه‌مییه‌كان ڕێنومایی ده‌كه‌ن ڕووه‌و 
گه‌ڕان به‌ دوای‌ جۆرێكی تازه‌ی‌ ئاوه‌زمه‌ندیی و ده‌ره‌نجامه‌ فره‌ چه‌شنه‌كانی”)194(. 
ئه‌وان  مۆدێلێك،  وه‌ك  كانگیولهیم  لای‌  له‌  هه‌ن  تێگه‌كان  وه‌رگۆڕانی  لێره‌دا  هه‌روه‌ها 
ئه‌وه‌ پیشان ده‌ده‌ن، كه‌ “مێژووی تێگه‌یه‌ك بریتی نییه‌ له‌ پێشكه‌وتنی به‌رده‌وام ڕووه‌و 
كامیلێتی و زیادبوونی ئاوه‌زمه‌ندێتیی و كرۆكه‌ ئه‌بستراكته‌كه‌ی‌، به‌ڵكو بریتییه‌ له‌ كایه‌ 
جوداوازه‌كانی داڕشتن و ڕه‌وایه‌تیی به‌كارهێنانی سه‌ركه‌وتووانه‌ی‌ ڕێساكانی كۆنتێكسته‌ 

تیۆرییه‌كان، كه‌ تێیدا گه‌شه‌ی سه‌ندووه‌ و پێگه‌ییوه‌“)195(. 
 )Ideological Break(فوكۆ هزرۆكه‌ی‌ ئاڵتوسه‌ر له‌باره‌ی‌ پچڕانی ئیدیۆلۆگییانه‌  
به‌ ڕادیكاڵترین وه‌رگۆڕان داده‌نێ، كه‌ ده‌بێژێ: “دوایه‌مینیان، ڕادیكاڵترین پچڕان، بریتییه‌ 
له‌ ئه‌و پچڕانانه‌ی‌، كه‌ به‌ڕێی ئیشی وه‌رگۆڕانه‌ تیۆرییه‌كانه‌وه‌ دێنه‌گۆڕێ‌ )...( “)196(. 
هه‌روه‌ها فوكۆ لێره‌دا ڕه‌خنه‌ له‌ شرۆڤه‌ی‌ وێژه‌یی ترادیسیۆنیی ده‌گرێ و شرۆڤه‌یه‌كی 
تازه‌ ده‌هێنێته‌گۆڕێ‌، كه‌ ده‌بێژێ “بێگومان گه‌ره‌كه‌ شرۆڤه‌ی‌ وێژه‌یی بۆ هه‌موو ئه‌مانه‌ 
زیاد بكه‌ین، كه‌ ئێستا وه‌ك یه‌كێتییه‌ك هۆشیی یان هه‌ستمه‌ندیی سه‌رده‌مه‌كه‌ وه‌رناگرێ 
یان ‘گروه‌كان‘، ‘فێرگه‌كان‘، ‘نه‌وه‌كان‘، یان ‘بزووتنه‌وه‌كان‘، ته‌نانه‌ت كه‌سێتیی نووسه‌ر 
له‌نێو كاریگه‌ریی‌ له‌سه‌ر ژیان یان ئافراندنه‌كه‌ی‌ وه‌رناگرێ، به‌ڵكو ستروكتوری‌ تایبه‌تی 

كۆبه‌رهه‌م )cauvre(، په‌رتووك یان تێكستێك وه‌رده‌گرێ”)197(.
  ئێستا كێشه‌كه‌ ترادیسیۆن و شوێنكه‌وتنی هێڵێك نییه‌، به‌ڵكو هی جودایی دابه‌شاندن 
و سنووره‌كانه‌، هی بناغه‌ نه‌گۆڕه‌كان نییه‌، به‌ڵكو هی وه‌رگۆڕان و هه‌ڵگه‌ڕانه‌وه‌كانه‌ وه‌ك 
دامه‌زراوه‌یه‌كی تازه‌ و بونیادنانه‌وه‌ی‌ دامه‌زراوه‌كان، كه‌واته‌ ئه‌وه‌ی ده‌یبینین ده‌ركه‌وتنی 
كایه‌یه‌كی ته‌واوی پرسیاره‌كانه‌، كه‌ به‌ هه‌ندێكیان ته‌واو ئاشناین. فوكۆ ده‌ڵێ: “به‌كورتیی 
مێژووی هزر، هی زانین، هی فه‌لسه‌فه‌، هی وێژه‌، وه‌ها ده‌رده‌كه‌وێ، كه‌ له‌ نابه‌رده‌وامیی 
پتر بگه‌ڕێ و بیاندۆزێته‌وه‌. له‌ كاتێكدا مێژوو خۆی‌ وه‌ها ده‌رده‌كه‌وێ، كه‌ ستروكتوره‌ 

چه‌سپاوه‌كان په‌سه‌ند بكا و ته‌قینه‌وه‌ی‌ ڕووداوه‌كان فه‌رامۆش بكا”)198(. 
  فوكۆ له‌ مێتۆدۆلۆژیی مێژوودا پابه‌نده‌ به‌ مێتۆدی ئاركیۆلۆژیی و جینالۆژیی، ده‌بێژێ 

ڕابوردووی  مۆنومێنته‌كان)Monuments(ی  ترادیسیۆنییه‌كه‌یدا  فۆرمه‌  له‌  “مێژوو 
ئێمه‌دا  س��ه‌ده‌ی  له‌  مێژوو  دوكیۆمێنت.)...(  بۆ  وه‌ریده‌گۆڕین  و  ده‌ك��رد  میمۆریزه‌ 
دوكیۆمێنته‌كان وه‌رده‌گۆڕێ بۆ مۆنومێنت، مێژوو ده‌یه‌وێ هه‌لومه‌رجی ئاركیۆلۆژیی په‌یدا 
بكا”)199(. به‌ پێچه‌وانه‌وه‌، له‌ ڕابوردوودا ئاركیۆلۆژیی ده‌یویست ببێ به‌ مێژوو، به‌ڵام 

ئێستا مێژوو ده‌یه‌وێ ببێ به‌ ئاركیۆلۆژیی.
  ئاركیۆلۆژیی و جینالۆژیی له‌سه‌ر بنه‌مای‌ پرنسیپی نابه‌رده‌وامیی)پچڕان( دامه‌زراون و 
یه‌ك ئامانجیان هه‌یه‌: شرۆڤه‌ی‌ دیسكورز، ئه‌م ئامانجه‌ بریتییه‌ له‌ “دیارهێنانی ڕووداو له‌نێو 
تاكێتیی و یه‌كایه‌تییه‌كه‌یدا”. ئه‌م دووانه‌ هه‌مان ڕێگه‌یان هه‌یه‌ له‌ میانه‌ی‌ لێكۆڵینه‌وه‌ی‌ 
دابه‌شاندن، جیاكردنه‌وه‌، په‌راوێزه‌كان و لایه‌نه‌كاندا. لێره‌دا شتێكی جێگیر نییه‌، ته‌نانه‌ت 
مرۆڤ و جه‌سته‌شی گۆڕاون)200(. جینالۆژیی، بنه‌ڕه‌ت له‌ فۆرمه‌ مێتافیزیكییه‌كه‌یدا 
خه‌ریكگه‌ریی.  ده‌كه‌وێـته‌  مێژووییه‌كاندا  سه‌ره‌تا  له‌ته‌ك  پێچه‌وانه‌وه‌  به‌  ڕه‌تده‌كاته‌وه‌، 
“جینالۆژیی له‌ خۆیدا دژبه‌ری‌ مێژوو نییه‌، به‌ڵكو بڵاڤبوونه‌وه‌ی‌ مێتامێژوویی ئیدیالی 
“جینالۆژیی  هه‌روه‌ها  ڕه‌تده‌كاته‌وه‌“.  ناكۆتاكان  تێلیۆلۆگییه‌)هۆئه‌نجام(  و  مه‌به‌ست 
هاوشێوه‌ی‌ په‌ره‌سه‌ندنی جۆره‌كان نییه‌ و نه‌خشه‌ی‌ چاره‌نووسی مرۆڤانیش نییه‌“)201(، 
به‌ڵكو ڕۆڵی جینالۆژیی بریتییه‌ له‌ تۆماركردنی مێژوو: مێژووی مۆراڵ، هی ئیدیاله‌كان، 
تێگه‌ مێتافیزیكییه‌كان، مێژووی تێگه‌ی‌ ئازادیی و هتد، ئه‌وان لێره‌شدا واتای‌ سه‌رهه‌ڵدانی 
ڕاڤه‌ جیاوازه‌كان ده‌گه‌یه‌نن. گه‌ره‌كه‌ ئه‌وان له‌ قۆناغێكی پرۆسه‌ی‌ مێژووییدا دیارهێنانی 

ڕووداوه‌كان چێبكه‌ن )202(. 
  پرنسیپی نابه‌رده‌وامیی یه‌كێكه‌ له‌ كاره‌كته‌ریزه‌كردنه‌ كرۆكییه‌كانی فوكۆ بۆ مێژوو، 
كه‌ به‌ وردیی و قوڵییه‌وه‌ له‌نێو ئیشه‌ مێژووگرافییه‌كانی دانوستاندنی كردووه‌، فوكۆ به‌ 
شێوه‌یه‌كی ڕیشه‌ییانه‌ پرنسیپی به‌رده‌وامێتیی ڕه‌تده‌كاته‌وه‌، به‌ڵام لێره‌دا ئه‌و پرسیاره‌ 
زیت ده‌بێـته‌وه‌ داخۆ بۆچی فوكۆ هێنده‌ جه‌خت له‌سه‌ر ڕه‌تكردنه‌وه‌ی‌ به‌رده‌وامێتی ده‌كا، 
وه‌ك ئامرازێك بۆ ڕوونكردنه‌وه‌ مێژووییه‌كانی؟ كێشه‌كه‌ ئه‌وه‌یه‌ ئه‌و ده‌ڵێ: به‌رده‌وامێتیی 
له‌ ڕاستیدا، به‌شێكه‌ له‌ سه‌رجه‌مێكی ‘مێتافیزیكیی‘ و گریمانه‌ نه‌سه‌لمێنراوه‌كان سه‌باره‌ت 
به‌ مێژوو و ئه‌زموون. بۆیه‌ ئه‌و ده‌ست ده‌كا به‌ گه‌ڕان بۆ دۆزینه‌وه‌ی‌ نابه‌رده‌وامێتی، 

پچڕان و جیاوازیی)203(. 
  له‌ ڕوانگه‌ی‌ فوكۆوه‌، به‌رده‌وامێتی به‌نده‌ له‌سه‌ر ژماره‌یه‌ك گریمانه‌، كه‌ بریتین له‌: 
كاریگه‌ریی‌  و  ئه‌نجام،  هۆ،  ترادیسیۆن،  وه‌ك  ئیدێی  ترادیسیۆنیدا  مێژووی  له‌  یه‌كه‌م، 
به‌كارده‌هێنرێن وه‌ك فۆرموله‌یه‌كی جادوویی‌ بۆ گۆڕان. دووه‌م، لێره‌دا سروشتێكی نه‌گۆڕی 
له‌م  ده‌مێنێته‌وه‌،  خۆی‌  وه‌ك  مێژوودا  ڕه‌وتی  له‌  كه‌  مرۆڤ،  ناوه‌رۆكی  هه‌یه‌،  مرۆڤ 

مۆدێله‌دا ڕێگه‌ی‌ ئه‌زموونكردنی جیهان له‌ لایه‌ن مرۆڤه‌وه‌ بناغه‌ییانه‌ نه‌گۆڕه‌. سێیه‌م، 
ئامانجێك  یان  دیاریكراو  ئه‌وه‌ ده‌كا، كه‌ كۆتاییه‌كی  گریمانه‌ی‌  به‌رده‌وامێتیی‌  هه‌روه‌ها 
هه‌یه‌ بۆ مێژوو، كه‌ سه‌رجه‌م ڕووداوه‌كان و گۆڕانه‌كان به‌شداریی ده‌كه‌ن له‌ چوون ڕووه‌و 
یه‌ك پنتی ڕه‌ها، وه‌ك: كۆمه‌ڵگه‌ی‌ بێچین له‌لای ماركس یان هۆشی ڕه‌ها لای‌ هێگل. 
چواره‌م، مێژوو به‌ ناچاریی ڕووه‌و هه‌نووكه‌ ڕه‌وت ده‌به‌ستێ به‌هۆی‌ سه‌ركه‌وتنی ئاوه‌ز و 
هه‌قیقه‌تی زانستیی به‌سه‌ر هه‌ڵه‌ و ئه‌فسانه‌دا، واتا مێژوو له‌ پێشكه‌وتنی‌ به‌رده‌وامدایه‌. 
پێنجه‌م، به‌رده‌وامێتیی گریمانه‌ی‌ چانس)Chance(ێتی ڕووداوه‌كان ڕه‌تده‌كاته‌وه‌، هیچ 
شتێك به‌بێ‌ هۆ ڕوونادا، بۆ نموونه‌ ئیدیۆلۆگیی‌، هۆشمه‌ندێتیی‌ گه‌شه‌سه‌ندن، هه‌قیقه‌تی‌ 
زانستیی‌، یان ده‌ره‌نجاماندنی‌ هه‌ندێك چاره‌نووسی‌ پۆله‌تیكیی‌ یان ئایینیی‌. كه‌واته‌ مێژوو 

له‌ دیدی‌ ئیدێی‌ به‌رده‌وامێتییه‌وه‌ پێشكه‌وتنێكی‌ دیتێرمینیستی‌ هه‌یه‌)204(. 
  فوكۆ له‌ “ئاركیۆلۆژیی‌ زانین”دا ده‌بێژێ: “ئێستا چه‌ند ساڵێكی زۆره‌ مێژوونووسان وایان 
لا په‌سه‌ند بووه‌، كه‌ سه‌رنج بده‌نه‌ ماوه‌ی‌ درێژیی مێژوویی، هه‌روه‌ك هه‌وڵ ده‌ده‌ن له‌ژێر 
گۆڕان و بازدانی ڕووداوه‌ پۆله‌تیكییه‌كانه‌وه‌ سیسته‌می چه‌سپاو و پرۆسه‌ی‌ به‌ره‌واژوو 
نه‌كراو، گونجاندنه‌وه‌ی‌ به‌رده‌وامیی ئه‌و ڕه‌وته‌ بنچینه‌ییانه‌ی‌ هێز كۆده‌كه‌نه‌وه‌، ئه‌وسا له‌پڕ 
پاش چه‌ندان سه‌ده‌ به‌رده‌وامیی به‌ره‌واژوو ده‌كرێنه‌وه‌، بزاڤه‌كانی خڕبوونه‌وه‌ و پڕبوون و 
ئه‌و پێگه‌ مه‌زنه‌ بێده‌نگ و بێ بزاڤانه‌ی‌، كه‌ مێژووی باو به‌ چینێكی ئه‌ستووری‌ ڕووداوه‌كان 
دایپۆشیون، ئاشكرا بكه‌ن”)205(. فوكۆ ده‌بێژێ، له‌ ڕاستیدا، فۆرمی ترادیسیۆنی مێژوو 
ته‌نیا ده‌یه‌وێ په‌یوه‌ندیی نێوان فاكته‌كان و ڕووداوه‌ كاتمه‌نده‌كان )به‌ هۆئه‌نجامی ساده‌، 
به‌ دیتێرمینیزمه‌ خولگه‌ییه‌كان، ناكۆكیی و هاڤڕكێ( بناسێنێ. زنجیره‌كه‌ پێشتر زانرابوو، 
ئه‌ركه‌كه‌ ته‌نیا ئه‌وه‌ بوو، كه‌ شوێنی هه‌ر توخمێك له‌نێو زنجیره‌كه‌دا دیاریی بكا، به‌ڵام 
ئێستا كێشه‌كه‌ پێكهێنان و داڕشتنی زنجیره‌كه‌یه‌، ئه‌و توخمانه‌ دیاریی بكه‌ین، كه‌ بۆ 
هه‌ر زنجیره‌یه‌ك ده‌گونجێ، سنووره‌كانی دیاریی بكه‌ین، جۆری‌ په‌یوه‌ندیی تایبه‌ت به‌خۆی‌ 
خویا بكه‌ین، یاساكان فۆرموله‌ بكه‌ین، پاشان بۆ داڕشتنی زنجیره‌ی‌ زنجیره‌كان وه‌سفی 
په‌یوه‌ندیی نێوان زنجیره‌ جیاوازه‌كان بكه‌ین یان خشته‌)Table( چێبكه‌ین)206(. 

  له‌ ڕوانگه‌ی‌ فوكۆ، پراكسیسه‌كان بریتین له‌ ڕووداوه‌كان، هه‌روه‌ها سته‌یتمێنته‌كان، 
له‌  بریتین  ئاركیۆلۆژیی)فوكۆ(دا  له‌نێو  به‌ناوبانگه‌كان  ئیپیستیمۆلۆگییه‌  پچڕانه‌ 
ڕووداوه‌كان. بانگه‌واز بۆ ‘رووداو‘ ئه‌و توانسته‌ به‌ فوكۆ ده‌دا، كه‌ دووربكه‌وێته‌وه‌ له‌ تێگه‌ 
ناڕوونیی، وه‌ك ‘به‌رده‌وامێتیی‘  ‘جادووی‌‘یه‌ مێژووییه‌كانی وه‌ك ‘كاریگه‌ریی‘ و ئیدێی 
به‌ڕێی په‌ره‌سه‌ندنی بێ ژماره‌ی‌ ڕووداوه‌كانه‌وه‌ به‌وردیی بریتییه‌ له‌ “تاكێتیی، ڕێكه‌وتێتیی 

ڕووداوه‌كان”، ئه‌مه‌ش توانست به‌ فوكۆ ده‌دا بۆ ناساندنی‌ ڕۆڵی نێوه‌ندیی چانس له‌نێو 
ڕووداوێك  ته‌نیا  پچڕان  كه‌  ده‌كا،  له‌وه‌  جه‌خت  فوكۆ  مێژووییدا)207(.  دیسكورزی 
نییه‌ له‌و ڕووداوه‌ مه‌زنانه‌ی، له‌ مێژوودا ده‌یانبینین، به‌ڵكو به‌ر له‌ هه‌ر شتێك ئامانجی 
سته‌یتمێنته‌، كه‌ به‌ شێوه‌یه‌كی ناگه‌هان و وه‌ك ڕووداوێكی‌ بێ‌ بنه‌ڕه‌ت له‌نێو مێژوودا 
خویا ده‌بێ، هه‌روه‌ها پچڕان كێشه‌ و ئاسته‌نگ له‌ به‌رده‌م مێژوونووسدا ناهێنێته‌ گۆڕێ‌. 
پراكسیسی نێو دیسكورزی مێژوویی، ته‌نیا تێگه‌یه‌كی میكانیزمیی نییه‌، به‌ڵكو كایه‌ی‌ 

لێكۆڵینه‌وه‌ی‌ مێژووه‌)208(. 
)General(و مێژووی گشتیی )Global(فوكۆ له‌ نێوان تێگه‌ی‌ مێژووی سه‌رجه‌میی  
و  یه‌كایه‌تییه‌كان  په‌یوه‌ندییه‌  له‌سه‌ر  به‌نده‌  سه‌رجه‌میی  مێژووی  ده‌كا.  جیاوازیی  دا 
په‌یوه‌ستییه‌ هۆكارییه‌كان و كۆكردنه‌وه‌ی‌ سه‌رجه‌م ڕووداوه‌كان له‌ خولگه‌ی‌ یه‌ك چه‌قدا. 
كات دابه‌ش ده‌كرێ بۆ یه‌كه‌ی‌ مه‌زن، و یه‌ك پرنسیپی یه‌كگرتوو، ئاماژه‌یه‌كی دیاریكراو یان 
هۆشیی سه‌رده‌مه‌كه‌ و هتد، كات ده‌بێ به‌ بزووێنه‌ری‌ ڕووداوه‌كان، به‌ڵام مێژووی گشتیی 
بریتییه‌ له‌ مێژووی زنجیره‌كان، پچڕانه‌كان، سنووره‌كان، پله‌به‌ندییه‌كان، جوداوازییه‌كان 
و تایبه‌تمه‌ندییه‌كان. ئه‌و فۆرمه‌ی‌ مێژوو، كه‌ فوكۆ جه‌ختی له‌سه‌ر ده‌كاته‌وه‌، دژبه‌ری‌ 
فۆرمی مێژووی سه‌رجه‌مییه‌ و به‌ ته‌واوی ڕه‌تیده‌كاته‌وه‌، به‌ڵام مێژوویه‌ك داده‌مه‌زرێنێ، كه‌ 
به‌نده‌ له‌سه‌ر پچڕان و گۆڕان، به‌و پێیه‌ی‌، كه‌ شوێنی پچڕانی دیسكورزه‌كان و ڕووداوه‌كانه‌ 
ڕه‌خنه‌گرتنه‌ له‌ هه‌نووكه‌ به‌ڕێی شرۆڤه‌كردنی سیسته‌مه‌ جیاوازه‌كانی پراكسیس )209(.
  نابه‌رده‌وامیی و تاكێتیی ڕه‌وایه‌تیی به‌ ڕوانگه‌یه‌ك ده‌ده‌ن بۆ مێژوو، كه‌ به‌ند نییه‌ 
له‌سه‌ر یادهێنانه‌وه‌ی‌ ڕابوردوو له‌ فۆرمی به‌رده‌وامێتیدا، به‌ڵكو به‌نده‌ له‌سه‌ر لێكۆڵینه‌وه‌ی‌ 
هه‌نووكه‌ له‌ میانه‌ی‌ په‌یوه‌ندییه‌ جیاوازه‌كانی “زانین/ ده‌سه‌ڵات”ه‌وه‌)210(. له‌ ڕوانگه‌ی‌ 
له‌  هه‌یه‌  بنگه‌هی  ڕۆڵێكی  كه‌  پراكسیس،  و  چالاكیی  له‌  بریتییه‌  فه‌لسه‌فه‌  فوكۆوه‌، 
دیارهێنانی هه‌نووكه‌دا، په‌یوه‌سته‌ له‌ته‌ك مێژوودا، به‌ڵام مێژووی هه‌نووكه‌. فوكۆ پێیوایه‌، 
كه‌ بۆ یه‌كه‌م جار كانت له‌ گۆتاری‌ “رۆشنگه‌ریی چییه‌؟”دا “پرسیار سه‌باره‌ت به‌ هه‌نووكه‌ 
ده‌هێنێته‌گۆڕێ. ئایا ئه‌مڕۆ چی ڕووده‌دا؟ ئێستا چی ڕووده‌دا؟ ئه‌م هه‌نووكه‌ێتییه‌ چییه‌، 

كه‌ ئێمه‌ تێیداین و دیارهێنانی ساتی تێدانووسین ده‌فۆرمێنێ”)211(. 
فوكۆ له‌ پنتێكی ڕه‌خنه‌یی و ڕادیكالییه‌وه‌ گرنگیی به‌ هه‌نووكه‌ ده‌دا ، چونكه‌ بۆ ئه‌و 

گرنگیدان به‌ هه‌نووكه‌ بریتییه‌ له‌ ڕێگه‌یه‌ك بۆ ده‌ربازبوون له‌ مێتافیزیك)212(. 
  له‌ په‌رتووكی “دیسپلین و سزا”دا فوكۆ ده‌بێژێ: “من حه‌ز ده‌كه‌م مێژووی زیندان 
له‌نێو  پێكه‌وه‌  جه‌سته‌وه‌،  پۆله‌تیكییه‌كانی  لێكۆڵینه‌وه‌  هه‌موو  به‌  په‌یوه‌ست  بنووسم 
نزیكێتیی ئاركیتێكتور )Architecture( كۆیانبكه‌مه‌وه‌، بۆچی؟ به‌ ساناهی چونكه‌ 

من بایه‌خ به‌ ڕابوردوو ده‌ده‌م؟ نه‌خێر، گه‌ر یه‌كێك له‌ واتاكانی بریتیبێ له‌: نووسینی 
مێژووی ڕابوردوو له‌نێو زاراڤه‌كانی هه‌نووكه‌دا. به‌ڵێ، گه‌ر یه‌كێك له‌ واتاكانی بریتیبێ له‌: 

نووسینی مێژووی هه‌نووكه‌“)213(.
مێژووی  نووسینی ‘هه‌قیقه‌ت‘ی  ڕووخاندنی  پڕۆژه‌ی‌  جینالۆژ  فوكۆوه‌،  ڕوانگه‌ی‌  له‌    
ڕابوردووی هه‌یه‌ نه‌ك په‌ناگه‌یه‌ك بۆ داڵده‌دان. تیۆریی هاوشێوه‌یی ڕیالێتیی مردووه‌، 
ناتوانێ‌  فوكۆ  لێره‌وه‌  پێبێ،  كۆتایی  فینالێتییه‌كان  ب��ه‌دوای‌  گ��ه‌ڕان  گه‌ره‌كه‌  بۆیه‌ 
پێده‌دا)214(.  ڕابوردوومان  هه‌قیقه‌تی‌  مێژووی‌  گوایه‌  ئه‌و  كه‌  بكا،  ئه‌وه‌  بانگه‌وازی‌ 
ڕوانگه‌ی‌  دژبه‌ری‌  و  ده‌نووسێ   )Effective History(ك��ارای��ی مێژووی  جینالۆژ 
بۆ  و  مێژوو  سه‌رجه‌ماندنی  بۆ  ده‌گه‌ڕێ  كه‌   ،)Suprahistorical(سه‌رمێژووییه‌
بۆ  ده‌بزوێ.  پنته‌  ئه‌و  ڕووه‌و  مێژوو  كه‌  كۆتاییه‌ك،  جه‌ختكردنه‌وه‌ی‌  پێشكه‌شكردنی 
جینالۆژ هیچ سه‌بژێكتێكی بزووێنه‌ری‌ مێژوو چ تاك بێ یان كۆ له‌ گۆڕێدا نییه‌)215(، 
به‌ پێچه‌وانه‌وه‌، مێژووی كارایی ده‌گه‌ڕێ بۆ دانانی هه‌موو شتێك له‌نێو بزووتنی مێژوودا. 
سه‌رجه‌م هه‌قیقه‌ته‌ ئیدیال و جوانییه‌كانمان، هه‌روه‌ها جه‌سته‌مان، ڕه‌مه‌ك و هه‌سته‌كانمان 
له‌نێو مێژوودایه‌. مێژوونووسانی كارایی هه‌وڵده‌ده‌ن بۆ چاره‌سه‌ركرنی ئه‌م خۆشبینییه‌ 

خه‌یاڵبڵاوه‌ی‌ یه‌كایه‌تیی و نه‌گۆڕیی و پته‌ویی. 
  لێره‌دا هیچ نه‌گۆڕێك نییه‌ بۆ جینالۆژ)216(. “هیچ شتێك نییه‌ له‌ مرۆڤدا چه‌سپاو 
)نه‌گۆڕ( بێ -ته‌نانه‌ت جه‌سته‌ش -كه‌ شیاو)به‌س( بێ وه‌ك بناغه‌یه‌ك بۆ خۆناسینه‌وه‌ و 

تێگه‌یشتن له‌ مرۆڤانی دی”)217(. 
ڕووداوه‌ك��ان  له‌  كاره‌كته‌ریزه‌كراوه‌كانیاندا  ده‌گمه‌ن  زۆر  زاراڤه‌  له‌نێو  كارایی  مێژووی 
ده‌كۆڵێته‌وه‌، هه‌روه‌ها له‌نێو مانیفێستبوونه‌ زۆر تیژه‌كانیاندا. له‌ ئه‌نجامدا ڕووداو بریتیی 
وه‌رچه‌رخاندنی  له‌  بریتییه‌  به‌ڵكو  شه‌ڕ،  یان  سه‌روه‌رێتیی،  په‌یمان،  بڕیار،  له‌  نییه‌ 
په‌یوه‌ندیی هێزه‌كان و داگیركردنی ده‌سه‌ڵات. هێزه‌كان كاران له‌نێو مێژوودا، كۆنترۆڵ 
و  هاڤركێ  به‌رسڤی  به‌ڵكو  میكانیزمه‌كان،  ڕێكبه‌ندی  یان  چاره‌نووس  به‌ڕێی  نه‌كراون 

ڕێككه‌وته‌كان ده‌ده‌نه‌وه‌)218(.

  هه‌روه‌ها مێژووی كارایی ده‌توانێ په‌یوه‌ندیی مێژووی ترادیسیۆنیی ئاوه‌ژوو بكاته‌وه‌، 
به‌رزییه‌كان  و  دوورییه‌كان  له‌  ترادیسیۆنیی  مێژووی  مێتافیزیكه‌كان.  له‌سه‌ر  به‌نده‌  كه‌ 
ئیدێكان،  ئه‌بستراكترین  فۆرمه‌كان،  به‌رزترین  چاخه‌كان،  به‌ناوبانگترین  ده‌كۆڵێته‌وه‌: 
په‌تیترین تاكێتییه‌كان. به‌ڵام مێژووی كارایی ڕوانگه‌ی‌ كورتده‌كاته‌وه‌ بۆ ئه‌و شتانه‌ی‌، 
كه‌ نزیكترینن له‌ ئه‌و: جه‌سته‌، سیسته‌می ده‌ماره‌خانه‌، خوارده‌مه‌نیی)Nutrition( و 

وزه‌كان. مێژووی كارایی ده‌كۆڵێته‌وه‌ له‌و شتانه‌ی‌، كه‌ نزیكترینن، به‌ڵام له‌نێو ڕێكخستنێكی 
ناگه‌هاندا)219(. 

له‌ كۆتاییدا له‌ته‌ك “پۆل فاین”دا ده‌توانین ببێژین “فوكۆ شۆڕشێكی مه‌زن له‌ نووسینی 
مێژوودا ده‌هێنێته‌گۆڕێ‌“)220(.

:)Discourse & Power( 3- دیسكورز و ده‌سه‌ڵات
1-3 دیسكورز، زانین و ده‌سه‌ڵات

  تێگه‌ی‌ ده‌سه‌ڵات له‌لای‌ فوكۆ ئاڵۆز و ناڕوونه‌ و له‌ واتا ترادیسیۆنییه‌كانیدا به‌كارنایه‌، 
به‌ڵكو له‌ ڕوانگه‌یه‌كی‌ فراوانتر و جیاوازتره‌وه‌ شرۆڤه‌ ده‌كرێ‌. فوكۆ ده‌بێژێ‌: “ده‌سه‌ڵات 
بریتییه‌ له‌ كایه‌یه‌كی‌ ئاڵۆز، گه‌ره‌كه‌ لێیبكۆڵرێته‌وه‌“)221(، چونكه‌ فوكۆ ده‌سه‌ڵات 
ته‌نیا په‌یوه‌ست ناكا به‌ سوڤه‌رین و كایه‌ی‌ پۆله‌تیكه‌وه‌، وه‌ك له‌ “لیڤیاتان”ی هۆبس و 
ترادیسیۆنی په‌یمانی كۆمه‌ڵایه‌تیدا به‌ گشتیی ڕاده‌ و ڕه‌وایه‌تیی ده‌سه‌ڵاتی سوڤه‌رین وه‌ك 
بنه‌ڕه‌ت و بناغه‌ی‌ پرسیاره‌كانی پۆله‌تیك داده‌نرێ)222(. ئاخر بۆ فوكۆ “ده‌سه‌ڵات بریتی 
نییه‌ له‌ ماته‌ری‌ په‌یمان”)223(، چونكه‌ ده‌سه‌ڵاتی سوڤه‌رین و خودی سوڤه‌رینێتیی 
به‌ڕێی په‌یوه‌ندییه‌ ئاڵۆزه‌كانی نێو كۆمه‌ڵگه‌وه‌ به‌رهه‌م ده‌هێنرێ به‌بێ ڕه‌چاوكردنی پله‌ی‌ 

ڕێككه‌وتن یان په‌یمان)224(. 
  بۆ فوكۆ ده‌سه‌ڵات په‌یوه‌ندیی له‌ته‌ك دیسكورز، زانین، هه‌قیقه‌ت و هتد هه‌یه‌. ده‌سه‌ڵات 
له‌ویدیكه‌یان  و دیسكورز ئۆتۆماتیكیانه‌ نه‌ هاوپه‌یمانن و نه‌ دژبه‌ری‌ یه‌كدی. هیچیان 
بناغه‌ییتر نییه‌. دیسكورز ده‌سه‌ڵات ده‌گوازێته‌وه‌، به‌رهه‌م ده‌هێنێ و هێزی پێده‌داته‌وه‌، 
بۆ  مه‌ترسیشه‌وه‌)225(.  ده‌یخاته‌  و  هه‌ڵده‌وه‌شێنێته‌وه‌  ده‌س��ه‌ڵات  هه‌روه‌ها  به‌ڵام 
په‌یوه‌ندییه‌  سه‌رجه‌م  له‌  لێكچوو  زۆر  شتگه‌لێكی  له‌  بریتین  زانین  و  ده‌سه‌ڵات  فوكۆ 
فره‌چه‌شنه‌كانیاندا له‌گه‌ڵ یه‌كدی، ده‌توانین شوێنی وشه‌كانی “ده‌سه‌ڵات” و “دیسكورز” 
بگۆڕین له‌نێو زۆرێك له‌ سته‌یتمێنته‌كانی فوكۆدا، لێكچوویی ده‌سه‌ڵات و دیسكورز به‌نده‌ 
له‌سه‌ر به‌شداریان له‌ جۆری‌ “ماته‌ریالێتیی په‌یوه‌ندییه‌ پێكه‌وه‌ چنراوه‌كانی ده‌سه‌ڵات له‌ته‌ك 
جۆره‌كانی دیكه‌ی‌ په‌یوه‌ندییه‌كان)به‌رهه‌مهێنان، خزمایه‌تیی، خێزانیی، سێكسوالێتیی(” 

 .)226(
زاراڤه‌كانی  په‌تیی  نه‌رێیی  له‌نێو  فره‌چه‌شنیی  به‌  “بۆچی ده‌سه‌ڵات  ده‌پرسێ  فوكۆ    
یاسا و یاساغ كردندا ڕاڤه‌ ده‌كرێ؟ ده‌شێ ببێژین بێگومان یاسا له‌نێو كۆمه‌ڵگه‌كانی 
كاریگه‌ر  ئامرازێكی  یاسا  كردووه‌.  ڕاژه‌ی‌  ده‌سه‌ڵات  ماسكی  وه‌ك  هه‌میشه‌  خۆرئاوادا 
پۆله‌تیكیی  هزری  و  ئه‌وروپادا  له‌  ده‌سه‌ڵات  مۆناركییه‌كانی  فۆرمه‌  داڕشتنی  بۆ  بووه‌ 

بۆ چه‌ندان سه‌ده‌ له‌نێو بازنه‌ی‌ كێشه‌ی‌ سوڤه‌رینێتیی و مافه‌كانیدا خولاوه‌ته‌وه‌. یاسا 
بریتی بووه‌ له‌ شێوازێكی پرنسیپی پیشاندانی ده‌سه‌ڵات. یاسا نه‌ هه‌قیقه‌تی ده‌سه‌ڵاته‌ 
و نه‌ پاساویه‌تی، به‌ڵكو بریتییه‌ له‌ ئامرازی ده‌سه‌ڵات”)227(. له‌ ڕوانگه‌ی‌ فوكۆوه‌، 
ده‌سه‌ڵات  زمانی  كاره‌كته‌ریانه‌،  دادگه‌ریی  نێگه‌تیڤی  فۆرمێكی  خۆرئاوا  “كۆمه‌ڵگه‌كانی 
بریتییه‌ له‌ یاسا نه‌ك جادوو، ئایین یان هه‌رشتێكی دیكه‌“)228(. بۆ فوكۆ تێگه‌ی‌ 
یه‌كه‌م،  ده‌ركه‌وتووه‌:  دژواردا  ڕوانگه‌ی‌  سێ  له‌  مێژووییه‌كاندا  ساته‌  له‌  سوڤه‌رینێتیی 
سوڤه‌رینێتیی بریتییه‌ له‌ پنتی ڕوانینی سه‌روو یان ده‌ره‌وه‌ی‌ ململانێ به‌شه‌كییه‌كان، كه‌ 
هاڤركێكانیان له‌نێو یه‌كێتی و سیسته‌مێكی پێكه‌وه‌ لكاودا چاره‌سه‌ر ده‌كه‌ن. دووه‌م، 
دابه‌شاندنی پرسیاره‌كان له‌نێو زاراڤه‌كانی یاسا و مافه‌كاندا. ئه‌م دوو پنته‌ پێكه‌وه‌ له‌ 
جه‌نگی هه‌موو دژ به‌ هه‌موودا سوڤه‌رین وه‌ك پارێزه‌ری‌ ئاشتی نیشان ده‌ده‌ن، هه‌روه‌ها 
وه‌ك به‌رجه‌سته‌كه‌ری‌ دادپه‌روه‌ریی له‌نێو هاڤركێكاندا. سێیه‌م، ده‌سه‌ڵاتی سوڤه‌رین ته‌نیا 
له‌ پنته‌ دیاریكراوه‌كانی لادان له‌ یاسا یان مافه‌كانه‌وه‌ دێـته‌ نێو وازییه‌كه‌وه‌ و ته‌نیا كاری‌ 
سزادان یان وه‌ستاندنی لادانه‌كانه‌)229(. به‌م شێوه‌یه‌ فوكۆ پێشنیاز ده‌كا “ده‌سه‌ڵات 
له‌م شێوه‌یه‌دا جه‌وهه‌ریانه‌ بریتییه‌ له‌ مافی داگیركردنی شته‌كان، كات، جه‌سته‌كان و له‌ 

ئه‌نجامدا خودی ژیان”)230(. 
  له‌م ڕوانگه‌یه‌وه‌ ده‌سه‌ڵات هیچی دیكه‌ به‌رهه‌م ناهێنێ، جگه‌ له‌ “سنوور و كه‌مایه‌سی” 
و “ده‌سه‌ڵات كردار ده‌نوێنێ بۆ به‌رهه‌مهێنانه‌وه‌ی‌ میكانیزمه‌كانی یاسا، تابوو و سانسۆر”. 
كه‌واته‌ ده‌سه‌ڵات بریتییه‌ له‌ سه‌روه‌رێتیی، ده‌توانێ یاساغ بكا، فه‌رمان بدا بۆ ملكه‌چێتیی. 
ده‌سه‌ڵات له‌ ئه‌نجامدا بریتییه‌ له‌ په‌ستاندن، له‌ ئاكامدا بریتییه‌ له‌ داڕێژه‌ری‌ یاسا، له‌ 

ده‌ره‌نجامدا یاساكه‌ داوای‌ خۆبه‌ده‌سته‌وه‌دان ده‌كا)231(.
به‌سه‌ر  ده‌سه‌ڵات  چونكه‌  ده‌سه‌ڵات،  جه‌وهه‌ری‌  له‌  نییه‌  بریتی  سه‌روه‌رێتیی  فوكۆ  بۆ 
نوێنراودا.  به‌سه‌ر  سه‌روه‌ریی  به‌سه‌ر  پراكتیزه‌كردنی  هه‌روه‌ك  ده‌نوێنرێ‌،  سه‌روه‌ریشدا 

لێره‌دا كرده‌ی‌ خۆفۆرماندن یان خۆكۆلۆنیال كردن ڕووده‌دا)232(. 
  ده‌سه‌ڵات بریتی نییه‌ له‌ شتێك، كه‌ له‌ لایه‌ن هێزه‌ ده‌سه‌ڵاتمه‌نده‌كانه‌وه‌ په‌یدا بكرێ یان 
به‌كاربهێنرێ، چونكه‌ پێكه‌وه‌ له‌ لایه‌ن ئه‌وانه‌وه‌، كه‌ یارمه‌تی ده‌ده‌ن و ئه‌وانه‌ی‌، كه‌ دژین 
دادڕێژرێ. بریتی نییه‌ له‌ سیسته‌می سه‌روه‌رێتیی، كه‌ ڕێساكانی به‌سه‌ر ئه‌وانه‌دا بسه‌پێنێ، 
كه‌ به‌ڕێوه‌یان ده‌با، چونكه‌ هه‌ر ڕێسایه‌كی له‌م جۆره‌ هه‌میشه‌ له‌نێو خه‌بتینه‌ به‌رده‌وامه‌كاندا 
له‌ كێشه‌دایه‌)233(. له‌ دیدی فوكۆوه‌، كۆمه‌ڵگه‌ پڕه‌ له‌ هێزه‌ جیاوازه‌كان، تاكمه‌نده‌كان 
و هاوبه‌شه‌كان، كه‌ له‌ هاڤركێدان له‌ته‌ك یه‌كدیدا. هه‌ندێك جار هاوبه‌شێتییه‌ك له‌ ئارادایه‌ 
ڕووه‌و به‌ده‌ستهێنانی ئامانجه‌كان، هه‌ندێك كاتی دی تێكۆشانێكی ئاوه‌ڵا له‌ئارادایه‌. هێزه‌ 

ده‌سه‌ڵاتمه‌نده‌كه‌ ڕه‌نگه‌ لاوازه‌كه‌ بڕوخێنێ یان داگیر بكا یان ڕه‌نگه‌ هێزمه‌نده‌كه‌ سازش 
بكا و له‌نێو ڕیزبه‌ندیدا بگاته‌ ڕێككه‌وتن له‌گه‌ڵ لاوازه‌كه‌دا بۆ شوێنكه‌وتنی ئۆبژێكته‌كانی 
دیكه‌. هه‌ر ڕێكه‌وتنێك له‌ خۆیدا ناجێگیره‌، هێزه‌كان ده‌گۆڕێن، هه‌مان هێزه‌كانی پێشوو 
هه‌وڵ ده‌ده‌ن بۆ دووباره‌ به‌ده‌ستهێنانه‌وه‌ی‌ سه‌روه‌رێتیی، به‌ڵام پاش هه‌ڵوه‌شاندنه‌وه‌كان 
ده‌شێ ڕێكه‌وتنه‌ تازه‌كان بدۆزینه‌وه‌)234(. بۆ فوكۆ ده‌سه‌ڵات جه‌وهه‌ر نییه‌، هه‌مان 
شێوه‌ نییه‌ له‌گه‌ڵ‌ شته‌كانی‌ دیكه‌دا. فوكۆ وه‌سفی‌ ده‌سه‌ڵات ده‌كا، وه‌ك”فۆرم، كه‌ له‌ 
كاتێكه‌وه‌ بۆ كاتێكی‌ دی‌ ده‌گۆڕێ‌، بریتییه‌ له‌ زنجیره‌یه‌ك ناكۆكیی‌)به‌ریه‌ككه‌وتن(، كه‌ 

جه‌سته‌ی‌ جڤاكیی‌ داده‌ڕێژن)...(”)235(.
به‌ڕێیانه‌وه‌  ده‌س��ه‌ڵات  تۆڕانه‌ی‌  ئه‌و  و  دینامیكییه‌  ده‌س��ه‌ڵات  فوكۆوه‌  ڕوانگه‌ی‌  له‌     
ده‌نوێنرێ‌، جێگیر )static( نین. فوكۆ سه‌باره‌ت به‌ ده‌سه‌ڵات ده‌ئاخڤێ وه‌ك”شتێك،كه‌ 
ده‌خولێته‌وه‌“ یان “ده‌سه‌ڵات بڵاڤده‌بێته‌وه‌ به‌ڕێی‌ ڕێكخستنێكی‌ تۆڕ -ئاساوه‌“ یان وه‌ك 

بوونێك، كه‌ “به‌رهه‌م ده‌هێنرێ‌ له‌ ساتێكه‌وه‌ بۆ یه‌كێكی‌ دی‌“)236(.
“گه‌ر  ده‌بێژێ  ستروكتوور)237(،  و  دام��ه‌زراوه‌  له‌  نییه‌  بریتی  فوكۆ  بۆ  ده‌س��ه‌ڵات 
ئێمه‌ سه‌باره‌ت به‌ ستروكتووره‌كان یان میكانیزمه‌كانی ده‌سه‌ڵات بئاخڤین، ئه‌وا ئێمه‌ 
كه‌سانێكه‌وه‌  له‌لایه‌ن  ده‌سه‌ڵات  نواندنی‌  له‌  بریتییه‌  ته‌نیا  كه‌  ده‌كه‌ین،  گریمانه‌  وه‌ها 
به‌سه‌ر ئه‌وانیدیكه‌دا”)238(. بۆ فوكۆ “ده‌سه‌ڵات بریتی نییه‌ له‌ پرنسیپی هۆكارێكی 
خواوه‌ندیی)هه‌تا بێ دوایه‌ییه‌كی به‌توانا( یان شه‌قڵی هۆش، به‌ڵكو تێگه‌یه‌كی پێرسپێكتیڤه‌ 
ڕوانگه‌ی‌  له‌  داخۆ  ده‌كاته‌وه‌  زیت  پرسیاره‌ خۆی‌  ئه‌و  لێره‌دا  )روانگه‌یی(یه‌“)239(. 

فوكۆوه‌ مۆرك و ئه‌دگاره‌كانی ده‌سه‌ڵات چین؟

ده‌سه‌ڵات  مۆركه‌كانی  كه‌  ده‌كه‌م،  “پێشنیاز  ده‌بێژێ  فوكۆ  “زانین/ده‌سه‌ڵات”دا  له‌    
بریتین له‌: یه‌كه‌م، ناكه‌سێتیی یان بێ سه‌بژێكتیی ده‌سه‌ڵات، واتا ده‌سه‌ڵات به‌ ویستی 
پێكه‌وه‌  ده‌سه‌ڵات  په‌یوه‌ندییه‌كانی  دووه‌م،  ناكرێ.  ڕێبه‌ریی  تاكمه‌نده‌كان  سه‌بژێكته‌ 
چنراون له‌ته‌ك جۆره‌كانی دیكه‌ی‌ په‌یوه‌ندییه‌كاندا)به‌رهه‌مهێنان، خزمایه‌تیی، خێزانیی، 
سێكسوالێتیی(. سێیه‌م، ناناوه‌ندێتیی ده‌سه‌ڵات واتا له‌لای‌ تاكه‌ تاكمه‌نده‌كان یان چینێك 
چه‌قی نه‌گرتووه‌. چواره‌م، فره‌ ئاراسته‌یی ده‌سه‌ڵات، واتا ده‌سه‌ڵات ته‌نیا له‌ هه‌ڵزنانی 
ده‌سه‌ڵاتمه‌ندێتییه‌وه‌ ڕه‌وت نابه‌ستێ ڕووه‌و دازنان، به‌ڵكو ده‌شێ له‌ دازنانیشه‌وه‌ سه‌رچاوه‌ 
بگرێ. پێنجه‌م، سروشتی ستراتیژیكیی ده‌سه‌ڵات، واتا په‌یوه‌ندییه‌كانی ده‌سه‌ڵات به‌بێ 
به‌رگرییه‌كان لێره‌بوونیان نییه‌“)240(. فوكۆ ده‌بێژێ “بۆ من وه‌ها ده‌رده‌كه‌وێ، كه‌ 
ده‌سه‌ڵات هه‌میشه‌ له‌پێشدا لێره‌یه‌، هه‌رگیز یه‌كێك نییه‌ له‌ ده‌ره‌وه‌ی‌ ئه‌ودا بێ”)241(. 

فوكۆ له‌ چاوپێكه‌وتنێكدا ساڵی‌ 1984 ده‌بێژێ: “من به‌ ده‌گمه‌ن وشه‌ی‌ ده‌سه‌ڵات به‌كار 
ده‌هێنم، ئه‌گه‌ر جارجار به‌كارم هێنابێ، ئه‌وا به‌ساناهی ته‌نیا بۆ پوختبێژی بووه‌، ئه‌گینا 

په‌یوه‌ندییه‌كانی ده‌سه‌ڵات به‌كارده‌هێنم”)242(.
  فوكۆ بۆ یه‌كه‌م جار پێناسه‌ی‌ ده‌سه‌ڵات ده‌كا وه‌ك “شێوازێكی‌ كردارنواندن به‌سه‌ر 
هه‌موو  ماته‌ری‌  له‌  بریتییه‌  ده‌سه‌ڵات  گشتیی  به‌  ئه‌وانیدیكه‌دا”)243(.  كرداره‌كانی 
ده‌سه‌ڵات  لێره‌وه‌  ڕاستیدا  له‌  -مرۆڤییه‌كاندا.  نێو  په‌یوه‌ندییه‌  له‌  بێگومان  كرداره‌كان، 
ده‌گه‌یه‌نێ”.  ده‌سه‌ڵات  په‌یوه‌ندییه‌كانی  واتای‌  “هه‌میشه‌  ده‌بێژێ  وه‌ك خۆی‌  فوكۆ  بۆ 
ده‌سه‌ڵات  یه‌كه‌م،  په‌یوه‌ندێتیی:  دیكه‌ی‌  جۆری  دوو  له‌  جیاده‌كاته‌وه‌  ده‌سه‌ڵات  فوكۆ 
ئه‌وه‌ نییه‌، كه‌ ئێمه‌ به‌ ساكاری پێی ده‌ڵێین “ده‌سه‌ڵات”ی كردنی شتێك، كه‌ ناوده‌نرێ 
“توانست”ی كردن، به‌ پێچه‌وانه‌وه‌، ده‌سه‌ڵات بۆ فوكۆ بریتییه‌ له‌ په‌یوه‌ندییه‌كانی نێوان 
بكه‌ره‌كان)doers( نه‌ك توانستی له‌خۆدابووی بكه‌ر. دووه‌م، ده‌سه‌ڵاتی جیاكرده‌وه‌ 
زانیاریی‌  گواستنه‌وه‌ی  وه‌ك   )Communication(گه‌یاندن په‌یوه‌ندییه‌كانی  له‌ 
به‌ڕێی واتاكانی زمانه‌وه‌، نیشانه‌كان، یان هه‌ر نێوه‌ندێكی هێمایی)244(. ده‌سه‌ڵات بۆ 
فوكۆ له‌ هه‌مان كاتدا له‌ هه‌موو شوێنێك دایه‌)Omnipresent( “له‌ نێوان هه‌موو 
پنته‌كانی جه‌سته‌ی‌ جڤاكیی، له‌ نێوان ژن و پیاو، له‌ نێوان ئه‌ندامانی خێزان، له‌ نێوان 
فێركار و فێرخواز، له‌ نێوان هه‌موو یه‌كێكدا، كه‌ ده‌زانێ و هه‌موو یه‌كێك، كه‌ نازانێ، 
په‌یوه‌ندییه‌كانی ده‌سه‌ڵات لێره‌بوونیان هه‌یه‌، كه‌ به‌ ساناهی و به‌ پاكژیی بریتی نین له‌ 
پڕۆژه‌ی‌ ده‌سه‌ڵاتی مه‌زنی سوڤه‌رین له‌سه‌ر تاكه‌كان”)245(. بۆ فوكۆ په‌یوه‌ندییه‌كانی 
له‌  خه‌ڵكاندا،  نێوان  ڕۆژانه‌ییه‌كانی  كارلێكردنه‌  له‌نێو  هه‌موو شوێنێكدان  له‌  ده‌سه‌ڵات 

چاوپێكه‌وتنێكدا یان ته‌نانه‌ت له‌نێو خۆشه‌ویستیدا)246(. 

شتێكی  هه‌موو  ئه‌وه‌ی‌  له‌به‌ر  نه‌ك  شوێنێكه‌  هه‌موو  له‌  “ده‌س��ه‌ڵات  ده‌بێژێ  فوكۆ    
له‌خۆگرتووه‌، به‌ڵكو چونكه‌ له‌ هه‌موو شوێنێكه‌وه‌ دێته‌ ئاراوه‌“)247(. ده‌سه‌ڵات له‌ 
هه‌موو شوێنێكدا هه‌یه‌، ئه‌مه‌ واتای ئه‌وه‌ نییه‌، كه‌ هه‌موو شتێك ده‌سه‌ڵاته‌)248(. 
له‌ ڕوانگه‌ی‌ فوكۆوه‌ ده‌سه‌ڵات له‌ خۆیدا نه‌ باشه‌ و نه‌ خراپه‌، به‌ڵكو ده‌شێ وه‌ربگۆڕێ. 
“ده‌سه‌ڵات شه‌یتان)Evil( نییه‌، ده‌سه‌ڵات بریتییه‌ له‌ وازییه‌كانی ستراتیژیی. هه‌موو 
ده‌زانین ده‌سه‌ڵات شه‌یتان نییه‌! بۆ نموونه‌ ده‌سه‌ڵات له‌نێو په‌یوه‌ندییه‌كانی سێكسوالێتیدا 
یان خۆشه‌ویستیدا ئاماده‌یی هه‌یه‌ وه‌ك جۆرێك له‌ وازیی ستراتیژیی، كه‌ ڕه‌نگه‌ ئه‌م 
دۆخه‌ وه‌ربگۆڕێ و شه‌یتان نه‌بێ، به‌ڵكو ئه‌مه‌ به‌شێكه‌ له‌ خۆشه‌ویستیی و سۆز و چێژی‌ 

سێكسوالێتیی”)249(.

  فوكۆ له‌ چاوپێكه‌وتنێكدا ساڵی‌ 1984 له‌ ئه‌مه‌ریكا ده‌پرسێ‌ “ئایا ده‌سه‌ڵاتنواندن 
واتای‌ چییه‌؟ واتای هه‌ڵگرتنی ئه‌م تۆماركه‌ره‌یه‌)Tape Recorder( و توڕدانی بۆ 
سه‌ر زه‌وییه‌كه‌. من ده‌توانم ئه‌وه‌ بكه‌م، ماته‌ریالیانه‌، فیزیكیانه‌، وه‌رزشیانه‌، به‌ڵام من 
ده‌سه‌ڵات نانوێنم گه‌ر ئه‌وه‌ بكه‌م، به‌ڵكو گه‌ر من تۆماركه‌ره‌كه‌ توڕ بده‌مه‌ سه‌ر زه‌وییه‌كه‌ و 
تۆ توڕه‌ بكه‌م یان تۆ نه‌توانی دووپاتی بكه‌یته‌وه‌، كه‌ من چیم گۆت یان په‌ستانت بخه‌مه‌ 
سه‌ر، كه‌ ئاوا یان ئاوه‌ها ڕه‌فتار بنوێنی یان تۆ بترسێنم -باش. من چی ده‌كه‌م به‌ڕێی 
شه‌قڵدان به‌ ڕه‌فتاره‌كانی تۆ له‌ میانه‌ی‌ واتا جه‌خته‌كانه‌وه‌، ئه‌مه‌ ده‌سه‌ڵاته‌“)250(. 
“من)فوكۆ( باوه‌ڕم به‌و پرسیاره‌ نییه‌ داخۆ كێ ده‌سه‌ڵات ده‌نوێنێ! مه‌گه‌ر بتوانرێ به‌ 

پرسیارێكی دی چاره‌ بكرێ، ده‌سه‌ڵات چۆن ڕووده‌دا؟”)251(. 
  فوكۆ ده‌بێژێ “ده‌سه‌ڵاتنواندن هه‌میشه‌ زانین ده‌ئافرێنێ و به‌ پێچه‌وانه‌شه‌وه‌ زانین به‌ 
به‌رده‌وامیی ده‌ره‌نجامی كاریگه‌رییه‌كانی ده‌سه‌ڵاته‌. زانین و ده‌سه‌ڵات ته‌واوكه‌ری‌ یه‌كدین. 
نه‌شیاوه‌ ده‌سه‌ڵات به‌بێ زانین پراكسیس بكرێ ، هه‌روه‌ها نه‌شیاوه‌ زانین به‌بێ ده‌سه‌ڵات 
په‌یدا ببێ”)252(. لێره‌دا گه‌ره‌كه‌ ئه‌و پرسیاره‌ بكه‌ین داخۆ چ جۆره‌ په‌یوه‌ندییه‌ك 
به‌ناوبانگه‌كه‌ی‌ فرانسیس به‌یكن، كه‌ ده‌ڵێ  زانین و ده‌سه‌ڵاتدا هه‌یه‌؟ گۆته‌  نێوان  له‌ 
“زانین ده‌سه‌ڵاته‌“، واتا “زانینی مرۆڤ و ده‌سه‌ڵاته‌كه‌ی‌ له‌ پنتێكدا به‌یه‌ك ده‌گه‌ن)...(”. 
ئه‌مه‌ داواكارییه‌ك به‌رز ده‌كاته‌وه‌ بۆ گه‌ڕان به‌دوای‌ په‌یوه‌ندییه‌ شیاوه‌كانی نێوان زانین 
و ده‌سه‌ڵاتدا. هه‌ڵه‌یه‌ گه‌ر وه‌ها له‌ بانگه‌وازه‌كه‌ی‌ به‌یكن تێبگه‌ین وه‌ك یه‌كایه‌تیدان به‌ 
زانین و ده‌سه‌ڵات. ده‌سه‌ڵات ده‌توانرێ به‌بێ زانینی زانستیی پراكسیس بكرێ و هه‌روه‌ها 
ده‌توانرێ زانینی زانستیش به‌بێ ده‌سه‌ڵاتنواندن به‌ده‌ستبهێنرێ، به‌ڵام زانینمان ده‌توانێ 

ده‌سه‌ڵات و كۆنترۆڵمان به‌سه‌ر جیهان و كه‌سانی دیكه‌دا زیاد بكا)253(. 
  فوكۆ هه‌رگیز به‌ ته‌واوی ڕۆشن نه‌بووه‌ سه‌باره‌ت به‌وه‌ی‌ داخۆ چ په‌یوه‌ندییه‌كی ته‌واو 
له‌ نێوان ده‌سه‌ڵات و زانیندا هه‌بێ‌، هه‌ندێك جار ده‌بێژێ “زانین ده‌سه‌ڵات”ـه‌ و هه‌ندێك 
جار ده‌ڵێ “په‌یوه‌ندییه‌كی زۆر لاواز له‌ نێوانیاندا هه‌یه‌“، به‌ڵام هه‌رگیز له‌باره‌ی‌ ئیدێی 
هه‌ندێك  لێره‌دا  كه‌  وایداناوه‌،  هه‌میشه‌  نه‌یپرسیوه‌،  نێوانیاندا  له‌  په‌یوه‌ندیی  نه‌بوونی 
په‌یوه‌ندیی هه‌ن)254(. فوكۆ ده‌ڵێ “ده‌سه‌ڵات و زانین ڕاسته‌وخۆ له‌یه‌كدی ئاڵۆزكاون، 
په‌یوه‌ندییه‌كانی ده‌سه‌ڵات به‌بێ هاوبه‌ندیی داڕشتنی كایه‌ی‌ زانین لێره‌بوونیان نییه‌. له‌ 
هه‌مان كاتدا نه‌ هیچ زانینێك پێش گریمانه‌كردن و داڕشتنی په‌یوه‌ندییه‌كانی ده‌سه‌ڵات 
فوكۆ  یه‌كدیدا،  له‌ته‌ك  نین  یه‌كایه‌تی  زانین  و  ده‌سه‌ڵات  هه‌یه‌“)255(.  لێره‌بوونی 
به‌دوای‌ سه‌لماندنی زانیندا بۆ گریمانه‌ی‌ بناغه‌یی له‌نێو ده‌سه‌ڵات و داڕشتنی تێگه‌ییانه‌ی‌ 
ده‌سه‌ڵات، وه‌ك هه‌میشه‌ لكێنراو به‌ ستراتیژییه‌وه‌ ناگه‌ڕێ، ئه‌و هه‌وڵ ده‌دا بۆ پیشاندانی 

تایبه‌تێتی و ماته‌ریالێتی نێو په‌یوه‌ندییه‌كه‌یان، كه‌ په‌یوه‌ندییه‌كی هاوبه‌ندیان هه‌یه‌ نه‌ك 
هۆئه‌نجامیی)256(. لای‌ فوكۆ دوو تێزی جیاواز هه‌ن سه‌باره‌ت به‌ په‌یوه‌ندیی نێوان 
به‌بێ  زانین  لێره‌دا  واتا  ده‌هێنێ،  به‌رهه‌م  زانین  ده‌سه‌ڵات  یه‌كه‌م،  “زانین/ده‌سه‌ڵات”، 
ده‌سه‌ڵاتنواندن بوونی نییه‌. دووه‌م، زانین ده‌سه‌ڵات به‌رهه‌م ده‌هێنێ، واتا لێره‌دا ده‌سه‌ڵات 
به‌بێ زانین بوونی‌ نییه‌. ئه‌م دوو تێزه‌ بۆ فوكۆ ئه‌وه‌ پیشان ده‌ده‌ن، كه‌ لێره‌دا زنجیره‌ی‌ 
)په‌یوه‌ندیی( زانین/ده‌سه‌ڵات هه‌یه‌. ده‌سه‌ڵات زانین به‌رهه‌م ده‌هێنێ و زانین له‌گه‌ڕانه‌وه‌دا 
ده‌سه‌ڵات به‌رهه‌م ده‌هێنێ، ئه‌مه‌ش به‌ به‌رده‌وامیی به‌ڕێی بازنه‌ی‌ نێو په‌یوه‌ندیی نێوان 
ده‌سه‌ڵات و زانینه‌وه‌ ڕووده‌دا. فوكۆ ده‌بێژێ ئه‌م زنجیره‌ )په‌یوه‌ندییه‌(ی زانین/ده‌سه‌ڵات 

“بناغه‌ییه‌ له‌نێو هه‌موو كۆمه‌ڵگه‌كاندا”)257(.
2-3 دیسكورز، ده‌سه‌ڵات و دامه‌زراوه‌كان

  ئیشكردنی فوكۆ سه‌باره‌ت به‌ دیسكورز بۆ تێگه‌یشتن له‌ ئۆپه‌راسیۆنی دامه‌زراوه‌كان 
واتاداره‌. ده‌توانین دامه‌زراوه‌ پێناسه‌ بكه‌ین وه‌ك كۆمه‌ڵه‌ په‌یوه‌ندییه‌كی نه‌گۆڕ و به‌رده‌وام 
له‌ نێوان كه‌سانی جیاوازدا، هه‌روه‌ها له‌ نێوان كه‌سان و ئۆبژێكته‌كاندا. بۆ نموونه‌ كایه‌ی‌ 
په‌روه‌رده‌ دامه‌زراوه‌ی‌ هه‌مه‌چه‌شنه‌ چێده‌كا: فێرگه‌كان، زانسته‌گه‌كان، باخچه‌ی‌ سایاوان و 
بیرۆكراسییه‌كان. ئه‌م دامه‌زراوانه‌ هه‌میشه‌ ئاماده‌یی فیزیكیان هه‌یه‌، بۆ نموونه‌ ژووری‌ پۆل، 
به‌ڵام گرنگه‌ له‌م دامه‌زراوانه‌ تێبگه‌ین وه‌ك داڕێژراو به‌ڕێی په‌یوه‌ندییه‌كانه‌وه‌: په‌یوه‌ندیی 
نێوان پرنسیپه‌كانی فێرگه‌ و فێركاران، فێركاران و فێرخوازان، باوان و بۆرده‌كانی فێرگه‌ 
نێو  بۆ  هه‌مه‌چه‌شنه‌كان  كایه‌  په‌ڕینه‌وه‌ی  به‌  دامه‌زراوه‌كان  ده‌توانرێ  هتد)258(.  و 
دابه‌شاندنی كۆمه‌ڵگه‌ بناغه‌ بڕێژرێن وه‌ك: دامه‌زراوه‌ی‌ په‌روه‌رده‌یی، یاسایی، سزایی، 
دامه‌زراوانه‌  ئه‌م  كولتووریی.  و  ئایینیی  وه‌رزشیی،  خێزانیی،  حكومیی،  بازرگانیی، 
كاره‌كته‌ریزه‌ ده‌كرێن وه‌ك فه‌زای‌ تایبه‌تیی)خێزان و كه‌سێتیی( یان فه‌زای‌ گشتیی)كار، 
ئابووریی، حكومه‌ت، په‌روه‌رده‌ و هتد(، فه‌زای گشتیی پتر ڕێكبه‌ند و دامه‌زراوه‌ییكراوه‌ 
له‌ فه‌زای تایبه‌تیی، بۆ نموونه‌ وه‌ها ده‌رده‌ك��ه‌وێ، كه‌ بریتییه‌ له‌ كۆمه‌ڵێ پرۆتۆكۆل 
له‌نێو  پراكسیسه‌كان  گه‌یاندنی  ڕێكبه‌ندكردنی  بۆ  چه‌سپاو  و  نه‌گۆڕ  میكانیزمی  و 
تایبه‌تیی  فه‌زای‌  به‌ڵام  گه‌وره‌.  بازرگانیی  و  یاسا  وه‌ك  فه‌زای‌ گشتییدا  دامه‌زراوه‌كانی 
گرنگیی به‌ خۆشه‌ویستیی یان هه‌ڤالێتیی ده‌دا، كه‌ وه‌ها ده‌رده‌كه‌وێ كه‌متر چه‌سپیون. بۆ 
فوكۆ ئه‌م جیاوازییانه‌ی‌ له‌ نێوان دامه‌زراوه‌ گشتیی و تایبه‌تییه‌كاندا ده‌كرێن، په‌یوه‌ستن 
له‌ته‌ك هزرۆكه‌ی‌ هه‌قیقه‌ت یان “كارایی هه‌قیقه‌ت”. دامه‌زراوه‌ گشتیییه‌كان ئۆتۆریته‌كه‌یان 
نه‌خشه‌ ده‌كێشن په‌یوه‌ست به‌ توانسته‌كانیانه‌وه‌ بۆ ئاخافتنی هه‌قیقه‌ت سه‌باره‌ت به‌ 
هه‌ندێك هه‌ڵوێست. دامه‌زراوه‌ یاساییه‌كان هه‌قیقه‌ت له‌نێو لێكۆڵینه‌وه‌كانیاندا سه‌باره‌ت به‌ 

كه‌یسه‌كانیی تاوان ڕاده‌گه‌یه‌نن. دامه‌زراوه‌ زانستییه‌كان هه‌قیقه‌ت ده‌بێژن له‌باره‌ی‌ پچڕان 
و به‌رهه‌مهێنانه‌كانی نێو زانین. دامه‌زراوه‌ حكومییه‌كان گریمانه‌ی‌ چێكردنی بڕیاره‌كان 
بێگومان  كۆمه‌ڵگه‌.  به‌ڕێوه‌بردنی  بۆ  ڕێگه‌  باشترین  و  ڕاستترین  به‌  سه‌باره‌ت  ده‌كه‌ن 
دامه‌زراوه‌ تایبه‌تییه‌كانی وه‌ك “خێزان”یش له‌مه‌ڕ هه‌قیقه‌ت ده‌په‌یڤن. جیاوازیی نێوان 
هه‌قیقه‌ته‌كانی دامه‌زراوه‌ تایبه‌تییه‌كان و گشتییه‌كان ئه‌وه‌یه‌، كه‌ هه‌قیقه‌ته‌ گشتییه‌كان 

كاریگه‌رییه‌كی فراوانتریان له‌سه‌ر كۆمه‌ڵگه‌ هه‌یه‌ )259(.
  فوكۆ له‌باره‌ی‌ ئه‌و ته‌كنیك یان پرنسیپانه‌ ده‌ده‌وێ، كه‌ یارمه‌تیده‌ری‌ ئۆپه‌راسیۆنی 
میكانیزمه‌كانی ده‌سه‌ڵاتن، له‌سه‌روو هه‌موویانه‌وه‌ ئۆرگانیزه‌كردنی شوێنه‌ له‌نێو ڕێگه‌یه‌كی 
تایبه‌تیدا، كه‌ له‌ته‌ك پرنسیپی)په‌رژینكردن( سه‌ره‌تاده‌گرێ و واتای ئه‌وه‌ ده‌گه‌یه‌نێ، 
كه‌ خه‌ڵكان له‌نێو دامه‌زراوه‌كاندا یه‌كده‌خرێن: تاوانباران له‌ زیندان، منداڵان له‌ فێرگه‌، 
كرێكاران له‌ كارگه‌دا. هه‌روه‌ها فوكۆ سه‌باره‌ت به‌ ته‌كنیكه‌ دیسپلینكاره‌كان ده‌په‌یڤێ، كه‌ 
په‌یوه‌ستن به‌ ئۆرگانیزه‌كردنی چالاكیی و ڕه‌فتاره‌كان له‌نێو دامه‌زراوه‌كاندا، به‌ڵام فوكۆ 

ده‌بێژێ دیسپلین بریتییه‌ له‌ ته‌كنیك نه‌ك دامه‌زراوه‌)260(. 
  ده‌توانین له‌ دوو ڕێگه‌ی‌ سه‌ره‌كییه‌وه‌ سه‌باره‌ت به‌ دیسپلین بهزرێین، كه‌ تا ڕاده‌یه‌ك 
جوداوازن له‌ یه‌كدی. یه‌كه‌میان په‌یوه‌سته‌ به‌ سزادان، بۆ نموونه‌ ئیدێی دیسپلینكردنی 
منداڵێكی ناگوێڕایه‌ڵ. دووه‌میان په‌یوه‌سته‌ له‌ته‌ك جه‌سته‌ی‌ شاره‌زاییه‌كان و زانینه‌كان، كه‌ 
ده‌توانین له‌ دیسپلینی ئه‌كادیمیدا یه‌كایه‌تیی پێبده‌ین، وه‌ك مێژوو یان سۆسیۆلۆگیی‌، یان 
ده‌كارین بئاخڤین له‌مه‌ڕ هه‌مه‌چه‌شنێتیی دیسپلینه‌كان. گه‌ره‌كه‌ وه‌ك كردار )Verb( له‌ 
یه‌كه‌م واتای‌ دیسپلین تێبگه‌ین، كردارێك، كه‌ به‌سه‌ر ئه‌وانیدیكه‌ یان خۆماندا ده‌ینوێنین، 
به‌ڵام دووه‌میان وه‌ك ناو)Noun( سه‌یر بكه‌ین، خه‌سڵه‌تگه‌لێك، كه‌ پێویستمانه‌ بۆ 
سه‌روه‌ریی له‌نێو ڕیزبه‌ندیدا بۆ ناساندن و نرخاندنی له‌نێو كایه‌یه‌كی تایبه‌تیدا. هه‌روه‌ها 
ڕه‌فتاری‌  و  به‌ سزادان  له‌ دیسپلین ده‌ڕوان��ێ، كه‌  نه‌رێیی  یه‌كه‌م وه‌ك هێزێكی  واتای‌ 
زۆردارانه‌وه‌ په‌یوه‌ستی ده‌كا، به‌ڵام دووه‌میان، وه‌ك هێزێكی ئه‌رێیی سه‌یری‌ به‌هاكانی 
دیسپلین ده‌كا و په‌یوه‌ست به‌ ده‌سه‌ڵاتبه‌خۆدان و به‌ده‌ستهێنانییه‌وه‌ له‌ دیسپلین ده‌ڕوانێ. 
فوكۆ به‌ڕێی تێگه‌ی “زانین/ده‌سه‌ڵات”ه‌وه‌ ئه‌م تێگه‌یشتنه‌ی‌ دیسپلین په‌یوه‌ند ده‌كا به‌ 
یه‌كدییه‌وه‌. دیسپلین و زانین ئێمه‌ وه‌ك چه‌شنی كه‌سانی دیاریكراو چێده‌كا)261(. 
یه‌كێك له‌ دیسپلینه‌كان له‌ته‌ك به‌رهه‌مهێنانی جه‌سته‌ ڕاهێنراو و ته‌ندروسته‌كاندا خه‌ریكه‌، 
كه‌ ده‌توانرێ له‌نێو زاراڤه‌كانی كات و شوێندا سوودمه‌ند بێ له‌ ئیشكردن و ڕێكبه‌ندكردندا. 
له‌ دامه‌زراوه‌یه‌كی وه‌ك فێرگه‌دا بۆ نموونه‌، خشته‌ی‌ كات، شێوازی ئیشكردنی فێرخوازان 
و فێركاران ڕێكبه‌ند ده‌كا به‌ڕێی بناغه‌ڕشتنی كاته‌كه‌یان، ئه‌وان ڕۆژانه‌ له‌ وانه‌گه‌لێكه‌وه‌ 



110

ده‌چن بۆ یه‌كێكی دی. ده‌سه‌ڵاتی دیسپلینكار شوێن و پێگه‌ی‌ كه‌سێك له‌نێو دامه‌زراوه‌یه‌كدا 
ده‌گونجێنێ و له‌ نێو سیسته‌مێكدا پله‌به‌ندی ده‌كا)262(. په‌یوه‌ندییه‌كانی ده‌سه‌ڵات له‌ 
دامه‌زراوه‌كانه‌وه‌ نزیكن، به‌ڵام ده‌سه‌ڵات و دامه‌زراوه‌كان یه‌كایه‌تیان پێنادرێ)263 (. 
و  كرد  گه‌شه‌ی  فێرگه‌كانه‌وه‌  و  سوپا  له‌نێو  جار  یه‌كه‌م  دیسپلین  ته‌كنیكه‌كانی    
بۆ  گرته‌وه‌)264(.  زیندانه‌كانی  و  كارگه‌كان  نه‌خۆشخانه‌كان،  به‌خێرایی  زۆر  پاشان 
فوكۆ گه‌شه‌كردنی سیسته‌می زیندان له‌ سه‌ده‌ی‌ هه‌ژده‌یه‌م و نۆزده‌یه‌مدا بریتی بوو له‌ 
ده‌ركه‌وتنی به‌شێكی گرنگی پێگه‌ی‌ هێزه‌ دیسپلینكاره‌كان، زیندان وه‌ك دامه‌زراوه‌یه‌كی 
نێوه‌ندیی له‌ كۆمه‌ڵگه‌دا ده‌رده‌كه‌وێ، چونكه‌ بریتییه‌ له‌ جێگه‌ی‌ هێزی زۆرداریی‌ ده‌سه‌ڵاتی 
دیسپلینكار، كه‌ ده‌توانرێ به‌ڕێگه‌ی‌ ڕاسته‌وخۆ و ئاشكرا به‌كاربهێنرێ. زیندان بناغه‌ییانه‌ 
ده‌بێته‌ مایكرۆ -كۆمه‌ڵگه)Micro-society( له‌نێو كۆمه‌ڵگه‌ی‌ گه‌وره‌دا، كه‌ خودان 
تایبه‌تمه‌ندییه‌كان، هیراركییه‌كان و پله‌به‌ندییه‌كان و تۆڕه‌كانی خۆیه‌تی. هه‌روه‌ها خودان 
كۆده‌كانی ڕابه‌رایه‌تیكردن، پرۆتۆكۆله‌كان و میكانیزمه‌كانی خۆیه‌تی. بۆ نموونه‌، خودان 
سیسته‌مێكی یاسایی ناوه‌كییه‌، كه‌ ده‌توانێ زیندانییه‌كان سزا بدا و ساڵی زیندانیی بۆ 
سزاكانیان زیاد بكا یان له‌ جیاتیدا ڕه‌فتارێكی باش بنوێنێ له‌ته‌ك ئاره‌زووه‌ تایبه‌تییه‌كانی 
و هه‌موو په‌یمانه‌كاندا. هه‌روه‌ها زیندان كایه‌ی‌ زانینی تایبه‌ت به‌ خۆی‌ ده‌ئافرێنێ)وه‌ك 
وه‌ك  زانین  كایه‌كانی  دیارهێنانی  سه‌ر  ده‌خاته‌  تیشك  كاتدا  هه‌مان  له‌  تاوانناسیی(، 
زیندانه‌وه‌  له‌  مرۆڤییه‌كان  زانسته‌  ناڵێم  “من  ده‌بێژێ  فوكۆ  پسیكۆلۆگیی)265(. 
دیارده‌هێنرێن، به‌ڵام گه‌ر ئه‌وان بتوانن زۆر له‌ گۆڕانه‌ قوڵه‌كانی نێو ئیپیستێمێك بفۆرمێنن 
و به‌رهه‌م بهێنن، ئه‌وا له‌به‌ر ئه‌وه‌یه‌، كه‌ ئه‌وان به‌ڕێی ده‌سه‌ڵاتێكی مه‌رجداری‌ تازه‌وه‌ 
په‌یوه‌ندییه‌كانی  له‌نێو  زانین  په‌یوه‌ندییه‌كانی  ناساندنی  بۆ  گه‌ره‌كه‌  كه‌  ده‌گه‌یه‌نرێن، 

ده‌سه‌ڵاتدا”)266(.
  له‌ ڕوانگه‌ی‌ فوكۆوه‌، سزادان و زیندان كاراییه‌كی جڤاكیی ئاڵۆزه‌ نه‌ك ته‌نیا میكانیزمگه‌لێكی 
په‌ستێنه‌ر، گه‌ره‌كه‌ وه‌ها له‌ سزادان تێنه‌گه‌ین وه‌ك ماته‌رێكی دادگه‌ریی‌ په‌تیی، هه‌روه‌ها نه‌ 
وه‌ك په‌رچاندنی ستروكتووره‌ جڤاكییه‌كان نه‌ وه‌ك پیشاندنی هۆشی سه‌رده‌مه‌كه‌، به‌ڵكو 
تێگه‌یشتنی فوكۆ بۆ زیندان بریتییه‌ له‌ ئیزۆله‌كردنی گه‌شه‌سه‌ندنی ته‌كنیكیی تایبه‌تی 
ده‌سه‌ڵات، سزادان پۆله‌تیكییه‌ هه‌روه‌ك چۆن یاساییشه‌)267(. توێكاریی‌ پۆله‌تیكیی له‌ 
سه‌ده‌ی هه‌ژده‌یه‌مدا یارمه‌تیده‌ر بوو بۆ ڕێكخستنه‌وه‌ی‌ گشت زنجیره‌كانی دامه‌زراوه‌كان 
)وه‌ك زیندانه‌كان، نه‌خۆشخانه‌كان، فێرگه‌كان، كارگه‌كان( به‌ره‌و ئامرازه‌كانی زانین و 
ده‌سه‌ڵات، كه‌ له‌نێو په‌یوه‌ندییه‌كی بازنه‌یی هێزپێدانن، فۆرماندنی هه‌ندێك لكی زانین 

دیارده‌هێنن وه‌ك تاوانناسیی، پسیكیاتریی، پێداگۆگیی)268(.

و  ڕاهێنان  میكانیزمه‌كانی  ڕێیه‌وه‌  به‌م  ده‌س��ه‌ڵات،  ته‌كنیكی  له‌  بریتییه‌  دیسپلین    
چه‌وساندنه‌وه‌ی جه‌سته‌كان، )تاكێتیی و كۆێتیی( دێته‌كایه‌وه‌، ئامرازه‌كانی ده‌سه‌ڵاتی 
دیسپلینكار بریتین له‌ چاودێریی هیراركیی، بڕیاری ئاساییكردنه‌وه‌ و تاقیكردنه‌وه‌)269(. 
دیسپلین بریتییه‌ له‌ ته‌كنۆلۆگیی، كه‌ له‌نێو زیندانه‌كان، كارگه‌كان و فێرگه‌كان و هتد جه‌سته‌ی‌ 
مرۆڤان كۆنترۆڵ ده‌كا و ڕاده‌هێنێ. فوكۆ سه‌باره‌ت به‌ زیندان ده‌ئاخڤێ وه‌ك “یه‌كێك 
له‌ ئامرازه‌كانی ده‌سه‌ڵات”)270(. فوكۆ ده‌بێژێ “دیسپلین بریتییه‌ له‌ ته‌كنۆلۆگیی، 
كه‌ ئامانجی چۆنێتیی خستنه‌ژێر چاودێریی‌ كه‌سێكه‌، هه‌روه‌ها چۆنێتیی كۆنترۆڵكردنی 
ڕه‌وشته‌كانی، ڕه‌فتاره‌كانی، توانسته‌كانی، و چۆنێتیی سه‌لماندنی كردنه‌كانی، په‌ره‌پێدانی 
تواناكانی، ئه‌وجا چۆن ئه‌و وه‌های‌ لێده‌كرێ، له‌كوێدا زۆر سوودمه‌نده‌ ئه‌مه‌ دیسپلینه‌ له‌ 

ڕوانگه‌ی‌ منه‌وه‌“)271(.
  دیسپلین به‌ڕێی زنجیره‌یه‌ك )زۆرداریی بێده‌نگه‌وه‌( ئیش ده‌كا له‌سه‌ر ئاستی جه‌سته‌ی‌ 
كه‌سان و شه‌قڵدان به‌ چۆنێتی ڕه‌فتارنواندنیان و ڕوانینیان بۆ جیهان)272(. ده‌توانین 
پتر بڕۆین و تێبینی بكه‌ین، كه‌ چۆن ئه‌م هێزه‌ زۆرداره‌كییانه‌ له‌ ڕێگه‌ی‌ هه‌مه‌چه‌شنه‌وه‌ له‌ 
هه‌موو جه‌سته‌ی‌ جڤاكه‌وه‌، وه‌رزشیی، ژیانیی خێزانیی، ئایین و سیسته‌مه‌كانی گواستنه‌وه‌ 
و گه‌یاندن ڕووده‌ده‌ن ، سه‌رجه‌میان به‌ڕێی ستروكتووری‌ كات و شوێن و په‌یوه‌ندییه‌كانه‌وه‌ 
كه‌سان له‌نێو ئه‌م دامه‌زراوانه‌دا دیسپلین ده‌كه‌ن و ڕه‌فتاره‌كانیان ئۆرگانیزه‌ ده‌كه‌ن و 

جێگه‌ی‌ جه‌سته‌كان ڕێكبه‌ند ده‌كه‌ن)273(. 
  زیندان وه‌ك دامه‌زراوه‌یه‌كی سه‌ره‌كیی دیسپلینكار گه‌شه‌ ده‌كا، كه‌ مۆدێلی ته‌كنیكه‌كانی 
له‌نێو جه‌سته‌ی‌ كۆمه‌ڵگه‌دا به‌ گشتیی ده‌خولێنه‌وه‌)274(. له‌ ڕوانگه‌ی‌ فوكۆوه‌ ستروكتووره‌ 
دیسپلینكاره‌كانی زیندان ده‌بنه‌ هۆی‌ دیارهێنانی ستروكتووری‌ دامه‌زراوه‌كانی دیكه‌. فوكۆ 
سه‌باره‌ت به‌ سێ فیگوری‌ سزادان ده‌ئاخڤێ و بریتین له‌ ئه‌شكه‌نجه‌دانی ئاشكرا، وه‌ك 
چه‌كی سوڤه‌رین و پیشاندانی ڕاستیی وه‌ك خه‌ونی ڕیفۆرمخوازه‌ هومانیسته‌كان له‌ سه‌ده‌ی 
كلاسیكدا، هه‌روه‌ها زیندان و نۆرماڵاندن و چاودێریی‌ وه‌ك جه‌ستاندنی‌ ته‌كنۆلۆگیی نوێی 
دیسپلینكاری ده‌سه‌ڵات. جۆری سزادانه‌كان نه‌خشه‌ی‌ لێكۆڵینه‌وه‌كانی كۆمه‌ڵگه‌ سه‌باره‌ت 
به‌ تاوانه‌كان، وه‌ك ئۆبژێكته‌كانی به‌كارهێنان ده‌كێشن، له‌ هه‌رسێكیاندا ئامانجی سه‌ره‌كیی 
بریتییه‌ له‌ گۆڕینی باڵانسی په‌یوه‌ندییه‌كانی ده‌سه‌ڵات له‌نێو كۆمه‌ڵگه‌دا، له‌ كاتێكدا له‌ 
تاوانه‌كه‌وه‌)275(.  وه‌رگۆڕانی  به‌  په‌یوه‌سته‌  ئامانجه‌كه‌  بچووكدا)زیندان(  كۆمه‌ڵگه‌ی‌ 
له‌ ڕوانگه‌ی‌ فوكۆوه‌ دادگه‌ریی‌ نۆرمالێتیی له‌نێو جه‌سته‌ی‌ جڤاكدا له‌ هه‌موو شوێنێكه‌. 
ئه‌م كرده‌ی‌ جیاكردنه‌وه‌ی‌ خه‌ڵكه‌ له‌سه‌ر بنه‌مای‌ تێگه‌یشتنی نۆرمالێتیی نموونه‌یه‌ بۆ 

ئه‌وه‌، كه‌ فوكۆ پێی ده‌ڵێ پراكسیسه‌كانی دابه‌شاندن)Dividing Practices(، كه‌ 
له‌نێو هه‌موو دامه‌زراوه‌ جڤاكییه‌ هه‌مه‌چه‌شنه‌كاندا كاران، بۆ نموونه‌ نه‌خۆشخانه‌، ساغ 
و نه‌خۆش دابه‌ش ده‌كا، كلینیكه‌كانی پسیكیاتریك هه‌ڵده‌ستێ به‌ دابه‌شاندنی هۆشمه‌ند 
و شێت یان هیترۆسێكسوێل و هۆمۆسێكسوێل. زیندانه‌كان كه‌سی‌ یاسامه‌ند و تاوانبار 
دابه‌ش ده‌كه‌ن، و هتد. پراكسیسه‌كانی دابه‌شاندن بۆ شیاندن یان نه‌شیاندنی خه‌ڵكان، 

وه‌ك ئه‌ندامی گونجاو و شیاو له‌نێو ڕیزبه‌ندی جڤاكییدا ئیش ده‌كه‌ن)276(.
  یه‌كێك له‌ ڕێگه‌كانی دیسپلینكردن و ڕێكسختنی جه‌سته‌كان بریتییه‌ له‌ چاودێریی، 
ده‌كا،  دانوستاندنی  -Panopticon(ه‌وه‌  تێگه‌ی‌)پانۆپتیكۆن  به‌  په‌یوه‌ست  فوكۆ 
كه‌ له‌ دره‌نگانی سه‌ده‌ی‌ هه‌ژده‌یه‌مدا له‌ لایه‌ن فه‌یله‌سوفی ئینگلیزیی)جێرمی بێنتام(
له‌: داخۆ چۆن زۆرترین به‌خته‌وه‌ریی‌ بۆ  بریتی بوو  بێنتام  داڕێژراوه‌. پڕۆژه‌كه‌ی‌  ه‌وه‌ 
له‌  بریتییه‌  بێنتام  پانۆپتیكۆنی  مۆدێلی  بهێنرێ.  به‌ده‌ست  تاكه‌كان  ژماره‌ی‌  زۆرترین 
تاوه‌ر)Tower(ێك له‌ شوێنێكی نێوه‌ندیی له‌نێو زیندانه‌كه‌دا. له‌م تاوه‌ره‌وه‌ پاسه‌وانه‌كان 
ده‌توانن سه‌رجه‌م خانه‌كان ببینن، كه‌ زیندانییه‌كانیان تێدایه‌، به‌ڵام به‌ جۆرێكی وه‌ها 
دیزاین كراوه‌، كه‌ زیندانییه‌كان هه‌رگیز نازانن داخۆ پاسه‌وانه‌كان بۆ چاودێریی كردنیان 
له‌وێن یان نا. زیندانییه‌كان وه‌های‌ داده‌نێن، كه‌ پاسه‌وانه‌كان ده‌توانن له‌ هه‌ر ساتێكدا 
بیانبینن، بۆیه‌ گه‌ره‌كه‌ ڕه‌فتاره‌كانیان به‌م پێیه‌ بگونجێنن. ته‌كنیكه‌كانی چاودێریی‌ بوون 
به‌ به‌شێكی بناغه‌یی ژیان له‌نێو كۆمه‌ڵگه‌ مۆدێرنه‌كانی خۆرئاوادا. لێڕوانین)چاوتێبڕین( 
به‌ ساناهی ته‌نیا شتێك نییه‌ ڕاسته‌وخۆ له‌ لایه‌ن ئه‌وانیدیكه‌وه‌ دژی ئێمه‌ به‌گه‌ڕ بخرێ، 
به‌ڵكو هه‌روه‌ها ڕێگه‌یه‌كه‌ بۆ چاودێریكردنی ڕه‌فتاره‌كانی خۆشمان. ئێمه‌ به‌ به‌رده‌وامیی 

چاودێریی‌ جه‌سته‌، كردار و هه‌سته‌كانمان ده‌كه‌ین)277(. 
  فۆرمی چاودێریی‌ له‌سه‌ر بنه‌مای‌ مۆدێلی زیندانی پانۆپتیكۆن وه‌ها له‌ كه‌سان ده‌كا 
چاودێریی‌ خۆیان و ئه‌وانیدیكه‌یش بكه‌ن)278(. له‌ زینداندا پاسه‌وانه‌كان و زیندانییه‌كان 
هه‌ردووكیان له‌نێو سنووری‌ ته‌لاری زینداندا ده‌كه‌ونه‌ نێو هه‌مان ئۆپه‌راسیۆنی دیاریكراوی 
“هه‌ر  پانۆپتیكۆندا  له‌  كه‌  ده‌بینێ،  وه‌های‌  بێنتام  چاودێرییه‌وه‌)279(.  و  دیسپلین 
نێو  كه‌سانی  كه‌  ئه‌وه‌یه‌،  واتای‌  ئه‌مه‌  ئه‌ویدی”)280(،  پاسه‌وانی  ده‌بێته‌  هه‌ڤاڵێك 
كۆتاییدا  له‌  فێرگه‌بن،  منداڵانی  یان  كرێكاران،  زیندانییه‌كان،  شێتان،  جا  خانه‌كان، 
ڕه‌فتاره‌كانیان وه‌ها ده‌گۆڕن و كردار ده‌نوێنن وه‌ك ئه‌وه‌ی‌ كه‌ به‌رده‌وام چاودێریی بكرێن. 
ئه‌م ئیدێیه‌ به‌ فراوانیی له‌ته‌ك سه‌ره‌تای‌ سه‌ده‌ی نۆزده‌یه‌مدا ده‌گونجێ وه‌ك مۆدێلێكی 
كاریگه‌ری‌ ڕێكبه‌ندكردن و كۆنترۆڵكردنی جڤاكیی. فوكۆ ڕوونی ده‌كاته‌وه‌، كه‌ “لێره‌دا 
چه‌كه‌كان، توندوتیژیی‌ فیزیكیی و سنووركێشانی ماته‌ریالیی گه‌ره‌ك نین، به‌ڵكو ته‌نیا 

لێڕوانینێك، كه‌ له‌ كۆتاییدا هه‌ركه‌سێك هه‌ست به‌وه‌ بكا به‌ڕێی خواستێكی ناخه‌كییه‌وه‌ 
چاودێریی‌ خۆی‌ ده‌كا، به‌م شێوه‌یه‌ هه‌ر كه‌سێك ده‌یه‌وێ ئه‌م چاودێرییه‌ به‌سه‌ر خۆی و 
له‌ دژی‌ خۆی‌ پراكسیس بكا، ئه‌مه‌ش بۆ قه‌ده‌غه‌كردنی خه‌ڵكه‌ له‌ هه‌ڵه‌كردن”)281(. 
كۆنترۆڵكردنی  و  زانین/ده‌سه‌ڵات  پێكه‌وه‌گه‌ریی‌  پانۆپتیكۆن  فوكۆدا  زاراڤه‌كانی  له‌نێو 
جه‌سته‌ و كۆنترۆڵكردنی شوێن له‌نێو یه‌كگرتنی ته‌كنۆلۆگیی دیسپلیندا ده‌هێنێته‌گۆڕێ، 
كه‌ بریتییه‌ له‌ میكانیزمێك بۆ دابه‌شاندنی تاكه‌كان له‌نێو په‌یوه‌ندییه‌كانی یه‌كدیدا و 
كه‌ناڵه‌كانی ده‌سه‌ڵات.  و  نێوه‌نده‌كان  ڕێكخستنی  كاریگه‌ریی‌  بۆ  هیراركیی  ڕێكخستنی 
پانۆپتیكۆن بریتییه‌ له‌ ته‌كنۆلۆگییه‌كی گونجێنه‌ر و بێلایه‌ن بۆ ڕیزبه‌ندكردن و تاكاندنی 

گروه‌كان)282(.
  پانۆپتیكۆن هێمانومای ده‌سه‌ڵات نییه‌، به‌ڵكو كاراییه‌كه‌ بۆ زیادكردنی كۆنترۆڵ به‌گه‌ڕ 
ده‌خرێ. توخمه‌ پێكهێنه‌ره‌كانی پانۆپتیسیزم بریتین له‌ په‌یوه‌ندیی نێوان جه‌سته‌كان، 
“دیاگرامی  وه‌ك  تێبگه‌ین  پانۆپتیكۆن  خودی  له‌  گه‌ره‌كه‌  زانین.  و  ده‌سه‌ڵات  شوێن، 
له‌  بریتییه‌  كاراییه‌كه‌ی‌  ئیدیال،  فۆرمێكی  بۆ  ده‌پوختێنرێ  كه‌  ده‌سه‌ڵات،  میكانیزمی 
ئه‌بستراكتاندنی هه‌ر ئاسته‌نگێگ، به‌رگریی یان هاڤركێیه‌ك، كه‌ گه‌ره‌كه‌ وه‌ك سیسته‌مێكی 
بینایی یان ته‌لارسازیی په‌تیی پیشان بدرێ، له‌ ڕاستیدا بریتییه‌ له‌ شێوه‌یه‌كی ته‌كنۆلۆگیی 

پۆله‌تیكیی”)283(.

3-3 سه‌بژێكت و ده‌سه‌ڵات
  فوكۆ له‌ گۆتاری‌ “سه‌بژێكت و ده‌سه‌ڵات”دا ده‌بێژێ‌: “ئامانجی‌ ئیشه‌كانم له‌ ماوه‌ی‌ 
بیست ساڵی‌ ڕابوردوودا، نه‌ بریتی‌ بووه‌ له‌ شرۆڤه‌كردنی‌ فێنۆمێنی‌ ده‌سه‌ڵات و نه‌ به‌ 
وردیی‌ بناغه‌ڕشتنی‌ ئه‌م جۆره‌ شرۆڤانه‌ بووه‌، به‌ڵكو له‌جیاتیان ئۆبژێكتی من چێكردنی‌ 
مێژووی‌ شێوازه‌ جیاوازه‌كان بووه‌ له‌نێو كولتووره‌كه‌ماندا، به‌رێی‌ ئافراندنی‌ مرۆڤان وه‌ك 
مرۆڤان  بوونی‌  كه‌  كۆڵیوه‌ته‌وه‌،  ئۆبژێكتاندنی‌  شێوازی‌  سێ‌  له‌  ئیشه‌كانم  سه‌بژێكت. 
وه‌رده‌گۆڕێ‌ ڕووه‌و سه‌بژێكته‌كان، یه‌كه‌م: بریتییه‌ له‌ شێوازه‌كانی‌ لێكۆڵینه‌وه‌، كه‌ هه‌وڵ 
ده‌ده‌ن پله‌ زانستییه‌كان به‌ خۆیان بده‌ن، بۆ نموونه‌: ئۆبژێكتاندنی‌ په‌یڤینی‌ سه‌بژێكت 
له‌نێو ڕێزمانی‌ گشتیی، فیلۆلۆگیی‌ و زمانناسییه‌كاندا، یان به‌رجه‌سته‌كردنی‌ سه‌بژێكتی‌ 
به‌رهه‌مهێنه‌ر، سه‌بژێكتێك، كه‌ له‌نێو شرۆڤه‌ی‌ سامان و ئابوریدا، كرێكاره‌. له‌ به‌شی‌ 
پراكسیسه‌كانی‌  له‌نێو  ده‌كۆڵمه‌وه‌،  سه‌بژێكت  ئۆبژێكتاندنی‌  له‌  ئیشه‌كه‌مدا:  دووه‌می‌ 
دابه‌شاندندا. سه‌بژێكت له‌نێو خۆیدا دابه‌ش ده‌كرێ‌ یان بۆ ئه‌وانی‌ دیكه‌ دابه‌ش ده‌كرێ‌. 
ئه‌م كرده‌یه‌ ئه‌و دابه‌ش ده‌كا، بۆ نموونه‌ وه‌ك: شێت و هۆشمه‌ند، نه‌خۆش و ساغ، 

تاوانبار و یاسامه‌ند. سێیه‌م: بۆ لێكۆڵینه‌وه‌ی‌ ڕێگه‌ی‌ خولانه‌وه‌ی‌ مرۆڤان له‌نێو سه‌بژێكتدا 
ده‌گه‌ڕێم، ئه‌مه‌ ئیشه‌ تازه‌كه‌مه‌، بۆ نموونه‌: من كایه‌ی‌ سێكسوالێتیم هه‌ڵبژاردووه‌، داخۆ 
چۆن مرۆڤان فێرده‌كرێن خۆیان وه‌ك سه‌بژێكتی‌ سێكسوالێتیی‌ بناسێنن، به‌م شێوه‌یه‌ 

سه‌بژێكت بریتییه‌ له‌ تێمی‌ گشتیی لێكۆڵینه‌وه‌كانم، نه‌ك ده‌سه‌ڵات “)284(. 
  سه‌بژێكت، له‌ ڕوانگه‌ی‌ فوكۆوه‌، بریتییه‌ له‌ كاتیگۆرییه‌كی‌ فه‌لسه‌فه‌یی‌، كه‌ توانای‌ 
وه‌سف كردن و هه‌ڵبژاردنی‌ كرداره‌كانی‌ خۆی‌ هه‌یه‌. فوكۆ جیاوازیی‌ له‌ نێوان سه‌بژێكت 
و تاكدا ده‌كا، ڕه‌چاو و گرنگیی به‌و فۆرمه‌ی‌ ده‌سه‌ڵات ده‌دا، كه‌ “تاكه‌كان وه‌رده‌گۆڕن بۆ 

سه‌بژێكته‌كان”)285(.  
  فوكۆ ده‌بێژێ‌ سه‌بژێكت بریتییه‌ له‌ فۆرم، نه‌ك شت یان جه‌وهه‌ر. ئه‌م فۆرمه‌ش نه‌گۆڕ 
له‌  ده‌كا  جیاوازیی  نموونه‌  بۆ  فوكۆ  لكابێ.  تاكیشه‌وه‌  به‌هه‌مان  كاتێ‌  ته‌نانه‌ت  نییه‌، 
نێوان: سه‌بژێكتی‌ پۆله‌تیكیی‌، كه‌ ده‌نگ ده‌دا، هه‌روه‌ها له‌گه‌ڵ‌ سه‌بژێكتی‌ سێكسوالیی‌ 
حه‌زمه‌نددا، كه‌ هه‌ر یه‌كێكیان په‌یوه‌ندییه‌كی‌ جوداوازی‌ له‌ته‌ك ئه‌ویدیدا هه‌یه‌. هه‌روه‌ها 
تاك له‌ خۆداڕشتنیدا وه‌ك سه‌بژێكت، مۆدێلی‌ ئه‌و كردارانه‌ی‌، كه‌ به‌كاریان ده‌هێنێ‌، 
له‌نێو كولتوور، كۆمه‌ڵگه‌ و گروه‌ جڤاكییه‌كه‌یدا ده‌یاندۆزێته‌وه‌)286(. كه‌واته‌ سه‌بژێكت 
بوونێكی‌ سروشتیی‌ نییه‌، به‌ڵكو كولتووریی‌ و جڤاكییه‌. له‌ ڕوانگه‌ی‌ فوكۆوه‌ په‌یوه‌ندیی‌ 
نییه‌)287(.  دژبه‌ریی‌  و  به‌ریه‌ككه‌وتن  په‌یوه‌ندییه‌كی‌  تاكه‌كان،  و  ده‌سه‌ڵات  نێوان 
به‌  كۆتایهێنان  توانستی‌  ده‌سه‌ڵات،  له‌  به‌ده‌ر  دابرێژێ،  خۆی‌  ده‌توانێ‌  تاك  هه‌روه‌ها 
هه‌ژموونی‌ ده‌سه‌ڵاتی‌ هه‌یه‌. فوكۆ بۆ ئه‌رگومێنت هێنانه‌وه‌كه‌ی‌ ده‌گه‌ڕێته‌وه‌ بۆ سیسته‌می‌ 
گریكی‌ كه‌ڤنارا، كه‌ به‌نده‌ له‌سه‌ر ئێتیكێكی‌ ناپه‌یوه‌ند له‌گه‌ڵ‌ ئایین، زانست و یاسادا. 
ڕه‌فتاره‌  سه‌رجه‌م  پێوه‌ری‌  خۆی‌  و  نێوه‌ندێتییه‌ك  هه‌موو  له‌  داماڵراوه‌  سیسته‌مێكی‌ 

تاكێتییه‌كان و كۆێتییه‌كانیه‌تی‌)288(.
   به‌كورتی‌ فوكۆ وه‌ها له‌ ده‌سه‌ڵات تێناگا، وه‌ك ئه‌وه‌ی‌، كه‌ ته‌نیا چینێكی‌ سه‌روه‌ر، 
كاریگه‌ریی‌  تێده‌گا.  لێی  ستراتیژیی‌  وه‌ك  به‌ڵكو  بن،  خاوه‌نی‌  سوڤه‌رین  یان  ده‌وڵه‌ت 
و  گرتن  به‌هۆی‌  سه‌بژێكته‌وه‌  به‌رێی‌  كه‌  ده‌سه‌ڵاتدا،  له‌ته‌ك  په‌یوه‌سته‌  سه‌روه‌ریی‌ 
و  ته‌كنیكه‌كان  و  تاكتیكه‌كان  پیلانه‌كان،  به‌هۆی‌  به‌ڵكو  سه‌رهه‌ڵنادا،  بڵاوكردنه‌وه‌وه‌ 
كاراییه‌كانه‌وه‌ سه‌رهه‌ڵده‌دا. په‌یوه‌ندییه‌كانی‌ ده‌سه‌ڵات به‌ڕێی‌ ناچارێتیی‌ و یاساغێتییه‌وه‌ 
ئاڵۆزی‌  “دۆخێكی‌  وه‌ك  به‌ڵكو  ده‌سه‌ڵاتان”دا،  “بێ‌  به‌سه‌ر  بسه‌پێنرێن  و  دانارێژرێن 
ستراتیژیی‌“، وه‌ك “په‌یوه‌ندییه‌ فره‌كانی‌ هێز”، هاوكات وه‌ك “مه‌به‌سته‌كیی‌“ و له‌گه‌ڵ 
ئه‌وه‌شدا “ناسه‌بژێكتیڤێتی‌“ داده‌ڕێژرێ‌)289(. ده‌سه‌ڵات پابه‌ند نییه‌، یان تاك، گرو، 
یان چینێك خاوه‌نی‌ نییه‌، به‌ڵكو پتر له‌نێو جه‌سته‌ی‌ جڤاكییدا ده‌خولێته‌وه‌، “كاراییه‌كانی‌ 

له‌ فۆرمی‌ زنجیره‌ییدایه‌“ و به‌رێی‌ ڕێكخراوه‌ تۆڕئاساكانه‌وه‌ ده‌نوێنرێ‌. له‌م ڕوانگه‌یه‌وه‌ 
تاكه‌كان بكه‌ری‌ ده‌سه‌ڵات نین. یه‌كێك له‌ كاریگه‌رییه‌ سه‌ره‌كییه‌كانی‌ ده‌سه‌ڵات بریتییه‌ 
حه‌زه‌  و  دیسكورز  و  جووڵه‌  و  دیاریكراوه‌كان  جه‌سته‌  داڕشتنی‌  و  یه‌كایه‌تیپێدان  له‌ 

دیاریكراوه‌كان، وه‌ك تاك)290(.
   فوكۆ ده‌بێژێ په‌یوه‌ندییه‌كانی‌ ده‌سه‌ڵات سه‌بژێكتیڤێتی‌ نین، ئه‌مه‌ له‌لایه‌كه‌وه‌ ئه‌و 
واتایه‌ ده‌گه‌یه‌نێ، كه‌ په‌یوه‌ندییه‌كانی‌ ده‌سه‌ڵات، به‌ ساناهی‌ ده‌ره‌نجامی‌ هه‌ڵبژاردنه‌كانی‌ 
سه‌بژێكته‌كان نین، هه‌روه‌ها له‌لایه‌كی‌ دیكه‌وه‌ په‌یوه‌ندییه‌كانی‌ ده‌سه‌ڵات خۆیان خودان 
به‌ئاگابوونی‌  نه‌  به‌ئاگابوون،  له‌  بریتییه‌  نه‌  ده‌سه‌ڵات  ده‌بێژێ  ئه‌و  نین.  سه‌بژێكتیڤی‌ 
ڕاسته‌وخۆی‌ سوڤه‌رین، نه‌ بڕیارچێكردن، نه‌ ئامرازێكی‌ كردن بۆ هه‌ر كه‌سێك. ده‌سه‌ڵات 
به‌ته‌واوی‌ بێ‌ سه‌بژێكته‌. ڕاسیۆنالێتیی‌ ده‌سه‌ڵات بریتییه‌ له‌ ڕاسیۆنالێتیی‌ تاكتیكه‌كان 
به‌ڵام  سروشتییه‌كه‌یه‌وه‌،  ستراتیژێتییه‌  نێو  ده‌كه‌وێته‌  ده‌س��ه‌ڵات  مه‌به‌سته‌كێتیی‌  و 
ستراتیژێك بێ‌ ستراتیژڤان، و ڕاسیۆنالێتیی‌ مه‌كینه‌)291(. بۆ فوكۆ سه‌رجه‌م كه‌سان 
له‌ هه‌مان كاتدا ده‌سه‌ڵاتنوێن و ده‌سه‌ڵات -به‌سه‌ر -دا نوێنراون، ئه‌مه‌ هاوشێوه‌ی‌ ئه‌و 
ئۆبژێكتن.  هه‌م  و  هه‌م سه‌بژێكت  تێیدا  كه‌سان  هاوكات  كه‌  ئۆنتۆلۆگییه‌یه‌،  پرنسیپه‌ 
كاتێ‌ ده‌سه‌ڵات بریتییه‌ له‌ كردارنواندن به‌سه‌ر كرداره‌كانی‌ ئه‌وانیدیكه‌دا، ئه‌وا نواندنی‌ 
كاریگه‌ریی‌ نییه‌ له‌سه‌ر قوربانییه‌ پاسیڤه‌كان، لێره‌وه‌ گه‌ر یه‌كێك له‌ ڕوانگه‌ی‌ ئۆنتۆلۆگیی‌ 
فێنۆمێنۆلۆگییانه‌وه‌ سه‌بژێكت بێ، ئه‌وا ده‌سه‌ڵاتنوێنه‌ و له‌ هه‌مان كاتدا ئامانجی‌ یه‌كێكی‌ 
دیكه‌یه‌، كه‌ هه‌وڵ ده‌دا بۆ نواندنی‌ ئه‌كتێك به‌سه‌ریدا)292(. لێره‌دا وشه‌ی‌ سه‌بژێكت 
خودان دوو واتایه‌: سه‌بژێكت بۆ ئه‌ویدی‌، به‌رێی‌ كۆنترۆڵ و پابه‌ندبوونه‌وه‌، و سه‌بژێكت 

په‌یوه‌ست به‌ شوناسی‌ خۆوه‌، به‌رێی‌ به‌ئاگابوون یان خۆ -زانینه‌وه‌)293(.
   كاتێ‌ یه‌كێك ده‌سه‌ڵاتنواندن پێناسه‌ ده‌كا وه‌ك شێوازی‌ كردارنواندن به‌سه‌ر كرداره‌كانی‌ 
به‌رێوه‌بردنی‌  به‌رێی‌  ده‌كا  كردارانه‌  ئه‌م  كاره‌كته‌ریزه‌ی‌  یه‌كێك  كاتێ‌  دیكه‌دا،  ئه‌وانی‌ 
توخمێكی‌  ئه‌وا   ،- زاراڤه‌كه‌دا  تێگه‌یشتنی‌  فراوانترین  له‌   – مرۆڤانه‌وه‌  به‌رێی‌  مرۆڤان 
گرنگ له‌خۆده‌گرێ: ئازادیی‌. به‌م ڕێیه‌وه‌ تێده‌گه‌ین، سه‌بژێكته‌ تاكمه‌ند یان كۆیه‌كان، كه‌ 
به‌ره‌وڕوون له‌گه‌ڵ‌ كایه‌ی‌ شیمانه‌كان، ڕه‌نگه‌ له‌ هه‌ندێ‌ ڕێگه‌ی‌ ڕه‌فتارنواندنه‌وه‌، هه‌ندێ‌ 
كاردانه‌وه‌ و ڕه‌وشتی‌ جیاوازه‌وه‌، ڕیالیزه‌بكرێن. له‌ كوێدا فاكته‌ره‌ دیتێرمینه‌كان تۆخبن، 
له‌وێدا په‌یوه‌ندییه‌كانی‌ ده‌سه‌ڵات بوونیان نییه‌. كۆیله‌یی‌ بریتی نییه‌ له‌ په‌یوه‌ندییه‌كانی‌ 
ده‌سه‌ڵات. ئاخر كاتێك مرۆڤ له‌نێو دیلیدایه‌، په‌یوه‌ندیی‌ چێنابێ. له‌ ئاكامدا، لێره‌دا 
به‌رهه‌ڵستكاریی‌ ڕووبه‌ڕووی‌ ده‌سه‌ڵات و ئازادیی‌ نییه‌، كه‌ هه‌ردووكیان تایبه‌تن)ئازادیی‌ 
ده‌رناكه‌وێ‌ له‌ هه‌ر شوێنێكدا، كه‌ ده‌سه‌ڵاتی‌ تێدا بنوێنرێ‌(، به‌ڵام زۆر ئاڵۆز كارلێك 



116

ده‌كه‌ن، له‌م وازییه‌دا ڕه‌نگه‌ ئازادیی‌ باش ده‌ركه‌وێ‌، وه‌ك مه‌رجێك بۆ ده‌سه‌ڵاتنواندن)له‌ 
هه‌مان كاتدا، پێشمه‌رجه‌، له‌ كاتێكدا ئازادیی‌ گه‌ره‌كه‌ هه‌بێ، بۆ به‌گه‌ڕخستنی‌ ده‌سه‌ڵات و 
هه‌روه‌ها بریتییه‌ له‌ كۆمه‌كێكی‌ هه‌میشه‌یی‌، به‌بێ‌ سه‌ركێشیی‌ ده‌سه‌ڵات گه‌ره‌كه‌ یه‌كسان 

بێ‌ به‌ دیتێرمیناسیۆنێكی‌ فیزیكیی‌)294(.
  په‌یوه‌ندیی‌ ڕه‌تكه‌ره‌وه‌ی‌ ملكه‌چێتیی‌ نێوان ده‌سه‌ڵات و ئازادیی‌ ناتوانرێ جیابكرێنه‌وه‌ 
و كێشه‌ی‌ دژواریی‌ بریتی‌ نییه‌ له‌ كۆیله‌یی‌ خۆ ویست، به‌ڵكو له‌ قوڵایی‌ دڵی‌ په‌یوه‌ندیی‌ 
ده‌سه‌ڵات و توڕه‌یی‌ به‌رده‌وامییه‌وه‌، بریتییه‌ له‌ سه‌ركێشیی‌ ویست و هه‌ڵوێستی‌ نه‌گۆڕی‌ 
یان  ئازادن  سه‌بژێكتگه‌لی‌  داخۆ  تاكه‌كان،  دادوه‌رێتیی‌  بۆ  هه‌وڵدان  ئازادیی‌)295(. 
كۆنترۆلكراو یان سه‌پاندنی‌ ڕێكبه‌ندییه‌كانی‌ ده‌سه‌ڵات، پارادۆكسێكی‌ نێوه‌ندیی‌ هزرینی‌ 
فه‌لسه‌فه‌یی‌ خۆرئاواییه‌ سه‌باره‌ت به‌ سه‌بژێكتیڤێتی‌ و ئازادیی‌ مرۆڤ)296(. هه‌روه‌ها 
سه‌بژێكتدا  بازنه‌ی‌  له‌نێو  به‌رپرسیارێتیی‌  و  ئازادیی‌  دیسكورزه‌كانی‌  گه‌شه‌سه‌ندنی‌ 

ده‌خولێنه‌وه‌)297(.
   په‌یوه‌ندییه‌كانی‌ ده‌سه‌ڵات بۆ فوكۆ ڕه‌گیان له‌نێو قوڵایی‌ ڕایه‌ڵه‌ جڤاكیییه‌كاندایه‌، 
كه‌ وه‌ك ستروكتووری‌ ته‌واوكه‌ر له‌سه‌ر كۆمه‌ڵگه‌ داناڕێژرێنه‌وه‌. ژیاندن له‌نێو كۆمه‌ڵگه‌دا 
بریتییه‌ له‌ ژیان له‌ ڕێگه‌یه‌كه‌وه‌، كه‌ كردارنواندن به‌سه‌ر كرداره‌كانی‌ ئه‌وانی‌ دیكه‌ شیاوه‌ 
ده‌توانرێ‌  ته‌نیا  ده‌سه‌ڵات  په‌یوه‌ندییه‌كانی‌  به‌بێ‌  كۆمه‌ڵگه‌  به‌رده‌وامه‌،  ڕاستیدا  له‌  و 
و  زیندان  نه‌خۆشخانه‌،  شێتخانه‌،  وه‌ك:  دامه‌زراوه‌كانی‌  بئه‌بستراكتێنرێ)298(. 
ڕاهێنگه‌كانی‌ پسیكیاتریسته‌كان، ته‌نیا كۆنتێكسته‌كانی‌ نێو په‌یوه‌ندییه‌كانی‌ ده‌سه‌ڵات 
دانارێژن، كه‌ ده‌فۆرمێنرێن و پراكسیس ده‌كرێن، به‌ڵكو پتر “تاقیگه‌“ن بۆ چاودێریكردن و 
دوكیۆمێنتكردنی‌ جه‌سته‌كانی‌ زانین، كه‌ سه‌باره‌ت به‌ سه‌بژێكتی‌ شێت، نه‌خۆش، تاوانبار 

و سێكسوال كۆده‌كرێنه‌وه‌)299(.

4-3 ده‌سه‌ڵات، جه‌سته‌ و سێكسوالێتیی‌
نێوه‌ندیی‌  پێكهێنه‌ری‌  توخمی‌  وه‌ك  كۆنسه‌پسیۆنی‌ جه‌سته‌  فوكۆدا،  ئیشه‌كانی‌  له‌    
شرۆڤه‌ی‌  ده‌گ��رێ.  گرنگ  جێگه‌یه‌كی‌  ده‌سه‌ڵاتدا،  په‌یوه‌ندییه‌كانی‌  ئۆپه‌راسیۆنی‌  له‌ 
جینالۆگیی، جه‌سته‌ وه‌ك ئۆبژێكتی‌ زانین و ئامانجی‌ ده‌سه‌ڵاتنواندن دیارده‌هێنێ. جه‌سته‌ 
په‌یوه‌ندییه‌كانی‌  له‌ته‌ك  پۆله‌تیكییه‌وه‌،  كایه‌ی‌  نێو  ده‌كه‌وێته‌  كه‌  پیشانده‌درێ،  وه‌ها 
ده‌سه‌ڵاتدا ده‌هێنرێته‌گۆڕێ‌، كه‌ وه‌ك ڕامكراو و به‌رهه‌مهێنه‌ر ده‌نوێنرێ. كه‌واته‌ له‌ ڕووی‌ 
جینالۆگیی  ئه‌ركی‌  فوكۆ،  ڕوانگه‌ی‌  له‌  سوودمه‌نده‌)300(.  ئابورییه‌وه‌  و  پۆله‌تیكیی‌ 
بریتییه‌ له‌ پیشاندانی‌ ئه‌وه‌، كه‌ “جه‌سته‌ ڕاسته‌وخۆ له‌ كایه‌ی‌ پۆله‌تیكدا به‌شداری‌ ده‌كا” 

په‌یوه‌ندییه‌كانی‌ ده‌سه‌ڵات به‌ ڕوونیی‌ جه‌سته‌ دیارده‌هێنن. ئه‌وان جه‌سته‌ به‌رهه‌م ده‌هێنن، 
شه‌قڵی‌ پێده‌ده‌ن، ڕایده‌هێنن، ده‌یچه‌وسێننه‌وه‌، زۆری‌ لێده‌كه‌ن بۆ به‌دیهێنانی‌ ئه‌ركه‌كان، 
بۆ جێبه‌جێكردنی‌ سێرمۆنییه‌كان، بۆ په‌رچاندنی‌ نیشانه‌كان. ئه‌مه‌ ڕاسته‌وخۆ په‌یوه‌سته‌ 
به‌ سیسته‌می‌ ئابوریی‌ جه‌سته‌وه‌، كه‌ سوودمه‌ند و به‌رهه‌مهێنه‌ره‌، به‌ڵام جه‌سته‌ كاتێ‌ 
ده‌بێ‌ به‌ هێزێكی‌ سوودمه‌ند، ئه‌گه‌ر جه‌سته‌یه‌كی‌ به‌رهه‌مهێنه‌ر و سه‌بژێكتیڤی‌ بێ)301(.
ئه‌زموون  ده‌ك��رێ،  پێوانه‌  ده‌نرخێنرێ،  زایاندنیه‌وه‌  له‌  هه‌ر  جه‌سته‌،  فوكۆ،  بۆ    
خێزان،  باوانه‌كان،  په‌رستیاره‌كان،  پزیشكه‌كان،  ده‌كرێ)به‌رێی‌  كاتیگۆریزه‌  و  ده‌كرێ 
په‌روه‌رده‌كاران، كارمه‌ندانی‌ ته‌ندروستیی‌، بكه‌ری‌ گروه‌ ئایینییه‌كان( له‌ته‌ك خوێندنه‌وه‌ 
به‌رێی‌  هه‌قیقه‌تانه ‌-ده‌توانرێ  یان  هه‌قیقه‌ته‌  ئه‌م   - “هه‌قیقه‌ت”ه‌كه‌ی‌،  دیاریكردنی‌  و 
به‌راوردكردنی‌ جه‌سته‌ و نیشانه‌كانیه‌وه‌ به‌ده‌ستبهێنرێ، بۆ دیسكورزه‌ هه‌مه‌چه‌شنه‌كانی‌ 

زانین، كه‌ به‌رێی‌ دامه‌زراوه‌ جیاوازه‌كانه‌وه‌ به‌رهه‌م ده‌هێنرێن)302(.
له‌گه‌ڵ‌  هه‌رچه‌نده‌  ده‌سه‌ڵات،  بابه‌تی‌  له‌  بریتییه‌  كۆمه‌ڵگه‌یه‌كدا، جه‌سته‌  هه‌موو  له‌    
ده‌ركه‌وتنی‌ ته‌كنۆلۆگییه‌ دیسپلینكاره‌كاندا پێوانه‌ و ئۆبژێكت و مه‌رجدارێتیی‌ ده‌سه‌ڵات 
له‌سه‌ر جه‌سته‌ ده‌نوێنرێ‌، كه‌ ده‌بێته‌ ڕێسایه‌كی‌ جودا. بزاڤه‌كانی‌ تاك، جوڵه‌ی‌ جه‌سته‌ و 
توانسته‌كانی‌ جه‌سته‌، بابه‌تی‌ ده‌سه‌ڵاتن پتر له‌ جه‌سته‌ وه‌ك گشتێك)303(. ئیشكردنی‌ 
سه‌ره‌كیی دیسپلین له‌سه‌ر جه‌سته‌یه‌، بێگومان له‌ سه‌رجه‌م كۆمه‌ڵگه‌كاندا، سه‌پاندنی‌ 
جه‌سته‌  له‌  وه‌ها  ده‌دۆزرێ��ت��ه‌وه‌.  جه‌سته‌دا  به‌سه‌ر  جڤاكیی‌  كۆنترۆلكردنی‌  فۆرمێكی‌ 
تێده‌گه‌ین، وه‌ك ئۆبژێكت بۆ شرۆڤه‌كردن و جیاكردنه‌وه‌ی‌ له‌نێو به‌شه‌ پێكهێنه‌ره‌كانیدا. 
ئامانجی‌ ته‌كنۆلۆگیی‌ دیسپلینكار بریتییه‌ له‌ داڕشتنی‌: “جه‌سته‌ی‌ ڕامكراو، كه‌ ده‌شێ‌ 
ده‌كرێ  دابه‌ش  جه‌سته‌  بسه‌لمێنرێ”.  و  وه‌ربگۆڕدرێ  به‌كاربهێنرێ،  بسه‌بژێكتێنرێ، 
و  كۆنترۆڵ  له‌  بریتییه‌  ئامانجه‌كه‌ی‌  ده‌سته‌كان،  قاچه‌كان،  نموونه‌:  بۆ  یه‌كه‌كانی‌،  بۆ 
“مایكرۆ  داڕشتنی‌  گشتیی.  و  به‌شه‌كیی‌  كایه‌ی‌  ه��ه‌ردوو  ئۆپه‌راسیۆنی‌  كاریگه‌رێتیی‌ 
-ده‌سه‌ڵات” له‌ جه‌سته‌وه‌ سه‌رچاوه‌ ده‌گرێ وه‌ك ئۆبژێكتی‌ به‌كارهێنان، كه‌ بریتییه‌ له‌ 
كلیلی‌ ده‌سه‌ڵاتی‌ دیسپلینكار)304(. فوكۆ زاراڤی‌ “مایكرۆ -ده‌سه‌ڵات” به‌كارده‌هێنێ بۆ 
ڕوونكردنه‌وه‌ی‌ ئه‌وه‌، كه‌ داخۆ چۆن دیسكورزه‌كان جه‌سته‌ ده‌نه‌خشێنن و شه‌قڵ ده‌ده‌ن 
به‌ ڕێگه‌كانی‌ تێگه‌یشتن و كارایی‌ جه‌سته‌كان)305(. دیسپلین، بریتییه‌ له‌ ته‌كنیكێكی‌ 
ئامرازه‌كانی‌  و  ئۆبژێكته‌كان  وه‌ك  ده‌یه‌وێ‌  و  تاكه‌كان چێده‌كا  كه‌  تایبه‌تی‌ ده‌سه‌ڵات، 

پراكسیسی‌ خۆی‌ به‌كاریانبهێنێ‌)306(.
ڕێكه‌وته‌  و  ڕووداو  چونكه‌  ده‌نوێنێ‌،  خۆی‌  سه‌بژێكت  جه‌سته‌ی‌  له‌سه‌ر  ده‌سه‌ڵات     
كه‌  ڕێگه‌یه‌ی‌،  به‌و  ده‌ده‌ن  شه‌قڵ  و  “ده‌نه‌خشێنرێن”  جه‌سته‌  له‌سه‌ر  هه‌مه‌چه‌شنه‌كان 

ئێمه‌ جێبه‌جێی ده‌كه‌ین یان كرداری‌ جه‌سته‌یی‌ خۆمانی‌ تێدا ده‌نوێنین)307(. یه‌كێك 
له‌ گرنگیپێدانه‌كانی‌ دیسپلین بریتییه‌ له‌ به‌رهه‌مهێنانی‌ جه‌سته‌ی‌ ڕامكراو و ساغه‌كان، 
و  كات  زاراڤه‌كانی‌  له‌نێو  ڕێكبه‌ندكردندا  و  ئیشكردن  له‌  سوودمه‌ندبن  بتوانرێ‌  كه‌ 
دوو  له‌  بریتین  دانیشتوان  ڕێكبه‌ندكردنی‌  و  جه‌سته‌  دیسپلینكردنی‌  شوێندا)308(. 
له‌ شرۆڤه‌كردنه‌كانی‌  ژیاندا)309(. زۆر  ئۆرگانیزه‌كردنی‌ ده‌سه‌ڵات به‌سه‌ر  جه‌مسه‌ری‌ 
له‌ ده‌ره‌وه‌ی‌ جیهانی‌  به‌ڵام فوكۆ  دامه‌زراوه‌كان،  ڕۆڵی‌  ده‌سه‌ڵات تیشك ده‌خه‌نه‌ سه‌ر 
دامه‌زراوه‌كان شرۆڤه‌ی‌ ئۆپه‌راسیۆنی‌ ده‌سه‌ڵات ده‌كا، له‌به‌ر ئه‌م هۆیه‌ ئه‌و تیشك ده‌خاته‌ 
سه‌ر جه‌سته‌، كه‌ بریتییه‌ له‌ یه‌كێك له‌ پێگه‌كانی‌ خه‌بتین و هاڤڕكێی‌ دیسكورسیڤ، پتر 
له‌ مۆدێلی‌ سه‌ر/ ژێری‌ په‌یوه‌ندییه‌كانی‌ ده‌سه‌ڵات، كه‌ به‌ڕێی‌ ده‌وڵه‌ت یان دامه‌زراوه‌كانه‌وه‌ 
به‌سه‌ر خه‌ڵكدا تاقی ده‌كرێته‌وه‌. فوكۆ گرنگیی به‌ داڕشتنی‌ شێوازێك ده‌دا، كه‌ تێیدا 

جه‌سته‌، پێگه‌یه‌كه‌ به‌رهه‌ڵستكار و كارایه‌ له‌ به‌رانبه‌ر ده‌سه‌ڵاتدا)310(.
   فوكۆ شرۆڤه‌ی‌ په‌یوه‌ندیی‌ نێوان دامه‌زراوه‌كان و جه‌سته‌ و ڕێگه‌ی‌ نواندنی‌ په‌یوه‌ندییه‌كانی‌ 
ده‌سه‌ڵات له‌سه‌ر جه‌سته‌ ده‌كا، به‌ڵام له‌م پرۆسه‌یه‌دا جه‌سته‌ به‌ پاسیڤی‌ نابینێ‌، به‌ڵكو 
په‌یوه‌سته‌ به‌ نه‌خشه‌كێشانی‌ فۆرمه‌ شیاوه‌كانی‌ به‌رهه‌ڵستكاریی‌ بۆ كۆنترۆلكردن)311(. 
لێیانبڕوانرێ‌  وه‌ك سروشتیی‌  ناتوانرێ‌  هه‌رگیز  و  گۆڕانن  بابه‌تی‌  هه‌میشه‌ جه‌سته‌كان 
جڤاكییه‌كانی‌  جیاوازه‌  داڕشتنه‌  نێوه‌ندی‌  وه‌ك  هه‌میشه‌  به‌ڵكو  پێبدرێ‌،  بایه‌خیان  و 
جه‌سته‌ ئه‌زموون ده‌كرێن)312(. فوكۆ به‌ ڕوونی‌ تێروانینی‌ سروشتێتیی‌ بۆ جه‌سته‌ 
ڕه‌تده‌كاته‌وه‌، كه‌ خودان ستروكتوور و پێویستیی‌ نه‌گۆڕ بێ‌. گه‌ر جه‌سته‌ ناجێگیر بێ‌، 
ئه‌وا ڕێگه‌ به‌ كۆمه‌ڵگه‌ نادا ئۆرگانیزه‌ی‌ بكا و هه‌رده‌م كۆنترۆلی‌ بكا)313(. ده‌سه‌ڵاتی‌ 
جه‌سته‌ هاوتایه‌ له‌گه‌ڵ‌ نواندنی‌ ده‌سه‌ڵات له‌سه‌ر جه‌سته‌. له‌ ڕوانگه‌ی‌ فوكۆوه‌ ده‌روون 
به‌شێكه‌ له‌ جه‌سته‌ و له‌ دژی‌ خۆی‌ بناغه‌ی‌ ڕشتووه‌: ده‌روون بریتییه‌ له‌ كارایی‌ و ئامرازی‌ 
توێكاریی‌ پۆله‌تیكیی‌، ده‌روون بریتییه‌ له‌ زیندانی‌ جه‌سته‌)314(. فوكۆ جیاوازیی‌ له‌ 
نێوان جه‌سته‌ی‌ زینده‌ڵ‌ و جه‌سته‌ی‌ فیزیكدا ده‌كا، كه‌ یه‌كێكه‌ له‌ ئه‌دگاره‌ گرنگه‌كانی‌ 
هزری‌ فه‌ره‌نسیی‌ مۆدێرن، ئه‌و له‌ جه‌سته‌ی‌ زینده‌ڵ‌، وه‌ك سیسته‌مێكی‌ گه‌یه‌نه‌ر له‌ نێوان 
شێوازه‌ فره‌كانی‌ كردار و كایه‌ فره‌كانی‌ سێنسمه‌ندیدا تێده‌گا، كه‌ واتای‌ به‌رپرسیارێتیی‌ 

له‌ گشت ده‌رككردنه‌كانی‌ سه‌رجه‌م مرۆڤان ده‌گه‌یه‌نێ‌)315(. 
و  ئیدیال  له‌  بریتییه‌  هزریی‌،  زۆر  توخمێكی‌  له‌  بریتییه‌  “سێكس  ده‌بێژێ‌:  فوكۆ    
له‌نێو  ده‌سه‌ڵاته‌وه‌  به‌ڕێی‌  ئۆرگانیزه‌كراو  سێكسوالێتیی‌  بڵاڤبوونه‌وه‌ی‌  له‌نێو  ناوه‌كیی‌ 
وزه‌كه‌یان،  هێزه‌كه‌یان،  ماتریالێتیه‌كه‌یان،  جه‌سته‌كان،  سه‌ر  چه‌وساندنه‌وه‌كانی‌ 
سێنسمه‌ندییه‌كانیان و شادمانییه‌كانیان”)316(. له‌نێو كولتووری‌ گریكیدا وێژه‌یه‌كی‌ 



119

مه‌زن و گرنگ سه‌باره‌ت به‌ خۆشه‌ویستیی‌ كوڕان هه‌یه‌. هه‌ندێ‌ مێژوونووس ده‌بێژن: 
“ئه‌مه‌ سه‌لمێنراوه‌، كه‌ گریكییه‌كان كوڕانیان خۆشده‌وێ‌“، “به‌ڵام من)فوكۆ( ده‌ڵێم ئه‌م 
سه‌لماندنه‌ی‌ خۆشه‌ویستیی‌ كوڕان كێشه‌یه‌، چونكه‌ گه‌ر كێشه‌ نه‌بوایه‌، ئه‌وا به‌هه‌مان زاراڤی‌ 
خۆشه‌ویستیی‌ نێوان ژنان و پیاوان له‌باره‌ی‌ ئه‌م جۆره‌ خۆشه‌ویستییه‌ ده‌ئاخڤین. كێشه‌كه‌ 
بریتییه‌ له‌: ئه‌وان ڕه‌زامه‌ندبن، به‌وه‌ی‌، كه‌ كوڕێكی‌ گه‌نج بشێ‌ ببێ‌ به‌ هاووڵاتییه‌كی‌ ئازاد، 
كه‌ كۆنترۆڵ كراوه‌ و وه‌ك ئۆبژێكتی‌ چێژی‌ یه‌كێك به‌كارده‌هێنرێ‌. ژن، كۆیله‌ ده‌توانرێ‌ 
پاسیڤ بكرێن، وه‌ك سروشت و پێگه‌كه‌یان. هه‌موو ئه‌و په‌رچاندنانه‌، فه‌لسه‌فاندن له‌مه‌ڕ 
له‌ته‌ك كوڕدا به‌هه‌مان  خۆشه‌ویستیی‌ كوڕان، هه‌میشه‌ هه‌مان ئه‌نجامی‌ هه‌یه‌: تكایه‌، 
شێوه‌ی‌ ژن ڕه‌فتار مه‌كه‌. ئه‌مه‌ ده‌یسه‌لمێنێ‌، كه‌ ئه‌وان ناتوانن ئه‌م پراكسیسه‌ ڕیاڵه‌ له‌نێو 
چێوه‌ی‌ جڤاكیی‌ خۆرئاوادا بگشتێنن”)317(. له‌ ڕوانگه‌ی‌ فوكۆوه‌ له‌ سه‌ده‌ی‌ هه‌ژده‌یه‌مدا 
بایه‌خدانی‌ پۆله‌تیكۆ- ئابوریی‌ به‌ سێكس سه‌ره‌تا ده‌گرێ‌ و سێكس ده‌بێ‌ به‌ كێشه‌یه‌ك، 
كه‌ له‌ هه‌ردوو كایه‌ی‌ ده‌وڵه‌ت و تاكێتیدا به‌شداریی ده‌كا و په‌یوه‌ندیی‌ سێكسوالێتیی‌ 
و ده‌سه‌ڵات ده‌بێ‌ به‌ ماته‌ری‌ دانیشتوان و له‌ سه‌ره‌تای‌ سه‌ده‌ی‌ نۆزده‌یه‌مدا گۆڕانێكی‌ 
زاراڤه‌  له‌نێو  داڕشتنه‌وه‌ی‌ دیسكورزی‌ سێكسوالێتیی‌  له‌  بریتییه‌  بنگه‌هی‌ ڕووده‌دا، كه‌ 
پزیشكییه‌كاندا. كلیلی‌ پنتی‌ خولانه‌وه‌كه‌ بریتییه‌ له‌ جیاكردنه‌وه‌ی‌ پزیشكی‌ سێكسیی‌ له‌ 

پزیشكی‌ جه‌سته‌)318(.
دیسكورزه‌كان  بڵاڤكردنه‌وه‌ی‌  و  به‌رهه‌مهێنان  یه‌كاڵاكردنه‌وه‌ی‌  گشتاندنی‌  له‌نێو     
سه‌باره‌ت به‌ سێكسوالێتیی‌، فوكۆ چوار “یه‌كه‌ی‌ ستراتیژیی‌ مه‌زن”، له‌نێو میكانیزمه‌ 
تایبه‌ته‌كانی‌ سێكسوالێتیی‌، كه‌ په‌یوه‌ستن له‌ته‌ك زانین و ده‌سه‌ڵاتدا ئیزۆله‌ ده‌كا. یه‌كه‌م، 
هیستریاكردنی‌ جه‌سته‌ی‌ ژنان: جه‌سته‌ی‌ ژن وه‌ك بوونێكی‌ ته‌سه‌ل له‌ته‌ك سێكسوالێتیدا 
شرۆڤه‌ده‌كرێ‌. له‌م “پێشكه‌وتن”ه‌ پزیشكییه‌وه‌ ده‌توانرێ‌ جه‌سته‌ی‌ مێ‌ ئیزۆله‌ بكرێ‌، 
به‌ڕێی‌ واتاكانی‌ ڕه‌مه‌كی‌ پاسۆلۆگییه‌وه‌ و جێگیر بكرێ‌ له‌نێو گه‌یاندنی‌ ئۆرگانیكیی‌ له‌ته‌ك 
جه‌سته‌ی‌ جڤاكییدا. نادیاریی‌ و بڵاڤبوونه‌وه‌ی‌ سێكسوالێتیی‌ له‌ گرنگترین شوێنه‌كان و 
هه‌موو شوێنێكی‌ جه‌سته‌دا، ئه‌م ناڕوونییه‌ جه‌سته‌ی‌ مێ‌ له‌نێو دیسكورزه‌ شرۆڤه‌ییه‌كانی‌ 
پزیشكییدا پیشانده‌دا، به‌ڕێی‌ ئه‌م دیسكورزه‌ پزیشكییانه‌وه‌ شوناسی‌ كه‌سیی‌ ژنان و 
هاوبه‌شی‌  بۆندێكی‌  له‌نێو  په‌یوه‌ستن  هه‌ردووكیان  دانیشتوان،  ته‌ندروستیی‌  داهاتووی‌ 

زانین، ده‌سه‌ڵات و ماتریالێتی‌ جه‌سته‌دا. 

 دووه‌م، پێداگۆگیكردنی‌ سێكسی‌ منداڵان: تاكتیكێكه‌ له‌ دژی‌ ماستورباسیۆنی)‌ منداڵان( 
به‌كارده‌هێنرێ‌، نموونه‌یه‌كی‌ ڕوونی‌ بڵابوونه‌وه‌ی‌ بیۆ -ده‌سه‌ڵات پێشكه‌ش ده‌كا، وه‌ك 



120

له‌سه‌ر  ده‌نرێ‌  بونیاد  دیسكورزه‌  ئه‌م  دیسكورز.  سنووركێشانی‌  نه‌ك  به‌رهه‌مهێنان 
سامناكییدا  و  سروشتیی‌  سێكسوالێتیی‌  له‌گه‌ڵ‌  منداڵان  سه‌رجه‌م  كه‌  باوه‌ڕییه‌ی‌،  ئه‌و 
پنت  یه‌ك  به‌  بایه‌خ  كۆ،  و  تاك  هه‌ردووكیان  ئاكامدا،  له‌  ژیانه‌وه‌)دراون(.  هاتوونه‌ته‌ 
 )Onanism(ده‌ده‌ن له‌نێو هه‌وڵدان بۆ گرتنه‌خۆی‌ ئه‌م شیمانه‌ ناڕوونه‌، كه‌ ئۆنانیزم

وه‌ك)نه‌خۆشیه‌كی‌( درم مامه‌ڵه‌ی‌ له‌ته‌كدا بكرێ‌)319(.

هاوسه‌ره‌كه‌  جووت  ستراتیژییه‌دا،  له‌م  ڕه‌مه‌كیی‌:  ڕه‌فتاری‌  سۆسیالیزه‌كردنی‌  سێیه‌م، 
به‌رپرسیارێتیی‌ پزیشكیی‌ و جڤاكیی‌ دیارده‌هێنن. ئه‌م جووته‌، ئێستا له‌ چاوی‌ ده‌وڵه‌ته‌وه‌ 
ئه‌ركی‌ جه‌سته‌ی‌ پۆله‌تیكیان هه‌یه‌، گه‌ره‌كه‌ ئه‌وان له‌ كاریگه‌رییه‌كانی‌ نه‌خۆشیی‌ بیپارێزن. 
نوشستیهێنانی‌ چاودێریی‌ ئاگایانه‌ی‌ سێكسوالێتیی‌ ده‌توانرێ‌ ببێ‌ به‌ مه‌ترسیی‌ ڕووخانی‌ 

ته‌ندروستیی‌ بۆ هه‌ردوو تاكی‌ خێزانیی‌ و جه‌سته‌ی‌ جڤاكیی‌.
  چواره‌م، پسیكیاتریزه‌كردنی‌ چێژه‌ ناپه‌سه‌نده‌كان: له‌ دره‌نگانی‌ سه‌ده‌ی‌ نۆزده‌یه‌مدا، 
سێكس ئیزۆله‌كرا، یان به‌ تێڕوانینی‌ فوكۆ وه‌ك ڕه‌مه‌ك دارێژرا و له‌سه‌ر هه‌ردوو ئاستی‌ 
بیۆلۆگیی‌ و پسیكۆیی‌. ئه‌م ڕه‌مه‌كیكردنه‌ی‌ سێكس ئه‌نجامدرا، كه‌ ڕه‌مه‌كی‌ سێكسوالێتیی‌ 

و سروشتیی‌ تاك له‌ په‌یوه‌ندییه‌كی‌ نێویه‌كیدان)320(. 
5-3 ده‌سه‌ڵات و به‌رگریی‌

 ده‌سه‌ڵات و به‌رگریی‌ له‌ په‌یوه‌ندییه‌كی‌ نێویه‌كیدان و له‌ یه‌كدی‌ جیانابنه‌وه‌، هه‌روه‌ك فوكۆ 
ده‌بێژێ‌: “ئێمه‌ ناتوانین ده‌سه‌ڵاتمان هه‌بێ‌، به‌بێ‌ بوونی‌ به‌رگریی‌“)321( و بانگه‌وازی‌ 
ئه‌وه‌ ده‌كا: “له‌ كوێدا ده‌سه‌ڵات هه‌بێ‌، ئه‌وا هه‌ر له‌وێدا به‌رگریی‌ هه‌یه‌“، گه‌ر ده‌سه‌ڵات له‌ 
هه‌موو شوێنێكی‌ نێو كۆمه‌ڵگه‌ هه‌بێ‌، ئه‌وا واتا به‌رگرییش له‌ هه‌موو شوێنێكی‌ كۆمه‌ڵگه‌دا 
هه‌یه‌، چونكه‌ “ده‌سه‌ڵات به‌بێ‌ شیمانه‌ی‌ ڕه‌تكردنه‌وه‌ یان شۆڕش لێره‌بوونی‌ نییه‌“)322(. 
ده‌سه‌ڵات ته‌نیا ده‌توانێ‌ له‌ شوێنێكدا هه‌بێ‌، كه‌ شیمانه‌ی‌ ڕه‌تكردنه‌وه‌ی‌ تێدابێ‌، گه‌ر 
وانه‌بێ‌، ئه‌وا ئێمه‌ ته‌نیا ئامرازین و هه‌ركه‌س ده‌سه‌ڵاتمان به‌سه‌ردا ده‌نوێنێ‌. فوكۆ ده‌ڵێ‌: 
“له‌ هه‌ر شوێنێكدا ده‌سه‌ڵات هه‌بێ‌، ئه‌وا زوو یان دره‌نگ ویستی‌ به‌رگریی‌ له‌لای‌ كه‌سێ‌ 
دێته‌گۆڕێ‌“)323(. “گه‌ر به‌رگریی‌ لێره‌بوونی‌ نه‌بێ‌، ئه‌وا په‌یوه‌ندییه‌كانی‌ ده‌سه‌ڵاتیش 
بوونیان نییه‌، چونكه‌ گه‌ر تۆ ته‌نیا ببی‌ به‌ ماته‌ری‌ هۆشڕایه‌ڵ‌، ئه‌وا تۆ په‌یوه‌ندییه‌كانی‌ 
ده‌سه‌ڵات بۆ هێنانه‌گۆڕێی‌ دۆخێك به‌كارده‌هێنی‌، تۆ ئه‌وه‌ ناكه‌ی خۆت ده‌ته‌وێ‌. به‌رگریی‌ 
ده‌مێنێته‌وه‌،  پرۆسه‌كه‌وه‌  هێزه‌كانی‌  س��ه‌رووی‌  له‌  و  ده‌گ��رێ‌  سه‌رچاوه‌  سه‌ره‌تاوه‌  له‌ 
په‌یوه‌ندییه‌كانی‌ ده‌سه‌ڵات ناچارن بگۆڕێن له‌ته‌ك به‌رگرییدا. من )فوكۆ( باوه‌ڕده‌كه‌م، كه‌ 

به‌رگریی‌ بریتییه‌ له‌ وشه‌ی‌ سه‌ره‌كیی، كلیلی‌ وشه‌ له‌م دینامیكییه‌دا”)324(.  

   به‌ دیدی‌ فوكۆ: “به‌رگریی هه‌رگیز له‌ ده‌ره‌وه‌ی‌ په‌یوه‌ندییه‌كانی‌ ده‌سه‌ڵاتدا نییه‌“)325(، 
تۆڕی‌  ئاخر  ده‌نوێنرێ‌،  تێیدا  ده‌سه‌ڵات  كه‌  پیشانده‌درێ‌،  جێیه‌كدا  هه‌ر  له‌  به‌رگریی 
په‌یوه‌ندییه‌كانی‌ ده‌سه‌ڵات ته‌ریبن له‌ته‌ك فۆرمه‌ فره‌ چه‌شنه‌كانی‌ به‌رگریی. كۆمه‌ڵگه‌ به‌بێ‌ 
په‌یوه‌ندییه‌كانی‌ ده‌سه‌ڵات و فۆرمه‌كانی‌ به‌رگریی، نه‌شیاوی‌ تێگه‌یشتنه‌ بۆ فوكۆ)326(. 
وه‌ك  گه‌ره‌كه‌  بێ‌.  به‌رهه‌مهێنه‌ر  و  بزۆك  ئافرێنه‌ر،  ده‌سه‌ڵات  وه‌ك  گه‌ره‌كه‌  به‌رگریی 
ده‌سه‌ڵات خۆی‌ ئۆرگانیزه‌ بكا، خۆی‌ كۆنكرێت بكا و وه‌ك ده‌سه‌ڵات له‌ ژێره‌وه‌ سه‌رهه‌ڵبدا 
و ستراتیژییانه‌ خۆی‌ دابه‌ش بكا. ستراتیژی‌ به‌رگریی بریتییه‌ له‌ دژه‌ -ده‌سه‌ڵات)327(. 
فوكۆ ده‌ڵێ‌: “باوه‌ڕده‌كه‌م، كه‌ به‌رگریی بریتییه‌ له‌ به‌شێك له‌م په‌یوه‌ندییه‌ ستراتیژییه‌ی‌ 
كه‌ ده‌سه‌ڵات پێكده‌هێنێ‌. له‌ ڕاستیدا، به‌رگریی هه‌میشه‌ به‌نده‌ له‌سه‌ر هه‌ڵوێستی‌ دژی‌ 
خه‌بتینه‌كانی‌)ده‌سه‌ڵات(”، “گۆتنی‌ نه‌خێر بریتییه‌ له‌ كه‌مترین ڕاده‌ی‌ فۆرمی‌ به‌رگریی، 
به‌ڵام بێگومان له‌ هه‌مان كاتدا زۆر گرنگه‌“)328( ، گۆتنی‌ نه‌خێر بریتییه‌ له‌ پچڕاندن 
له‌ سه‌بژێكتی‌ ده‌سه‌ڵات و به‌رهه‌ڵستیی كردنه‌، به‌ڕێی‌ چوون ڕووه‌و ئاراسته‌ جوداكانی‌ 

ستراتیژییه‌كانی‌ ده‌سه‌ڵات)329(.
   به‌ پێچه‌وانه‌ی‌ په‌یوه‌ندییه‌كانی‌ ده‌سه‌ڵاته‌وه‌، به‌رگریی ئۆتۆماتیكییانه‌ له‌گه‌ڵ‌ سه‌رجه‌م 
به‌رگرییه‌كانی‌ دیكه‌ یه‌كناگرێ‌. بۆچی‌ فوكۆ ده‌ڵێ‌: به‌رگریی هه‌میشه‌ فره‌یه‌ و بریتییه‌ له‌ 
ماته‌ری‌ به‌رگرییه‌كان، له‌ كاتێكدا ده‌سه‌ڵات و به‌رگریی هه‌ردووكیان له‌ ئاستی‌ مایكرۆدا 
نییه‌،  به‌رگریی  سه‌رجه‌میی‌  تۆڕێكی‌  لێره‌دا  به‌ستراون؟  پێكه‌وه‌  ستراتیژییانه‌  و  هه‌ن 
به‌ڵكو ته‌نیا تۆڕێكی‌ سه‌رجه‌میی‌ ده‌سه‌ڵات هه‌یه‌، كه‌ به‌رگریی ته‌نیا ده‌توانێ‌ ئامانجی‌ بۆ 
گۆڕین هه‌بێ‌، نه‌ك شوێن گۆڕینی‌ وه‌ها)330(. “به‌رگریی هه‌میشه‌ تایبه‌تییه‌، ئامانجی‌ 
ده‌سه‌ڵاتێكی‌ دیاریكراوه‌، نه‌ك تۆڕی‌ په‌یوه‌ندییه‌كانی‌ ده‌سه‌ڵات”)331(. به‌رگریی هه‌ندێ‌ 
له‌  بریتییه‌  نه‌ك هه‌میشه‌، هه‌روه‌ها ده‌سه‌ڵات هه‌ندێ‌ جار  له‌ ده‌سه‌ڵات،  بریتییه‌  جار 
به‌رگریی، نه‌ك هه‌میشه‌. هه‌رچه‌نده‌ لێره‌دا نه‌ ده‌توانرێ‌ ده‌سه‌ڵات به‌بێ‌ به‌رگریی هه‌بێ‌ 
و نه‌ به‌رگریی به‌بێ‌ ده‌سه‌ڵات، هه‌ر یه‌كێكیان ئه‌ویدی‌ به‌رهه‌م ده‌هێنێ‌، له‌گه‌ڵ ئه‌وه‌شدا 
له‌ ڕوانگه‌یه‌كی‌ دیاریكراوی‌ ئۆنتۆلۆگییه‌وه‌، ڕه‌نگه‌ بگۆترێ‌ به‌رگریی له‌پێش ده‌سه‌ڵاته‌وه‌ 

لێره‌بوونی‌ هه‌یه‌)332(.
فره‌كانی‌  “پنته‌  ئاماده‌یی‌  و  هه‌بوون  له‌سه‌ر  به‌نده‌  ده‌س��ه‌ڵات  فوكۆوه‌،  دیدی‌  له‌    
یاخیبوون  یان  تاكه‌ شوێنی‌ شۆڕش  بۆ  به‌رگریی  فره‌یی‌  نییه‌  گه‌ره‌ك  بۆیه‌  به‌رگریی” 
بپوختێنرێ‌)333(. گه‌ر په‌یوه‌ندییه‌كانی‌ ده‌سه‌ڵات به‌ندبن له‌سه‌ر پنته‌ فره‌چه‌شنه‌كانی‌ 
به‌رگریی، ئه‌وا نێوه‌ندێك بۆ ده‌سه‌ڵات، نێوه‌ندێك بۆ شۆڕش لێره‌بوونی‌ نییه‌، به‌ڵكو فره‌یی‌ 
به‌رگرییه‌كان هه‌یه‌. هه‌ندێ‌ جار زنجیره‌یه‌كی‌ فراوانی‌ به‌رگرییه‌كان له‌یه‌ك پنتدا یه‌كده‌گرن 

بێ‌  پنته ‌-فۆرمی‌  زۆربه‌ی‌ جار  به‌رگریی  ڕاپه‌ڕینی‌ سه‌ره‌كیی)شۆڕش(.  به‌دیهێنانی‌  بۆ 
شومار، بزۆك و كاتیی‌)سه‌رده‌میی‌( وه‌رده‌گرێ‌)334(.

  ژیل دیلۆز، په‌یوه‌ست به‌ فوكۆوه‌ ده‌بێژێ‌: “ژیان ده‌بێ‌ به‌ به‌رگریی بۆ ده‌سه‌ڵات، كاتێ‌ 
ده‌سه‌ڵات ژیان ده‌كا به‌ ئۆبژێكتی‌ خۆی‌“)335(. ده‌سه‌ڵات و به‌رگریی هه‌ردووكیان بۆ 
ده‌سه‌ڵات بریتین له‌ ماته‌ری‌ كرداره‌كان و لێره‌وه‌ هه‌ردووكیان پێش گریمانه‌ی‌ ویستن، 
بێگومان “ده‌سه‌ڵات له‌ ده‌ره‌وه‌ی‌ ویسته)تاكمه‌ند یان كۆیه‌كان( بونیاد نانرێ‌“)336(، 
له‌  ویسته‌وه‌)337(.  به‌  په‌یوه‌ستن  بنه‌ڕه‌تییانه‌  هه‌ردووكیان  به‌رگریی  و  ده‌سه‌ڵات 
فۆرموله‌كردنه‌وه‌ی‌ تێمی‌ ده‌سه‌ڵات -به‌رگریی دا فوكۆ ئه‌رگومێنت ده‌هێنێته‌وه‌، كه‌ گه‌ره‌ك 
نییه‌ نواندنی‌ ده‌سه‌ڵات به‌ ساناهی‌ له‌نێو زاراڤه‌كانی‌ په‌یوه‌ندیی‌ نێوان بكه‌ره‌ تاك یان 
كۆیه‌كان دابڕێژرێ‌)338(. ده‌سه‌ڵات ته‌نیا له‌سه‌ر سه‌بژێكته‌ ئازاده‌كان)تاك یان كۆ( 
كردارده‌نوێنن.  یان  ڕه‌فتار  شیمانه‌ییدا  كایه‌ی‌  له‌نێو  كه‌  سه‌بژێكتگه‌لێك،  ده‌نوێنرێ‌، 
كه‌واته‌ بڕیاری‌ “له‌ هه‌ر شوێنێكدا ده‌سه‌ڵات هه‌بێ‌، ئه‌وا هه‌ر له‌وێشدا به‌رگریی هه‌یه‌“ 
له‌ فۆرمێكی‌ تازه‌دا ده‌رده‌كه‌وێته‌وه‌. واته‌ ئه‌مه‌ شتێكی‌ ناوه‌كییه‌ له‌نێو په‌یوه‌ندییه‌كانی‌ 
ده‌سه‌ڵاتدا و “هه‌میشه‌ بریتییه‌ له‌ سه‌ركه‌شیی‌ ویست و هه‌ڵوێست نه‌گۆڕین به‌رانبه‌ر به‌ 

ئازادیی‌“)339(. 
له‌  به‌رگرییه‌  ئه‌م  بنوێنرێ‌،  ده‌سه‌ڵات  شوێنێكدا  هه‌ر  له‌  هه‌یه‌  لێره‌بوونی‌  به‌رگریی    
هه‌موو شوێنێك و له‌ هه‌موو ئاستێكه‌. فوكۆ ئه‌رگومێنت ده‌هێنێته‌وه‌، كه‌ ده‌سه‌ڵات ته‌نیا 
ده‌توانرێ‌ له‌سه‌ر تاكه‌ ئازاده‌كان بنوێنرێ‌)340(. “گه‌ر ده‌سه‌ڵات جگه‌ له‌ په‌ستاندن 
هیچ شتێكی‌ دیكه‌ نه‌بێ‌، جگه‌ له‌ گۆتنی‌ نه‌خێر هیچ شتێكی‌ دیكه‌ نه‌كا، ئه‌ی‌ له‌ ڕاستیدا 
تۆ باوه‌ڕده‌كه‌ی‌ كه‌وا ئێمه‌ ده‌بێ‌ په‌یڕه‌وی‌ بكه‌ین؟”. فوكۆ سه‌یری‌ ده‌سه‌ڵات ده‌كا وه‌ك 
به‌رهه‌مهێنه‌ر، وه‌ك شتێك، كه‌ ده‌بێته‌ هۆی‌ به‌دیهێنانی‌ فۆرمه‌كانی‌ ڕه‌فتار و ڕووداوه‌كان، 
پتر له‌وه‌ی‌، كه‌ به‌ ساناهی‌ ئازادیی‌ كه‌مبكاته‌وه‌ و سنوور بۆ تاكه‌كان بكێشێ‌)341(.

 تێزی‌ نێوه‌ندیی‌ ئه‌وه‌یه‌، كه‌ زنجیره‌یه‌ك به‌رهه‌ڵستكاریی‌ له‌نێو كۆمه‌ڵگه‌ مۆدێرنه‌كانی‌ 
بكرێ‌،  وه‌سف  چینایه‌تیی‌  خه‌باتی‌  بزووێنه‌ری‌  به‌  ناكرێ‌  كه‌  سه‌ریهه‌ڵداوه‌،  خۆرئاوادا 
له‌وانه‌ ده‌سه‌ڵاتنواندنی‌ “پیاوان به‌سه‌ر ژناندا، باوان به‌سه‌ر منداڵاندا، پسیكیاتریی‌ به‌سه‌ر 
نه‌خۆشیی‌ مێشكدا، كارگێران به‌سه‌ر ڕێگه‌كانی‌ ژیانی‌ خه‌ڵكدا”. ئه‌م فۆرمانه‌ی‌ “خه‌باتی‌ 
ناچینایه‌تیی‌“ یان به‌رگریی، ژماره‌یه‌ك كاره‌كته‌ری‌ هاوبه‌ش مانیفێست ده‌كه‌ن، یه‌كه‌م، 
له‌نێو فۆرمێكی‌ “خولگه‌ییدان”، بۆ فۆرماندنی‌ نه‌ته‌وه‌یه‌ك یان پۆله‌تیكێك یان ئابورییه‌كی‌ 
تایبه‌ت سنووردارنه‌كراون. دووه‌م، ئامانجه‌كانیان كارایی‌ ده‌سه‌ڵاته‌ له‌خۆیدا له‌سه‌ر جه‌سته‌ 
و ژیانی‌ كه‌سان. سێیه‌م، فۆرمێكی‌ به‌رگریی “راسته‌وخۆ”ن، به‌ جۆرێكی‌ دی‌ ببێژین، كه‌سان 

تاكه‌كاندا  به‌سه‌ر  كه‌  ده‌كه‌ن،  لۆكاڵیی‌  پراكسیسی‌ ده‌سه‌ڵاتی‌  به‌رهه‌ڵستیی‌  ڕاسته‌وخۆ 
ده‌نوێنرێ‌. چواره‌م، ئه‌وان دژبه‌ری‌ به‌رێوه‌بردنی‌ تاكاندنن. پێنجه‌م: ئه‌وان له‌ “پیرۆی‌ 
ده‌سه‌ڵات”دا ڕێككه‌وتوون، كه‌ بریتییه‌ له‌ كارایی‌ ده‌سه‌ڵات په‌یوه‌ست به‌ زانین، توانست 
چالاكیی‌ و به‌هره‌ و شایسته‌ییه‌. شه‌شه‌م، هه‌ر یه‌كێكیان گرنگیی ده‌دا به‌ پرسیاری‌: داخۆ 
ئێمه‌ كێین؟ به‌ كورتی‌ ئه‌م خه‌بتینانه‌ هه‌ڵده‌ستن به‌ به‌رهه‌ڵستیكردنی‌ ته‌كنیكی‌ تایبه‌تیی‌ 

ده‌سه‌ڵات، كه‌ تاكه‌كان كاتیگۆریزه‌ ده‌كا و وه‌ك سه‌بژێكت دایانده‌ڕێژێ‌)342(.
ده‌ره‌نجام:

 له‌ ڕه‌وتی‌ ئیشكردن له‌م لێكۆڵینه‌وه‌یه‌دا به‌ چه‌ند ده‌ره‌نجامێك ده‌گه‌ین، كه‌ ده‌توانین به‌م 
چه‌شنه‌ پوختیان بكه‌ینه‌وه‌:

1. تێگه‌ی‌ دیسكورز لای‌ فوكۆ تاراده‌یه‌ك فره‌ واتایه‌ و به‌ڕێی‌ جوداوه‌ بۆ مه‌به‌ستی‌ فره‌ 
به‌رهه‌م  كاریگه‌ریی‌...”  تێگه‌،  “ده‌ربڕین،  دیسكورزه‌وه‌  به‌ڕێی‌  ده‌توانرێ‌  ده‌خرێته‌گه‌ڕ. 
بهێنرێ‌ و لێره‌وه‌ ده‌توانین سه‌باره‌ت به‌ شته‌ ئه‌ستووییه‌كان و جیهان بهزرین، ئه‌زموونیان 

بكه‌ین به‌ڕێی‌ دیسكورز و ستروكتوره‌كانییه‌وه‌، كه‌ به‌سه‌ر لێهزرینه‌كانماندا سه‌روه‌رن.
دیسكورز تێگه‌یه‌كی‌ ناجێگیر و بزۆكه‌، به‌گوێره‌ی‌ كولتووره‌كان، قۆناغ و سه‌رده‌مه‌  	.2
مێژووییه‌كان، دیسپلین و كایه‌ جوداكانی‌ لێكۆڵینه‌وه‌ و زانین به‌رده‌وام له‌ هاڤڕكێ‌ و 

گۆڕاندایه‌. كه‌واته‌ دیسپلین فره‌چه‌شنه‌.
3. سته‌یتمێنت بریتییه‌ له‌ ئه‌تۆم و به‌ردی‌ بونیادی‌ دیسكورز، هه‌روه‌ها یه‌كه‌ی‌ سه‌ره‌تایی‌ 
و توخمی‌ كۆتایی‌ دیسكورزه‌. سته‌یتمێنت نه‌ ده‌ربڕین، نه‌ بڕیار و نه‌ ڕووداوه‌، به‌ڵام 

هاوكات په‌یوه‌ندیی‌ له‌ته‌ك زمان، ئاماژه‌، ڕسته‌، بڕیار و ئه‌كتی‌ په‌یڤیندا هه‌یه‌.
4. ئیپیستێم توخمێكی‌ ستروكتوریی‌ دیسكورزه‌ و په‌یوه‌ندیی‌ ڕاسته‌وخۆی‌ له‌ته‌ك زانیندا 
مێژوویی‌،  پرنسیپێكی‌  یان  ڕیزبه‌ندیی‌  له‌  جۆرێكه‌  به‌ڵكو  نییه‌،  هاوواتای‌  به‌ڵام  هه‌یه‌، 
كه‌ له‌نێو زانینه‌ جیاوازه‌كانی‌ سه‌رده‌مێكی‌ مێژووییدا سه‌روه‌ره‌، هه‌روه‌ها پێكهاته‌یه‌كی‌ 
ناجێگیر و گۆڕاوی‌ هه‌یه‌ و هه‌ر قۆناغێكی‌ مێژوویی‌ یه‌ك ئیپیستێمی‌ تایبه‌تی‌ خۆی‌ هه‌یه‌.
دیسكورزه‌كان  وه‌سفكردنی‌  بۆ  له‌ سه‌ره‌تاوه‌  مێتۆده‌،  فه‌یله‌سوفێكی‌ جووت  فوكۆ   .5
مێتۆدی‌ ئاركیۆلۆگیی ده‌خاته‌گه‌ر، وه‌ك پراكسیسه‌ دیاریكراوه‌كان له‌نێو توخمی‌ ئاركیفدا، 
نه‌ك وه‌سفی‌ دیسپلینه‌كان بكا. ئامانجی‌ ئاركیۆلۆگیی بریتییه‌ له‌ به‌رهه‌مهێنانی‌ مێژووی‌ 
هه‌نووكه‌. پاشان فوكۆ مێتۆدی‌ جینالۆگیی بۆ تیشكخستنه‌ سه‌ر پرسیاره‌كانی‌ په‌یوه‌ست 
به‌ ده‌سه‌ڵاته‌وه‌ به‌كاردێنێ‌. به‌ پوختی‌ ئاركیۆلۆگیی له‌ زانین، به‌ڵام جینالۆگیی له‌ ده‌سه‌ڵات 

ده‌كۆڵێته‌وه‌.
6.دیسكورز په‌یوه‌سته‌ له‌ته‌ك هه‌قیقه‌ت و دیسكورزی‌ هه‌قیقه‌ت به‌رهه‌م ده‌هێنێ‌، كه‌ 

له‌ كاتێكه‌وه‌ بۆ كاتێكی‌ دی‌ جیاوازه‌ و بكه‌ره‌كانیشی‌ جوداوازن. بۆ فوكۆ هه‌قیقه‌ت له‌ 
بونیادنان و داڕشتنه‌كه‌ی‌ جیانابێته‌وه‌، هه‌موو كۆمه‌ڵگه‌یه‌ك خودان پیرۆی‌ هه‌قیقه‌تی‌ 

خۆیه‌تی‌.
7.فوكۆ به‌ پێچه‌وانه‌ی‌ ترادیسیۆنی‌ فه‌لسه‌فه‌وه‌ جه‌سته‌ وه‌ك زیندانی‌ ده‌روون دانانێ‌، 
له‌نێو  گرنگیی  ڕۆڵێكی‌  كه‌واته‌ جه‌سته‌  داده‌نێ‌.  زیندانی‌ جه‌سته‌  وه‌ك  ده‌روون  به‌ڵكو 

ئیشه‌كانی‌ فوكۆدا هه‌یه‌.
به‌  په‌یوه‌ست  تاكه‌كان  ئاوه‌ڵاكردنی‌  خۆ  سه‌پاندنی‌  بۆ  “كۆنفێسیۆن”  8.پرنسیپی‌ 
هه‌قیقه‌تی‌ سێكسوالێتییانه‌وه‌ به‌گه‌ڕده‌خرێ‌، بۆئه‌وه‌ی‌ هه‌قیقه‌تی‌ سێكسی‌ سه‌بژێكته‌كان و 

به‌رهه‌مهێنانی‌ دیسكورزی‌ سێكس فۆرموله‌ بكا.
9.تێگه‌ی‌ پچڕان و نابه‌رده‌وامیی‌ له‌لای‌ فوكۆ ده‌بێ‌ به‌ تێگه‌ی‌ نێوه‌ندیی‌ له‌ لێكۆڵینه‌وه‌ی‌ 
مێژووییدا. فوكۆ ڕیشه‌ییانه‌ پرنسیپی‌ به‌رده‌وامێتیی‌ ڕه‌تده‌كاته‌وه‌، چونكه‌ وه‌ك به‌شێك 
له‌ سه‌رجه‌مێكی‌ مێتافیزیكیی‌ ده‌یبینێ‌. فوكۆ گرنگیی به‌ هه‌نووكه‌ ده‌دا، واتا نووسینی‌ 

مێژووی‌ هه‌نووكه‌ له‌ته‌ك ئه‌و شتانه‌دا خه‌ریكه‌، كه‌ نزیكترینن له‌ ئه‌و.
10.بۆ فوكۆ ده‌سه‌ڵات ماته‌ری‌ په‌یمان نییه‌ و ته‌نیا په‌یوه‌ست بێ‌ به‌ كایه‌ی‌ پۆله‌تیكه‌وه‌، 
به‌ڵكو ده‌سه‌ڵات له‌ هه‌موو شوێنێكدایه‌، واتا له‌ هه‌موو شوێنێكه‌وه‌ به‌شێوه‌یه‌كی‌ تۆڕئاسا 

دێته‌گۆڕێ‌ و جێگیر نییه‌، به‌ڵكو له‌ ساتێكه‌وه‌ بۆ یه‌كێكی‌ دی‌ به‌رهه‌م ده‌هێنرێ‌.
11.ده‌سه‌ڵات په‌یوه‌سته‌ به‌ زانینه‌وه‌ و هه‌ردووكیان یه‌كدی‌ ده‌شێنن، ده‌سه‌ڵات زانین 

به‌رهه‌م ده‌هێنێ‌ و زانین ده‌سه‌ڵات ده‌هێنێته‌گۆڕێ‌.
ده‌سه‌ڵات ناكه‌سییه‌ و بێ‌ سه‌بژێكته‌، هه‌روه‌ها په‌یوه‌ندییه‌كی‌ پێكه‌وه‌چنراوی‌  	.12
له‌ته‌ك جۆره‌كانی‌ دیكه‌ی‌ په‌یوه‌ندییه‌كاندا هه‌یه‌، وه‌ك به‌رهه‌مهێنان، خزمایه‌تیی‌، خێزانیی‌، 

سێكسوالێتیی‌، واتا ده‌سه‌ڵات بریتییه‌ له‌ په‌یوه‌ندییه‌كانی‌ ده‌سه‌ڵات.
ده‌كا،  گه‌شه‌  دیسپلینكار  سه‌ره‌كیی  دامه‌زراوه‌یه‌كی‌  وه‌ك  زیندانی)‌پانۆپتیكۆن(   .13
كه‌ مۆدێلی‌ ته‌كنیكه‌كانی‌ له‌نێو جه‌سته‌ی‌ جڤاكییدا به‌گشتیی ده‌خولێته‌وه‌ و ستروكتوره‌ 

دیسپلینكاره‌كانی‌ زیندان ده‌بنه‌ هۆی‌ دیارهێنانی‌ ستروكتوری‌ دامه‌زراوه‌كانی‌ دی‌.
14. ده‌سه‌ڵات ته‌نیا به‌سه‌ر سه‌بژێكته‌ ئازاده‌كاندا ده‌نوێنرێ‌، واتا ده‌سه‌ڵات بریتی‌ نییه‌ 
له‌ په‌یوه‌ندیی‌ سه‌روه‌ر و كۆیله‌. ئاخر ده‌سه‌ڵاتنوێن هاوكات، ده‌سه‌ڵات به‌سه‌ردا نوێنراوه‌. 
واتا  دێته‌گۆڕێ‌،  به‌رگریی  له‌وێ  هه‌ر  ئه‌وا  هه‌بێ‌،  ده‌سه‌ڵات  كوێیه‌ك  هه‌ر  له‌  	.15

ده‌سه‌ڵات به‌بێ‌ به‌رگریی بوونی‌ نییه‌. 

فه‌رهه‌نگۆك
تێبینی‌: زۆربه‌ی‌ واژه‌ و زاراڤه‌كان په‌یوه‌ست به‌ فه‌لسه‌فه‌ی‌ فوكۆ و ئه‌م لێكۆڵینه‌وه‌یه‌ 
واژه‌كان سوود  له‌  هه‌ندێ‌  بۆ  به‌كاربهێنرێن.  دیكه‌شدا  واتای‌  له‌  ده‌شێ‌  بۆیه‌  دانراون، 
وه‌رگیراوه‌ له‌ ئه‌و تێگه‌ و زاراڤانه‌ی‌، كه‌ له‌ به‌شی‌ فه‌لسه‌فه‌ / ڕانیه‌، چه‌سپێنراون و 

به‌كارده‌هێنرێن.
ئاركیف: كۆی‌ ئه‌و شتانه‌یه‌، كه‌ له‌نێو كولتوورێكدا ده‌گۆترین و ده‌پارێزرێن و سه‌رله‌نوێ‌ 
به‌كارده‌هێنرێنه‌وه‌ و كاریگه‌رییان دووپات ده‌بێته‌وه‌ و ده‌نووسرێنه‌وه‌. بۆ فوكۆ ئاركیف، 

بریتییه‌ له‌: “سیسته‌مێكی‌ گشتیی فۆرماندن و وه‌رگۆڕانی‌ سته‌یتمێنته‌كان”.
ئاركیۆلۆگیی: دیسپلینێكی‌ زانستییه‌ له‌ ژیاره‌كانی‌ كه‌ڤنارا ده‌كۆڵێته‌وه‌ له‌ میانه‌ی‌ شوێنه‌واره‌ 
ئه‌ستوویی‌ و كولتوورییه‌كانیانه‌وه‌. فوكۆ ئه‌م زاراڤه‌یه‌ له‌ واتایه‌كی‌ جیاوازتر و فراوانتردا، 
وه‌ك مێتۆدێك بۆ ئیشكردن له‌ ئاركیفه‌ مێژووییه‌كان به‌كاری ده‌هێنێ‌، تاكو ڕۆشنایی‌ 
بدا به‌ فۆرماندنی‌ دیسكورز و ڕووداوه‌كان، كه‌ كایه‌كانی‌ زانین و فۆرماندنی‌ دیسكورز له‌ 
سه‌رده‌مه‌ جیاوازه‌كان به‌رهه‌م ده‌هێنن. ئاركیتێكتور: ته‌لارسازیی‌ زیندانه‌كان، فێرگه‌كان، 
كارگه‌كان، نه‌خۆشخانه‌كان و سه‌ربازگه‌كان، كه‌ ڕۆڵێكی‌ مێژووییان له‌ ڕێكبه‌ندكردن و 

كۆنترۆلكردنی‌ جڤاكی‌ و نواندنی‌ ده‌سه‌ڵاتی‌ دیسپلینكاردا هه‌بووه‌.
ئیپیستێم: بریتییه‌ له‌ سه‌رده‌مه‌ مێژووییه‌ ڕێكخراوه‌كان و ڕوونكراوه‌كان له‌نێو زاراڤه‌كانی‌ 
جیهاندیدیی‌ و دیسكورزه‌ تایبه‌تییه‌كان، كه‌ به‌ڕێی‌ دامه‌زراوه‌كان، دیسپلینه‌كان، زانینه‌كان، 
ڕێساكان و چالاكییه‌ گونجاوه‌كان له‌گه‌ڵ ئه‌و جیهاندیدییانه‌دا كاره‌كته‌ریزه‌كراون. ده‌ركه‌وتن 
و نه‌مانی‌ ئیپیستێمه‌كان په‌یوه‌ست نییه‌ به‌ هیچ هزرۆكه‌یه‌كی‌ به‌رده‌وامیی‌ سروشتیی‌، 
گه‌شه‌سه‌ندن و په‌ره‌سه‌ندن، به‌ڵكو شتێكی‌ بێ‌ پلان و ڕێكه‌وته‌ له‌ كات و شوێنێكی‌ 

دیاریكراودا.
ئه‌و  به‌ڵام  هه‌یه‌.  مرۆڤ  ئازادیی‌  به‌  بڕوای‌  به‌ته‌واوی‌  كه‌  ڕایده‌گه‌یه‌نێ‌،  فوكۆ  ئازادیی‌: 
و  نۆزده‌  سه‌ده‌ی‌  ئازادیی‌  سه‌بژێكتی‌  و  ئه‌بستراكت  ئازادیی‌  ڕوانگه‌كانی‌  له‌  ڕه‌خنه‌ 
ئه‌كزیستێنسیالیسته‌كان ده‌گرێ و ده‌بێژێ‌ ئازادیی‌ پتر پراكسیسه‌ نه‌ك ئامانجێك بێ‌ بۆ 

به‌ده‌ستهێنان.
بونیاده‌  له‌ته‌ك  و  فه‌لسه‌فه‌  لكه‌كانی‌  له‌  یه‌كێكه‌  زانین(:  )تیۆریی‌  ئیپیستیمۆلۆگیی‌ 
بناغه‌ییه‌كه‌ی‌ زانین و چیێتییه‌كه‌یدا خه‌ریكه‌ و پرسیار سه‌باره‌ت به‌ زانین ده‌هێنێته‌گۆڕێ‌.
ئۆنتۆلۆگیی‌: زاراڤێكی‌ گریكییه‌ له‌ دوو به‌ش پێكهاتووه‌، ئۆنتۆ )بوون( و لۆگۆس )ناسین 

یان زانین( به‌ واتای‌ بوونناسیی‌ یان بوونزانیی‌ دێ‌.
ئیكسكلوزیۆن: دوورخستنه‌وه‌، هه‌ڵاواردن و كه‌نارخستنی‌ تاك و گروه‌كانه‌ له‌نێو كۆمه‌ڵگه‌دا. 

فوكۆ ئه‌مه‌ وه‌ك ستروكتورێكی‌ نه‌رێیی‌ كۆمه‌ڵگه‌ شرۆڤه‌ ده‌كا.
ئیزۆله‌یی‌: ته‌ریكیی‌، بێ‌ په‌یوه‌ندیی‌، ته‌نیایی‌.

ئیلوزیۆن: چه‌وته‌ وێنا.
ئیدینتیتێ‌: شوناس، هاوشێوه‌یی‌.
ئه‌بستراكت: به‌ عه‌ره‌بی‌ تجرید.

ئه‌بستراكتاندن: داڕنین یان داماڵینی‌ ئه‌دگاره‌كانی‌ شتێك بۆ گه‌یشتن به‌ كرۆكه‌كه‌ی‌. به‌ 
عه‌ره‌بی‌ تجریدكردن. 

ئه‌كزیستێنس: لێره‌بوون، ڤێهه‌یه‌. )الوجود(.
ئه‌كزیستێنسیالیزم: فه‌لسه‌فه‌ی‌ ئه‌كزیستێنس یان لێره‌بوون. )الوجودیه‌(.

ئه‌تۆم: نه‌شیاوی‌ كه‌رتاندن، نه‌شیاوی‌ دابه‌شاندن.
ئه‌نگاژمۆ: واژه‌یه‌كی‌ فه‌ره‌نسییه‌، به‌ واتای‌ هه‌ڵوێستی‌ ئاگامه‌ند دێ‌. )التزام(.

ئه‌رگومێنت: به‌ڵگه‌، پاساو. )حجه‌، بورهان(.
ئۆبژێكت: بابه‌تی‌ یان حاڵه‌تی‌ یان كێشه‌ی‌ دانراو له‌ لایه‌ن سه‌بژێكتی‌ ئاگامه‌نده‌وه‌.
ئۆبژێكتیڤێتی‌: دیدی‌ یان تێڕوانینی‌ یان ڕوانگه‌ی‌ فه‌زلده‌ر به‌ دانراوه‌كه‌ی‌ سه‌بژێكت.

ئۆبژێكتاندن: كردنه‌ ئۆبژێكت، دانان وه‌ك ئۆبژێكت.
ئۆتۆبیۆگرافی‌: خۆژیاننامه‌.

ئۆنانیزم، ماستورباسیۆن: الاستمنا‌ء بلید.
ئۆتۆرێتی‌: مافی‌ به‌كارهێنانی‌ ده‌سه‌ڵاتێكی‌ ڕێزلێگیراو و ڕه‌وایه‌تیپێدراو له‌ لایه‌ن كۆمه‌ڵگه‌وه‌، 

وه‌ك: ده‌سه‌ڵاتی‌ باوك به‌سه‌ر منداڵه‌كانییه‌وه‌.
بڕیار: یه‌كه‌یه‌كی‌ بناغه‌یی‌ لۆگیكییه‌، كه‌ له‌ فۆرمی‌ بكه‌ر - ئامرازی‌ په‌یوه‌ندیی ‌-هه‌ڵگیراودایه‌. 

بۆ نموونه‌: “سۆكرات مرۆڤه‌“.
بیبل: په‌یمانی‌ كۆن و نوێ‌، یان ته‌ورات و ئینجیل.

بیرۆكراسیی‌: پیرۆی‌ به‌ڕیوه‌بردنی‌ حكومیی‌ له‌ لایه‌ن كه‌سانی‌ هه‌ڵنه‌بژێردراوه‌وه‌.
بیرۆكراس: فه‌رمانبه‌ری‌ حكومیی‌ له‌ پیرۆی‌ بیرۆكراسیدا.

بیۆده‌سه‌ڵات، بیۆپۆله‌تیك: شرۆڤه‌، ڕێكبه‌ندكردن، كۆنترۆلكردن و پێناسه‌كردنی‌ مرۆڤ، 
په‌یوه‌ست به‌ جه‌سته‌ و ڕه‌فتاره‌كانییه‌وه‌.

تێگه‌: مفهوم.
تیۆریڤان: تیۆریداڕێژ، تیۆریساز.

ترادیسیۆن: ئه‌وه‌یه‌، كه‌ له‌ ڕابوردووه‌وه‌ گه‌یه‌نراوه‌ و سه‌روه‌ریی‌ هه‌یه‌. )تقلید(.
تابوو: یاساغكارییه‌كی‌ به‌هێزی‌ ئایینیی‌ یان جڤاكییه‌ بۆ شتێك. وه‌ك: تابووی‌ سێكس له‌ 

جیهانی‌ ئیسلامیدا.
تیۆلۆگيی‌: زانستی‌ خواناسیی‌، كه‌ له‌ هه‌بوون و ئه‌دگار و مۆركه‌كانی‌ خوا ده‌كۆڵێته‌وه‌.

ترانسێندێنتال: له‌ ژوور ده‌رككردنی‌ سێنسییه‌وه‌.
تێم: باسێك، یان كێشه‌یه‌ك، یان بابه‌تێكی‌ دانوستاندن و نووسین و لێكۆڵینه‌وه‌.

ته‌كنۆلۆگییه‌كان: بۆ فوكۆ په‌یوه‌سته‌ به‌ دوو میكانیزمه‌وه‌، یه‌كه‌م: ڕێگه‌كانی‌ بێده‌نگ كردن، 
زاڵبوون و ڕێكبه‌ندكردنی‌ سه‌بژێكته‌كان له‌ لایه‌ن كۆمه‌ڵگه‌وه‌. دووه‌م: تكنۆلۆگییه‌كانی‌ 

خود، كه‌ ڕێگه‌ به‌ تاكه‌كان ده‌دا بۆ شه‌قڵدان به‌ جه‌سته‌ و هزره‌كانیان.
پراكسیس: كرده‌كی‌ )عملی(، فوكۆ ده‌بێژێ‌، كه‌ ئه‌و پتر حه‌ز به‌ شرۆڤه‌كردنی‌ پیرۆی‌ 

پراكسیسه‌كان ده‌كا، نه‌ك دامه‌زراوه‌كان، تیۆرییه‌كان، یان ئیدیۆلۆگییه‌كان.
پێ  جڤاكییه‌كانی‌  گروه‌  كه‌  میكانیزمانه‌ن،  و  ڕێگه‌  ئه‌و  دابه‌شاندن:  پراكسیسه‌كانی‌ 
جیاده‌كرێته‌وه‌ له‌ یه‌كدی‌، له‌سه‌ر بنه‌مای‌ بڕیاردان له‌مه‌ڕ كردار و هه‌ڵوێسته‌كانیان. بۆ 

نموونه‌: دابه‌شاندنی‌ شێتیی و هۆشمه‌ندیی، نه‌خۆش و ساغ، تاوانبار و یاسامه‌ند.
پراكسیسی‌ دیسكوریسڤ: ڕێساگه‌لێكی‌ مێژوویی‌ و كولتووریین بۆ ڕێكخستن و به‌رهه‌مهێنانی‌ 

فۆرمه‌ جیاوازه‌كانی‌ زانین.
پسیكۆلۆگیی‌: دیسپلینێكی‌ زانستییه‌، له‌ ژیانی‌ ناخه‌كیی‌ مرۆڤ ده‌كۆڵێته‌وه‌. فوكۆ یه‌كه‌م 

بڕوانامه‌ و پۆستی‌ زانستگه‌یی‌ له‌م دیسپلینه‌دا به‌ده‌ستهێناوه‌.
كه‌  ده‌كۆڵێته‌وه‌،  مێشك  نه‌خۆشییه‌كانی‌  چاره‌سه‌ری‌  و  نه‌خۆشیی‌  له‌  پسیكیاتری‌: 
په‌یوه‌سته‌ به‌ پزیشكی‌ ئۆرگانییه‌وه‌. له‌ ڕوانگه‌ی‌ فوكۆوه‌، پسیكیاتری‌ وه‌ك میكانیزمێك 

بۆ دیسپلینكردن و كۆنترۆلكردنی‌ جڤاكی‌ و سێكسوالێتیی‌ مرۆڤان ده‌خرێته‌گه‌ڕ.
پسیكۆئه‌نالیزم: جه‌ره‌یانێكی‌ پسیكۆلۆگییه‌، زیگمۆند فرۆید به‌ دامه‌زرێنه‌ری‌ داده‌نرێ‌، 

بریتییه‌له‌ مێتۆدێك بۆ شرۆڤه‌ی‌ ژیانی‌ ناخه‌كیی‌ مرۆڤ.
پارادیگما: نموونه‌ بۆ جه‌ره‌یان یان ڕه‌وتێكی‌ فه‌لسه‌فه‌یی‌، یان هونه‌ریی‌، یان...

به‌رهه‌مهێنانی‌  مێژوویی‌  دیاریكراوی‌  میكانیزمگه‌لێكی‌  وه‌ك  فوكۆ  هه‌قیقه‌ت:  پیرۆی‌ 
دیسكورزه‌كان پێناسه‌ی‌ ده‌كا، كه‌ وه‌ك هه‌قیقه‌ت له‌ كات و شوێنێكی‌ دیاریكراودا كاران.

پێداگۆگیی‌: په‌روه‌رده‌كاریی‌، فێركاریی‌، مێتۆدێكه‌ بۆ فێركاریی‌ و لێكۆڵینه‌وه‌.
پێرسپێكتیڤ: لا، ڕوو، په‌یوه‌ندیی‌ به‌شه‌كانی‌ باسێك له‌گه‌ڵ یه‌كدی‌.

په‌یوه‌ندییه‌كانی‌ ده‌سه‌ڵات: فوكۆ ده‌بێژێ‌: ده‌سه‌ڵات هیچی‌ دیكه‌ نییه‌، جگه‌ له‌ په‌یوه‌ندیی‌. 
بۆ فوكۆ ده‌سه‌ڵات جه‌وهه‌ر نییه‌، به‌ڵكو تۆڕێك په‌یوه‌ندیی‌ پێكه‌وه‌چنراوه‌.

تاوه‌رێكه‌  پانۆپتیكۆن:  بێنتامه‌وه‌.  پانۆپتیكۆنی‌  به‌ شێوازی‌  په‌یوه‌سته‌  پانۆپتیسیزم: 
له‌نێوه‌ندی‌ زیندانه‌كه‌دا، له‌م تاوه‌ره‌وه‌ پاسه‌وانه‌كان ده‌توانن سه‌رجه‌م ئه‌و خانانه‌ ببینن، 

كه‌ زیندانییه‌كانیان تێدایه‌، به‌ڵام به‌ جۆرێكی‌ وه‌ها نه‌خشه‌كێشراوه‌ زیندانییه‌كان هه‌رگیز 
نازانن داخۆ پاسه‌وانه‌كان بۆ چاودێریكردنیان له‌وێن یان نا. زیندانییه‌كان وه‌های‌ داده‌نێن، 
كه‌ پاسه‌وانه‌كان له‌ هه‌ر ساتێكدا ده‌توانن بیان بینن، بۆیه‌ گه‌ره‌كه‌ ڕه‌فتاره‌كانیان به‌گوێره‌ی‌ 
ئه‌مه‌ بگونجێنن. فوكۆ ئه‌مه‌ وه‌ك شێوازی‌ ده‌سه‌ڵاتنواندن و چاودێریكردن به‌كاردێنێ‌ له‌ 

كۆمه‌ڵگه‌ هاوچه‌رخه‌كانی‌ ئه‌وروپادا.
پچڕانی‌ ئیپیستێمۆلۆگیی‌: به‌ڕێی‌ ئیپیستێمه‌كانه‌وه‌ دێته‌گۆڕێ‌، بریتییه‌ له‌ دابڕاندنی‌ دوو 
قۆناغ یان سه‌رده‌م له‌ یه‌كدی‌ به‌ڕێی‌ هاتنه‌ئارای‌ ئیپیستێمێكی‌ تازه‌وه‌، كه‌ كۆتایی‌ به‌ 

قۆناغیك دێنێ‌ و ده‌بێته‌ سه‌ره‌تای‌ قۆناغێكی‌ دی‌.
پاسۆلۆگیی‌: لێكۆڵینه‌وه‌ی‌ نه‌خۆشییه‌ په‌یوه‌ست به‌ یاساوه‌.

جینالۆگیی: كرده‌ی‌ شرۆڤه‌كردن و خویاكردنی‌ په‌یوه‌ندیی‌ مێژوویی‌ نێوان هه‌قیقه‌ت، زانین 
و ده‌سه‌ڵاته‌، فوكۆ ئه‌مه‌ وه‌ك مێتۆدێك له‌ لێكۆڵینه‌وه‌كانیدا ده‌خاته‌گه‌ڕ.

جێنده‌ر: دابه‌شاندنی‌ مرۆڤ بۆ نێر و مێ‌ له‌ ڕووی‌ سێكس و پایه‌گای‌ كۆمه‌ڵایه‌تییه‌وه‌.
دیسكورز: )الخطاب( به‌گشتییی بریتییه‌له‌ جۆرێك هاوبه‌ندیی‌ زمان له‌ته‌ك دامه‌زراوه‌كاندا، 
له‌  ده‌رده‌بڕن.  دامه‌زراوانه‌  ئه‌و  به‌هاكانی‌  كه‌  له‌خۆده‌گرێ‌،  سته‌یتمێنتانه‌  و  ئیدێ‌  ئه‌و 
نووسینه‌كانی‌ فوكۆدا دیسكورز بۆ وه‌سفكردنی‌ ئه‌كته‌ تاكمه‌نده‌كانی‌ زمان یان “زمان له‌نێو 
كردارنواندن”دا به‌كاردێ‌، كه‌ ئه‌و ئیدێ‌ و سته‌یتمێنتانه‌ ڕێگه‌ به‌ ئێمه‌ ده‌ده‌ن بۆ ده‌رككردن 

و “بینین”ی‌ شته‌كان له‌نێو جیهاندا.
دیسپلین: دوو واتای‌ هه‌یه‌، یه‌كه‌م: په‌یوه‌سته‌ به‌ هزرۆكه‌ی‌ سزادان یان زۆرداره‌كییه‌وه‌، 
وه‌ك میكانیزمێكی‌ ده‌سه‌ڵات بۆ ڕێكبه‌ندكردنی‌ ڕه‌فتاری‌ تاكه‌كان له‌نێو جه‌سته‌ی‌ جڤاكییدا 
به‌كاردێ‌. دووه‌م: په‌یوه‌سته‌ به‌ كایه‌ی‌ زانین و شاره‌زاییه‌كانه‌وه‌، كه‌ وه‌ك لك یان به‌شی‌ 
زانستیی‌ له‌نێو زانستگه‌دا هه‌یه‌. فوكۆ به‌ڕێی‌ تێگه‌ی‌ “ده‌سه‌ڵات/ زانین”ه‌وه‌ په‌یوه‌ندیی‌ له‌ 

نێوان ئه‌و دوو واتایه‌دا چێده‌كا.
ده‌سه‌ڵات/ زانین: له‌ ڕوانگه‌ی‌ فوكۆ په‌یوه‌ندییه‌كی‌ نێویه‌كیی‌ زنجیره‌یی‌ له‌ نێوان زانین و 

ده‌سه‌ڵاتدا هه‌یه‌، كه‌ هه‌ریه‌كێكیان ئه‌وی‌ دی‌ به‌رهه‌م ده‌هێنێته‌وه‌.
دیاگرام: نه‌خشه‌كێشان بۆ پتر ڕوونكردنه‌وه‌ی‌ ئیدێیه‌ك، یان شتێك.

و  گه‌ردوون  ڕووداوه‌كانی‌  سه‌رجه‌می‌  داده‌نێ‌  وای‌  كه‌  هزرییه‌،  ڕه‌وتێكی‌  دێته‌رمینیزم: 
كۆمه‌ڵ‌ پێشتر چه‌سپێنراون.

دێكارتیزم: ڕه‌وتێكی‌ فه‌لسه‌فه‌ییه‌، فه‌لسه‌فه‌ی‌ دێكارت وه‌ك بنه‌ما و پنتی‌ لێوه‌ده‌رچوون 
وه‌رده‌گرن بۆ داڕشتن و گۆڕاندان به‌ فه‌لسه‌فه‌كه‌یان.

دامه‌زراوه‌كان: كۆمه‌ڵه‌ په‌یوه‌ندییه‌كی‌ نه‌گۆڕ و به‌رده‌وامن له‌ نێوان كه‌سانی‌ جیاوازدا، 

هه‌وه‌ها له‌ نێوان كه‌سان و ئۆبژێكته‌كاندا.
دامه‌زراوه‌ دیسپلینكاره‌كان: ئه‌و دامه‌زراوانه‌ی‌ له‌ سه‌ده‌ی‌ نۆزده‌دا له‌ ئه‌وروپا ده‌ركه‌وتن، 
وه‌ك: زیندانه‌كان، فێرگه‌كان، سه‌ربازگه‌كان و هتد... كه‌ تێیاندا به‌گوێره‌ی‌ میكانیزمه‌ 
دیسپلینكار و زۆرداره‌كییه‌كانه‌وه‌ شه‌قڵ ده‌درا به‌ جه‌سته‌ و هۆشی‌ دانیشتوانه‌كانیان.

ره‌گه‌زگه‌رایی‌ )راسیزم(: دانانی‌ ڕه‌گه‌زێكی‌ مرۆڤیی‌، بۆ نموونه‌ ڕه‌گه‌زی‌ سپیپێست، یان 
ڕه‌گه‌زی گه‌لێك، له‌ سه‌رووی‌ ڕه‌گه‌زی‌ دیكه‌ی‌ مرۆڤ و گه‌لانی‌ دیكه‌وه‌.

رێست: سره‌وتن، نه‌جووڵان )سكون(.
دادپه‌روه‌ریی‌،  “ئ��اوه‌ز،  له‌باره‌ی‌  هه‌ڵوێسته‌  و  ئیدێ‌  كۆمه‌ڵێ‌  فوكۆ  بۆ  رۆشنگه‌ریی‌: 

یه‌كسانیی‌، گه‌شه‌سه‌ندن و ڕاسیۆنالێتیی‌“.
رووداو: شتێكه‌ خودان سه‌ره‌تا و كۆتایی‌، هه‌موو ئه‌زموون، چالاكیی‌، ئیدێ‌ و فۆرمه‌ 
كولتوورییه‌كانی‌ مرۆڤ ده‌توانرێ‌ وه‌ك ڕووداو یان زنجیره‌ ڕووداو شرۆڤه‌ بكرێن. فوكۆ 
“رووداو” بۆ ئه‌رگومێنت هێنانه‌وه‌ دژی‌ جه‌وهه‌ریی‌ مێتافیزیكیی‌ له‌نێو مێژوودا به‌كاردێنێ‌.
ستروكتور: پێكهاته‌، شێوه‌ی‌ پێكهێنان و داڕشتن. ڕێگه‌ و شێوازی‌ شه‌قڵدان به‌ هه‌ر 

به‌شێك له‌نێو گشتدا.
ستروكتورالیزم: بزووتن و ڕه‌وتێكی‌ فه‌لسه‌فه‌ییه‌، كه‌ جه‌خت ده‌كاته‌ سه‌ر په‌یوه‌ندیی‌ نێوان 
شته‌كان و ستروكتوره‌كانیان له‌ هه‌موو ئاستێكی‌ كولتووریی و زانیندا، به‌ پێچه‌وانه‌ی‌ 
هه‌وڵدان بۆ وه‌سفكردنی‌ شته‌كان له‌نێو ناوه‌ڕۆك و جه‌وهه‌ریاندا. ستروكتورالیزم، هزرۆكه‌ی‌ 
سه‌بژێكتی‌ مرۆڤی‌ نه‌گۆڕ و گه‌ردوونی‌ یان سروشتی‌ مرۆڤ وه‌ك بوونێكی‌ نێوه‌ندیی‌ و 

بنه‌ڕه‌تیی‌ سه‌رجه‌م كردار، مێژوو، لێره‌بوون و واتا ڕه‌تده‌كاته‌وه‌.
سه‌بژێكت: بكه‌ری‌ ئاگامه‌ند، كه‌ ده‌توانێ‌ چۆن ڕه‌فتارنواندنه‌كانی‌ خۆی‌ هه‌ڵبژێرێ‌. فوكۆ 
هزرۆكه‌ی‌ سه‌بژێكتی‌ نه‌گۆڕ و گه‌ردوونیی‌ و سه‌ركاتیی‌ ڕه‌تده‌كاته‌وه‌، بۆ ئه‌و سه‌بژێكت 

فۆرمه‌، نه‌ك جه‌وهه‌ر، یان شت.
سه‌بژێكتیڤێتی‌: ئه‌م زاراڤه‌ له‌ تیۆریی‌ پسیكۆئه‌نالیتیكه‌وه‌ سه‌رچاوه‌ ده‌گرێ‌ بۆ وه‌سفكردن 

و ڕوونكردنه‌وه‌ی‌ ئیدێنتیتێ‌ یان خود.
سه‌بژێكتاندن: وه‌رگۆڕاندنی‌ تاكه‌كان بۆ سه‌بژێكت.

سیتات: وه‌رگرتن )اقتباس(.
پاشا  ده‌سه‌ڵاتی‌  بنه‌مای‌  له‌سه‌ر  ده‌وڵه‌تدارییه‌،  و  سوڤه‌رین: سیسته‌مێكی‌ حكومڕانیی‌ 

بونیادنراوه‌.
جیای  و  خێزانییه‌،  ماته‌رێكی‌  و  فیزیكیی‌  ئه‌كتێكی‌  پتر  سێكس  فوكۆ،  بۆ  سێكس: 
ده‌كاته‌وه‌ له‌ سێكسوالێتیی‌، كه‌ ماته‌رێكی‌ تایبه‌تییه‌ و له‌ حه‌زه‌ كه‌سییه‌كان، فه‌نتازیا و 

چێژه‌كانماندا به‌شداری ده‌كا.
سته‌یتمێنت: ده‌ربڕین، ڕاگه‌یاندن، گۆزارشت، گۆتن )منطوق(. ئه‌تۆم و به‌ردی‌ بونیادی‌ 

دیسكورزه‌.
سێنس: حواس.

فێنۆمێنۆلۆگیی‌: فه‌لسه‌فه‌ی‌ به‌ئاگابوون، ڕه‌وتێكی‌ فه‌لسه‌فه‌ییه‌، ئێدمۆند هوسه‌رل دایمه‌زراند 
به‌ دروشمی‌ گه‌ڕانه‌وه‌ بۆ لای‌ خودی‌ شته‌كان. فوكۆ ده‌بێژێ‌، گه‌ر فێنۆمێنۆلۆگیی‌ بۆ 
دۆزینه‌وه‌ی‌ ڕه‌سه‌نێتی‌ و سه‌بژێكت به‌ڕێی‌ ژیانی‌ ڕۆژانه‌وه‌، ئه‌وا ئامانجی‌ من هه‌ڵوه‌شاندنه‌وه‌ی‌ 

هزرۆكه‌ی‌ سه‌بژێكتی‌ نه‌گۆڕه‌ بۆ ئه‌وه‌ی‌ من و ئه‌وانی‌ دی‌ هه‌میشه‌ بتوانین جیاوازبین.
فیلۆلۆگیی‌: تایبه‌ت به‌ زمانه‌وانیی‌ و لێكۆڵینه‌وه‌ له‌ زمان و وێژه‌ی‌ كۆن و كلاسیك و 

مێژوویی‌.
فێمێنیزم: ڕه‌وتێكی‌ فه‌لسه‌فه‌ییه‌ هه‌وڵ ده‌دا له‌ ڕوانگه‌ی‌ ژنانه‌وه‌ شرۆڤه‌ی‌ جیهان و بوون 

بكا و ئه‌وه‌ ڕه‌تبكاته‌وه‌، كه‌ ته‌نیا پیاوان ڕاڤه‌كار و شاره‌زابن.
فه‌لسه‌فه‌: ڕوانگه‌ی‌ فوكۆ بۆ ڕۆڵی‌ فه‌لسه‌فه‌ و فه‌یله‌سوف زۆر گۆڕانی‌ به‌سه‌ردا هاتووه‌، 
به‌ڵام شتێ‌، كه‌ به‌ نه‌گۆڕیی‌ ماوه‌ته‌وه‌، ئه‌وه‌یه‌ گه‌ره‌كه‌ فه‌لسه‌فه‌ به‌ته‌واوی‌ ڕه‌گی‌ له‌نێو 
كۆنتێكستی‌ مێژووییدا چه‌سپاوبێ‌. فوكۆ جه‌خت ده‌كاته‌وه‌ گه‌ره‌كه‌ فه‌لسه‌فه‌ له‌ پرسیاری‌ 

“داخۆ هه‌نووكه‌ چی ڕووده‌دا؟” بكۆڵێته‌وه‌. 
فۆرماندنی‌ دیسكورسیڤ: نزیكه‌ی‌ هاوتا و یه‌كسانی‌ دیسپلینی‌ زانستییه‌.

كاتیگۆری‌: تێگه‌ی‌ بناغه‌یی‌، جۆر.
كۆمێنت: گۆتن یان نووسینی‌ بیروڕا سه‌باره‌ت به‌ شتێك.

كۆنفێسیۆن: )الاعتراف(، فوكۆ ده‌بێژێ‌: پراكسیسكردنی‌ كۆنفێسیۆنی‌ ئایینیی‌ له‌ سه‌ده‌ی‌ 
هه‌ژده‌یه‌م و نۆزده‌یه‌مدا سێكولاریزه‌ ده‌كرێ‌. له‌ كۆنفێسیۆندا، كه‌سان بۆ ئاشكراكردن و 
دیارهێنانی‌ ناخه‌كیترین و ناوه‌كیترین حه‌ز و پراكسیسه‌ سێكسوالێتییه‌كانیان هانده‌درێن و 
ناچارده‌كرێن. پاشان ئه‌مه‌ ده‌بێ‌ به‌ داتا بۆ زانسته‌ جڤاكییه‌كان و ئه‌م زانینه‌ بۆ داڕشتنی‌ 
میكانیزمه‌كانی‌ كۆنترۆلكردنی‌ جڤاكیی‌ به‌كارده‌هێنرێ‌. له‌ ڕوانگه‌ی‌ فوكۆوه‌ كۆنفێسیۆنی‌ 

نوێسه‌رده‌م وه‌ك فۆرمێكی‌ زانین/ ده‌سه‌ڵات كردارده‌نوێنێ‌.
له‌  حه‌زی‌  پتر  ئه‌و  كه‌  ده‌كاته‌وه‌،  ڕوون  ئه‌وه‌  فوكۆ  كێشه‌كان:  مێژووی‌  كێشه‌یاندن/ 
نووسینی‌ مێژووی‌ كێشه‌كانه‌ تا مێژووی‌ چاره‌سه‌رییه‌كان یان مێژووی‌ سه‌رجه‌می‌ قۆناغێك 

یان دامه‌زراوه‌یه‌ك.
)هه‌ڕه‌میی‌  هیراركیی‌  ڕێكخراوییه‌كی‌  وه‌ك:  ده‌كا،  كولتوور  وه‌سفی‌  فوكۆ  كولتوور: 
پله‌به‌ندیی‌( به‌هاكان، كه‌ بۆ هه‌موو كه‌سێك كراوه‌یه‌، به‌ڵام هاوكات هه‌ندێجار میكانیزمێكه‌ 

بۆ هه‌ڵبژاردن و هه‌ڵاواردن.
كۆلۆنیالیزم: پرۆژه‌ی‌ داگیركاری‌ وڵاتێك، گه‌لێك، یان ناوچه‌یه‌ك له‌ ڕووی‌ پۆله‌تیكیی‌، 

ئابوریی‌، سه‌ربازیی و كولتوورییه‌وه‌.
مێتۆد: ڕێگه‌بڕینی‌ سه‌بژێكتیڤییانه‌ی‌ هزریی‌.

ماته‌ر: ئه‌ستوو.
ماركسیزم: ڕه‌وتێكی‌ ئیدیۆلۆگیی‌ فه‌لسه‌فه‌ییه‌ له‌سه‌ر بنه‌مای‌ فه‌لسه‌فه‌ی‌ كارل ماركس 
بناغه‌ی ڕێژراوه‌. فوكۆ سه‌باره‌ت به‌ ماركسیزم ده‌بێژێ‌: “لێره‌بوونی‌ ماركسیزم له‌ سه‌ده‌ی‌ 
نۆزده‌دا وه‌ك ماسی‌ نێو ئاو وایه‌، كه‌ ناتوانێ‌ له‌ هیچ شوێنێكی‌ دی‌ هه‌ناسه‌بدا” و ته‌نیا 

“شه‌پۆلێكه‌... له‌نێو حه‌وزێكی‌ منداڵاندا”.
مۆناركیی‌: شێوازێكی‌ حكومڕانیی‌ و ده‌وڵه‌تدارییه‌، له‌لایه‌ن پاشایه‌ك یان فه‌رمانڕه‌وایه‌كی‌ 

هه‌ڵنه‌بژێردراوه‌وه‌ به‌ڕێوه‌ده‌برێ‌.
ئاستی‌  وردترین  بچوكترین و  له‌  ڕوانگه‌ی‌ فوكۆوه‌ ده‌سه‌ڵاتنواندن  له‌  مایكرۆده‌سه‌ڵات: 

په‌یوه‌ندییه‌ جڤاكییه‌كاندا هه‌یه‌.
مایكرۆكۆمه‌ڵگه‌: كۆمه‌ڵگه‌ی‌ بچوك، وه‌ك: زیندان.

مێتافیزیك: زاراڤێكی‌ گریكییه‌، له‌ دوو به‌ش پێكهاتووه‌ مێتا )پاش( و فیزیك )سروشت( 
ڕۆدۆسی‌  ئه‌ندرۆنیكۆسی‌  یه‌كه‌مجار  بۆ  دێ‌.  سروشت  ئه‌ودیوی‌  یان  پاش  وات��ای‌  به‌ 
فێرخوازی‌ ئه‌ریستۆتێلیس، ئه‌و زاراڤه‌ی‌ به‌كارهێناوه‌، كاتێ‌ نووسراوه‌كانی‌ ئه‌ریستۆتێلیس 
كۆده‌كاته‌وه‌ و پۆلێنیان ده‌كا. مێتافیزیك، لكێكی‌ فه‌لسه‌فه‌یه‌ له‌ بنه‌ڕه‌تی‌ بوون و بوون 

وه‌ك ئه‌وه‌ی‌، كه‌ هه‌یه‌ ده‌كۆڵێته‌وه‌.
هه‌نووكه‌  لێكۆڵینه‌وه‌ی‌  یان  مێژوو  وه‌ك  خۆی‌  نووسینه‌كانی‌  فوكۆ  هه‌نووكه‌:  مێژووی‌ 
وه‌سف ده‌كا، كه‌ شرۆڤه‌ی‌ ئه‌وه‌ ده‌كا “داخۆ ئه‌مرۆ چییه‌؟”. فوكۆ ده‌بێژێ‌، گه‌ره‌كه‌ به‌ 

ساناهی‌ پرسیاره‌كه‌ ئه‌وه‌ بێ‌: “چۆن ئه‌مڕۆ جیاوازه‌ له‌ دوێنێ‌؟”.
مۆنومێنت: شتێكی‌ پڕ بایه‌خ و به‌ زیندوویی‌ ماوه‌، په‌یكه‌ر یان خانوو )ته‌لارێك(، كه‌ بۆ 

ڕووداوێكی‌ مێژوویی‌ دروست ده‌كرێ‌ تاكو له‌ یادنه‌كرێ‌ و به‌ زیندوویی‌ بمێنێته‌وه‌.
نۆرماڵ: ئاسایی‌، گونجاو له‌ته‌ك پێوه‌ر و پێودانگه‌ جڤاكییه‌كان.

ئه‌وروپی‌(  هاوچه‌رخی )‌  كۆمه‌ڵگه‌ی‌  فوكۆوه‌  ڕوانگه‌ی‌  له‌  ئاساییكردنه‌وه‌،  نۆرماڵاندن: 
پتر له‌سه‌ر بنه‌مای‌ هزرۆكه‌ی‌ پزیشكیی‌ داڕێژراوه‌، نه‌ك یاسایی‌ و گونجان له‌ته‌ك كۆده‌ 
وه‌ك  نه‌ك  بكرێن،  چاودێریی‌  نه‌خۆش  وه‌ك  گه‌ره‌كه‌  تاوانباران،  لێره‌وه‌  یاساییه‌كان. 
یاساشكێن سزابدرێن. ئه‌مه‌ ناكۆكییه‌ چاره‌سه‌رنه‌كراوه‌كه‌یه‌ له‌ نێوان سیسته‌مێكی‌ پابه‌ند 
یاسایی‌ و  دام��ه‌زراوه‌  له‌نێو  پێوه‌ره‌ پزیشكییه‌كان  به‌  پابه‌ند  یاسا و سیسته‌مێكی‌  به‌ 

پزیشكییه‌كانماندا )هی‌ ئه‌وروپا(.

وازییه‌كانی‌ هه‌قیقه‌ت: ڕێساگه‌لێكن هه‌قیقه‌ت به‌رهه‌م ده‌هێنن له‌نێو دامه‌زراوه‌ تایبه‌تییه‌كاندا.
هێرمینیۆتیك: فه‌لسه‌فه‌ی‌ تێگه‌یشتن، فوكۆ وه‌ك ڕوویه‌كی‌ ته‌خت و ساف مامه‌ڵه‌ له‌ته‌ك 
تێكست دا ده‌كا و ڕه‌خنه‌ده‌گرێ‌ له‌ لێكدانه‌وه‌ و ڕاڤه‌كردن و گه‌ڕان به‌ دوای‌ “واتای‌ شاراوه‌ 

و هه‌قیقه‌ت”ی‌ پشت تێكست.
هۆشی‌ سه‌رده‌م: بریتییه‌ له‌ كه‌شی‌ ڕۆشنبیریی‌ و كولتووریی‌ سه‌رده‌مێك یان قۆناغێك.

ڕه‌خنه‌یی‌  دیدێكی‌  بیسته‌مدا  ماوه‌ی‌ ساڵانی‌ شه‌سته‌كانی‌ سه‌ده‌ی‌  له‌  فوكۆ  هومانیزم: 
ئاراسته‌ی‌ فه‌لسه‌فه‌ی‌ هومانستیی‌ ده‌كا، كه‌ له‌سه‌ر بنه‌مای‌ “سروشتی‌ مرۆڤ” یان “مرۆڤ” 

وه‌ك نێوه‌ندی‌ سه‌رجه‌م زانینه‌كان و به‌ها مۆرالییه‌كان دامه‌زراوه‌.
هونه‌ره‌كانی‌ خود/ هونه‌ره‌كانی‌ لێره‌بوون: ژیان وه‌ك ئیشی‌ هونه‌ریی‌.

هۆمۆسێكسوێل: هاوره‌گه‌زخواز، سێكسكردنی‌ پیاو له‌گه‌ڵ‌ پیاو و ژن له‌گه‌ڵ‌ ژن.
هیترۆسێكسوێل: ئه‌ویدیخواز، سێكسكردن له‌گه‌ڵ ڕه‌گه‌زه‌كه‌ی‌ دی‌، پیاو له‌گه‌ڵ‌ ژن و ژن 

کاروان عومەر کاکەسوور

)ئیسماعیل حەمەئەمین( لەژێر ناونیشانی )هەولێرییەکان و پشێوییەکانی 
ئازادیی(دا گوتارێکی نووسیوە، کە تێیدا دەیەوێت پێمان بڵێت )هەولێر!!( 
شارێکە ناجوڵێت و )ڕۆشنبیرە نوخبەکەیشی!!( شەرمن و سەیرن. ئێمە 
بۆ  لێکدانەوەیان  و  بوەستین  چەمکە  دوو  ئەم  لەسەر  دەدەین  هەوڵ 
بکەین، بەو مەبەستەی خۆیان و بونیادیان هەڵبوەشێنینەوە، کە هەر 
لە بنەڕەتیشدا فەنتازیای شەعبیی دایهێناون و ئێستایش هاتوونەتە ناو 

ئەم گوتارەوە. 
لە خوێندنەوەی هەر تێکستێکدا ئەوەی پێوەرە بۆ سادەیی و قووڵیی 
دەیانورووژێنێت.  تێکستە  ئەو  کە  پرسیارانەن،  ئەو  تەنیا  زمانەکەی 
بێگومان هەر کاتێک تێکستمان هەیە، ئەوا ئێمە لە بەردەم پرۆسێسی 
گەیاندن و وەرگرتنداین، کە یەکەمیان خۆی لە نووسەر و دووەمیان خۆی 
لە خوێنەردا بەرجەستە دەکات. بە مانایەکی تر تێکست پێوەندیی نێوان 
نووسەر و خوێنەر دێنێتە کایەوە. ئەو پێوەندییە شتێکی جێگیر نییە، 
مادام دەکەوێتە سەر ئاستی توانای هەردوولا، بەوەی دەشێت خوێنەر 
توانا  هێندەی  پرسیاردا  ورووژاندنی  لە  بیرکەرەوە  بوونەوەرێکی  وەک 
نەبێت، یان بە لایەکەی تردا تێکستەکە هەڵگری پرسیاری نوێ نەبێت. 
ئەگەر من تاکو ئێستا چەندجارێک لە گفتوگۆکانمدا ناوی)ئیسماعیل 
هێنابێت،  خۆمان  جیدییەکانی  دەنگە  لە  یەکێک  وەک  حەمەئەمین(م 
نووسەرە  ئەو  کە  هەبووە،  نوێیانەوە  پرسیارە  بەو  پێوەندیی  ئەوا 
لای من ورووژاندوونی، بەڵام لەم گوتارەیدا نەک هەر پرسیاری نوێی 
نەورووژاندووە، بەڵکو دەمانخاتە بەردەم هەندێک پرسیاری زۆر سادە و 

)هەولێر!!( و )هەولێریی!!( 
لە کۆنکرێتبەندییەوە بۆ هەڵوەشاندنەوە

ڕووکەشیشەوە، بگرە وامان لێ دەکات باوەڕ نەکەین ڕۆشنبیرێک باس لە )هایدیگەر( 
بکات و ئاوا لە چەمکی شار و هاووڵاتی بڕوانێت.

دەنووسێت: })هایدگەر( باسی لە)خوڵقاندنی زەمەن( کردووە، ئەم خوڵقاندنە چرکە 
ساتێکی بوونگەراییە، تێیدا مرۆڤ )خودبوونی( خۆی لە زەمەنیکی نوێدا دەۆزێتەوە، ئەم 
هێڵکارییەی نێوان بوون و زەمەن، لە ڕۆحێکی کۆلکتیڤدا )دەستەجەمعيی( وەریبگرین، 
ئەو هەقیقەتە هەستپێدەکەین کە خۆپیشاندانەکان، خۆی لەخۆیدا خوڵقاندنی زەمەنێکی 
نوێ بوو، لەم فەزا نوێیەدا لەسەرای ئازادیی ئەکتەری نوێی سیاسیی وئەکتیڤیستی 
کۆمەڵایەتیی وئایینیی نوێمان بینی کە تەعبیریان لەخۆیان کرد. چیتر پیرێژنەکانی 
ئێمە، ئەوانە نەمابوون بۆ بەختی ڕەشی نەوەکانیان بگرین، بەڵکو هاتنە سەرجادە 
لە  حیزبایەتیی  هیرارکیەتی  وستەمی  ناعەدالەتیی  دژی  لە  سەنگەرەوە  نێو  وچوونە 
کوردستاندا. مەلا گەنجەکانمان نەک هەر دژایەتیی عەلمانیەکانیان نەکرد، بەڵکو هاتن 
خاڵی هاوبەشیان دۆزیەوە و لە گەڵیاندا خەباتیان کرد، لێرەوە من پێموایە وشەی 
)خەباتکردن( چەندە ماناکانی خۆی لەم ساڵانەی دواییدا ونکردبوو، چەندە ئەم وشەیە 
لەگەڵ دنیای پۆست مۆدێرندا بۆتە مۆدێلێکی بەسەرچوو، ئەوەندە ئەم وشەیە جارێکی 
تر بازی هەڵدایە نێو ژیانی ئێمە ولە خۆپیشاندانەکاندا نوێبۆوە. ئەم خەباتگێڕە نوێیانە 
زەمەنێکی تریان خوڵقاندووە، زەمەنیک هێشتا تێیدا دەژین، لەبەر ئەوە گەڕانەوە بۆ 

زەمەنی سیاسیی و کلتووریی پێش حەڤدەی شوبات مەحاڵە.{.
من هەر لە سەرەتاوە دەپرسم ئایا ئەگەر ئێمە لە )هایدیگەر(ەوە دەست پێ بکەین و لە 
تێگەیشتنی ئەو فەیلەسوفەوە لە زەمەن بڕوانین، بەو ئەنجامە دەگەین، کە )ئیسماعیل 
حەمەئەمین( پێی گەیشتووە؟ ئایا فەلسەفەی )هایدیگەر( لەناو ئەو وەسفە سادە و 

ڕووکەشەدا جێگای دەبێتەوە؟ ئایا ڕاستە زەمەنێکی نوێ لە کوردستان هاتووە؟ 
ئینجا دەنووسێت: }بۆچی هەولێر نەجوڵاو خۆپیشاندانی نەکرد؟ دیارە بەشێکی زۆرمان 
خۆمان بەو ڕستە سیاسییە ڕازی دەکرد کە هەولێر لە ژێر ستەمێکی گەورەی پاراستندا 
دەناڵێنێت و پارتیی بەدەستێکی ئاسنین ئەو شارەی خەفەکردووە. ئەم قسەیە بەشێکە 
لە هەقیقەت، بەڵام هەمووی نییە. دیوێکی دیکەی هەقیقەتەکە ئەوەیە گەر شارێک 
بیەوێت ڕاپەڕێت، خۆپیشاندان بکات، پرس بەکەس ناکات و لە هیچیش ناترسێت. 
نموونەی ڕاپەڕینی بەهاری ١٩٩١ لەدژی بەعس باشترین نموونەیە، بەڵام لە ڕووداوەکانی 
ئەم دواییەدا، بە پێچەوانەی ئەزموونی میسر و تونس و سوریا و لیبیاوه‌، شارەکانمان 

دابەشبوون بە دوو بەش، بەشێک لە سەرجادەکان دژی گەندەڵیی خۆپیشاندانی کرد 
و بەشێکیش تەنانەت نەک وەک شار، بەڵکو نوخبەی ڕۆشنبیرانی شارەکەش ڕۆڵی 
تەماشاکاریان هەبوو. تەنانەت نوسینی گوتارو پشتگیریی ڕۆشنبیرانی هەولێر شەرمنانە 
وسەیر بوو، ئەمە ئەو هەقیقەتەیە، کە دیوێکی تاڵی خۆپیشاندانەکانی کوردستان بوو. 
بەتایبەت  کرد،  گەمەی خۆی  کوردیی  دەسەڵاتی  تەماشاکارە شەرمنانە  ئەم  لەسەر 
پارتیی لەڕووی سیاسییەوە ئەم خۆپیشاندانەی خستە سەرشانی خراپی حکومەتی 
یەکێتیی وباشیی حکومەتی خۆی لە هەولێر. هەرچەندە ئەم گەمەیە ناتوانێت ڕێگربێت 
لەو زەمەنە تازەیەی کە خۆپیشاندان لەگەڵ خۆیدا هێناوێتی، بەڵام لەهەمانکاتیشدا 
و  لۆکالییە  تاڕادەیەک  ئۆپۆزیسیۆنێکی  کە  وەدەرخست  ئۆپۆزیسیۆنیشی  تراژیدیای 
توانای جوڵاندنی شەقامی شارەکانی تری نییە. ئەم خاڵە چەندە نێگەتیڤە، ئەوەندەش 
ئەوە دەسەلمێنێ کە خۆپیشاندان لە دەرەوەی ئۆپۆزسێۆن ڕوویداوە و لە دیالۆگیشدا 
هەردوولا، ئۆپۆزیسیۆن ودەسەڵاتیش بەرامبەر ئەو ڕۆحە نوێیەن، ئەو خێوە نوێیەن، 
کە بەسەر سیاسەتدا دەسوڕێتەوە وهێورنابێتەوە تاوەکو پشێوییەکەی دانەمرکێتەوە.{
)ئیسماعیل حەمەئەمین( لەلایەک دژی دابەشبوونی شارەکانە و لەلایەکی دیکە خۆی 
نەک هەر ئەو دابەشکردنە دەکات، بەڵکو پێی وایە شتێک هەیە بە ناوی)ڕۆشنبیرانی 
هەولێریی!!(، کە تەنانەت)نوخبە(کەیشیان)گوتار و پشتگیرییان شەرمن و سەیر(ە.

فاکتەری جیاواز  هەندێک  و دەشێت  هەیە  تایبەتمەندیی خۆی  هەر شارێک  ڕاستە   
تایبەتمەندییەدا ببینن، بەڵام هەرگیز ئەوە کاری  ڕۆڵی خۆیان لە دروستکردنی ئەو 
ڕۆشنبیر نییە ئەو ئەنجامانە وەک شتی جێگیر و یەقین سەیر بکات و نەچێتە ناو 
لە سەرجەمی گوتارەکەیدا  وردەکارییەکانەوە. وەک گوتمان)ئیسماعیل حەمەئەمین( 
بەوە گەیشتووە، کە)هەولێر!!( شارێکە ناجووڵێت و)نوخبەی ڕۆشنبیرانی هەولێر!!(
یش گوتارەکانیان سەیر و شەرمنانەیە، کە ئەمە ناونیشانەکەیشی گرتووەتەوە. نکووڵیی 
لەوە ناکرێت، کە ئەم بۆچوونە لەسەر ئاستی شەعبیدا هەیە و گەیشتووەتە ئەوەی بۆ 
نوکتە و پێکەنینیش بڵێن: )هەولێر بە ڤیاگرایش هەڵناستێت(، بەڵام کاتێ ڕۆشنبیر 
نەک هەر ئەو بۆچوونە تێک ناشکێنێت، بەڵکو دەیکاتە هی خۆی و بە ناوی فیکرەوە 
دایدەڕێژێتەوە، ئەوا لێرەوەیە قسەی ئێمە دەست پێ دەکات. ئێمە نامانەوێت ڕاستەوخۆ 
لەو بارەیەوە شتێک بڵێین، بەڵکو بۆ ئەو پرسیارە دەگەڕێینەوە: ئایا ئەگەر لە فەلەسەفەی 
کە  دەگەین،  ئەنجامە  بەم  بڕوانین،  دەکات،  باسی  نوێیەی  زەمەنە  لەو  )هایدیگەر(ەوە 

ئەو پێی گەیشتووە؟ ئەمەیش ئەو پرسیارە بە دوای خۆیدا دەهێنێت: ئایا )ڕۆشنبیرانی 
سلێمانی!!( بۆ )سلێمانی!!( و )ڕۆشنبیرانی هەولێر!!( بۆ )هەولێر!!( دەنووسن و هەر 
یەکەیان بەرگریی لە )شار!!(ی خۆی دەکات؟ ئایا هەر لە بنەڕەتەوە چەمکێک هەیە بە 
ناوی )ڕۆشنبیرانی هەولێر!!(، یان )ڕۆشنبیرانی سلێمانی!!( و ڕۆشنبیرانی هەر شارێکی 
ئایا  گواستووەتەوە؟  نووسینی  ئاستی  بۆ  زارەکییەوە  ئاستی  لە  گوتمان  یان وەک  تر، 

)ئیسماعیل حەمەئەمین( ڕۆشنبیری )سلێمانی!!(یە و هی )هەولێر!!( نییە؟!
بۆ ئەوەی بزانین )هایدیگەر( چۆن لە پێوەندیی نێوان مرۆڤ و زەمەن دەڕوانێت، دەبێت 
سەرەتا هەندێک شت لەو بارەیەوە بگوترێت، بەو مەبەستەی لەژێر ڕۆشناییی ئەمانەدا 
)ئیسماعیل حەمەئەمین( ڕووبەڕووی یەک دوو پرسیار بکەینەوە، چونکە ئەوەی لەبارەی 
تێڕوانینی ئەو فەیلەسووفەوە گوتوویەتی، شتێکی زۆرکەمە. دەمەوێت هەر لە ئێستایشەوە 
و  خوێندووەتەوە  )هایدیگەر(م  گێڕانەوە  ئەدەبی  نووسەرێکی  وەک  من  کە  بڵێم،  ئەوه‌ 
ویستوومە بزانم پێوەندیی نێوان )کات( و )مرۆڤ( لای ئەو چۆن لێک دراوەتەوە، بۆیە 
کە  بزانێت،  پێویستە خوێنەر  بکرێم.  فەیلەسوفە سەیر  ئەو  ڕاڤەکارێکی  وەک  نامەوێت 
ئەمەی من لەبارەی ئەو فەیلەسوفەوە دەیڵێم، شتێکی کەمە، لە کاتێکدا بۆ تێگەیشتن لە 
هەر چەمکێکی فەلسەفەکەی ئەو، پێویستمان بە وردبوونەوەی زیاتر هەیە. بە هەرحاڵ 
ئەوەی دەمەوێت لێرەدا بیگەیەنم ئەوەیە، کە ناکرێت فەلسەفەی )هایدیگەر( بۆ ئاماژەیەکی 
بچووک کورت بکرێتەوە و بهێنرێتە ناو زمانی ڕۆژانە و ڕووداوێکی ڕۆژانەی لەم شێوەیەی 
پێبخوێندرێتەوە وەک ئەوەی )ئیسماعیل حەمەئەمین( کردوویەتی. بێگومان دەزانم ئەو 
سیمایە کەم و زۆر لەم بابەتەی منیشدا ڕەنگ دەداتەوە، مادام باس لە گوتارێک دەکەم، 
کە تێیدا )هایدیگەر( هێنراوەتە ئاستی زمانی ڕۆژانەوە و بۆ جیاکردنەوەی ڕۆشنبیرانی 
دوو شاری وەک )سلێمانی!!( و )هەولێر!!( بە کار هاتووە. )هایدیگەر( خۆی پێی وایە 
مێتافیزیک هەموو شتێک دەگرێتەوە، تەنانەت ئەو پرسیارەیش: )مێتافیزیک چییە؟(. 
بەم پێیە تێپەڕاندنی خودی مێتافیزیک لەناو مێتافیزیکدا دەست پێ دەکات. وەک خۆی 
لەو لێکچەیەی ساڵی ١٩٢٩ لە زانکۆی فرایبۆرگ لەژێر ناونیشانی )مێتافیزیک چییە؟(دا 
پێشکەشی کردووە، دەڵێت: ))هەر پرسیارێکی مێتافیزیکیی هەمیشە کۆمەڵێک گرفتی 
مێتافیزیکیی لە خۆی دەگرێت((. مەبەستمە بڵێم منیش ناچار دەبم بچمە ناو هەندێک لەو 
سادەکارییەی بابەتەکەی )ئیسماعیل حەمەئەمین(ەوە، مادام دەمەوێت ئیشی لەناودا بکەم 

و هەوڵی تێپەڕاندنی بدەم.

مرۆڤ لای )هایدیگەر(، کە بە )دازاین DASEIN( ناو دەبرێت، بەشێکە لە دیاردەکانی 
)بوون(. )دازاین( لای )هایدیگەر( مانایەکی زۆر تایبەتی هەیە، کە لە لایەک بۆچوونی 
)دیکارت( دەداتە دواوە، بەوەی ئەو پێی وابوو مرۆڤ )هۆشیارییە( و لەلایەکی تریش 
کۆنتێکستی ئەو وشەیە دەگۆڕێت. ئەگەر لە فەرهەنگدا بە مانای )شوێنی بوون( بێت، 
ئەوا لای ئەو دەبێتە )Being – there(. بەم شێوەیە )دازاین( بریتییە لە گۆڕینی 
پرسیاری )مرۆڤ چییە؟( بۆ )مرۆڤ کێیە؟(، بۆیە پێی وایە )دازاین( لە خودی مرۆڤ 
ڕەسەنترە. ئەرکی )دازاین( ڕاڤەکردن و ڕێکخستنەوەی دنیایە، بەو مانایەی دنیا دەبێت 
لە ماسکەکانی دابماڵرێت و بە ڕوونی دەربکەوێت. ئەو بوونەوەرە لە دنیادا تەنیا لەگەڵ 
ئەوانی تردا پێوەندیی نییە، بەڵکو لەگەڵ کۆمەڵێک شتی دیکەیشدا ئەو پێوەندییەی 
هەیە، بە ڕادەیەک ناتوانین مرۆڤ و ئەوانی تر بەبێ یەکتر بهێنینە بەرچاومان، بەڵام 
تەنیا مرۆڤ لە توانایدا هەیە لە )بوون(ی خۆی تێبگات، بەوەی تەنیا ئەو دەتوانێت 
لەبارەی )بوون(ەوە پرسیار بکات. بەم پێیە بوونی مرۆڤ بە بوونی ئەوانی ترەوە 
بەندە، بەڵام دەشێ ئەو بوونە ڕاستیی و ڕەسەن بێت و دەشێ ڕووکەش، یان ساختە 
بێت. بوونی ڕەسەن و ڕاستییش لەوەدا دەردەکەوێت، کە خود هەست بە )بوون(ی 
خۆی بکات وەک تاکێکی سەربەخۆ، لە کاتێکدا بوونی ڕووکەش و ساختە ئەوەیە لە 
خودی خۆی دادەبڕێت و لە پرۆسێسی )بەشتبوون Reification(دا دەبێتە بابەت 
و لە کۆمەڵدا دەتوێتەوە، کە ئەمە لای )نیتشە( بە )مێگەل Herd( ناو دەبرێت. بەم 
پێیە بوونی ڕەسەن و ڕاستەقینە لەگەڵ دڵەڕاوکێ و نیگەرانییدا هاوکاتە، بەوەی ئەو 
بوونە ناتوانێت لەگەڵ )ئێستا(ی خۆیدا بگونجێت و لە ئاستی )داهاتوو(یشدا هەست 
بە ترسێکی گەورە دەکات. ئەو ترسە ڕوویەکی دیکەی دڵەڕاوکێ و نیگەرانییە. بە 
 )Nihil( مانایەکی تر ترسە لە مردن، کە دەیکاتە بوونەوەرێکی نامۆ، مادام عەدەم
و )بوون( پێک دەهێنێت. عەدەم هەمیشە  بوونەوەرە  ئەو  واقیعی  نێوان  پێوەندیی 
پرسیاری )هایدیگەر( بووە، بەوەی وەک لە لێکچەی )مێتافیزیک چییە؟(دا پێی وایە 
پرسیارێکە زانست نایەوێت خۆی لێ نزیک بکاتەوە، بگرە بەلاوەی دەنێت، بەڵام لە 
ڕێگای نیەگەرانیی و دڵەڕاوکێیەوە هەستی پێ دەکرێت. لێرەوەیە زەمەنیش بوونێکی 
بۆچوونە  ئەو  دەستبەرداری  )هایدیگەر(  شوێنەوە  لەم  هەیە.  بێکۆتای  و  بێسەرەتا 
ڕۆژانەییە )Vulgar( دەبێت، بگرە بە تەواوی بەلاوەی دەنێت، کە زەمەن بۆ ڕابردوو، 
ئێستا و داهاتوو دابەش دەکات، بەوەی ئەمەیان لەسەر جیاکردنەوەی میتافیزیکیانەی 

نێوان خود و بابەت دامەزراوە، کە ناوەڕۆکێکی کرۆنۆلۆژیانەی هەیە و تەنیا بە یەک 
ئاڕاستەدا دەڕوات. بە بڕوای ئەو )ڕابردوو( بوونی نییە، بەڵکو زەمەن لە )ئێستا(
دا دەست پێ دەکات و هەموو ڕەهەندەکانی زەمەنیش لەوێوە سەر هەڵدەدەن. ئیتر 
)داهاتوو( بریتی نییە لەو کاتەی دەکەوێتە دوای )ئێستا(، وەک چۆن )ڕابردوو(یش ئەو 
 Heidegger and‌‌‌( لە )Lillian Alweiss( .کاتە نییە، کە لێی تێپەڕیوین
the concept of time(دا دەڵێت: ))پێچەوانەی فەلسەفەی باو، هایدیگەر پێی 
وایە کات مانای خۆی لە مردن )Mortal(، نەوەک لە نەمریی )Eternity(ەوە 
وەردەگرێت((. بەم پێیە زەمەن و مەرگ دوو شتی ناو یەک پێکهاتەن. یان با بڵێین 
بە بڕوای )هایدیگەر( ))مردن ئەوە نییە یەکەمجار مرۆڤ لە کاتی نەمانیدا بۆی بێت، 
بەڵکو مردن هەر لە سەرەتاوە بەشێکە لە مرۆڤ. ئەوە ئەزموونێک نییە تەنیا لە ساتی 

سەرەمەرگدا ڕوو بدات، بەڵکو هی سەرتاپێی ژیانە((. 
تاکە  ئێمەیش  هەر  ئەوا  هەیە،  ئەزموونەمان  ئەو  بوونەوەرین  تاکە  ئێمە  ب��ەوەدا 
بوونەوەرین دەزانین مەرگ هەیە، بۆیە ئێمەین کاردانەوەمان لە ئاستیدا هەیە. کەواتە 
ئێمە بەبێ مەرگ ناتوانین هەبین، کە ئەمە مانای خۆبەدەستەوەدان نییە، بەڵکو مانای 
درێژەپێدانە بەو ژیانەی، کە هەڵگری پرسیارە لەبارەی مەرگەوە. ئەو پرسیارەی مردن 
دەکاتە مەتەڵ، نەوەک گرفت و پاڵ بە مرۆڤەوە دەنێت زیاتر لە گریمانێک بۆ ژیان 
دابنێت. لەمەوە )هایدیگەر( لە دژی ئەو ترادیشیۆنەی لە )پارمێنیدیس(ی فەیلەسوفی 
گریکییەوە بۆ )هۆسێرل( ماوەتەوە، دەوەستێتەوە و دەیەوێت ئەوە پێشان بدات، کە 
کات ناتوانێت مانای خۆی لە نەمریی، یاخود لە ژمارەوە وەربگرێت.  شوێنیش ڕەهەندێکە 
 Being( کە هەر چەمکەکە خۆی ئاماژەیەکە بە شوێنیش ،)لە ڕەهەندەکانی )دازاین
there –(، بەوەی تێیدا زەمەن بەردەوامیی و دووبارەکردنەوەی هەمیشەیی خۆی 
درێژە پێ دەدات. )ئێستا( لەناو )دازاین(دا بە جارێ خۆی بۆ )ڕابردوو( و )داهاتوو( 
دەکاتەوە. بەم شێوەیە کات بازنەییە و هەموو زەمەنەکان هاوکاتی یەکترن. مردن مانای 

دەرچوون نییە لە دنیا، بەڵکو لە دەستدانی )بوون(ە لە دنیا.
من هەوڵم دا بە کورتی باس لە چەمکەکانی وەک )مرۆڤ(، )کات(، )شوێن(، )عەدەم( 
و )مەرگ( بکەم، بەو مەبەستەی خوێنەر لەوانەوە بڕوانێتە بۆچوونەکەی )ئیسماعیل 
حەمەئەمین( و بزانێت چەند پێوەندیی بەو چەمکانەوە هەیە. لێرە و لەوێیش بۆیان 
دەگەڕێمەوە و هەوڵ دەدەم لە شوێنی خۆیاندا تەوزیفیان بکەم. ئێستا دەپرسم ئەو 

گوتەیەی، کە پێی وایە زەمەنێکی نوێ لە دایک بووە، چۆن لەگەڵ ئەو پرینسیپەدا 
ڕێک دەکەوێت؟ چۆن فریا دەکەوێت مژدەی زەمەنێکی دیکە بدات؟ )هایدیگەر( لە دوا 
لێکچەیدا پێ لەسەر ئەوە دادەگرێت، کە مەبەست دەستنیشانکردنی زەمان نییە وەک 
بوونەوەرێک یان یەکێکی تر، بەڵکو بە مانایەکی تر گۆڕینی پرسیاری )زەمەن چییە؟(
یە بۆ )زەمەن کێیە؟( و پێی وایە ئەمە ئەو ڕێگایەیە، کە دەکرێت بە شێوەی زەمەنیی 

باس لە زەمەن بکەین. 
 )ئیسماعیل حەمەئەمین( دەست دەخاتە سەر ئەم زەمەنە و دەڵێت: ))لەم فەزا 
نوێیەدا لە سەرای ئازادیی ئەکتەری نوێی سیاسیی وئەکتیڤیستی کۆمەڵایەتیی وئایینیی 
نوێمان بینی کە تەعبیریان لەخۆیان کرد. چیتر پیرێژنەکانی ئێمە، ئەوانە نەمابوون بۆ 
بەختی ڕەشی نەوەکانیان بگرین، بەڵکو هاتنە سەرجادە وچوونە نێو سەنگەرەوە لە 
دژی ناعەدالەتیی وستەمی هیرارکیەتی حیزبایەتیی لە کوردستاندا. مەلا گەنجەکانمان 
نەک هەر دژایەتیی عەلمانیەکانیان نەکرد، بەڵکو هاتن خاڵی هاوبەشیان دۆزیەوە ولە 

گەڵیاندا خەباتیان کرد((.
ئەو گەشبینیی و پێشبینییەی )ئیسماعیل حەمەئەمین( سەرچاوەکەی )هایدیگەر( 
بین،  نادات گەشبین  لە کاتێکدا )هایدیگەر( ڕێگامان  ئاماژەی پێ داوە،  نییە وەک 
بەڵکو ئەو حەماسەیە، کە لەگەڵ هاوار و ناڕەزایی جەماوەردا هاتووەتە کایەوە. ئەو 
حەماسەی تینوێتیی بەشێکی زۆر لە ڕۆشنبیرانی ئێمەی شکاند و ڕێگای دان درووشمە 
پەنگخواردووەکانی ناخیانی تێدا خاڵی بکەنەوە. وەک من لێی تێدەگەم )ئیسماعیل 
حەمەئەمین( کات و شوێنی لە دەرەوەی خۆی هێناوەتە بەرچاو، وەک بڵێی پێی وا بێت 
ئەوانە نەک هەر دوو شتی جیاوازن، بەڵکو دەشێت شوێنێک )هەولێر!!( لە شوێنێکی 
دیکە )سلێمانی!!( جیا بکرێتەوە. دەتوانم بڵێم ئەو کۆنسێپتەی )هایدیگەر( دوورونزیک 
حەمەئەمین(  )ئیسماعیل  بڵێم  نییە  مەبەستم  نەهاتووە.  کار  بە  خۆیدا  شوێنی  لە 
لە فەلسەفەی )هایدیگەر( بێئاگایە، چونکە من لە نزیکەوە دەیناسم و خوێنەرێکی 
باشی بوارە جیاوازەکانی مەعریفەیە. بەشێکی زۆر لە نووسەرانی سەر بە نەوەکەی 
بە  ئەو  بەڵام  کردووە،  تەرخان  نووسین  بۆ  خۆیان  و  هێناوە  خوێندنەوە  لە  وازیان 
لێکۆڵینەوەکانیدا ڕەنگیان داوەتەوە.  جیددی دەخوێنێتەوە و ئەمەیش بە ڕوونی لە 
ئێمە تەنیا باس لەم گوتارەی دەکەین. پارادۆکس لێرەدا ئەوەیە، کە )هایدیگەر( لە 
ڕێگای هێنانی پێناسەیەکی دیکەوە بۆ زەمەن ویستوویەتی مرۆڤ لەوە بە دوور بگرێت، 

کە بۆ مەبەستی ئیدۆلۆجی بخرێتە کار، بەوەی لەوێدا تەنیا دەبێتە بابەت و خودی 
خۆی لە دەست دەدات، وەک ئەوەی ئایدۆلۆجییە تۆتالیتاریزمەکان کردوویانە، کەچی 
)ئیسماعیل حەمەئەمین( بۆ مەبەستێکی زۆر بچووکی ئیدۆلۆجی خودی )هایدیگەر( 
بە کار دەهێنێت. لای ئەو )هەولێر!!( و )ڕۆشنبیرانی هەولێر!!(یش کراونەتە بابەت 
و خودی خۆیان لە دەست داوە. ئەوەی ماوەتەوە ئەو حوکمەیە، کە بۆیان دەردەکات 
تێگەیشتنە  بەو  حەمەئەمین(  )ئیسماعیل  گوتم  پێشتر  وەک  دەنێت.  لاوەیان  بە  و 
باوەی، کە لەسەر ئاستی شەعبیدا هەیە و پێی وایە )هەولێر!!( شارێکی مردووە و 
)هەولێرییەکان!!( هیچیان لە باردا نییە، ڕازی بووە و تەنانەت گەیشتووەتە ئەوەی بڵێ 
)ڕۆشنبیرە نوخبەکان!!(یشیان )شەرمن و سەیر(ن. بە کورتی بڕوای وایە )هەولێر!!(، 
)هەولێرییەکان!!( و )ڕۆشنبیرانی هەولێر!!( هیچ شتی دژ بە یەکیان لە ناخی خۆیاندا 
هەڵنەگرتووە، بەڵکو ئەمانە حەقیقەتن و نابێت دەستکاریی بکرێن، بەڵکو بە پێچەوانەوە 
دەبێت وەک خۆیان و بە هەمان کۆنتێکستی زارەکیی بە کار بهێندرێنەوە، تەنانەت 
ڕازی  تێگەیشتنە  بەو  و سەربەخۆ  ڕۆشنبیری جیددی  گوتاریش.  ناونیشانی  بکرێنە 
نابێت و ئەو هۆکارانە دەبینێت، کە ڕێگرن لەوەی خەڵک لەو شارە، نەوەک خەڵکی ئەو 
شارە، وەک خەڵک لە سلێمانی، نەوەک خەڵکی سلێمانی بێنە سەر شەقام و ناڕەزایی 
دەرببڕن. )هایدیگەر( لە سەرەتای کتێبی )پرینسیپی هۆکار(دا دەنووسێت: ))هیچ 
دەڵێت: ))پرینسیپی  کتێبدا  هەمان  بەشی چوارەمی  لە  نییە((.  هۆکار  بێ  شتێک 
هۆکار، کە بە شێوەیەک لە شێوەکان بۆ هەموو شتێک دەست دەدات، نەک هەر بواری 
پرۆسێسی سرووشتیی )The realm of natural processes( دەگرێتەوە، 

بەڵکو دەخزێتە ناو ئەو بوارەیشەوە، کە ئەمڕۆ ئێمە ناوی دەنێین مێژوو((. 
ئەگەر )ئیسماعیل حەمەئەمین( )هایدگەرییانە( لە )مێژوو(ی ئەو بیست ساڵەی هەولێر 
ئەو  لێکۆڵینەوەیەک  هیچ  بێ  نەوەک  بگەڕێت،  هۆکارەکان  لە  دەبێت  ببێتەوە،  ورد 
ئەنجامە بە دەستەوە بدات، لە کاتێکدا ئەرکی ڕۆشنبیر تەنیا ورووژاندنی پرسیارە، 
نەوەک بە دەستەوەدانی ئەنجام، مادام ئەنجام واتای کۆتایی و داخستن دەگەیەنێت. 
تیرۆری  ئاب،  سیویەکی  حزبەکان،  شەڕی  کۆچڕەو،  ڕاپەڕین،  هۆکارەکانی  دەبووایە 
ئیسلامیی و زۆری تری بخستایەتە بەرچاو، کە ڕاستە هەندێک لەو هۆکارانە لە هەموو 
شارەکانی دیکەیشدا هەن، بەڵام وەک پێشتر گوتم هەر شارە و تایبەتمەندیی خۆیی 
هەیە. بە پێی تێگەیشتنی )ئیسماعیل حەمەئەمین( )هەولێر!!( قەوارەیەکی یەکگرتوو 

و هاوڕێکە و دەبێت هەموو پێکهاتەکانی وەک یەک بخوێندرێنەوە. مادام دەستەڵاتەکەی 
گەندەڵ و ستەمکارە، ئەوا نە خەڵکەکە توانای جووڵەیان هەیە و نە ڕۆشنبیرەکەیشی 
بوێر و نۆرماڵە. لێرەدا قوفڵێک لە زەمەن دەدات و ئێرە بە دوا وێستگەی ئەو زەمەنە 
دەزانێت، کە ئەمەیش پێچەوانەی بۆچوونی )هایدیگەر(ە، بەوەی ئەو فەیلەسوفە پێی 
وایە }زەمەن بوونێکی بێسەرەتا و بێکۆتای هەیە{ و })ڕابردوو( بوونی نییە، بەڵکو 
زەمەن لە )ئێستا(دا دەست پێ دەکات و هەموو ڕەهەندەکانی زەمەنیش لەوێوە سەر 
هەڵدەدەن. ئیتر )داهاتوو( بریتی نییە لەو کاتەی دەکەوێتە دوای )ئێستا(، وەک چۆن 

)ڕابردوو(یش ئەو کاتە نییە، کە لێی تێپەڕیوین.{.
هەموو ئەوانە پاساو نیین بۆ بێدەنگبوونی ڕۆشنبیر لەو شارە، بەڵێ، ڕۆشنبیر لەو 
شارە، نەوەک )ڕۆشنبیری هەولێریی!!( وەک )ئیسماعیل حەمەئەمین( ناوی دەبات. 
دواتر هەوڵ دەدەم وردتر باس لەو بێدەنگییە بکەم، کە پێوەندیی بەو ڕۆشنبیرەوە هەیە 
وەک )خود(ێک، نەک وەک ئەوەی خەڵکی چ شارێکە. بە مانایەکی تر ئەو ڕۆشنبیرە 
شەش  زۆرە.  لەوێ  نموونەیشی  و  دەبوو  بێدەنگ  هەر  بووایە  )سلێمانی!!(یش  لە 
ساڵ لەمەوبەر لە گفتوگۆیەک لەگەڵ )گۆران عەبدولڵا(دا، کە دواتر لە شێوەی گوتار 
دامڕشتووەتەوە و ناوم ناوە )پێوەندیی نێوان ڕۆشنبیر و دەستەڵات لەدوای ڕاپەڕینەوە( 
باسم لەوە کردووە، کە ئەو ڕۆشنبیرە لەژێرەوە پەیمانی نهێنیی لەگەڵ دەستەڵاتدا 
بەستووە و نایەوێت ئەو پەیمانە بشکێنێت. لە گوتارێکی دیکەمدا لەژێر ناونیشانی 
ڕۆشنبیرە  لەو  ڕەخنەم  دووبارە  دەستوور(  تێپەڕاندنی  دوای  کۆنتراکتی  )ڕۆشنبیری 
بێدەنگە گرتووەتەوە. بەڵام ئەوە تەنیا خوێندنەوەیە بۆ دیاردەیەک، نەوەک بۆ تاک بە 
تاکی ڕۆشنبیری بێدەنگ. هەرگیز لەگەڵ ئەوەدا نیم هەموو بێدەنگییەک وا لێکبدرێتەوە، 
کە پێوەندیی بەو پەیمانە نهێنییەوە هەیە. قسەکردن لەبارەی )دەنگ( و )بێدەنگی(
یەوە باسێکی قووڵە و لەناو ئەو پێوەرە سیاسیانەدا جێگای نابێتەوە، کە هەندێک بە 
کاریان دەهێنن. دەستەڵات تەنیا لایەنی سیاسیی ناگرێتەوە، بەڵکو کۆمەڵێک لایەنی 
دیکەیشی هەیە، کە ڕۆشنبیر بە ڕێگای جیاواز ڕووبەڕوویان دەبێتەوە. دەشێ لە شیعر 
و چیرۆکدا ئێمە بە زمانی ئیستاتیکا ڕووبەڕووی کۆمەڵێک دەستەڵات ببینەوە و شەڕیان 
لەگەڵ بکەین. ئەمەیش هەر )دەنگ(ە و )بێدەنگی( نییە. بە لایەکەی تریشدا نابێت 
ئەو درووشم و هوتافانە فریومان بدەن، کە هەندێک ڕۆشنبیر پەنایان بۆ دەبەن، لە 
کاتێکدا ئەوانە لە بەرانبەر کۆمەڵێک دەستەڵاتی دیکەدا بێدەنگن. دەشێ ئەوانە ناویان 

گەورە بێت، بەڵام هیچ پڕۆژەیەکی فیکری و ڕەخنەییان نەبێت و نەتوانن خوێندنەوەی 
قووڵ بۆ کایەکانی مەعریفە بکەن. ڕۆشنبیری داهێنەر ناتوانێت ڕۆشنبیرێکی دژ بە 
دەستەڵاتەکان نەبێت چ لەو کاتەی لەسەر شەقام ناڕەزایی دەردەبڕێت و چ لەو کاتەی 
باوی  دەربڕینی  و  زمان  ببنە  دەربڕینی  و  زمان  بدات  ڕێگا  ئەوەی  بێ  دەنووسێت، 
کۆمەڵگا. دواجاریش ئەوەی پێوەرە بۆ داهێنانی ڕۆشنبیر ئەو بەرهەمە ڕەخنەییانەن، 
کە خۆی بۆ تەرخان کردوون، ئینجا چ بەرهەمی ئەدەبی بن و چ لێکۆڵینەوە، نەوەک 
ئەو هوتافە سیاسییانەی لەسەر شەقام و لە کەناڵەکانی ئۆپۆزیسیۆندا کێشاونیەتی. بە 
مانایەکی تر دەشێ مرۆڤ لە ڕێگای گوتنەوەی درووشم و کێشانی هوتافەوە لە کاتی 
خۆپێشاندانەکاندا هەڵوێست بنوێنێت و وەک مرۆڤێکی یاخییش ڕووبەڕووی دەستەڵاتی 
سیاسیی ببێتەوە، بەڵام هوتاف و درووشم ناتوانن هیچ کەسێک بکەنە ڕۆشنبیر، با ئەو 

کەسە لەسەر ئاستی شەعبیدا خاوەنی ناوبانگی گەورەیش بێت.
 گوتمان )ئیسماعیل حەمەئەمین( )هەولێر!!( وەک قەوارەیەکی یەکگرتوو و هاوڕێک 
دەبینێت و جیاوازیی لەنێوان ئاست و پێکهاتەکانیدا ناکات. ئەمە ئەو شتەیە، کە )دێریدا( 
نەک هەر دژی دەوەستێتەوە، بەڵکو دەیەوێت خۆی و بونیادەکەیشی هەڵبوەشێنێتەوە. 
بەوەدا )دێریدا( بەشی هەرە زۆری تەمەنی خۆی بۆ هەڵوەشاندنەوەی بنەمای مێتافیزیکا 
تەرخان کردووە و دەیەوێت تێکی بدات، ئەوا دەبێت لەسەر مێتۆدی هەڵوەشاندنەوە 
بکەین.  هەڵوێستە  پۆستمۆدێرنیزم  فەیلەسوفەی  ئەو  )Deconstruction(ی 
)لەگەڵ پارێزی زۆرم بۆ وشەی مێتۆد، بەوەی مێتۆد خۆیشی دەبێت هەڵبوەشێتەوە(. 
مەبەستمە لەم ڕوانگەیەشەوە سەرنج لە گوتارەکەی )ئیسماعیل حەمەئەمین( بدەین، کە 
لەسەر یەقین دایمەزراندووە، لە کاتێکدا )دێریدا( شەڕێکی گەورە لە دژی دابەشکاریدا 
 )Logocentrism( هەر دوو چەمکی سێنترالیزمی ئەقڵ )دەکات. لێرەدا )دێریدا
کار  بە   )Phallogocentrism( نێرینە(  )ئەندامی  شەبزووز  سێنترالیزمی  و 
دەهێنێت، کە دەبنە هۆی دابەشکاریی. مەبەستی لە یەکەمیان ئەو ئەقڵانییەتەیە، کە 
مۆدێرنیزم لە پشتی وەستاوە. ئەمەیان خۆی شێوەیەکی دیکەی مێتافیزیکە، بەوەی هەر 
شتێک دەداتە دواوە، کە لەگەڵ ئەو ئەقڵەی خۆیدا ڕێک ناکەوێت، وەک چۆن دووەمیان 
مانای ئەوەیە ئەندامی نێرینە سێنتڕاڵی تێڕوانینی پیاوە، بەوەی پیاوی فالۆکراتیی، 
واتە ئەو پیاوەی شانازیی بە ئەندامی نێرینەیەوە دەکات، هەر شتێک بە کەم دەزانێت و 
نایەوێت دانی پێدا بنێت، کاتێ لەگەڵ ئەقڵی خۆیدا نایەتەوە. واتە پیاو حەقیقەتی خۆی 

لە شەبزووزیدا دەبینێت و پێی وایە ئەمە لە بەرانبەر شەنتووزی ژندایە، کە هی ئەو 
نرخی نییە، یان نرخێکی کەمتری هەیە. ئەمە دابەشکردنی نێوان ڕەگەزی نێر و مێیە و 
)دێریدا( وەک هەر چەمکێکی دیکەی مێتافیزیکی هەڵیدەوەشێنێتەوە. بە هەرحاڵ بە پێی 
تێڕوانینی ئەو فەیلەسوفە هەڵوەشاندنەوە هەموو تێکستێک دەگرێتەوە، بە چاوپۆشین 
لە شێوە و قەبارەی ئەو تێکستە، لە کاتێکدا تێکڕای کایەکانی کەلتووریی و فەلسەفیی 
وەک تێکست سەیر دەکات، بگرە پێی وایە هیچ شتێک ناکەوێتە دەرەوەی تێکستەوە. 
بە مانایەکی تر سەرجەم ئەو چەمکانەی لە بواری ئابووریی، کۆمەڵایەتیی، سیاسیی، 
ئەدەب و زۆری ترەوە بە کار دەهێندرێن، تێکستن و دەبێت هەڵبوەشێندرێنەوە. مێتۆدی 
هەڵوەشاندنەوە لە ئاستی فۆنۆسێنتریزم)Phonocentrism(دا هەڵوێستە دەکات، 
کە ئەوەیان پێی وایە دەنگ و ئاخاوتن دەکەونە سەرووی)superior to( زمانی 
نووسینەوە، یان بە مانایەکی تر ئەوانە لە نووسین گرنگترن. ئەو بڕوای وایە ))نووسین 
ئەو  ئەمە  لە خۆیشی دەگرێت((.  بگرە  هاوشانیشیەتی،  و  ئاخاوتن  دەکەوێتە پێش 
کەلتوور و تێگەیشتنە ستانداردەی ڕۆژئاوایە، کە )دێریدا( دەیەوێت هەڵیبوەشێنێتەوە. 
 Binary( واتە ئێمە هەمیشە لە ئاستی تێکستەکاندا ڕووبەڕووی دوالیزمە دژەکان
نووسین،  نائەقڵ، قسە/  ئەقڵ/  ڕۆح/ جەستە،  وەک  دەبینەوە   )Oppositions
زۆری  و  ناشیرین  جوان/  خراپ،  چاک/  مردن،  ژیان/  سپی،  ڕەش/  سارد،  گەرم/ 
تر، کە مێتافیزیکا لەو ڕێگایەوە مانای پێشوەختی خۆی دەسەپێنێت، مانایەک، وا 
Homo�( هاوڕێک  و   )Coherent یەکگرتوو)  قەوارەیەکی  دەردەخ��ات  )خۆی 
لە شێوەی حەقیقەتێکی  دواجار  ئەقڵ،  بووەتە سێنتراڵی  و  هەیە  geneous(ی 
لە  تەنانەت  نییە،  هاوڕێک  تێکستێک  ))هیچ  ئەو  بڕوای  بە  دەردەکەوێت.  نەگۆڕدا 
هێزێکی  کاردا،  هێزێکی  لەگەڵ  هاوکات  ستاندارەکانیشدا  زۆر  مێتافیزیکییە  تێکستە 
هەڵوەشاندنەوەی ئەو تێکستەیش هەیە((. بۆیە دەیەوێت شتە دژ بە یەکەکانی ناویان 
)Contradictions( دەربخات. دیارە مەرج نییە ئەو دوالیزمانە بە یەکەوە هاتبن، 
بەڵکو مەسەلەکە پێوەندیی بە ئامەدەگی )Present(یەوە هەیە، بەوەی هەر کاتێ 
یەکەممان هەیە، ئەوا دووەمیشمان وەبیر دێتەوە، بەڵام بە هێزێکی کەمتر، یان بە 
)نائامادە(  وەک  )نووسین(  و  ئامادە  وەک  )دەنگ(  شێوەیە  بەم  نزمتر.  پلەیەکی 
سەیر کراوە، بۆیە )دێریدا( جەخت لەسەر نووسین دەکات و دەیەوێت لەو ڕێگایەوە 
دەستەڵاتی )دەنگ( تێک بشکێنێت. لەلایەک ئەو بونیادە هەڵدەوەشێنێتەوە، کە دال 

)signifier( و مەدلوول )signified( لە خۆی دەگرێت، بەو مەبەستەی پێوەندیی 
نێوان ئەو دووانە نەهێڵێت و ئیتر دال هیچ ئاماژەیەک بە مەدلوول نەکات و لە لایەکی 
دیکەوە ڕایەڵی نێوان تێکست و واقیعیش ناهێڵێت. بە بڕوای )دێریدا( نووسین گۆڕینی 
تێکست  نووسین  مانایەی  بەو  فیزیک،  ئاستی  بۆ  مێتافیزیکەوە  ئاستی  لە  تێکستە 
دەگۆڕێت و لە خۆیدا بەرجەستەی دەکات، مادام نووسین پشت بە هەندێک ماتریالی 
وەک پیت، کاغەز و شتی دیکە دەبەستێت و لە ڕێگای ئەوانەوە درێژە بەو مانایانە 
دەدات، کە بە دەستی هێناون. لەمەوە جیاوازیی دێتە کایەوە و گریمان و لێکدانەوەی 

جۆراوجۆر دەخاتە بەردەمی خوێنەر.
تیۆری  ئاخۆ  نییە،  ئەوە  بیڵێم،  دێڕەوە  ئەو چەند  ڕێگای  لە  ئەوەی من مەبەستمە 
هەڵوەشاندنەوە چاکە، یان خراپ، لەگەڵیم، یان دژیم، لە کاتێکدا لە فیکردا تەنیا 
ئاڕاستە هەیە و ئاڕاستەکانیش هەوڵن بۆ دۆزینەوەی ڕێگای تر و گریمانی زیاتر. بە 
Metaphysic of Pres� ئامادە) مێتافیزیکای  داوە  هەوڵی  )دێریدا(  )کورتی 
کاتێکدا  لە  دام��ەزراوە،  دوالیزمەکان  بنەمای  لەسەر  کە  هەڵبوەشێنێتەوە،   )ence
)ئیسماعیل حەمەئەمین( دەیەوێت )سلێمانی!!( لە بەرانبەر )هەولێریی!!( دابنێت. 
واتە بیانکاتە دوو شتی دژی یەک. لێرەدا ئێمە قسەمان لەبارەی ئەو ئاڕاستەیەیە، کە 
)ئیسماعیل حەمەئەمین( لە گوتارەکەیدا گرتوویەتیە بەر، بەوەی نەک هەر نایەوێت ئەو 
تێگەیشتنە ڕووکەشە تێبپەڕێنێت، کە ئیدۆڵۆگیی لە پشتیەوە چاوانی کراوەن، بەڵکو 
دەیکاتە یەقینێک و بەرگریی لەو یەقینە دەکات. نەک هەر نایەوێت خوێندنەوەی جیاواز 
و گریمان بخاتە بەردەمی ئێمە، بەڵکو )هەولێریی!!( و )هەولێرییەکان!!( دەخاتە ناو 

چوارچێوەیەکی کۆنکرێتبەندەوە و سنووری ئەزەلییان بۆ دەکێشێت.
مێژوو، جیۆگرافیا، سۆسیۆلۆجیا.  لەوانە  دادەمەزرێت  کۆمەڵێک چەمک  لەسەر  شار 
ئەگەر هەر زۆر بە سادەیی لە ڕووی مێژووییەوە لە شاری )هەولێر( بڕوانین، ئەوا خۆمان 
لە بەردەم کۆمەڵێک وردەکاریی و شتی دژ بە یەکدا دەبینینەوە. وەک پێشتر گوتمان 
دەبێت هۆکارەکانی ئەو مێژووە بدۆزینەوە. )دێریدا( پێی وایە هیچ وشەیەک لە خودی 
خۆیدا مێتافیزیکیی نییە، بەڵکو ڕێگای بە کارهێنانی وا دەکات ببێتە مێتافیزیکیی. وشەی 
)مێژوو( لای )دێریدا( مەحکوومە بە تێڕوانینی مێتافیزیکییانەوە. ئەگەرچی پێی وایە 
شتێک بیرچوونەوەی نەبێت، مێژووە، بەڵام لەو بڕوایەشدایە چەمکی مێژوو لە لایەن زۆر 
لە فەیلەسوف، مێژوونووس و مێژوونووسانی فەلسەفەیش بە شێوەیەکی مێتافیزیکیانە 

کاری پێ کراوە. ئەو تێڕوانینەی )ئیسماعیل حەمەئەمین(، بەوەی )هەولێریی!!( و 
)هەولێرییەکان!!(ی خستووەتە ناو چوارچێوەیەکی دیاریکراوی مێژووییەوە، لە وەهمێک 
زیاتر نییە، مادام ئەو مێژووە پابەندە بە کۆمەڵێک فاکتەری دیکەوە و لە ناخی خۆیدا 

کۆمەڵێک شتی دژ بە یەک )Contradictions(ی هەڵگرتووە.
 )Eurocentrism( بە مەبەستی تێکشکاندنی سێنترالیزمی ئەورووپی )دێریدا(
بایەخ بە کەلتوورە جیاوازەکانی وەک ژاپۆن، هیند، عەرەب و زۆری تر دەدات، کە وەک 
خۆی دەڵێت ئەمانەی هەر لە چوارچێوەی هەڵوەشاندنەوەدا کردووە. هەوڵی داوە لەو 
ڕێگایەوە هەموو ئەو چەمکانە تێک بشکێنێت، کە گوتاری مێتافیزیکییانەی ڕۆژئاوایان 
)هەولێرییەکان!!(،  و  )هەولێر!!(  )دێریدا(  تر لای  مانایەکی  بە  دام��ەزراوە.  لەسەر 
)سلێمانی!!( و )سلێمانییەکان!!( مێتافیزیکین و بۆ ئەوەن هەڵبوەشێندرێنەوە، نەوەک 
وەک حەقیقەتی یەکگرتوو و هاوڕێک بە کاریان بهێنین و شەڕیان لەپێناودا بکەین. 
)ئیسماعیل حەمەئەمین( خۆی لەناو سێنترالیزمی )سلێمانی!!(دا قایم دەکات و پێی 
وایە لە دەرەوەی ئەوێدا هیچ شتێکی دیکە نییە، ئەگەر هەیشبێت ئەوا )شتی سەیر و 
شەرمنانە(ن. ئەمە ئەو ئاڕاستەیەیە، کە بۆ من جێگای ڕەخنەیە، نەوەک ئەوەی چۆن 
بیر لەو مەسەلەیە دەکاتەوە، لە کاتێکدا وەک گوتم لە ئاستی شەعبیدا ئەو گوتەیەی 
و  ترسنۆکن، شەرمنن  دەبەنگن،  هەیە: )هەولێریی  کە  زاڵەی،  گوتارە  لەو  بەشێکە 
هەر بۆ نوکتە باشن(. ئەو شتێکی نوێی لەو بارەیەوە نەگوتووە، بەڵکو بۆچوونێکی 
ستانداردی نووسیوەتەوە، بەو مەبەستەی بیکاتە شتێکی چەسپاو و نەگۆڕ، لە کاتێکدا 
دەبووایە شتە دژەکانی ناو ئەو تێکستەی هەڵبوەشاندایەتەوە و بونیادەکەی نەهێشتایە.
ناکرێت  و  گۆڕاندایە  لە  تر  شارێکی  هەر  وەک  )هەولێر!!(  جیۆگرافییەوە  ڕووی  لە 
وەک زۆنەیەکی چەسپاو سەیری بکەین. تاکو حەفتاکانیش )هەولێر( تەنیا قەڵات و 
دەوروبەری قەڵاتی دەگرتەوە. )هەولێریی!!( تەنیا بۆ )تورکمان!!( بە کار دەهات. لە 
هەشتاکان ئەو تێگەیشتنە گۆڕانی بە سەردا هات. لە نەوەدەکانەوە گۆڕانی تر و لە 
دوای ڕووخانی ڕژێمی بەعسەوە گۆڕانی زۆر گەورەتر بە سەر جیۆگرافیای ئەو شارەدا 
هات. پرسیار ئەوەیە چۆن )ئیسماعیل حەمەئەمین( دەتوانێت لە ڕێگای جیۆگرافیاوە 

)هەولێریی( دەستنیشان بکات؟
ئایا )هەولێر( هەمان پێکهاتە و سیمای سۆسیۆلۆجییانەی جارانی هەیە؟ نەوەیەک لە 
دوای ڕاپەڕینەوە لەو شارە لە دایک بووە و ئێستا تەمەنیان لە سەرووی هەژدەوەیە، کە 

دایکوباوکیان لە ئەنجامی گۆڕانکارییە سیاسییەکانەوە لە شارەکانی ترەوە بە تایبەتی 
لە )سلێمانی!!(یەوە بۆی هاتوون. کۆمەڵێک نووسەر و ڕۆشنبیر لە ماوەی ئەو بیست 
قسەکردنی  زمانی  بوونە.  نیشتەجێ  تێیدا  و  کردووە  لە )هەولێر!!(  ڕوویان  ساڵەدا 
ڕۆژانەی )هەولێر!!( هەرگیز ئەوەی جاران نییە. پێوەندییە کۆمەڵایەتییەکان بە تەواوی 
گۆڕاون، کە ئەمە باسێکی سەربەخۆیە و مەبەستم نییە بچمە ناو وردەکاریەکانییەوە، 
بەڵام دەپرسم ئایا )هەولێر!!(ی جاران، نەک هەر خۆی، بەڵکو شوێنەواریشی ماوە؟ 

دەکرێت لە زۆر ڕووی دیکەوە باس لەو گۆڕانکارییانە بکەین.
دواجار دەگەینە ئەوەی بڵێین )ئیسماعیل حەمەئەمین( باس لە شتێک دەکات و ڕەخنەی 
لێ دەگرێت، کە بوونی نییە. نەخێر، )هەولێر!!(، )هەولێریی!!(، )هەولێرییەکان!!( و 
)ڕۆشنبیرانی هەولێر!!( بوونیان نییە، بەڵکو ئەوەی هەیە خەڵکێکن، کە لە ماوەیەکی 

دیاریکراوی زەمەنیدا لەو شوێنە دەژیێن، ئەو شوێنەی لە گۆڕانی بەردەوامدایە.
گریمان خوێندنەوەکەی ئەو دروستە و )نوخبەی ڕۆشنبیرانی هەولێر!!( شەرمن و سەیرن، 
بەڵام ئایا نموونەی ئەمانە لە )سلێمانی!!(یش نیین؟ ئایا )ڕۆشنبیرانی سلێمانی!!( 
تێکڕایان ڕژانە سەر شەقامەکان و دژی دەستەڵات وەستانەوە؟ ئایا گوتاری هەموویان 
چاونەترس و نۆرماڵ بوو؟ ئەگەر نموونەی ئەوانە لە )سلێمانی!!(یش هەبووبێت، کەواتە 
بۆچی )ڕۆشنبیرانی هەولێر!!( جیا دەکرێنەوە؟ ئەگەر )سلێمانیبوون!!( لەم ساتەدا 
ئەو جۆرە بیرکردنەوەیە بێت، کە ستەم قەبووڵ ناکات و دەڕژێتە سەر شەقام، ئەوا 
ئەو بیرکردنەوەیە مەرج نییە لە هەموو )سلێمانی!!(دا وەک یەک هەبێت، وەک چۆن 
دەشێت ئەو بیرکردنەوەیە لە هەر شارێکی دیکەی کوردستان و دەرەوەی کوردستانیشدا 
سەری هەڵدابێت. بە لایەکەی تریشدا ئەگەر )هەولێریبوون!!( مانای نەجووڵان بێت 
نموونەی  ئەوا دەکرێت  بن،  و )نوخبەی ڕۆشینبیرانی هەولێریی!!( شەرمن و سەیر 
ئەوانە لە هەموو شارەکانی دیکەیشدا بدۆزینەوە. ئەوانەی خۆپێشاندەرانیان دایە بەر 
گوللە، خەڵکی )سلێمانی!!( نەبوون؟ ئەو نووسەرانەی بەرگرییان لەو دەستەڵاتە کرد، 
)سلێمانی!!( نەبوون؟ کەواتە بیرکردنەوەی )هەولێرییانە!!( چییە و بە چی لە هی 

)سلێمانییانە!!( جیا دەکرێتەوە؟ 
ئەمە توندوتیژیی سیمبۆلییە، کە )پیر بۆردیۆ( بە یەکێک لە سیماکانی کۆمەڵگای 
پیاوسالاریی دەزانێت و پێی وایە کەرەستەکانی ئەم جۆرە توندوتیژییە بینراو نیین، 
بەڵکو نەبینراون. بە مانایەکی تر فیزیکی نیین و لەسەر ئاستی سیمبۆلدا دەردەکەون. 

دەهێنێت  کار  بە   )Habitus )هەبیتوس  چەمکی  چوارچێوەیەدا  لەو  )بۆردیۆ( 
پەروەردەی  ڕێگای  لە  کۆمەڵگایانەدا  لەو  مرۆڤ  ئەوەیە  لەو چەمکە  مەبەستیشی  و 
کۆمەڵایەتیی )Socialization(ەوە، کە خێزان، خوێندنگا، گەڕەک، دامودەزگای 
ئایینیی و زۆری تر دەگرێتەوە، دەبێتە خاوەنی هەندێک خەیاڵ و تێگەیشتن لەبارەی 
کۆمەڵێک چەمکەوە، کە ئەوانە وەک شتی جێگیر و یەقین خۆیان دەردەخەن. ئەمە 
لایەنێکی سایکۆلۆجیی هەیە، بەوەی لە نەستی ئەوانەدا ئەو زانیارییانە جێگیر دەبن و 

کاردانەوەیان لە شێوەی توندوتیژیی سیمبۆلیدا دەردەکەوێت.
دەکرێت نموونە لە کۆمەڵگای کوردیدا بهێنینەوە، کە لە هەر شارێکدا کۆمەڵێک تێگەیشتنی 
نادروست لەبارەی خەڵکی شارەکانی ترەوە هەن. خەڵکی فڵان شار ترسنۆکن، هی فڵان 
شار دەبەنگن، ئەمان فشەکەرن، ئەوانی تر قرچۆکن و بەم شێوەیە، کە ئەمانە هیچ 
بنەمایەکیان نییە و تەنیا فەنتازیای شەعبیی بەرهەمی هێناون و ئیدۆلۆگیی حیزبیی 
دەیانقۆزێتەوە. ئەمە ئەو دەستەڵاتەیە، کە دەبێت ڕۆشنبیر تێیبپەڕێنێت، نەوەک بیکاتە 
Male Orien� )هی خۆی. ئەگەر لای ئەو کۆمەڵناسە لە چەمکی ئاڕاستەی نێرینە) 
tation( ورد ببینەوە، لەوە تێدەگەین، کە هەمیشە کۆمەڵگای پیاوسالاریی هەڵگری 
لەنێوان ژن و پیاودا، بەوەی پیاو دەستی بە  کۆمەڵێک جیاکاریی بووە، نەک هەر 
سەر هەموو کەناڵە گرنگ و گەورەکانی وەک دەوڵەت، حوکمڕانیی، دادگا، کۆمپانیا 
بازرگانییەکان، دامودەزگای پەروەردە و کەلتووردا گرتووە و کاروباری ماڵی بۆ ژن 
جێ هێشتووە، بەڵکو ئەو جیاوازیکردنە لەوەیش دوورتر چووە و گەیشتووەتە ئەوەی 
شارێک بخرێتە سەرووی شارێکی ترەوە و لادێ بە کەم سەیر بکرێت. هەندێک ڕۆشنبیر 
لە کەناڵەکانی ئۆپۆزیسیۆندا بەردەوام هاوار دەکەن: ))بۆچی شاری ئەوان کراوەتە 
پایتەخت و هی ئێمە نەکراوە؟!((. هەندێکی دیکە لە کەناڵەکانی دەستەڵات وەڵامیان 
دەدەنەوە: ))ئێوە چاوتان بەوە هەڵ نایەت شاری ئێمە کراوەتە پایتەخت((. هەندێکی 
دیکەیش دەڵێن: ))خەڵکی شاری ئێمە لە خەڵکی شاری ئەوان زیرەکتر و ئاقڵترن، 
ئەمە ڕاستییە و دەبێت ئەوان دانی پێدا بنێن((. ئەوانە لە لایەک ڕووکەشیی تێگەیشتنی 
سیمبۆلی  توندوتیژیی  سادەیەیان  زمانە  بەو  دیکە  لایەکی  لە  و  دەردەخ��ەن  خۆیان 
زۆری  و  )فۆکۆ(  )هایدیگەر(،  )نیتشە(،  باسی  ئەوانە  ئەوەیە  سەیرەکە  دەنوێنن. 
دیکە دەکەن، کە ئەو فەیلەسوفانە گەورەترین گومانیان لە ئاستی )ئەقڵ(دا هەیە و 
توندترین ڕەخنەیان لە مۆدێرنتی گرتووە. ئەمە ئەو تێگەیشتنە هەڵەیەیە، یان با بە 



160

زمانی )نیتشە( بڵێین ئەو وەهمەیە، کە پێی وایە شاری گەورە و بەناوبانگ مرۆڤی 
گەورە و بەناوبانگ بەرهەم دەهێنێت. )مارکس( لە شاری )تریر( لە دایک دەبێت، کە 
خەڵکەکەی بە کۆنزێرڤاتیڤ ناسراون. دەکرێت نموونەی سەدان نووسەر، هونەرمەند، 
ڕووناکبیر و فەیلەسوفی گەورەی دیکە بهێنینەوە، کە لە شوێنی بچووک و بێناوبانگ 
چاویان هەڵهێناوە. لێرەوەیە ئەو ڕۆشنبیرە بە ڕقەوە لە هەر هاووڵاتییەک دەڕوانێت، 
کە هی ئەو شارەیە، گوایە کراوەتە پایتەخت، وەک بڵێی پایتەخت لە نەهامەتیی و 
زەلیلیی زیاتر شتێکی دیکەی بۆ ئەو هاووڵاتییە هێنا بێت. ئەویدیکەیان هەر شتێک 
هی شاری ئەو ڕۆشنبیرانە بێت، کە دژایەتیی شاری بە پایتەختکراوی ئەوان دەکەن، 
بە لاوەی دەنێت و وەک دوژمن لێی دەڕوانێت. هەر لێرەیشەوە ڕۆشنبیری فڵان شار 
دان بە داهێنانی ڕۆشنبیری فیسار شاردا نانێت، بەوەی کۆمەڵێک وەهمی خستووەتە 
خەیاڵی خۆیەوە، گوایە چۆن دەبێت یەکێ خەڵکی ئەو شارە بێت و داهێنەریش بێت!! 
بۆ ڕۆشنبیری سادەنووس و درووشمچیی هیچ شتێک هێندەی دابەشبوونی کۆمەڵگا 
باش نییە، چونکە کارەکە زۆر ئاسان دەبێتەوە و دەتوانێت قسەی خۆی تێدا بکات. 
بەم شێوەیە خۆی شتەکان دابەش دەکات و هەر خۆیشی دەیانکاتە بابەت. ئەمە لە 
بنەڕەتدا داهێنانی پارتیی و یەکێتییە و دواتر گەیشتووەتە لای ڕۆشنبیر. جیاوازیی 
نێوان ئەو کۆنترۆڵانەی لەنێوان شارەکان داندراون و هاووڵاتییان دەپشکنن، تاکو بزانن 
کێ )سلێمانی!!(یە و کێ )هەولێریی!!(یە لەگەڵ ئەو ڕۆشنبیرەدا چییە، کە هەمان شت 
دەکات؟ ئەگەر لە چاوی )گاستۆن باشلار(ەوە بڕوانین هەمان شتن، مادام هەردووکیان 
ئیماجینێشنەوە  ڕێگای  لە  دووکیان  هەر  دەکرێن.  پراکتیزە  خەیاڵەوە  ڕێگای  لە 
دەزانن شتێک هەیە بە ناوی خەڵکی شارەکان. هەردووکیان داوای شووناس دەکەن. 
هەردووکیان دەستەڵات دەسەپێنن، بەوەی وا لە کەسی کۆتڕۆڵکراو دەکەن بە فەرمانی 
ئەو جەستە و خەیاڵی بجووڵێنێت. ئەو دۆکتۆرەی زانکۆ کاتێ پێی وایە وشەی )شاری 
خۆی!!( لە )شاری ئەوان!!( ڕاستترە، پشتی بە چ تیۆرێکی زمانەوانی بەستووە؟ ئایا 
ئەوەی لە )سۆکرات(، )پلاتۆن(، )ئەرستۆ(، )کانت(، )هیگڵ(، )نیتشە(، )سۆسێر(، 
)هایدیگەر(، )دێریدا(، )تۆدۆرۆڤ(، )باختین( و )ئێدوارد ساپیر( وەرگرتووە، یان 
پشتی بە فەنتازیای شەعبیی بەستووە؟ ئەرێ هەر ئەوانە نیین کاتێ لەبارەی زمانەوە 
دەدوێن، مرۆڤ لەبەر پێکەنین خۆی بۆ ناگیرێت؟! با خوێنەر بچێت کتێبی )زمانی 
کوردی لە ئاستانەی سەردەمێکی تازەدا(ی )فەرهاد شاکەلی( بخوێنێتەوە، تاکو بزانێت 

بزانێت  با  هەمان شتن.  بابانەکاندا  لە سەردەمی  دوو شارە  ئەو  ئاخاوتنی  شێوازی 
هەموو ئەو وشانەی ئەمڕۆ لەلایەن ڕۆشنبیرانەوە گاڵتەیان پێ دەکرێت لە بنەڕەتدا 
هی )شاری خۆیان!!(ن. بەڵێ، ئەو گۆڕانکارییانە ئاسایین و بە سەر هەر زمانێکدا 
ئ��ەوان(دا پێی  و  کتێبی )ئێمە  لە  ئیدۆڵۆگییە وەک )ت��ۆدۆرۆڤ(  ئەوە  بەڵام  دێن، 
لەسەر دادەگرێت، بۆ بەرژەوەندیی خۆی دەیانجووڵێنێت و ئەو دابەشکارییە دێنێتە 
و  وەربگرن  ئیدۆلۆگیی  لە  ئەمە  دیارەکانت  ڕۆشنبیرە  ئەوەیە  نەهامەتییەکە  ئاراوە. 
هاووڵاتیانی پێ بشکێنن. هەموو ئەوانە توندوتیژیی سیمبۆلیین و ڕۆڵی گەورەیان لە 
بزانن ئەو جیاوازیکردنە پێشتریش هەر  وا  ئەوانەی  بینیوە.  دابەشکردنی کۆمەڵگادا 
هەبووە، ئەوا بە هەڵەدا دەچن. ڕۆشنبیر و مرۆڤە یاخییەکانی ئەوسای نێوان شارەکان 
پێوەندییەکی بەتینیان هەبوو، بێ ئەوەی هەست بکەن کێ خەڵکی چ شارێکە. من 
تەنیا ڕاپەڕینی دووەم، کە لە حەڤدەی تەمووزی ١٩٩١ کرا، بە نموونە دەهێنمەوە. 
ئەو ڕاپەڕینە بە هاوئاهەنگیی )سلێمانی!!( و )هەولێر!!( بەرپا بوو. )تارای کیمیا(، 
)تارای فیزیا(، )نیگار مستەفا(ی هاوسەری پێشووی من، )شەماڵ عەلی(، )عەزیز 
حەسەن( و زۆری تر، کە هەموویان لە ڕۆشنبیر و کەسە یاخییەکانی ئەوسان و بە 
لۆژیکی )ئیسماعیل حەمەئەمین(یش )سلێمانی!!(ین؛ تێیدا بەشدار بوون. هەر ئەوانە 
لە )هەولێر!!( ڕووبەڕووی پارتیی، یەکێتیی و ئیسلامییەکانیش بوونەوە. )ڕاستگۆ(
ی هاوڕێمان خوێنی خۆی لە )سلێمانی!!(یەوە بۆ )هەولێر!!( هێنا، تاکو لە ڕۆژی 
داگیرکردنەوەی ئەو شارە لەلایەن سوپای بەعسەوە بیڕێژێت. بەرەی کوردستانیی هەر 
زوو شاری جێ هێشتبوو. ئێمەی هەڵسووڕاوانی شۆرا دوا هێز بووین پاشەکشەمان کرد. 
دەمانوسیت لە بەردەمی ئەمن سواری لۆرییەک ببین و ئەوێ جێ بهێڵین، کە خەڵکێکی 
یەکجار زۆری لەسەر بوو. دەستم بۆ )ڕاستگۆ( ڕاکێشا، تاکو ئەویش لەگەڵ ئێمە بێت، 
بەڵام نەهات و گوتی: ))با یەکێکی تر لە شوێنی من سەر بکەوێت((. هەرگیز نەیگوت 
ئەو کەسە کوێندەریی بێت. من بە ئاگاییەوە دەڵێم ڕۆشنبیر ئەو دابەشکارییەی لە 
نەوەدەکانەوە لە پارتیی و یەکێتیی وەرگرتووە و تاکو ئەمڕۆیش درێژەی پێ دەدات. 
ئەو ڕۆشنبیرە خۆی وەک دوژمن لە خەڵکی )شاری ئەوان!!( دەڕوانێت و لە ڕێگای 
توندوتیژیی سیمبۆلییەوە دەیانڕووخێنێت، کەچی گلەییان لێ دەکات بۆ ڕاناپەڕن. ئایا 
ئەو ڕۆشنبیرە خۆی چوو وەکو )ڕاستگۆ(، )تارای کیمیا( و ئەوانی تر لە )هەولێر!!( 
لە دژی دەستەڵاتی پارتیی بوەستێت، تاکو هەمان داوا لەوان بکات؟ ئەگەرچی من ئەو 

پرسیارە تەنیا لە چوارچێوەی تێگەیشتنی ئەوانەوە دەکەم، ئەگینا دەزانم پرسیارێکی 
بێمانایە. ئایا ئەمە کۆمیدیا نییە ڕۆشنبیر وا بزانێت )ڕۆشنبیری سلێمانی!!( پێویستە لە 
)سلێمانی!!( و )ڕۆشنبیری هەولێریی!!( لە )هەولێر!!( ڕابپەڕێت؟ کاتی ئەوە هاتووە 
ڕۆشنبیر دەست لەو تێگەیشتنە سێنترالیزمە هەڵبگرێت. ئیتر شوێنێک نەکاتە سێنتڕاڵ 
و شوێنەکانی دیکەی پێ بسڕێتەوە، یان وەک شوێنی لۆکاڵیی لێیان بڕوانێت، چونکە 
لەو ڕێگایەوە تەنیا دنیای خۆی بچووک دەکاتەوە و نایەوێت هیچ جیاوازیی و شتی دژ 
بە یەک نە لە شوێنی خۆی و نە لە شوێنی ئەوانیشدا ببینێت. )لیڤی ستراوس( ڕەخنە 
لە سێنترالیزمی ڕەگەز)Ethnocentrism( دەگرێت و پێی وایە هیچ کەلتوورێک لە 
سەرووی کەلتوورێکی دیکەوە نییە، بەڵکو ئەوەی هەیە تەنیا بوونی جیاوازییەکی ڕێژەیی 
نێوان ئەو کەلتوورانەیە، بەڵام ئەوە هەر ئەو تێگەیشتنە ڕووکەشەیە حوکمی پێشوەخت 
لەسەر کەلتوورەکانی دەرەوەی خۆی دەدات و نایەوێت ئەو جیاوازیانە ببینێت. ئەگەر 
)ستراوس( شەڕی ئەوە بکات کەلتوورێک نەخرێتە سەرووی کەلتوورێکی ترەوە، بۆچی 
دەبێت ڕۆشنبیری ئێمە هێندەی توانا نەبێت واز لە سێنترالیزمی شار بهێنێت و ئیتر 
شوێنێکی پێ لە شوێنێکی تر گرنگتر نەبێت؟ ئەگەر ڕۆشنبیر ئەمەی بۆ نەکرێت، چۆن 
چاوەڕێی داهێنانی گەورەی لێ بکەین؟ ئایا ئەمە مایەی نەهامەتیی نییە، کە ئێمە دوای 
ئەو هەموو ساڵە تازە بە تازە ئەم وانەیە دەخوێنین و مەرجیش نییە لێی تێبگەین؟!! 
ئەمە حاڵی ئەمڕۆی ڕۆشنبیریی ئێمەیە و پێویستە بیزانین. من پێم وایە دەبێت لێرەوە 
زۆرانەی  ناوە  و  چەمک  هەموو  بەو  ئیتر  و  بخوێنینەوە  خۆمان  ڕۆشنبیریی  واقیعی 
فەیلەسوفان نەخەڵەتێین، کە لە گوتار و کتێبدا دەکەونە بەرچاومان. گرفتی گەورە 
لێرەدا ئەوەیە ئەو تێگەیشتنە بگاتە ئەوەی لە بەرهەمی ئەو ڕۆشنبیرانەیشدا ڕەنگ 
بداتەوە، کە هیوامان پێیان هەبووە، وەک لای )ئیسماعیل حەمەئەمین(دا بە ڕوونی 
دەیبینین، لە کاتێکدا یەکێک بووە لەو ڕۆشنبیرانەی شەڕی لە دژی ئەو تێگەیشتنە 

کردووە و من خۆم چوار ساڵ لەمەوبەر لە گفتوگۆیەکمدا ئاماژەم بەوە داوە.
)ئەکتاڤیۆ پاز( لە گوتارێکیدا بە ناونیشانی )لادانەکانی زمان( باس لەوە دەکات چۆن 
زمانەکان تووشی گەندەڵیی و داڕزان دەبن. چۆن دەستەواژە، گراماتیک، بگرە لۆژیکیش 
بە ساغی دەرناچن، کە هەندێجار ئەو نەخۆشییە  سەرتاپێی کۆمەڵگا دەگرێتەوە. لەم 
ڕووەوە )پاز( چوار جۆر نەخۆشیی دەستنیشان دەکات، کە تووشی زمانی ڕەخنە 
و  دووەمیان )ئێکسێستێنتیالیزم(  یەکەمیان )فینۆمێنۆلۆجیی(،  بوونە:  فەلسەفە  و 

)پاز(  مەبەستی  دیارە  )سترێکچەرالیزم(ە.  چوارەمیان  و  )مارکسیزم(  سێیەمیان 
ئیشکردنەوە  و  جووڵە  زۆریی  ئەنجامی  لە  من  بڕوای  بە  کە  ئەورووپان،  زمانەکانی 
تووشی نەخۆشیی بوونە، بەڵام نەخۆشیی زمانی ئێمە، کە هێشتا نەجووڵاوە، یاخود 
کەم جووڵاوە؛ زۆر جیاوازە. نەخۆشیی زمانی ئێمە بۆ ئەوە دەگەڕێتەوە، کە لە قوڕی 
دامودەزگا کۆمەڵایەتییەکاندا چەقیوە. نەخۆشیی زمانی ئێمە توندوتیژییە، کە هێزە 
کۆمەڵایەتییەکانی وەک خێزان، خوێندنگا، حزب، خێڵ و.... هتد تووشیان کردووە. هەر 
کاتێ زمانی ئێمە نایەوێت لەو ئاستە ڕۆژانەییە تێبپەڕێت، ئەوا دەبێتە کەناڵی ئەو هێزە 
کۆمەڵایەتییانە و زۆرترین ڕادەی توندوتیژیی لەگەڵ خۆیدا دەگوازێتەوە. پێوەندییەکی 
دیالێکتیکیی لەنێوان )سادەیی( و )توندوتیژیی(دا هەیە، بەوەی )سادەیی( لەسەر 
و  گریمان  )قووڵیی(  کاتێکدا  لە  هەیە،  ئاڕاستەی  یەک  تەنیا  و  دادەمەزرێت  یەقین 
ئاڕاستەی جیاواز لە خۆی دەگرێت. سەرەڕای ئەو هەموو هەوڵەی بۆ ئەوە دران و 
دەدرێن، تاکو بیسەلمێنن )هایدیگەر( نازیی بووە، بەڵام ئەو تۆمەتانە سەریان نەگرتووە 
و سەر ناگرن، تەنیا لەبەر ئەوەی زمانی )هایدیگەر( پڕە لە ئاڕاستە و گریمانی جیاواز 
وەک )گادامێر( لە کتێبی )ڕێگاکانی هایدیگەر(دا پێیان لەسەر دادەگرێت. هەرگیز زمانی 
ئێمە وەک ئەم چەند مانگەی ڕابردوو توندوتیژیی بە خۆیەوە نەدیوە. هۆکارەکەیشی 
ئەوەیە لەگەڵ ئەو حەماس و هەڵچوونەدا بۆ ناو زمانی ڕۆژانە گەڕاوەتەوە و بە هەمان 
تێگەیشتنی ستاندارد دەدوێت. ئەگەر زانیمان لە هیچ سەردەمێکدا ڕۆشنبیری ئێمە وەک 
ئەم چەند مانگەی ڕابردوو خەریکی گوتنەوەی درووشم و هوتاف نەبووە، ئەوسا بۆمان 
دەردەکەوێت زمانی بەشێکی زۆر زۆری ئەو ڕۆشنبیرانەی وامان زانیوە خاوەنی پڕۆژەن، 

چەند سادەیە و چۆن لە توندوتیژیدا ڕۆچووە!! 
کاتێ دەڵێین سلێمانییەکان، هەولێرییەکان، کەرکووکییەکان، دهۆکییەکان، ئەوا مانای 
دانانی چوارچێوەیەکە بۆ قسەکردن. ئیتر سنوورێک بۆ بیرکردنەوەی خۆمان دادەنێین 
و بابەتەکەی بەردەممان ئاسان دەکەینەوە. وەک گوتمان ئەمە کاری فیکر نییە، بەڵکو 
کاری فیکر تێکشکاندنی ئەو چوارچێوەیەیە، وەک ئەوەی لای )دێریدا( بینیمان. لە 
بیرمانە چۆن دەستەڵاتی پارتیی لە زانکۆکان یەک بە یەک )سلێمانییەکان!!(ی لە 
)هەولێرییەکان!!( جیا کردەوە و بە زۆرەملێ بۆ )شاری خۆیان!!(ی ناردنەوە. هەر ئەو 
دەستەڵاتە سنوورەکانی داخست و نەیهێشت نە )سلێمانییەکان!!( بێنە ناو )هەولێر!!( 
)هەولێر!!(  )سلێمانییەکان!!(  نەبادا  )سلێمانی!!(،  بچنە  )هەولێرییەکان!!(  نە  و 

بشێوێنن و )هەولێرییەکان!!( لە )سلێمانی!!( بەشداریی لە خۆپێشاندان بکەن. لێرەدا 
زمان دەبێتە هەڵگری هەموو سیگناڵەکانی توندوتیژیی. بێگومان پارتیی کاتێ چووەتە 
هۆڵەکانی خوێندن، ئەوا لە ڕێگای زمانەوە پرسیویەتی: )کێ سلێمانییە؟(، کە ئەمە 
پراکتیزەکردنی دەستەڵاتێکی سیمبۆلییە، بەوەی ئەو کەسانە ناچار دەکات بڵێن: )ئێمە 
سلێمانەیین(. بەم شێوەیە قسەگەلی وەک )سلێمانییەکان بۆ دەرەوە(، )سلێمانییەکان 
ئاژاوەگێڕن(، )سلێمانییەکان با هەولێری پایتەخت نەشێوێنن( و زۆری تر لەناو ئەو پرۆسێسەدا 
دەگوترێن، وەک ئەوەی )ئیسماعیل حەمەئەمین( لەم گوتارەیدا کردوویەتی. ئێستا لە کاتی 
خوێندنەوەی ئەم گوتارەدا خوێنەر وێنەیەکی لەبارەی )هەولێرییەکان!!(ەوە هەیە، کە لەو 
وێنەیەدا )هەولێرییەکان!!( شەرمن و سەیرن و بۆ یەک بە یەکیان دەگەڕێت. دەبێت 
بیاندۆزێتەوە، بێ ئەوەی ئەوانە خۆیان بە )هەولێریی!!( بزانن، یان ڕاستتر بێ ئەوەی 
ئەوانە پێیان وا بێت مادام لەو شارە لە دایک بوونە، هەر دەبێت وەک سەرجەمی 
خەڵکی شارەکە بیر بکەنەوە. بێگومان )ئیسماعیل حەمەئەمین( لەپێناوی نووسینی 
ئەم گوتارەیدا یەک بە یەک لە خەیاڵی خۆیدا نووسەرانی پشکنیوە، تاکو بزانێت کێ 
)هەولێرییە!!( و کێ )هەولێریی نییە!!(، ئەگینا چۆن دەیزانی )پشتگیریی نوخبەی 
پارتیی  دەستەڵاتی  سەیرن((؟!  گوتارەکانیشیان  و  شەرمنانەیە  هەولێر  ڕۆشنبیرانی 
چووە لە فایلەکان گەڕاوە و ناوەکانی دۆزیوەتەوە، کە لە خانەی )شار!!(دا نووسراوە 
وشە  بزانن  نییە  بەوە  پێویستیان  تر  ئیدۆڵۆگییەکی  هەر  و  پارتیی  )سلێمانی!!(. 
ئایکۆنە و ماناکان وا لە قووڵاییدان. دەستەڵاتی پارتیی پێویستی بەوە نییە بزانێت هیچ 
وشەیەک نە دەتوانێت تەواو تەعبیر لە مانا شاراوەکان بکات و نە ئەو فۆرمەی هەیەتی، 
چەسپاوە و شتی دیکەی بە دوادا نایەت، وەک لای )دێریدا( بینیمان چۆن ئەو دووانە، 
واتە ناوی وشە و ناوەڕۆکی وشە، لە یەکتر دەترازێن و پێوەندییان دەپچڕێت. دەکرێت 
ئەگەر وشەی )سلێمانی!!( هەڵبکۆڵیت، دەیان شتی ورد وردی دیکەی تێدا بدۆزیتەوە، 
تا ئەو کاتەی هەر بوونی نامێنێت. )سلێمانی!!( چییە؟ ئایا لەناو ئەو وشەیەدا جێگای 
بە  دژ  شتە  و  هەڵبکۆڵێت  وشانە  ئەو  نییە  بەوە  پێویستی  ئیدۆڵۆگیی  دەبێتەوە؟ 

یەکەکانی ناویان بدۆزێتەوە، بەڵام ئایا ڕۆشنبیریش بە هەمان مێتۆد کار دەکات؟
ئاڕاستەی  ئەمە  بەڵام  سەیرن،  زۆر  کردم،  لەسەرەوە  پرسیارانەی  ئەو  دەزان��م  من 
و  پرسیاری سادەتر  هەندێک  ئێستا  دەبات.  پرسیارانە  ئەو  بۆ لای  من  گوتارەکەیە 
سەیرتریش دەکەم. ئایا )ڕۆشنبیرانی هەولێر!!( تەنیا هی ناو شار دەگرێتەوە، یان 

ناوەڕاستی  لە  حەسەن(  )شێرزاد  دەکات؟  ناحیەکانیش  و  قەزا  ئەوانەی  شموولی 
حەفتاکان دەبێتە هاوسەری کچێکی )سلێمانی!!( و لەوساوە لە )سلێمانی!!( ژیان بە 
سەر دەبات. بە ڕۆشنبیری کام شارەیان دادەندرێت؟ خانەوادەی )مەریوان وریا قانیع( 
لە )سلێمانی!!(یەوە دەچنە )هەولێر!!( و لەوێ جێنیشین دەبن. )مەریوان( خەڵکی 
کوێیە؟ ئەگەر کچێکی )هەولێریی!!( و کوڕێکی )سلێمانی!!( بوونە هاوسەری یەکتر 
و لە )کەرکووک!!( نیشتەجێ بوون. ئەوانە منداڵێکیان بوو. ئەو منداڵە کوێندەرییە؟ 

ئەگەر سبەینێ بووە ڕۆشنبیر، بە هی کام شارە دادەندرێت؟!
دەرخستنی  بۆ  ڕووبەرێکە  ململانێ،  و  ناکۆکیی  پێشاندانی  بۆ  زۆنەیەکە  جیۆگرافیا 
و  ئ��ازا  شۆڕشگێڕ،  پ��اک،  جیۆگرافیایەکی  ناکرێت  هەرگیز  بۆیە  جیاوازییەکان، 

جیۆگرافیایەکی ناپاک، ترسنۆک و شەرمنت هەبێت.
)ئیسماعیل حەمەئەمین( وای زانیوە، یاخود دەیەوێت وامان تێبگەیەنێت، کە ئەوە 
دەنگی  دەستەڵاتدا  ئاستی  لە  و  جادە  سەر  چووەتە  )سلێمانی!!(  لە  ڕۆشنبیرە 
هەڵبڕیوە، ئینجا خەڵک ورووژاوە، بەڵام )ڕۆشنبیرانی هەولێر!!( ئەوەیان لە دەست 
نەهاتووە، لە کاتێکدا ڕاستییەکە ئەوەیە خەڵک ڕژاونەتە سەر شەقام، ئینجا بەشێک 
لە ڕۆشنبیران هەڵوێستیان نواندووە. دیارە ئەمە بە شتێکی ئاسایی دەزانم و هەرگیز 
کردووە،  خۆپێشاندا  لە  بەشداریی  کە  ناکەمەوە،  کورت  لەوەدا  ڕۆشنبیریش  ئەرکی 
یان نەیکردووە. ڕۆڵی ئەو ڕۆشنبیرەیشم لە بەرچاوە، کە لە ماوەی ئەو چەند ساڵەی 
دادوەریی،  وەک  وردی چەمکەکانی  بە  و  گرتووە  دەستەڵاتە  لەو  ڕەخنەی  ڕابردوودا 
کۆمەڵگای مەدەنیی، چەوسانەوە، ئازادیی، مافەکانی مرۆڤ و زۆری تری لێک داوەتەوە، 
بەڵام ئەمە تەنیا بۆ ئەوە دەڵێم، کە خوێندنەوەی )ئیسماعیل حەمەئەمین( بۆ ئەو 
ڕووداوە ورد نییە. گرفتەکە ئەوەیە بەشێک لە ڕۆشنبیرانی ئێمە خۆیان بە نەمر دەزانن. 
پێیان وایە لەو کاتەوە خۆیان بڕیار دەدەن ئەمە کاتی بڕیارە و بڕیاری ڕاستە، بۆیە 
دەبێت هەموو ئەندامانی کۆمەڵگا ئەو بڕیارە بدەن، ئەگینا دەبنە ناپاک و ترسنۆک. 
مێژووی ڕووبەڕووبوونەوەی خەڵکی ئێمە لەگەڵ دەستەڵاتی پارتیی و یەکێتیدا هەرگیز 
لە حەڤدەی فێبریوەرییەوە دەست پێ ناکات، بەڵکو سەرەتای ڕاپەڕین، واتە ڕۆژگاری 
شۆراکان خاڵی دەستپێکردنی ئەو ڕووبەڕووبوونەوەیەیە و بەو ڕۆژگارەدا تێدەپەڕێت، کە 
)ئەبوبەکر عەلی(ی شاعیر لە سەردەمی )سالار عەزیز(ی پارێزگاری ئەوسای سلێمانی و 
یەکێک لە سەرکردەکانی )گۆڕان(ی ئێستادا تیرۆر دەکرێت و دواتر لە سەرەتای دووهەزار 

ئەو ڕووبەڕووبوونەوەیە درێژەی دەبێت و لە سەردەمی )نەوشیروان مستەفا(ی کەسی 
دووەمی ئەوسای یەکێتیی و سەرکردەی ئێستای )گۆڕان(دا چەندجارێک خوێنی تێدا 
دەڕژێت. من خۆم لەبارەی ڕۆژگاری ڕاپەڕین و شۆراکانەوە، گوتارێکم نووسیوە و باسم 
لەو ڕووبەڕووبوونەوەیەی خەڵک و دوو حزبەکە کردووە. بەشێکی زۆری ئەو ڕۆشنبیرە 
لەو کاتەی خەڵک لە دژی هەیمەنەی حزب و لەپێناوی دامەزراندنی حوکوومەتی مەدەنیدا 
دەڕژانە سەر شەقامەکان، خۆیان لەناو دەستەڵات بوون. ئەو دەستەڵاتەی بە گوللە 
وەڵامی داخوازییەکانی دەدایەوە و دەستی لە کوشتن نەدەپاراست. ئەو داواکارییانەی 
ئەمڕۆ لە لایەن خۆپێشاندەرانەوە بەرز کراونەتەوە، هەمان ئەوانەن، کە لە ڕۆژگاری 
ڕاپەڕین فۆرمەڵە کراون و خوێنیان لەپێناودا ڕژاوە. بۆچی ئەو ڕۆشنبیرە پێی وایە 
لەو کاتەوە خۆی لەناو دەستەڵات هاتووەتە دەرێ، دەبێت ئەوانی تر، با یەک ڕۆژیش 
لەناو ئەو دەستەڵاتە نەبووبێتن، بە ناپاک و ترسنۆک بزانێت؟ من ناڵێم )ئیسماعیل 
حەمەئەمین( ڕێک ئەوەی کردووە، بەڵام ئەو ئاڕاستەیە لە حەڤدەی فێبریوەرییەوە هەیە 
و تاکو ئەمڕۆیش درێژەی پێ دەدرێت. ئەوەتا ئەویش بە هەمان کەلتووری تۆمەتبارکردن 
بە  ئەوانە  یەقەینی  بە  و  دانەناوە  گریمانێکی  هیچ  دەنووسێت.  گوتار  پۆلێنکردن  و 
)شەرمن و سەیر( دەزانێت، کە لە حەڤدەی فێبریوەرییەوە هەمان هەڵوێستی ئەویان 
نەبووە. )ئیسماعیل حەمەئەمین( نەیویستووە هیچ گریمانێک بۆ ئەوە دابنێت، کە بۆچی 
لەوەی خەڵکی چ شارێکن، هەڵوێستی جیاوازیان  بە چاوپۆشین  هەندێک ڕۆشنبیر، 
هەبووە، بێ ئەوەی لە ئاستی دڕندەیی ئەو دوو حزبەدا بێدەنگ بووبێتن. من خۆم تەنیا 
لەو ماوەیەدا چوار گوتار و چیرۆکێکی گاڵتەجاڕیم لەو بارەیەوە نووسیوە. لە ماوەی ئەو 
چەند ساڵەیشدا هەڵوێستی خۆمم بە ڕوونی لە گوتار و گفتوگۆکانمدا دەربڕیوە. ڕێگای 
هەر خوێنەرێک دەدەم بچێت بیانخوێنێتەوە و یەک پەرەگرافی )شەرمنانە( و )سەیر(
یان تێدا بدۆزێتەوە. بە لۆژیکەکەی )ئیسماعیل حەمەئەمین( )هەولێری!!(یشم. لانیکەم 
لە ساڵی هەشتاوپێنجەوە نازانم کوێندەریم. لەبەر ئەوەی لە زۆربەی ئەو گوتارانەمدا 
بە توندی ڕەخنەم لەو ڕۆشنبیرانە گرتووە، کە بوونەتە پارێزەری پڕۆژە سیاسییەکانی 
دەستەڵات و لەسەر بۆچوونەکانیشم سوورم، بۆیە بە پێویستم نەزانیوە لێرەیشدا زۆر 

لەسەر ئەم خاڵەدا هەڵوێستە بکەم.
یەکێتیی  و  پارتیی  گوللەی  بە  خەڵک  کاتێ  ئەوسا  چۆن  ڕۆشنبیرانە  ئەو  بەشێکی 
هێزە  لەو  ڕەخنەیەکیان  هیچ  ئێستایش  نەبوو،  دەنگیان  دەک��ران،  خوێن  خەڵتانی 

ئەو  پێشبینیی  کوا  ناوە.  لە خۆیان  ئۆپۆزیسیۆنیان  ناوی  کە  نییە،  کۆنزەرڤاتیڤانە 
نووسەرە بۆ سبەی؟ کوا قسەکانی ئەو ڕۆشنبیرە بۆ داهاتوو؟ ئایا کاتێ خەڵک دەست 
بە ناڕەزایی دەکەنەوە، ئەوسا ئەو ڕۆشنبیرە دوایان دەکەوێت و قسەیان بۆ دەکات؟ 
ڕێنوێنییان دەکات؟ ئەوسا ڕەخنە لە ئۆپۆزیسیۆن دەگرێت؟ بێگومان زمان و مێتۆدی 
هەندێک لەو ڕۆشنبیرە جیدییەی خۆمانم لە بیر نەچووە، کە ئەوانە لە ماوەی ئەو 
بیست ساڵەدا زیاترین کاریگەرییان لەسەر بیرکردنەوەی ئێمەدا هەبووە. ئەگەر بڕیارە 
زیندووبوونەوەی  و  کاتێک  مردنی  لە  باس  و  بڕوانین  )هایدیگەر(ەوە  فەلسەفەی  لە 
کاتێکی دیکە بکەین، وەک )ئیسماعیل حەمەئەمین( بە کورتیی ئاماژەی پێ داوە، 
و  دەمرێنێت  )ئەمڕۆ(  )تاڵەبانی(ی  و  )بارزانی(  ڕۆشنبیرە  ئەو  وایە  پێم  من  ئەوا 
دەیەوێت )نەوشیروان مستەفا(، )سەلاحەدین بەهائەدین( و )عەلی باپیر(ی )دوێنێ( 
زیندوو بکاتەوە. بەڵێ، ئەگەر لە )نیتشە( و )هایدیگەر(ەوە بڕوانین، ئەوا دەبینین ئەو 
ڕۆشنبیرە بۆ ئەوە لە )ئەمڕۆ( تێناپەڕێت، تاکو بچێتە ناو زەمەنێکی نوێیەوە، بەڵکو 

ئاڕاستەکەی بۆ )دوێنێ(یە. 
مژدەی  حەمەئەمین(یش  )ئیسماعیل  و  دەچێتەوە  مردووەکاندا  بە  ڕۆشنبیرە  ئەو 

سەردەمێکی نوێ ڕا دەگەیەنێت.
دەبێت ئاماژە بەو خاڵەیش بدرێت، کە زەبروزەنگی دەستەڵاتی پارتی لە هی یەکێتی 
دابەشکردنی شارەکاندا  لەگەڵ  نەوەدەکانەوە  لە سەرەتای  زیاترە، کە ئەمەیش هەر 
دەرکەوتووە. هەروەها حاڵ لە )هەڵەبجە!!( و دەوروبەریشی لە سایەی ئەو ئیسلامییانەی 
ئێستا بوونەتە پێشەنگی ڕێفۆرم، زۆر لەوەی )هەولێر!!( خراپتر بوو، تەنانەت لەسەر 
گوێگرتن لە گۆرانیی خەڵک ئازار دراوە. جیاوازیی نێوان دەستەڵاتەکان، با هەموویشیان 
لە جەوهەردا هەر دژی ئازادیی بن، هەمیشە هەبووە و ڕۆشنبیرانیش هەستیان پێی 
کردووە. )دێکارت( فرانسا جێ دەهێڵێت. سەرەتا دەچێتە هۆڵەندا، لەوێیشەوە دەگاتە 
ئەڵمانیا و زۆر وڵاتی دیکەی ئەورووپا. دوای ئەوەی دادگای پشکنینی ڕۆما سزای )گالیلۆ( 
دەدات، ئەو دەترسێت بە هەمان چارەنووسی ئەو بگات، بۆیە دەیەوێت دەستنووسەکانی 
لەناو ببات. دواییش هەر لەو ترسە ناوی خۆی لەسەر کتێبی )گوتار لەبارەی مێتۆدەوە( 
نانووسێت. وەک )ریچارد شاخت( لە بەشی یەکەمی کتێبی )پێشەنگەکانی فەلسەفەی 
کردووە،  ئایینی  پیاوانی  بۆ  مەرایی  خواوەنددا  بوونی  مەسەلەی  لە  دەڵێت  نوێدا(دا 
نوێ(  فەلسەفەی  ڕاستەقینەی  دامەزرێنەری  و  فیکر  )پاڵەوانی  بە  )هیگل(  کەچی 

ناوی دەهێنێت. ئێرە بە دەرفەت دەزانم و دەڵێم خۆزگە گرفتی ڕۆشنبیرانی ئێمە ترس 
بووایە، نەوەک سادەیی و ڕووکەشیی، چونکە ترس وەک پێشتر گوتمان لای )هایدیگەر( 
حاڵەتێکی ئۆنتۆلۆجییە، دۆزینەوەی بوونی ڕەسەنە، بەوەی بوونی ڕەسەن و ڕاستەقینە 
لەگەڵ دڵەڕاوکێ و نیگەرانیدا هاوکاتە، مادام ئەو بوونە ناتوانێت لەگەڵ )ئێستا(ی خۆیدا 
بگونجێت و لە ئاستی )داهاتوو(یشدا هەست بە ترسێکی گەورە دەکات. بەم شێوەیە لای 
)هایدیگەر( ترس و نیگەرانیی لە یەکتر جیاواز نیین. لە لێکچەی )مێتافیزیک چییە؟(
دا دەڵێت: ))ئێمە لە نیگەرانیدا دەخولێینەوە، بە مانایەکی وردتر نیگەرانیی وا دەکات 
 ،)Whole( ئێمە هەڵواسراو بمێنینەوە، چونکە ئەمە پاڵمان پێوە دەنێت لە گشت
واتە لە کۆمەڵ، بخزێین. ئەمە مانای وایە ئێمە خۆمان _ ئێمەین ئەوانەین، کە بوونیان 
هەیە_ لەناو ئەو بوونەوەرانەدا لە خۆمان ترازاوین((. )ئیسماعیل حەمەئەمین( خۆی 
چاک دەزانێت ئێمە لەدوای ڕاپەڕینەوە هەوڵمان داوە لە تێکستە ئەدەبییەکانماندا زیاتر 
لە نەوەی پێش خۆمان ئەو کارەکتەرە شەرمن و ترسنۆکانە بخوڵقێنین، کە ئیدۆلۆگیی 
بە لاوەیان دەنێت و فەرامۆشیان دەکات، چونکە ئێمە تەنیا لە ڕێگای ئەوانەوە دەتوانین 
بچینە قووڵایی شتە شاراوە و نەگوتراوەکانەوە. ئەوانە لە دیدی ئیدۆلۆگییەوە دەستەپاچە 
In� ‌ وترسنۆکن، ئەگینا وەک )کارل گۆستاڤ یۆنگ( لە هەر دوو چەمکی )داخراو 
trovert( و )کراوە Extrovert(دا پێی لەسەر دادەگرێت توانای ناوەوەی ئەوانە، 
واتە هی ئەو شەرمن و ترسنۆکانە، زۆر گەورەیە. بێگومان تەنیا نووسەری داهێنەر 
دەتوانێت ئەو توانایانەیان بدۆزێتەوە. ئەدەبی ئێمە لە دوای ڕاپەڕینەوە هەر داهێنانێکی 
هێنابێت لە ڕێگای ئەو جۆرە کارەکتەرە شەرمن و ترسنۆکانە، یاخود بە مانا )یۆنگ(
خۆیاندا  ناخی  لە  ئەوانە  مادام  بووە،  داخراوانەوە  کارەکتەرە  ئەو  هۆی  بە  ییەکەی 
دنیایەکی گەورە دادەمەزرێنن و ئەوە بە سەر نووسەردا دەسەپێنن هێزێکی گەورەی 
زمان و خەیاڵ بخاتە کار لەپێناوی گەیشتن بە دنیاکەیاندا. ئەوانە لە ڕێگای نیگەرانیی 
و دڵەڕاوکێیەوە پێوەندیی لەگەڵ ئەم دنیایەدا دەکەن، بۆیە خاوەنی دیدی سەربەخۆ و 
تایبەتن و ناچنە ژێر کۆنتڕۆڵی ئیدۆلۆجیی حزبییەوە. ئەوە زمانی فیکر و ئیستاتیکایە 
دەتوانێت ئەو کارەکتەرە داخراوانە بکاتەوە و دنیا شاراوەکانیان پێشان بدات. بەڵێ، 
پێناسەی ترسنۆک لە ئیدۆلۆگیی شتێکە و لە فیکردا شتێکی دیکەیە. من خۆم ڕەخنەم 
لەو ڕۆشنبیرانە گرتووە، کە بوونەتە بەشێک لە دەستەڵات، بەڵام هیچ ڕۆشنبیرێکم 
بە شەرمن، سەیر، ترسنۆک، یان هەر شتێکی دیکە تۆمەتبار نەکردووە، مادام ئەو 

چەمکانە مانای جیاوازیان هەیە. بە بڕوای من ئەو ڕۆشنبیرەی بەرگریی لە ستەم دەکات 
هەرگیز خاوەنی ئەو ترس و دڵەڕاوکێیە نییە، بەڵکو بوونەوەرێکی ڕووکەشە )بە مانا 
هایدیگەرییەکەی( و ترسی گەورەی لە پرسیار هەیە، نەوەک هەر لەبارەی دەوروبەرەکەی، 
بەڵکو لەبارەی )بوون(ی خۆیشیەوە. وەک زووتر لای )هایدیگەر( گوترا بوونی ڕووکەش 
Reifica� ‌ وساختە ئەوەیە لە خودی خۆی دادەبڕێت و لە پرۆسێسی )بەشتبوون 
tion(دا دەبێتە بابەت و لە کۆمەڵدا دەتوێتەوە. ئەو ڕۆشنبیرە وا لە دامودەزگاکان، 
لە سەرووی هەموویانەوه‌ حزب و دەوڵەت، دەڕوانێت، کە شتی ئەزەلین و هەرگیز لەناو 
ناچن، بەوەی ئەو ڕۆشنبیرە خاوەنی ترس و دڵەڕاوکێ نییە و پێی وایە کات مانای خۆی 
لە نەمریی )Eternity(، نەوەک لە مردن )Mortal(ەوە وەردەگرێت. ئەو ڕۆشنبیرە 
لە )سلێمانی!!( بێت، یان لە )هەولێر!!( هیچ لەوە ناگۆڕێت، کە کات و شوێن لای ئەو 
لە ڕێگای ترس و دڵەڕاوکێیەوە هەستیان پێ ناکرێت، بەڵکو ئەوانە شتی نەمرن و تەنییا 
دڵنیایی دەبەخشن. وەک هەر لای )هایدیگەر( گوترا بوونەوەر کاتێ کاردانەوەی لە 
ئاستی مەرگدا دەبێت، کە ئەو ئەزموونەی لە ڕێگای ترس و دڵەڕاوکێیەوە لەگەڵدا پەیدا 
کردبێت. بوونی ڕەسەنیش بە بێ ئەوە دروست نابێت. ئەمە مانای خۆبەدەستەوەدان 
نییە، بەڵکو مانای درێژەپێدانە بەو ژیانەی، کە هەڵگری پرسیارە لەبارەی مەرگەوە. 
دەگەینە ئەوەی بڵێین چ ئەو ڕۆشنبیرانەی بەرگریی لە ستەم و ستەمکاریی دەکەن و 
چ ئەوانەی لە ئاستی چەوسانەوەدا بێدەنگ دەبن، ترسنۆک نیین، بەڵکو ڕووکەشن. 
ترسنۆک ئەگەر لە کۆنتێکستی شەعبیدا مانای نێگەتیڤی هەبێت، ئەوا لە فیکردا، کە 
ئەو بوونەوەرە بە دڵەڕاوکێ و پرسیاری بەردەوامەوە بەندە، مانایەکی تەواو جیاوازی 

هەیە، هیچ نەبێت ئەمە لای )هایدیگەر( بەم شێوەیەیە.
بەو  نەدەبووایە  گێڕانەوەیە،  ئەدەبی  نووسەری  حەمەئەمین(  )ئیسماعیل  ب��ەوەدا 
ڕووکەشییە لە چەمکەکانی )شەرمن( و )سەیر(ی بڕوانیبا، بەڵکو دەبووایە لە بیری 
بووایە لە ناخی ئەوانەدا کۆمەڵێک نهێنی هەن، کە چاوی ئاسایی نایانبینێت و تەنیا لە 

پرۆسێسی گێڕانەوەدا دەردەکەون.
زۆری  بەشێکی  لەوێ  دەک��ات.  فرانسا  لە  ڕوو  و  دە‌هێڵێت  جێ  ئەڵمانیا  )مارکس( 
بەرهەمەکانی دەنووسێت و دواتر هەر لەپێناوی دۆزینەوەی شوێنی باشتر بۆ ئازادیی 
هاتنی  لەگەڵ  فرانکفۆرت(  )قوتابخانەی  ئەندامانی  زۆربەی  ئینگڵستانیش.  دەگاتە 
حوکمی نازیدا ئەڵمانیا جێ دەهێڵن و ڕوو لە ئەمریکا دەکەن. کەواتە دەشێ ڕۆشنبیرانی 

شوێنێک لە هی شوێنێکی تر زیاتر ئازادییان هەبێت و سوود لەو کەمە ئازادییە ببینن. 
وەک گوتم ئەو ئازادییەی )هەولێر!!( هەر لە سەرەتاوە لە هی )سلێمانی!!( کەمتر 
بووە، کە ئەمەیش وای کردووە لەوێ جووڵان و هەستان بە شێوەیەکی جیاواز بن. 
هەر بۆ نموونە هیچ بڵاوکراوەیەک، تەنانەت شیعر و چیرۆکیش لە )سلێمانی!!(یەوە 
لە )سلێمانی!!(  پارتی  ڕۆژنامەکانی  پێچەوانەوە  بە  بەڵام  نەدەگەیشتە )هەولێر!!(، 
دەفرۆشران. لە کاتی ناڕەزاییەکانی حەڤدەی فێبریوەرییشدا ڕۆژنامەکانی وەک )ئاوێنە( 
و )هاووڵاتی( سەفەری ڕۆشنبیرە جیددیەکانی ئێمەیان بۆ )سلێمانی!!( وەک هەواڵ 
بڵاو دەکردەوە، بێ ئەوەی ئەوانە ڕێگیرییان لێ بکرێت... بەڵام ئایا لە )هەولێر!!(یش 
وا بوو؟ ئەگەر بەو لۆژیکەی )ئیسماعیل حەمەئەمین( بێت ڕۆشنبیرانی )سلێمانی!!(
یش پێش حەڤدەی فێبریوەری وەک ڕۆشنبیرانی ئێستای )هەولێر!!( وا بوونە، مادام 
تا ئەو کاتە نەهاتوونەتە سەر شەقام و خۆپێشاندانیان نەکردووە، کە ئەمە لە سادەیی 
زیاتر شتێکی دیکە نییە، چونکە هەرگیز ورووژانی شەقام پێوەر نییە بۆ هەڵسەنگاندنی 
فیکر و هەڵوێستی ڕۆشنبیر. وەک پێشتر گوترا هەندێک لەو ڕۆشنبیرە جیدییانەی ئێمە 
لە ماوەی ئەو بیست ساڵەدا، شەقام جووڵا بێت، یان خامۆش، دەستیان لە پڕۆژە 
بیرکردنەوەماندا  لەسەر  گەورەیان  کاریگەریی  و  هەڵنەگرتووە  خۆیان  ڕەخنەییەکانی 
هەبووە. وەک پێشتر گوتم )ئیسماعیل حەمەئەمین( خۆی لە ماوەی ئەو چەند ساڵەدا 
)ڕۆشنبیری  لەبارەی  قسەکردن  بێگومان  نووسیوە.  وردی  لێکۆڵینەوەی  کۆمەڵێک 
سلێمانی!!( و )ڕۆشنبیری هەولێری!!(یەوە هەر ئەو پرسیارە سادانەی لێ دەکەوێتەوە، 

کە ئەم گوتارە لە خۆی گرتوون.
ئەو نوخبە هۆشیارەی )هەولێر!!( لە هەشتاکان دژی بەعس وەستایەوە و ڕۆڵی گەورەی 
لە ڕاپەڕیندا بینی، کە دواتریش لە سەرەتای نەوەدەکان لە ئاستی دەستەڵاتی بەرەی 
کوردستانیدا درێژەی بەو یاخیبوونە دا، وردە وردە کەوتە ژێر فشاری زۆرەوە. فشاری 
ئیسلامییەکان، کە ئەمڕۆ ڕۆشنبیری درووشمچیی دووعای ڕەخنەبەندی بۆ کردوون، تاکو 
ڕەخنە نەیانبڕێت، لە هی دوو حزبەکە گەورەتر بوو. ئەوانە هەڕەشەیان لە ئەندامانی ئەو 
نوخبەیە دەکرد، تیرۆریان دەکردن، لە مزگەوتەکان جوێنیان پێ دەدان، کتێبخانەیان 
کار  تاکو  تر،  زۆری  و  دەکردن  پێدا  تێزابیان  لەسەر شەقامەکان  دەتەقاندنەوە،  لێ 
گەیشتە ئەوەی زۆربەیان )هەولێر!!( جێ بهێڵن و ڕوو لە دەرەوە بکەن. من خۆم 
یەکێکم لەوانە. ڕەنگە بگوترێت خۆ ئەمە کەم و زۆر لە )سلێمانی!!(یش کرا. منیش 

دەڵێم بەڵێ، وایە و من ئەوە بە پۆزەتیڤ دەزانم، کە سەرەڕای ئەو هەموو فشارەی 
خەڵک لەو شارە لەسەریان بوو، هێشتا نەڕووخان و لە ڕووی ستەم وەستانەوە، بەڵام 
ئایا ئەمە دەگاتە ئەوەی ڕۆشنبیر تەنیا بیکاتە هی خۆی و وا بزانێت ئەو ڕاپەڕینە 
هەر هی ڕۆشنبیرانی )شار!!(ەکەیە. لەولایشەوە پێی وا بێت )هەولێر!!( ناجووڵێت و 
نەجووڵانەکەیشی تەنیا بخاتە ئەستۆی ئەو ڕۆشنبیرانەی لەو شارە لە دایک بوونە؟! 
ئایا ئەگەر جووڵانی )هەولێر!!( هاوکاتی جووڵانی )سلێمانی!!( نەبێت، مانای وایە لە 
زەمەنێکی دیکەیشدا هەر ناجووڵێت؟ کێ ئەو پێشبینییە دەکات و لەسەر چ بنەمایەک 
دەیکات؟!! ئایا )هەولێر!!( لەو ماوەیە هەر هیچ نەجووڵاوە؟!! وەک گوترا ئەمە تەنیا 
بەرهەمی ئەو تێگەیشتنە ڕووکەشەیە، کە پێی وایە )شاری خۆی!!( سێنتراڵە و لەوێوە 
هەموو شوێنێکی دیکە بە لاوە دەنێت، یان بە کەمی دەزانێت، مادام دەکەوێتە دەرەوەی 

خۆی و جیاوازە.
گرنگترە  لەوە  زۆر  ئێمە  ڕۆشنبیریی  مێتۆدی  و  زمان  لە  ڕەخنەگرتن  من  بڕوای  بە 
خۆمان بە بێدەنگیی )هەولێر!!(ەوە خەریک بکەین، چونکە بێدەنگیی ئەو شارە شتێکی 
جیاواز نییە لە کۆی ئەو بێدەنگییەی لەسەر ئاستی زۆربەی شارەکانی حوکومەتی 
هەرێمدا هەستی پێ دەکەین. ئایا ئێمە کۆمەڵگایەکی یاخیمان هەیە؟ ئایا ئێمە خاوەنی 
کۆمەڵێک دامودەزگای سەربەخۆی ئیشکردنین لە بوارەکانی مافی مرۆڤ، چەسپاندنی 
یاسا، بەرگریکردن لەو توندوتیژییانەی بەردەوام ڕووبەڕووی ژنان و منداڵان دەکرێنەوە 
و زۆری تر؟ ئەمە پرسیارە جەوهەرییەکەیە بۆ سەرجەم کۆمەڵگا، نەوەک تەنیا بۆ تاقە 
شارێک. بۆ ڕۆشنبیران بە گشتیی، نەوەک بۆ ڕۆشنبیرانی شارێکی دیاریکراو. لێرەدا من 
ئەو گوتارەی )سۆران ئازاد( بەرز دەنرخێنم، کە لەژێر ناونیشانی )زمانی ڕۆشنبیران 
لە دوای حەڤدەی شوباتەوە(دا نووسیویەتی و ڕەخنە لە زمان و شێوازی کارکردنی 
بەشێکی زۆری ئەو ڕۆشنبیرانە دەگرێت. لە گوتارەکەی )ئیسماعیل حەمەئەمین(دا وا 
دەردەکەوێت ئەوەی ئەو ڕۆشنبیرە لە )سلێمانی!!( کردوویەتی لە شوێنێکی باشدایە 
شتی  هەمان  کە  بکرێت،  )هەولێر!!(  لە  گلەیی  دەبێت  بۆیە  دڵخۆشییە،  مایەی  و 
نەکردووە. ڕاستییەکەی بەشێکی زۆری ئەو ڕۆشنبیرانە بوونەتە پاشکۆی ئەو کارەکتەرە 
سیاسییانەی نەک هەر لەگەڵ تێپەڕاندنی ئەم واقیعەی ئێستادا نیین، بەڵکو پڕۆژەکانیان 
لە خوار ئەوەیشەوەیە، کە تاکو ئێستا ئەو دوو حزبە لە ئەنجامی ڕەخنەی ڕۆشنبیری 
سەربەخۆی جیددی و ناڕەزایی خەڵکەوە پێی گەیشتوون. ئەو ڕۆشنبیرە نەک هەر 

نایەوێت لەناو ئەو ڕووداوەدا زمان و بیرکردنەوەی تایبەت بە خۆی دابهێنێت، بەڵکو بە 
تەواوی دەکەوێتە ژێر کاریگەریی ئەو هێزە کۆنزێرڤاتیڤانەوە و پێوەندییەکی دۆستانە 
دژ(  )پرسیارێکی  هیچ  ئیتر  دادەمەزرێنێت.  کارکردنیان  شێوازی  و  بۆچوون  لەگەڵ 
لەو کارەکتەرە سیاسییانە ناکات، بەڵکو لە کەناڵەکانی ئۆپۆزیسیۆندا وەک پاڵەوانی 
چاکسازیی دەیانناسێنێت. نایەوێت کەمترین مەودا لەنێوان زمانی خۆی و هی ئەواندا 
لە  بەرگریکردن  دیارە  ئەوان.  بەڵکو دەبێتە بەشێکی جیانەکراوەی  کایەوە،  بهێنێتە 
مافی هاووڵاتیان، بە چاوپۆشین لە بیروبۆچوونی ئەو هاووڵاتییانە ئەرکی ڕۆشنبیرە، 
بەڵام دەستهەڵگرتنی ڕۆشنبیر لە پەیامەکانی و پەیڤینی بە زمانی ئەوان تەنیا مانای 
سڕینەوەی جیاوازییەکان و بەلاوەنانی ڕەخنەیە، کە ئەمە ڕۆشنبیر و سیاسیی دەخاتە 
یەک ئاستەوە. کاتێ ئەو ڕۆشنبیرە خۆی دەداتە پاڵ زۆربە هەست بە دڵنیایی دەکات 
بە  ناکاتەوە.  بیر  ئەو  وەک  کە  دەهێنێت،  دەنگێک  هەر  سەر  بۆ  هێرش  لەوێوە  و 
ناپاک و ترسنۆک تۆمەتباریان دەکات، لە کاتێکدا خۆی پێشتر لەناو ئەو دوو حزبەدا 
سوودمەندی یەکەم بووە. لێرەیشدا بۆ کۆکردنەوە و مسۆگەرکردنی زیاترین دەنگ و 
چەپڵەی جەماوەر بە پرینسیپی ڕێککەوتنگەرایی )Compromise( کار دەکات. 
و  بکاتەوە  کۆ  پێکەوە  دژەکان  هەموو جەمسەرە  دەیەوێت  گوترا  پێشتر  وەک  واتە 
سەرجەم جیاوازییەکان بسڕێتەوە. گوتە بەناوبانگەکەی )ڕێبین هەردی(یش: )ئەلڵاهو 
ئەکبەر و ئازادیی پێکەوە(، بە میلۆدیی ئەو پرینسیپی ڕێککەوتنەگەراییە دەربڕاوە. 
ئەمەیش هەمان ئەو کەلتوورەیە، کە ئێستا بووەتە بەشێک لە بیرکردنەوەی ئۆپۆزیسیۆن 
و ڕاستییەکەیشی ڕەگوڕیشەی بۆ ناوەڕاستی شەستەکانی سەدەی ڕابردوو دەگەڕێتەوە، 
کە ئەوسا باڵی مەلایی و جەلالی دایان هێنا و دواتر لە حەفتاکان و هەشتاکان لە 
شاخ پەنایان بۆ بردەوە و لە نەوەدەکانەوە تاکو ئێستایش لە شارەکان درێژەی هەیە. 
دابپۆشێت،  خۆی  ئیدۆڵۆگیی  بە  کۆمەڵگا  هەموو  ویستوویەتی  یەکەیان  هەر  ئەوانە 
تۆتالیتاریستیانەیە و پێشتر لای )ستالین(، )هێتلەر( و  بیرکردنەوەیەکی  ئەمە  کە 
)مۆسیۆلۆنی( هەبووە. هەر کاتێ حزبی کوردی ئەمەی بە ئاسانی بۆ نەکرابێت، پەنای 
بۆ چەک بردووە و شەڕی گەورە گەورەی خۆێناویی لێ کەوتووەتەوە. دابەشکردنی 
شارەکان لەنێوان ئەو دوو حزبەدا ئەنجامی ئەو مێتۆدەیە، کە ئەمڕۆ بە زەقیی هاتووەتە 
ڕووکەش.  و  سادەنووس  ڕۆشنبیری  چەوری  بابەتێکی  بووەتە  و  نووسینیشەوە  ناو 
مەلایی و جەلالی بادینان و سۆرانیان لە ئاستی زمانەوانییەوە بۆ ئاستی جیۆگرافیی و 

سیاسیی گۆڕیی. ئۆپۆزیسیۆن بە هەمان مێتۆد کار دەکات و دەیەوێت نوێنەری هەموو 
چین و توێژەکان و تێکڕای ئاڕاستە فیکرییەکان بێت، ڕاستتر دەیەوێت هەموویان بە 
ئیدۆلۆگیی خۆی دابپۆشێت و سەرجەم جیاوازییەکان بشارێتەوە. ئەوەتا گۆڕان خۆیشی 
نازانێت ئیسلامییە یان چی.....؟! ئەویش بە هەمان شێوە شارەکان دابەش دەکاتەوە 
و ناویان لێ دەنێت: شاری ئازا لە بەرانبەر شاری ترسنۆکدا. ڕۆشنبیری جوامێر لە 
بەرانبەر ڕۆشنبیری خۆفرۆش و بێهەڵوێستدا. ئەو ڕۆشنبیرە ترسنۆک، خۆفرۆش و 
بێهەڵوێستانە مەرج نییە لەناو دەستەڵاتدا بن، بەڵکو ئەوانەیش دەگرێتەوە، کە لەناو 
)ئۆپۆزیسیۆن!!(دا نیین. ئایا هەموو سەرمایەی ئەو ڕۆشنبیرە ئەوەندەیە، کە بەشی 
ئەوە نەکات ڕەخنە لە ئۆپۆزیسیۆنێکی لاواز و کۆمپرۆمایس بگرێت؟ ئەگەر لێرە و 
لەوێ ئەو ڕۆشنبیرە هەندێک گلەیی لە گۆڕان کردبێت، ئەوا لە بەردەم یەکگرتوو و 
کۆمەڵدا نەک هەر بێدەنگ بووە، بەڵکو ستاییشیشی کردوون، گوایە دەبێت هەموومان 
دژی دەستەڵات بوەستینەوە و جیاوازیی و ململانێکانمان لەناو ببەین. وەک بڵێی بیری 
چووبێت ئەو دوو لایەنە تەنیا لە ماوەی ئەو ساڵەدا چەند هێرشیان بۆ سەر ئازادیی 
دەربڕین کردووە. وەک بڵێی لە بیری چووبێت ئەوانە لەو نەهامەتییەی بیست ساڵی 
ڕابردوودا هاوبەشی پارتی و یەکێتی بوون. ئەوانە هەتا ئێستایش گوتەی یەکێ لەو 
هاووڵاتیی خۆمان،  مافەکانی  لە  نەک  پێ  عەرەبییان  دنیای  ئیسلامییانەی  سەکردە 
بگرە پێیان لە لایەنگرەکانی خۆیشیان گرنگترە، کە ئەوانە نایشارنەوە سەرجەم کورد 
ئیسلامی  دەڵێن  کاتێ  ئەوان  دەزانن.  بە شەهید  و )سەدام حسێن(  تیرۆریست  بە 
سیاسیی لاواز بووە و مەترسیی نەماوە، ئەوا تەنیا ڕووکەشیی تێگەیشتنی خۆیانمان 
کاتێ  دەبینن.  دەرفەتانە  لەو  هەمیشە سوود  ئیسلامییەکان  دەردەخەن، چونکە  بۆ 
بە هێز دەبنەوە، بەر لە هەر چی پەلاماری ڕۆشنبیر دەدەن و ئێستایش درێغییان 
نەکردووە. )ئیسماعیل حەمەئەمین( خۆی وەکو ڕۆشنبیرێک بە دەست ئەوانەوە ئازاری 
بە  شاعیر  کچێکی  ڕۆشنبیرەوە  بەرچاوی  بە  گرتوون.  لێ  ڕەخنەیشی  و  چەشتووە 
)ئەلڵاهو ئەکبەر( دادەگرن، تەنیا لەبەر ئەوەی ناوی سعودیەی هێناوە، لە کاتێکدا لە 
دنیای عەرەبی و ئیسلامیدا بە ئاشکرا ڕەخنە لە سعودیە و پاشاکەی دەگیرێت، بگرە 
گاڵتەیشیان پێ دەکەن. ئەوان ئەگەر ئەمڕۆ هەموو ئەو شتانە بە کار دەهێنن، کە 
پێشتر حەرامیان کردبوو و هاووڵاتییان لەسەر تیرۆر دەکرد، ئەوا تەنیا مەبەستیانە لەناو 
هەموو کایەکاندا بوونیان هەبێت. دەیانەوێت چاودێریی ورد و درشتی کۆمەڵگا بکەن، 

تاکو دەستەڵاتی خۆیان بە سەر هەموو کۆمەڵگادا بسەپێنن. سەیرەکە ئەوەیە ڕۆشنبیر 
ئەمەی بە کرانەوە بۆ لێک داونەتەوە. ئەوەیش خوێندنەوەیەکی زۆر ڕووکەشانەیە، کاتێ 
وا بزانین حزبە ئیسلامییەکان بەرگریی لە مافەکانی مرۆڤی ئایینیی دەکەن و نوێنەری 
ڕاستەقینەی ئەوانن، چونکە ئەوانە وەک هەر ئیدۆلۆگییەکی دیکە تەنیا مرۆڤ لەپێناو 
پرۆژە سیاسییەکانیاندا بە کار دەهێنن. ئەوە ئەرکی ڕۆشنبیری سەربەخۆیە بەرگریی 
بەو  دیینیی  هیچ خەسڵەتێکی  ئەوەی  بێ  بکات،  دینییانە  هاووڵاتییە  ئەو  مافی  لە 
بەرگریکردنە بدات. ئەگەر )ئیسماعیل حەمەئەمین( چەند مەلایەکی گەنجی بینیوە شان 
بە شانی کەسانی سیکۆلار ناڕەزاییان دەربڕیوە، نابێت وا بزانێت ئەمانە هەر دەبێت 
سەر بەو حزبە ئیسلامییانە بن، چونکە مەلایش هاووڵاتییە و مافی خۆیەتی داخوازیی 
مزگەوت  بدرێت  ڕێگایان  کردبێت  ئەوەیان  داوای  ئەوانە  ناکەم  باوەڕ  بەڵام  هەبێت، 
بکەنەوە، یان قوتابخانە و پەیمانگای ئایینییان بۆ دابمەزرێنن، چونکە پارتی و یەکێتی 
لەم ڕووەوە درێغییان نەکردووە، کە هەموو ئەوانە دەچنە خانەی فریودانی هاووڵاتییەوە. 
لایشم ڕوونە سبەینێ ئەو حزبە ئیسلامییانەیش بگەنە شوێنی ئەو دوو حزبە، هەر ئەو 

مێتۆدەی ئەوان دەگرنە بەر.
)بەختیار عەلی( لە گوتاری )تایبەتمەندییەکانی ئەم ساتەوەختە مێژووییەی کۆمەڵگای 
ئێمە( دا چەند خاڵێکی گرنگی ورووژاندووە. لە یەکێ لەو خاڵانەدا پێ لەسەر ئەوە 
دادەگرێت، کە پێچەوانەی بزووتنەوە سیاسییەکانی سەدەی بیستەم، کە )ئایدۆلۆجیا( 
ئایدۆلۆجیا( هەست پێ  ئەمڕۆدا )غیابی  بزووتنەوانەی  لەم  بووە،  باڵادەست  تێیاندا 
دەکەین. بێگومان ئەگەر بمانەوێت لەم خاڵە ورد ببینەوە، ئەوا دەبێت بۆ کۆمەڵیک 
فاکتەری مێژوویی و سۆسیۆلۆجیی ئەو کۆمەڵگایانە بگەڕێینەوە، بەڵام ئەمە قسەی ئێمە 
نییە. ئەوەی من دەمەوێت جەختی لەسەر بکەمەوە )غیابی ئایدۆلۆجیا(یە لەناو خودی 
بزووتنەوەکەدا، بەڵام لەپاڵیدا هەست بەوەیش دەکەین، کە ڕۆشنبیری ئێمە خاوەنی ئەو 
هێزە گەورەیە نییە، تاکو ڕووبەڕووی ئەو ترسە ببێتەوە وەکو حاڵەتێکی وجوودییانە 
مامەڵەی لەگەڵدا بکات، بۆیە خۆی لێ بە دوور دەگرێت و پەنا بۆ زیندووکردنەوەی 
هێزە مردووەکانی )ئایدۆلۆجیا( دەبات. دەیەوێت بە پرینسیپی ئاشتیگەرانە تەباییەک 
بهێنێتە  و جیاوازییەکان  ململانێ  بهێنێت و سەرجەم  بزووتنەوەیەدا پێک  ئەو  لەناو 
ژێر درووشمێکی ئیدۆلۆگیانەی لەم شێوەیە: ))هەموومان دوژمنی هاوبەشمان هەیە، 
کە پارتی و یەکێتین((. ئەگەر بە درێژایی ئەو چەند ساڵەی ڕابردوو ئەو ڕۆشنبیرە 

تەقلیدییەی ئێمە لەپێناوی مسۆگەرکردنی ئاساییشی خۆیدا پەیمانی ئاشتیانەی لەگەڵ 
ئەو هێزە کۆنزێرڤاتیڤانەدا بەستبێت، ئەوا لەم ڕووداوەدا، کە بە دەربڕینی )بەختیار 
عەلی( )ئایدۆلۆجیای تێدا غایبە(، شتەکە لە پەیمان و موجامەلە دەردەچێت و دەگاتە 
خۆی  لەوەدا  بینیمان  ئەمجارە  ئەوەی  بکات.  سەیر  فریادڕەس  وەک  ئەوانە  ئەوەی 
بزووتنەوەیەوە.  ئەو  ناو  دێتە  ڕۆشنبیرەوە  ڕێگای  لە  ئیدۆلۆگیی  پێشان دەدات، کە 
ئەوە ڕۆشنبیرە دەستی هێزە کۆنزێرڤاتیڤەکان دەگرێت و بەردەرکی سەرایان بۆ دەکاتە 
مزگەوت. )بەختیار عەلی( هەر لەو گوتارەیدا باس لەو گۆڕانە دەکات، کە بە سەر فۆرمی 
کۆمەڵگادا هاتووە، بەوەی پێچەوانەی جاران، کە )دەستەڵات( دیار بوو و )خەڵک( 
نادیار، ئێستا خەڵک )دیار(ە و دەستەڵات )نادیار(. من پێم وایە ئەو ڕۆشنبیرە لە 
هەوڵی ئەوەدایە ئەو )نادیارانە( بە دیار بخات. دەکرێت بڵێین ئەو ڕۆشنبیرە ویستوویەتی 
)غیابی ئایدۆلۆجیا( بۆ )ئامادەگیی ئایدۆلۆجیا( بگۆڕێت. لێرەیشەوەیە ئەو ڕۆشنبیرە 
بە هەمان مێتۆدی ئیدۆلۆگیی کار دەکات و هەموو ئاڕاستە جیاوازەکانی ئەو بزووتنەوەیە 
بۆ یەک تاکە ئاڕاستە دەگۆڕێت، کە ئاڕاستەی ئۆپۆزیسیۆنە و ئاواتەخوازە لەسەر ئەو 
مێزە کۆتایی پێ بێت، کە دەستەڵات و ئۆپۆزیسیۆن لە دەوری کۆ دەبنەوە. ئەمەیش 
چەند  لەماوەی  کە  دەگەڕێتەوە،  ڕۆشنبیرە  ئەو  توانای  کەمیی  بۆ  یەکەم  پلەی  بە 
ساڵی ڕابردوودا لەجیاتی قووڵبوونەوە لە کایە مەعریفییەکان و خوێندنەوەی جیاوازیی 
و ململانێیەکانی ناو کۆمەڵگا، خەریکی سادەکردنەوە و کاری ئاسانی ڕۆژنامەگەریی 
بووە، بۆیە ناتوانێت لەگەڵ گۆڕانکاریەکاندا مامەڵە بکات، مادام ئەو تەنیا سەری لە 
تێدا  بۆمباستیکەکانی خۆیی  درووشمە  ئاسانی  بە  دەتوانێت  و  دەردەچێت  سادەیی 
بڵێتەوە. وەک بینیمان ئەو ڕۆشنبیرە هاوکات لەگەڵ کۆبوونەوە پێنجقۆڵییەکەدا نەک 
هەر قسەی نەما، بەڵکو داوای لە خەڵک کرد ئیتر خۆپێشاندان نەکەن. ئەمە لایەنی 
کۆمیدیای بزووتنەوەکەیە، کە بە تراژیدیا دەستی پێ کردبوو و دەبووایە درێژە بەو 
تراژیدیایە بدات، مادام تراجیدیا هەڵگری توخمەکانی یاخیبوون و تێپەڕاندنە... بەڵام 
بێگومان ئەو تراجیدیایە نامرێت، کە جەوهەری هەر کۆمەڵگایەکە ستەمی تێدابێت. 
)والتەر کاوفمان( لە پێشەکیی کتێبی )تراجیدیا و فەلسەفە( دا دەنووسێت: ))پێمان 
دەگوترێت تراجیدیا مردووە... بە هۆی گەشبینیی، باوەڕهێنان بە ئەقڵ، متمانەکردن بە 
پێشکەوتن مردووە. تراجیدیا نەمردووە، بەڵام ڕێک بە پێچەوانەوە، ئەوەی لە ئێمەی دوور 
دەخاتەوە هەر نائومێدییە((. ئەوە ئەو ڕۆشنبیرە تەقلیدی و کۆمپرۆمایسەیە تووشی 

نائومێدیی بووە و ئاڕاستەی بزووتنەوەکە بەرەو کۆمیدیا دەبات، بەڵام تراجیدیا دەست 
پێ دەکاتەوە، کاتێ ئەو ئاشنبوونەوەیە لەگەڵ هێزەکانی )دوێنێ( و )ئەمڕۆ(، دوور لە 
خواستی ئەو ڕۆشنبیرە سەر ناگرێت. )کاوفمان( کاتێ لە شانۆگەرییەکانی )سارتەر( 
دەکۆڵێتەوە، لەسەر ئەو کۆنسێپتە تراجیدیایانە دەوەستێت، کە ئەو شانۆگەرییانەیان 
لەسەر دامەزراوە و دەڵێت: ))سارتەر ئارەزووی ئەوەی نییە ئێمە لەگەڵ دنیا ئاشت 
بکاتەوە((. هەر کاتێ تراجیدیا لەگەڵ واقیع ئاشت دەبێتەوە، ئەوا ئەرکەکانی لە دەست 

دەدات و دەبێتە کۆمیدیا.
دیسان لە )ئیسماعیل حەمەئەمین( دەپرسم ئایا ئەگەر لە )هایدیگەر(ەوە بڕوانین، ئەمە 
بە نوێبوونەوە دەزانین. ئەگەر }هەنووکە )present( ئەو ساتە گرێکوێرەیە بێت، 
کە وا دەکات ڕابڕدوو و داهاتوو ڕوون بن{ ، وەک )هایدگەر( باوەڕی وایە، ئایا ئەم 
)هەنووکە(یەمان چی پێشان دەدات؟ ئەگەرچی وەک پێشتر گوترا هەر لە بنەڕەتەوە 
هێنانی )هایدیگەر( بۆ ئەو ئاستە ڕۆژانەییە کارێکی فیکری نییە. هەموو ئەو ڕەخنانەی 
من لەو ڕۆشنبیرەم هەیە، کە لەناو ئۆپۆزیسیۆندا تواوەتەوە، مانای چاوپۆشین نییە 
لەو بێدەنگییەی لای هەندێک ڕۆشنبیری تر لە ئاستی دەستەڵاتی پارتی و یەکێتیدا 
بە زەقیی هەستی پێ دەکرێت، لە کاتێکدا وەک پێشتر گوتم لە زۆربەی گوتارەکانمدا 

ڕەخنەی توندم لەو بێدەنگییە گرتووە.
لەگەڵ هەموو ڕووداوە گەورەکاندا پرسیارە گەورە و بنەڕەتییەکانیش لە دایک دەبن، 
ئاڕاستەی  لەم ساتەدا هەن و  توانایەی  بەو  بەندە  دایکبوونی ئەو پرسیارانە  لە  کە 
جیاواز وەردەگرن، بەوەی ئەمانە جووڵە و نوێبوونەوەیان لێ دەکەوێتەوە. پرسیاری 
ئێمە لە سەردەمی ڕاپەڕیندا چەند ڕۆشنبیرێکی داهێنەری بەرهەم هێنا، ئەوا دەبێت 
پرسیارەکانی دوای حەڤدەی فێبریوەرییش ڕۆشنبیری داهێنەری دیکەیان لێ بکەوێتەوە. 
من پێم وایە گرنگترین پرسیاری ئەم ساتەمان لە توانا، مێتۆد و زمانی ئەو ڕۆشنبیرە 
دەبێت، کە هیوایەکمان پێی هەبووە و نائومێدی کردووین. من باوەڕم وایە ئیتر لە 
پرسیاری )بۆچی بەشێک لە ڕۆشنبیرە دیارەکانمان شتێکمان پێ ناڵێن جیاواز بێت 
لەوەی کەسی ئاسایی پێمانی دەڵێت؟(ەوە دەست پێ دەکرێت، کە من چەند ساڵێک 

لەمەوبەر ئەو پرسیارەم ورووژاندووە.

 دەبێت لێرە ئاماژە بەوە بدەم ئەگەر ئێمە وا لەو گوتارەی )ئیسماعیل حەمەئەمین( بڕوانین، کە هیی 
تێکڕای )ڕۆشنبیرانی سلێمانی!!(یە، ئەوا خۆیشمان هەمان بۆچوونی ئەو دووبارە دەکەینەوە. هەر بە 
پێی ئاگاداریی من )دلێر ئیبراهیم سەلیم(، ناسراو بە )ئارام(، ئەو بابەتەی لە پاڵتاک ورووژاندووە و 
کۆمەڵێک کەسی هۆشیار، کە هەموویان بە لۆژیکەکەی )ئیسماعیل حەمەئەمین( )سلێمانی!!(
ن، پێیان وابووە ئەوە کاری ڕۆشنبیر نییە شارێک لە شارێکی تر جیا بکاتەوە، لە کاتێکدا نووسەر 
و ڕووناکبیرانی دنیا لە هەوڵی ئەوەدان سێنتراڵی ئەقڵ نەهێڵن و ئەو تێگەیشتنە بسڕنەوە، کە پێی 
وایە کێشوەرێک لە کێشوەرێکی تر گرنگترە. تەنانەت )دلێر( پرسیویەتی یەکێک لە )هایدیگەر( 
لە  )هەندێک  بە  تایبەتە  تێڕوانینە  ئەو  بزانین  وا  ئەگەر  دەنووسێت؟  زمانە  بەو  چۆن  تێگەیشتبێت 
ڕۆشنبیرانی سلێمانی!!( و لە شارەکانی تر نییە، دیسان بە هەڵەدا دەچین. دەمەوێت سەرنجی خوێنەر 
نیشانەی  دوو  ئەوا  هاتبن،  )هەولێر!!(  و  )سلێمانی!!(  ناوی  جارێ  هەر  کە  ڕابکێشم،  ئەوەیش  بۆ 
سەرسووڕمانیان لەدوا دان��دراوە، بەو مانایەی من بڕوام بەو جیاکارییە نییە و بە کارهێنانەکە هیی 

)ئیسماعیل حەمەئەمین( خۆیەتی.

http://evans-experientialism.freewebspace.com/heidegger5a.   
htm

  هەمان سەرچاوەی پێشوو.
http://www.naturalthinker.net/trl/texts/Heidegger,Martin/   
texts%20on%20Heidegger/Alweiss,%20Lilian%20-%20Hei-

degger%20On%20Time.pdf
 K. E. Løgstrup, Martin Heidegger, DET lille FOLAG, printed in  

Denmark 1996, side 52

http://www.naturalthinker.net/trl/texts/Heidegger,Martin/   
texts%20on%20Heidegger/Alweiss,%20Lilian%20-%20Hei-

degger%20On%20Time.pdf
  فرانسواز داستور، هیدغر والسٶال عن الزمان، ترجمه‌ د. سامی ادهم، بیروت، المٶسسه‌ الجامعیه‌ 

للدراسات والنشر والتوزیع، الطبعة‌ الاولی، ١٩٩٣، ص٢٢
Martin Heidegger, The Principle of Reason, translated by Regi�    

nald Lilly, Indiana University Press 1991, p.3
  هەمان سەرچاوە، ل٢٦

http://hemin.dk/KKS.htm :خوێنەر دەتوانێت هەر دوو گوتارەکە لەم لینکەدا بدۆزێتەوە  
  جاك دریدا، فی علم الکتابه‌، ترجمه‌ وتقدیم: أنور مغيث و منی طلبة‌، القاهره‌، المرکز القومی 

للترجمه‌، ط٢، ص٤٣٧
  جاك دریدا، الکتابه‌ والاختلاف، ترجمه‌ کاضم جهاد، الدار البيضاء_ المغرب، دار توبقال للنشر، 

ص٤٩
  هەمان سەرچاوەی پێشوو، ل٥٢
  هەمان سەرچاوەی پێشوو، ل٥٤

 Jacob Dahl Rendtorff, Sverre Raffinsøe og Adam Diderichsn,  
 Fransk filosofi _ Engagement og struktur, Politkens Forlag A/S

2003, side 321
کوردۆلۆجی،  مەڵبەندی  ت��ازەدا،  سەردەمێکی  ئەستانەی  لە  ک��وردی  زمانی  شاکەلی،  فەرهاد    

چاپخانەی ڕەنج، سلێمانی، کوردستان.
  زۆر هەوڵم دا خۆم لەو چەند دێڕە بە دوور بگرم و نەیاننووسم، کە نزمترین ئاستی زمان و تێگەیشتن 
پێشان دەدەن، بەڵام نەکرا. ئەمە مایەی نائومێدییە، کە ئێمە بیست ساڵە باس لە تازەگەری دەکەین، 
باس لە بەرهەمهێنای پرسیار و گومان و تێکشکاندنی تێگەیشتنی ستانداردی ناو کۆمەڵگا دەکەین، 
کەچی هێشتا ئەم ئاستە نزمەمان تێنەپەڕاندووە. ئەگەر ڕۆشنبیر تاکو ئێستایش خەریکی شەڕی نێوان 
شارەکان بێت، ئاخۆ چاوەڕێی چ گۆڕانکارییەکی لێ دەکرێت!! ئایا دەکرێت ئەو ڕۆشنبیرەی خاوەنی 

پڕۆژەی فیکری و ڕەخنەیی بێت، کاتی بۆ ئەو شەڕانە هەبێت؟!
  متاهات، نصوص وحوارات فی الفلسفه‌ والادب، ترجمه‌ حسونه‌ مصباحی، الطبعة‌ الاولی، بغداد، 

١٩٩٠
http://www.dengekan.info/dengekan/11/9725.html  

  ریتشارت شاخت، رواد الفلسفه‌ الحدیثه‌، ترجمه‌: د. احمد حمدی محمود، الهیئه‌ المصریه‌ العامه‌ 
للکتاب، القاهره‌، ١٩٩٧.

http://evans-experientialism.freewebspace.com/heidegger5a.   
htm

  من درافتی گوتارەکەی )سۆران ئازادم( خوێندووەتەوە، کە هاوکات لەگەڵ ئەم بابەتەی مندا نووسراوە 
و هێشتا بڵاو نەکراوەتەوە.

  بەختیار عەلی، تایبەتمەندییەکانی ئەم ساتەوەختە مێژووییەی کۆمەڵگای ئێمە، گۆڤاری کۆنسێپت، 
ژمارە ٢ی ساڵی ٢٠١١.

 Walter Kaufmann, Tragedy and Philosophy, Doubleday &   
.Company, Inc, Garden City, New York, 1968

  هەمان سەرچاوە، ل٣١٤
http://www.naturalthinker.net/trl/texts/Heidegger,Martin/  
texts%20on%20Heidegger/Alweiss,%20Lilian%20-%20Hei-

 degger%20On%20Time.pdf

ئازاد حه‌مه‌/ پاریس

له‌ماوه‌ی   خه‌باته‌ی  ئه‌و  ده‌كاته‌  كه‌  ئێمه‌،  شه‌قامی  سه‌ر  خه‌باتی 
ئه‌م  بۆ  هاتنه ‌دونیاوه‌،  كوردستان  ی   2011 شوباتی  ڕووداوه‌كانی 
پێكدێنێت.  ڕاڤه‌كردنه‌كان  كوانووی  نووسینه‌كه‌مان)*‌(  به‌شه‌ی 
بۆئه‌وه‌ی ئه‌و خه‌باته‌، كه‌ شێوه‌یه‌كه‌ له‌ شێوه‌كانی خه‌باتی سیاسیی و 
كۆمه‌ڵایه‌تیی، بێنینه‌گۆ و ئه‌و وێنه‌یه‌ی له‌سه‌ر دروستكه‌ین كه‌ خه‌باتی 
ناوبراو نه‌ك هه‌ر قسه‌ی هه‌یه‌ و لاڵ نییه‌ به‌ڵكو ئه‌وانه‌ش  ڕووداوه‌كانی 
ئه‌و خه‌باته‌ به‌جۆرێكی ڤێرتوال ژیان وتنی خۆیانیان هه‌یه‌، به‌پێویستی 
ده‌زانین  ڕێگاوبانی تێروته‌سه‌ل بۆ نیشاندانی ئه‌و وێنه‌یه‌ بگرینه‌به‌ر و 
شوێن به‌و بینین و شیته‌ڵ كردنانه‌ لێژكه‌ین كه‌ كه‌ره‌سته‌یه‌كی زۆریان 
ئه‌م  بۆیه‌  به‌رده‌ست.  نه‌خستۆته‌  خه‌باته‌  به‌و  تایبه‌ت  گفتووگۆی  بۆ 
به‌شه‌ی نووسینه‌كه‌مان لقوپۆپی لێده‌بێته‌وه‌ و ته‌كانی جیاجیایشی لێوه‌ 

وه‌به‌ردێت.
قسه‌  كه‌  شوێنه‌ی  له‌و  دیاره‌  لێكدانه‌وه‌كه‌شدا  به‌ناونیشانی  هه‌روه‌ك 
له‌ خه‌باتی سه‌ر شه‌قامی خۆمان ده‌كه‌ین زیهنی ئه‌و جۆره‌ خه‌باته‌ش 
یان  سه‌رشه‌قامیی  خه‌باتی  ده‌وت��رێ��ت  پێی  كه‌  به‌رباسده‌خه‌ین 
خۆپیشاندانه‌كانی ئایاری 1968 ی پاریس. چونكه‌ هه‌ردوو خه‌باته‌كه‌ 
له‌ یه‌ك دوو شوێندا یه‌كده‌گرنه‌وه‌، به‌تایبه‌ت له‌و شوێنه‌ی كه‌ لاوان ده‌بن 
به‌ كوانووی ئه‌و دوو خه‌باته‌. لێره‌وه‌ ده‌مانه‌وێت بڵێین زه‌مینه‌ خه‌مڵاندن 
بۆ گفتووگۆی ئه‌م به‌شه‌ی لێكدانه‌وه‌كه‌مان له‌وێوه‌ سه‌رچاوه‌ ده‌گرێت 
كه‌ ده‌مانه‌وێت شوێنی لاوان بۆ گفتووگۆ له‌سه‌ر ئه‌م جۆره‌ خه‌باتانه‌ 

خه‌‌باتی سه‌‌رشه‌‌قامی ئێمه‌‌ و 

دوو دیارده‌‌ی ترسناك

به‌‌ به‌‌راوورد به‌‌ ڕووداوه‌‌كانی ئایاری 1968 ی پاریسه‌‌وه‌‌

تۆخكه‌ینه‌وه‌ و وه‌ك  ڕێچكه‌شكێنه‌رێكیش ته‌ماشای لاوان و خه‌باته‌كانیان بكه‌ین. بۆیه‌ 
لایخواره‌وه‌ و به‌پشتبه‌ستن به‌ هه‌ندێ تێماگه‌ل و بینین ئه‌و ته‌نگوچه‌ڵه‌مانه‌ شیته‌ڵ 
ده‌كه‌ین كه‌ ده‌رگا له‌سه‌ر قسه‌كردن له‌  ڕووداوه‌كانی شوباتی 2011 ی كوردستان 
ده‌كه‌نه‌وه‌ و زه‌مینه‌ش بۆ ئه‌و جۆره‌ ئافراندنه‌ خۆش ده‌كه‌ن. بزوتنه‌وه‌ی قوتابیان یان 
لاوانی ئایاری 1968 ی پاریس، وه‌ك دیارده‌یه‌ك دژ به‌ هێزه‌ سیاسییه‌  ڕاستڕه‌و و 

چه‌پڕه‌وه‌ چه‌وته‌كانی 1960 كانی ئه‌ورووپا، نمایشی كرد.
خۆی   شێوه‌یه‌  به‌م  كه‌  ده‌بات  پرسیاره‌مان  ئه‌و  به‌ره‌و  لایسه‌ره‌وه‌  سه‌یركردنه‌ی  ئه‌و 
نوێی  دیدگای  كوردستان  ی   2011 شوباتی  خۆپیشاندانه‌كانی  ئایا  ڕووده‌خ��ات: 
پرسیاره‌  ئه‌م  وه‌ڵامی  هێنا؟  خۆدا  له‌گه‌ڵ  كردن  ڕۆشنبیریی  و  كردن  سیاسه‌ت  بۆ 
خۆپیشاندانه‌كانی  له‌ته‌ك  كردنمان  له‌مامه‌ڵه‌  لێده‌كات  داوامان  شرۆڤه‌كردنه‌كه‌شی  و 
ناوبراودا كار له‌سه‌ر ئه‌و شێوه‌ گرفت و پرسه‌ سیاسیی و ڕۆشنبیرییه‌ هه‌ستیارانه‌ بكه‌ین 
كه‌ هه‌ل له‌به‌رده‌م شرۆڤه‌كردنه‌كه‌مان ده‌كه‌نه‌وه‌ و به‌و بینین و سه‌یركردنانه‌وه‌ له‌حیممان 
ده‌كه‌ن بكارین هه‌ڵوێسته‌ له‌سه‌ر بابه‌تی سیاسیی و ڕۆشنبیریی وه‌ك دوو پۆلی هزریی 
هه‌ستیار بكه‌ین. چونكه‌  ڕژانه‌ سه‌رشه‌قام و قوربانییدان و دیالۆگ كردن له‌ته‌ك هێزه‌ 
هوشیاریی  و  سیاسیی  هوشیاریی  پێیده‌لێن  ئه‌وی  له‌ته‌ك  باسهایه‌كن  سیاسییه‌كاندا 
ڕۆشنبیریی ده‌ستله‌ملانه‌. چونكه‌ فاكته‌ كۆمه‌ڵایه‌تیی، ئایینی، كولتووریی و سیاسییه‌كان 
تایبه‌تمه‌ندی خۆیانیان له‌ناو ئه‌و هۆشه‌دا هه‌یه‌ و ئایینی ده‌كرێ به‌ شتی كولتووریی 
بارگاویكرێت یانیش به‌پێچه‌وانه‌وه‌، سیاسیی ده‌كرێ به‌ ئایینی بارگاویكرێت و یاخود 
به‌پێچه‌وانه‌شه‌وه‌، كولتووریی ده‌كرێ به‌ ئایینی یان به‌ سیاسیی بارگاویكرێت و یانیش 
به‌پێچه‌وانه‌وه‌. بۆیه‌ له‌چه‌ند گۆشه‌نیگایه‌كه‌وه‌ وێناكردنه‌كان وه‌به‌ردێنین و خۆمان له‌ 
گشتگیریی و به‌دگومانیی به‌دوور ده‌گرین و كار له‌سه‌ر شیكردنه‌وه‌ی دیارده‌كان، گرفته‌كان 
و هۆكاره‌كان ده‌كه‌ین و ئه‌وی پێیده‌ڵێن ده‌رده‌كان، بێئاسۆییه‌كان و چه‌واشه‌كارییه‌كانیش 
به‌ده‌م شیته‌ڵ كردنی وێستگه‌جیاكانی  ڕووداوه‌كان و كاردانه‌وه‌كانه‌وه‌ به‌رباسده‌خه‌ین.
هه‌ر تایبه‌ت به‌وه‌ی لایسه‌ره‌وه‌ ئاماژه‌ی پێكرا پێویسته‌ ئه‌وه‌ش بیرخه‌ینه‌وه‌، ستاتۆسی 
ی   2011 شوباتییه‌كانی  ده‌نێین  ناوی  ئێمه‌  لایخۆمان،كه‌  شوباتی  بزوتنه‌وه‌كه‌ی 
كوردستان به‌رامبه‌ر به‌ ئایارییه‌كانی 1968 ی پاریس، به‌ وابه‌سته‌ به‌و هیوا و بێزاریی 
و دۆخه‌وه‌  ڕاڤه‌ده‌كه‌ین و جووڵه‌ و ته‌كانه‌كانی ژێرپرسیار ده‌خه‌ین كه‌ به‌ ئه‌زموونی 
ئه‌مجۆره‌ خه‌باتانه‌ و ئه‌و هه‌لومه‌رجه‌ سیاسیی و كۆمه‌ڵایه‌تییانه‌وه‌ تایبه‌تن. ئه‌ڵبه‌ته‌ 

ئه‌و  ڕاڤه‌كردنه‌ و خودی ژێرپرسیارخستنه‌كه‌ش بۆ ئێمه‌ گرینگه‌ فاكته‌ری مێژوویی 
و شیاویی و ناشیاوییه‌كان له‌به‌رچاو بگرن. بۆیه‌ ئێمه‌ له‌م نووسینه‌ كورته‌دا خۆمان 
ناخه‌ینه‌ حاڵه‌تێ له‌ شیكردنه‌وه‌ی به‌راووردكارییه‌وه‌، وه‌لێ له‌و شوێنه‌ی پێویستكات 
و  ده‌ورووژێنین  خۆمان  تێگه‌یشتنه‌كانی  و  بۆچوون  جۆربه‌جۆره‌وه‌  له‌گۆشه‌نیگای 

هیچكاتیش نووسینه‌كه‌مان ملكه‌چی وه‌ڵام و پرسیاری نادۆزیی و لاوه‌كی ناكه‌ین.
بۆئه‌وه‌ی به‌جۆرێكی مێتۆدییش بچینه‌ ناو كێشه‌كانه‌وه‌ كه‌ به‌ دیارده‌ی خه‌باتی سه‌ر 
شه‌قامی خۆمانه‌وه‌، ئێمه‌ی كورده‌وه‌، تایبه‌تن و، به‌به‌ریشییه‌وه‌ ئاقاره‌كانی خه‌باتێكی 
سه‌رشه‌قامیانه‌ی وه‌ك ئایاری 1968 ی پاریس وه‌ك خۆی ده‌ستنیشان بكه‌ین به‌باشی 
ده‌زانین سه‌ره‌تا دوو كێشه‌ی ترسناك،كه‌ قابیلن به‌ شیته‌ڵ كردن و قسه‌له‌باره‌وه‌كردن، 
گفتووگۆ بكه‌ین، كه‌  ڕووداوه‌كانی ده‌مووه‌ختی خۆپیشاندانه‌كانی شوباتی 2011 ی 

كوردستان پتر له‌جاران تیاماندا به‌رجه‌سته‌ی كرد.

1.هه‌ژاریی ڕۆشنبیریی
ڕووداوه‌كانی  به‌   به‌وابه‌سته‌  بكه‌ین  خه‌باتی سه‌رشه‌قامی خۆمان  له‌  قسه‌  بۆئه‌وه‌ی 
شوباتی 2011 ی كوردستان و  ڕۆلی لاوان له‌م  ڕووداوان��ه‌ به‌پێویستی ده‌زانین 
سه‌ره‌تا چه‌ند وتنێ له‌سه‌ر هه‌ژاریی ڕۆشنبیرییمان به‌رباسخه‌ین كه‌ له‌گه‌لێ  ڕووه‌وه‌ 
كاریگه‌ریی به‌سه‌ر دۆزی ژێركه‌وتنی ئه‌زموونی لاوان له‌ده‌مووه‌ختی  ڕووداوه‌كانی شوباتی 
2011 هه‌بوو. بۆ ئه‌و مه‌به‌سته‌ش بێ هیچ سه‌رسامییه‌ك به‌باشی ده‌زانین بڵێین: 
ڕۆشنبیرییمان  هه‌ژاریی  له‌سه‌ر  قسه‌كردن  وه‌ختیه‌تی،  ده‌مێكیشه‌  بگره‌  وه‌ختییه‌تی، 
بهێنرێته‌ پێشه‌وه‌، قسه‌كردن له‌و شته‌ بهێنرێته ‌پێشه‌وه‌ “رۆشنبیریی كورد” به‌ده‌ستی 
خۆی چێیكردووه‌، له‌و شته‌ی كه‌ نه‌ده‌بایه‌ بێته‌ چێكردن وه‌لێ چێبوو. ئه‌م هه‌ژارییه‌ كه‌ 
زناكه‌،نیشانه‌یه‌، له‌سه‌ر بێئاسۆیی و بێكرده‌یی و نه‌بوونی پاشخانێكی تیۆری پڕ و قووڵ 
له‌هه‌مان كاتدا به‌ڵگه‌شه‌ له‌سه‌ر باسی دژواریی دروستبوونی تاكی پڕكردار و مۆدێلی 
بیری جیا و  ڕیزپه‌ڕ له‌ كۆمه‌ڵگه‌یه‌كدا كه‌ توێژی  ڕۆشنبیران تیایدا به‌ وشه‌سازی 
زه‌بری  به‌ده‌ستی  تاكه‌كانی  كه‌  كۆمه‌ڵگه‌یه‌ك  چونكه‌  سه‌رقاڵن.  هوتافسازییه‌وه‌  و 
سیاسیی و نادادیی كۆمه‌ڵایه‌تیی و تێگه‌یشتنی سیاسه‌تسالارییه‌وه‌ ده‌ناڵێنن، پێویستی 
به‌وه‌ده‌بێت  ڕۆشنبیرانی پڕكردار و بیر جیا و ئاسۆئامێزبن. وه‌لێ له‌حاڵه‌تی ئێمه‌دا و 
وه‌ك زۆربه‌ ده‌یبینین  ڕۆشنبیران پێش ناڕۆشنبیران بیرهه‌ژار و هه‌ستكه‌مده‌رامه‌تن و 

له‌ ڕووی‌ ئه‌زموونیشه‌وه‌ تابڵێیت ده‌ستكورت و له‌پاشن.  ڕاستیشه‌ نه‌هامه‌تیه‌كان، كه‌ 
بڕێكی زۆری نه‌ته‌وه‌یین، به‌هه‌موو شێوه‌كانییه‌وه‌ به‌رده‌وام كاریگه‌ربوونه‌ و كاردانه‌وه‌ی 
خۆشیان بۆ له‌ جووڵه‌خستنی گشت بزێوی و سه‌رچڵییه‌كی زیهنی هه‌نگاوخێرابووه‌، 
له‌كارخستنی  بۆ  ته‌كانێكی  پێیده‌ڵێن “رۆشنبیری كورد” ده‌بایه‌ گشت  ئه‌وه‌ی  وه‌لێ 
ئه‌و كاردانه‌وانه‌ بایه‌ و  ڕێگه‌وبانی جیاجیای بۆ سه‌رله‌نوێ چێكردنه‌وه‌ی ساختمانی 
ڕۆشنبیریی كوردیی بگرتایه‌ته‌به‌ر. ئه‌م )واته‌ ڕۆشنبیری كورد( نه‌ك هه‌ر ئه‌وه‌ی نه‌كرد، 
بۆ چه‌نه‌لێدان و  به‌وه‌ستاییشه‌وه‌،  به‌ئاگای و  به‌خۆشییه‌وه‌،  كاته‌كانی  زۆربه‌ی  بگره‌ 
كاوێژسازی ته‌رخانكرد و، موخابن ئه‌م )رۆشنبیری كورد(ه‌، ئه‌مه‌ی ناوناوه‌ “نووسین” 
و به‌مه‌ش گۆمی هه‌ژارییه‌ ڕۆشنبیرییه‌كه‌ی خۆی و ئه‌ویتریشی قووڵتركرد. ئه‌م كه‌ 
به‌رده‌وام ده‌نووسێ و له‌گشت باره‌یه‌كیشه‌وه‌ ده‌نووسێ، پێیوابووه‌ ڕۆشنبیریی ده‌كات. 
ئاسۆ و بێ  نه‌وه‌یه‌كی بێ  تۆراندووه‌ بگره‌  ڕاوه‌ نه‌ك هه‌ر خوێنه‌ری  دیارده‌ دۆ  ئه‌م 
كرداریش كردووه‌. ئه‌مه‌ش وایكردووه‌ لاوان، ئه‌وانه‌ی به‌ دلسۆزییه‌وه‌  ڕووه‌و تێكسته‌كان 
ده‌چن، بێباك و په‌شۆكاو بكرێن. جه‌نگی ئێمه‌ش له‌ته‌ك سۆفستاییه‌كانی كورد لێره‌وه‌ 
ده‌ستپێده‌كات، له‌سه‌ر ئه‌و بناغه‌یه‌ی كه‌ ئه‌مانه‌ن له‌ هه‌ژاریی ڕۆشنبیریی ئێستامان 
به‌رپرسیارن و، به‌ نووسینه‌ نه‌رزۆك و بێئاسۆكانیشیان كارێكی وایان كردووه‌ ڕۆشنبیری 
سۆفستایی جێی ڕۆشنبیری  ڕاسته‌قینه‌ بگرێته‌وه‌ و لاوانیش بێئاسۆ و بێئاینده‌ بكرێن.
بێت،  نووسینه‌كان  نه‌ستی  به‌پێی  ده‌ڵێین،  ئه‌وه‌ش  وترا  لایسه‌ره‌وه‌  ئه‌وی  سه‌رباری 
نووسینی ئه‌و نووسه‌رانه‌ی له‌ هاتنه‌دونیا و به‌رده‌وامی هه‌ژاریی ڕۆشنبیریی كوردیی 
به‌رپرسیارن، گه‌لێ بینین و سه‌یركردن و تێگه‌یشتن بێ پشكنین و دوور له‌ وریایه‌وه‌ 
ده‌خرێنه‌به‌رده‌ست لاوانه‌وه‌ ئه‌مه‌ش واده‌كات شیته‌ڵ كردن و زه‌فه‌ربردن به‌ واقیع ببێته‌ 
یارییه‌ك له‌ وشه‌سازیی. بۆئه‌وه‌ی لاوان له‌سه‌ر جه‌ربه‌زه‌یی  ڕاهێنرێن و یارمه‌تیشدرێن 
زه‌فه‌رهێنه‌ربن به‌ واقیع گرینگه‌ تازووه‌ خۆیان له‌و تێكستانه‌ دورخه‌نه‌وه‌ نووسه‌ره‌ بێباك 
و چه‌نه‌لێده‌ره‌كان ده‌ینووسن. ئه‌مه‌ش، به‌بێگومان، كار و ئیشی لاوانه‌ به‌پله‌ی یه‌ك 
كه‌ به‌م كاره‌ هه‌ستن و جه‌فای به‌رده‌وامیشی بۆبده‌ن. له‌مڕوه‌وه‌‌شه‌وه‌ ئێمه‌ ئومێدێكی 
زۆرمان به‌ لاوانه‌ پاش  ڕووداوه‌كانی شوباتی 2011 ی كوردستان له‌وه‌ حاڵیبووبێتن 
كه‌ بۆده‌بێت خۆیان له‌سه‌ر بێبایه‌خكردنی ئه‌و نووسینانه‌  ڕابێنن كه‌ نابه‌رپرسیاریه‌تی 
وه‌ك په‌تایه‌ك له‌ كۆمه‌ڵگه‌ی پاش  ڕووداوه‌كانی شوباتی 2011 بڵاوده‌كه‌نه‌وه‌. بۆیه‌ 
بۆ لاوه‌ شوباتیه‌كانی 2011 زۆر وه‌ختیه‌تی نه‌ك هه‌ر له‌ چاره‌سه‌ركردنی هه‌ژاریی  

ڕۆشنبیرمان به‌شداریی بكه‌ن بگره‌ زێده‌ وه‌ختیه‌تی لاوان به‌ په‌له‌ و زۆر خێراش به‌ مێدیا 
و ئه‌زموونی نووسین و وتنی 20 ساڵی  ڕابردووشدا، واته‌ ئه‌وی له‌پاش  ڕاپه‌أینه‌وه‌ 
تا كاتی شوباتی 2011 ی كوردستان بڵاوبۆته‌وه‌، بچنه‌وه‌ و، ئه‌و كه‌ناڵه‌ جیاوازانه‌ش 
ده‌ستنیشانكه‌ن سۆفستایی و هزره‌ ساخته‌كان به‌ناوی نووسین و لێدوان و هه‌ڤپه‌یڤینه‌وه‌ 
به‌رهه‌مدێنن، له‌م  ڕۆژنامه‌ و له‌و كه‌نالی ته‌له‌فزیۆنی و، ئه‌و ماڵپه‌ر و ئه‌م سه‌نته‌ری 

ڕۆشنبیریی نه‌مامی گه‌نده‌ڵیی و كۆیلایه‌تی ڕۆشنبیریی ده‌چێنن.
بۆ لاوان تاهه‌نووكه‌ش كات به‌به‌ره‌وه‌یه‌ له‌وه‌ حاڵیبن، ته‌نیا نووسینی  ڕاسته‌قینه‌ئامێز 
له‌سه‌ر  و  ڕاده‌خا  خوێنه‌ران   بۆ  هه‌ڵوێسته‌گری  و  كردارئامێزی  فه‌رشی  دژه‌كاوێژ  و 
خۆبه‌ستنه‌وه‌ به‌ بیركراوه‌ی و تێگه‌یشتنی بێبه‌ربه‌ست و به‌رپرسیارئامێزی  ڕایاندێنێت. 
نووسینی له‌مجۆره‌ له‌ مێژوویی نووسینی نه‌ته‌وه‌ جیاكانا زۆربووه‌ و ئه‌ڵبه‌ته‌ هه‌میشه‌ له‌و 
شوێنه‌ی ئه‌م جۆره‌ نووسینانه‌ سه‌وزبوونه‌ پێچه‌وانه‌كه‌ی یان دڕكی نووسین گه‌شه‌یكردووه‌ 
و ئه‌ركی نووسینی  ڕاسته‌قینه‌ئامێز و دژه‌كاوێژی قورس و ناسانا كردووه‌. ئه‌مه‌ش 
له‌به‌رئه‌وه‌ی نووسین ته‌نیا له‌ هۆنینه‌وه‌ی دید و پۆلكردنی بۆچوون و زاراوه‌ی جیاجیا 
بریتی نییه‌ به‌ڵكو نووسین كردارێكه‌ لێوانلێوه‌ له‌ هه‌ڵوێستوه‌رگرتن به‌رامبه‌ر به‌ ژیان و 

بوون.
بۆئێمه‌ به‌وجۆره‌ ته‌ماشای نووسین ده‌كه‌ین و پێشمانوایه‌ نووسین ده‌كارێ خونچه‌ی 
به‌رپرسیاریه‌تی و هه‌ڵوێسته‌وه‌رگرتن ده‌ركا و درمی كردارئامێزیی و دلسۆزگه‌ریی له‌ناو 
نه‌وه‌كانا بكا به‌ بناغه‌ بۆ هه‌ڵسوكه‌وت و  ڕه‌فتاركردن ؟ تاكه‌ هۆێك كه‌ لێره‌ ده‌شێ 
وه‌ك لایه‌نێك بۆ وه‌ڵامدانه‌وه‌ی ئه‌م پرسیاره‌ به‌رباسخرێت ئه‌وه‌یه‌، نووسین له‌ناو ئێمه‌ 
نه‌توانیویه‌تی ئه‌و هه‌ژارییه‌ ڕۆشنبیرییه‌ چاره‌سه‌ركا ده‌مێك وه‌خته‌ پێوه‌یده‌نالێنین و 
به‌رپرسیاریه‌تی  له‌سه‌ر  تازه‌  نه‌وه‌ی  توانیویه‌تی  نه‌  و،  كردوین  بێبڕیاری  و  بێمتمانه‌ 
و كردارئامێزیی  ڕابێنێت. ئه‌فسووس، له‌به‌رئه‌وه‌ی نووسینی نوێی كوردیی به‌گشتی 
زه‌مینه‌یه‌ك بۆ گێژیی و بیرپووچی سازده‌كات، كه‌ به‌ پله‌ییه‌كیش لاوان زیانه‌گه‌وره‌كه‌یان 
له‌مباره‌یه‌وه‌ به‌ركه‌وتووه‌، ئه‌مه‌ بۆ ده‌سه‌ڵاتی سیاسیی بووه‌ به‌ باشترین كێڵگه‌ تا هێزه‌ 
باشه‌كانی كۆمه‌ڵگه‌ی بێدادی كوردیی وه‌ك ئه‌وه‌ی ده‌یه‌وێت به‌كاربه‌رێت و پاشه‌كشه‌ 
به‌گشت توانا تازه‌ و هه‌ست ناسك و دڵسۆزه‌كان بكات. له‌ كۆمه‌ڵگه‌ی وادا كه‌ نووسین 
لاوان ده‌كا به‌ سوته‌مه‌نی و مامه‌له‌ له‌ته‌ك تراژیدیا و ته‌نگوچه‌ڵه‌مه‌كان ته‌نیا وه‌ك زاراوه‌ 
نامێنێ و نووسین هه‌یبه‌تی  و په‌یڤ ده‌كات دونیابینیی و سه‌یركردن ئه‌و به‌هایه‌ی 

خۆی ونده‌كات. بۆیه‌ له‌باری وادا بوونی توێژینه‌وه‌ ده‌گمه‌نی ده‌گمه‌نه‌كانه‌ بیرلێكرێته‌وه‌ 
ته‌نانه‌ت  و  عه‌نتیكه‌  شته‌  له‌  پیاده‌كردنیش  بۆچوون  و  بیرهه‌ڵگرتنه‌وه‌  ئه‌ڵبه‌ته‌  و، 

ئه‌سته‌مه‌كانیشه‌.
له‌نێوان   گه‌وره‌  جیاوازییه‌كی  نابێت  لاوان  ئه‌وه‌یه‌،  وترا  لایسه‌ره‌وه‌  ئه‌وی  پووخته‌ی 
ڕۆشنبیره‌ سۆفستاییه‌كان و سیاسییه‌ به‌ده‌كانا ببیننه‌وه‌. چونكه‌ ئه‌م دوانه‌ به‌شێوازی 
جیا نه‌زۆكیی و بێهیوایی له‌ كۆمه‌ڵگه‌ی كوردیی و له‌نێو لاوان و توێژه‌ به‌شخوراو و 
ژێركه‌وتوه‌كانا بڵاوده‌كه‌نه‌وه‌. له‌م لایه‌نه‌ش زێده‌ سه‌یرتر و ترسناكتر ئه‌وه‌یه‌ كه‌ ئێمه‌ 
پیێمانوایه‌ - كه‌به‌خۆی ئه‌م لایه‌نه‌، بۆ گه‌لێك زۆر  ڕوونه‌ و ده‌مێكیشه‌ ده‌ركه‌وتووه‌- كه‌ 
نووسینی نووسه‌ره‌ سۆفستایی و چه‌نه‌لێده‌ره‌كانی كورد ساله‌هایه‌ خۆی له‌سه‌ر ئه‌و شته‌ 
ده‌ژێنێ كه‌ قسه‌ به‌ ده‌سه‌ڵاتی سیاسیی كوردیی بڵێت به‌ڵام ئه‌و شێوه‌ نووسینه‌ی ئه‌و 
نووسه‌رانه‌ گرتوویانه‌ته‌به‌ر هه‌میشه‌ به‌ سوودی ده‌سه‌ڵاتی سیاسیی كوردیی شكاوه‌ته‌وه‌. 
چونكه‌ ده‌سه‌ڵاتی سیاسیی نادادپه‌روه‌ری ئه‌مڕۆی كوردستان له‌ نووسینی سۆفستاییه‌كان 
ناترسێ و هه‌میشه‌ ئه‌و نووسه‌رانه‌ به‌ زارۆكی سیاسیی خۆی ده‌زانێ و زانیوه‌، هه‌روه‌ها 
هیچكاتیش نووسه‌ره‌ سۆفستاییه‌كان به‌هۆی نووسین و بیركردنه‌وه‌كانیانه‌وه‌ زیانیان 
به‌  ئابلۆقه‌دانی  ڕه‌وشتی سیاسیی ده‌سه‌ڵاتی سیاسیی كوردیی  بۆیه‌  لێنه‌كه‌وتووه‌. 

نووسینی نووسه‌ره‌ سۆفستاییه‌كانی كورد ناێته‌دی. 
و  سادهی‌ی  له‌  گرینگه‌  شه‌قامیه‌كه‌یان  ئه‌زموونه‌  سێداره‌دانی  له‌  پاش  لاوان  بۆیه‌ 
خۆشباوه‌ڕیی بكه‌ون و هوتاف و لێدوان و نووسین و چاوپێكه‌وتنی سۆفستاییه‌كان 
به‌ درێژه‌دانه‌وێك به‌و كوتووره‌ سیاسییه‌ بزانن ده‌سه‌ڵات كاری له‌سه‌رده‌كات. ئه‌مه‌ش 
پابه‌نده‌ به‌و  ڕاستیه‌وه‌ی كه‌ لاوان پێویسته‌ تێڕامان له‌وه‌بكه‌ن كه‌ سۆفستاییه‌كان له‌گشت 
سه‌رده‌مێكا هاوته‌ریبی ده‌سه‌ڵات بوونه‌ و، له‌ سه‌روه‌ری خۆیان و پێنووسه‌كانیان به‌ولاوه‌ 
هیچ شتێكی دیان به‌لاوه‌ مه‌به‌ست و گرینگ نه‌بووه‌ و نییه‌. به‌دگومانییشی ناوێت گه‌ر 
لێره‌دا ئه‌وه‌بیرخه‌ینه‌وه‌ كه‌، ئاسانه‌ به‌ سۆفستاییبوون به‌ڵام بێڕاده‌ سه‌خته‌ هاتنه‌ده‌ره‌وه‌ 
له‌ كولتووریی به‌ سۆفستاییبوون. چونكه‌ سۆفستاییه‌كان لێزانن له‌وه‌ی خۆیان بئاخننه‌نێو 
گشت نێوه‌ند و پۆلێكه‌وه‌. به‌رگپۆشین و خۆڕه‌نگڕێژكردن بۆ سۆفستاییه‌كان له‌ شته‌ 
هه‌ره‌ ساكاره‌كانه‌. له‌وه‌ش ترسناكتر كه‌ باسكرا ئه‌وه‌یه‌، سۆفستاییه‌كان هه‌میشه‌ په‌ناگا 
و لانه‌ی جیاجیا بۆ خۆنواندن و كاریگه‌ریی خستنه‌وه‌ ده‌دۆزنه‌وه‌. هێزه ‌سیاسییه‌كانیش 
یه‌كێكن له‌ داڵده‌كانی  ڕۆشنبیره‌ سۆفستاییه‌كان و كرۆكی ئه‌و په‌یوه‌ندییه‌ش له‌سه‌ر 

ئه‌و بناغه‌یه‌ سازێنراوه‌ كه‌ سۆفستایی و هێزه‌به‌ده‌كان یه‌كشت پێكه‌وه‌ به‌رهه‌مدێن كه‌ 
سۆفستاییه‌كان  كه‌  ده‌مه‌ش  ئه‌و  بێكردارییه‌.  و  بێهه‌ڵوێستی  بڵاوكردنه‌وه‌ی  ئه‌وه‌ش 
بانگه‌شه‌ بۆ هه‌ڵوێستوه‌رگرتن و به‌رپرسیاریه‌تی ده‌كه‌ن موحه‌قه‌ق شانۆگه‌رییه‌كی تریان 
به‌ده‌سته‌وه‌یه‌ و یان له‌ژێرفشاری شتێكدا، ئه‌ڵبه‌ته‌ هه‌میشه‌ شتێكی ناڕاسیۆنالییه‌، ئه‌و 

بانگه‌شه‌یه‌ به‌ گوێی زۆرینه‌دا ده‌چرپێنن. 
به‌ده‌كان  سیاسییه‌  هێزه‌  و  سۆفستایی  نێوان  كێشمه‌كێشمه‌كانی  به‌دڵنیایشه‌وه‌ 
له‌مڕوه‌وه‌‌  مرۆڤایه‌تی  مێژوویی  و  هه‌بووه‌  هه‌ر  هه‌میشه‌  سه‌رهه‌ڵده‌دات  جارجاره‌  كه‌ 
كه‌  له‌وێدایه‌  بێداده‌كانا  كۆمه‌ڵگه‌  له‌  عه‌نتیكه‌یته‌كه‌  گێڕانه‌وه‌.  بۆ  زۆریپێیه‌  نموونه‌ی 
سۆفستاییه‌كان ده‌یانه‌وێت هێزی  ڕه‌قیبی كۆمه‌ڵگه‌بن و پرسه‌ سیاسیی و هزریی و 
كۆمه‌ڵایه‌تییه‌ گه‌وره‌كان بجو‌ڵێنن و ئه‌ڵبه‌ته‌ هه‌میشه‌ش به‌و شێوه‌ و جۆره‌ ده‌یجو‌ڵێنن 
كه‌ له‌ مه‌یلی هێزه‌ سیاسییه‌ به‌ده‌كانه‌وه‌ نزیكبێت. هۆی سه‌ره‌كی هه‌ر ئه‌وه‌نیه‌ كه‌ 
سۆفستاییه‌كان وشه‌ فرۆشن یان دوژمنی گه‌وره‌ی هه‌ڵوێستوه‌رگرتن به‌ڵكو ئه‌وه‌شه‌ 
كه‌ سۆفستاییه‌كان ناتوانن حه‌دیبن و شته‌كان بگێننه‌ ئاستێك كه‌ پێویست به‌یه‌كلایی 
و  ده‌ترسن  كردنه‌وه‌  له‌یه‌كلایی  له‌به‌رئه‌وه‌ی سۆفستاییه‌كان  ئه‌مه‌ش  بكات.  كردنه‌وه‌ 
لایه‌نی  هه‌ندێ  به‌  په‌یوه‌ندیی  ئه‌مه‌یان  به‌ده‌ستدێنن.  موحه‌قه‌ق  دۆڕ‌انی  تیایا  ده‌زانن 
دیارده‌  دوومی  به‌شی  كه‌له‌  هه‌یه‌  سۆفستاییه‌كانه‌وه‌  هه‌ستناساغی  و  ده‌روونبیماری 
ترسناكه‌كانا دێینه‌وه‌سه‌ری)واته‌:پسیكۆپات و سۆسیۆپات و فورسه‌ت دۆزینه‌وه‌كانیان 

بۆ هوتافبێژیی(.
ئێمه‌ ویستمان لایسه‌ره‌وه‌ ئه‌وه‌ بۆ لاوانی پاش  ڕووداوه‌كانی شوباتی 2011ی كوردستان  
ڕوونكه‌ینه‌وه‌، له‌شته‌ سه‌یره‌كانی سۆفستاییه‌كانی كورد ئه‌وه‌یه‌ كه‌ كار له‌سه‌ر باو ده‌كه‌ن 
و، ئه‌و كاركردنه‌شیان هه‌ر جارێك ده‌گۆڕن و بگره‌ فۆڕمی تریشی ده‌ده‌نێ، ئه‌ڵبه‌ته‌ 
ئه‌مه‌ش به‌شێكه‌ له‌ یارییه‌ زمانه‌وانیه‌كانیان. زۆرترین كارێكیش ئه‌م سۆفستاییانه‌ فێرن 
بیكه‌ن قسه‌وتنه‌ به‌ ده‌سه‌ڵاتی سیاسیی وه‌لێ سۆفستاییه‌كان ئه‌م قسه‌وتنانه‌ هه‌میشه‌ 
به‌  ڕه‌مز و لوغزه‌وه‌ ده‌كه‌ن و بگره‌ له‌ژێرناو و ئاوه‌ڵناوی سه‌یرسه‌یریشدا ئه‌وه‌ ده‌كه‌ن. 
به‌بێگومانیشه‌وه‌ لێره‌ ئه‌وه‌ ده‌ڵێین، لاوان تاپێیان ده‌كرێت پێویسته‌ له‌ به‌دییه‌كانی 
و  نادادیی  ئه‌و  گشت  له‌سه‌ر  وتن  بێبه‌زییانه‌ش  و  نه‌بن  بێده‌نگ  كوردیی  سیاسیی 
نایه‌كسانییانه‌ بێننه‌پێشه‌وه‌ كه‌ كرده‌ی سیاسیی كوردیی له‌ كۆمه‌ڵگه‌دا به‌رهه‌می دێنێت 
و ژیانی تاك و كۆ پیس ده‌كات. هه‌ر تایبه‌ت به‌م لایه‌نه‌ لاوان زۆر گرینگ و پێویسته‌ له‌وه‌ 

به‌ئاگابن ئه‌وه‌ی سۆفستاییه‌كان له‌مڕوه‌وه‌ ده‌یكه‌ن، واته‌ ئه‌و ته‌كانانه‌ی سۆفستاییه‌كان 
ده‌یده‌ن بۆ  ڕه‌خنه‌كردنی نادادیی و نایه‌كسانییه‌كان، دووفاقانه‌ و دووڕووانه‌یه‌. ئه‌مه‌ش 
له‌به‌رئه‌وه‌ی سۆفستاییه‌كان نایانه‌وێت  ڕه‌خنه‌ی ده‌سه‌ڵات بكه‌ن وه‌لێ ئه‌وان له‌ڕێگای  
ڕه‌خنه‌كردنی ده‌سه‌ڵاته‌وه‌ ده‌یانه‌وێت  ڕۆڵی فریشته‌یی ببینن. ئه‌مه‌و له‌وه‌ مه‌ترسییدارتر 
سۆفستاییه‌ته‌  ئه‌م  نووسینه‌وه‌  له‌ڕێگای  ئه‌وانه‌ی  كورد،  سۆفستاییه‌كانی  ئه‌وه‌یه‌ 
پیاده‌ ده‌كه‌ن، هه‌میشه‌ له‌نێو سیاسییه‌ به‌ده‌كانی كورددا به‌دووی باشێكدا ده‌گه‌ڕێن، 
تر،  به‌واتیه‌كی  له‌ خراپ.  باش  بۆ جیاكردنه‌وه‌ی  ده‌دۆزنه‌وه‌  باشێكی سیاسیی  واته‌ 
ئه‌مان ناتوانن  ڕوون و  ڕاسته‌وخۆ بنووسن، هه‌روه‌ها نایانه‌وێت له‌ نووسینه‌كانیاندا 
پۆلكردنی  بۆیه‌  بكه‌ن،  پیاده‌  كورد  به‌ده‌كانی  سیاسییه‌  به‌  تایبه‌ت  گشتگیرییه‌كی 
سیاسییه‌كان و پارته‌ سیاسییه‌كان بۆ سۆفستاییه‌كان لانه‌یه‌كی باشن بۆ خۆمه‌ڵاسدان و 
خۆژیان و مشه‌خۆربوون له‌سه‌ر  ڕه‌خنه‌ی به‌ناو ده‌سه‌ڵاته‌وه‌. سۆفستاییه‌كان  ڕه‌خنه‌ی 
سیاسییان  لایه‌كی  لایه‌كیان،  بۆئه‌وه‌ی  ده‌كه‌ن  له‌به‌رئه‌وه‌  ته‌نیا  سیاسیی  ده‌سه‌ڵاتی 
هه‌بێت بۆ نازكردن به‌سه‌ریدا، بۆیشه‌ له‌  ڕه‌خنه‌كانیاندا هه‌میشه‌ لایه‌نگر و میانڕه‌وون و، 
ئه‌و كاتانه‌ش كه‌ تووند و زه‌برن ئه‌وه‌ بۆئه‌وه‌یه‌ ناز به‌سه‌ر ئه‌و لایه‌نه‌ سیاسییه‌دا بكه‌ن 

كه‌ خۆیان ده‌زانن نازیان هه‌ڵده‌گرێت.
سۆفستاییه‌كان كه‌ به‌رده‌وام ده‌یانه‌وێت ترسنۆكیی و چه‌پێنراویی له‌نێو لاواندا به‌رهه‌م 
بهێنن، له‌مڕوه‌وه‌ به‌ڵگه‌ زۆره‌ و مێدیا و  ڕاگه‌یاندنی كوردیی له‌ماوه‌ی 20 ساڵی  ڕابردوودا 
ده‌كارێ نموونه‌یه‌كی زۆرمان به‌رده‌ستخات و ئه‌وه‌مانیش نیشاندات چۆن سۆفستاییه‌كان 
كارێكی زۆریان بۆ ئه‌و مه‌به‌سته‌ كردووه‌ و چۆنیش ئه‌و ملكه‌چییه‌ی واخه‌ریكه‌ له‌نێو 
لاواندا شوێنێ بۆ خۆی دابین ده‌كات نووسینی سۆفستایی و چه‌نه‌ئامێزه‌كان قه‌واره‌ی 
بۆداتاشیووه‌. به‌ڵێ ئه‌وان له‌ گۆشه‌نیگای جیاجیاوه‌ بۆ لاوان ده‌نووسن، وه‌لێ ئه‌وی 
هێناوه‌.  به‌رهه‌م  كاوێژسازیی جۆراوجۆریان  جیاكانیشه‌وه‌  گۆشه‌نیگا  به‌  و  نووسراوه‌ 
بچێته‌  دواتر  دوورنییه‌  سۆفستاییه‌كانه‌وه‌  نووسینی  به‌  لاوان  وابه‌سته‌بوونی  ئه‌ڵبه‌ته‌ 
نووسینی   واته‌  كورد.  تراژیدیاكانی  له‌  به‌شێ  به‌  بشبێ  و  نه‌هامه‌تییه‌كانه‌وه‌  خانه‌ی 
ڕۆشنبیرانی سۆفستایی كورد ده‌شێ وه‌ك به‌شێ له‌و نه‌هامه‌تییه‌ نه‌ته‌وه‌ییانه‌ سه‌یركرێت 
نه‌وه‌كانی كوردیی  له‌پاش  نه‌وه‌  بۆ  به‌درێژای 100 ساڵ  ناسیۆنالیزمی كوردیی  كه‌ 
هێناوه‌. ئه‌فسووسی ئێمه‌ له‌مباره‌یه‌شه‌وه‌ ئه‌وه‌یه‌، نووسینی سۆفستاییه‌كانی كورد، 
كه‌ ناوی نووسینی ڕۆشنبیریی لێده‌نرێت، توانای ئه‌وه‌ی تیاده‌بینینه‌وه‌ ملكه‌چیی و 

گێژیی له‌ناو لاواندا دابێنێ و لاوان له‌ژێر كاریگه‌ریی نووسینه‌ سۆفستایی و بێباره‌كاندا 
بێهه‌ڵوێست و بێ به‌رنامه‌ و ئاسۆ تاریكبن.

نووسینی  ئه‌وه‌ ده‌گه‌ڕێته‌وه‌ كه‌  بۆ  له‌ دیمه‌نی هه‌ژاریی ڕۆشنبیرییمان  به‌شێك  بۆیه‌ 
پیێنه‌براوه‌  زه‌ف��ه‌ری  تاهه‌نووكه‌  لاوان��ه‌وه‌  له‌لایه‌ن  پێویست  به‌پێی  سۆفستاییه‌كان 
ڕۆشنبیرییمان  هه‌ژاریی  ته‌مه‌نی  كه‌  ئاشكرانه‌كراوه‌  پێنووسانه‌  ئه‌و  ناشایسته‌یی  و 
درێژده‌كه‌نه‌وه‌. هیچ لارییشمان له‌وه‌دانییه‌ كاروانی ڕۆشنبیرییمان له‌ دواتردا و به‌بێ 
سۆفستاییه‌كان كۆنكرێت تر و باڵاتر ده‌بێت، به‌ڵام ئه‌مه‌ هیوایه‌كه‌ و به‌جێگه‌یاندنی 
به‌هۆی  باردا  له‌دواین  ئه‌وانیش  هه‌ر  ئه‌ستۆی لاوان خۆیانه‌وه‌،  ده‌كه‌وێته‌  و  ئه‌ركێكه‌ 
گومانكاریی و هوشیارییه‌كی  ڕیزپه‌ڕانه‌وه‌ ده‌كارن له‌به‌رده‌م نه‌ك هه‌ر ته‌شه‌نه‌سه‌ندنی 

ئه‌زموونی سۆفستاییه‌كان به‌ڵكو هه‌ژاریی ڕۆشنبیرییشمان ته‌گه‌ره‌بن. 

زۆر  وه‌لێ  هیواویستن  و  دڵسۆز  زێده‌  كوردستان  ئێستای  لاوان��ی  ده‌زانین،  ئێمه‌ 
ئه‌فسووس كه‌م ئه‌زموونن و ئه‌م كه‌م ئه‌زموونییه‌شیان واده‌كات به‌ده‌ست نووسینی 
نووسه‌ره‌ سۆفستاییه‌كانه‌وه‌ په‌رێشان و بێچاره‌ بوه‌ستن، به‌ڵام ئێمه‌ وایبده‌بینن زه‌مینه‌ 
خه‌مڵاندن بۆ زه‌فه‌ربردن به‌ وتاری جۆراجۆری سۆفستاییه‌كان )شیعری سۆفستایی، 
ڕۆمانی سۆفستایی تاده‌گاته‌ سه‌روتاری سۆفستایی( پێش هه‌مووشتێك مه‌سه‌له‌ی كاته‌ 
له‌نێو  وه‌ختدا  نزیكترین  له‌  به‌وه‌یه‌  كه‌پێویستی  باوه‌ڕه‌یه‌  ئه‌و  مه‌سه‌له‌ی  دواتریش  و 
لاواندا له‌ ته‌شه‌نه‌ سه‌ندندا بێت. كه‌ سۆفستاییه‌كان ئه‌مانه‌ كه‌سانێكن لێره‌ و له‌وێ 
هه‌ن و بوونیشیان له‌ناو نێوه‌ندی ڕۆشنبیریی شتێكی زێده‌ ئاكسیۆمییه‌ )به‌دیهییه‌( 
نابێ ببن به‌ پاڵپشتی سۆفستاییه‌كان و،  و دروستكراو نییه‌. به‌واتایه‌كی تر، لاوان 
ناشێت هیچ لارییه‌كیان له‌وه‌دا هه‌بێت كه‌ چ هێزه‌ سیاسییه‌ به‌ده‌كان و چ نووسه‌ره‌ 
سۆفستاییه‌كانیش به‌جوته‌ هه‌وڵی ئابڵۆقه‌دانی لاوان ده‌ده‌ن و )داویشیانه‌( و هه‌ریه‌كه‌ش 
له‌لایه‌ن خۆیه‌وه‌ لاوان به‌وجۆره‌ی گه‌ره‌كیه‌تی به‌كاردێنێ و ئه‌و كه‌س و شته‌ی لێدروست 

ده‌كات كه‌ مه‌به‌ستیه‌تی. 
بۆیه‌ هه‌ڵه‌ناكه‌ین گه‌ربڵێین: ڕه‌فتاری هه‌ردوو چ هێزه‌ سیاسییه‌ به‌ده‌كان و چ نووسه‌ره‌ 
سۆفستاییه‌كان، له‌ته‌ك لاواندا هاوته‌ریبه‌ و تابشلێیت بێبه‌زییانه‌ پیاده‌ ده‌كرێت. ئه‌زموونی 
شه‌قامی لاوانیش له‌ شوباتی 2011 ئه‌وه‌ی به‌ڵگه‌نه‌ویست كرد كه‌ چه‌نده‌ لاوان له‌لایه‌ن 
سیاسییه‌كانه‌وه‌ )ئۆپۆزیسیۆن و غه‌یره‌ ئۆپۆزیسیۆن(ه‌وه‌ زوڵمی لێكرا، هێنده‌ی ئه‌وه‌ش 

له‌لایه‌ن سۆفستاییه‌ هوتافبێژه‌كانه‌وه‌ )ئه‌ڵبه‌ته‌ ئه‌وانه‌ش كه‌ له‌ هه‌نده‌رانه‌وه‌ به‌په‌له‌ 
خۆیان گه‌یانده‌وه‌ كوردستان بۆ سه‌فسه‌ته‌كردن( لێكرا.

ده‌بێت  كه‌  ئه‌وه‌بكرێت  تێبینی  پێویسته‌  باسكرا  لایسه‌ره‌وه‌  به‌وانه‌ی  تایبه‌ت  هه‌ر 
لاوان به‌و ئه‌ندازه‌یه‌ی كه‌ وتاری سیاسیی ده‌سه‌ڵات  ڕه‌تده‌كه‌نه‌وه‌ وتاری ڕۆشنبیریی 
سۆفستاییه‌كانیش  ڕه‌تكه‌نه‌وه‌، چونكه‌ هه‌ردوو وتاره‌كه‌ له‌و هه‌ژارییه‌ ڕۆشنبیرییه‌ی 
لایسه‌ره‌وه‌ باسكرا به‌رپرسیارن. به‌دڵنیاییشه‌وه‌ پێیگیریی له‌وه‌ده‌كه‌ین كه‌ ئه‌گه‌ربێتو 
لاوان زه‌مینه‌ بۆ  ڕه‌تكردنه‌وه‌ی ئه‌و جوته‌ وتاره‌ نه‌خه‌مڵێنن، نه‌ك هه‌ر ده‌بن به‌ ته‌رفێك 
له‌ یه‌كێ له‌و وتارانه‌دا به‌ڵكو ئاینده‌ی خۆشیان تاریك و بێئاسۆ ده‌كه‌ن. خه‌می ئێمه‌ش 
كوردیی  تازه‌ی  ڕۆشنبیری  دیمه‌نی  پێویسته‌  شوێنه‌وه‌ی  له‌و  ده‌ستپێده‌كات،  لێره‌وه‌ 
نوێوه‌. نه‌وه‌ی  بگۆڕدرێت و كاروانی هزریی كوردیی بكه‌وێته‌ ده‌ست لاوان و نه‌وه‌ی 
نوێ پێویستی به‌وه‌یه‌ هوشیاریی له‌سه‌ر ئێستای خۆی لا گه‌ڵاكرابێ و ئاماده‌شبێت 
له‌سه‌ر بناغه‌ی ئه‌و هوشیارییه‌ هه‌یبه‌تێ بۆ خۆی له‌ كۆمه‌ڵگه‌ی داهاتوو كۆمه‌ڵگه‌ی 
پاش  ڕووداوه‌كانی شوباتی 2011 ی كوردستاندا، بسازێنێ. ئه‌م، به‌مه‌ جێی خۆی 
له‌ كۆمه‌ڵگه‌دا تۆخده‌كاته‌وه‌ و وه‌كیتریش ئاماده‌یه‌  ڕێچكه‌شكێنیی یه‌ك له‌دوای یه‌ك 
بخولقێنێ و شوێن به‌و جۆره‌ سیاسیی و  ڕۆشنبیرانه‌ لێژكات كه‌ نه‌هامه‌تیی ڕۆشنبیریی 
ده‌كه‌ن به‌ به‌شێ له‌ كولتوور و، له‌ڕێگای وشه‌ فرۆشییشه‌وه‌ وێناكردنی نادلسۆزئاسا و 

هیچگه‌را به‌رهه‌مدێنن.
ئه‌وی لایسه‌ره‌وه‌ وترا ئێمه‌ به‌ره‌وه‌ ئه‌وه‌ش ده‌بات بڵێین: دوای  ڕووداوه‌كانی شوباتی 
2011 ی كوردستان پێویسته‌ پرسیاری سیاسیی، پرسیاری ئه‌وه‌ی ئه‌و شته‌ چییه‌ 
ببێته‌ جێی  زۆر مه‌رجه‌  پێده‌كرێت،  بۆ لاوان چی  كه‌ سیاسییه‌، هه‌روه‌ها سیاسه‌ت 
بایه‌خی لاوان. چونكه‌ پاش  ڕووداوه‌كانی شوباتی 2011 ی كوردستان زۆر پێویست 
و گرینگه‌ له‌ناو لاواندا ئاڕاسته‌ی سیاسیی نوێ و تێگه‌یشتنی سیاسییانه‌ی تازه‌ دروست 
بێت، ئه‌و شته‌ دروستبێت دژی كه‌راكته‌ره‌ سیاسیی و  ڕۆشنبیره‌ گه‌نده‌ڵ و پیره‌كانن. 
چونكه‌ ده‌ركه‌وت ئه‌ندێشه‌ی سیاسیی سیاسییه‌ كۆنه‌كان و هزریی  ڕۆشنبیره‌ گه‌نده‌ڵ و 
سۆفستاییه‌كان دادیان نادا و به‌شوێنی مه‌به‌ستیشان ناگه‌ێنت و تابێتیش بێ ئاسۆیان 
ده‌كات و له‌ خه‌رمانه‌ی هه‌ژاریی ڕۆشنبیرییشیان زیاد ده‌كات. چونكه‌ لاوانی كوردستان 
پرسیارگه‌لێك   له‌سه‌ر  خۆیان  ئاساییه‌  ه‌وه‌،   2011 شوباتی  ڕووداوه‌كانی  له‌پاش  
ڕابێنن بۆ خۆقووڵكردنه‌وه‌ و خۆچڕكردنه‌وه‌ كه‌ خۆی به‌م شێوه‌یه‌ فۆرمولێره‌ ده‌كات: 

له‌لایه‌ك بۆ هه‌میشه‌ ئه‌وه‌ سیاسه‌ته‌ كه‌ ده‌كارێ گۆڕانه‌ گه‌وره‌كان دروستكات؟ له‌لایه‌كی 
تریش ئه‌وه‌ی ئه‌و شێوه‌ سیاسه‌تسازییه‌ی ده‌كارێ ئه‌مه‌ بكات چ جۆره‌ سیاسه‌تێكه‌؟ 
بۆئه‌وه‌ی لاوان وه‌ڵامی به‌جێ و  ڕاسیۆنالییان ده‌ستكه‌وێت، پێویستیان به‌وه‌یه‌ شاره‌زایی 
له‌ تیۆرییه‌ سیاسییه‌ نوێكاندا په‌یداكه‌ن و به‌ شێوازه‌ جیاكانی حوكمڕانیی ئاشنابن، 
ئه‌مه‌و له‌وه‌شبگه‌ن كه‌ چۆن و له‌كوێ ده‌كارن لاوازییه‌كانی سیاسه‌ت ببیننه‌وه‌ و هێزی 
سیاسه‌ت له‌وه‌خه‌ن كه‌ شوێنی شته‌ پیرۆزه‌كان بگرێته‌وه‌ یان سیاسه‌ت خۆی وه‌ك شتی 

پیرۆز نمایشكات.
له‌كاتێكدا  ئه‌مه‌  نین،  ئاسان  لاوان  بۆ  خواسته‌كان  دروستكردنی  و  ئاسۆكان  بینینی 
ناسه‌قامگیریی و نایه‌كسانیی هێرشی دڕندانه‌یان بۆسه‌ر لاوان به‌هێز و نه‌بڕاوه‌یه‌. بۆیه‌ لاوان 
پێویسته‌ بزانن به‌ربه‌سته‌كان زۆرن و به‌ده‌ستهێنانی ئاسۆكانیش ئه‌سته‌م و دژوارئامێزن. 
به‌ڵێ  ڕه‌نجی لاوان له‌ ساته‌وه‌ختی خۆپیشاندانه‌كانی شوباتی 2011 ی كوردستان 
به‌ هه‌ده‌ر چوو قوربانییه‌كی زۆریاندا، هاوڕێ و كه‌سێكی زۆر ئازیزی خۆیان له‌ده‌ستدا، 
ئه‌ندێشه‌ی  و  گه‌وره‌  گه‌وره‌  تیۆریی  چیرۆكی  پێویسته‌  به‌سه‌رهاته‌  شێوه‌  ئه‌و  وه‌لێ 
تووندوتۆڵی لێوه‌ وه‌به‌ربێت. ئه‌م لاوانه‌ پێویسته‌ بۆیه‌كجاره‌كی خۆیان له‌ پیره‌ به‌ده‌كانی 
ته‌نیا  تۆرانه‌كه‌ش  بتۆرێنن.  گه‌نده‌ڵ  ڕاب��ردوو  ڕوناكبیری   و   سیاسه‌ت  دونیای  ناو 
به‌وه‌ مه‌یسه‌ر ده‌بێت كه‌ گوێڕایه‌ڵی فه‌رمایشه‌ وشك و بێبه‌زییه‌كانیان نه‌بن، هه‌روه‌ها 
ئاماده‌نه‌بن نووسینی  ڕوناكبیره‌  ڕابردوو گه‌نده‌ڵ و سۆفستاییه‌كان بخوێننه‌وه‌. ئه‌م 
لاوانه‌ وه‌ك لاوه‌كانی پاریس و به‌رلین و تۆكیۆ و مه‌كسیك و  ڕۆما و ستۆكۆڵم و له‌نده‌ن 
و پراگ، پشت له‌و كه‌سانه‌ بكه‌ن كه‌ ده‌خوازن به‌  ڕابردوو و پاشخانێكی  ڕزیوه‌وه‌ 
په‌خشانئامێزانه‌  تێكسته‌  و  شیعر  و  ڕۆمان  و   چیرۆك  ئه‌و  گشت  نوێنه‌ریان.  ببنه‌ 
توڕهه‌ڵده‌نه‌ ته‌نه‌كه‌كانی خۆڵه‌وه‌ كه‌ به‌ هه‌ستێكی سۆفستایی و بێبه‌رپرسیارێتییه‌وه‌ 
نووسراون. چه‌ند قێزه‌وونه‌ ئه‌و نووسه‌رانه‌ی به‌په‌له‌ خۆیان گه‌یانده‌وه‌ سلێمانی تا لاوان 
هه‌لخه‌ڵه‌تێنن و له‌وه‌ی ده‌ستیانپێكردووه‌ ساردیانكه‌نه‌وه‌. ئه‌م بێباكانه‌ نه‌ سوودیان له‌ 
هه‌نده‌ران وه‌رگرتووه‌ نه‌ له‌ ئه‌زموونی كوردستانیشیان. ئه‌مانه‌ ئه‌و پسیكۆپاته‌ نوێیانه‌ن 
ده‌مووه‌ختی شوباتی  لاوانی  بۆ  ساڵ   100 پاش  كوردیی  ناسیۆنالیزمی  وتاری  كه‌ 

2011 ی كوردستان ئاماده‌ كرد.
لاوان پێویسته‌ به‌ خوێندنه‌وه‌ی ئه‌و نووسینانه‌وه‌ سه‌رگه‌رمبن كه‌ ئاسۆ له‌به‌رده‌میاندا 
ده‌كاته‌وه‌. به‌واتایه‌كی تر، ئه‌و نووسینانه‌ی درۆ ناخه‌نه‌ به‌رده‌میان و له‌سه‌ر بێكرده‌وه‌یی  

ڕایانناهێنن. بۆ لاوان پێویسته‌ هه‌میشه‌ كرده‌وه‌ گرینگ بێت، بۆیه‌ له‌و نووسینانه‌ی كه‌ 
كرده‌وه‌ به‌دیناكه‌ن و شتێكی دژ به‌ ته‌وژمی باو فێرنابن پشتیان لێبكه‌ن و توڕیانهه‌ڵده‌نه‌ 
ناو سه‌له‌ی پیساییه‌وه‌. لاوان، ئێوه‌ چی له‌ نووسینی ئه‌و نووسه‌رانه‌وه‌ فێرده‌بن كه‌ جارێ 
بۆخۆیان شتێكی ئه‌وتۆ له‌م ژیانه‌ ئاڵۆزه‌وه‌ فێرنه‌بوونه‌ و شوێنێكیشیان له‌ناو ژیاندا 
بۆ خۆیان چێنه‌كردووه‌؟ ئه‌مانه‌ نه‌ ئه‌زموونێكی ئه‌ویندارییان هه‌یه‌، نه‌ هاوڕێیه‌تییه‌كی 
تووند و نه‌ له‌ته‌ك به‌رپرسیارێتیدا ده‌ستله‌ملانن، نه‌ ده‌زانن پاشه‌كشه‌ یان په‌شیمانی 
چییه‌ و، نه‌ ئاره‌زووه‌كانی خۆیانیان ناسیوه‌ته‌وه‌. ئه‌و نووسه‌رانه‌ی ملكه‌چی وشه‌سازیی 
نووسین  ده‌نووسن.  قه‌واره‌وه‌  بێ  و  درماوی  له‌گۆشه‌نیگایه‌كی  ته‌نیا  و سه‌فسه‌ته‌ن، 
له‌سه‌ر  گه‌ر  نووسین  چێكات.  كردار  بۆ  لانه‌یه‌ك  بكارێ  تا  قه‌واره‌یه‌  به‌  پێویستی 
كردارسازیی و هه‌ڵوێسته‌كردن  ڕاتنه‌هێنێت به‌ده‌ست ئه‌و نووسینه‌وه‌ دووچاری گێژیی 
له‌  نووسینانه‌ی  و  ئه‌و هوتاف  كه‌مبوون  بێڕاده‌  ده‌بیت.  بۆشاییدا  له‌ناو  و خولانه‌وه‌ 
ده‌مووه‌ختی خۆپیشاندانه‌كاندا لاوانیان له‌سه‌ر خۆدۆزینه‌وه‌ و له‌سه‌ر ئه‌وه‌ی ته‌نیا كردار 
مه‌رجه‌  ڕاده‌هێنا. به‌واتیه‌كی تر، لاوان چیدی و بۆله‌مه‌ولا، ناشێ ملكه‌چی وشه‌بن، 
وشه‌ی نووسه‌ره‌ سۆفستایی و چه‌نه‌بازه‌كان. ئه‌مانه‌ هه‌روه‌ك سیاسییه‌ ده‌روون نه‌خۆش 
ئه‌مانه‌  كۆمه‌ڵایه‌تیی  خه‌ونی  كۆمه‌ڵایه‌تیین.  ئه‌زموونی  یه‌ك  زاده‌ی  بێبه‌زییه‌كان  و 

قۆرخكردنه‌، ئه‌میان له‌ڕێگای وشه‌ و ئه‌ویتریان له‌ڕێگای دامه‌زراوه‌كانییه‌وه‌.
بۆیه‌، لاوان بۆ له‌مه‌ولا، لاوانی دوای شوباتی 2011 ی كوردستان، پێویسته‌ ته‌ماشای 
سیاسیی و نووسه‌ر وه‌ك یه‌ك بكه‌ن. ته‌نیا ئه‌و كات لێكیان جیابكه‌نه‌وه‌ كه‌ كرداره‌كانیان 
نه‌چێته‌وه‌ سه‌ر یه‌ك. جه‌نگی بۆله‌مه‌ولای لاوان جه‌نگه‌ له‌پێناو جیاكردنه‌وه‌ی كه‌سی 
به‌ كردار له‌ كه‌سی بێ كردار. كه‌سی بێكردار پێویسته‌ ئه‌وانه‌ بگرێته‌وه‌ كه‌ بێ باك، 
له‌ هه‌نده‌رانبن و خاوه‌نی  نابه‌رپرسیارن. ئه‌مانه‌ ده‌كرێ  بێهه‌ڵوێست و  پاشه‌ڵ به‌د، 
باوانامه‌ی به‌رزیش بن، ده‌شێ له‌ كوردستان بن، یان ده‌كرێ نوێنه‌ری ئه‌م گروپ و ئه‌و 
ده‌سته‌ی سیاسیی و یان ڕۆشنبیریی بن. زۆریش ئاساییه‌ له‌  ڕیزی نووسه‌ره‌ ئازادیی 
خوازه‌كانیشدا بن، چونكه‌ ئه‌و بێ باك و بێ هه‌وڵوێستانه‌ ده‌كارن و لێهاتووشن به‌رگی 
جیا جیا بپۆشن و بنكه‌ و پێگه‌ی جۆرارجۆر بۆخۆیان مسۆگه‌ر بكه‌ن. بێ باك و پاشه‌ڵ 
به‌د و بێهه‌ڵوێست و نابه‌رپرسیاره‌كان لێزانن له‌خۆ مه‌ڵاسدان و یان له‌خۆ قوتاركردن و 

تێته‌قاندن. ئه‌مانه‌ ئه‌وانه‌ن كه‌ باووباپیرانمان ناویانناون: تاپه‌ته‌كه‌ له‌گه‌ڵتن.
لاوانی ئه‌مڕۆی كوردستان بێوه‌فا و ناحه‌زنین، به‌ڵكو بێئه‌ندازه‌ دڵسۆزی خاك و ئه‌زموونی 

نه‌ته‌وه‌یی خۆیانن، وه‌لێ پێویستیان به‌وه‌یه‌ شه‌ڕ له‌گه‌ل ئاسۆ درۆواویه‌كاندا بكه‌ن و 
به‌گژ ئه‌و مێدیا حیزبی و ئازاده‌ خێزانییه‌دا بچنه‌وه‌ كه‌ دواتریان تاریك و دووفاقانه‌ 
ده‌كات. چونكه‌ ئه‌میان به‌ناوی سه‌روه‌ریی بۆ سه‌رۆك و ئه‌ویتریان له‌ژێرسایه‌ی واتای 
ئاسۆیه‌ی  ئه‌و  دروستكه‌ن.  لاوان  بۆ  ئاسۆ  ده‌یانه‌وێت  بنه‌ماڵه‌كراودا  به‌  ئازادییه‌كی 
به‌مجۆره‌ دروستده‌بێت بۆ لاوان ئاسۆیه‌كی  ڕۆشن و ئاینده‌دار نییه‌، به‌ڵكو ئاسۆیه‌كی 

ژه‌هراوییه‌ و  ڕه‌نج و توڕه‌یی لاوان به‌با ده‌دات.
هه‌روه‌ك لایسه‌ره‌وه‌ش ئاماژه‌مانپێدا، لاوان له‌ خۆپیشاندانه‌كانی شوباتی 2011 ی 
كوردستان قوربانیی بوون. ئه‌مه‌ش بۆ ئێمه‌ و گه‌لێكی وه‌ك ئێمه‌  ڕوونه‌، چونكه‌ هه‌ر 
كۆمه‌ڵایه‌تیی،  نایه‌كسانیی  و  نادادپه‌روه‌ریی  قوربانیی  قوربانیی،  ئه‌وانن  له‌سه‌ره‌تاوه‌ 
لێی به‌رپرسیاره‌ و ئه‌ڵبه‌ته‌ قوربانیی  كه‌ ده‌سه‌ڵاتی سیاسیی ئه‌مێستای كوردستان 
نووسینی نووسه‌ره‌ سۆفستایی و چه‌نه‌لێده‌ره‌كانی كوردیش. به‌واتیه‌كی یتر، ستاتۆسی 
بزوتنه‌وه‌كه‌ی شوباتی لایخۆمان ئه‌وه‌ی نیشان نه‌دا كه‌ بزوتنه‌وه‌كه‌ بزوتنه‌وه‌ی لاوانه‌، 
سیاسیی  نه‌یانتوانی  لاوان  به‌ڵام  بوون،  لاوان  قوربانیی  بوونه‌  ئه‌وانه‌ی  گشت  به‌ڵام 
و  ڕۆشنبیره‌ پیره‌كان والێكه‌ن ملكه‌چی گشت خواسته‌كانیانبن و له‌ئاكامدا پیره‌كان 
بكرێت.  چۆنیش  و  بكرێ  چی  ئه‌وه‌ی  ده‌ستپێشخه‌ری  بوونه‌  باڵه‌كه‌یه‌وه‌  به‌هه‌ردوو 
سه‌رئه‌نجام، لاوه‌ شوباتییه‌كانی كوردستان هه‌ڵخه‌ڵه‌تێنران و غه‌درێكی گه‌وره‌یان لێكرا. 
قوربانییاندا وه‌لێ به‌ قوربانییه‌كانیان هه‌ندێ كه‌سی لاواز و گرگن پێیچوونه‌ پێشه‌وه‌ بۆ 

ناو مێزگرد و گفتووگۆ داخراوه‌كان و، یان بوون به‌ بابه‌ت له‌ مێدیاكاندا.
ئه‌وی  ڕوویدا و ئه‌ویشی  ڕووده‌دات به‌شێكن له‌ ئاسه‌واره‌كانی هه‌ژاریی ڕۆشنبیریی و 
هه‌رگیز ناشێ وه‌ك شتگه‌لێكی بێ مانا و بێ بناغه‌ سه‌یركرێن. كاتێكیش ئه‌زموونی 
و  سیاسیی  دی��ارده‌  و  ڕووداوه‌ك��ان  خواسته‌كانی   و  ویست  له‌ئاست  ڕۆشنبیرییمان 
كۆمه‌ڵایه‌تییه‌كاندا نابن، له‌مڕوه‌وه‌ هیچ گریمانێك شایانی داڕشتن نییه‌ و ئه‌وه‌ی ته‌نیا 
پێویسته‌ ژێرگومانخرێ ڕۆشنبیرییمانه‌، ئه‌و ڕۆشنبیرییه‌ی متمانه‌ی تیادروست نه‌كردوین 
هه‌ڵوێستكار  ده‌ژین  كه‌له‌ته‌كیاندا  به‌وانه‌ش  و  به‌خۆمان  به‌رامبه‌ر  واشیلێنه‌كردوین  و 
چیرۆكی  له‌بیركردنی  و  خۆپیشاندانه‌كان  له‌سێداره‌دانی  واته‌  به‌رپرسیارئامێزبین.  و 
دیرۆكی  بێلۆژیكیی  و  ڕۆشنبیرییمان  هه‌ژاریی  له‌سه‌ر  زه‌قن  نموونه‌یه‌كی  قوربانییان 
ناسیۆنالیمان كه‌ پڕه‌ له‌ قوربانیی بێبه‌رامبه‌ر. ئه‌مه‌ش واله‌ ئێمه‌ ده‌كات بڵێین: قوربانیی 
بێ به‌رامبه‌ر بۆله‌مه‌ولا پێویسته‌ ببێ به‌بابه‌تێك بۆ خستنه‌ژێر پرسیاری گشت كارێكی 

وه‌كیتریش  ڕوویدا.    2011 له‌ شوباتی  ئه‌وی  له‌شێوه‌ی  كۆمه‌ڵایه‌تیی  و  سیاسیی 
ده‌كرێ قوربانیی بێبه‌رامبه‌ر ببێت به‌ به‌ڵگه‌ به‌ده‌ست نه‌وه‌ی تازه‌وه‌ بۆ نه‌فره‌تكردن 
له‌گشت هێزه‌ سیاسییه‌ به‌د و  ڕۆشنبیره‌ هزر بیمار و ناساغه‌كان كه‌ به‌رهه‌ڵستكاریی و 
خرۆشان له‌ لاواندا ناهێڵن و گه‌مه‌ش به‌ بێهه‌راسانیی و شه‌كه‌تیی نه‌وه‌ی نوێ ده‌كه‌ن. 

2.پسیكۆپات و سۆسیۆپات و فورسه‌ت دۆزینه‌وه‌كانیان بۆ هوتافبێژیی.

1.2.مه‌ترسیی دیارده‌ی پسیكۆپات و سۆسیۆپات له‌ كۆمه‌ڵگه‌ی نوێی كوردیی دا
ڕاسته‌ كۆمه‌ڵگه‌ی ئێمه‌، كۆمه‌ڵگه‌ی نوێی كوردیی، كۆمه‌ڵگه‌یه‌كی نه‌ پیشه‌سازییه‌ و 
نه‌ پاش-پیشه‌سازیی و نه‌ كۆمه‌ڵگه‌یه‌كی زێده‌ هاوچه‌رخ و دیگیتاڵیزه‌كرایشه‌، وه‌لێ 
Psy� و پسیكۆپاتSociopath ‌زۆر ئاساییه‌ ئه‌م كۆمه‌ڵگه‌یه‌ كه‌سی سۆسیۆپات 
لایسه‌ره‌وه‌  كۆمه‌ڵگایانه‌ی  ئه‌و  له‌شێوه‌ی  تیێدابێت  ترسناكی  زۆر  ی   chopathy
ناویان هات. بۆیه‌ زۆر به‌پێویستی ده‌زانین كه‌ گشت بخه‌ینه‌ ژێر تێڕامانی ئه‌م جۆره‌ 
پسیكۆپات  كوردیی،  نوێی  كۆمه‌ڵگه‌ی  ئێمه‌دا،  كۆمه‌ڵگه‌ی  له‌  ئاخۆ  پرسیاره‌وه‌: 
كه‌  پرسیاره‌،  ئه‌م  وه‌ڵامدانه‌وه‌ی  بۆ  خۆمانه‌وه‌  له‌لایه‌ن  ئێمه‌  هه‌ن؟  سۆسیۆپات  و 
هه‌رده‌شیكه‌ین به‌ بناغه‌ بۆ ده‌ستپێكی ئه‌م به‌شه‌ی نووسینه‌كه‌مان، پێگیریی له‌سه‌ر ئه‌و 
وه‌ڵامه‌ ده‌كه‌ین كه‌ به‌مشێوه‌یه‌یه‌: هیچ كۆمه‌ڵگه‌یه‌ك له‌سه‌ر ئه‌م زه‌وییه‌ بوونی نییه‌ كه‌ 
پسیكۆپات )ده‌رووناساغ( و سۆسیۆپات )دژه‌كۆمه‌ڵایه‌تیی ناته‌ندروست( ی تیانه‌بێت. 
باشه‌ گه‌روابێت، بۆ پسیكۆپات و سۆسیۆپاته‌كانی ئێمه‌ تاهه‌نووكه‌ كه‌سێتیان شیته‌ڵ نه‌كراوه‌ 
و، توێژینه‌وه‌ش له‌سه‌ر كرده‌ و  ڕه‌فتار و زیان و مه‌ترسییه‌كانیان نه‌خراوه‌تهاوو ؟ بۆ له‌نێو 
له‌پله‌ی سفردایه‌ و  توێژه‌ره‌وه‌ی ده‌روونیی و شیكه‌ره‌وه‌ی ده‌روونیی  تائێستا  ئێمه‌دا 
وه‌ك  ده‌روونناسیی(  و  ده‌روونیی  )شیكردنه‌وه‌ی  زانستییه‌ش  پۆله‌  دوو  ئه‌و  خودی 
پۆله‌  دوو  ئه‌و  توێژه‌ره‌وه‌ی  و  پسپۆڕ  و  ده‌بینرێن  فه‌رامۆشكراو  زانستیی  پۆلی  دوو 
ده‌رناكه‌ون و بێده‌نگ و شاراوه‌ن؟ باشه‌ پسیكۆپات و سۆسیۆپاته‌كانی ئێمه‌ كێن و 
چۆن چۆنین؟ له‌ كوێ و له‌ چ هه‌لومه‌رجێكدا ده‌رده‌كه‌ون؟ زیان و مه‌ترسییه‌كانیان 
چین؟ چۆن مامه‌ڵه‌یان له‌ته‌كا بكرێت؟ ئه‌م لایه‌نانه‌ ده‌بن به‌ نیگا هه‌ره‌ گرینگه‌كانی 
به‌ربڵاو  به‌جۆرێكی  نه‌ك  نووسینه‌كه‌،  مێتۆدی  به‌پێی  و  نووسینه‌كه‌مان  به‌شه‌ی  ئه‌م 
به‌ ساتی  و  ده‌كه‌ین  و سۆسیۆپاتیی  پسیكۆپاتیی  دیارده‌ی  له‌سه‌ر  كار  گشتیی،  و 

خۆپیشاندانه‌كانی لایخۆشمانی گرێده‌ده‌ینه‌وه‌ و خه‌مخۆره‌  ڕاسته‌قینه‌ و ساخته‌كانی ئه‌و 
خه‌باته‌ سه‌رشه‌قامییه‌ی له‌ شوباتی 2011 دا هاته‌چێكردن لێكدی جیاده‌كه‌ینه‌وه‌، ئه‌و 
ته‌قه‌لا پسیكۆپاتییانه‌ش پووچه‌ڵ ده‌كه‌ینه‌وه‌ له‌لایه‌ك بۆ بێماناكردن و بێهه‌یبه‌تكردنی 
تاك و پیرۆزكردنی تاقم و به‌خواوه‌ندكردنی نوێنه‌ر دران و، له‌لایه‌كتریش بۆ كردنی لاوان 
به‌ قوربانیی و بوونیان به‌ سوته‌مه‌نیی بۆ ده‌روونبیمار و هۆشناساغه‌كانی كۆمه‌ڵگه‌ی 

نوێی كوردیی.
بێڕاڕایی ده‌ڵێین،  ڕووبهاووبوونه‌وه‌ له‌ته‌ك ئه‌و كێشانه‌ی پسیكۆپات و سۆسیۆپاته‌كان 
نییه‌ و  به‌رجه‌سته‌ی ده‌كه‌ن كارێكی سانا  ژیانی تاك و كۆدا،  ناو  له  له‌ كۆمه‌ڵگه‌، 
ئه‌ڵبه‌ته‌ پشتكردنه‌ كێشه‌كانیش زێده‌ناساناتره‌ و ده‌رهاویشته‌ی كوشنده‌ و كاره‌ساتی 
له‌پسیكۆپات  بێده‌نگبوون  كه‌واته‌  بڵاوده‌كاته‌وه‌.  زۆرینه‌دا  ناو  له  ناساغ  و  برینئامێز 
و سۆسیۆپاته‌كان، یان به‌واتایه‌كی تر خۆگێلكردن و خۆنه‌ناسكردن، له‌ كاروكردار و 
هه‌ڵسوكه‌وتی ئه‌م دووجۆره‌ بوونه‌وه‌ره‌ ده‌رده‌دار و سامناكئامێزه‌ نه‌ك هه‌ر هه‌ڵه‌ێكی 
زانستیی  ڕوته‌ بگره‌ مرۆیی و ئیتیكیشه‌. بۆیه‌ هوشیاریدان له‌سه‌ر  ڕه‌فتاری نه‌خۆش 
و جیهانی پڕ له‌ ناساغی پسیكۆپات و سۆسیۆپاته‌كان، له‌ كۆمه‌ڵگه‌ی نوێی كوردییدا 
له‌ ده‌ره‌وه‌ی ئه‌و جۆره‌ كۆمه‌ڵگه‌یه‌، ئه‌ركی گشت كه‌سێكی به‌ته‌ندروست و  یان  بن 
ئاگاییساغه‌. به‌مجۆره‌ پێویسته‌ لێره‌وه‌ به‌په‌رۆشی و به‌هانا هاتنه‌وه‌یه‌ك، كه‌ ئامانج لێی 
ده‌ستنیشانكردنی ده‌روونده‌رده‌دار و هه‌ستنه‌خۆشه‌كانی كۆمه‌ڵگه‌ی ئێمه‌ن، سه‌رهه‌ڵدات. 
چونكه‌ كۆمه‌ڵگه‌ كه‌ پڕده‌بێت له‌و جۆره‌ ناساغانه‌ متمانه‌ له‌و كۆمه‌ڵگه‌یه‌ له‌ كه‌میی ده‌نێ 
و تاك و كۆ له‌م كۆمه‌ڵگه‌یه‌ سه‌ختییه‌كی زۆرده‌بینن تا به‌ته‌ندروست له‌ نابه‌ته‌ندروست 
جیاده‌كه‌نه‌وه‌. ئه‌م ئه‌ركه‌ش ته‌نیا كاری تاكه‌كانی كۆمه‌ڵگه‌ نییه‌ به‌ڵكو و به‌زۆرییش 
كاری دامه‌زراوه‌ په‌روه‌رده‌یی و نێوه‌نده‌ ته‌ندروستییه‌كانه‌ و له‌پێش هه‌ر هه‌مووشیانه‌وه‌ 

پسپۆڕانی ئه‌م بواره‌)كه‌ مه‌به‌ست شیكردنه‌وه‌ی ده‌روونیی و ده‌روونناسییه‌(.
سه‌رباری ئه‌وی لایسه‌ره‌وه‌ وتمان، پێویسته‌ ئه‌وه‌ش بدركێنین كه‌ مایه‌ی ناڕه‌حه‌تی 
و هه‌راسانییه‌كی زۆره‌ كه‌ تائێستا پسپۆڕ و لێهاتوومان تایبه‌ت به‌ هه‌ردوو ئه‌و دوو 
بواره‌ زانستییه‌ هه‌ستیاره‌ نییه‌ كه‌لایسه‌وه‌ ئاماژه‌ی پێدرا )شیكردنه‌وه‌ی ده‌روونیی و 
ده‌روونناسیی(، یان كه‌ هه‌شمانن كه‌مته‌رخه‌م و بێده‌نگن و به‌كاری زانستیی و كۆمه‌ڵایه‌تیی 
خۆیان هه‌ڵنه‌ساون و كاریان له‌سه‌ر مه‌ترسیی پسیكۆپات و سۆسیۆپاته‌كانی ناو دونیای 
كۆمه‌ڵگه‌ی كورده‌واریی نه‌كردووه‌ و چیرۆكه‌ جۆراوجۆره‌كانی ئه‌م دوو كه‌سێتییه‌ بیمار 

و ناساغه‌یان ژێرشیته‌ڵ كردنی ده‌روونیی ورد و پێویست نه‌كردووه‌. واته‌، گرینگی ئه‌و 
جۆره‌ پسپۆڕ و زانایانه‌ له‌ئێستادا بۆ كۆمه‌ڵگه‌ی كورد بێڕاده‌ پێویستن و گه‌لێ  ڕووداو و 
دیارده‌ی عه‌نتیكه‌ عه‌نتیكه‌ی ده‌روونیی و كۆمه‌ڵایه‌تیی هه‌ن كه‌ ته‌نیا ئه‌و جۆره‌ پسپۆڕانه‌ 
ده‌كارن  ڕاڤه‌یكه‌ن و به‌دگومانی و به‌هه‌ڵه‌تێگه‌یشتنه‌كان له‌باره‌یانه‌وه‌ یه‌كلاكه‌نه‌وه‌ و 

سه‌یركردنی زانستییانه‌ی دروست و متمانه‌دار له ناو خه‌ڵكدا باو و زاڵكه‌ن.
سه‌ره‌تا بابزانین بۆ ئێمه‌ به‌مجۆره‌ بیرده‌كه‌ینه‌وه‌؟ واته‌ بۆ ئێمه‌ پیێمانوایه‌ كۆمه‌ڵگه‌ی 
و  پسیكۆپات  واته‌  ئه‌مانه‌،  ؟  نییه‌  سۆسیۆپات  و  پسیكۆپات  بێ  كوردیی  نوێی 
سۆسیۆپاته‌كانی كۆمه‌ڵگه‌ی نوێی كوردیی، كه‌ مه‌ترسییدار و ترسناكئامێزن، پێویسته‌ 
زۆرترین كار بۆ دۆزرێنه‌وه‌یان بكرێت و، كار بۆ ده‌ستنیشانكردنی ئاست و  ڕاده‌ی بیماریی 
و ناساغییه‌كانیشیان بكرێت و ئه‌مجار هه‌نگاوی جۆراوجۆریش بۆ چاره‌سه‌ركردنییان 
بنرێت. چونكه‌ ئێمه‌ پیێمانوایه‌ لێكدانه‌وه‌ی كه‌سه‌ پسیكۆپات و سۆسیۆپاته‌كانی ناو 
كۆمه‌ڵگه‌ گرینگه‌ و، بینینی كرده‌ و دیتن و هه‌ڵسوكه‌وتیان پێویسته‌ ئاوڕی خێرا و زوو 
زوویان لێبدرێته‌وه‌ و تاك و كۆ له‌ كۆمه‌ڵگه‌دا له‌وه‌ ئاگادركرێنه‌وه‌ كه‌ ئه‌م جۆره‌ كه‌سانه‌ 
زیانبه‌خش و هه‌ستسارد و ده‌روونگه‌نیون. ئه‌م جۆره‌ كه‌سانه‌ ئاساییه‌ باوك بن یان برا 
یانیش خوشك و دایكمان و یاخود هاوسێ و هاوسه‌ر و هاوڕێ و خاوه‌نكار و زۆریش 
ئاساییه‌ نووسه‌ر و سیاسیی و دادوه‌ر و چی و چی بن، بۆیه‌ پشتگوێخستنی شیكردنه‌وه‌ی 
ئه‌م جۆره‌ كه‌سانه‌ به‌شێكه‌ له‌ به‌ره‌ڵاكردنی كێشه‌كانی كۆمه‌ڵگه‌ و هه‌ڵوێسته‌ نه‌كردن 

له‌سه‌ر دیارده‌ كۆمه‌ڵایه‌تیی و ده‌روونییه‌ هه‌ستیار و شرۆڤه‌ئامێزه‌كان.
سه‌رباری ئه‌وی لایسه‌وه‌ وترا، گومان هه‌ڵگرنییه‌ گه‌ر بێژین: تائێستا نووسینێك به‌ 
بكات  كوردیی  یان سۆسیۆپاتی  پسیكۆپاتی سیاسیی  له‌  قسه‌  نابینرێته‌وه‌  كوردیی 
ئه‌ڵبه‌ته‌ له‌ پسیكۆپاتی  ڕوناكبیریش، به‌ڵام ئایا ئه‌مه‌ له‌به‌رئه‌وه‌یه‌ ئێمه‌ پسیكۆپاتمان 
نییه‌، هه‌روه‌ك لایسه‌ره‌وه‌ش پرسیمان، یان توانای ناونانی كه‌سه‌كانمان به‌وجۆره‌ نییه‌؟ 
ئێمه‌ پێیمانوایه‌ نووسینی كوردیی پێویسته‌ له‌مه‌ودوا ده‌رگا نه‌ك هه‌ر له‌سه‌ر نووسین 
له‌سه‌ر  ده‌رگا  به‌ڵكو  بكاته‌وه‌  كورد  ڕوناكبیره‌كانی  و   سیاسیی  پسیكۆپاته‌  له‌سه‌ر 
دیارده‌ پسیكۆپات و سۆسیۆپاته‌كانیش بكاته‌وه‌. چونكه‌ سه‌رنه‌گرتنی خۆپیشاندانه‌كان 
له‌لایه‌ك و مانه‌وه‌ی كۆمه‌ڵگه‌ی كوردیی له ناو گۆمی گه‌نده‌ڵیی و زه‌لیلیی سیاسیی 
به‌هۆی دیارده‌ی شومی به‌حیزبیكردن، به‌ئیدیۆلۆژیكردنی و به‌سیاسییكردن كاركرده‌ی 
به‌ته‌نیا سیاسییه‌ پسیكۆپاته‌كان نین، به‌ڵكو  ڕوناكبیره‌ پسیكۆپاته‌كانیشن كه‌ ئه‌مانه‌ 

ده‌شێت ناویشنرێن سۆسیۆپاته‌كانی كۆمه‌ڵگه‌ی تازه‌ی كوردیی. ئه‌م سۆسیۆپاتانه‌ش 
كه‌ لێره‌و له‌وێ له‌ كۆمه‌ڵگه‌ی ناوبراودا ئاماده‌ن و وه‌ك ساغترین تاكه‌كانی كۆمه‌ڵگه‌ش 
لایسه‌ره‌وه‌  شومانه‌ی  دیارده‌  له‌و  گه‌لێ  به‌رده‌وامیی  به‌  به‌رامبه‌ر  ده‌رده‌خه‌ن  خۆیان 
كوردیی  نوێی  كۆمه‌ڵگه‌ی  شومه‌كانی  دیارده‌  كه‌وابێت  به‌رپرسیارن.  پێدا  ئاماژه‌مان 
به‌ته‌نیا به‌روبوومی سیاسییه‌ پسیكۆپاته‌كانی كورد نین، به‌ڵكو  ڕوناكبیره‌ پسیكۆپات 
و یاخود سۆسیۆپاته‌كانی كۆمه‌ڵگه‌ی تازه‌ی كوردیشن. بۆیشه‌  ڕووبهاووبوونه‌وه‌كان 
له‌ته‌ك ناته‌ندروسته‌كانی كۆمه‌ڵگه‌ی تازه‌ی كوردییدا نه‌ شتێكی ئاسانه‌ و نه‌ ده‌شێ 

فه‌رامۆشیش بكرێت.
وێڕای ئه‌وی ئه‌وترا، ئێمه‌ پێیشمانوایه‌ هیچكات دره‌نگ نییه‌ بۆ كاركردن له‌سه‌ر ئه‌و 
جۆره‌ كێشه‌ و دیارده‌ ده‌روونییانه‌ی پسیكۆپات و سۆسیۆپاته‌كان له ناو كۆمه‌ڵگه‌دا 
ده‌یخه‌نه‌وه‌ و ژیانی ته‌واوی گه‌لێ له‌ تاكه‌كانی ئه‌و كۆمه‌ڵگه‌یه‌ تێكده‌ده‌ن، كه‌ ئه‌وه‌ش 
به‌مانای ئه‌وه‌دێت كه‌ ژیانی ده‌روونیی ئه‌ویتر ناساغ و ده‌رده‌دارده‌كه‌ن و كاروكرده‌ی 
كۆمه‌ڵگه‌ش  خاڵیكردنه‌وه‌ی  به‌جێدێڵن.  له‌پاشخۆیان  له‌وێ  و  لێره‌  بێته‌ندروستانه‌ 
له‌مجۆره‌ كه‌سه‌ عیله‌تدار و بێته‌ندروستانه‌ ئه‌ركی به‌ پله‌ی یه‌ك پزیشكه‌كانی ده‌روون و 
شیكه‌ره‌وه‌كانی ده‌روون و ده‌رونناسه‌كانه‌. به‌ڵام ئه‌مانه‌ ناتوانن توێژینه‌وه‌ و شیكردنه‌وه‌ی 
زانستیی پڕ و قووڵ به‌رده‌ست تاكه‌كانی كۆمه‌ڵگه‌ بخه‌ن گه‌ر شاره‌زاییه‌كی باشیان له‌ 
بواره‌ هزرییه‌كانی تردا نه‌بێت )فه‌لسه‌فه‌، زمانناسیی و كۆمه‌ڵناسیی(. ئه‌وه‌ش بۆئێمه‌  
ڕوون نییه‌ چه‌ند ئه‌و پسپۆڕه‌ ده‌روونییانه‌، گه‌ر له ناو ئێمه‌دا هه‌بن)؟(، شاره‌زای ئه‌و 
نوێووه‌  له‌شێوازی شیكردنه‌وه‌ی  نزیك  بواره‌ هزرییانه‌ن و به‌جۆرێكی هاوچه‌رخانه‌ و 
ده‌كارن كاره‌كانیان ئه‌نجامده‌ن و چاره‌سه‌ری گونجاو بۆ چاره‌سه‌ركردنی ئه‌و كه‌سه‌ 
لایه‌نه‌  له‌م  به‌شێ  لایخواره‌وه‌  بۆیه‌  ده‌كه‌ن.  پێشنیار  گیانبیمارانه‌  و  ده‌رووننه‌خۆش 
له‌سه‌ر  نووسینه‌  ئه‌م  دواتری  به‌شی  بۆ  هه‌ڵده‌گرین  تر  به‌شه‌كه‌ی  و  به‌رباسده‌خه‌ین 
پسیكۆپات و سۆسیۆپاته‌كانی ناو كۆمه‌ڵگه‌ی نوێی كوردیی و ئه‌رك و به‌رپرسیارێتی 

پزیشكه‌كانی ده‌روون و شیكه‌ره‌وه‌كانی ده‌روون و ده‌رونناسه‌كان له‌مڕوه‌وه‌.
گرینگیدانی ئێمه‌ش به‌  ڕۆڵی ئه‌و بواره‌ هزرییانه‌ و به‌تایبه‌ت به‌ توێژینه‌وه‌ی فه‌لسه‌فیی 
و زمانه‌وانیی و كۆمه‌ڵناسییه‌ تازه‌كان، نه‌ك نه‌ریتیی و مێتۆده‌  ڕزیوه‌كان، و به‌خودی 
و  ئایینیی  و  ئیتیكی  لایه‌نی  به‌  گرنگی  كه‌  هاوچه‌رخه‌كانه‌وه‌،  ده‌روونییه‌  لێكدانه‌وه‌ 
كولتووریی و تاده‌گاته‌ لایه‌نه‌كانی وه‌ك كۆمه‌ڵایه‌تیی و سیاسیی و ئابوورییه‌وه‌، بۆئه‌وه‌ 

هه‌مه‌چه‌شنه‌ی  شیكردنه‌وه‌ی  شایانی  و  ئالۆزه‌  بوونه‌وه‌رێكی  تاك  كه‌  ده‌گه‌ڕێته‌وه‌ 
ده‌روونییه‌ و، توێژه‌ره‌وه‌ گه‌ر به‌جۆرێكی به‌ربڵاو ئاگای له‌ ئاستی گه‌شه‌ و په‌ره‌سه‌ندنی 
زانسته‌ مرۆیی و كۆمه‌ڵایه‌تییه‌كان نه‌بێت ناتوانێت شیكردنه‌وه‌یه‌كی ده‌روونیی بایه‌خدار 

و سه‌ركه‌وتوومان پێشكه‌ش بكات.
بۆئه‌وه‌ی سه‌یركردنێ له‌سه‌ر ئه‌وی وتمان به‌ په‌یوه‌ندیی به‌ نووسینه‌كه‌مانه‌وه‌ به‌رده‌ست 
ئه‌و كه‌سه‌یه‌  بڵێین: پسیكۆپات  لێره‌دا  به‌كورتی  زۆر  به‌باشی ده‌زانین  خوێنه‌رخه‌ین 
چی  نه‌زانێت  پسیكۆپات  وه‌نه‌بێت  هاوسۆزبێت)1(.  ده‌وروبه‌ره‌كه‌یدا  له‌ته‌ك  ناتوانێ 
ده‌كات، به‌ڵام گشت ئه‌وی ئه‌و ده‌یكات وایلێده‌كات به‌جۆرێ  ڕه‌فتاركات كه‌ ته‌نیا ئه‌و 
هه‌یه‌ و به‌س. له‌وه‌ ده‌رده‌دارتر ئه‌وه‌یه‌ كه‌ ئه‌وی “ئه‌و “ ده‌یكات بۆ “ئه‌و”  ڕاسته‌، به‌ڵام 
دوور له‌ئاگاییه‌وه‌ ئه‌و  ڕاستییه‌ ده‌كات. ئه‌وه‌ش كه‌ پسیكۆپات له‌ غه‌یره‌ پسیكۆپات 
جیاده‌كاته‌وه‌ زۆرشته‌، وه‌لێ یه‌ك له‌وانه‌ ئه‌وه‌یه‌ كه‌ پسیكۆپات خۆی به‌  ڕاست ده‌زانێ 
و هه‌میشه‌ش داواده‌كات گشت هه‌ڵه‌كان ببن به‌ هی ئه‌ویتر و “ئه‌و” وه‌ك بێ هه‌ڵه‌ 
ببینرێت. ئه‌م هه‌سته‌ له‌ پسیكۆپاتدا وایلێده‌كات گشت  ڕێوشوێنێ بگرێته‌به‌ر بۆئه‌وه‌ی 
بۆهه‌موان-گشت- ی نیشاندات، به‌تایبه‌ت بۆ قوربانییه‌كانی، كه‌ “ئه‌و” بێ خه‌تایه‌. ئه‌و 
ده‌مه‌ش كه‌ پسیكۆپات خه‌تابار ده‌كرێت ئاماده‌یه‌ گشت شتێك بكات تا خۆی له‌وه‌ 
به‌دوور بگرێت “ئه‌و” وه‌ك خراپ و وه‌ك كه‌سێكی هه‌ڵه‌ ببینرێت. كه‌وابێت هه‌چ كه‌سێك 
بیه‌وێت به‌ پسیكۆپات بڵێت “تۆ “ هه‌ڵه‌یت و “تۆ” نه‌خۆشی یان تۆ  ڕاست نیت و 
له‌سه‌ر هه‌ق نیت ئه‌و كه‌سه‌ به‌وه‌ خۆی ده‌خاته‌ كێشه‌وه‌. وه‌لێ گرینگه‌ لێره‌ بیرمان 
نه‌چێت گه‌لێ له‌ توێژه‌ره‌وه‌ ده‌روونییه‌كان وایبۆده‌چن كه‌ نه‌ختێ ئه‌سته‌مه‌ سیاسیی 
ببێ به‌ پسیكۆپات ئه‌وه‌ش له‌به‌رئه‌وه‌ی پسیكۆپات به‌رگه‌ی به‌رپرسیارێتی ناگرێت و 
واته‌ حه‌وسه‌ڵه‌ی  ئاماده‌یه‌،  سیاسییدا  له‌كارێكی  كه‌  نییه‌  ورده‌كاریانه‌ی  ئه‌و  توانای 
ئه‌و شته‌ی نییه‌ كه‌ سیاسیی پێوه‌ی سه‌رقاڵه‌. به‌ڵام ئێمه‌ پیێمانوایه‌ له‌و شوێنه‌ی 
سیاسیی نایه‌وێت خۆی وه‌ك هه‌ڵه‌ ببینێ و گشت  ڕێگاێك ده‌گرێته‌به‌ر تا ئه‌و وێنه‌یه‌ 
لای ئه‌ویتر له‌سه‌رخۆی دروستكات كه‌  ڕاسته‌، له‌گه‌ل پسیكۆپاتا شتی هاوبه‌شی زۆره‌. 
هه‌رچی  ڕوناكبیره‌ لێیده‌وه‌شێته‌وه‌  ڕاده‌ی پسیكۆپاتییه‌كه‌ی له‌ سیاسیی زۆرتربێت 
و خاڵی هاوبه‌شی له‌ته‌ك پسیكۆپاتا زێده‌تربێت، چونكه‌  ڕوناكبیری پسیكۆپات وه‌ك 
پسیكۆپات له‌ هه‌وای خۆیدایه‌ و هه‌ر ئه‌وه‌ده‌كات كه‌ ده‌بێ بیكات.  ڕووداوه‌كانی شوباتی 
نه‌چێت  بیرمان  پێناساندین.  ڕوناكبیره‌ پسیكۆپاتانه‌ی  له‌و جۆره‌   كوردستان گه‌لێ 

پسیكۆپاتی  ڕوناكبیر ده‌شێ وه‌ك سۆسیۆپاتیش ته‌ماشاكرێت، یان به‌خۆی  ڕوناكبیر 
زیاتر سۆسیۆپاته‌ تا پسیكۆپات.

ده‌ركه‌وتن،  خۆپیشاندانه‌كاندا  ده‌مووه‌ختی  له‌  پسیكۆپاتییانه‌ی  دیارده‌  له‌و  به‌شێ 
شكستی ده‌روونیی هوتافبێژه‌كان بوون كه‌ هیچ ئاسۆییه‌كی ته‌ندروستی تیابه‌دینه‌ده‌كرا. 
قوربانییه‌كان  ڕۆژبه‌ڕۆژ زیادیان ده‌كرد، وه‌لێ ده‌روونبیماره‌كان ده‌ستیان له‌ به‌هه‌ده‌ردانی 
كات و هێزی لاوان هه‌ڵنه‌ده‌گرت. جارێ ئه‌و ده‌روون بیمارانه‌ خۆیان ده‌كرد به‌ خاوه‌نی 
شه‌قام و جارێ پشتیان لێده‌كرد و خۆیان لێنه‌ناس ده‌كرد. ئه‌و جه‌نجاڵه‌ سیاسییه‌ی 
پرۆگرامه‌  هه‌وای  له‌  ده‌روه‌سانه‌ی  بێ  سیاسییه‌  ئه‌و  ده‌روونیی  ناپاقژی  به‌هۆی  كه‌ 
سیاسییه‌كانیاندا بوون دروستبوو نه‌ك هه‌ر خۆپیشاندانه‌كه‌ی مه‌حفكرده‌وه‌ بگره‌ ده‌روونی 
لاوانیشی شه‌كه‌ت و شكستخواردوو كرد. ئه‌و گه‌مارۆ ده‌روونییه‌ی به‌هۆی هه‌ڵه‌ی  ڕابه‌ره‌ 
سیاسییه‌كانی ئۆپۆزیسیۆنه‌وه‌ به‌رهه‌مهات هیچی له‌و به‌دییه‌ ده‌روونییه‌ كه‌متر نه‌بوو كه‌ 
له‌ڕێگای ته‌قه‌كانی سه‌رۆك په‌رسته‌كانه‌وه‌،كه‌ لاوانی له‌ خوێندا ده‌گه‌وزاند، به‌رهه‌مهات. 
وه‌كیتریش، سۆسیۆپاته‌كان، كه‌  ڕۆشنبیره‌ سۆفستاییه‌ ناساغه‌كانی كۆمه‌ڵگه‌ی تازه‌ی 
كوردیی پێكدێنن، كه‌متر له‌ سیاسییه‌ پسیكۆپاته‌كان خۆیان سه‌رقاڵی هوتافبێژییه‌كی 
نه‌زۆك و بێبه‌ر نه‌كرد و لاوانیان به‌ هوتافه‌كانیانه‌وه‌، كه‌ به‌روبوومی  ڕه‌فتارناساغيی و 

هزربیماريی سیاسییه‌ پسیكۆپاته‌كان بوو گێژ نه‌كرد.
حاشاهه‌ڵگرنییه‌ گه‌ر بێژین ئاره‌زووی سیاسیی ده‌سته‌بژێری سیاسیی نوێی كورد هه‌میشه‌ 
بۆ نوشستیهێنانه‌ به‌ ده‌روونی لاوان و نه‌وه‌ی تازه‌. ئه‌مه‌ش ته‌نیا له‌كاتی قه‌یرانه‌كاندا 
ده‌رده‌كه‌وێت، ئه‌و كاتانه‌ی سیاسیی به‌ڵانسی ده‌روونیی ده‌شێوێ و ماهیه‌تی بیماریی 
خۆی نیشانده‌دا و،  ڕاشكاوانه‌ هێرش ده‌كاته‌ سه‌ر ده‌روون و جه‌سته‌ی تاك و كۆ. ئه‌و 
نه‌سته‌ كۆمه‌ڵایه‌تییه‌ش له‌ئاكامی ئه‌م جه‌نگه‌ ده‌روونییه‌وه‌ دروستده‌بێت  ڕۆحی لاوان 
له‌گشت سه‌رچڵی و پێكدادانێ، كه‌ پێویسته‌ بكرێت، دورده‌خاته‌وه‌. كاتێ كه‌ سیاسیی 
ده‌ڵێت: “ده‌ستتان ده‌بأینه‌وه‌“ گه‌ر هێرشمان بكه‌نه‌ سه‌ر به‌مه‌ سیاسیی نه‌ریتی قه‌تڵوعام 
گشتی ده‌كات و جلوبه‌رگی خوێناوی به‌ به‌ر گشت ئاسۆیه‌كیشدا ده‌كات كه‌ لاوان خه‌ونی 
پێوه‌ده‌بینن. بۆیه‌ له‌كاته‌ ترسناكه‌كاندا، له‌و كاتانه‌ی هیوا بۆ ئاڵوگۆڕ زۆره‌، سیاسییه‌ 
پسیكۆپاته‌كان تائه‌وپه‌ڕی پراكتیزه‌ی پسیكۆپاتی خۆیان ده‌كه‌ن و پێكهاته‌ی سیاسیی 
به‌دئامێزیش له‌ نوشستی ده‌روونیی و بنده‌ستكردنی جه‌سته‌ زیاتر شتێكی ئه‌وتۆ بۆ تاك 
و كۆ به‌دیاری ناهێنێت. ئایا ئه‌مه‌، “ده‌ست بڕینه‌وه‌“، دیارده‌یه‌كی پسیكۆپاتیی ئاڵۆز 

نییه‌ و شایانی چه‌ندین شێوه‌ توێژینه‌وه‌ی ده‌روونیی هه‌مه‌چه‌شن نییه‌؟ ئایا ئه‌م جۆره‌ 
بیركردنه‌وه‌ سیاسییانه‌ ده‌رئه‌نجامی ته‌شه‌نه‌سه‌ندنی نه‌خۆشییه‌ ده‌روونییه‌ سامناكه‌كان 
له‌ كۆمه‌ڵگه‌ی هه‌نووكه‌ی كوردییدا نین ؟ ئێمه‌ پیێمانوایه‌ ئه‌و چه‌پاندنانه‌ی )كه‌بت( 
سیاسه‌ت له‌ كۆمه‌ڵگه‌ی ئێمه‌دا  ڕوواندوویه‌تی به‌ره‌كه‌ی بیماریی ده‌روونیی و ناساغیی  
ڕۆحی لێوه‌ دروستبووه‌ و گه‌ر به‌زوترین كات، و زۆر وریاییانه‌ و دڵسۆزانه‌ش كار بۆ 
چاره‌سه‌ركردنی ئه‌و سه‌رچاوانه‌ نه‌كرێن كه‌ بیماریی و ناساغییه‌كانی لێوه‌دێن، دڵنیاین و 
به‌بێگومانییشه‌وه‌ ده‌ڵێین، كه‌  ڕۆژ له‌ دوای  ڕۆژ ئه‌و لایه‌نه‌ ده‌رئه‌نجامی سه‌یرده‌خاته‌وه‌ 

و قوربانیی گه‌وره‌ گه‌وره‌شی لێده‌كه‌وێته‌وه‌.
نه‌ستشێوێنه‌ره‌.  و  ده‌روونتێكده‌ر  چونكه‌  بێت،  پسیكۆپات  ده‌كارێ  سیاسیی  بۆیه‌ 
وه‌فاداریی سیاسیی پسیكۆپاتیش بۆ ئاره‌زووه‌ سیاسییه‌ بیمارئامێزه‌كانی سه‌ره‌تایه‌كه‌ 
بۆ خۆ به‌ڕاست زانین و پۆشینی به‌رگی ته‌ندورستانه‌. ئه‌و جۆره‌ ئیتیكه‌ش له‌مڕێگایه‌وه‌ 
دروستده‌بێت ئاڕاسته‌گه‌لێكی نه‌خۆش و ده‌رده‌داری ده‌بێت. بۆیه‌ له‌و كۆمه‌ڵگایانه‌ی 
سیاسیی پسیكۆپات سه‌روه‌ره‌، هه‌مووشته‌ ته‌ندوروست و پاقژه‌كان له‌سه‌ره‌ مه‌رگدا 
ده‌بن و جه‌سته‌ و  ڕۆح بۆ كه‌سی سیاسیی وه‌ك بێ به‌هاترین شت ده‌رده‌كه‌ون. سیاسیی 
پرسیارێكی  ده‌زانێت گشت  بكۆڵێته‌وه‌ چونكه‌  قه‌ده‌ری خۆی  له‌  نایه‌وێ  پسیكۆپات 
له‌وجۆره‌ دووچاری تێڕامانی ده‌كا و پێویستی به‌وه‌ده‌بێت موحاسه‌به‌ی ئیتیكی خۆیكات. 
گرفتی سیاسیی ده‌روونبیماریش ته‌نیا گرفتێكی ئیتیكی نییه‌، به‌ڵكو پێش گشت شتێك 
گرفتی ده‌روونیی و گیانییه‌)ڕۆحییه‌(. سیاسیی ناخناساغیش وه‌ك گشت پسیكۆپات و 

سۆسیۆپاته‌كان زیانبه‌خشه‌ و پێویستی به‌ چاره‌سه‌ر و یارمه‌تییه‌.
پێشچڕوخه‌ین  به‌رباسمانخست  لایسه‌ره‌وه‌  ئه‌وی  له‌سه‌ر  به‌رینتر  وێنه‌یه‌كی  بۆئه‌وه‌ی 
تاڕاده‌یه‌كی به‌رچاو پێگیریی له‌سه‌ر ئه‌و لایه‌نه‌ گرینگه‌ ده‌كه‌ین كه‌ ده‌روونبیماره‌كان 
خۆویست و هه‌ستنه‌خۆشن، ئه‌مه‌ش واده‌كات لهاووی كۆمه‌ڵایه‌تییه‌وه‌ په‌ككه‌وته‌ و به‌زیانبن. 
له‌به‌رئه‌وه‌ی پسیكۆپاته‌كان بێ سۆز و ده‌رووننه‌خۆشن، هه‌ستی به‌كۆمه‌ڵایه‌تییبوونیان 
هه‌میشه‌ سست و لاوازه‌ و، بۆیه‌ بێ سۆزیی و لاكه‌وته‌یی له‌ هه‌ستدا له‌پسیكۆپاته‌كاندا 
بناغه‌ بۆ ناخبیمارییه‌كه‌یان داده‌نێ و ئه‌مه‌ش وا له‌ كه‌سی پسیكۆپات ده‌كات خۆی 
كه‌  دروستده‌كات  پسیكۆپاتدا  كه‌سی  له‌  مه‌یلێ  ئه‌مه‌ش  دوورخاته‌وه‌.  كۆمه‌ڵگه‌  له‌ 
په‌یوه‌ندییه‌ كۆمه‌ڵایه‌تییه‌كانی چڕو پڕ نه‌بن و پاسیڤیی )ناچالاكیی( و كه‌مترخه‌می 
باڵ به‌سه‌ر ده‌روونییدا  ڕاكێشن. ئه‌مه‌ بۆ زۆربه‌ی شیكه‌ره‌وه‌ ده‌روونییه‌كان كێشه‌یه‌كی 

قووڵه‌ و قابیله‌ به‌ توێژینه‌وه‌ی به‌رده‌وام. چونكه‌ پسیكۆپاته‌كان زیانبه‌خشن و ژیانی 
تاك و كۆمه‌ڵ ده‌شێوێنن، یان ئه‌و شێواوییه‌ ده‌روونییه‌ی تیایدا ده‌ژین ده‌گوێزنه‌وه‌ ناو 
ئه‌ویتر. گشت ئه‌و  ڕووداوه‌ تراژیدیانه‌ش كه‌ ده‌بیسرێنه‌وه‌ كه‌پسیكۆپاتێك له‌پشتییه‌وه‌ 
بووه‌ ئه‌و لایه‌نانه‌ پشتڕاست ده‌كه‌نه‌وه‌ كه‌ لایسه‌ره‌وه‌ تایبه‌ت به‌ كه‌سێتی پسیكۆپات 

وتمان.
واته‌، زۆرئاساییه‌ پسیكۆپاته‌كان پاسیڤی  ڕۆحی خۆیان بۆ ناو ئه‌ویتر بگوێزنه‌وه‌. ئه‌مه‌ش 
نه‌ك ته‌نیا له‌ڕێگای په‌یوه‌ندییه‌ كۆمه‌ڵایه‌تییه‌ بیماره‌كانیانه‌وه‌، به‌ڵكه‌  ڕه‌فتاره‌ ده‌روونییه‌ 
شه‌كه‌ت و ناساغه‌كانیشیانه‌وه‌. وه‌لێ زۆرده‌شێ شێوه‌ی جیاجیامان له‌ كه‌سی پسیكۆپات 
به‌رچاو بكه‌وێت. بۆنموونه‌ ئه‌و پسیكۆپاتانه‌ی پله‌ی خۆپه‌رستیی و له‌خۆبایبوونیان 
ده‌گاته‌ ترۆپك، ئه‌ڵبه‌ته‌ لای گه‌لێ له‌ سیاسیی و خاوه‌نكاره‌كان ئه‌م لایه‌نه‌ زۆر تۆخه‌. 
لێره‌ ئه‌و خۆویستی و خۆبینینه‌ به‌وشێوه‌یه‌ كرده‌ كۆمه‌ڵایه‌تییه‌كانیان ده‌رده‌دار و ناساغ 
ده‌كات. بۆیه‌ پسیكۆپات كارێكی زۆر له‌سه‌ر ئه‌وه‌ ده‌كات پاشكۆی هه‌بێت، ده‌شكرێ 
ئه‌ویتر، هاوڵاتی، وه‌ك پاشكۆیه‌كی خۆیان سه‌یربكه‌ن و حه‌زنه‌كه‌ن  گه‌لێ سیاسیی 
دیلكردنی  هه‌وڵی  پسیكۆپات  بۆ  سه‌یربێت  به‌لاوه‌  زۆرمان  ناشبێت  ده‌ستبه‌رداریبن. 
ئه‌وی تر ده‌دات. ئالێره‌وه‌ كێشه‌ ده‌روونییه‌كه‌ سه‌رهه‌ڵده‌دات كه‌ چۆن پسیكۆپات كار 
بۆ كاركردن له‌سه‌ر خۆبینینی خۆیده‌كات و هه‌روه‌ها یاری خۆویستیی له‌ته‌ك خۆیدا 
تاقیده‌كاته‌وه‌. بۆئه‌وه‌ی پسیكۆپات ئه‌م یارییه‌ به‌ سه‌ركه‌وتوویی بكات ئه‌وی تر دیلی 
خۆی ده‌كات. بۆ پسیكۆپات ئه‌مه‌ ده‌كات؟ له‌به‌رئه‌وه‌ی لهاووی  ڕۆحییه‌وه‌ پسیكۆپات 
چێژ  هه‌ر  نه‌ك  ئه‌ویتردا  دیلكردنه‌ی  له‌م  هه‌یه‌.  ئه‌ویتر  به‌دیلكردنه‌ی  به‌م  پێویستی 
وه‌رده‌گرێت به‌ڵكو په‌ره‌ به‌مانه‌وه‌ی ده‌روونیی خۆیشی ده‌دات. ده‌روونبۆگه‌نیی پسیكۆپات 
ئه‌و ده‌مه‌ ده‌رده‌كه‌وێت كه‌ به‌دووی دیل و پاشكۆدا ده‌گه‌أێت. ئه‌مه‌ نه‌ختێ هه‌مه‌چه‌شنه‌. 
واته‌ چۆنییه‌تی دیلكردنه‌كه‌ شێوه‌ و پله‌ی هه‌یه‌ و گشت ئه‌وانه‌ش كه‌ په‌یوه‌ندیی به‌ باری 
نه‌خۆشی یان بابڵێین هه‌لومه‌رجی په‌ككه‌وته‌ی ده‌روونیی و نه‌رجسییه‌تی پسیكۆپاته‌وه‌ 
هه‌یه‌. چونكه‌  ڕاده‌ی  ڕۆحبیمارییه‌كان و هه‌ستناساغییه‌كانی پسیكۆپاته‌كان وه‌ك یه‌ك 
نین و نه‌ك هه‌ر له‌ پسیكۆپاتێكه‌وه‌ بۆئه‌ویتر جیایه‌، به‌ڵكو له‌ قۆناغێكی دیاریكراوی 
ده‌روونیی و  ڕۆحییه‌وه‌ لای پسیكۆپاتێ بۆ قۆناغێكی تری ده‌روونیی و  ڕۆحیی جیا 
و گۆڕاوه‌. هه‌ر بۆنموونه‌ش به‌شێ له‌وانه‌ی ده‌یانویست ببنه‌ هوتافبێژی خۆپیشاندانه‌ 
كۆمه‌ڵایه‌تییه‌كه‌ی شوباتی 2011 ی كوردستان، گه‌نده‌ڵ بوون و تاوانی گه‌نده‌ڵیی 

ئه‌مه‌و  بكه‌ن.  گه‌نده‌ڵیی  دوژمنایه‌تی  ڕاسته‌وخۆ  نه‌یانده‌توانی   بۆیه‌  به‌دوایانه‌وه‌بوو 
هه‌ندێ له‌ نوێنه‌رانی ناو خۆپیشندانه‌كه‌ش ده‌ستكردی ئه‌م پارتی سیاسیی كوردیی 
و یان ئه‌و گرووپی سیاسیی بوون، بۆیه‌ نه‌یانده‌توانی دژایه‌تی شتێبكه‌ن پارت و یان 
گرووپه‌كانیان ده‌مێكه‌ پێوه‌یگلاوه‌. ئه‌م حاڵه‌ته‌ ده‌شێ به‌وه‌ش شیبكه‌ینه‌وه‌ كه‌ پسیكۆ-
خۆڕه‌نگڕێژكردنیان  توانای  پێكرد،  ئاماژه‌مان  لایسه‌ره‌وه‌ش  سۆسیۆپاته‌كان،هه‌روه‌ك 
زۆره‌ و مه‌به‌ستی سه‌ره‌كییشیان له‌وه‌ ته‌نیا ده‌ستبه‌ردار نه‌بوونه‌كه‌یانه‌ له‌ویتر. ئه‌ویتر 
گشت خۆراكێكی ئه‌وانه‌ و مایه‌ی مانه‌وه‌شیانه‌. به‌ڵام بۆئه‌وه‌ی خۆیان له‌ پاسیڤیی بخه‌ن 
و بكارن بگه‌نه‌ ئه‌ویتر، ده‌توانن زۆر  ڕۆڵ ببینن، ئه‌و  ڕۆڵانه‌ش پسیكۆ-سۆسیۆپاته‌كان 
له‌ كاتی خۆپیشاندانه‌كاندا بینیان به‌شێ بوو له‌و درمئامێزییه‌ی پێوه‌یده‌تلێنه‌وه‌ و، 
ئه‌وه‌ش كه‌ هیچكات ئاماده‌نین ده‌ست له‌ دروستكردنی نێچیر هه‌ڵگرن. بۆئه‌وه‌ش  ڕۆڵ 

زۆر ده‌بینن و خۆیان زۆر  ڕه‌نگڕێژ ده‌كه‌ن.
بۆ زیاتر شیته‌ڵ كردنی ئه‌وی لایسه‌ره‌وه‌ جارێكی تر  ڕۆشنایی ده‌خه‌ینه‌ سه‌ر ئه‌وه‌ی 
پسیكۆپات، هاو شێوه‌كه‌شی كه‌ سۆسیۆپاته‌، پێویستی به‌ پاشكۆیه‌. پێویستی به‌وه‌یه‌ 
كه‌سێكی به‌رده‌ستچیی و ژێرده‌ستی هه‌بێت. هه‌موو هه‌وڵه‌كانی پسیكۆپاتیش له‌كۆتاییدا 
بۆ ئه‌وه‌یه‌ قوربانیی هه‌بێت، به‌ڵام ئه‌وه‌ “ئه‌و” ناوینانێت قوربانیی، به‌ڵكو ئه‌وه‌ی كه‌ 
“ئه‌و” وه‌ك ده‌روونناساغ ده‌بینێت ئێمه‌ین و هه‌رچی پسیكۆپات خۆیه‌تی پێیوایه‌ ئه‌وه‌ 
ئه‌ویتره‌، واته‌ قوربانییه‌كه‌یه‌ كه‌ ناساغه‌ و پێویستی به‌ چاره‌سه‌ره‌. كێشه‌كه‌ لێره‌دا 
ناوه‌ستێ و بگره‌ پسیكۆپات له‌ پاشكۆكانی یان چاكتر بڵێین له‌ یه‌خسیر و دیله‌كانی 
قوربانیی داواده‌كات. بۆ پیسكۆپات شتێكی سرووشتیی و ته‌ندروستییه‌ یه‌خسیركردنی 
ئه‌ویتر، یان ده‌ستگرتن به‌سه‌ر ئازادیی ئه‌ویتردا. ئه‌مه‌ و ئازاردانی ئه‌وی تریش، ئه‌مه‌ش 
دیسانه‌وه‌ ئه‌و ئاوهای نابینێت، به‌ڵكو ئه‌و كه‌سه‌ وایده‌بینێت كه‌ هه‌ست ته‌ندروسته‌ و 
سۆزی بۆ گشت شتێك ده‌جووڵێت. واته‌ هه‌میشه ‌پێچه‌وانه‌كانی پسیكۆپات ده‌بن به‌ 
دیل و قوربانیی پسیكۆپات و ئه‌مه‌شه‌ واله‌ پسیكۆپات ده‌كات هه‌ست به‌ بوونی خۆی 
بكات و شوێنێك بۆ پراكتیزه‌كردنی كرده‌ بیماره‌كانی بدۆزێته‌وه‌. چونكه‌ پسیكۆپات 
به‌زۆر قوربانییه‌كانی ناچار ده‌كات دانبه‌وه‌دا بێنن كه‌ نه‌خۆشن و پێویستیان به‌مه‌، واته‌ 
به‌ پسیكۆپاته‌كه‌. ئه‌وانه‌ش كه‌ ده‌بن به‌ سوته‌مه‌نی پسیكۆپات به‌گشتی ژێرخانێكی 
كۆمه‌ڵایه‌تییشه‌وه‌  ڕووی‌  له‌  و  ناسكن  هه‌ست  كه‌سانێكی  و  هه‌یه‌  ده‌روونیی ساغیان 
چالاك و ناسستن. بۆیه‌ پسیكۆپات قینی دونیای له‌وانه‌ ده‌بێته‌وه‌ كه‌ له‌خۆی ناكه‌ن. 

ئه‌مه‌ش واده‌كات گه‌لێ له‌ پسیكۆپاته‌كان، به‌تایبه‌ت ترسناكه‌كانیان، دڕندانه‌  ڕه‌فتار 
دیارده‌یه‌كی  هه‌ڕه‌مه‌كیی  ته‌قه‌كردنی  پێمانوایه‌  ئێمه‌  بكه‌ن.  قوربانییه‌كانیاندا  له‌ته‌ك 
ترسناكی ده‌روونییه‌ و كاره‌ساتێكی پسیكۆپاتانه‌یه‌. ده‌ستڕێژكردنی قوتابییه‌ك له‌ هاوڕێ 
قوتابییه‌كانی، كه‌ ئه‌مه‌ زۆر له‌ قوتابخانه‌كانی ئه‌مه‌ریكا و ئه‌ورووپادا  ڕوویداوه‌، دیاردێكی 
ده‌روونیی لێوانلێوه‌ له‌ ناساغیی و كێشه‌یه‌كه‌ كه‌سی پسیكۆپات و ده‌روونناته‌ندروست 
له‌پشتیه‌وه‌ ده‌بێت. به‌هه‌مانشێوه‌ ئه‌و ده‌مه‌ی كه‌سێك به‌ناوی ئاسایشپارێزییه‌وه‌ ته‌قه‌ له‌ 
زۆریینه‌ ده‌كات و قوربانییه‌كی زۆر دروست ده‌كات و كه‌سێكی تر گه‌مه‌ به‌ قوربانییه‌كان 
بكات و ستایشی ته‌قه‌كه‌ره‌كه‌ بكات هه‌ردوو لا، چ ته‌قه‌كه‌ره‌كه‌ و چ ستایشكه‌ره‌كه‌ش،  
ڕۆحناساغ و عیله‌تئامێزن و پێویستیان به‌ عیلاج و یارمه‌تی ده‌روونیی په‌له‌ و وردبینانه‌ 
تازه‌  به‌شێوازی  و  دوورخرێنه‌وه‌  كۆ  و  تاك  له‌  پێویسته‌  كه‌سانه‌  جۆره‌  ئه‌م  هه‌یه‌. 
تیماركرێن و كه‌سی به‌ته‌ندروست و، له‌ش و ده‌روون ساغیان لێدروستكرێته‌وه‌ و بخرێنه‌وه‌ 
ناو كۆمه‌ڵگه‌وه‌. ئێمه‌ لێره‌دا باس له‌هیچ جۆره‌ سزایه‌ك ناكه‌ین و به‌قه‌د ئه‌وه‌ی قسه‌له‌ 
تیمارسازیی كه‌سی بیمارده‌روون و هه‌ستناته‌ندروست ده‌كه‌ین، ئه‌وه‌ش كه‌ پێویسته‌ 
له‌م باره‌وه‌ بكرێت ئه‌وه‌یه‌ كه‌ ئه‌مجۆره‌ كه‌سه‌ ناساغانه‌ به‌جۆرێكی زۆر نا-تووندوتیژانه‌ 
مامه‌ڵه‌ له‌ته‌كیانا بكرێت و هه‌وڵی ساغ و باشكردنیان بدرێت، تا دواتر بخرێنه‌وه‌ ناو 

كۆمه‌ڵگه‌.
به‌قه‌د ئه‌وه‌ی ئاگامان له‌ توێژینه‌وه‌ی به‌شێ له‌ شیكه‌ره‌وه‌ ده‌روونییه‌ هاوچه‌رخه‌كان 
بێت، پسیكۆپاته‌كان مه‌ترسیین له‌سه‌ر كه‌سێتی ئه‌وی تر و، زیانبه‌خشیشن له‌سه‌ر 
ئه‌و بناغه‌یه‌ی ده‌روه‌سی هه‌ڵه‌كانیان نایه‌ن و ئه‌وه‌ی ئه‌وان ده‌یكه‌ن له‌ دیدی خۆیانه‌وه‌  
ڕاست و ساغه‌، بۆیه‌ گه‌لێ له‌ ده‌روونناسه‌كان كێشه‌یه‌كی زۆریان دێته‌ڕێ كه‌ چۆن باوه‌ڕ 
به‌ پسیكۆپاته‌ ده‌روونبیمار و هه‌ستناساغه‌كان بێنن كه‌ پێویستیان به‌ چاره‌سه‌ره‌ و 
مه‌ترسییشن له‌سه‌ر ته‌ندورستی و له‌شساغیی ئه‌ویتر. به‌كورتی زیانیان بۆ كۆمه‌ڵگه‌ 

هه‌یه‌ و بۆ مرۆڤه‌ به‌ته‌ندروست و هه‌ستساغه‌كان هه‌وێنی دڵه‌ڕاوكێ و په‌شێوین. 
بۆئه‌وه‌ی پشتگیری له‌و بۆچوونانه‌ی لایسه‌ره‌وه‌، كه‌ به‌ دۆزی كۆمه‌ڵایه‌تیی خۆمانه‌وه‌ 
گه‌لێ  كۆمه‌ڵگه‌كه‌ماندا  له‌  له‌ئێستادا  وایده‌بینین  ئێمه‌  ده‌ڵێین:  بكه‌ین  تایبه‌تن، 
سیاسییه‌  هه‌روه‌ها  ده‌بیننه‌وه‌،  پسیكۆپاته‌كان  ڕۆڵی  له‌مڕوه‌وه‌   سیاسییه‌كانمان  له‌ 
پسیكۆپاته‌كانمان له‌ ڕووی‌ خه‌ته‌رناكییانه‌وه‌ بۆسه‌ر ته‌ندورستیی و له‌شساغیی تاك و 
كۆ، له‌  ڕوناكبیره‌ سۆفستایی و سۆسیۆپاته‌كان ترسناكترن. هه‌روه‌ك لایسه‌ره‌وه‌ش 

وتمان پسیكۆپاته‌كان ده‌روه‌سی زیانگه‌یاندن به‌وی تر نایه‌ن و هه‌ستی كۆمه‌ڵایه‌تییشان 
لاوازه‌ و ئه‌وی مرۆڤه‌ له‌شساغ و ده‌روون به‌ته‌ندروسته‌كان به‌ ناساغ و ده‌رده‌داری ده‌زانن 
ئه‌وان به‌وه‌ی نازانن. بۆیه‌ چه‌ند شیكه‌ره‌وه‌ ده‌روونییه‌كان كێشه‌یان دێته‌پێش كه‌ چۆن 
قه‌ناعه‌ت به‌ ده‌روون نه‌خۆشه‌كانیان بهێنن كه‌ پێویستیان به‌ عیلاجه‌ و مه‌ترسیین له‌سه‌ر 
ژیانی تاك و كۆ، پیێمانوایه‌ كه‌ تاكه‌ساغه‌كانی كۆمه‌ڵگه‌ی كوردییش هه‌مان كێشه‌ 
و بگره‌ زۆرتریشیان له‌مباره‌وه‌ دێته‌پێش. چونكه‌ سیاسییه‌ پسیكۆپاته‌كانی ئێمه‌، و 
ئه‌ڵبه‌ته‌  ڕۆشنبیره‌ سۆسیۆپاته‌كانیشمان كه‌ پشتگیریی له‌ نه‌خۆشییه‌كانی سیاسییه‌كان 
ده‌كه‌ن، له‌لایه‌ك زۆرن و له‌لایه‌كیتریش شیاوییان له‌به‌رده‌مدایه‌ یاری به‌ته‌ندورستبوونمان 
له‌ته‌كا بكه‌ن. هه‌روه‌ها سیاسییه‌ پسیكۆپاته‌كانی كورد له‌ دیلكردن و ژێرده‌ستكردنی 
ئه‌ویتردا نه‌ تاكوته‌ران و نه‌ كه‌مئه‌زموونیشن. لێ به‌ڵێ تاك و كۆ له‌ كۆمه‌ڵگه‌ی ئه‌مڕۆی 
كوردییدا له‌وه‌ به‌ئاگان كه‌ سیاسییه‌كانی كورد كاریگه‌ریی نێگه‌تیڤانه‌یان كردۆته‌ سه‌ر 
ده‌روونی خه‌ڵكی كورد و  ڕۆڵیان له‌ تێكدانی ته‌ندروستیی ئه‌و خه‌ڵكه‌دا دیوه‌ و، ئه‌و 
نه‌هامه‌تییه‌ نه‌ته‌وه‌یی و غه‌یره‌ نه‌ته‌وه‌ییانه‌ش كه‌ به‌درێژایی 100 ساڵی  ڕابردوو بۆ 
كوردییان هێناوه‌، مانای بۆ شێواندنی پسیكۆلۆژیای كه‌سی كورد و لاوازكردنی كه‌سێتی 

و ته‌پاندنی ویژدانی مرۆیی ئه‌م كه‌سه‌ كورده‌ بێڕاده‌ زۆربووه‌.
قه‌ناعه‌تمان واشه‌، سیاسییه‌ پسیكۆپاته‌كانی كورد كه‌ ده‌روه‌سی زیان گه‌یاندن نین به‌ 
تاك و كۆی كورد و قه‌تیش دان به‌ هه‌ڵه‌ و چه‌وتییه‌كانیاندا ناهێنن، جیاوازیی له‌نێوان 
هه‌ستبیماریی و هه‌ستساغیدا ناكه‌ن و دڵته‌نگیی و بێئاسۆیی و په‌شێویی خه‌ڵكی كورد 
ناخوێننه‌وه‌ و له‌وه‌ش حاڵی نین كه‌ ساڵه‌هایه‌ قوربانیی دروست ده‌كه‌ن و مه‌ینه‌تیی 
ده‌روونیی و جه‌سته‌یی له‌ كۆمه‌ڵگه‌دا ده‌چێنن. بۆیه‌  ڕه‌خساندنی زه‌مینه‌ بۆ باوه‌ڕهێنان 
به‌ سیاسییه‌ پسیكۆپاته‌كانی كورد كه‌ هه‌ڵه‌ن و تاوانكارن و ئه‌سته‌مه‌ بێده‌نگیی له‌ئاست 
به‌دییه‌كانیاندا، كارێكی زۆری ده‌وێت و ئیشی زۆربه‌ی هێزه‌ ساغ و به‌ته‌ندروسته‌كانه‌ و، 
هه‌روه‌ها كاری ئه‌و كه‌سانه‌شه‌ كه‌ له‌ بیمارییه‌كانی، له‌لایه‌ك سیاسییه‌ پسیكۆپاته‌كانی 
كورد حاڵیین و له‌لایه‌كی تر له‌ یاریه‌كانی  ڕۆشنبیره‌ سۆفستایی و سۆسیۆپاته‌كانی 

كورد ئاگادارن.
چونكه‌ هه‌ستساردیی و بێباكیی سیاسییه‌ پسیكۆپاته‌كانی كورد له‌ئاست تراژیدیاكانی 
كورد و خۆبه‌هه‌ڵه‌ نه‌زانینیان دۆزێكی ئه‌وتۆی هێناوه‌ته‌پێش كه‌ پێشبینیی كاره‌ساتی 
پسیكۆپاته‌   له‌گه‌ڵ  یه‌كیانده‌خاته‌وه‌  كه‌  هه‌رئه‌وه‌شه‌  لێكرێت.  تریان  مه‌ینه‌تی  و  تر 

جارله‌دوایجار  هه‌ستناساغانه‌ی  و  ده‌روونوێران  كه‌سایه‌تییه‌  ئه‌و  و  ڕاسته‌قینه‌كان 
كه‌تنی تر ده‌خولقێنن و تاوانی تریان له‌ده‌ست ده‌قه‌ومێت. هه‌روه‌ها جیاوازیی نێوان 
پسیكۆپات و سیاسییه‌ پسیكۆپاته‌كانی كورد ئه‌وه‌یه‌ كه‌ زۆرجار پسیكۆپاته‌كان سه‌خته‌ 
بیانبینیته‌وه‌ و یان ده‌ستت به‌رده‌ستیان بكه‌وێ. واته‌ تابڵێ شاراوه‌ و نادیارن و به‌ئاسانی 
ناكه‌ونه‌ ته‌ڵه‌ی پۆلیس یان دادگا و پزیشكانی ده‌روونییه‌وه‌، وه‌لێ له‌حاڵه‌تی ئه‌وه‌ی 
دووه‌مدا، واته‌ سیاسییه‌ پسیكۆپاته‌كانی كورد، ئه‌وه‌یه‌ كه‌  ڕۆژانه‌ ده‌بینرێن و وه‌عز 
ده‌ده‌ن و سه‌رپه‌شتیی زۆرینه‌ی ساغه‌كانی كۆمه‌ڵگه‌ش ده‌كه‌ن. ئه‌م دیارده‌یه‌ تابڵێیت 
به‌رده‌وام  وردی  لێكۆڵینه‌وه‌ی  و  پێویست  چاره‌سه‌ری  به‌  پێویستی  و  مه‌ترسییداره‌ 
هه‌یه‌. بكوژه‌كان، ته‌قه‌كه‌ره‌كان، ده‌ستدرێژیكه‌ر و قوربانیی دروستكه‌ر و هوتافبێژه‌ 
سۆفستاییه‌كان  ڕۆژانه‌ لێره‌ و له‌وێ به‌به‌رده‌م زۆرینه‌دا دێن و ده‌ڕۆن و ئامۆژگاریشمان 
ده‌كه‌ن كه‌ ئێمه‌ی ته‌عدالێكراو و قوربانیی و دیل هێمن و سالاربین و له‌ ئاژاوه‌گێڕیی 

بكه‌وین و هاوڵاتی باشیشمان لێده‌رچێت.
پیسكۆپاته‌كان به‌وه‌ ناسراون كه‌ خۆیان به‌ ژیر و ساغ و  ڕیزپه‌ڕ ده‌زانن و هه‌رگیزیش ئه‌و 
تاوانانه‌ی ئه‌نجامی ده‌ده‌ن نایخه‌نه‌ ئه‌ستۆی خۆیان. گه‌ر له‌مباره‌وه‌ ته‌ماشای سیاسییه‌ 
پسیكۆپاته‌كانی كوردییش بكه‌ین، ده‌بینین گه‌لێ له‌و جۆره‌ سیاسییانه‌ ئه‌و ئاوه‌ڵناوانه‌یان 
تێدایه‌ و بگره‌ به‌هانه‌ی جۆراوجۆریش بۆ خۆ به‌ریئكردن و خۆ دوورخستنه‌وه‌ له‌ زۆنی 
گومان دێننه‌وه‌. له‌وه‌ سه‌یرتر سیاسییه‌ پسیكۆپاته‌كانی كورد ده‌كارن  ڕۆڵی جیاجیاش 
ببینن و بگره‌ ده‌ووروبه‌ریش به‌وه‌ تاوانبار بكه‌ن كه‌ كه‌مترخه‌مییان له‌ به‌جێگه‌یاندنی 
ئه‌ركه‌كانیاندا ده‌كه‌ن و سه‌رپێچیی له‌  ڕێساكانی كۆمه‌ڵگه‌ ده‌كه‌ن و ده‌ستدرێژییش 
تاوانكاریت،  جاران  دوو  پسیكۆپاتدا  دیدی  له‌  تۆ  واته‌  وڵات.  سامانی  سه‌ر  ده‌كه‌نه‌ 
له‌لایه‌ك ئه‌وت په‌سه‌ند نییه‌ و له‌لایه‌ك خۆتیش په‌سه‌ند نه‌كراویت. ئه‌م دوو حاڵه‌ته‌ش 
وا له‌ تۆی په‌سه‌ند نه‌كراو ده‌كات هه‌میشه‌ خۆت به‌ كه‌م بزانیت و به‌ گشت سزایه‌ك 
قاییل بیت و خه‌فه‌ی گشت تێگه‌یشتن و كردارێكی خۆشت بكه‌یت و هه‌روه‌ها خۆشت 
له‌وه‌ ده‌رباز نه‌كه‌یت كه‌ قوربانییت. بۆ پسیكۆپات قاییلبوونی تۆ به‌ به‌قوربانیی بوونت 

چاره‌سه‌ره‌ و سه‌ره‌تایه‌كیشه‌ بۆ تێركردنی بیمارییه‌كانی “ئه‌و”.
یاریی  تر  به‌جۆرێكی  ك��ورده‌  سۆسیۆپاته‌كانی  و  سۆفستایی  ڕۆشنبیره‌  هه‌رچی  
ده‌روونبیماریی خۆیان به‌سه‌رماندا ساغ ده‌كه‌نه‌وه‌ و هه‌وڵیش ده‌ده‌ن خۆیان له‌ تۆمه‌تی 
وه‌ك ئه‌وه‌ی ئه‌وان ناساغ و یان ده‌روونپه‌شێون دوورخه‌نه‌وه‌ و  ڕقی دونیاشیان له‌وانه‌یه‌  



204

ڕه‌خنه‌یان ده‌كا و پێیان ده‌ڵێت: “”تۆ له‌و مه‌سه‌له‌یه‌ تێناگه‌یت، تۆ ئه‌وشته‌ت به‌هه‌ڵه‌ 
شیكردۆته‌وه‌، یان تۆ به‌ری بیری خۆت نیت و گشت شتێكی ئه‌ویتر كاوێژ ده‌كه‌یته‌وه‌ و 

یانیش تۆ بێئه‌وه‌ی ئاگات لێبێت په‌ره‌ به‌ تێگه‌یشتنی ده‌سه‌ڵات ده‌ده‌یت””.
 به‌باوای ئێمه‌، ده‌روونشه‌كه‌تیی و هه‌ستبیماریی  ڕۆشنبیره‌ سۆفستایی و سۆسیۆپاته‌كانی 
كورد كێڵگه‌یه‌كی به‌پیته‌ بۆ توێژینه‌وه‌ بۆ ئه‌و سۆسیۆنۆم و بۆ ئه‌وانه‌ش كه‌ ده‌یانه‌وێت 
له‌ئاینده‌دا تێگه‌یشتن له‌سه‌ر تاكی ڕۆشنبیری ساخته‌ و ده‌رده‌دار كۆكه‌نه‌وه‌. چونكه‌ 
پووچیی نووسینی  ڕۆشنبیره‌ سۆفستایی و سۆسیۆپاته‌كانی كورد ژینگه‌یه‌كی هێنده‌ 
ناته‌ندروست و عیلله‌تداری له‌ نێوه‌ندی ڕۆشنبیریی كوردییدا دروستكردووه‌ كه‌ ئه‌وه‌ی  
ڕێزبێت بۆ نووسین و په‌یڤ و واتا و دید نه‌ماوه‌ و جیاوازیی له‌نێوان تێكستی ئه‌سیل 
و ساخته‌ و هه‌روه‌ها بیروبۆچوون و سه‌یركردنی عیلله‌تدار و ناعیلله‌تداردا نابینرێته‌وه‌. 
نووسین و تێگه‌یشته‌كانی ڕۆشنبیره‌ سۆفستایی و سۆسیۆپاته‌كانی كورد كارێكی ئه‌وتۆی 
كردووه‌ كه‌ نه‌كرێ  ڕاڤه‌كردن و شیته‌ڵ كردنی سه‌لیم له‌سه‌ر كه‌سێتی كه‌سایه‌تییه‌ 
سیاسییه‌ هه‌ڵه‌ و تاوانكاره‌كان وه‌ك خۆی بكرێت و زۆرینه‌ له‌وه‌ به‌ئاگا بهێنرێت كه‌ 
تاك و كۆ چه‌ند زیانی به‌ده‌ست ئه‌و كه‌سایه‌تییه‌ سیاسییه‌ ناساغانه‌وه‌ دیووه‌. نووسینی 
نووسه‌ره‌ سۆفستاییه‌كانی كورد، كه‌ متمانه‌ی له‌ كاری نووسینی كوردیی سه‌ندۆته‌وه‌، 
ئه‌و به‌روبوومانه‌ له‌ كۆمه‌ڵگه‌دا گشتیی ده‌كات كه‌ گێژیی ڕۆشنبیریی ده‌كا به‌ بناغه‌ بۆ 
تێگه‌یشتن له‌ دۆزی سیاسیی و مامه‌ڵه‌ی سیاسیی كورد له‌ته‌ك تاك و كۆی كۆمه‌ڵگه‌دا. 
ئه‌و گێژییه‌ ڕۆشنبیرییه‌ی ئه‌م نووسه‌ره‌ سۆفستاییانه‌ی كورد به‌رهه‌میدێنن دوو سه‌ریه‌. 
سه‌ره‌كه‌ی  و،  ده‌خولێنه‌وه‌  گێژییه‌دا  له‌و  كه‌  هه‌یه‌  به‌خۆیانه‌وه‌  په‌یوه‌ندیی  سه‌رێكی 
تریشی ئه‌وه‌یه‌ كه‌ ناتوانن ده‌ستبه‌رداری ئه‌و گێژییه‌ بن، چونكه‌ بووه‌ به‌ ماهیه‌تیان و 
هه‌چ قسه‌كردنێكیش له‌وباره‌وه‌ بكرێت، چ له‌سه‌ر گێژیی ڕۆشنبیرییان و چ له‌سه‌ر خودی 
ئه‌و گێژیه‌ ڕۆشنبیرییه‌ش كه‌ بڵاوی ده‌كه‌نه‌وه‌، په‌ست و  ڕه‌فتار تووندوتیژیان ده‌كا و 

ناساغ ئاساش  ڕه‌فتار ده‌كه‌ن.
سه‌رباری ئه‌وی وترا بائه‌وه‌ش بڵێین، ده‌ستكه‌وتی نووسینی  ڕۆشنبیره‌ سۆفستایی 
ئاسۆخوازیی  و  په‌رستیی  ڕاستیی  له‌   ك��ه‌لاوان  ئه‌وه‌یه‌  كورد  سۆسیۆپاته‌كانی  و 
دوورخه‌نه‌وه‌ و به‌ تێكستی په‌خشانئامێزی بێسه‌روبه‌ر سه‌رقاڵكه‌ن و له‌ژێرناوی قسه‌وتن 
و  بێئاگاكه‌ن  و  لاوان سه‌رخۆش  كوردیی،  سیاسه‌تی  ڕه‌خنه‌كردنی  و   ده‌سه‌ڵات  به‌ 
گرفتاری ده‌ستی جۆره‌ بینین و واتاگه‌لێكیان بكه‌ن كه‌ له‌بنڕا نه‌زۆكه‌ و له‌ گشت دانایی و  

ڕاستیخوازییه‌كیشه‌وه‌ به‌دووره‌. بۆیه‌ ئێمه‌ پیێمانوایه‌ بێده‌نگبوونی لاوان له‌ هیچگه‌رایی 
و نه‌زۆكبازیی  ڕۆشنبیره‌ سۆفستایی و سۆسیۆپاته‌كانی كورد هه‌روه‌ك بێده‌نگبوونیان 
وایه‌ له‌و بێدادیی و بێمافییه‌ی سیاسییه‌ پسیكۆپاته‌كانی كورد له‌ ناو لاوان و غه‌یره‌ 

لاواندا ده‌یچێنن.
بیمارییه‌  جۆره‌  ئه‌م  له‌ته‌ك  وریایانه‌  زۆر  به‌وه‌یه‌  پێویستیان  لاوان  ئه‌مه‌و جگه‌له‌وه‌، 
كۆمه‌ڵایه‌تییانه‌ی ناویانماننا  ڕۆشنبیره‌ سۆفستایی و سۆسیۆپاته‌كانی كورد  ڕه‌فتاركه‌ن 
و خۆیان نه‌خه‌نه‌ ژێر كاریگه‌ریی بینین و  ڕوانینه‌  ڕه‌وانبێژی و چه‌نه‌ئامێزه‌كانیانه‌وه‌ 
و به‌و یاریانه‌ نه‌خه‌ڵه‌تێن كه‌ ئه‌م جۆره‌  ڕۆشنبیرانه‌ له‌ته‌ك وشه‌ و واژه‌كاندا ده‌یكه‌ن. 
تێكسته‌كانیان  كه‌  ده‌كرێته‌وه‌  به‌تاڵ  به‌وه‌  ڕۆشنبیرانه‌  جۆره‌   ئه‌و  خه‌ونی  چونكه‌ 
هه‌ڵنه‌گیرێته‌وه‌ و نه‌خرێنه‌ به‌ر به‌كاربردنه‌وه‌. ئه‌م جۆره‌  ڕۆشنبیرانه‌،كه‌ له‌ بیماربوون و 
عیلله‌تداربوونی نێوه‌ندی ڕۆشنبیریی كوردیی به‌رپرسیارن، دۆستی ژێربه‌ژێر و ته‌نگانه‌ی 
شاره‌وه‌ن  دڵداریی  خه‌ریكی  له‌ژێره‌وه‌  به‌رده‌وام  و  كوردن  پسیكۆپاته‌كانی  سیاسییه‌ 
له‌ته‌كیانا. به‌كورتی ئه‌مانه‌)واته‌:  ڕۆشنبیره‌ سۆفستایی و سۆسیۆپاته‌كان و سیاسییه‌ 
پ��ه‌روه‌رده‌ و  به‌یه‌ك فێرن و قوتابیی هه‌مان  تاقمن كه‌  پسیكۆپاته‌كانی كورد( دوو 

فێرگان.
)شیعر،   تێكسته‌كانیانه‌وه‌  له‌ڕێگای  كورد  سۆسیۆپاته‌كانی  و  سۆفستایی  ڕۆشنبیره‌ 
به‌رامبه‌ر  هێماییه‌كه‌یانه‌،  سامانه‌  كه‌   ،)... و  چیرۆك،سمینار،  ڕۆمان،لێكۆڵینه‌وه‌، 
به‌و سامانه‌ مادییه‌ی سیاسییه‌كان هه‌یانه‌، زۆرترین ئه‌وینداریی ده‌كه‌ن، وه‌لێ ئه‌وه‌ی 
تێیناگه‌ن و به‌ڕاستیی نه‌یانكردووه‌ ئه‌ویندارییه‌. هه‌روه‌ها له‌ڕێگای وشه‌سازییه‌كانیانه‌وه‌ 
زۆرترین داكۆكی له‌ ئازادیی و تاكی ئازاد ده‌كه‌ن، وه‌لێ ئه‌وه‌ی ئه‌وان خه‌ونی پێوه‌ده‌بینن 
له‌ڕێگای  ده‌كه‌ن  دروستی  ئه‌مانه‌  كۆیله‌یه‌ش  ئه‌و  ئه‌ڵبه‌ته‌  كۆیله‌یه‌.  دروستكردنی 
نووسینه‌ سۆفستاییه‌ بێئاینده‌كانیانه‌وه‌ دروستی ده‌كه‌ن،كه‌ ئه‌وه‌ش خوێنه‌ره‌، واته‌ به‌ 
نووسینه‌كانیان خوێنه‌ر كۆیله‌ ده‌كه‌ن، به‌مه‌ش كۆیله‌ دروست ده‌كه‌ن. به‌كورتی ئه‌مان 
ده‌نووسن بۆ كۆیله‌كردنی خوێنه‌ر و بۆ بنه‌ده‌ستكردنی تاكی كورد. ئه‌مه‌ش یه‌كێكه‌ له‌و 
خاڵانه‌ی نه‌ك له‌گه‌ل سیاسییه‌ پسیكۆپاته‌كانی كورد یه‌كیان ده‌خاته‌وه‌، به‌ڵكو له‌گه‌ڵ 
خودی پسیكۆپاته‌كانیشدا یه‌كیان ده‌خاته‌وه‌، كه‌ ئه‌وانیش شه‌یدای كۆیله‌كردنی ئه‌ویترن 
و زۆرترین  ڕێگای نه‌رم و سه‌رنجڕاكێشیش هه‌ڵده‌بژێرن تا ئه‌ویتر بنده‌ستی خۆیانكه‌ن.
بۆچوونه‌  و  تێكست  ده‌ستی  ئه‌سیری  تاكه‌ی  بپرسن  له‌خۆیان  پێویسته‌  لاوان  بۆیه‌ 

ناساغه‌كانی  ڕۆشنبیره‌ سۆفستایی و سۆسیۆپاته‌كانی كورد ده‌بن؟ چۆن ده‌شێ به‌وه‌ 
دڵه‌ڕاوكێ   و  بێهه‌ڵوێستیی  له‌سه‌ر  كه‌  بن  واتایانه‌  و  واژه‌  ئه‌و جۆره‌  كۆیله‌ی  قایلبن 
و  ته‌قه‌لایه‌كه‌  ناساغه‌كان،  و  هیچه‌گه‌را  تێكسته‌  سیحری  له‌  ده‌ربازبوون  ڕایاندێنن؟ 
له‌به‌رده‌م لاواندایه‌ و هێنده‌ی ئه‌و ته‌قه‌لایه‌شیان پیرۆزه‌ كه‌ بۆ ده‌ربازبوون له‌ بێدادیی و 
نایه‌كسانیی ده‌یده‌ن. لاوان و نه‌وه‌ی تازه‌ پێویستیان به‌وه‌یه‌ ئه‌وه‌ش بزانن كه‌ گومان 
هه‌ڵناگرێت  ڕۆشنبیره‌ سۆفستایی و سۆسیۆپاته‌كانی كورد قه‌ت نایه‌ن، بڵێن ئێمه‌ 
ئێوه‌  كه‌  ئێمه‌ین  ئه‌وه‌  یان  به‌رده‌ستان،  خستۆته‌  بێسه‌روبه‌رمان  و  ناساغ  تێكستی 
له‌سه‌ر بێهیوایی و ناچاریی و بێهه‌ڵوێستیی  ڕادێنین. چونكه‌  ڕۆشنبیره‌ سۆفستایی و 
سۆسیۆپاته‌كان هه‌روه‌ك پیسكۆپاته‌كان ئاماده‌ن هه‌میشه‌ خۆیان له‌ هه‌قیقه‌ت بدزنه‌وه‌ و 
دان به‌ چه‌وتیی و به‌دییه‌كانیاندا نه‌هێنن. ئه‌وی  ڕۆشنبیره‌ سۆفستایی و سۆسیۆپاته‌كان 
له‌سه‌ری ده‌ه‌ژین، دروستكردنی خوێنه‌ره‌ و خوێنه‌ریش له‌ قاموسی ئه‌واندا واته‌ كۆیله‌، 
و به‌واتایه‌كی تریش كه‌سێكی گوێڕایه‌ڵ و بۆی نه‌بێت گومان له‌وه‌ بكات ده‌یخوێنێته‌وه‌. 
یان  ڕۆشنبیره‌ سۆفستایی و سۆسیۆپاته‌كان به‌جۆرێ خوێنه‌ره‌كانیان  ڕادێنن كه‌ گه‌ر 
گومانیش ده‌كه‌ن با له‌ به‌رهه‌م و كرده‌وه‌ی ئه‌وانیتر بیكه‌ن. وێڕای ئه‌وه‌، خۆشاردنه‌وه‌شیان 
له‌ژێر هه‌ندێ ئاوه‌ڵناو و خه‌سڵه‌تدا كه‌ خۆیان بۆخۆیانیان دروستكردوه‌، ده‌یانباته‌وه‌ 
سه‌ر هه‌مان ئه‌و هێڵانه‌ی سیاسییه‌ پسیكۆپاته‌كان بۆ داكۆكیكردن له‌خۆیان ده‌یگرنه‌به‌ر. 
چونكه‌ سیاسییه‌ پسیكۆپاته‌كان زۆر مه‌راقی ئه‌وه‌ن ئه‌وی ئه‌یانه‌وێ بیكه‌ن بكرێت و 
لێشناگه‌ڕێن ئه‌وی ده‌یانه‌وێت نه‌كرێت و،ئه‌وكاتانه‌ش  ڕێگریی له‌به‌رده‌م كاركردنه‌كانیاندا 
داده‌نرێت زۆربه‌ به‌وه‌تاوانبار ده‌كه‌ن “ ئه‌گه‌رچی ئه‌مان باشن وه‌لێ كه‌س له‌م باشییه‌ی 
ئه‌مان تێناگات و نرخ بۆ كاره‌كانیان دانانێت”. پسیكۆپاته‌كانیش بۆیه‌ به‌مجۆره‌  ڕه‌فتار 
ده‌كه‌ن چونكه‌ خۆیان  ڕقیان له‌ گشت ده‌بێته‌وه‌، حه‌زده‌كه‌ن گشت بكه‌نه‌ قوربانیی 
و كۆیله‌ی خۆیان. بۆیه‌ چه‌ند پسیكۆپاته‌ ده‌روونپه‌شێو و بیماره‌كان نابێ ببن به‌جێی 
باوه‌ڕ و متمانه‌، ئه‌وه‌نده‌ش  ڕۆشنبیره‌ سۆفستایی و سۆسیۆپاته‌كان ناشێ و ناكرێ 
ببنه‌ شوێنی باوه‌ڕ و پشتیشیان پێببه‌سترێت. چونكه‌ و زۆربه‌كوورتی،چ پسیكۆپاته‌كان 
و چ  ڕۆشنبیره‌ سۆفستایی و سۆسیۆپاته‌كانیش هه‌میشه‌ له‌ هه‌وای خۆیاندان و ته‌نیا 
خه‌می خۆیانیانه‌ و خه‌می ئه‌وه‌شیانه‌ چۆن قوربانییان بێ خه‌ساره‌ت ده‌ستكه‌وێت و 
كه‌سیش بۆینه‌بێت گرفتاریان بكات یان پێیان بڵێت: تۆ هه‌ڵه‌ و ناساغیت و ده‌ردی 

ده‌روونیی و كۆمه‌ڵایه‌تیی بڵاوده‌كه‌یته‌وه‌.

گومانی ناوێت لێره‌ پیێداگیری له‌وه‌بكه‌ین، پسیكۆپاته‌كان خۆیان له ناو به‌رگی تازه‌ 
و پاكوبه‌ته‌میز و شێوازی كۆمه‌ڵایه‌تیی نه‌رمونیاندا ده‌شارنه‌وه‌ و هه‌رچی  ڕۆشنبیره‌ 
سۆفستایی و سۆسیۆپاته‌كانه‌ ئه‌وا له ناو تێكستی بریقه‌دار و  ڕازاوه‌ به‌ په‌یڤ و زاراوه‌ی 
نوێ و بگره‌ مرۆیی )ئیتیك، دیموكراسیه‌ت، ئازادیی تاك، و....(. به‌ڵام ئه‌وی لێره‌ جێی 
سه‌رنجه‌ ئه‌وه‌یه‌ ئه‌مجۆره‌ خۆحه‌شاردانه‌ی  ڕۆشنبیره‌ سۆفستایی و سۆسیۆپاته‌كان 
سیاسییه‌  بۆ  وه‌لی  پێنه‌كرێت،  ده‌ركی  و  به‌سه‌رچێ  لاوان  له‌  به‌شێ  بۆ  ڕه‌نگه‌  و  
پسیكۆپاته‌كان به‌سه‌رناچێت و نه‌ك هه‌ر له‌به‌رئه‌وه‌ی هه‌ردوو سه‌ر به‌هه‌مان نه‌ریتی 
ده‌روونیی و ئیتیكین و زمانی هاوبه‌ش و خه‌سڵه‌تی هاوبه‌ش له‌یه‌كتردا ده‌دۆزنه‌وه‌ و 
هیچكاتیش بۆ هه‌میشه‌ دڵیان له‌یه‌ك ناڕه‌نجێت، به‌ڵكو پێش هه‌مووشتێك له‌به‌رئه‌وه‌ی 
و  سۆفستایی  ڕۆشنبیره‌  ته‌ماشای   به‌وچاوه‌وه‌  هه‌میشه‌  پسیكۆپاته‌كان  سیاسییه‌ 

سۆسیۆپاته‌كان ده‌كه‌ن كه‌ زارۆكه‌ سیاسییه‌كانی خۆیانن.
لاوانیش كه‌ ده‌روونساغ و هه‌ستناسكن پێویستیان به‌وه‌یه‌ له‌و یارییه‌ سێسته‌مه‌تیكه‌ 
كرد،  ده‌ستنیشانمان  لایسه‌ره‌وه‌  تاقمه‌ی  دوو  ئه‌و  لایه‌ن  له‌  ئێستادا  سه‌رده‌ركه‌ن،له‌ 
له‌ته‌كیانا ده‌كرێت. ئه‌و هیوایه‌ش كه‌ ئێمه‌ به‌ لاوان هه‌مانه‌ له‌وێوه‌ سه‌رچاوه‌ ده‌گرێت 
كه‌ لاوان له‌سه‌ره‌تای  ڕێگان و خاوه‌نی ئه‌زموونێكی ساغتر و پڕله‌هیواترن، ئه‌گه‌رچی 
له‌گشت لایه‌كه‌وه‌ غه‌دریان لێكراوه‌ و كار بۆ بێئاسۆیی و بێهیواكردنیان كراوه‌. بۆئه‌وه‌ی 
ئه‌مان خۆیان له‌ فه‌له‌كی ده‌رد و مه‌ینه‌تییه‌كان دوورخه‌نه‌وه‌، پێویستیان به‌وه‌ ده‌بێت 
كار له‌سه‌ر له‌كارخستن و وه‌ستانی گشت كرده‌یه‌كی سیاسییانه‌ی بێباك و بێمافانه‌ 
بكه‌ن كه‌ ژیانی ئه‌وان و ده‌وروبه‌ریان ده‌شێوێنێ. هه‌روه‌ها له‌به‌رئه‌وه‌ی به‌دیی  ڕۆشنبیره‌ 
سۆفستایی و سۆسیۆپاته‌كانی كورد سه‌رچاوه‌ی سیاسیی هه‌یه‌ و سیاسییه‌كانیش لێی 
و  به‌ره‌نگاربوونه‌وه‌  بكرێت،  ده‌شێ  حاڵه‌ته‌دا  كه‌له‌م  شتێكیش  باشترین  به‌پرسیارن، 

به‌گژاچوونه‌وه‌ی وتاری سیاسیی سیاسییه‌ بێباك و بیماره‌كانه‌.
بۆئه‌وه‌ی وێنه‌یه‌كی به‌رینتر له‌سه‌ر سۆسیۆپات و  ڕوناكبیره‌ سۆفستاییه‌كانی كورد 
و كاریگه‌ریی پسیكۆپاته‌ سیاسییه‌كانی كورد له‌سه‌ر  ڕوناكبیرانی ناوبراو نیشانده‌ین، 
به‌پێویستی ده‌زانین خوێنه‌ر  ڕاكێشینه‌ ناو ئه‌و چه‌ند گوزاره‌ و سه‌یركردنانه‌ی لایخواره‌وه‌. 
جیاوازییه‌كی  پێیانوایه‌،  ده‌روونییه‌كان  شیكه‌ره‌وه‌  و  ده‌روونیی  توێژه‌ره‌وه‌  له‌  گه‌لێ 
گه‌وره‌ له‌نێوان كه‌سی پسیكۆپات و سۆسیۆپاتدا نییه‌. وه‌لێ سۆسیۆپاته‌كان پتر له‌ 
پسیكۆپاته‌كان له ناو خه‌ڵكدان و كه‌متر گۆشه‌گیرن. سۆسیۆپاته‌كانیش ئه‌مه‌ له‌به‌رئه‌وه‌ 

ده‌كه‌ن تا ئه‌و ده‌رده‌ی پێوه‌ی ده‌تلێنه‌وه‌ چاره‌سه‌ری بۆ بدۆزنه‌وه‌. ده‌ردی سه‌ره‌كیی 
ئه‌مان ئه‌وه‌یه‌ چۆن له‌ كۆمه‌ڵگه‌،له ناو تاك كۆ دا، ئه‌وه‌ نیشانده‌ن كه‌ ئه‌مان فره‌ ژیرتر 
و هه‌ستیارترن له‌ گشت. ئه‌و ماكیاژه‌ زۆره‌ی سۆسیۆپات ده‌یكات بۆ خۆهێشتنه‌وه‌ی 
له ناو خه‌ڵكدا، په‌یوه‌ندییه‌كی زۆری به‌باری سۆسیۆ-ده‌روونییه‌كه‌یه‌وه‌ هه‌یه‌ تاشتێكی 
تر. ئه‌و پرسیاره‌ی لێره‌ به‌رۆكمان ده‌گرێت ئه‌مه‌یه‌: كام له‌م دوانه‌ ترسناكترن؟ بۆ 
ئه‌وانه‌ی پاشخانێكی ده‌روونیی و كۆمه‌ڵایه‌تییان هه‌یه‌ و شاره‌زاییان له‌ كێشه‌ ده‌روونیی 
و  ده‌شوبهێنن  به‌یه‌كتر  دوانه‌  ئه‌م  مه‌ترسیی  لێنه‌كراوه‌،  گومان  كۆمه‌ڵایه‌تییه‌كان  و 
ده‌شیبه‌ستنه‌وه‌ به‌و دۆزه‌وه‌ی كه‌ پسیكۆپات و سۆسیۆپات له‌وه‌دا هاوجه‌مسه‌رن كه‌ 

زیان له‌ ئه‌ویتر، له‌ مرۆڤه‌كان، ده‌ده‌ن.
هه‌روه‌ك وتمان سۆسیۆپاته‌كان زۆریان به‌لاوه‌ گرینگه‌، هه‌روه‌ك كورد ده‌ڵێت هه‌میشه‌ 
فه‌رشیان بۆڕاخرێت و،كه‌س قسه‌ له‌ قسه‌یاندا نه‌كات. بێڕاده‌ دڵته‌نگ و مه‌یئووس ده‌بن 
كه‌ فه‌رمانه‌كانیان، وتن و بۆچوونیان، هه‌ڵنه‌گیرێته‌وه‌ و زۆر وریاشن له‌وه‌ی كه‌ تۆمه‌ت 
بۆ ئه‌وی تر بدۆزنه‌وه‌ و له‌پێشچاوی ئه‌وانیتر  ڕه‌ش و ناحه‌زیكه‌ن. سۆسیۆپاته‌كان، 
وه‌ك پسیۆكۆپاته‌كان، هه‌میشه‌ له‌ هۆنینه‌وه‌ی ئه‌و دۆزه‌دان كه‌ ئه‌وان پێویسته‌ وه‌ك 
سه‌رووی زۆربه‌ سه‌یركرێن و چه‌نه‌چه‌نیان له‌ته‌كا نه‌كرێ و پێگه‌یان له‌ كۆمه‌ڵگه‌دا دیار 
و به‌رزبێت. ئه‌وه‌ی كه‌ له‌ سۆسیۆپاته‌كاندا زۆر سه‌یره‌، كه‌ ئه‌مه‌ له‌ پسیكۆپاته‌كانیشدا 
هه‌یه‌،  ڕاوی كۆمه‌ڵایه‌تیی ده‌كه‌ن و زۆر حه‌زده‌كه‌ن نێچریان هه‌بێت و سه‌رداری گشت 
بواره‌كان خۆیان بن. بۆ نموونه‌ گه‌ر ئێمه‌ ته‌ماشایه‌كی نێوه‌ندی ڕۆشنبیریی كوردیی 
بكه‌ین، له‌وێنه‌ی ئه‌و جۆره‌ سۆسیۆپاتانه‌ زێده‌ زۆرن و عیلله‌تی گه‌وره‌ی  ڕوناكبیره‌ 
سۆفستایی و سۆسیۆپاته‌كانی كوردییش، كه‌ به‌شێكن له‌ پسیكۆپاته‌كان، له‌وه‌دایه‌ 
تێكست  چۆن  ئه‌وه‌یه‌  ئه‌مانه‌  مه‌زنی  فه‌نتازیای  و  ده‌بین  شوهره‌ته‌وه‌  به‌  خه‌ون  كه‌ 
له‌پاش تێكست بخه‌نه‌ بازاڕی ڕۆشنبیریی كوردییه‌وه‌ و زۆرترین خوێنه‌رانیان هه‌بێت. بۆ  
ڕوناكبیره‌ سۆفستایی و سۆسیۆپاته‌كانی كورد خوێنه‌ر واته‌ كۆیله‌، ئه‌و كه‌سه‌ی كه‌ نقه‌ی 
له‌خۆی بڕیوه‌ و زاتی گومانی تێدانییه‌. وه‌كیتریش ئه‌مه‌ به‌ دیوه‌كه‌ی تریا كاریگه‌ریی 
بۆ  ته‌ماشاكردنیان  هه‌میشه‌  كه‌  به‌سه‌ره‌وه‌یه‌  كوردییشی  سیاسییه‌كانی  پسیكۆپاته‌ 
پێشمه‌رگه‌ ته‌ماشاكردن بووه‌ بۆ كۆیله‌ و، كه‌سی پێشمه‌رگه‌ش له‌ لێكسیكۆنی ئه‌مانه‌دا 
جێبه‌جێكه‌ری فه‌رمانه‌كانه‌ و به‌س. بۆیه‌ له‌ شۆڕشه‌كانی كورددا تا سه‌رپه‌لێ ده‌مرد 
هه‌زاره‌ها پێشمه‌رگه‌ی داماو سه‌ریانده‌نایه‌وه‌. ئه‌مه‌ كه‌ یه‌كێكه‌ له‌ لاپه‌ڕه‌ تاریكه‌كانی 

دیرۆكی وتاری ناسیۆنالیزمی كوردیی، خه‌سله‌تێكی دیاری سیاسییه‌ پسیكۆپاته‌كانی 
كوردییشه‌. ترسی سیاسییه‌ پسیكۆپاته‌كانی كوردییش له‌ هه‌ڵدانه‌وه‌ی دیرۆكی ناوبراو 
حه‌یه‌ڵایی  شێوازی  یان  یه‌كلاكراوه‌ته‌وه‌،  بێكرۆك  و  لاواز  زۆر  به‌هانه‌ی  به‌  هه‌میشه‌ 
سه‌یرسه‌یر بۆ  ڕوونكردنه‌وه‌ی دیارده‌ بیمارئامێز و ناته‌ندروسته‌كان گیراوه‌ته‌به‌ر، كه‌ 
هه‌مووش له‌سه‌ر ناساغی به‌شێكی زۆر له‌ لاپه‌ڕه‌كانی ئه‌و دیرۆكه‌ به‌ڵگه‌ن. ئه‌ڵبه‌ته‌ 
بێده‌نگیی سۆسیۆپاته‌  ڕوناكبیره‌ سۆفستاییه‌كانی كورد له‌ لاپه‌ڕه‌ تاریكه‌كانی دیرۆكی 
وتاری ناسیۆنالیزمی كوردیی دوو جه‌مسه‌رانه‌یه‌. به‌شێكیان تاهه‌نووكه‌ ده‌ركیان به‌وه‌ 
نه‌كردوه‌ كه‌ دیرۆكێكی بیمارئامێزی له‌وجۆره‌ له‌ ماڵی سیاسییماندا میوانه‌ و ئه‌مه‌و بگره‌ 
بێباكیی و هه‌ستساردییشیان وای لێكردون له‌وه‌ حاڵی نه‌بن كه‌ ئه‌و دیرۆكه‌ تائێستا 
لێینه‌دوێنراوه‌ و نه‌هێنراوه‌ته‌ وتن و له‌ فه‌له‌كی خه‌فه‌كردن و چه‌پاندندا ده‌حه‌وێته‌وه‌. 
هه‌رچی تاقمی دووه‌مه‌ ئه‌و جۆره‌ سۆسیۆپاته‌  ڕوناكبیره‌ سۆفستاییانه‌ی كوردن كه‌ 
وه‌ك  بگره‌  و،  تێهزرینانه‌  ئه‌م جۆره‌  بپه‌رژێنه‌ سه‌ر  نادات  ڕێیان  ناساغییان   پله‌ی 
هه‌میشه‌ له‌ هه‌وای سۆسیۆپاتی خۆیاندان و خۆبینیی و له‌ خۆتوواننه‌وه‌ زیاتر شتێكی 

تریان به‌لاوه‌ مه‌به‌ست و كرۆكدار نییه‌.
بۆیه‌ وه‌ك هه‌میشه‌ پیێمانوایه‌، ئه‌و كولتووره‌ سۆسیۆپاته‌ی  ڕوناكبیره‌ سۆفستاییه‌كانی 
كورد پێوه‌ی گلاون سه‌رچاوه‌ی سیاسیی هه‌یه‌ و هه‌میشه‌ش به‌دییه‌كانی سیاسییه‌كان 
له ناو  ڕوناكبیره‌ سۆفستاییه‌كاندا هه‌ڵده‌گیرێته‌وه‌، لاسایی ده‌كرێته‌وه‌ و له‌ فۆڕمی 
سه‌یرسه‌یری تردا وه‌به‌رده‌هێنرێته‌وه‌. به‌وتایه‌كی تر، ئه‌وه‌ی  ڕوناكبیره‌ سۆفستایی و 
سۆسیۆپاته‌كانی كوردیی به‌وجۆره‌ په‌روه‌رده‌ كردووه‌، پسیكۆپاته‌ سیاسییه‌كانی كورده‌ 
و ئه‌ڵبه‌ته‌ ئه‌و سه‌رمایه‌ سیاسییه‌ قه‌ترانییه‌شه‌ كه‌ وتاری ناسیۆنالیزم بۆ تاك و كۆی 
هێناوه‌. چونكه‌ به‌هه‌ڵدانه‌وه‌ی لاپه‌ڕه‌كانی دیرۆكی وتاری ناوبراو گه‌لێ له‌و چه‌وتییه‌ 
كۆمه‌ڵایه‌تیی و ده‌روونییانه‌مان بۆده‌رده‌كه‌وێت كه‌ سیاسه‌ت له‌ته‌ك خۆی هێناویه‌تی و 
دواجار له ناو خه‌ڵكدا باو و گشتیی كردووه‌. چاڵ بۆ یه‌كتر هه‌ڵكه‌ندن و  ڕیسواكردنی 
یه‌كتر لای دوژمنانی كورد و سته‌مخوازه‌كان، یه‌كتركوشته‌كان به‌ناوی شۆڕشه‌وه‌ كه‌ 
ناوی شه‌ڕی برایه‌تی و شه‌ڕی ناوخۆ و چی و چی لێده‌نرێت، بێده‌نگبوون له‌ ناته‌باییه‌كان 
به‌ناوی چه‌ندین به‌هانه‌ی سیاسیی و كۆمه‌ڵایه‌تییه‌وه‌، ئافره‌ت كوشتن و ئابرووبردنی 
كه‌سانی ناحه‌ز و ئه‌وانه‌ی دژ به‌ بیركردنه‌وه‌ی عیلله‌تداری سیاسییه‌كانی كورد بوونه‌: 
كه‌ لێره‌ مه‌سه‌له‌ی تیرۆر و سه‌رنگووم كردن و زیندانی كردنی بێ یاسا و هه‌ڕه‌مه‌كی 

و..، ئه‌مانه‌ و گه‌لێ دیارده‌ی قێزه‌وه‌نی تر،تاكی كوردییان شه‌كه‌ت و هه‌میشه‌ دڵته‌نگ 
بۆ  به‌پیتن  گێڵگه‌یه‌كی  نه‌كران،  كه‌باس  ئه‌وانه‌ش  و  شتانه‌  ئه‌م  كردووه‌.  بێئاسۆ  و 
دروستبوونی نوسه‌ر و سیاسیی سۆسیۆپات و پسیكۆپات. هه‌روه‌ك پێشتریش وتمان  
ڕاسته‌ كۆمه‌ڵگه‌ی ئێمه‌ كۆمه‌ڵگه‌یه‌كی نه‌ پیشه‌سازییه‌ و نه‌ پاش-پیشه‌سازی، وه‌لێ زۆر 
ئاساییه‌ كه‌سی سۆسیۆپات و پسیۆكۆپاتی زۆر ترسناكی تیابێ، له‌شێوه‌ی كۆمه‌ڵگه‌ 

زێده‌ هاوچه‌رخ و دیگیتاڵیزه‌كراوه‌كان.
به‌واتایه‌كی تر،  ڕابردووی سیاسیی و كۆمه‌ڵایه‌تییمان و ئه‌مێستای دۆزی سیاسیی و ژینگه‌ی 
ئابووریی و ڕۆشنبیرییمان، هه‌روه‌ها تراژیدیا قووڵ قووڵ و دووباره‌بووه‌كانمان)سته‌می 
دیكتاتۆره‌كان، به‌زمه‌كانی  ڕۆژانی خه‌باتی شاخ، گه‌نده‌‌ڵیی و به‌دكارییه‌كانی  ڕۆژانی 
حوكمی كوردیی له‌ شار و بێوه‌فایی و نه‌رجسییه‌ته‌كانی نووسه‌ری كورد و درۆكانی 
ئازادیی عه‌زیه‌تده‌ره‌كانه‌وه‌ ,و.....( زۆر ئاساییه‌ كه‌سانی كینه‌باز  ئازادیی به‌ده‌ست 
و قینخواز و داخله‌دڵی سه‌یر سه‌یری تیا دروستكردبێتین و ئه‌مانه‌ش به‌دیوه‌كه‌یتریدا 
هه‌وێنی دروستبوونی ئه‌وجۆره‌ سۆسیۆپاتانه‌بن كه‌ بۆله‌مه‌ولا لێره‌ و له‌وێ سه‌رهه‌ڵده‌ن 
و زیانی چاوه‌ڕێنه‌كراو و له‌بیره‌وه‌نه‌چوومان لێده‌ن. ئێمه‌ كوردین و كوردیش بوونه‌وه‌ری 
سه‌ر ئه‌ستێره‌یه‌كی تر نییه‌ و بیۆلۆژییه‌كی تایبه‌ت و بێوێنه‌ و ده‌گمه‌نی نییه‌ و یان 
فسیۆلۆژییه‌كی )كارئه‌ندامناسیی( سه‌رسوڕهێنه‌ر و تازه‌ و شازی نییه‌. ئێمه‌ی كورد 
وه‌ك گشت نه‌ته‌وه‌ و كولتوور و شارستانییه‌تێكی تر بكوژ و عاشق و خائین و میهره‌بان 
و چه‌ته‌ و ده‌ستپاك و چیوچییمان تێدایه‌، بۆیه‌ و زۆر ئاساییه‌ له‌  ڕیزی سیاسیی و 
نووسه‌ر و هونه‌رمه‌ند و هاوسێ و خوشك و برا و كه‌سوكار و ده‌وروبه‌ره‌كه‌ماندا كه‌سانی 
سۆسیۆپات و پسیكۆپاتی ترسناك و فورسه‌تخوازی عه‌نتیكه‌ عه‌نتیكه‌مان تێدابێت. 
له‌م حاڵه‌ته‌دا ئێمه‌ پیێمانوایه‌ دوو كێشه‌مان هه‌یه‌: یه‌كێكیان ئه‌وه‌یه‌ كه‌پسپۆڕان ئه‌و 
و  چاره‌سه‌ركردن  له‌سه‌ر  كاریش  و  بدۆزنه‌وه‌  بۆ  ناساغانه‌مان  و  بیمار  كه‌سه‌  جۆره‌ 
به‌ته‌ندروستیی كردنیان بكه‌ن، كه‌ ئه‌مه‌یان به‌پێی بینینی ئێمه‌ زۆر گرینگ و بایه‌خداره‌. 
چونكه‌ دۆزینه‌وه‌ی ئه‌و جۆره‌ كه‌سانه‌ گرینگه‌، وه‌لێ قۆناغه‌ هه‌ره‌ گرینگه‌كه‌ دواتر ده‌ست 
پێده‌كات كه‌ چۆن ئه‌م جۆره‌ كه‌سانه‌ چاره‌سه‌ركرێن. له‌به‌رئه‌وه‌ی پاش دۆزینه‌وه‌یان 
پێویسته‌ به‌ تازه‌ترین شێوازی ده‌روونیی و پزیشكیی كار بۆ عیلاج كردنیان بكرێت، نه‌ك 
له‌ به‌ندیخانه‌ و شێتخانه‌ و نه‌خۆشخانه‌كاندا  ڕیسوا و زه‌لیل بكرێن. هه‌رچی كێشه‌ی 
دووه‌مه‌ ئه‌وه‌یه‌ دان به ‌بوونی ئه‌و جۆره‌ كه‌سانه‌دا بێنین و باوه‌ڕمان به‌وه‌ هه‌بێت، 

به‌ڵێ كه‌سی سۆسیۆپات و پسیكۆپاتمان تێدایه‌ و پێویسته‌ تا زووه‌ ده‌ستنیشان بكرێن 
له‌و  بدرێن كه‌  یارمه‌تیش  ناساغییه‌كانیان بكرێ و  بیماریی و  له‌سه‌ر جۆری  و قسه‌ 
بیماریی و ناساغییه‌ ده‌ربازكرێن و به‌ته‌ندروست و بێ عیلله‌تكرێن و ببن به‌ به‌شێ له‌ 
كۆمه‌ڵگه‌ی ساغ و به‌ته‌ندروست، ئه‌گه‌رنا نه‌ كۆمه‌ڵگه‌ ساغ ده‌بێ و نه‌ له‌و جۆره‌ كه‌سه‌ 

زیانبه‌خشانه‌ش هیچكات ده‌ربازمان ده‌بێت.
ده‌ڵێین:  بدوێین  لایسه‌ره‌وه‌  ئاماژه‌پێكراوه‌كانی  لایه‌نه‌  له‌سه‌ر  زێده‌تر  ئ��ه‌وه‌ی  بۆ 
به‌سه‌رنجدانێكی خێرای نێوه‌ندی سیاسیی و ڕۆشنبیرییش ئه‌وه‌مان لا یه‌قین و به‌رچاویی 
ده‌بێت كه‌ نووسه‌ر و سیاسیی،  ڕۆژانه‌ خۆیان  ڕه‌نگڕێژده‌كه‌ن و به‌رگی فریشته‌ و 
میهره‌بانیی ده‌پۆشن و له‌وه‌ش سه‌یرتر به‌دوای كه‌سێكی تردا ده‌گه‌ڕێن تاوانباریكه‌ن 
نووسه‌ره‌  له‌  به‌شێ  یاریكردنی  ئه‌ڵبه‌ته‌  بیكه‌نه‌به‌ری.  خۆیانه‌  به‌پێستی  پڕ  ئه‌وی  و 
كورده‌كان، كه‌ ئێمه‌ لایسه‌ره‌وه‌ ناویانماننا  ڕوناكبیره‌ سۆفستایی و سۆسیۆپاته‌كانی 
كورد، به‌ كرده‌ی نووسین و خۆحه‌شاردانیان له ناو تێكست و بینین و بیربۆچووندا، له‌و 
شێوه‌ خۆحه‌شاردانانه‌ ده‌چێت كه‌ سیاسییه‌ پسیكۆپاته‌كان له ناو هوتافه‌ ناسیۆنالییه‌ 
گه‌رمه‌كانیاندا خۆیانی تیامه‌ڵاس ده‌ده‌ن. گرفتی سۆسیۆ-ده‌روونیی هه‌ردوولاش هاوته‌ریبه‌. 
چونكه‌ باری هه‌ژاریی ڕۆشنبیریی تاك و كۆ هه‌میشه‌ كێڵگه‌یه‌كی به‌پیته‌ بۆ ئه‌م دووانه‌ 
)سیاسییه‌ پسیكۆپات و  ڕوناكبیره‌ سۆفستایی و سۆسیۆپاته‌كانی كورد( تا پیاده‌ی 
ویسته‌ نه‌خۆشه‌كانیانی تیابكه‌ن و كار بۆ به‌ده‌ستهێنانی ئه‌وه‌ش بكه‌ن كه‌ ده‌یانه‌وێت 
وه‌ده‌ستیخه‌ن. له‌م جۆره‌ كێڵگه‌یه‌دا،له‌م جۆره‌ ئاو و هه‌وایه‌دا كه‌ سییه‌كان پڕده‌كات له‌ 
هه‌ژاریی ڕۆشنبیریی، ئه‌وی نووسه‌ره‌ سۆفستایی و سۆسیۆپاته‌كانی كوردیی ئاره‌زووی 
و  بخوێنرێته‌وه‌  تێكسته‌كانیان  كه‌  ئه‌وه‌یه‌  ده‌كه‌ن،  به‌سه‌ره‌وه‌  فه‌نتازیاشی  و  ده‌كه‌ن 
ئه‌وه‌ش كه‌ سیاسییه‌كان خه‌ونی به‌رده‌وامی پێوه‌ده‌بینن مانه‌وه‌ی هه‌میشه‌ییانه‌ له‌سه‌ر 
ده‌سه‌ڵات و به‌كاربردنی ئه‌و هه‌ژارییه‌ ڕۆشنبیرییه‌ بۆ  ڕه‌خساندنی هه‌ل بۆ به‌هانه‌هێناوه‌ 

بۆ مانه‌وه‌ی تائێستای گه‌لێ له‌ كێشه‌ ئابووریی و كۆمه‌ڵایه‌تییه‌كان به‌كراوه‌یی.
به‌مانایه‌كی تر، دۆزی ناله‌باری تاك و كۆ، دیارده‌ی هه‌ژاریی ڕۆشنبیریی و خۆبینینه‌وه‌ 
نووسه‌ره‌  چ  وایكردووه‌  پارادۆكساڵ،  و  جه‌نجاڵ  ناسیۆنالی  له‌  دیرۆكێ  له‌به‌رده‌م 
له‌  بكارن  پسیكۆپاته‌كانیشی  سیاسییه‌  چ  و  كورد  سۆسیۆپاته‌كانی  و  سۆفستایی 
و  ئه‌میان)نووسه‌ره‌ سۆفستایی  ئه‌ڵبه‌ته‌  چالاكبن.  تاكدا  كۆیله‌كردنی  و  هوتافبێژیی 
سۆسیۆپاته‌كانی كورد( به‌هۆی تێكست و دیتنه‌ ده‌رده‌دار و بێ هه‌ڵوێسته‌كانییه‌وه‌ 

ئه‌مه‌ ده‌كات و، ئه‌ویدیشیان به‌هۆی ئه‌و به‌هانه‌ زۆرانه‌وه‌ ئه‌وه‌ ده‌كات كه‌ بۆ پاساودانی 
بێ مافیی و بێ دادییه‌كان ده‌یهێنێته‌وه‌. سه‌یریش له‌وه‌دایه‌ له‌سه‌روه‌ختی گشت گرفت 
و پێكدادانێكیشدا ئه‌م دوو گروپه‌ به‌رامبه‌ر به‌یه‌ك ده‌وه‌ستنه‌وه‌ و یه‌كتر به‌شتی پووچ 
پووچ تومه‌تبار ده‌كه‌ن، به‌ڵام زۆر ناخایه‌نێت ئاشتی ده‌كه‌وێته‌ نێوانیانه‌وه‌ و ئه‌مه‌ش 
هه‌میشه‌  كورد  سیاسیی  ئاماژه‌مانپێدا،  لایسه‌ره‌وه‌ش  هه‌روه‌ك  و  له‌به‌رئه‌وه‌ی،  ته‌نیا 
سه‌یركردنی بۆ نووسه‌رانی كورد ئه‌وه‌یه‌ كه‌ زارۆكه‌كانی خۆیانن و مافیان به‌سه‌ر ئه‌م 
خاك و كۆمه‌ڵگه‌یه‌وه‌ زۆره‌. لێره‌وه‌ دیسانه‌وه‌ په‌یوه‌ندیی نێوان نه‌ك هه‌ر سیاسیی و 
نووسه‌ر له‌حیم ده‌كرێته‌وه‌، به‌ڵكو ئه‌و په‌یوه‌ندییه‌ بیماره‌ش ساڕێژ ده‌كرێت كه‌ سیاسیی 
باوك به‌ نووسه‌ری زارۆكه‌وه‌ ده‌به‌ستێته‌وه‌. گه‌ر ته‌ماشایه‌كی وردی مێدیای كوردیی 
له‌ماوه‌ی 20 ساڵی  ڕابردوودا بكه‌ین، ده‌بینین نووسه‌ره‌ سۆفستاییه‌كانی كورد جارێ 
خۆیان له‌ سیاسییه‌كانی كورد ده‌تۆرێنن و قسه‌ به‌ “باوك” ده‌ڵێن و جارێكی تر خۆیان 
له‌باوه‌شی باوكی سیاسییدا به‌خێو ده‌كه‌ن و تاپێیان بكرێت نه‌شئه‌لێده‌ده‌ن و برسێتییه‌ 
زه‌وی  بن،  هه‌نده‌رانیی  گه‌ر  گه‌ڕانه‌وه‌  بۆ  كڕین  )بلێت  تێرده‌كه‌ن.  جۆراوجۆره‌كانیان 

وه‌رگرتن، موكافه‌ئه‌ی سه‌یرسه‌یر, و......(.
شتێ كه‌ له‌م حاڵه‌ته‌دا شایانی باس لێوه‌كردنه‌ ئه‌وه‌یه‌، قسه‌ به‌ باوك وتن له‌ڕێگای 
نووسین و چیرۆك و شیعر و سیمناره‌وه‌ ساڵانێك ببوو به‌ مۆد، وه‌لێ به‌شێكی زۆر 
له‌و باوككوژانه‌ هه‌رگیز خه‌یاڵیان بۆ ئه‌وه‌ نه‌ده‌چوو كه‌ خۆیان باوكن و، یان به‌شه‌كه‌ی 
تری ئه‌و باوك كوژانه‌ زۆرجار خه‌می گه‌وره‌یان ئه‌وه‌ بووه‌ كه‌ جارێ نه‌بوونه‌ته‌ باوك و 
خێزانیان پێكه‌وه‌نه‌هێناوه‌، كه‌چی له‌هه‌مان كاتدا قسه‌ به‌ باوكبوونیش ده‌ڵێن. ئه‌مه‌ش 
له‌خودی خۆیدا نیشانه‌یه‌ له‌سه‌ر دوو شت: یه‌كه‌م نیشانه‌یه‌ له‌سه‌ر ئه‌وه‌ی كه‌ پسیكۆپات 
و سۆسیۆپاته‌كان توانای خوێندنه‌وه‌ی نه‌ستی )نائاگایی( خۆیانیان نییه‌ و ناشتوانن 
كۆنتڕۆڵی بكه‌ن. دووه‌میش نیشانه‌یه‌ له‌سه‌ر ئه‌وه‌ی كه‌، هه‌روه‌ك گه‌لێ له‌ شیكه‌ره‌وه‌ 
شتانه‌ی  له‌و  یه‌ك  بۆیچوون،  ده‌روونناسییش  ب��واری  توێژه‌ره‌وه‌كانی  و  ده‌روونیی 
سۆسیۆپات و پسیكۆپاته‌كان یه‌كده‌خاته‌وه‌ ئه‌وه‌یه‌ كه‌ هه‌ردوولا “درۆ” ده‌كه‌ن و له‌سه‌ر 
درۆ دروستكردن ده‌ژین و بێ درۆكردن كاره‌ عیلله‌تاوییه‌كانیان ناچێته‌سه‌ر و ناشتوانن 
نێچیر و كۆیله‌ لێره‌ و له‌وێ به‌ده‌ستبهێنن. چونكه‌ هه‌ر ئه‌و درۆیانه‌ واده‌كات سیاسییه‌ 
پسیكۆپات و  ڕۆشنبیره‌ سۆسیۆپاته‌كان نه‌ك هه‌ر زوو یه‌ك بگرنه‌وه‌، به‌ڵكو زه‌مینه‌ش 
پێویستییه‌كی  تاقمه‌  دوو  ئه‌م  ده‌كه‌ن.  دروست  وابه‌سته‌  و  پاشكۆ  دروستكردنی  بۆ 

ده‌روونیی كۆمه‌ڵایه‌تیی زۆریان به‌ پاشكۆ و وابه‌سته‌كانیانه‌. گشت په‌یوه‌ندییه‌كیش بۆ 
ئه‌م دوو تاقمه‌ له‌سنووری ئه‌و پاشكۆیه‌تی و وابه‌سته‌ییه‌دا خۆی ده‌بینێته‌وه‌ نه‌ك شتێكی 
دی. بۆیه‌ زۆربه‌ی سیاسییه‌ پسیكۆپات و  ڕۆشنبیره‌ سۆسیۆپاته‌كان ده‌یه‌ها كه‌سیان 
هه‌یه‌ كه‌ خزمه‌تیان ده‌كه‌ن و به‌ده‌ورخولیاندا دێن. كه‌م نین ژماره‌ی ئه‌و نووسه‌رانه‌ی 
یان سیاسییانه‌ی هه‌میشه‌ حه‌زیان كردووه‌ ده‌یه‌ها كه‌س به‌ناوی هاوڕێ یان موعجیبین 
)جا ئه‌وه‌ خوێنه‌ر بێت یان پێشمه‌رگه‌، و.....( به‌كاربه‌رن و ئه‌م شت و ئه‌و شتی 
پێبكه‌ن و دواتر زۆرترین ده‌گه‌ی لێده‌ن و یان به‌چه‌ندین بیانووی جیاجیا پشتی لێكه‌ن 
و تائه‌وپه‌ڕیش ده‌روونناساغی بكه‌ن. هه‌رئه‌مه‌ نییه‌ كێشه‌كه‌، یان دیارده‌ بیمارییه‌كانی 
پسیكۆ-سۆسیۆپاته‌كانی كورد، و بگره‌  ڕووی تریشی هه‌یه‌. بۆ نموونه‌ یه‌ك له‌و گرفته‌ 
ده‌روونیی و كۆمه‌ڵایه‌تییانه‌ی سیاسییه‌ پسیكۆپات و  ڕۆشنبیره‌ سۆسیۆپاته‌كان هه‌یانه‌ 
ئه‌وه‌یه‌ كه‌ زوو زوو ئاره‌زووی ئه‌وه‌یان تیادروست ده‌بێت خه‌ڵك له‌ده‌وروخولی خۆیان 
كۆكه‌نه‌وه‌. بیرمان نه‌چێت پسیكۆپاته‌كان كه‌سی ته‌نیا و دووره‌په‌رێز و ناكۆمه‌ڵایه‌تیین، 
وه‌لێ حاڵه‌تی خۆشیان هه‌یه‌ و ئه‌و ده‌مانه‌ی دێنه‌ ناو خه‌ڵكه‌وه‌ یان خه‌ڵك له‌ ده‌وروخولی 
خۆیان كۆده‌كه‌نه‌وه‌، نیازی زۆر گڵاو و به‌دیان هه‌یه‌ و به‌دڵنیاییه‌وه‌ پێشوه‌خت پلانیان 
ته‌نیا  ئه‌مه‌ش  هه‌ڵناسن.  كاره‌  به‌و  ئه‌گینا  ناوه‌ته‌وه‌،  ته‌ڵه‌یه‌ك  یان  سه‌ره‌داوێك  بۆ 
له‌به‌رئه‌وه‌ی پسیۆكۆپات و سۆسیۆپاته‌كان كه‌مدوو و ناحه‌زن و زۆر له‌ته‌ك ئه‌ویتریشدا 
یه‌كناگرنه‌وه‌ و شتی هاوبه‌شیشیان له‌ته‌ك ده‌وووبه‌ردا نییه‌. ئه‌مه‌ش له‌سه‌رێكی تره‌وه‌ 
په‌یوه‌ندیی به‌وه‌وه‌یه‌ كه‌ قێز له‌گشت كه‌سێك ده‌كه‌نه‌وه‌ و گشت كه‌سێك وه‌ك كۆیله‌ 
به‌رده‌ستچییه‌كانیان  و  كۆیله‌  له‌  كه‌  شتانه‌ش  ئه‌و  ده‌زان��ن.  خۆیان  به‌رده‌ستچیی  و 
داوای ده‌كه‌ن یان چاوه‌ڕوانی ده‌كه‌ن، به‌ویتره‌وه‌ گرێیان ده‌دات، ئه‌گه‌رنا “ئه‌ویتر” له‌ 
قامووسی كه‌سی ده‌روونبیمار و هه‌ستناساغدا بوونی نییه‌ و، ئه‌م جۆره‌ بوونه‌وه‌ره‌ 
كه‌  ئه‌ویتره‌  و  ئه‌م  ده‌روونی  به‌داخكردنی  و  به‌ویتر  گه‌یاندن  به‌زیان  ته‌نیا  ناساغانه‌ 
سه‌رله‌نوێ ده‌ژێنه‌وه‌ و هه‌رئه‌وه‌ش تابڵێیت شادومانیان ده‌كات. هه‌ر بۆ نموونه‌ پاش 
ناوخۆی شار، ته‌قه‌كردنه‌كانی  گشت كاره‌ساتێك )شه‌‌ڕه‌براكوژییه‌كانی شاخ، شه‌ڕی 
شوبات و....( پسیكۆپاته‌كانی ئێمه‌، ئه‌وانه‌ی له‌ خوێنڕشتن به‌رپرسیاربوونه‌، گه‌شتر و 
هێمنتر و لاوتربوونه‌ته‌وه‌ و هه‌نگاوه‌كانی تموحی ژیان و سیاسه‌تكردنه‌كانیان له‌ڕابردوو 

و له‌ ساته‌كانی پێش كاره‌ساته‌كان خێراتربووه‌ته‌وه‌.
ئه‌وی لایسه‌ره‌وه‌ باسكرا به‌شێ بوو له‌ هه‌قایه‌تی پسیكۆپاتی سیاسییه‌كان و، هه‌رچی 

هه‌قایه‌تی تاقمی دووه‌مه‌، كه‌ نووسه‌ره‌ سۆفستایی و سۆسیۆپاته‌كانی كورد ده‌گرێته‌وه‌، 
و  سۆفستایی  نووسه‌ره‌  )واته‌  دووه‌م  تاقمه‌ی  ئه‌م  چڕده‌كاته‌وه‌،  له‌وه‌دا  خۆی  لێره‌ 
سۆسیۆپاته‌كانی كورد( خوێنه‌ران و باقی نووسه‌رانی تر كه‌ وه‌ك خۆیان سۆفستایی 
و سۆسیۆپات نیین، ده‌خه‌نه‌ به‌رده‌م دوو حاڵه‌ته‌وه‌، یان ئه‌وه‌تا نووسینه‌كانیان ده‌بێ 
وه‌ك قوورئان و شته‌ ده‌گمه‌ن و پیرۆزه‌كان سه‌یركرێت، یانیش “تۆ “ ی خوێنه‌ر ده‌بیت 
به‌ خوێنه‌رێكی نه‌زان و جاهیل و جارجاره‌ش نووسه‌رێكی هیچگه‌را و هیچ له‌بارانه‌بوو. 
ده‌خاته‌ژێر  حاڵه‌تانه‌دا  جۆره‌  له‌م  سۆسیۆپاته‌كان  و  سۆفستایی  نووسه‌ره‌  ئه‌وه‌ی 
پرسیاری زێده‌ قووڵه‌وه‌ ئه‌وه‌یه‌، ئه‌و ناوانانه‌ی ده‌یده‌نه‌ پاڵ ئه‌و خوێنه‌ر و نووسه‌رانه‌ی 
كاره‌كانی سۆفستایی و سۆسیۆپاته‌كان وه‌ك شتی پیرۆز نابینن له‌ خۆیاندا هه‌یه‌. چونكه‌ 
سۆسیۆپاته‌كان له‌هه‌ندێ باردا ده‌زانن ئه‌ویتر برڕوه‌ و لێهاتووه‌ و بۆیه‌ گشت ئاوه‌ڵناو و 
خه‌سڵه‌تێكی كه‌ له‌ خۆیاندا هه‌یه‌ به‌سه‌ر به‌رامبه‌ره‌كه‌یان، به‌سه‌ر ئه‌و به‌رامبه‌ره‌ی له‌وان 
ناكا و ئاماده‌ش نییه‌ له‌ته‌كیانا هه‌ڵكات، ده‌سه‌پێنن. بۆیه‌ فه‌رمایش و بیركردنه‌وه‌ی 
كۆمه‌ڵایه‌تیی سۆسیۆپاته‌كان زۆر له‌وی پسیكۆپاته‌كانه‌وه‌ نزیكه‌ و، له‌گه‌لێ  ڕووشه‌وه‌ 
پسمامی یه‌كن )ئامۆزان(. به‌مانایه‌كی دی، چ سۆسیۆپات و چ پسیكۆپاته‌كانیش وریان 
له‌ هۆنینه‌وه‌ی پلان بۆ گه‌مارۆدانی ئه‌ویتر و تاوانباركردنی به‌ جۆره‌ شتێك كه‌ كتومت 
له‌ خۆیاندا ئاماده‌یه‌. بۆ ئه‌وه‌ی پێگه‌ی خۆشیان بپارێزن و جگه‌له‌وه‌ خۆشیان وه‌ك 
به‌ته‌ندروست و كۆمه‌ڵایه‌تییش نیشانده‌ن، یاری سه‌یر سه‌یر له‌ته‌ك ئه‌ویتردا ده‌كه‌ن و 
به‌رگی عه‌نتیكه‌ عه‌نتیكه‌ش ده‌پۆشن. چه‌ند نووسه‌ره‌ سۆفستایی و سۆسیۆپاته‌كان زوو 
زوو گۆڕان دێننه‌ سه‌ر بۆچوونیان و ده‌بن به‌ ئیسلامیی، به‌ تووندڕه‌وی كۆمه‌ڵایه‌تیی، 
یانیش میانڕه‌وو و ناسك و عاشق و وه‌كیتریش بیرمه‌ندی لیبراڵ و چه‌پ و توێژه‌ره‌وه‌ 
و چالاكه‌وان و مرۆڤدۆست، ئه‌وه‌نده‌ش سیاسییه‌ پسیكۆپاته‌كان ئه‌و گۆڕانانه‌، وه‌لێ له‌ 
پۆشاكی تر و له‌ فۆڕمی تری سیاسیی كه‌  ڕه‌هه‌ندی تر وه‌رده‌گرن، ده‌ده‌نه‌پاڵ خۆیان 
)بۆ نموونه‌ دژه‌ گه‌نده‌ڵ، داكۆكیكار له‌مافی تاك، مافپارێز، پارێزه‌ری ئاڵای كوردستان 
و سنووره‌كان, و....(. كه‌واته‌ دیسانه‌وه‌ یه‌ك له‌ خاڵه‌ هاوبه‌شه‌كانی ئه‌و دوو تاقمه‌ 
ناساغه‌ پۆشینی به‌رگی جیاجیای كۆمه‌ڵایه‌تییه‌ تا شیاویی بۆ هاتنه‌ ناو ژیانی تاك 
و كۆمه‌ڵ ببیننه‌وه‌. ئه‌مه‌ش بۆ ئه‌وه‌ ده‌كه‌ن چونكه‌ ناتوانن ده‌ستبه‌رداری ئه‌وی تر 
بن، ناكارن ده‌ست له‌ قوربانیی و پاشكۆكانیان هه‌ڵگرن. ئه‌م دوو تاقمه‌ ده‌رده‌داره‌ 
پێیانوایه‌ ئه‌مان پێویستن و ویست له‌لایه‌ن زۆرینه‌ی تاكه‌كانی كۆمه‌ڵگه‌وه‌ بۆ هه‌بوونیان، 

بۆ ئاماده‌بوونی به‌رده‌وامیان له‌ كۆمه‌ڵگه‌دا، هه‌یه‌. وه‌لێ كێشه‌كه‌ ته‌واو پێچه‌وانه‌یه‌. 
ئه‌وی ژیانی تاك و كۆمه‌ڵگه‌ و بگره‌ خودی ژیانه‌كه‌شی شێواندووه‌ ئه‌و دوو تاقمه‌ 
ناته‌ندروست و بیماره‌ن. ئه‌م دوو تاقمه‌ ناته‌ندروستییه‌تی و بیمارییان وایلێیانكردووه‌ كه‌ 
ده‌ستبه‌رداری ئه‌و تێگه‌یشتنه‌یان نه‌بن كه‌ ئه‌مان پێویستن و ئه‌ڵبه‌ته‌ هه‌چ هه‌وڵێكیش 
بۆ لابردن و په‌راوێز كردنیان بدرێت، یان بێئه‌ندازه‌ میانڕه‌وانه‌  ڕه‌فتار ده‌كه‌ن یانیش دڕ. 
زۆرجاریش و به‌پێی گه‌لێ نموونه‌، كه‌ سه‌رچاوه‌ له‌ ئه‌رشیفی شیكه‌ره‌وه‌كانی ده‌روون 
یان سۆسیۆنۆمه‌كانه‌وه‌ وه‌رده‌گرێ، ده‌ركه‌وتووه‌ پسیكۆپات و سۆسیۆپاته‌كان له‌كاتی 
دانپیاهێنان و  ڕوبه‌ڕووبوونه‌وه‌یان ده‌گرین یانیش ده‌پاڕێنه‌وه‌. هه‌شیانه‌ هه‌وڵی خۆكوشتن 
ده‌دات. كه‌م نین ژماره‌ی ئه‌و پسیكۆپات و سۆسیۆپاتانه‌ی هه‌وڵی خۆكوشتنیان داوه‌. 
به‌شێكیشیان له‌وه‌ هه‌ڵدێن خۆیان بكوژن و ئاماده‌ن هیوای تر به‌به‌رخۆیاندا بكه‌ن و 
به‌جۆری تر خۆیان بخه‌نه‌وه‌ ناو خه‌ڵك. سه‌یره‌كه‌ له‌وێنده‌رێیه‌ گه‌لێ له‌ پسیكۆپات و 
سۆسیۆپاته‌كان تا دوا چركه‌ وه‌ك  ڕاوچییه‌كی برسی و شه‌یدای نێچیر هه‌ڵپه‌ده‌كه‌ن و 
به‌دووی قوربانییه‌كانیانه‌وه‌ن، وه‌لێ ئه‌و ده‌مه‌ی مه‌یئووس و هه‌ناسه‌سوار ده‌بن، ده‌ست 
ده‌كه‌ن به‌ گازنده‌ له‌ منداڵیی خۆیان، له‌ ده‌وروبه‌ر، ته‌نانه‌ت له‌ قوربانییه‌كانیشان كه‌ 
ئه‌وان هۆكاربوون بۆ ئه‌وه‌ی به‌و جۆره‌  ڕه‌فتاریان له‌ته‌كدابكرێت. به‌ڵام به‌دیوه‌كه‌ی 
تریدا، كاتێ كه‌ پسیكۆپات و سۆسیۆپاته‌كان لاواز و شه‌كه‌ت خۆیان نیشانده‌ده‌ن، ئه‌وه‌ 
قۆناغێكی تر له‌ مه‌رام دانان و پلانڕێژیی ده‌ستپێده‌كاته‌وه‌ و نیازه‌ گڵاوه‌كانیان به‌جۆرێكی 
تر و له‌ چوارچێوه‌یه‌كی تردا ده‌شێ داڕێژرێت و پیاده‌كرێت. بۆیه‌ و زۆر گرینگه‌ مرۆڤی 
ساغ و هوشیار خۆی زۆر له‌ پسیكۆپات و سۆسیۆپاته‌كان به‌دوور بگرێت و تاپێشی 
ده‌كرێت نه‌یانورووژێنێ و ئه‌و شێواویی و گرگنییه‌ی ده‌شیبینێت له‌گه‌ڵیاندا باسی نه‌كات. 
ئاماژه‌مان پێدا، پسیكۆپات و سۆسیۆپاته‌كان ته‌نیا  چونكه‌، هه‌روه‌ك لایسه‌ره‌وه‌ش 
خه‌می خۆیانیانه‌ و ئه‌ویتر یان زۆرینه‌ بۆئه‌وان به‌ها و مانای نییه‌ و بگره‌ به‌چاوێكیشه‌وه‌ 
سه‌یری ئه‌ویتر و یان زۆرینه‌ ده‌كه‌ن كه‌ له‌به‌رده‌م كاره‌كانیاندا ته‌گه‌ره‌ن، یان ئه‌وان 
نه‌بن)واته‌ ئه‌ویتر یان زۆرینه‌( ئه‌مان)واته‌ پسیكۆپات و سۆسیۆپاته‌كان( ئاسووده‌ و 
خۆش ده‌ژین. بۆیه‌ بوغز و هه‌ڕه‌شه‌ و ئیهانه‌ی پسیكۆپات و سۆسیۆپاته‌كان له‌بن نایه‌ن 
و ئه‌و ده‌مانه‌ش زیاد و گه‌وره‌ ده‌بن كه‌ ده‌ستبخرێته‌ كاریانه‌وه‌ و یان له‌كه‌دار و بێ 
ده‌سه‌ڵاتخرێن. له‌وه‌ عه‌نتیكه‌تر، پسیكۆپات و سۆسیۆپاته‌كان هه‌میشه‌ باس له‌ بوغز و 
كینه‌ و بێوه‌فایی ده‌كه‌ن، وه‌لێ ئه‌وی پادشای ئه‌و جۆره‌ شتانه‌یه‌ ئه‌وه‌ خۆیانن و به‌س. 

ئه‌مان )پسیكۆپات و سۆسیۆپاته‌كان( كه‌ باس له‌ وه‌فاداریی، بێ كینه‌یی و بێ بوغزیی 
ده‌كه‌ن، مه‌به‌ستیان خۆیانه‌ و ده‌یانه‌وێت گشت خزمه‌تكاریان بێت و، هه‌میشه‌ش وه‌ك 
هێمای وه‌فاداریی و میهره‌بانیی تێیان بڕوانرێت. هه‌روه‌ها پسیكۆپات و سۆسیۆپاته‌كان 
كه‌ باس له‌ مه‌حه‌به‌ت و ئه‌وینداریی و خۆشه‌ویستی و  ڕاستگۆیی ده‌كه‌ن، ئه‌و شتانه‌ 
پێش هه‌مووشتێك له‌خۆیاندا نییه‌ و بێ ئه‌ندازه‌ش له‌ كه‌میی ناوه‌، هه‌ربۆیشه‌ سه‌رنج 

ده‌خه‌نه‌ سه‌ر ئه‌و جۆره‌ شتانه‌.
به‌جێ  خۆی  وه‌ك  فه‌رمایشه‌كانیانت  هه‌رئه‌وه‌نده‌  سۆسیۆپاته‌كان  و  پسیكۆپات  بۆ 
نه‌گه‌یاند و گوێڕایه‌ڵی به‌رده‌وامی وتن و لاساییكه‌ره‌وه‌ی خووڕه‌وشتیان نه‌بوویت،ئیتر 
)پسیكۆپات  بیماره‌  گرووپه‌  دوو  ئه‌م  بۆ  چونكه‌  بوغزنیت.  و  ناحه‌ز  و  جاهیل  تۆ 
له‌  وایه‌  باس  وه‌فاداریی وه‌ك  ئه‌وین و  و  بوغز و كینه‌  له‌  باس  و سۆسیۆپاته‌كان( 
ئه‌م  ئه‌وه‌ی  له‌به‌ر  ئه‌مه‌ش  قوربانییه‌كانیاندا.  به‌گوێی  بیده‌ن  هه‌میشه‌  كه‌  هه‌قایه‌تێ 
ناهاوڕێ  بێوه‌فا،  كینه‌باز،  به‌  ئه‌ویتر  تاوانباركردنی  له‌ڕێگای  دوو گرووپه‌ ده‌یانه‌وێت 
و  تریدا،پسیكۆپات  به‌دیوه‌كه‌ی  و  واته‌  بكه‌نه‌وه‌.  كۆیله‌ی  سه‌رله‌نوێ  چی  و  چی  و 
سۆسیۆپاته‌كان به‌ناوی هاوڕێیه‌تی و خۆشه‌ویستییه‌وه‌ داوای زۆرتر و زۆرتر له‌ كۆیله‌ 
و به‌رده‌ستچییه‌كانیان ده‌كه‌ن و به‌خۆیانیانی گرێده‌ده‌نه‌وه‌ و واش له‌ به‌رامبه‌ره‌كانیان 
ده‌كه‌ن قێز له‌خۆیان بكه‌نه‌وه‌ و خۆیان وه‌ك گرنگن و بێهێز و هیچ نه‌كرده‌ ببینن. به‌م 
جۆره‌ پسیكۆپات و سۆسیۆپاته‌كان وریان له‌وه‌ی ئه‌ویتر،به‌رامبه‌ره‌كه‌یان، به‌كاربه‌رن و 
یاریی پێبكه‌ن. ئه‌و یاریانه‌ش پسیكۆپات و سۆسیۆپاته‌كان له‌ته‌ك غه‌یره‌دا ده‌یكه‌ن، بۆ 
تاقیكردنه‌وه‌ی توانای خۆیان ئه‌مه‌ ئه‌نجام ده‌ده‌ن. چونكه‌ پسیكۆپات و سۆسیۆپاته‌كان 
هه‌میشه‌ پێویستیان به‌ویتره‌ و ناخوازن ده‌ستبه‌رداریبن، جا ئه‌و ئه‌ویتره‌ ژنه‌كه‌ی بێت 
یان خوێنه‌ر، هاوڵاتی بێت یان هاوڕێیه‌ك. بۆیه‌ پسیكۆپات و سۆسیۆپاته‌كان پێیان 
سه‌یره‌ ژنه‌كه‌یان )یان مێرده‌كه‌یان( یان خوێنه‌ره‌كه‌یان یانیش هاوڵاتییه‌كی ئاسایی و 
وه‌كیتریش هاوڕێیه‌كیان پێیان بڵێت: نه‌خێر یان پێیان بڵێت: تۆم ناوێت و، تۆ و من 
دوو كه‌سی جیاین. پسیكۆپات و سۆسیۆپاته‌كان كه‌ ئه‌ویتر به‌ موڵكی خۆیان ده‌زانن 
هه‌رجاره‌ و یارییه‌كی له‌ته‌كا ده‌كه‌ن و هه‌رجاره‌ و شه‌ڕێكیشی پێده‌فڕۆشن تا وه‌ك 
پاشكۆ و وابه‌سته‌یه‌ك بیهێلنه‌وه‌. چونكه‌ پسیكۆپات و سۆسیۆپاته‌كان بۆ ئه‌وه‌ هه‌ن كه‌ 
نێچیر و قوربانییان هه‌بێت. هه‌رئه‌وه‌نده‌ی زانییان قوربانییه‌كانیان فورسه‌تی ده‌ربازبوون 
و ئازادبوونیان له‌به‌رده‌مدا قوتبووه‌ته‌وه‌ پسیكۆپات و سۆسیۆپاته‌كان ده‌ست ده‌كه‌ن 

به‌ هه‌ڕه‌شه‌ )خۆم ده‌كوژم یان ده‌تكوژم- له‌حاڵه‌تی تریشدا قه‌تڵوعام دروست ده‌كه‌ن 
و خوێنی زۆرینه‌ ده‌ڕژێنن- بۆنموونه‌  ڕه‌فتاری ئه‌م دواییه‌ له‌ته‌ك خۆپیشانده‌ران(، یان 
به‌ پاڕانه‌وه‌ )بۆنموونه‌ گریان یان خۆلاواز نیشاندان و هێمن بوونه‌وه‌یه‌كی زۆر خوێن 
بانگه‌شه‌ بۆ چاكسازیی و باشبوون و ده‌ستهه‌ڵگرتن له‌  ساردانه‌- له‌حاڵه‌تی تریشدا 
به‌دكارییه‌كان و به‌خۆداچوونه‌وه‌( و، وه‌كیتریش ئه‌م جۆره‌ نموونانه‌ له ناو نووسه‌رانی 
سۆسیۆپات و سیاسیی پسیكۆپاتی كوردییشدا ده‌گمه‌ن نین و كه‌م نین ژماره‌ی ئه‌و 
نووسه‌ره‌ سۆفستایی و پسیكۆپاتانه‌ی كه‌ پێیانوایه‌ كورد به‌هۆی نووسینه‌كانی ئه‌وانه‌وه‌ 
بووه‌ به‌ خوێنده‌وار و، یان سیاسییه‌ پسیكۆپاته‌ ده‌روون هه‌لاهه‌لاكانی كورد جارنییه‌ 
ئه‌وه‌ نه‌ده‌نه‌وه‌ به‌چڕوی كورددا كه‌ چۆن ئه‌مانی سیاسیی كوردیان كرد به‌وه‌ی خاوه‌نی 
بۆیه‌ لایسه‌ره‌وه‌  زۆرداره‌كان خه‌لاسكرێن.  دیكتاتۆر و  له‌ژێرده‌ستی  و  بێت  هه‌رێمێك 
هه‌ڵه‌مان نه‌كرد كه‌ گه‌لێ له‌ خه‌سڵه‌ت و ئاوه‌ڵناوه‌كانی تاكی نووسه‌ری سۆفستایی و 
سۆسیۆپات و هه‌روه‌ها تاكی سیاسیی پسیكۆپات و هه‌ستنه‌خۆشی كوردمان به‌یه‌كتر 
چواند و ئه‌وه‌مان ده‌رخست كه‌ له‌زۆر  ڕووی بیماریی و نه‌خۆشییه‌وه‌ لێكنز نزیكن و 

هاوسێی نزیكی یه‌كیشن.
سۆسیۆنۆمه‌كان  و  ده‌روونیی  شیكه‌ره‌وه‌  توێژینه‌وه‌ی  سه‌رنجدانێكی  ورد  جۆره‌  هه‌ر 
بكه‌ین، ده‌بینین جیاوازیی زه‌به‌لاح له‌نێوان پسیكۆپات و سۆسیۆپاته‌كاندا نابینینه‌وه‌. 
و  لاوازی��ی  له‌  سوود  سۆسیۆپات،  و  واته‌پسیكۆپات  كه‌سێتییه‌كه‌،  ه��ه‌ردوو  چونكه‌ 
ده‌روونباشیی و مرۆڤدۆستیی كه‌سه‌ ساغ و به‌ته‌ندروسته‌كان وه‌رده‌گرن و كارله‌سه‌ر 
چۆنییه‌تی دروستكردنی قوربانیی له‌و جۆره‌ كه‌سانه‌ ده‌كه‌ن و هه‌ر ئه‌وه‌نده‌ش كه‌ ئه‌م 
جۆره‌ كه‌سه‌ ده‌روونباش و مرۆڤدۆست یان كه‌سه‌ ساغ و به‌ته‌ندروستانه‌ كه‌وتنه‌ ته‌ڵه‌ی 
كه‌سه‌پسیكۆپات و سۆسیۆپاته‌ هه‌ستعیلله‌تاوی و  ڕۆحبیماره‌كانه‌وه‌ ئیتر ده‌ربازبوونیان 
نایه‌ت.   كۆتای  كاره‌سات  بێ  ده‌ربازبوونه‌كه‌  یان  ئه‌سته‌مه‌،  تاڕاده‌یه‌كیش  و  سه‌خته‌ 
نه‌كه‌وێته‌ زۆنی ئه‌و دوو  ڕاسته‌ كه‌سی هۆش ساغ و ده‌روونپاقژ هه‌وڵێ زۆر ده‌دات 
كه‌سایه‌تییه‌وه‌، وه‌لێ ئه‌وان زۆرجار هه‌نگاوه‌كانیان له‌ كه‌سی هۆشساغ و ده‌روونپاقژ 
ڕه‌فتارده‌كه‌ن، چونكه‌ ده‌روون برسی و هۆش  به‌مجۆره‌   بۆیشه‌  ئه‌مانه‌  و،  خێراتره‌ 
هه‌ژارن و پێویستیان به‌وه‌یه‌ به‌زوترین كات خۆیان تێركه‌ن و بگه‌نه‌ كه‌سه‌ ده‌روون تێر و 
هۆش ده‌وڵه‌مه‌نده‌كان و بیكه‌نه‌ قوربانیی خۆیان و ئه‌و كه‌سه‌ كۆیله‌ و ده‌ستبه‌سه‌ره‌شی 

لێدروستكه‌ن كه‌ لایسه‌ره‌وه‌ زۆری له‌باره‌وه‌ وترا.

بۆیه‌ و له‌به‌ر گه‌لێ له‌و هۆیانه‌ی لایسه‌ره‌وه‌ باسكران، درووكه‌وتنه‌وه‌ له‌م دوو جۆره‌ 
گشت  له‌گه‌ڵ  مامه‌ڵه‌  تووندیی  به‌  ئه‌وان  ئه‌گه‌رچی  ماناداره‌،  و  پێویست  كه‌سێتییه‌ 
خۆدورخستنه‌وه‌یه‌كی “تۆ” ی ساغ دا ده‌كه‌ن و گشت  ڕێگاوبانێكیش ده‌گرنه‌به‌ر تا 
“تۆ” ی به‌ته‌ندروست هی ئه‌وان بیت. جا ئه‌م “تۆ”یه‌ خوێنه‌ری تێكستێكی نووسه‌رێكی 
سۆفستایی و سۆسیۆپاتی كورد بێت یان هاوڕێ و جیران و یانیش هاوسه‌ری ئه‌م 
نووسه‌ره‌، له‌وه‌ش ترسناك تر ئه‌وه‌یه‌ ئه‌م “تۆ”یه‌ له‌ كۆمه‌ڵگه‌یه‌كدا هاوڵاتی بێت كه‌ 
كه‌سانێكی سیاسیی پسیكۆپات ئیداره‌ی بكه‌ن. گشت “تۆ” یه‌كی ئه‌و كۆمه‌ڵگه‌یه‌ی 
ئیداره‌ سیاسییه‌كه‌ی به‌ده‌ست سیاسیی پسیكۆپات و ئیداره‌ ڕۆشنبیرییه‌كه‌شی به‌ده‌ست 
تاقمێ له‌ سۆفستایی و سۆسیۆپاته‌وه‌ بێت، له‌وه‌ حاڵییه‌ كه‌ چه‌ند ناخۆشه‌ یه‌خسیربوون 
نایه‌نه‌وێت  هه‌رگیز  كه‌  هه‌ستعیلله‌تاوییه‌وه‌،  و  ده‌روونناساغ  كه‌سانێكی  به‌ده‌ست 
ده‌ستبه‌ردارتبن و گشت شێوازێكیش بۆ جڵه‌وكردنت ده‌گرنه‌به‌ر و خۆیان وه‌ك شوان 
و تۆش وه‌ك مه‌ڕوماڵات ده‌ببینن. موحه‌قه‌ق، ئه‌م دوو گروپه‌ ئاینوئۆینه‌كانیان تائه‌وكاته‌ 
به‌رده‌وام ده‌بێت كه‌ كه‌سێتییان ئاشكراده‌بێ و له‌گشت قودره‌ت و هیوایه‌ك ده‌خرێن.  ڕاسته‌ 
زۆرجار ئه‌سته‌مه‌ ده‌ستنیشانكردنی پسیكۆپات و سۆسیۆپاته‌كان، وه‌لێ له‌و شوێنانه‌ی پاره‌ 

و هێز و خۆشی دابه‌شكردن و بڕیاردانی تیابێت ئاسانه‌ بینینه‌وه‌یان )2(.
یان  سۆسیۆپاته‌كان،  و  پسیكۆپات  كه‌  تر  ترسناكه‌كانی  دیارده‌  له‌  یه‌كێ  ئه‌ڵبه‌ته‌ 
سیاسییه‌ پسیكۆپاته‌كان و  ڕوناكبیره‌ سۆفستایی و سۆسیۆپاته‌كانی كورد پێكه‌وه‌ 
گرێده‌دات، ئه‌وه‌یه‌ كه‌ هه‌ر ئه‌و شته‌ ده‌كه‌ن كه‌ باوه‌ڕیان پێیه‌تی. بۆ نموونه‌ گه‌ر هه‌موو 
كورد بڵێت ده‌سه‌ڵاتی سیاسیی كورد پسیكۆپاته‌ و گه‌نده‌ڵه‌،  ڕوناكبیره‌ سۆفستایی و 
سۆسیۆپاته‌كانی كورد تاهێزیان تیابێت ئه‌و ده‌سه‌ڵاته‌پسیكۆپات و گه‌نده‌ڵه‌ ده‌دۆشن 
و به‌هانه‌ی جۆراوجۆریش بۆ ئه‌و دۆشینه‌ دێننه‌وه‌ و هه‌وڵی گه‌وره‌ش ده‌ده‌ن تا له‌و 
ماوه‌یه‌دا یاریی بێلایه‌نی بكه‌ن و  ڕۆڵی ئازادی په‌روه‌ریی ببینن و وه‌لێ هه‌ركه‌ زانییان 
به‌رژه‌وه‌ندییه‌كانییان له‌ته‌ك ده‌سه‌ڵاتدا یه‌كناگرێته‌وه‌، ئه‌وا به‌ماوه‌یه‌كی كه‌م له‌سایه‌ی 
ئه‌و ده‌سه‌ڵاته‌ گه‌نده‌ڵه‌دا خۆیان ده‌ربازده‌كه‌ن و گشت كۆششێك بۆ ئه‌وه‌ ده‌كه‌ن كه‌ 
په‌ناگه‌یه‌كی تر، حه‌شارگایه‌كی تر، یان نێوه‌ند و تاقمێكی تر بدۆزنه‌وه‌ و كار له‌سه‌ر 
دۆشینه‌كه‌ی خۆیان بكه‌نه‌وه‌ و لێره‌ و له‌وێ نێچر و كۆیله‌ سه‌رله‌نوێ بۆخۆیان دروستكه‌ن. 
هه‌روه‌ك لایسه‌ره‌وه‌ش وتمان كێشه‌ی ده‌روونیی و كۆمه‌ڵایه‌تیی سۆسیۆپاته‌كان كه‌ له‌ 
زۆر  ڕووه‌وه‌ له‌گه‌ڵ كێشه‌ ده‌روونیی و كۆمه‌ڵایه‌تییه‌كانی پسیكۆپاته‌كاندا هاوته‌ریبه‌ 

و به‌هه‌مانشێوه‌  ڕۆژانه‌ و به‌رده‌وام  ڕه‌نگڕێژ ده‌كرێت، كاركردنی به‌رده‌وامیانه‌ له‌سه‌ر 
به‌كاربردنی ئه‌ویتر،  ڕه‌فتاركردنێكی بێبه‌زییانه‌ له‌ته‌ك ئه‌ویتر و بینینی ئه‌ویتر وه‌ك 
پاشكۆیه‌ك، كۆششكردن بۆ تێركردنی ئاره‌زووه‌  ڕووكه‌شه‌كان كه‌ بریتیی ده‌بێت له‌ 
به‌ده‌ستهێنانی ناو پاره‌، قودره‌ت، كه‌ئه‌وه‌ش دیسانه‌وه‌ بۆ وه‌ده‌ستهێنانی ئه‌و شتانه‌یه‌ 
كه‌ بۆ كه‌سی سۆسیۆپات به‌ خۆشیی ده‌زانرێت. زۆرجاریش  ڕوون نییه‌ خۆشییه‌كانی 
سۆسیۆپاته‌كان چییه‌، وه‌لێ گه‌لێ له‌ شیكه‌ره‌وه‌ ده‌روونیی و سۆسیۆنۆمه‌كان كۆكن 
له‌سه‌ر ئه‌وه‌ی سۆسیۆپاته‌كان مه‌یلێكی زۆریان بۆ خۆ ئیبرازكردن و خۆبردنه‌پێشه‌وه‌ و 
خۆبه‌ژیرزانینه‌ و ئه‌مه‌و ئه‌وه‌ش كه‌ گوایه‌ ئه‌مانه‌ چاره‌سه‌ریان بۆ كێشه‌كانی تاك و كۆ 
پێیه‌ و سه‌رچاوه‌ی داناییه‌كانیشن. به‌دفه‌ڕیی و ده‌رده‌داریی سۆسیۆپاته‌كان له‌وه‌دایه‌ 
كه‌ خۆیان وه‌ك ناچووستێك ده‌بین و له‌ته‌ك بیر و سه‌یركردنی زۆربه‌دا یه‌كناگرنه‌وه‌. 
نه‌ك هه‌رئه‌وه‌ به‌ڵكو زۆربه‌ی ئه‌وه‌ی ئێمه‌ ناوی ده‌نێین زۆربه‌، له‌ هۆش و ده‌روونی 
بیماری سۆسیۆپاته‌كاندا بوونی نییه‌. زۆربه‌ بۆ سۆسیۆپاته‌كان واته‌ گوێگرێكی به‌رده‌وام 
و كۆیله‌یه‌كی هه‌میشه‌یی. دونیایه‌ك ماكیاژیش ده‌كه‌ن تا بتوانن واله‌ زۆربه‌ بكه‌ن ببێ 
به‌ هی ئه‌وان. ئه‌گه‌رچی سۆسیۆپاته‌كان وه‌ك پسیكۆپاته‌كان ده‌روه‌سی په‌یوه‌ندییه‌ 
كۆمه‌ڵایه‌تییه‌كان نایه‌ن و كه‌سانێكی دووره‌په‌رێز و گۆشه‌گیرن، به‌ڵام پێویستیان به‌ 
قوربانیی و كاره‌كه‌ر هه‌یه‌، بۆیه‌ دێنه‌ ناو خه‌ڵكه‌وه‌ و بۆئه‌وه‌ی خۆشیان هاوكۆك و 
پێویست نیشانده‌ن، هێمن و به‌شووش و بگره‌ قسه‌خۆش و نه‌رمونیانیشن، وه‌لێ دڕیی و 
به‌دفه‌ڕیی و ناحه‌زییه‌كه‌یان ئه‌و كات نیشان ده‌ده‌ن كه‌ كه‌سێ ده‌كه‌ن به‌ نێچری خۆیان 

و، یان كاتێ  ڕێگیریی له‌به‌رده‌م به‌دكارییه‌كانیاندا ده‌كرێت.

2.2.پله‌ی سفری ڕۆشنبیریی ته‌ندروستیی و كاریگه‌ریی به‌دكاریی سیاسیی به‌سه‌ر 
تێكچوونی خودێتی خودی كوردییه‌وه‌.

ئه‌و  بۆ  و  ڕاڤه‌كردنه‌كه‌مان  تری   لایه‌نێكی  سه‌ر  بچینه‌وه‌  ده‌زانین  به‌باشی  لێره‌وه‌ 
مه‌به‌سته‌ش كار له‌سه‌ر باری ڕۆشنبیریی ته‌ندروستیمان ده‌كه‌ین و پله‌ی سفری ئه‌و 
ڕۆشنبیرییه‌ش نیشان ده‌ده‌ین و په‌یوه‌ندیی ویش به‌و به‌دكارییه‌وه‌ ده‌به‌ستینه‌وه‌ له‌ 
كۆمه‌ڵگه‌ی هه‌نووكه‌ی كوردییدا، به‌ناوی گه‌نده‌ڵیی سیاسییه‌وه‌، له‌ به‌رهه‌مهاتندایه‌ و 
كاریگه‌رییه‌كه‌شی له‌ سه‌رلشێوان و تێكچوونی خودێتی خودی كوردیی شیته‌ڵ ده‌كه‌ین.

هه‌ر له‌م سه‌ره‌تایه‌شه‌وه‌ ده‌كرێت ئاماژه‌ بۆئه‌و لایه‌نه‌ بكه‌ین، شیاوییه‌كی زۆر له‌ئارادایه‌ 
كه‌ گه‌لێ له‌و كێشانه‌ی پسیكۆ-سۆسیۆپاته‌كان له‌ كۆمه‌ڵگه‌ی وه‌ك كۆمه‌ڵگه‌ی ئێمه‌ )له‌ 
كۆمه‌ڵگه‌ی گه‌نده‌ڵیی ئه‌مێستاماندا( دروستی ده‌كه‌ن به‌سه‌رچێت و نه‌بینرێت، چونكه‌ 
له‌ كۆمه‌ڵگه‌ی ناوبراودا چه‌ند كه‌س و شتێ هه‌روه‌ها چه‌ند دیارده‌ و  ڕووداوێ پێش 
هه‌ر هه‌مووشی مرۆڤ وه‌ك تاك و ده‌روونی ئه‌م مرۆڤه‌ وه‌ك كانیاوی سه‌رجه‌م  ڕووداو 
و دیارده‌ بووناوییه‌كان وه‌ك خۆی بایه‌خی نادرێتێ، ئه‌مه‌و له‌م جۆره‌ كۆمه‌ڵگایانه‌دا 
بایه‌خ به‌ شته‌ ده‌روونیی و ئه‌ڵبه‌ته‌ ڕۆشنبیریی ته‌ندروستییش نادرێت. له‌هه‌مانكاتدا 
كێشه‌كانی تاكی كۆمه‌ڵگه‌ی گه‌نده‌ڵ هیچكات وه‌ك كێشه‌ی ده‌روونیی خۆیان ده‌رناخه‌ن 
و له‌به‌رئه‌وه‌ی هوشیاریی تاكی)ئیندڤیدوال( و ده‌سته‌جه‌معی )كۆلێكتیڤی( خه‌ڵكیش 
سیاسیین، ئه‌مه‌ وایكردووه‌ گشت فۆڕمه‌كانی كێشه‌، كێشه‌ی تاك و كۆمه‌ڵگه‌، خۆیان له‌ 
فۆڕمی كێشه‌ی سیاسییدا ده‌رخه‌ن. به‌واتایه‌كی تر هه‌بوونی تاك له‌م جۆره‌ كۆمه‌ڵگایانه‌، 
كه‌ كوردستان نموونه‌یه‌كی به‌رچاویه‌ له‌سه‌ر ئه‌وه‌ی ده‌یڵێین، له‌نێوان بوون و نه‌بووندایه‌. 
چونكه‌ تاك له‌ كۆمه‌ڵگه‌ی گه‌نده‌ڵدا به‌مانا هاوچه‌رخه‌كه‌ی واتای تاك بوونی نییه‌، یان 
شیاوییه‌كانی دروستبوونی كێشه‌ئامێز و ئاڵۆزكاره‌، ته‌نانه‌ت تاك گه‌ر هه‌شبێت تاكێكی 
به‌سیاسیی كراوه‌ و ده‌روونی ئه‌م تاكه‌ پشتگوێخراوه‌ و له‌به‌رئه‌وه‌ی خودی سیاسه‌تیش 
له‌م جۆره‌ كۆمه‌ڵگه‌یه‌ له‌سه‌ر جووین و  ڕه‌وانبێژی و یاریكردن به‌ وشه‌ ده‌ژی، له‌كۆتاییدا 
سیاسه‌ت تابڵێی خۆی وه‌ك كرده‌یه‌كی نا-هزریی نیشانده‌دات و ئه‌مه‌ش واده‌كا ئه‌م 
كرده‌یه‌ ده‌روونكوژ و هه‌ستبرینداركه‌ر بێت. به‌پێی ئه‌وه‌ی باس له‌ خودێتی سیاسیی 
كوردیی شتێكی زێده‌ فه‌رامۆشكراوه‌ و به‌ر شرۆڤه‌كردنی تیۆری سیاسیی نه‌كه‌وتووه‌، 
ئه‌مه‌ی وایكردووه‌ خودێتی سیاسیی كوردیی پتر ببێ به‌ جێی باسێكی ئایدیۆلۆژیی 
تا ده‌روونیی. له‌هه‌موو ئه‌وی وترا سه‌یرتر ئه‌وه‌یه‌، له‌به‌رئه‌وه‌ش كه‌ سیاسه‌تی بێ هزر 
سیاسه‌تێكی دژه‌ ده‌روون و دژه‌ تاكه‌، ئه‌م جۆره‌ سیاسه‌ته‌، كه‌ ئێستاش له‌ كوردستاندا 
سه‌رده‌سته‌، تابڵێی تاك  ڕووخێنه‌ره‌، یان دوژمنی هه‌ره‌ گه‌وره‌ی تاكه‌. وه‌كیتریش ئه‌م 

جۆره‌ سیاسه‌ته‌ تابڵێی له‌ به‌تاكبوونی تاك ده‌ترسێت)3(.
سیاسه‌تی بێ هزر كه‌ به‌خۆی سیاسه‌تێكی هه‌ڵه‌یه‌ یه‌كه‌م كاریگه‌رییش كه‌ ئه‌م جۆره‌ 
سیاسه‌ته‌ ده‌یخاته‌وه‌ تێكدانی باری ده‌روونیی تاكه‌، جا هه‌ر له‌به‌رئه‌وه‌ی له‌و جۆره‌ 
كۆمه‌ڵگایانه‌ )كۆمه‌ڵگه‌ گه‌نده‌ڵه‌ سیاسییه‌كان( سیاسه‌ت تاكه‌ بوارێكه‌ بۆ تاك، یاخود 
سیاسه‌ت تاكه‌ شوێنێكه‌ تاك خۆی تیاده‌بینێته‌وه‌ یان تاكی تیاده‌بینرێته‌وه‌، یانیش 

به‌پێی ئه‌وه‌ی سیاسه‌ت له‌م شێوه‌ كۆمه‌ڵگایانه‌ )كۆمه‌ڵگه‌ گه‌نده‌ڵه‌ سیاسییه‌كان(دا مان 
و نه‌مانی تاكی به‌ده‌سته‌وه‌یه‌ ئه‌و ده‌مه‌ی سیاسه‌ت  ڕه‌وتێكی به‌د و نامرۆیی وه‌رده‌گرێت، 
كه‌ گه‌نده‌ڵیی فۆڕمێكه‌ له‌وانه‌ و له‌ فۆڕمه‌ هه‌ره‌ پیسه‌كانیشییه‌تی، تاك ده‌روون شێواو 
و ناحه‌ز ده‌بێت. ئه‌مه‌و سیاسه‌ت له‌م جۆره‌ كۆمه‌ڵگایانه‌دا له‌به‌رئه‌وه‌ی بووه‌ به‌ نان 
و ئاو كاتێ سیاسه‌ت  ڕێچكه‌یه‌كی ناهزریی وه‌رده‌گرێت، سیاسه‌ت تا ئه‌وپه‌ڕی تاك 
كوژ و ده‌روون كوژ خۆینیشان ده‌دات، یان به‌حوكمی ئه‌وه‌ی له‌م جۆره‌ كۆمه‌ڵگایانه‌دا 
گشت  بكه‌ری  سیاسه‌ت  هه‌روه‌ها  و  پێوه‌گرێدراوه‌  زۆرینه‌ی  چاره‌نووسی  سیاسه‌ت 
كرده‌كانه‌ و شوێنی سازاندنی ئاوه‌ڵناوه‌كانیشه‌، هه‌رله‌به‌رئه‌وه‌ كاتێ گۆڕانی سیاسیی 
دێنه‌كایه‌وه‌ تێكڕای نه‌ته‌وه‌ به‌خت سوتاو ده‌بێت گه‌ر ئه‌و گۆڕانه‌ ئاڕاسته‌یه‌كی مرۆیی 
وه‌رنه‌گرێت. بۆیه‌ ئێمه‌ له‌میانه‌ی ئه‌م به‌شه‌ی نووسینه‌كه‌ماندا ئاماژه‌ بۆ ئه‌و لایه‌نه‌ش 
ده‌كه‌ین، له‌به‌رئه‌وه‌ی سیاسه‌ت له‌م كۆمه‌ڵگایانه‌دا بوارێكی نییه‌ له‌ زانین و ئه‌مه‌و بگره‌ 
دروستكه‌ری تێگه‌یشتنی ساغ و به‌ته‌ندروستیش نییه‌، هه‌رله‌به‌ر ئه‌وه‌ و له‌به‌ر به‌شێ 
له‌و كێشانه‌ش كه‌ لایسه‌ره‌وه‌ باسكرانن پیێمانوایه‌ سیاسه‌ت و سیاسه‌ته‌وان پێویستی به‌ 
شیكردنه‌وه‌ی نه‌ك ته‌نیا سۆسیۆلۆژیی و فه‌لسه‌فیی هه‌یه‌، به‌ڵكو پێش هه‌موو شتێك 
پێویستی به‌ شیكردنه‌وه‌ی ده‌روونیی و زمانه‌وانیی وردكار و خه‌یاڵ قووڵ هه‌یه‌. ئه‌م 
لایه‌نه‌ش كه‌ لایه‌نێكی هێجگار هه‌ستیاره‌ له ناو ئێمه‌ دا، نه‌ نێوه‌ندی ئه‌كادیمیی و 
نێوه‌ندی ڕۆشنبیریی و, به‌نێوه‌ندی  ڕاگه‌یاندنیشه‌وه‌ هه‌ستی به‌ گرینگی كردوه‌ و نه‌ 
دامه‌زراوه‌كانی كۆمه‌ڵگه‌ش كه‌ خۆیان له‌سه‌ر بناغه‌ی شاردنه‌وه‌ی تاك دامه‌زراندووه‌.

به‌م جۆره‌، ئه‌و ده‌مه‌ی وتن له‌ كۆمه‌ڵگه‌یه‌كی دیاریكراودا )بۆنموونه‌ كۆمه‌ڵگه‌ی گه‌نده‌ڵی 
كوردستان( له‌سه‌ر ده‌روونی تاك نایه‌ته‌پێش، ئه‌و ده‌مه‌ی زانستێكی وه‌ك شیكردنه‌وه‌ی 
ده‌روونیی )ئه‌گه‌ر نه‌ڵێین  ڕیزێ زانست( له‌م كۆمه‌ڵگه‌یه‌ له‌ وتنه‌كاندا ونده‌بێت، زێده‌ 
ئاساییه‌ كه‌ گه‌وره‌ترین كه‌لێن بكه‌وێته‌ ڕۆشنبیریی خه‌ڵكه‌وه‌، یان ڕۆشنبیریی توێژی  
ڕۆشنبیرانه‌وه‌، هه‌روه‌ها زۆرترین كێشه‌ش له‌به‌رده‌م تێگه‌یشتن له‌وه‌ی پێی ده‌ڵێن تاكی 
)خودی( هاوچه‌رخی كورد دروست بێت. چونكه‌ ئه‌م تاكه‌ هاوچه‌رخه‌ گه‌ر بۆ ماوه‌یه‌كی 
درێژ له ناو ئه‌م دۆزه‌ دروستكراو و به‌گه‌نده‌ڵكراوه‌دا بژی، ده‌بێت به‌ مۆڵگه‌ی خراپسازیی 
و خودی خۆی بیرده‌چێته‌وه‌. ئه‌وه‌نده‌ش ئێمه‌ ئاگامان لێبێت هه‌چ خودێ بۆ ماوه‌یه‌كی 
درێژخایه‌ن پشت له‌ به‌تاكبوون و له‌ ده‌روونی خۆی بكات بێ ناو ده‌بێت. چونكه‌ )خود( 
ئه‌و خوده‌یه‌ ناوێ بۆ خۆی بدۆزێته‌وه‌ )4( .به‌ڵام خود ناكارێ ناودار بێت گه‌ر ئه‌م 

خوده‌ به‌ دیارده‌یه‌كی به‌دكارئامێزی وه‌ك گه‌نده‌ڵیی، به‌ كه‌سی گه‌نده‌ڵكار ده‌وردرابێت. 
به‌دڵنیاییه‌وه‌ ده‌ركه‌وتنی ئه‌م خوده‌ وه‌ك تاك، وه‌ك تاكێكی چالاك و ئاڕاسته‌هه‌ڵگر 
و هه‌روه‌ها كۆششی ئه‌م تاكه‌ بۆ قه‌ڵاچۆكردنی دیارده‌ی گه‌نده‌ڵیی وه‌ك دیارده‌یه‌كی 
به‌دكارئامێز و ئه‌و به‌روبوومانه‌ش دیارده‌ی گه‌نده‌ڵیی له‌هه‌ناوی خۆیا حه‌شاری ده‌دات 
تاكه‌   جووینه‌وه‌(  سیاسه‌ت  و  توتیابازیی  ته‌ڵته‌گه‌ریی،  مشه‌خۆریی،  دزیی,  )وه‌ك 
ڕێگاچاره‌یه‌كن له‌به‌رده‌م ئه‌م تاكه‌ بۆ هێنانه‌گۆڕێی خۆی و به‌ره‌نگاربوونه‌وه‌ی ئه‌و هێز و 
دیاردانه‌ش مانه‌وه‌ و به‌رده‌وامیی تاكبوونه‌كه‌ی له‌ق ده‌كه‌ن. گه‌ر ئه‌مه‌شبێت دۆزی تاك، 
واته‌ تاك تاكێكی ده‌روون به‌ته‌ندروست و له‌شساغ نه‌بێت، ئه‌وا ئه‌م تاكه‌ نه‌ ده‌توانێت 

هه‌بێت و نه‌ به‌رده‌وامیش بێت.
ئێمه‌ له‌میانه‌ی ئه‌و چه‌ند دێـڕه‌ی لایخواره‌وه‌ باس دێنینه‌ سه‌ر ئه‌و لایه‌نانه‌ی لایسه‌ره‌وه‌ 
له‌سه‌ر  قسه‌كردن  كه‌  ئه‌وه‌ش  ده‌خه‌ینه‌سه‌ر  سه‌رنجیش  له‌هه‌مانكاتدا  و  وروژاندمان 
ته‌ندروستیی و نا- ته‌ندروستیی ده‌روونیی، یان  ڕاستتر بڵێین ڕۆشنبیریی ته‌ندروستیی 
تاك و باری شێواوی شته‌ ده‌روونییه‌كانی تاك، یه‌ك له‌و قسه‌كردنانه‌ن له‌ نێوه‌ندی 
ڕۆشنبیریی و مێدیای تازه‌ی كوردییدا بایه‌خی نادرێتێ. ئه‌ڵبه‌ته‌ هۆ له‌م  ڕوه‌وه‌ زۆرن كه‌ 
ده‌كرێت ده‌ستنیشان بكرێن، به‌ڵام به‌رچاویترین هۆیه‌ك كه‌ ده‌شێ لێره‌ بایه‌خی بدرێتێ 
ئه‌وه‌یه‌ خه‌یاڵی هه‌ردوو نێوه‌ندی ڕۆشنبیریی و مێدیای كوردیی ته‌نیا لای سیاسه‌ت و 
ئه‌ده‌به‌. كومانیشی ناوێت گه‌ر بڵێین ئه‌و ئه‌ده‌ب و سیاسه‌ته‌ی ئه‌م دوو نێوه‌نده‌ خه‌یاڵیان 
لایه‌تی، به‌هیچ جۆرێك سه‌رنج ناخه‌نه‌سه‌ر ده‌روونی تاك و ڕۆشنبیریی ته‌ندروستیی ئه‌م 
تاكه‌. ئه‌م دوو لایه‌نه‌ له‌ كۆمه‌ڵگه‌ی گه‌نده‌ڵدا شوێنی تێڕامان نییه‌ و جێی بایه‌خی 
ڕۆژنامه‌وان  له‌نێو   نه‌ریته‌  ئه‌و  نییه‌. وه‌كیتریش  ده‌زگاكانی مێدیا و  ڕۆشنبیرانیش 
و  ڕۆشنفكرانی كۆمه‌ڵگه‌ی گه‌نده‌ڵدا نییه‌ بابه‌تی ده‌روونیی تاك و ته‌ندروستیی ئه‌م 
تاكه‌ ببێت به‌ شوێنی باسێكی  ڕۆژنامه‌وانی و ڕۆشنبیریی. بۆیه‌ گه‌ر ئه‌مه‌بێت باری 
توێژه‌ به‌رچاوییه‌كانی كۆمه‌ڵگه‌ی گه‌نده‌ڵن زۆر ئاساییه‌ مرۆڤه‌كانی كۆمه‌ڵگه‌ نه‌توانن 
نه‌خۆشییه‌كانی له‌ش له‌ نه‌خۆشییه‌  ڕۆحی و ده‌روونییه‌كان جیاكه‌نه‌وه‌، هه‌روه‌ها ئه‌و 

توانایه‌شیان نه‌بێت وتن له‌سه‌ر باری ده‌روونیی و فیزیایی له‌شیان بهێننه‌گۆڕێ.
به‌پێی ئه‌و چه‌ند سه‌یركردنه‌ی لایسه‌ره‌وه‌ بێت، خه‌ڵكی كۆمه‌ڵگه‌ی ناوبراو فریای بینینی 
ده‌روونی خۆیان ناكه‌ون و توانای ده‌ستنیشانكردنی كێشه‌ ده‌روونییه‌كانی خۆشیانیان 
نییه‌، ئه‌مه‌ش واده‌كات باری به‌تاكبوون و ئاستی ده‌روونییان جێی باسی كۆمه‌ڵگه‌ و 

به‌تایبه‌ت دامه‌زراوه‌كانی )خێزان، قوتابخانه‌، ته‌ندروستیی( كۆمه‌ڵگه‌ی ناوبراو نه‌بێت. 
بۆیه‌ لێره‌وه‌ كارێكی واده‌كه‌ین له‌ نووسینه‌كه‌ماندا  ڕۆچینه‌ ناو ئه‌و لایه‌نانه‌ی واله‌ تاك 
ده‌كه‌ن خۆی و ده‌روونی نه‌بینراو بن، هه‌روه‌ها هۆی ئه‌وه‌ش ده‌ستنیشان ده‌كه‌ین بۆ 
ده‌بێ هوشیاریی له‌سه‌ر ته‌ندروستیی تاك  ڕۆژ له‌دوای  ڕۆژ بابه‌تی نه‌ خودی تاك بێ 

و نه‌ دامه‌زراوه‌كانی كۆمه‌ڵگه‌ش.
بۆئه‌وه‌ی ده‌ستكاریی ئه‌و لایه‌نانه‌ بكه‌ین كه‌ باری ڕۆشنبیریی ته‌ندروستیمان ده‌خاته‌ 
ژێر پرسیاره‌وه‌ و ئه‌وه‌مان لا یه‌قین و به‌رچاویی ده‌كات كه‌ به‌ڵێ گه‌لێ هۆكارهه‌ن كه‌ 
خودێتی خود له ناو ئێمه‌دا ده‌شێوێنن و كه‌سی بیمار و ناساغمان له‌ وێنه‌ی ئه‌وی 
لایسه‌ره‌وه‌ باسكران )پسیكۆپات و سۆسیۆپات( بۆده‌خه‌نه‌ ناو كۆمه‌ڵگه‌وه‌ و واشمان 
لێده‌كه‌ن  ڕۆژانه‌ وه‌ك كه‌سانێكی به‌ته‌ندروست بیانبینین و مامه‌ڵه‌شیان له‌ته‌ك كه‌ین 
بگره‌ فه‌رمایش و دید و ته‌ماشاكردنیشیان هه‌ڵگرینه‌وه‌، به‌پێویستی ده‌زانین په‌نجه‌ 
بۆئه‌و لایه‌نه‌  ڕاكێشین كه‌ ئێمه‌ ده‌مێكه‌ به‌و باوه‌ڕه‌ گه‌یشتووین كه‌ كۆمه‌ڵگه‌ی ئێمه‌ 
پێویستییه‌كی زۆری به‌چه‌ند كلینیكێ )عیاده‌ی( فه‌لسه‌فیی هه‌یه‌. هۆی ئه‌وه‌ی ئێمه‌ش 
به‌م باوه‌ڕه‌ یان تێگه‌یشتنه‌ گه‌یشتووین بۆ ئه‌وه‌ ده‌گه‌ڕێته‌وه‌ كه‌ كێشه‌ هزرییه‌كانمان 
ئه‌وه‌نده‌ ناله‌بارئامێز و  ڕوخسارگه‌نده‌ڵن ته‌نیا له‌ڕێگای دامه‌زراندنی چه‌ند كلینیكێكی 
چاره‌سه‌ری  و  بكرێن  گفتووگۆ  سه‌خته‌  كێشانه‌  ئه‌و  نه‌بێ  فه‌لسه‌فییه‌وه‌  )عیاده‌ی( 
كۆنكرێت و به‌رجه‌سته‌شیان بۆ بدۆزرێته‌وه‌. به‌ڵام لێره‌دا نابێ ئه‌وه‌مان بیرچێت كه‌ 
و  له‌لایه‌ك  زمانه‌وانییدا  و  فه‌لسه‌فه‌  له‌نێوان  پردێك  بتوانێت  ده‌بێت  گفتووگۆیه‌  ئه‌م 
له‌لایه‌كی تر له‌نێوان فه‌لسه‌فه‌ و شیكردنه‌وه‌ی ده‌روونییدا دروستكات. بۆ ئه‌وه‌ی ئه‌مه‌ش 
بكرێت پێویستمان به‌ پسپۆڕی هزرقووڵ و هه‌ست خاوێن و ده‌روونساغه‌، هه‌روه‌ها ئه‌م 
كه‌سانه‌ ده‌بێت لێوه‌شاوه‌یی و شاره‌زاییه‌كی به‌رین و ئه‌زموونێكی قووڵیان له‌لایه‌ك له‌ 
تێخوێندنه‌وه‌ و تێگه‌یشتن له‌ تاك و كۆمه‌ڵگه‌ و دامه‌زراوه‌كانی هه‌بێت و له‌لایه‌كی دی 
شاره‌زاییه‌كی به‌رینیشیان له‌بواره‌ هاوچه‌رخه‌كان و به‌تایبه‌تیش له‌و سێ پۆله‌ زانستییه‌دا 
هه‌بێت كه‌ لای سه‌ره‌وه‌ ناویان هات: فه‌لسه‌فه‌, شیكردنه‌وه‌ی ده‌روونیی و زمانه‌وانیی. 
به‌وه‌ش هه‌یه‌ كه‌ هاتنه‌دی ئه‌و مه‌سه‌له‌یه‌ی  باوه‌ڕمان  له‌لایه‌ن خۆمانه‌وه‌  ئێمه‌  به‌ڵام 
لایسه‌ره‌وه‌، پێشتر له‌ ده‌ستپێكی ئه‌م نووسینه‌شدا باسكرا، له‌ئێستادا له‌ كوردستان 
سانا نییه‌ چونكه‌ زۆرینه‌ی خه‌ڵكی كوردستان له‌بنا ئه‌زموونیان له‌ تێگه‌یشتن له‌ واتای 
كلینیك)عیاده‌( نییه‌ جا چی كلینیكی فه‌لسه‌فیی، ئه‌مه‌و خودی پۆلی هزره‌ڤانیش كه‌ 

فه‌لسه‌فه‌ و زمانه‌وانیی و ده‌روونناسیی به‌شێكی گه‌وره‌ی ئه‌م پۆله‌ پێكدێنن له ناو توێژی  
ڕۆشنبیران به‌گشت جۆره‌كانییه‌وه‌ )ڕۆژنامه‌وان، ئه‌كادیمیكار، سیاسه‌تكار، نووسه‌ر، 
هونه‌رمه‌ند، و ...( له‌ ئاستێكی له‌ڕاده‌به‌ده‌ر خراپدایه‌. چونكه‌ زمانه‌وانیی، به‌تایبه‌ت 
ئه‌و زمانه‌وانییه‌ی پایه‌كی له ناو لۆژیكێكی ماتماتیكیی و پاكه‌ی تری له ناو فه‌لسه‌فه‌ی 
تیۆریدایه‌، نه‌ له‌ نێوه‌ندی ئه‌كادیمیی و نه‌ له‌ نێوه‌ندی ڕۆشنبیریی كوردییدا بناغه‌ی 
هه‌یه‌ و ئه‌مه‌و زمانه‌وانیی له‌ نێوه‌ندی ئه‌كادیمیی كوردییدا به‌زۆریی ده‌چێته‌ خانه‌ی 
ئه‌ده‌ب و ئه‌ده‌بناسیی كوردییشمان بیرده‌خاته‌وه‌، هه‌ر بۆیه‌ زمانه‌وانیی وه‌ك زانستی 
زمان له‌ته‌ك نه‌ شیكردنه‌وه‌ی ده‌روونیی په‌یوه‌ندییداره‌ و نه‌ به‌گشتیی فه‌لسه‌فه‌ش. 
له‌  گوێیان  كه‌  كوردستان  خه‌ڵكی  زۆربه‌ی  كه‌  بیرنه‌چێت  ئه‌وه‌شمان  با  لێره‌ڕا  هه‌ر 
وشه‌ی كلینیك )یان عیاده‌( ده‌بێت، یه‌كسه‌ر ناوی چه‌ند دكتۆرێكی چاو و لوت و 
دانیان به‌بیردێته‌وه‌. وه‌لێ ئه‌وه‌ی زۆرتر واله‌ئێمه‌ ده‌كات بۆ ئه‌وه‌بچین كه‌ له‌ئێستادا له‌ 
كوردستان بیرۆكه‌ی دروستكردنی” عیاده‌ی فه‌لسه‌فیی” جارێ ماویه‌تی بێته‌دی ئه‌وه‌یه‌ 
كه‌ خه‌ڵكی كۆمه‌ڵگه‌ی ئێمه‌ باوه‌ڕیان به‌ عیاده‌ی ده‌روونیی نییه‌ و له‌ زۆربه‌ی شاره‌ 
گه‌وره‌كانی كوردستانیش )كه‌ركوك، هه‌ولێر، سلێمانی و دهۆك( له‌ سێچوار عیاده‌ی 
ده‌روونیی زیاتر بوونیان نییه‌ و هه‌بوونیشیان كاریگه‌رییه‌كی ته‌ندروستیی و لۆژیكیی 

ئه‌وتۆی نه‌خستۆته‌وه‌.
له‌به‌رئه‌وه‌ی له‌لایه‌ك ئه‌م عیادانه‌ به‌پێی مێتۆده‌ نوێكان پشكنین له‌ تاكی ده‌روونبیمار 
و ئه‌و دیارده‌ بیمارئامێزانه‌ ناكه‌ن كه‌ لایسه‌ره‌وه‌ باسكران و كه‌ كۆمه‌ڵگه‌ی ئێستا و 
ئه‌مڕۆی كوردستان له‌ تاكدا دروستیده‌كه‌ن و، له‌لایه‌كی دیش خه‌ڵكی كۆمه‌ڵگه‌ی ناوبراو 
به‌گشتی هوشیارییان له‌سه‌ر ده‌روونناسیی و شیكردنه‌وه‌ی ده‌روونیی و چاره‌سه‌ركردن 
به‌ڕێگای ده‌روونیی نییه‌. ئالێره‌وه‌ دێینه‌ سه‌ر ئه‌وه‌ی بڵێین پێویسته‌ گرنگی پێدانه‌كه‌ 
سه‌ره‌تا بۆ ئاڕاسته‌كردنی ئاگایی خه‌ڵك بێ  ڕووه‌و دروستكردن و بایه‌خدان به‌ كلینیكی 
ئه‌م جۆره‌  له‌ڕێگای  ته‌نیا  فه‌لسه‌فیی( چونكه‌  كلینیكی  ده‌روونیی )نه‌ك  )عیاده‌ی( 
كلینیكه‌وه‌ )واته‌ كلینیكی ده‌روونیی( تاك ساغوسه‌لیم ده‌كرێ و هه‌روه‌ها ده‌روونی تاك 
له‌بنڕا شیته‌ڵ ده‌كرێته‌وه‌، جا ئه‌وه‌ به‌هۆی ئاخاوتنی پزیشكییه‌وه‌ بێ یان به‌هۆی هه‌ندێ 
شێوه‌  ڕێگای تێڕاپیی)عیلاجیی( ده‌روونیی جۆراوجۆر. ئه‌ڵبه‌ته‌ ئه‌م لایه‌نه‌ تابڵێی 
پێویسته‌ و مه‌رجیشه‌ وه‌ك هه‌نگاوێكی ئامانجدار وه‌رگیرێت. به‌ڵام هۆكاری بنه‌ڕه‌تی 
ئه‌وه‌ی ئه‌مه‌ پێویسته‌ نالێكچوون. بۆنموونه‌ زۆرینه‌ی خه‌ڵك له‌ كۆمه‌ڵگه‌ی كوردیی 

ئه‌مڕۆدا لێوه‌شاونین بكارن ده‌روونیان له‌ ئاوه‌ز)عه‌قل(ی خۆیان، یان ئاگاییان له‌ نا-
ئاگاییان لێكدی جیابكه‌نه‌وه‌. ئه‌مه‌ هه‌ر به‌و مانایه‌ نایه‌ت كه‌ ده‌روونناسیی له ناو ئێمه‌دا 
وه‌ك پۆلێ له‌ زانست ونن به‌ڵكو به‌و مانایه‌ش دێت كه‌ ئێمه‌ وه‌ك بوونه‌وه‌ر كه‌مترین 
تێڕامانمان له‌ ستاتۆسی فسیۆلۆژی )كارئه‌ندامزانیی( و بیۆلۆژیی )زینده‌وه‌رناسیی( 
خۆمان نه‌كردوه‌. هه‌ر تایبه‌ت به‌م خاڵه‌، ئاساییه‌ نیگای خوێنه‌ر بۆئه‌وێش به‌رین كه‌، 
ئه‌و ئێشانه‌ی شتی ده‌روونیی و  ڕۆحی و گیانی له‌ ناخدا دروستی ده‌كه‌ن، نه‌بوونه‌ 
به‌ جێی سه‌رنجی خه‌ڵكی كۆمه‌ڵگه‌ی ئێمه‌ و به‌ڵكو ئه‌وه‌ی زۆرتر سه‌رنجی ده‌خرێته‌ 
سه‌ر ئێشه‌ به‌رچاویی و به‌رجه‌ستییه‌كانی جه‌سته‌)له‌ش( ن، وه‌ك ئێشی هه‌ناو پشت، 
لوت و ده‌م و....هتد. لێره‌وه‌ ده‌گه‌ینه‌ ئه‌و ده‌رئه‌نجامه‌ی بڵێین: له‌ كۆمه‌ڵگه‌ی ئێستای 
كوردییدا، كه‌ به‌ده‌ست گه‌لێ له‌ فۆڕمی به‌دكارییه‌وه‌ ده‌تلێته‌وه‌، بواری كارئه‌ندامزانیی 
لێكدی  )بیۆلۆژیی(  زینده‌وه‌رناسیی  و  ده‌روونناسیی )سیكۆلۆژیی(  و  )فسیۆلۆژیی( 
جیاناكرێنه‌وه‌ و په‌یوه‌ندیی هه‌ریه‌كه‌ له‌م بوارانه‌ش به‌ویتره‌وه‌ نه‌ناسراون. هۆی ئه‌مه‌ 
زۆره‌ و به‌رچاوترین هۆش ئه‌وه‌یه‌، سێسته‌می فێربوون و په‌روه‌رده‌ له‌پاش و كۆنه‌ و 
تا سیاسه‌ت و ئه‌ده‌ب و مێژوو وه‌ستابێ كه‌س ئاماده‌ نییه‌ حه‌ز له‌ بۆ نموونه‌ بوارێكی 
وه‌ك فیزیا، ماتماتیك یان ئه‌ستێره‌ناسیی بكات. بۆیه‌ له ناو ئێمه‌دا بایه‌خ به‌ بواری 
زانسته‌ ته‌جریبیه‌كان )فیزیا، بیركاری، كیمیا، زینده‌وه‌رناسی،  ڕوه‌كناسی، ئاژه‌لناسی، 
فه‌له‌كناسی، و ....( نادرێت و توێژینه‌وه‌ی زانستیی قووڵ و ناسراومان له‌و بوارانه‌دا 

هێنده‌ كه‌مه‌ له‌پله‌ی نه‌بووندایه‌.
نییه‌  باو  ئێمه‌دا  كۆمه‌ڵگه‌ی  له‌  بڵێین:  ئه‌وه‌ش  ئه‌مانه‌وێت  بترازێت  وتیشمان  له‌وی 
باس  به‌به‌رخۆشیه‌وه‌  ته‌نانه‌ت  ئاماده‌نییه‌  كه‌س  یان  ده‌روونیی  پزیشكی  چوونه‌ لای 
له‌وه‌بكا پێویستی به‌سه‌ردانی دكتۆریكی ده‌روونیی هه‌یه‌. له‌هه‌موو ئه‌مانه‌ش سه‌یرتر له‌ 
كۆمه‌ڵگه‌ی ئێمه‌دا باو نییه‌ كردنه‌وه‌ی عیاده‌ی ده‌روونیی، بوون به‌ تاكێكی ده‌روونیی 
له‌سه‌ر  به‌ڵگه‌ن  ئه‌مانه‌ش  هه‌موو  ده‌روونییش.  گرفتی  و  گرێ  بوونی  به‌  دانهێنان  و 
نێوه‌ندی  تێڕامانی  جێی  نه‌  زانست  له‌  به‌شێ  وه‌ك  ده‌روونیی  شیكردنه‌وه‌ی  ئه‌وه‌ی 
ئه‌كادیمی و نێوه‌ندی ڕۆشنبیریی و سیاسیی و  ڕاگه‌یاندنی كوردییه‌ و نه‌ خودی تاكی 
ئه‌م كۆمه‌ڵگه‌یه‌ش. له‌ كۆمه‌ڵگه‌ی ئه‌مڕۆماندا كه‌ به‌شێوه‌  ڕووكه‌شه‌كه‌ی خۆی وه‌ك 
ناواخندا كۆمه‌ڵگه‌ی لاحه‌وله‌وه‌لایه‌ و  له  نیشانده‌دات، وه‌لێ  كۆمه‌ڵگه‌یه‌كی هاوچه‌رخ 
خۆی له‌سه‌ر قه‌ده‌ر و به‌خت  ڕاگرتووه‌ و پشتیشی له‌ گشت پێوانه‌یه‌كی زانستیی 

كردووه‌ كه‌ ده‌توانێت شیكردنه‌وه‌ی له‌سه‌ر باری ده‌روونیی تاك و كۆمه‌ڵگه‌ هه‌بێت. ئه‌و 
جۆره‌ دیتنه‌ لاحه‌وله‌وه‌لاییه‌ش به‌رهه‌می تێژیانێكی نابه‌رجه‌سته‌ و هه‌ڕه‌مه‌كی و دژه‌ 
ئاینده‌ییه‌ و به‌شێكیشه‌ له‌و گاڵته‌كردنه‌ی لێره‌ و له‌وێ  ڕۆژانه‌ به‌ ژیان و نیگاكانی تاك 
ده‌كرێت. چونكه‌ له‌ كۆمه‌ڵگه‌ی گه‌نده‌ڵدا تاك، ئه‌و بوونه‌وه‌ره‌ی له‌ هه‌قیقه‌تدا خولقێنه‌ری 
كۆمه‌ڵگه‌یه‌ و دامه‌زرێنه‌ری شته‌ بنه‌ڕه‌تییه‌كانیشه‌ )بۆنموونه‌: خۆشه‌ویستيی، زانین، 
ئازاديی، ماف و دادپه‌روه‌ريی و ..هتد( بابه‌تی تێڕامان و باسكردن نین و ئه‌وه‌ی بابه‌تی 
تێڕامان و باسكردنه‌ شته‌ درشته‌كانه‌ )هه‌ڵبژاردن، بودجه‌ی هه‌رێم، نه‌وته‌كه‌ی به‌غا و 
به‌شی كورد له‌م نه‌وته‌، كێشه‌ی كه‌ركوك.....هتد(. هۆی ئه‌مه‌ش به‌كورتی ئه‌وه‌یه‌ كه‌ 
كۆمه‌ڵگه‌ی گه‌نده‌ڵ خۆی وانیشان ده‌دات كه‌ كۆمه‌ڵگه‌یه‌كی سیاسییه‌، به‌ڵام له‌ بنه‌ڕه‌تدا 
كۆمه‌ڵگه‌یه‌كی سیاسیی نا-ڕاسیۆنال و دژه‌ تاكه‌ )ئه‌نتی- ئیندڤیدواله‌(. بۆیه‌ ئێمه‌ له‌م  
ڕووه‌شه‌وه‌ گومان ده‌كه‌ین ئه‌و سیاسه‌ته‌ی له‌ كۆمه‌ڵگه‌ی ناوبراودا پیاده‌ ده‌كرێت به‌ 
هزراندنه‌وه‌ لێكنراوبێت. ئه‌وه‌ش كه‌ وای له‌ سیاسه‌ت كردووه‌ له‌م جۆره‌ كۆمه‌ڵگه‌یه‌دا 
نا- هزریی و نا-  ڕاسیۆنال بێ ئه‌وه‌ نییه‌ كه‌ كه‌یسی نێوده‌وڵه‌تیی كورد كێشاوییه‌ به‌ڵكو 
ئه‌وه‌یه‌ كه‌ سوود له‌م به‌كێشاویبوونه‌ی كه‌یسی كورد وه‌رده‌گیرێ. ئه‌وانه‌ش كه‌ سوود له‌ 
كه‌یسی به‌كێشاویبوونی نێوده‌وڵه‌تیی مه‌سه‌له‌ی كورد وه‌رده‌گرن، هه‌رئه‌وانه‌ن كه‌ ئه‌مڕۆ 
ئه‌ندازیاری سه‌ره‌كیی دیارده‌ی گه‌نده‌ڵییزمن. چونكه‌ مرۆڤ كه‌ ده‌بینێ نوێنه‌ره‌كه‌ی 
به‌دكاره‌ )گه‌نده‌ڵه‌( و دژه‌ ئاینده‌ و بێ هزره‌، ئه‌مه‌ ده‌روونی په‌شێو ده‌كا و تاكێكی  
ڕاڕا و هه‌ڵچووی كوردییشی لێدروست ده‌كات. له‌سه‌رێكی تره‌وه‌ ئه‌مه‌ واشده‌كات ئه‌م 
مرۆڤه‌ كورده‌ نه‌ له‌ هه‌نده‌ران بكارێ بگیرسێته‌وه‌ و نه‌ له‌ كوردستانیش. زۆرجاریش 
كه‌مترین جیاوازیی له‌نێوان كه‌سێتی كه‌سی كوردی نیشته‌جێی هه‌نده‌ران و كوردستان 
ده‌بینرێته‌وه‌ و تاڕاده‌یه‌كی زۆریش به‌شێكی زۆر له‌ كورده‌ نیشته‌جێكانی كوردستان، 
به‌تایبه‌ت ئه‌وانه‌ی به‌ گه‌وره‌یی هاتوونه‌ته‌ هه‌نده‌ران، شتی هاوبه‌شیان له‌ته‌ك كورده‌ 
تێژیانی  یان  نیشته‌جێكانی كوردستاندا زۆر زۆره‌ و ئه‌زموونی هه‌نده‌رانیان  هه‌میشه‌ 

ئه‌وروپایان، بینین و لێكدانه‌وه‌كانیانی نه‌گۆڕیوه‌.
هه‌ر لێره‌دا خراپ نییه‌ ئه‌وه‌ش بڵێین: ئه‌گه‌رچی سیاسه‌ت له‌ كۆمه‌ڵگه‌ی ناوبراودا بووه‌ 
به‌ ناسراوترین چه‌مك و زۆرترین بایه‌خیشی له‌سه‌ره‌، وه‌لێ له‌دواینباردا سیاسه‌ت له‌ 
له‌ هزراندنه‌وه‌، ئه‌مه‌ش كاره‌ساتی گه‌وره‌ گه‌وره‌ی  كۆمه‌ڵگه‌ی نوێی كوردییدا دووره‌ 
وه‌ك  كه‌  ده‌كه‌ن  كاره‌ساتانه‌  ئه‌و  دووری  به‌  ده‌رك  ئه‌وانه‌ش  ته‌نیا  و  خولقاندووه‌ 

كه‌ره‌سته‌ی شیكردنه‌وه‌ كاری له‌سه‌ر ده‌كه‌ن. واته‌ سیاسه‌ت په‌یوه‌ندیی به‌ هزره‌وه‌ نییه‌، 
به‌ڵكو په‌یوه‌ندیی به‌ سه‌فسه‌ته‌ و  ڕه‌وانبێژیی سیاسییه‌وه‌ هه‌یه‌. هه‌روه‌ها سیاسه‌ت 
له‌م كۆمه‌ڵگه‌یه‌دا به‌ سێسته‌مێك له‌ وتارئامێزیی و جێگۆأكێ كردن به‌ وشه‌ و بڕیار و 
وتنی سیاسییه‌وه‌ لێكێنراوه‌ نه‌ك به‌ هوشیاریی تاك، به‌ مێژوو و به‌ دۆزی مرۆڤ له‌ 
كۆمه‌ڵگه‌ و..هتد. ئه‌م شێوازه‌ش له‌ سیاسه‌ت كردن ده‌كارێت بێهۆشیی و ده‌به‌نگیی 
سیاسیی له ناو زۆرینه‌ی خه‌ڵكی كۆمه‌ڵگه‌دا دروست بكات. بۆیه‌ سیاسیی )ئه‌ڵبه‌ته‌ 
ڕۆشنبیریش( كۆمه‌ڵگه‌ی ئێستای كوردستان پتر له‌ تاكه‌ ئاساییه‌كانی كۆمه‌ڵگه‌ )وه‌ك 
كاسبكار، كرێكار، ژنی ماڵه‌وه‌، یان....( پێویستی به‌ سه‌ردانی شیكه‌ره‌وه‌ی ده‌روونییه‌. 
چونكه‌ سیاسیی ئه‌م جۆره‌ كۆمه‌ڵگایانه‌ به‌ هوشیارییه‌وه‌ نا- هوشیاریی به‌رهه‌م دێنن. 
كه‌سێكیش كه‌ به‌م جۆره‌  ڕه‌فتاركات، ئه‌وه‌ كه‌سێكی ده‌روون په‌شێو و ناساغه‌ و ئه‌م 
كه‌سه‌شمان لایسه‌ره‌وه‌ به‌ كه‌سێكی پسیكۆپات ناونا و مه‌ترسیی بوونیمان له‌ كۆمه‌ڵگه‌دا  
ڕاڤه‌كرد. ئه‌م كه‌سه‌ كه‌ پێویستی به‌ یارمه‌تییه‌، ئه‌م یارمه‌تییه‌ ده‌شێ ته‌نیا له‌ فۆڕمی 
ده‌روونیی و گیانیدا به‌م كه‌سه‌ بدرێت، جا ئه‌و یارمه‌تییه‌  ڕه‌نگه‌ هه‌ندێ شێوه‌ وه‌رگرێتن 
له‌وانه‌  ڕاهێنانی ئه‌م كه‌سه‌ له‌سه‌ر به‌كاربردنی هه‌ندێ جۆری تایبه‌ت له‌ ده‌رمان، یان 
به‌كاربردنی هه‌ندێ وه‌رزشی هزریی و فیزیایی، یاخود  ڕاهێنانی ئه‌م كه‌سه‌ له‌سه‌ر 
وه‌رگرتنی چاره‌سه‌ر)عیلاج، تێڕاپی( له‌ڕێگای زمانه‌وه‌، واته‌ ئه‌وه‌ی كه‌ قسه‌ بۆ ئه‌م 
كه‌سه‌ نه‌خۆشه‌ بكرێ و له‌سه‌ر ئه‌وه‌  ڕاهێنرێت ده‌روونی بیمار و ناساغه‌ و پێویستی 
به‌ وه‌رگرتنی چاره‌سه‌ر و تیمارسازیی هه‌یه‌. هۆی ئه‌وه‌ش ئێمه‌ گرینگی به‌م جۆره‌ 
كه‌سه‌، یان تاكه‌، له‌ كۆمه‌ڵگه‌ی ئه‌مڕۆی كوردییدا ده‌ده‌ین، بۆ ئه‌وه‌ ده‌گه‌ڕێته‌وه‌ كه‌ ئه‌م 
جۆره‌ تاكانه‌ )جا ئه‌وه‌ به‌تایبه‌ت تاكی سیاسیی بێت و یانیش  ڕۆشنبیر به‌گشتیی( 
درووستكه‌ر و ورووژێنه‌ری گه‌لێ له‌  ڕاڕایی و په‌شێوییه‌ ده‌روونیی و بووناوییه‌كانی 

تاكی كوردن.
تاكی كۆمه‌ڵگه‌ی ئه‌مێستای كورد و به‌تایبه‌ت لاوان، یان زۆرینه‌ی ئه‌م كۆمه‌ڵگه‌یه‌، كه‌ 
له‌ به‌رنامه‌ و بیركردنه‌وه‌كانی ئه‌م جۆره‌ تاكه‌ كورده‌ )واته‌ تاكی سیاسیی( سه‌رده‌رناكا 
له‌ خۆخواردنه‌وه‌ و خۆپیشانه‌وه‌ و هه‌ڵچوونی كاتیی زیاتر به‌ولاوه‌ شتێكی ئه‌وتۆی 
له‌ده‌ست نایه‌ت. ئه‌م تاكه‌ )واته‌ تاكی كورد( و به‌تایبه‌ت لاوان، ده‌بێت پتر له‌وه‌ی 
له‌ده‌ست بێت و هه‌روه‌ها هوشیاریی له‌سه‌ر نه‌ك هه‌ر ته‌ندروستیی خۆی هه‌بێت كه‌ 
تاكێكی نا-ته‌ندرووست و ده‌روون هیلاكه‌، به‌ڵكو له‌سه‌ر داوا و ویسته‌كانیشی هه‌بێت. 

هه‌روه‌ك لایسه‌ره‌وه‌ش ئاماژه‌مان پێدا یه‌كێ له‌ كێشه‌كانی كۆمه‌ڵگه‌ی نوێی كوردیی 
ئه‌وه‌یه‌ كه‌ تاكی كۆمه‌ڵگه‌ی ناوبراو زانیاریی و ئاگایی له‌سه‌ر باری جه‌سته‌یی و ده‌روونیی 
خۆی نییه‌ و هه‌روه‌ها به‌هه‌مانشێوه‌ زانیاریی و ئاگایی له‌سه‌ر ماف و خواسته‌كانیشی 
نییه‌. ئه‌مه‌ كه‌ كێشه‌ دروست ده‌كات  ڕیزێ نا- تێگه‌یشتن و نا-ساغیی ڕۆشنبیریی 
ئه‌و  توێژ و چینه‌كانییه‌وه‌ پریشكی  به‌ گشت  و سیاسییش ده‌خاته‌وه‌ كه‌ كۆمه‌ڵگه‌ 
بۆ  تایبه‌ت  شوێنی  و  ده‌روونیی  دام��ه‌زراوه‌ی  بوونی  بۆیه‌  به‌رده‌كه‌وێت.  كێشه‌یه‌یان 
چاودێریكردنی ته‌ندروستیی هاوڵاتی هێجگار گرینگ و پێویسته‌. ئه‌مه‌ كه‌ ستراتیژێكی 
مه‌رجه‌  و  ده‌وێ  زۆری  كاركردنێكی  ده‌وێ،  ته‌ندروستیی  و  په‌روه‌رده‌یی  دیاریكراوی 
نوێی كوردییش. هۆی  توێژه‌كانی كۆمه‌ڵگه‌ی  تاك و  زۆرینه‌ی  به‌ شوێنبایه‌خی  ببێ 
ئه‌وه‌ش بۆئه‌وه‌ ده‌گه‌ڕێنینه‌وه‌ كه‌ سیاسه‌تی به‌دكارئامێزی ئه‌مڕۆی كوردیی و نقومبوو 
له‌ هه‌ڵه‌ و پێشبڕكێی نه‌زۆك، گرفتی ده‌روونیی تاكی كۆمه‌ڵگه‌ی كوردیی ئه‌مڕۆی زیاد 
و ئالۆز كردووه‌، ئه‌مه‌ش وایكردووه‌ ڕۆشنبیریی تاكی كورد، جا ئه‌وه‌ سیاسیی بێت یان  
ڕۆشنبیر یانیش كاسبكار یاخود ئه‌كادیمیكار، په‌یوه‌ندیی به‌ زانستیی شیكردنه‌وه‌ی 
ده‌روونییه‌وه‌ تابڵێیت لاواز بێت و ئه‌م ڕۆشنبیرییه‌ خۆی له‌ قه‌ره‌ی كێشه‌ی ده‌روونیی 
تاك و دیارده‌ ده‌روونییه‌كانی كۆمه‌ڵگه‌ی تازه‌ی كوردیی نه‌دا و هه‌ڵوێسته‌ی  ڕۆژانه‌ی 
خۆشی له‌و  ڕوه‌وه‌ ده‌ستنیشان نه‌كات. هه‌ربۆیشه‌ تاكی كۆمه‌ڵگه‌ی گه‌نده‌ڵی كوردستان 
تاكه‌  ئه‌م  چونكه‌  هه‌یه‌،  ده‌روونیی  شیكردنه‌وه‌ی  چاودێریی  به‌  زۆری  پێویستییه‌كی 
مه‌هاباده‌كان كه‌  له‌پاش  تراژیدیاكان )مه‌هاباد  له‌دوای  تراژیدیا  قوڵایی  له‌  به‌تازه‌گی 
هه‌ڵه‌بجه‌ و ئه‌نفال و....ده‌گرنه‌وه‌( هاتۆته‌ده‌ر و ناشێ ئاوا به‌ئاسانی فه‌رامۆش بكرێت و 
بابه‌تی شرۆڤه‌كردنی ده‌روونناسیی نه‌بێت. به‌ڵام ئه‌م تاكه‌ چۆن ئه‌م شرۆڤه‌كردنه‌ی بۆ 
ده‌كرێت ئه‌گه‌ر ده‌روونناسیی و كێشه‌ و دیارده‌ ده‌روونییه‌كان دانبه‌ بوونیاندا نه‌هێنرێت؟ 
یان ئه‌م تاكه‌ چی له‌ ڕۆشنبیری كۆمه‌ڵگه‌كه‌ی بكا كه‌ ته‌نیا سه‌رقاڵی نووسینی سه‌رووتاری 
نه‌زۆكی سیاسیی و  ڕه‌خنه‌ی ئه‌ده‌بیی بێ ئاینده‌یه‌؟ كۆمه‌ڵگه‌ی ئه‌م تاكه‌ كه‌ ده‌روون 
په‌شێو و شه‌كه‌تێكی هێجگار زۆری تیایه‌، چی له‌ تێكستی شیعریی و ئه‌ده‌بی بكا كه‌ 
خودی تێكسته‌كان بیماریی و په‌شێوییه‌كه‌ی زیاتر ده‌كه‌ن؟ بۆیه‌ هێپۆتێزی سه‌ره‌كی 
ئه‌م به‌شه‌ی دواتری نووسینه‌كه‌مان خۆی له‌سه‌ر ئه‌و سه‌رنجه‌ بوونیاد ده‌نێت كه‌ له‌م 
پیاده‌كردنی  ئه‌وه‌ش  كوردیی،كه‌  ئه‌مڕۆی  به‌دكاری  كۆمه‌ڵگه‌ی  پێكدێت:  تێگه‌یشتنه‌ 
سیاسه‌تێكی به‌دكار به‌وه‌ی گه‌یاندووه‌، دونیایه‌ك پسیكۆپات)ده‌روونبیمار( ی سیاسیی 

هه‌یه‌.  ده‌روونیی  شیكه‌ره‌وه‌ی  به‌  زۆری  هێجگار  پێویستییه‌كی  هه‌یه‌،  ڕۆشنبیری  و 
ئه‌و  و  شیكرێته‌وه‌  پێویسته‌  بیمار  ڕۆشنبیریی  و  سیاسیی  بیری  ده‌ڵێین:  به‌كورتی 
تازه‌كانی  مێتۆده‌  به‌  پێویستیان  یه‌كجار  دێنن  به‌رهه‌م  كه‌سانه‌  ئه‌م  كۆمه‌ڵگایانه‌ش 
كورددا  ناو  له  كه‌ پسیكۆپات  وابێت  پێشمان  ئه‌گه‌ر  هه‌یه‌.  ده‌روونیی  شیكردنه‌وه‌ی 
له‌زیاد بووندایه‌ ئه‌مه‌ پێویسته‌ وه‌ك كێشه‌یه‌كی كۆمه‌ڵایه‌تیی ئاسایی و وه‌ك به‌ری ئه‌و 
دونیا تێكشكان و شه‌أ و ماڵوێرانكاریانه‌ وه‌رگیرێت كه‌ تاكی كورد به‌سه‌ریهاتووه‌، به‌ڵام 
ئه‌وه‌ی ناشێ به‌شتێكی ئاسایی وه‌رگیرێت، شاردنه‌وه‌ی ئه‌و كێشانه‌یه‌. بۆیه‌ پێویسته‌ 
باوه‌ڕ له ناو خه‌ڵك به‌ بیماریبوونی ده‌روونیی تاك بڵاوكرێته‌وه‌ و وه‌ك شتێكی ئاسایی 
و مرۆیی ببینرێت. بۆیه‌ نابێ پێمان وابێت ئه‌م دیارده‌یه‌، واته‌ ده‌روونبیماری )یان 
به‌سایكۆبوون(،له‌ كورد به‌ده‌ره‌ و كورد سه‌رووی ئه‌وه‌یه‌ دووچاری گرفتی ده‌روونیی 
بێت. چونكه‌ زۆربه‌ی زه‌رگوزشته‌ كوردییه‌كان كورد به‌ شێر و نامه‌رد به‌زێن و پاڵه‌وان 
له‌قه‌ڵه‌م ده‌ده‌ن، به‌ڵام له‌ڕاستیدا هه‌قایه‌تی شێریی و نامه‌رد به‌زێنیی و پاڵه‌وانیی كوردن 
په‌یوه‌ندیی به‌و لایه‌نانه‌وه‌ نییه‌ كه‌ ئێمه‌ لایسه‌ره‌وه‌ ئاماژه‌مان پێدا. واته‌ ئه‌وه‌ی ئێمه‌ 
شێر و نامه‌رد به‌زێن و قاره‌مانین ئه‌وه‌ به‌و مانایه‌ نایه‌ت كه‌ ئێمه‌ ناشێ ده‌روون شه‌كه‌ت 
نه‌بین، یان نه‌خۆشیی ده‌روونیی جیاجیا تیاماندا سه‌رهه‌ڵنه‌دا یان سه‌ریهه‌ڵنه‌دابێت. 
پاشان له‌به‌ر ئه‌وه‌ی ئێمه‌ مێژووییه‌كی تاڵ و زۆرداریئامێز ژیاوین، ئاوه‌ڵناوێكی زۆرمان 
بۆ خۆمان دروستكردووه‌، ئه‌و ئاوه‌ڵناوانه‌ ناتوانن كارێكی وابكه‌ن بۆهه‌میشه‌ ده‌روون 
ته‌ندوروست بین. هه‌ر تایبه‌ت به‌م لایه‌نه‌ ئه‌وه‌ش ده‌ڵێین كه‌، ئێمه‌ له‌ماوه‌ی سه‌د ساڵی 
ته‌مه‌نی ناسیۆنالیزمی كوردییدا له‌به‌رمانه‌وه‌ و به‌رده‌وامبوونمان بۆ ترساندنی دوژمنانی 
كورد و مێژوونووسینه‌وه‌، هه‌میشه‌ دۆستی پله‌ یه‌كی مه‌رگ بووینه‌ و پێمان شه‌رم و 
عه‌یب بووه‌ بڵێین حه‌زمان له‌ ژیانه‌. ئێستاش دوای ئه‌وه‌ی كه‌وتووینه‌ته‌ ناو ژیانه‌وه‌، 
یان دروستتر بدوێین پاش ئه‌وه‌ی فڕێدراوینه‌ته‌ ناو ژیانه‌وه‌، به‌ تازه‌گی له‌وه‌ گه‌یشتووین 
كه‌ ئێمه‌ بۆ ئه‌وه‌ی هه‌بین ده‌بێت ساغ و به‌هۆش و پڕ له‌ ئاوه‌ز بین. به‌ڵام ئه‌مه‌ هه‌ر 
دۆزی ئێمه‌ نییه‌ كه‌ به‌م جۆره‌ خه‌ریكی خۆگوزه‌رانه‌، به‌ڵكو سه‌رجه‌م دانیشتوانی گۆی 
زه‌ویش ئه‌و ویسته‌یان تیایه‌، واته‌ بژین، هه‌بن و ئه‌مجار به‌ته‌ندروست و پڕ له‌ ئاگاییش 
له‌ جیهاندا  قاتوقڕیی  ئاشووبه‌كانی جه‌نگ و جینۆساید و  نییه‌  بن. چونكه‌ ده‌مێك 
خۆی له‌ كه‌میی ناوه‌. بۆیه‌ له‌م سه‌رده‌مه‌ ئالۆزه‌ی جیهاندا ته‌نانه‌ت كێویی و گوندیی 
و ده‌شته‌كیی و دوور له‌ شارستانیی و گیرخواردو له ناو جه‌نگه‌ڵ و یبابانه‌كانیش، 

په‌لكێشی ئه‌زموونگا و نه‌خۆشخانه‌ و كلینیكه‌كان ده‌كرێن. كه‌واته‌ ئێمه‌ ته‌نیا نین له‌وه‌ی 
ده‌روون نه‌خۆشین یان هه‌ستكه‌نه‌فت و ئاوه‌زداڕماوین، به‌ڵام له‌وه‌یاندا تاك و ته‌نیاین كه‌ 
ئێمه‌ نامانه‌وێت دانبه‌وه‌دا بنێین “ئه‌وه‌ین”، هه‌روه‌ها هۆكاره‌كانی بوونیشمان به‌وه‌ جودا 
و تایبه‌ته‌. چونكه‌ دۆزی كۆمه‌ڵایه‌تیی و سیاسیی و كولتووریی ئێمه‌ جیا و  ڕیزپه‌ڕه‌. 

بۆیه‌ ئێمه‌ “ئه‌وه‌ین” و ناجۆریشین له‌ بوونه‌كه‌مان “به‌وه‌“.
لایه‌نانه‌ی  به‌و  تایبه‌ت  ئێستامان  كۆمه‌ڵگه‌ی  ڕووخساره‌كانی  له‌   نه‌ختێ  ئه‌وه‌ی  بۆ 
كۆمه‌ڵگه‌ی  كه‌  ده‌كه‌ین  ب��ه‌وه‌  ئاماژه‌  بكه‌ین  ده‌ستنیشان  باسكران  لای��س��ه‌ره‌وه‌ 
هه‌نووكه‌مان، كه‌ پڕن له‌ دیارده‌ی نه‌خۆشیی ده‌روونیی و نه‌خۆشییه‌ ده‌روونییه‌كانیش 
له‌م كۆمه‌ڵگه‌یه‌دا ده‌شاردرێنه‌وه‌، كه‌سی ده‌روونبیمار له‌ كۆمه‌ڵگه‌ی ئێمه‌دا ئاماده‌ نییه‌ 
خۆی وه‌ك ده‌روونبیمار نیشاندا و ته‌نانه‌ت ئه‌م كه‌سه‌ زانیارییشی له‌سه‌رئه‌وه‌ نییه‌ 
ده‌روونی بیماره‌. هۆی ئه‌وه‌ش ئه‌م كه‌سه‌ به‌م جۆره‌ هه‌ڵسوكه‌وت له‌ته‌ك ده‌روون و 
جه‌سته‌ی خۆیدا ده‌كات ئه‌وه‌یه‌، كه‌ كه‌سی ناوبراو ڕۆشنبیریی له‌سه‌ر جه‌سته‌ی خۆی 
نییه‌. واته‌ ئه‌م كه‌سه‌ نازانێت چۆن ده‌روون بیمار ده‌بێت و نیشانه‌كانی بیماربوونی 
ده‌روونییش له‌ چی پێكدێن. له‌هه‌مانكاتدا “”ئه‌م كه‌سه‌ ده‌روون بیماره‌“” ناكارێ و ئه‌و 
شیاوییه‌ی تیابه‌دیناكرێت ده‌روون له‌ له‌ش )جه‌سته‌( جیاكاته‌وه‌، هه‌روه‌ها ئه‌م كه‌سه‌ ئه‌و 
زانیارییه‌شی نییه‌ كه‌ چۆن قسه‌له‌سه‌ر لایه‌نی ده‌روونیی و كارئه‌ندامزانیی )فسیۆلۆژیای( 
خۆی بكات. بۆیه‌ هه‌ڵه‌ناكه‌ین گه‌ر بڵێین كه‌سی كۆمه‌ڵگه‌ی ئه‌مڕۆی كوردیی، كه‌ خۆی 
دۆزی  له‌سه‌ر  حاڵیبوونی  له‌بنڕا  ده‌ناسێنێت،  لێبڕال  و  مه‌ده‌نی  كۆمه‌ڵگه‌یه‌كی  وه‌ك 
بۆ  وامانلێده‌كات  وتمان  كه‌  ئه‌وه‌ش  ده‌رئه‌نجامی  نییه‌.  خۆی  بووناویی  و  ده‌روونیی 
ئه‌وه‌ بچین كه‌ ئه‌م كه‌سه‌ تائه‌وپه‌ڕی پێویستیی به‌ یارمه‌تی و چاره‌سه‌ری ده‌روونیی 
و به‌ تیمارسازیی پزیشكیی ده‌روونییه‌. زۆربه‌ی ئه‌و لایه‌نانه‌ش كه‌ باسمان كرد له‌ دوو 
توێژه‌كه‌ی كورددا به‌  ڕوونی ده‌رده‌كه‌وێت، وه‌لێ كێشه‌كه‌ لێره‌دا هه‌ر ئه‌وه‌ نییه‌ ئه‌و دوو 
توێژه‌)سیاسیی و  ڕۆشنبیر( ئاگایان له‌ درم و ناساغییه‌ ده‌روونییه‌كانی خۆیان نییه‌، 
یانیش دانیپیاناهێنن، واته‌ دان به‌ بیماربوونی ده‌روونیی خۆیان ناهێنن، به‌ڵكو ئه‌وه‌شه‌ 
كه‌ له‌نێو ئه‌و  ڕۆشنبیر و سیاسییه‌ ده‌روون ساغ و به‌ته‌ندروستانه‌ی هه‌ن، به‌و جۆره‌ 

كارنه‌كراوه‌ كه‌ ئێمه‌ لێره‌ كاری له‌سه‌ر ده‌كه‌ین و ناویان ده‌نێن.
ئه‌ڵبه‌ته‌ وێرای ئه‌وی لایسه‌ره‌وه‌ ئه‌وه‌ش ده‌ڵێین: زۆربه‌ی پسپۆڕانی بواری ده‌روونناسیی 
له‌ وڵاتانی  ڕۆژئاوا باس له‌وه‌ ده‌كه‌ن كه‌ مرۆڤ پێویسته‌ بكارێ جیاوازیی له‌ نێوان 



231

ئه‌و نه‌خۆشییانه‌دا بكات كه‌ دووچاری جه‌سته‌)له‌ش(ی ده‌بن و ئه‌وانه‌ش كه‌ دووچاری 
له‌  نه‌خۆشی هه‌ر  ڕاسته‌ هه‌ردوو جۆره‌كانی  ئاوه‌زی )عه‌قلی( ده‌بن.   یان  ده‌روونی 
بوونیادی هه‌مان مرۆڤدا )له‌هه‌مان گیاندا(  ڕووده‌ده‌ن، به‌ڵام هه‌ریه‌ك له‌و دووجۆره‌ 
به‌جێدێڵن.  نه‌خۆشییه‌ كاردانه‌وه‌ی خۆیان به‌سه‌ر لایه‌نی كارئه‌ندامزانیی مرۆڤیشه‌وه‌ 
بۆ نموونه‌ ئه‌گه‌ر مرۆڤێك بۆ چه‌ند  ڕۆژێك نه‌چێته‌سه‌ر پێشڕو واته‌ قه‌بز بێت، ئه‌م 
له‌  ئێشێك  واته‌  بكات،  دروست  مرۆڤه‌  ئه‌م  بۆ  جه‌سته‌یی  كێشه‌ی  شیاوه‌  قه‌بزییه‌ 
ئاكامی ئه‌م  ڕووداوه‌ جه‌سته‌ییه‌وه‌ له‌م مرۆڤه‌دا دروست ده‌بێت، به‌ڵام هه‌مان كێشه‌ 
ده‌توانێت كاردانه‌وه‌ی ده‌روونییش بخاته‌وه‌. به‌ڵام ئه‌و ئێشه‌ ده‌روونییه‌ی ئه‌م حاڵه‌ته‌ 
ده‌یخاته‌وه‌ جیایه‌ له‌و ئێشه‌ ده‌روونییه‌ی هه‌ندێ حاڵه‌تی تر ده‌یخاته‌وه‌، بۆ نموونه‌: 
هاوسه‌ره‌كه‌ی  یانیش  ده‌درێت  په‌لامار  یان  له‌بارده‌چێت  منداڵێكی  ئافره‌تیێك  كاتێ 
ئه‌نفال ده‌كرێت،ئه‌و كێشه‌ ده‌روونییانه‌ی له‌ ئه‌نجامی ئه‌و  ڕووداوه‌ جیاجیانه‌وه‌ مرۆڤێك 
دووچاری ده‌بێت، له‌ حاڵه‌تی قه‌بزبوونه‌كه‌ جیایه‌. كه‌واته‌ ئێشه‌ ده‌روونییه‌كان وه‌ك 
یه‌ك نیین و كاردانه‌وه‌كانیشیان تابڵێیت جوداوازن، چونكه‌ هه‌ندێ نه‌خۆشیی ده‌روونیی 
كاتیی و وه‌ختیین و هه‌ندێكی تریش درێژخایه‌نن و بگره‌ هه‌میشه‌ین، به‌تایبه‌ت ئه‌گه‌ر 
دره‌نگ ئه‌و نه‌خۆشییه‌ ده‌روونییه‌ ده‌ستیشان بكرێت. بۆیه‌ تووشبوون به‌ نه‌خۆشیی 
كه‌سێك،  گه‌ر  ده‌كات.  دروست  ئه‌وه‌  چی  وه‌ستاوه‌  ئه‌وه‌  له‌سه‌ر  شتێكه‌  ده‌روونیی 
واته‌ نه‌خۆشێك، ڕۆشنبیریی ته‌ندروستیی هه‌بێت و توانای ئاخڕوتنی هه‌بێت، واته‌ له‌ 
ئاكامی ئه‌و نه‌خۆشییه‌ ده‌روونییه‌وه‌ی دووچاری بووه‌ ئاوه‌زی له‌ده‌ستنه‌دابێت، ده‌كارێت  
ڕووداوی پێوه‌بوون یان تووشبوونه‌كه‌ی به‌ نه‌خۆشییه‌ ده‌روونییه‌كه‌ ده‌ستنیشان بكات. 
ئه‌گه‌ریش ئه‌و نه‌خۆشه‌ی له‌ئاكامی ئه‌و نه‌خۆشییه‌ ده‌روونییه‌ی دووچاری بووه‌ ئاوه‌زی 
ناتوانن گوزاره‌ له‌ باری  خۆی له‌ده‌ستداوه‌، ئه‌وا به‌دڵنیاییه‌وه‌ ئه‌م جۆره‌ نه‌خۆشانه‌ 
دووچاربوونه‌كانی خۆیان بكه‌ن، چونكه‌ له‌ده‌ستدانی ئاوه‌ز گرفتێكی گه‌وره‌ له‌به‌رده‌م 
ئاگایی ئه‌و كه‌سه‌دا دروست ده‌كه‌ن. ئه‌ڵبه‌ته‌ ئه‌و حاڵه‌تانه‌ی نه‌خۆش ئاوه‌زی بیمار نییه‌  
ڕه‌نگه‌ ساناترین حاڵه‌تبن كه‌ پسپۆڕه‌كانی نه‌خۆشییه‌ ده‌روونییه‌كان  ڕێكه‌وتی ده‌كه‌ن، 
چونكه‌ نه‌خۆشه‌كه‌ یارمه‌تیده‌ره‌ بۆ دۆزینه‌وه‌ و ده‌ستنیشانكردنی به‌شێك له‌ ئاماژه‌كان 
و ئه‌ڵبه‌ته‌ هۆكاره‌كانیش، به‌ڵام ئه‌و كه‌سه‌ی منداڵێكی خۆی ده‌كوژێ یان خۆیده‌كات 
به‌ باخچه‌یه‌كی ساوایاندا و ده‌ستدرێژی له‌  ڕیزێ منداڵ ده‌كات،  ڕه‌نگه‌ ئه‌وه‌ نه‌توانێ 
شتێكی ئه‌وتۆ له‌سه‌ر ده‌روونی خۆی بڵێت. له‌ هه‌موو حاڵه‌ته‌كاندا ئه‌وه‌ی كارئاسانیی 

ده‌كات پسپۆڕه‌كان زوتر له‌  ڕووداو و یان كێشه‌ ده‌روونییه‌كان بگه‌ن “”هوشیاریی 
ته‌ندروستیی”” نه‌خۆشه‌كه‌یه‌، كه‌ مه‌رجه‌ لای تاكه‌كانی كۆمه‌ڵگه‌ هه‌بن.  ڕه‌نگه‌ ئه‌م 
لایه‌نه‌ له‌ كۆمه‌ڵگه‌ هاوچه‌رخه‌كاندا ئاماده‌بوونی ساناتربێت، چونكه‌ تاكی ئه‌و جۆره‌ 
كۆمه‌ڵگایانه‌ ئاگایی له‌سه‌ر ده‌روون و ته‌ندروستیی جه‌سته‌یی خۆی هه‌یه‌ بۆیه‌ كاتێ 
كه‌سێك هه‌ست به‌ په‌شێوی ده‌روونیی ده‌كات ده‌چێت بۆلای پزیشكه‌ ده‌روونییه‌كه‌ی 
نه‌ك “”پزیشكه‌ گشتییه‌كه‌ی خێزان”” یان پزیشكی هه‌ناو. مه‌به‌ستمان به‌لانی كه‌مه‌وه‌ له‌ 
كۆمه‌ڵگه‌ نوێكاندا تاك ئه‌وه‌نده‌ هوشیاره‌ كه‌ بكارێت ئاماژه‌كانی نه‌خۆشیی جه‌سته‌یی، 
واته‌ ئه‌وی له‌ له‌شدا دروست ده‌بێت، له‌ ئاماژه‌كانی نه‌خۆشییه‌ ده‌روونییه‌كان،كه‌ شاراوه‌ 
و په‌نهانن له‌ ده‌روونیی مرۆڤدا، جیاكاته‌وه‌. ئه‌مه‌ كه‌ هه‌نگاوێكی پۆزه‌تیڤه‌ په‌یوه‌ندییه‌كی 
و  هه‌یه‌  كۆمه‌ڵگایانه‌دا  جۆره‌  له‌و  تاك  ته‌ندروستیی  ڕۆشنبیریی  به‌گه‌شه‌ی  زۆریشی 
هه‌روه‌ها  ڕۆڵی مێدیا و شوێنه‌ په‌روه‌رده‌یی و ته‌ندروستییه‌كانیش له‌م  ڕوه‌وه‌ دیار 
و به‌رچاون. به‌ڵام هه‌رچی له‌ كۆمه‌ڵگه‌كانی ئێمه‌یه‌ كێشه‌كه‌ له‌وێوه‌ ده‌ستپێده‌كات كه‌ 
تاك كه‌سێكی دیار و دانپیاهێنراو نییه‌. گومانیشی ناوێت گه‌ر زۆرێك له‌ ئێمه‌ بپرسین 
تاك له‌م جۆره‌ كۆمه‌ڵگایانه‌، كۆمه‌ڵگه‌ی گه‌نده‌ڵدا، چۆن دیاربێت له‌كاتێكا كۆمه‌ڵگه‌ 
شوێنێكه‌ بۆ به‌رچاوخستن و ده‌ركه‌وتنی شتی گه‌وره‌؟ واته‌ كۆمه‌ڵگه‌ كۆمه‌ڵگه‌ی گشته‌ 
نه‌ك كۆمه‌ڵگه‌ی شتی ناگشت و لاوه‌كیی و بچووك و په‌راوێزكراو و خه‌فه‌كراو. كۆمه‌ڵگه‌ 
ناو كۆمه‌ڵدا  له  ئه‌و جێیه‌ی  تاك )ئیدڤید(  و  كۆلێكتیڤه‌)جه‌ماعییه‌(  كۆمه‌ڵگه‌یه‌كی 
نییه‌. بۆیه‌ كۆمه‌ڵگه‌ی ئێستای ئێمه‌ له‌به‌رئه‌وه‌ی كۆمه‌ڵگه‌یه‌كی كۆلێكتیڤیی و ئه‌نتی 
ئیندڤیدواله‌، نایه‌وێت خۆی له‌قه‌ره‌ی شته‌ ورده‌كان بدات، بۆیه‌ ئه‌م كۆمه‌ڵگه‌یه‌ ته‌نیا 
بووه‌ به‌ شوێنێ بۆ خستنه‌ڕووی شته‌ گشت و شته‌ درشته‌كان. بۆ نموونه‌ تاكی سیاسیی 
دوو  ئه‌م  وه‌لێ  كۆمه‌ڵگه‌یه‌ن،  جۆره‌  ئه‌م  تاكی  به‌رچاوترین  ڕۆشنبیر  تاكی   له‌گه‌ڵ 
تاكه‌ به‌جۆرێ له‌ كۆمه‌ڵگه‌دا ده‌ژین و له‌ په‌یوه‌ندییشدان له‌ته‌ك ده‌ورووبه‌ر و خۆیاندا 
له‌وه‌ناچن تاك بن و به‌ڵكو تابڵێیت ئه‌نتی- ئیندڤیدوالن و دژ به‌ تاكبوونی خۆیان و 
ئه‌ویتریش  ڕه‌فتار ده‌كه‌ن. ئه‌مه‌ش ئه‌وه‌ ده‌گه‌ێنێ كه‌ گشت  ڕه‌فتار و خه‌سڵه‌ته‌كانی 
ئه‌م جۆره‌ تاكانه‌ نیشانه‌ن له‌سه‌ر به‌تاكنه‌بوونیان، ئه‌م دوو جۆره‌ تاكه‌ )تاكی سیاسیی 
و تاكی  ڕۆشنبیر( له‌به‌رئه‌وه‌ی له‌وه‌كه‌وتوون تاك بن، هه‌ریه‌كه‌ خۆی له‌ قه‌بیله‌یه‌كی 
سیاسیی یان ڕۆشنبیرییدا ناونوسكردووه‌ و، له‌سه‌ر لیستی ئه‌و قه‌بیله‌یه‌ی ئینتیمای 
بۆهه‌یه‌ ده‌بێت به‌وه‌ی ئه‌و قه‌بیله‌یه‌ لێی دڕواده‌كات. واته‌ تاك موڵكی تاكبوونی خۆی 

نییه‌ و تاك موڵكی گروپ و خێڵه‌. بۆ نموونه‌ فڵانه‌ تاك كه‌ بووه‌ به‌ سه‌فیر یان  ڕاگری 
كۆلێژ یانیش به‌رپرسی سه‌ندیكایه‌ك یان هه‌فته‌نامه‌یه‌ك، له‌به‌رئه‌وه‌ نه‌بووه‌ به‌وه‌ كه‌ 
تاكێكی سیاسیی یان تاكێكی ڕۆشنبیریی بێوێنه‌ و خاوه‌ن ئه‌زموونێكی  ڕیزپه‌ڕه‌، به‌ڵكو 
له‌به‌رئه‌وه‌ بووه‌ به‌وه‌ چونكه‌ ئه‌م تاكه‌ له‌وه‌كه‌وتووه‌ تاك بێت، یان تاكی ناوبراو له‌ڕێگای 
بوونی به‌ ئه‌ندام له‌ لیستێكی حیزبی یان خێڵێكی سیاسیی بووه‌ به‌وه‌ی هه‌یه‌ )به‌وه‌ی 
بووه‌(. كه‌واته‌ ئه‌م تاكه‌ گه‌ر ئه‌مه‌ی نه‌كردایه‌ هیچكات نه‌ده‌بوو به‌وه‌ی هه‌یه‌ )به‌وه‌ی 
بووه‌(. واته‌ مه‌رجی بوونی به‌وه‌ی بووه‌ وازهێنانییه‌تی، كه‌وتنه‌ییه‌تی، له‌ به‌تاكبوونی 
خۆی كه‌ ئه‌وه‌ش خۆبوونه‌كه‌ی ده‌خاته‌ ژێرپرسیاره‌وه‌. ئه‌مه‌ش كه‌ خه‌سڵه‌تی سه‌ره‌كیی 
تاكی كۆمه‌ڵگه‌ی ئێستای ئێمه‌یه‌، دۆزێكی تا بڵێیت كوشنده‌شی له‌ كۆمه‌ڵگا و ئه‌و 
بوارانه‌شدا خستۆته‌وه‌ )ناو خێزان، بواری هاوڕێیه‌تی، ناو دانیشگا، شوێنی كار و بواری 
خۆشه‌ویستیی( كۆمه‌ڵگه‌ وێنه‌ی خۆی تیاده‌بینێته‌وه‌ و یان كۆمه‌ڵگه‌ تیایا كاریگه‌ره‌.

ئه‌وی لایسه‌ره‌وه‌ باسكرا لایه‌نێكی كێشه‌كه‌یه‌، به‌ڵام لایه‌نی تری ئه‌و كێشه‌یه‌ ئه‌وه‌یه‌ 
كۆمه‌ڵگه‌ی هه‌نووكه‌ی ئێمه ‌پڕبووه‌ له‌ كه‌سی بێپرنسیپ و بیر نه‌زۆك و بێ ئامانج. 
ئه‌م لایه‌نه‌ به‌خۆی یه‌كێكه‌ له‌ دیارده‌ زۆر ئاڵۆز و تایبه‌ته‌كانی نێوه‌ندی كوردیی له‌ 
كوردستان و له‌ هه‌نده‌ران. ئه‌گه‌رچی ئه‌م دیارده‌ ده‌روونییه‌ شتێكی زۆر چاخییه‌ و 
به‌رهه‌مێكی  ڕاسته‌وخۆی گۆڕانه‌ په‌له‌ و خێراكانی جیهانی نوێیه‌، به‌ڵام كورد وه‌ك 
كۆمه‌ڵگه‌ و كولتوور له‌ كاریگه‌ریی شته‌ چاخییه‌كان دابڕاو نییه‌ و كه‌سی كوردیش له‌م 
بواره‌دا وه‌ك كه‌سێكی نا-به‌رهه‌مهێنه‌ر و بێ لایه‌ن ناشێت ببینرێته‌وه‌. بۆنموونه‌ كاتێ 
ته‌ماشای ده‌وروبه‌ری خۆمان ده‌كه‌ین، یان ته‌ماشای به‌رهه‌مه‌ هونه‌ری و به‌ناو فكری و 
كاره‌  ڕۆژنامه‌گه‌ریی و ئه‌ده‌بییه‌كانمان ده‌كه‌ین، چڕومان به‌ سه‌ده‌ها حاڵه‌تی نه‌خۆشاوی 
ده‌روونیی  گێڕانه‌وه‌ی  و  به‌سه‌رهات  هه‌موو  له‌ڕه‌چه‌ڵه‌كدا  كه‌  ده‌كه‌وێت  كێشه‌ئامێز  و 
و پاتۆلۆژیی )بیماریی( له‌پشته‌وه‌یه‌ و پریشكی ئه‌و به‌چاخبوونه‌شی پێوه‌یه‌ كه‌ له‌ 
ئێستادا ده‌یژێنین. یان كاتێ ته‌ماشای ماڵپه‌ره‌ كوردییه‌كان ده‌كه‌ین )ڕه‌نگه‌ نێوه‌ندی 
كوردیی كه‌مترین ماڵپه‌ری هه‌بێت نه‌ك هه‌ر له‌ چاو  ڕۆژئاوادا به‌ڵكو له‌چاو زۆربه‌ی 
كۆمه‌ڵگه‌كانی ده‌وروبه‌ریشمان( تاده‌گاته‌ كتێب و پڕۆگرامه‌ ته‌له‌فزیۆنیی و، هه‌روه‌ها 
ئه‌و هه‌موو  ڕۆژنامه‌ و هه‌فته‌نامه‌ و ئه‌مجار ئه‌و گۆڤارانه‌ی سه‌ر جاده‌كانی شاره‌كانی 
كوردستانی ته‌نیوه‌ته‌وه‌، به‌و بینینه‌ ده‌گه‌ین كه‌ به‌شێكی زۆر له‌و ماڵپه‌ر و  ڕۆژنامه‌ 
و گۆڤارانه‌ له‌هه‌موو  ڕووییه‌كه‌وه‌ زه‌مینه‌ بۆ ژیانێكی نه‌زۆك و بیركردنه‌وه‌هایه‌كی بێ 

مانا و تێگه‌یشتنی بێ ئاینده‌ خۆش ده‌كه‌ن و تاده‌شتوانن كه‌س و مرۆڤی بێپرینسیپ 
په‌روه‌رده ‌ده‌كه‌ن و له‌ فۆڕمی كه‌سی دیموكراسیی و جیهانیی و مۆدێرن و لیبراڵ ئه‌م 

كه‌سانه‌شمان بۆ نمایش ده‌كه‌ن.
ئێمه‌ نامانه‌وێت لێره‌دا ئه‌م ناو و واتایانه‌ )دیموكراسی، جیهانی و ..هتد( بێ ماناكه‌ین 
و له‌  ڕه‌وتی مێژوویی و شارستانیی خۆیانی بخه‌ین، چونكه‌ ئه‌وه‌ ئامانجی ئێمه‌ نییه‌ و 
ئه‌م باسه‌ كورته‌ش ئه‌و هه‌له‌ی تیاناڕه‌خسێت كه‌  ڕه‌وتی مێژوویی و شارستانیی ئه‌م ناو 
و واتایانه‌ی تیا به‌ باشی  ڕونكه‌ینه‌وه‌، به‌ڵام ئه‌وی ئێمه‌ ویستمان له‌میانه‌ی گوزاره‌كردن 
له‌وی وتمان بیری خه‌ینه‌وه‌ ئه‌وه‌بوو كه‌ یه‌ك له‌ دیارده‌كانی چاخی ئێستامان ئه‌وه‌یه‌ 
كه‌ له‌ژێر  ڕكێفی ته‌وژمی ئه‌و ئابوورییزمه‌ی سه‌رتاپای گه‌ردوونی گرتۆته‌وه‌ واتای وه‌ك 
دیموكراسیی، جیهانیی و لیبڕال له‌ كۆنتێكستی  ڕاسته‌قینه‌ی خۆیان دوورخراونه‌ته‌وه‌ 
و ئه‌و واتایانه‌ وایانلێكراوه‌ ملكه‌چی بازاڕ بن و ئاماده‌بن وه‌ك شمه‌كیان لێبێت و له‌وه‌ 
بكه‌ون مانا و به‌ها درووستكه‌ربن و پارێزه‌ری كۆنتێكستی )سیاقی( مرۆیی خۆشیان 
بن. ئه‌وی له‌م حاڵه‌ته‌شدا ده‌مانه‌وێ جه‌ختی له‌سه‌ر بكه‌ین ئه‌وه‌یه‌ كه‌ نووسین و هونه‌ر 
و سیاسه‌تی تازه‌ی كوردیی له‌لایه‌ن خۆیانه‌وه‌ به‌شداریی خۆیانیان له‌ بێماناداركردن 
له‌   ڕۆڵیشیان  و   ژیانه‌ هه‌یه‌  ئه‌م  ناو  ئه‌به‌دییه‌كانی  ژیان و حه‌زه‌  كردنی  نه‌زۆك  و 
ئه‌مه‌ش  ژیانێكی كۆیلایه‌تی سۆپه‌رمۆدێرن هه‌یه‌، كه‌  له‌سه‌ر جۆره‌  ڕاهێنانی خه‌ڵك 
دواتر واده‌كا كۆمه‌ڵگه‌ی ئێمه‌ش ببێ به‌خاوه‌نی تاكهایه‌كی سایكۆی ماندوو و بێباوه‌ڕ 
و بێ ئایینده‌. ئه‌وه‌ی له‌م په‌ڕه‌گرافه‌شدا حه‌ز ده‌كه‌ین نه‌ختێ ئاماژه‌ی پێبكه‌ین، ئه‌و 
بێباوه‌ڕییه‌یه‌ كه‌ به‌شێكی زۆر له‌ تاكه‌كانی سه‌ر گۆی ئه‌م زه‌وییه‌ زۆر پێشكه‌وتوو و 
سه‌رده‌مییه‌ی گرتۆته‌وه‌، كه‌ گومانی ناوێ كه‌سی كوردیش له‌به‌رئه‌وه‌ی تازه‌ بووه‌ به‌ 
میوانی ئه‌م گۆی زه‌وییه‌، ده‌شێ دووچاری گشت ئه‌و شتانه‌ بووبێت كه‌ ئه‌ویتر پێوه‌ی 
بوونه‌. بۆیه‌ له‌ڕیزی كوردانیشدا بێباوه‌ڕیی له‌ نه‌شونمایه‌كی سه‌یردایه‌ و ئه‌مه‌ش )واته‌ 
بێباوه‌ڕیی( ده‌بێ به‌ هۆیه‌ك كه‌ دواتر ده‌روونناساغ و  ڕۆحشه‌كه‌تمان هه‌بێت و خۆشیان 
له‌ كونجی نه‌خۆشخانه‌كاندا ببیننه‌وه‌. چونكه‌ بێ باوه‌ڕیی و خۆ  ڕاهێنان له‌سه‌ر بێ 
ئامانجیی و بێ هیوایی، له‌  ڕووخساره‌ سه‌ره‌كییه‌كانی ژیانی له‌مه‌ولامانن و ئه‌مه‌ش 
دیارده‌ی  سه‌ده‌ها  به‌  ژیانمان  هه‌روه‌ها  و  نه‌خۆشكه‌وین  كه‌  گه‌وره‌ن  یارمه‌تیده‌رێكی 

پاتۆلۆژیی )نه‌خۆشیئامێزیی( ه‌وه‌ تێكه‌ڵ بێت.
ئێمه‌ كه‌ ده‌ڵێین بێ باوه‌ڕیی ده‌مانه‌وێ ئه‌و وێنه‌ هه‌ڵه‌ و نه‌خۆشانه‌ له‌سه‌ر باوه‌ڕداریی 

دوورخه‌ینه‌وه‌ كه‌  ڕۆژئاوا و كۆمه‌ڵگه‌كانی ده‌ره‌وه‌ی  ڕۆژئاوا له‌سه‌ر كه‌سی باوه‌ڕدار 
دروستیان كردووه‌، كه‌ مرۆڤێكی ناشرین و چڵكن و تیرۆریست و نه‌خوێنده‌وار و  ڕیشنه‌. 
نه‌خێر وانییه‌ و ئه‌و وێنانه‌ سه‌رچاوه‌ له‌ ده‌روونێكی ناساغ و ناسازاوه‌ هه‌ڵده‌گرن و زاده‌ی 
تێگه‌یشتنێكی عیلله‌تدار و ته‌ره‌فداریشن. ئه‌مه‌و ئێمه‌ مه‌به‌ستمان له‌ كه‌سی باوه‌ڕدار ئه‌و 
كه‌سه‌یه‌ كه‌ بێ زه‌ره‌ر و  ڕێنیشانده‌ره‌ )نه‌ك نوێنه‌ر و سه‌رپه‌رشتیكار و به‌ڕێوه‌به‌ر( و، 
هه‌روه‌ها نیه‌تپاك و به‌ ویژدان و میهره‌بانه‌ نه‌ك گێره‌شێوێن و هیچگه‌را و هه‌لپه‌رست و 
دۆگما و مشه‌خۆر. بۆیه‌ باوه‌ڕداریی ئه‌وه‌یه‌ مرۆڤ گوناه و هه‌ڵه‌ ده‌رهه‌ق به‌ویتر نه‌كا و 
به‌شداریش له‌ دروستكردنی تاوان، به‌دیی و ناپاكیدا نه‌كا و  ڕۆڵیشی له‌ هه‌ڵگیرسانی 
ئاشووب و جه‌نگدا نه‌بێت و ئامانجیشی چاندنی تۆوی ویژدان و مه‌حه‌به‌ت و سۆز بێت 
نه‌ك سزادان و دووبه‌ره‌كی نانه‌وه‌. به‌ڵام ئه‌م مرۆڤه‌ له‌ ئێستادا و  ڕۆژ له‌دوای  ڕۆژ  ڕوو 
له‌نه‌مان ده‌كات و گشت وێنه‌ و نیشانه‌كانیش ئه‌وه‌مان بۆ  ڕوون ده‌كه‌نه‌وه‌ كه‌ ویژدان 
و میهره‌بانیی و سۆز له‌ ئاوابووندان و ئه‌م شتانه‌ كه‌ ونیانمانكردوون پێناچێ به‌م زوانه‌ 

بیاندۆزینه‌وه‌.
له‌وانی له‌سه‌ره‌وه‌ باسمان كرد سه‌یرتر ئه‌وه‌یه‌ باوه‌ڕداریی وه‌ك ئه‌وه‌ی ئێمه‌ وێنامان كرد 
و  ڕووخساره‌كه‌یمان ده‌ستنیشان كرد ئه‌وه‌یه‌ كه‌ چاخی نوێ، له‌ گشت  ڕوو و لایه‌كه‌وه‌، 
دژی ئه‌م جۆره‌ كه‌سه‌یه‌ كه‌ ئێمه‌ ناوماننا كه‌سی باوه‌ڕدار. چونكه‌ ئه‌و ته‌كنیكه‌ نوێیه‌ی 
به‌ڕێوه‌یه‌ دوژمنی هه‌ره‌ گه‌وره‌ی باوه‌ڕ و باوه‌ڕدارییه‌ و به‌و واتایه‌ی ئێمه‌ ئاماژه‌مان 
پێكرد ته‌كنیكی نوێ و كۆمه‌ڵگه‌ی نێتهۆرك، توانیوویه‌تی له‌گه‌ڵ خۆی جۆرێكی تر له‌ 
باوه‌ڕداریی دروست بكات كه‌ ئه‌وه‌ش پاره‌په‌رستیی و سێكسخوازیی و جه‌نگدۆستیی و 
مه‌رگبازییه‌. ئه‌مانه‌ باوه‌ڕه‌ تازه‌كانن و سه‌رچاوه‌كه‌ی ئه‌و میتافیزیكه‌ نوێیه‌ن كه‌ پێی 
ده‌ڵێن ته‌كنه‌لۆژیای زانیاریی. بۆیه‌ ئه‌وه‌ی پێی بڵێن ویژدان و مه‌حه‌به‌ت و میهره‌بانیی،  
ڕۆژ به‌ڕۆژ له‌ فه‌رهه‌نگی ئه‌م چاخ و میتافیزیكه‌ تازه‌یه‌دا  ڕوو له‌ كه‌مبوون ده‌نێت و 
له‌بری ئه‌وه‌ هه‌وه‌سبازیی و خۆپه‌رستسی و ویست بۆ دروستكردنی پاره‌، پاره‌ به‌هه‌چ 

جۆرێك بێت, باو ده‌بێت و ده‌شبێت به‌ تاكه‌ باوه‌ڕێكی له‌مه‌ولامان.
ڕه‌نگه‌ بۆ ئه‌وانه‌ی به‌ڕێوه‌ن به‌ره‌و ئه‌ورووپا یان ئه‌وانه‌ی ئێستا له‌ كوردستان یان له‌ 
هه‌نده‌ران عاشقی ئه‌ورووپان پێكه‌نینیان به‌و تێگه‌یشتنانه‌ی لایسه‌ره‌وه‌ بێت و وایبۆبچن 
كه‌ ئه‌وه‌ نووسه‌ری ئه‌و چه‌ند دێڕه‌یه‌ ماندووه‌، نه‌ك ئه‌وانه‌ی به‌ناوی نووسینی فكریی 
و سه‌روتاری سیاسیی و كاری هونه‌ریی سه‌یرسه‌یره‌وه‌ تۆوی بێباوه‌ڕیی و نه‌زۆكیی و 

سینیستی ده‌چێنین. به‌ڵام ئه‌مه‌ ئه‌وه‌ ناگه‌ێنێت لێره‌ و له‌وێ تاكهایه‌ك نه‌بن زۆرترین 
بێ  و  دووڕوی��ی  و  به‌دیی  به‌  دژ  نه‌كه‌ن  ته‌رخان  بۆئه‌وه‌  ئه‌ندێشه‌یان  و  بیركردنه‌وه‌ 
باوه‌ڕییه‌كانی سه‌رده‌م نه‌وه‌ستنه‌وه‌، به‌ڵام له‌به‌ر ئه‌وه‌ی زۆرینه‌ی خه‌ڵكی ئه‌م چاخه‌ 
بوونه‌ به‌ تاكهایه‌كی سه‌رده‌میی و كۆیله‌ی پاره‌ و غه‌ریزه‌ن و كۆمه‌ڵگه‌ی گه‌نده‌ڵیش 
كه‌ ئێمه‌ نیشته‌جێین له‌به‌رئه‌وه‌ی كۆمه‌ڵگه‌یه‌كی بێ مافه‌ و نا-دادپه‌روه‌رسی ژێنده‌ریی 
و نا-ته‌بایی كۆمه‌ڵایه‌تیی و ئابووریی تیایا بووه‌ به‌ نه‌ریت، ئه‌م لایه‌نانه‌ زۆر ده‌كرێت 
یارمه‌تیده‌ربن بۆ ئه‌وه‌ی ئه‌و جۆره‌ مرۆڤه‌ كۆیله‌ و بگره‌ ده‌روونناته‌واو و هه‌ستناسه‌لیمانه‌ 
شوێنه‌  ئه‌م  كه‌  نه‌چێت  بیر  ئه‌وه‌شمان  ئه‌مه‌و  و  ده‌رك��ه‌ون  ناوبراودا  كۆمه‌ڵگه‌ی  له‌ 
خود  ئه‌وه‌ی  خۆی،  خودێتی  له‌  له‌خودخستن  بۆ  له‌به‌رده‌سته‌  زۆریشی  شیاوییه‌كی 
نه‌كارێت ببێت به‌ خۆی، واته‌ تاك نه‌توانێت ببێت به‌ تاك و كه‌سێكی خولقێنه‌ر. بۆیه‌ 
پێمان باشه‌ له‌ دوتۆی ئه‌م چه‌ند لاپه‌ڕه‌یه‌ی لایخواره‌وه‌ به‌شێك له‌و سه‌رنجانه‌  ڕووخه‌ین 
كه‌ له‌م باره‌وه‌ به‌ كۆمه‌ڵگه‌ی ناوبراوه‌وه‌ تایبه‌تن و ئه‌ڵبه‌ته‌ به‌ دیارده‌ی داننه‌هێنان به‌ 

تاك و شته‌ ده‌روونییه‌كانیشه‌وه‌:
1.هه‌روه‌ك پێشتر، لایسه‌ره‌وه‌ ئاماژه‌ی پێدرا، یه‌ك له‌و شتانه‌ی له‌ كۆمه‌ڵگه‌ی گه‌نده‌ڵدا، 
كه‌ كۆمه‌ڵگه‌یه‌كه‌ له‌سه‌ر به‌دكاریی سیاسیی دامه‌زراوه‌، باو نییه‌ نه‌چوونه‌ لای پزیشكی 
ده‌روونیی، هه‌روه‌ها چوونه‌ لای پزیشكی ده‌روونیی ئه‌وه‌نده‌ دیارده‌یه‌كی كۆمه‌ڵایه‌تیی 
پزیشكێكی  لای  چووه‌ته‌  كه‌سێ  بزانن  به‌وه‌  ده‌وروبه‌ر  یان  خه‌ڵك  گه‌ربێتو  ناشرینه‌ 
ده‌روونیی،  ڕه‌نگه‌ به‌ كه‌م ئه‌قڵ و ناته‌واویشی له‌قه‌ڵه‌م بده‌ن. كه‌واته‌ دكتۆری ده‌روونیی 
و ده‌روونناس و تاكی ده‌روونیی و كێشه‌ی ده‌روونیی بابه‌تی باسكردن نیین و شیكردنه‌وه‌ی 
ده‌روونییش وه‌ك پۆلێ له‌ زانست له‌ كۆمه‌ڵگه‌ی ناوبراودا نه‌ناسراو و ناباوه‌، ئه‌مه‌ش 
وایكردووه‌ ئه‌م به‌شه‌ له‌ زانكۆكان بایه‌خی نه‌درێتێ، یان كۆلێژی ده‌روونناسیی كراوه‌ 
به‌ به‌شێك له‌ كۆلێژی په‌روه‌رده‌ یان وێژه‌ )ئاداب(، بۆیه‌ كه‌س ئاماده‌ نییه‌ بچێته‌ ئه‌و 
كۆلێژه‌وه‌ كه‌ دواتر كاره‌كه‌ی له ناو خه‌ڵكدا زۆر دیار و به‌رچاویی نابێت. كه‌واته‌ ئه‌و 
قوتابیانه‌ی به‌تازه‌گی ئاماده‌ییان ته‌واوكردووه‌ و بیرله‌وه‌ ده‌كه‌نه‌وه‌ ئاینده‌یان له ناو 
كۆمه‌ڵگه‌دا دیاربێت، به‌زۆری بیر له‌و به‌شه‌ زانستییانه‌ ده‌كه‌نه‌وه‌ بیخوێنن كه‌ ستاتۆسی 
)كیانی( كۆمه‌ڵایه‌تییان بۆ دروست ده‌كات )وه‌ك پزیشكیی، ئه‌ندازیاریی، و یاسا( بۆیه‌ 
زۆرینه‌ی قوتابیانی كورد كه‌ ئاماده‌یی ته‌واو ده‌كه‌ن )كه‌ زۆربه‌شیان له‌نێوان 18 بۆ 
20 ساڵن( له‌وه‌ ناگه‌ن كۆلێژی سیكۆلۆژیی یان سیكیاتری چه‌ند بۆ كۆمه‌ڵگه‌ گرینگه‌ 

و چه‌ند ده‌رچووی ئه‌م به‌شه‌ ده‌كارێ به‌شداریی له‌ چاره‌سه‌ركردنی ده‌رده‌كانی تاك و 
كۆمه‌ڵگه‌دا بكات.به‌ڵام له‌ وڵاتانی  ڕۆژئاوادا كۆلێژی سیكیاتری داوایه‌كی زۆری له‌سه‌ره‌ 
و تابڵێیت سه‌ختیشه‌ وه‌رگرتن له‌م كۆلێژه‌دا، چونكه‌ ده‌رچووانی ئه‌م كۆلێژه‌ دواتر 
زۆرترین كاریان ده‌ست ده‌كه‌وێت و، بۆئه‌وه‌ی قوتابییه‌كیش له‌و به‌شه‌ وه‌رگیرێت ده‌بێت 
باشترین پله‌ی هه‌بێت، واته‌ هه‌مان ئه‌و پله‌یه‌ی كۆلێژی پزیشكیی و كۆلێژی ته‌لارسازیی 

داوای ده‌كات.
2.دامه‌زراوه‌كانی كۆمه‌ڵگه‌ تازه‌كان زۆر به‌ دكتۆری ده‌روونییه‌وه‌ په‌یوه‌ندییدارن. زۆربه‌ی 
بوار و كه‌رته‌كانی كۆمه‌ڵگا و بواری به‌رهه‌مهێنان كه‌ یاسای به‌ڕێوه‌بردن و به‌رهه‌مهێنانی 
جیا جیای خۆیان هه‌یه‌ پزیشكی ده‌روونییشیان هه‌یه‌، بۆ نموونه‌ دائیره‌كانی پۆلیس 
و ئاسایش، شوێنه‌كانی داد و ماف، دائیره‌كانی باج و قه‌ره‌بوو كردنه‌وه‌، قوتابخانه‌ و 
شوێنه‌جیاكانی په‌روه‌رده‌ و ...هتد هه‌ریه‌ك له‌م شوێنانه‌ پزیشكی ده‌روونیی تایبه‌ت 
به‌خۆیانیان هه‌یه‌. ئه‌مه‌و ئه‌و شوێنانه‌ جگه‌له‌وه‌ی یاساناس و مافناسی خۆیانیشیان 
هه‌یه‌، دكتۆری ده‌روونییشیان هه‌یه‌، كه‌ شیكردنه‌وه‌ی خۆی له‌باره‌ی كه‌س و  ڕووداوه‌  
ڕۆژانه‌یی و كاتییه‌كانه‌وه‌ ده‌دات. ئه‌مه‌و جگه‌له‌وه‌ی نه‌خۆشه‌كان به‌گشتیی ده‌روونناس 
و دكتۆری پزیشكی خۆیانیان هه‌یه‌ و دوای گشت  ڕووداو و كێشه‌یه‌كی پزیشكیی، 
زۆرئاساییه‌ نه‌خۆشه‌كان بنێردرێنه‌ لای دكتۆرێكی ده‌روونیی. بۆ نموونه‌ ئه‌و ئافره‌ته‌ی 
له‌  ڕووداوێكدا منداڵه‌كه‌ی له‌بارده‌چێت یان به‌ئاره‌زووی خۆی منداڵه‌كه‌ی له‌بارده‌بات، 
ده‌نێردرێته‌ لای دكتۆری ده‌روونیی، ئه‌مه‌و ئه‌و دایكه‌ش كه‌ به‌تازه‌گی منداڵی بووه‌ و 
له‌ مانای دایكایه‌تی و واتای منداڵ و منداڵ بوون ناگات، ئه‌ویش ئاساییه‌ بنێردرێته‌ 
لای دكتۆری ده‌روونیی، ئه‌مه‌و تاده‌گاته‌ حاڵه‌تی تر وه‌ك كوشتن و ته‌عدالێكراوان و 
ته‌عداكه‌ر و زۆر شتی ورد وردی كۆمه‌ڵایه‌تیی تریش. به‌ڵام نابێ ئه‌وه‌شمان له‌بیرچێت 
كه‌ گشت خێزانێكیش بۆی هه‌یه‌ دكتۆری ده‌روونیی خۆی هه‌بێت و ئه‌ندامه‌كانی هه‌مان 
خێزانیش ده‌توانن دكتۆری ده‌روونیی جیاجیان هه‌بێت، ئه‌مه‌ش بۆ ئه‌وه‌ی هه‌ریه‌كه‌ 

به‌ئاره‌زووی خۆی و بێڕاڕایی شته‌ تاكی و كه‌سییه‌كانی خۆی باس بكات.
ئه‌وه‌بوو  ئامانج  وترا،  له‌ خاڵی دوودا  ئه‌و چه‌ند سه‌رنجه‌ی لایسه‌ره‌وه‌، كه‌  له‌ڕێگای 
بڵێین: دامه‌زراوه‌كانی كۆمه‌ڵگه‌ی گه‌نده‌ڵ )خێزان، قوتابخانه‌، دادگا، ئاسایش و..هتد( 
نه‌ریته‌  ئه‌و  نییه‌ و  به‌ شیكه‌ره‌وه‌ی ده‌روونیی و پزیشكی ده‌روونییه‌وه‌  په‌یوه‌ندییان 
ته‌ندروستییه‌ش له‌و دامه‌زراوانه‌دا باو نییه‌ به‌وچاوه‌وه‌ ناڕواننه‌‌ منداڵ، قوتابیی، كارمه‌ند، 

كارگێڕ و فه‌رمانبه‌ران. هۆی بنه‌ڕه‌تییش له‌م  ڕوه‌وه‌ ئه‌وه‌یه‌ كه‌ له‌لایه‌ك ئه‌و دامه‌زراوانه‌ 
له‌سه‌ر بناغه‌ی دانهێنان به‌ تاكبوون دروست نه‌بوونه‌ و له‌لایه‌كی تریش تاكی ده‌روونیی 
و حاڵه‌تی ده‌روونیی بۆ ئه‌م دامه‌زراوانه‌ بابه‌تی تێڕامان نییه‌، چونكه‌ له‌كۆتاییدا ئه‌م 
دامه‌زراوانه‌ هیچیان نییه‌ له‌ته‌ك ده‌رووندا بیكه‌ن. بۆ ئه‌م دامه‌زراوانه‌ ده‌روون  ڕێگر 
نییه‌ له‌به‌رده‌م ژیانی تاك و دروستكه‌ری هیچ ئاماژه‌)سیمتۆم( ێكیش نییه‌. واته‌ ئه‌م 
مه‌ترسیی  و  كاریگه‌ربێ  ئه‌وه‌نده‌  تاكدا  ژیانی  له‌  ده‌روون  ناچن  ئه‌وه‌  بۆ  دامه‌زراوانه‌ 
شتی گه‌وره‌شی لێناكرێت. خۆپیشاندانه‌كانیش ده‌ریخست تاك له‌بری ئه‌وه‌ی یارمه‌تی 
بدرێت و تاكی ساغ له‌ كۆمه‌ڵگه‌ له‌ تاكی ناساغ جیاكرێته‌وه‌، تاك خه‌ڵتانی خوێن 
ده‌كرێ و ئاسایش و دامه‌زراوه‌ یاساییه‌كان ده‌بن به‌ مۆڵگه‌ی كه‌سانێكی پسیكۆپات و 
سۆسیۆپاتی ترسناك. ئاسایش كه‌ لای ئێمه‌ بووه‌ به‌ داڵده‌ بۆ كه‌سی ناحه‌ز و داخله‌دڵ 
و  ڕابردوو ناساغ، پرسیار له‌سه‌ر باری ته‌ندروستییان ناكرێ و ئه‌وی بۆ دامه‌زراوه‌كان 
گرینگه‌ ئه‌وه‌یه‌ كه‌ ئه‌و جۆره‌ كه‌سانه‌ی ده‌بن به‌ ئاسایش پێویسته‌ سه‌رۆك په‌رستبن و  

ڕابردووی سیاسییشیان گومانلێكراو نه‌بێت.
تراژیدیای وه‌ك  له‌  ڕیز  نه‌وه‌ی یه‌ك   3.تاكه‌كانی كۆمه‌ڵگه‌ی كوردیی هاوچه‌رخ كه‌ 
مه‌هابادن، پێویستییه‌كی زۆریان به‌ چاودێریی ده‌روونیی ئاست جۆراوجۆره‌، چونكه‌ 
زانستی شیكردنه‌وه‌ی ده‌روونیی له‌ماوه‌ی 40 ساڵی  ڕابردوودا به‌ گه‌لێ گۆڕانی مێتۆدییدا 
ئه‌مڕۆ  به‌ڵام  بیستووه‌،  ده‌روونیی  شیكردنه‌وه‌ی  ته‌نیا  خه‌ڵك  ئێمه‌  لای  تێپه‌ڕیووه‌. 
له‌ڕاستیدا له‌ كۆمه‌ڵگه‌ تازه‌كانی  ڕۆژئاوادا، كه‌ كه‌وتوونه‌ته‌ ژێر زه‌بری كاریگه‌رییه‌كانی 
ته‌كنه‌لۆژیای زانیاریی نوێووه‌، شیكردنه‌وه‌ی ده‌روونیی لقوپۆپێكی زۆری لێبووه‌ته‌وه‌ و  
ڕۆژانه‌ هه‌وڵ ده‌درێت نه‌خۆشه‌ ده‌روونییه‌كان له‌ ژووه‌ره‌كانی نه‌خۆشخانه‌ ده‌روونییه‌كان 
بۆ  پۆل سه‌فه‌ریان  به‌  یان  و  شانۆكان  و  سینه‌ما  و  باخچه‌  ببرێنه‌  و  دوورخرێنه‌وه‌ 
كه‌ناره‌كانی ده‌ریا و بۆ شوێنه‌ سه‌یر و سه‌مه‌ره‌كان بۆ سازكرێت، به‌ڵام ئه‌مه‌ش گرێدراوه‌ 
به‌ ئابووریی و بودجه‌ی ته‌ندروستیی ئه‌و كۆمه‌ڵگه‌  ڕۆژئاواییانه‌وه‌. چونكه‌ ئاوادانه‌وه‌ی 
گشت كۆمه‌ڵگه‌  ڕۆژئاواییه‌ نوێكان له‌ ته‌ندروستیی تاكه‌كانی كۆمه‌ڵ وه‌ك یه‌ك نییه‌ 
و له‌  ڕاگه‌یاندنه‌كاندا هه‌میشه‌ مشتوومڕی تووندی له‌سه‌ره‌. ئه‌ڵبه‌ته‌ هوشیاریی تاك 
له‌م كۆمه‌ڵگایانه‌ و  ڕاستگۆیی مێدیاكان له‌م  ڕوه‌وه‌ یارمه‌تیده‌رێكی باشن بۆ به‌رده‌وام 
گفتووگۆ كردنی بودجه‌ی ته‌ندروستیی و په‌روه‌رده‌ و باشتركردنی دۆزی نه‌خۆشخانه‌ و 
خزمه‌تگوزارییه‌ ته‌ندروستییه‌كان. بۆیه‌ له‌ هه‌ڵبژاردنه‌كاندا ئه‌م لایه‌نه‌ هه‌میشه‌ زۆرترین 

سه‌رنجی ده‌خرێته‌سه‌ر و بایه‌خی سیاسییه‌كانیش به‌م لایه‌نه‌ و به‌وه‌ی درووستبوونی تاكی 
به‌په‌روه‌رده‌ و به‌ته‌ندرووست به‌ قازانجی گه‌وره‌ی كۆمه‌ڵگه‌ و مرۆڤایه‌تی ده‌گه‌ڕێته‌وه‌، 
ئاڕاسته‌ی هه‌ڵبژاردنه‌كان ده‌گۆڕێت. هه‌موو ئه‌وانه‌ش له‌سه‌ر ئه‌و بناغه‌یه‌ ده‌كرێن كه‌ 
كه‌مكردنه‌وه‌ی نه‌خۆشییه‌ ده‌روونیی و كۆمه‌ڵایه‌تیی و كێشه‌ سیاسیی و فیزیاییه‌كانی 
تاك  ڕه‌نگدانه‌وه‌ی گه‌وره‌ی به‌سه‌ر گشت دامه‌زراوه‌كانی كۆمه‌ڵگه‌وه‌ هه‌یه‌ و وه‌كیتریش 
بۆ بنه‌بڕكردنی هه‌لپه‌رستیی و مشه‌خۆریی و تاوانسازیی و توندوتیژیی و بێهیوایی له 

ناو خه‌ڵكدا یارمه‌تیده‌رێكی باشن.
لێوانلێوه‌  كۆمه‌ڵگه‌كه‌مان  ئه‌وه‌وه‌  به‌هۆی  كه‌  گه‌نده‌ڵ  كۆمه‌ڵگه‌ی  خه‌ڵكی  4.ئێمه‌ی 
كۆمه‌ڵگه‌مان  تاكه‌كانی  سیاسیی  نائاگایی  پێویسته‌  ده‌روونناسێكمان  به‌دكاریی،  له‌ 
به‌  پێویستیمان  بدرێت  ئه‌نجام  ئه‌وه‌ی  بۆ  شیكردنه‌وه‌یه‌  ئه‌م  به‌ڵام  شیكاته‌وه‌.  بۆ 
چونكه‌  هاوچه‌رخه‌كان.  مێتۆده‌  له‌سه‌ر  ڕاهاتووه‌  و   شاره‌زا  ده‌روونیی  شیكه‌ره‌وه‌ی 
و  ناوزه‌دكه‌ن  نه‌خۆش  وه‌ك  خۆیان  ئاماده‌نین  ئێمه‌  كۆمه‌ڵگه‌ی  سیاسییه‌كانی  تاكه‌ 
به‌  كه‌ خۆیان  وه‌رگرتووه‌  و ستاتۆسی  ڕه‌خساوه‌  به‌جۆرێ   كۆمه‌ڵایه‌تییشیان  دۆزی 
ساغترین و به‌ته‌ندروستترین كه‌سی كۆمه‌ڵگه‌ ده‌زانن، به‌ڵام له‌ڕاستیدا ئه‌مه‌ به‌و شێوه‌یه‌ 
نییه‌ و تاكی سیاسیی گه‌نده‌ڵی كورد و تاكی ڕۆشنبیریی گه‌نده‌ڵی كورد، سه‌رچاوه‌ی 
زۆر  به‌شێكی  سه‌رچاوه‌ی  یان  گه‌نده‌ڵن،  كۆمه‌ڵگه‌ی  ده‌روونییه‌كانی  كێشه‌  له‌  گه‌لێ 
له‌وێدایه‌  لێره‌دا  گرفته‌كه‌  به‌ڵام  ناوبراون.  كۆمه‌ڵگه‌ی  تاكی  ده‌روونییه‌كانی  كێشه‌  له‌ 
و  لاواز  كۆمه‌ڵگه‌یه‌ش  ئه‌م  مێدیای  ئه‌مجار  و  گه‌نده‌ڵ  كۆمه‌ڵگه‌ی  دامه‌زراوه‌كانی  كه‌ 
ناكاریگه‌ره‌، ئه‌گینا ده‌یتوانی ببێت به‌  ڕه‌قیب به‌سه‌ر ئه‌و نه‌خۆشانه‌وه‌ و په‌یتا په‌یتا 
په‌لكێشی نه‌خۆشخانه‌ و دواتر دادگاشیان بكات. چونكه‌ سیاسییه‌ك یان  ڕۆشنبیرێكی 
ده‌روون نه‌خۆش، سه‌ره‌تا پێویسته‌ به‌ته‌ندروست بكرێت، واته‌ تیمار بكرێت، ئه‌مجار 

په‌لكێشی دادگا بكرێت، نه‌ك به‌پێچه‌وانه‌وه‌.
5.له‌به‌رئه‌وه‌ی بوونی كه‌سی سایكۆ )ده‌روونیی( و دواتر ده‌رووننه‌خۆش له ناوماندا 
و  له‌گه‌شه‌كردندایه‌  زانیارییه‌كان  و  ئابووریی  و  كۆمه‌ڵایه‌تیی  گۆڕانكارییه‌  ئاكامی  له‌ 
له‌لایه‌كی تر له‌به‌ر ئه‌وه‌ی كه‌سی كورد هه‌میشه‌ له‌نێوان دوو شێوه‌ كۆمه‌ڵگا و مێنتالیتێ 
ئاكاردایه‌، واته‌ پایه‌ك له‌ كوردستان و  )خووڕه‌وشت( و دوو جۆر له‌ ترادیسیۆن و 
پایه‌ك له‌ ئه‌وروپا، پایه‌ك به‌ره‌و گرووپگه‌رایی و پاكه‌ی تر به‌ره‌و خۆلیبراڵكردن، پایه‌ك 
له ناو ئه‌ندێشه‌هایه‌كی ده‌سته‌جه‌معیی و ئه‌ویتریان له ناو گۆڕه‌پانی تاكه‌ جه‌معیی، 

هه‌روه‌ها پایه‌ك له ناو حیزبایه‌تیی و بیرته‌سكیی و پاكه‌ی تر له ناو بیرگه‌رایی گڵوباڵ 
و  ڕادیكاڵ، ئه‌م لایه‌نانه‌ وایانكردووه‌ كه‌سی كورد دووچاری دوانه‌یی و دووكه‌سیی و 
په‌رتیی ده‌روونیی بێت. به‌ڵام ده‌كرێ ئه‌وه‌ش بووترێت كه‌ باس له‌م دیارده‌یه‌ )دیارده‌ی 
دروستبوونی سایكۆ-ده‌روون نه‌خۆش-( له‌ كۆمه‌ڵگه‌ی گه‌نده‌ڵدا پێویسته‌ له‌ په‌یوه‌ندیی 
به‌  په‌یوه‌ندیی  له‌  باوه‌كه‌ی  به‌واتا  یان  كۆمه‌ڵگه‌،  فكریی  و  سیاسیی  بارودۆخی  به‌ 
دۆزی هزری سیاسیی و ڕۆشنبیرییه‌وه‌، به‌رباسخرێت. چونكه‌ خه‌ڵك له‌ كۆمه‌ڵگه‌یه‌كی 
له‌و جۆره‌ كه‌ به‌زۆریی زه‌لیلی ده‌ستی دیارده‌ی گه‌نده‌ڵییه‌ وه‌ك له‌ شتێكی تر، ئه‌م 
دیارده‌یه‌ تابڵێیت مانای بۆ دروستكردنی ناسازیی مافیی و یاسایی و نالێوه‌شاوه‌یی له‌ 
كاری سیاسیی و ڕۆشنبیریی له‌ كۆمه‌ڵگه‌دا ده‌بێت و، به‌دڵنیاییه‌وه‌ ئه‌وه‌ش دونیایه‌ك 
كێشه‌ی ده‌روونیی و هه‌ستیی و عه‌قلیی بۆ خه‌ڵكی ئه‌م كۆمه‌ڵگه‌یه‌ دروست ده‌كات. 
بۆیه‌ تاكی ده‌روونیی كۆمه‌ڵگه‌ی گه‌نده‌ڵ تایبه‌ت و جودایه‌ و ناشێ به‌هه‌مان چڕوی تاكی 
ده‌روونیی  ڕۆژئاوایی ته‌ماشا بكرێت، كه‌ ئه‌م تاكه‌  ڕۆژئاواییه‌ بمانه‌وێ و نه‌مانه‌وێت 
له‌ژێر كاریگه‌ریی زه‌بری زانستیی نوێ دایه‌. بۆیه‌ ئێمه‌ وایبۆده‌چین له‌م حاڵه‌تانه‌دا 
بۆ باس له‌ بوونی دیارده‌ی دروستبوونی تاكی ده‌رووننه‌خۆش له‌ كۆمه‌ڵگه‌ی گه‌نده‌ڵدا 
ده‌شێ له‌ڕیزی كه‌سانی سیاسیی و  ڕۆشنفكرانه‌وه‌ سه‌ركه‌وین و وێنه‌ و تارماییه‌كانیان 
بكه‌ین،  باری په‌شێویی و هیلاكیی ده‌روونییان ده‌ستنیشان  و  دیاركه‌ین  ورده‌  ورده‌ 
دواتر شۆڕبینه‌وه‌ ناو ده‌ره‌وه‌ی ئه‌م بازنه‌یه‌ و كه‌س و توێژ و تاقم و چینه‌كانی تر 
به‌سه‌ركه‌ینه‌وه‌. چونكه‌ گه‌نده‌ڵیی ئه‌وه‌نده‌ی خایاند و ئه‌وه‌نده‌ش شاردرایه‌وه‌ و سوودی 
لێوه‌رگیرا، له‌ئاكامی ئه‌وه‌شدا له‌شكرێ له‌ ده‌روون ناساغ و تاكی نا- ته‌ندوروست له‌ گشت 
شوێنێكی كۆمه‌ڵگه‌دا هاتۆته‌كایه‌وه‌. بۆیه‌ بۆ له‌مه‌ولا كۆمه‌ڵگه‌ی كورد زۆر ئاساییه‌ چه‌ند 
جۆرێ له‌ كه‌سی ده‌روونبیماری هه‌بێت و هه‌روه‌ها له‌ئاكامی هاتنه‌ده‌ره‌وه‌ی به‌لێشاوی 
مامۆستا،  لبیرال،  )حیزبی،  ئه‌ورووپا  بۆ  چینه‌كانه‌وه‌  و  توێژ  هه‌موو  له‌  كوردیش 
كاسبكار، هونه‌رمه‌ند، شێخ، نه‌خوێنده‌وار و ئه‌كادیمیكار و.....( و ئاماده‌بوونیان بۆ 
ژیان به‌سه‌ربردن له‌ كۆمه‌ڵگه‌هایه‌كی ته‌واو جیا له‌  ڕووی فیكریی و خووڕه‌وشت و ئایین 
و ئیتنییه‌وه‌، گومان ناكه‌ین كه‌ ئێستا لێره‌ و له‌وێ خاوه‌نی  ڕیزێ مرۆڤی نا-تاكجۆری 

ده‌روونبیماری كورد نه‌بین.
ئه‌وه‌  قاتی  چه‌ندین  وێرانه‌،  گه‌نده‌ڵدا  كۆمه‌ڵگه‌ی  له‌  پ��ه‌روه‌رده‌  سێسته‌می  6.چه‌ند 
سێسته‌می ته‌ندروستیش وێرانه‌. دڵنیام بودجه‌ی وه‌زاره‌تی ڕۆشنبیریی یان په‌روه‌رده‌ 

گه‌لێ له‌ بودجه‌ی وه‌زاره‌تی ته‌ندروستیی به‌رزتره‌. ئه‌مه‌ش به‌دڵنیاییه‌وه‌ مانایه‌كی زۆری 
بۆ به‌رزبوونه‌وه‌ی  ڕێژه‌ی ده‌روونناساغی له‌ كۆمه‌ڵگه‌ و بڵاوبوونه‌وه‌ی نا-ته‌ندروستیی 
ده‌روونیی له ناو دامه‌زراوه‌كان و كایه‌ سه‌ره‌كی و چالاكه‌كاندا هه‌یه‌. له‌به‌ر ئه‌وه‌ش كه‌ 
بواری  ڕاگه‌یاندن، قوتابخانه‌، نێوه‌ندی ئه‌كادیمیی و  ڕێكخستنه‌كانی حیزب و یان 
خێزان و دائیره‌كانی ده‌وڵه‌ت باوه‌ڕیان به‌ ده‌روونناسیی و هوشیاریی ته‌ندروستیی نییه‌، 
ناتوانن له‌و كێشه‌ نوێیانه‌ بگه‌ن كه‌  ڕۆژانه‌ به‌رۆكی تاكی كۆمه‌ڵگه‌ی گه‌نده‌ڵی كوردیی 
ده‌گرێت. چونكه‌ دامه‌زراوه‌كان كه‌ شوێنی تاكن، نه‌ باوه‌ڕیان به‌ دروستبوونی تاكه‌ و نه‌ 
له‌ ده‌روونیی تاكیش ده‌كۆڵنه‌وه‌. بۆیه‌ كاتێ بودجه‌ی یان خه‌رجیی وه‌زاره‌تی ڕۆشنبیریی 

له‌ لوتكه‌دا ده‌بێت، له‌ گه‌نده‌ڵیی زیاتر شتێكی ئه‌وتۆ به‌رهه‌م ناهێنێت.
7.كۆمه‌ڵگه‌ی تازه‌ی كوردستان، مه‌به‌ست كۆمه‌ڵگه‌ی پاش  ڕاپه‌ڕین، پێویستی به‌ 
سیكۆتێڕاپی)چاره‌سه‌رسازیی ده‌روونیی(ه‌كی زۆر هه‌یه‌. ئه‌م كۆمه‌ڵگه‌یه‌ له‌به‌رئه‌وه‌ی 
چه‌ندین ده‌یه‌یه‌، به‌درێژایی وتاری ناسیۆنالیزمی كوردیی، ژێرده‌ست و لاواز و بێده‌ره‌تان 
كۆمه‌ڵگه‌ی  كاریگه‌رییه‌كانی  ناو  كه‌وتۆته‌  كتوپڕ  ئێستاش  و  ده‌كرێت  ناسنامه‌  بێ  و 
زانیاریی نوێی  ڕۆژئاواوه‌، كانیاوێكه‌ له‌ كێشه‌ كۆمه‌ڵایه‌تیی و كولتووریی و ده‌روونییه‌كان. 
بۆیه‌ ئه‌م كۆمه‌ڵگه‌یه‌ پێویستییه‌كی زۆری به‌ ده‌روونناس و جۆره‌كانی تری پسپۆڕییه‌ له‌ 
بواری ده‌روون، له‌وانه‌: تێڕاپیست )چاره‌سه‌رساز، بێبه‌كاربردنی ده‌رمان(، سیكیاتریست 
)شیكه‌ره‌وه‌ی ده‌روونیی(، سیكۆتێڕاپێست )پزیشكی ده‌روونیی چاره‌سه‌رساز( و ..هتد. 
گومانیشی ناوێت كه‌ هه‌ریه‌ك له‌م به‌شانه‌ به‌جۆرێك و له‌سه‌ر شێواز و مێتۆدێك كار 
بۆ دۆزینه‌وه‌ و چاره‌سه‌ركردنی نه‌خۆشییه‌ ده‌روونییه‌كانی تاك ده‌كه‌ن. واته‌ هه‌ربه‌شه‌ 
و له‌سه‌ر  ڕه‌وتێ له‌  ڕه‌وته‌كانی زانستی ده‌روونیی ده‌یه‌وێت خۆی له‌و كێشه‌ بووناوی 
و په‌یوه‌ندییانه‌ نزیك بكاته‌وه‌ كه‌ ئه‌و كێشه‌ ده‌روونییانه‌یان له‌ كه‌سه‌ نه‌خۆشه‌كه‌دا 
دروستكردووه‌ و، ئه‌ڵبه‌ته‌ هه‌ندێ له‌و به‌شانه‌ پشت به‌ چاره‌سه‌رسازیی ده‌به‌ستن و 
خۆیان له‌ ده‌رمانسازیی دوور ده‌خه‌نه‌وه‌ و به‌شێكیشی پشت به‌ ده‌رمان و یان  ڕێگای 
جومناستیك و هه‌ندێ وه‌رزشی فیزیایی و جه‌سته‌یی و زه‌ینی ده‌به‌ستن. واته‌ كاری 
سیكۆتێڕاپی گه‌لێ فۆڕمی هه‌یه‌، هه‌ر له‌ فۆڕمی بایه‌خدان به‌لایه‌نی ئاگایی و نائاگایی 
نه‌خۆشه‌وه‌ تاده‌گاته‌ ئه‌و فۆڕمانه‌ش كه‌ نه‌خۆش ئه‌خاته‌ ژێر چاره‌سه‌ری تره‌وه‌، تا بایه‌خ 
به‌توانای هزریی و هه‌ستیی نه‌خۆش بدرێت، جائه‌وه‌ له‌ڕێگای چاره‌سه‌ری پزیشكییه‌وه‌ 

بێت یان غه‌یره‌ پزیشكی.

8.ئاشكرایه‌ كه‌ له‌ كۆمه‌ڵگه‌ی گه‌نده‌ڵ “”رۆشنبیریی ته‌ندروستیی”” بابه‌تی باس نییه‌ 
و سه‌ختیی ژیان وای له‌ تاكی ئه‌م كۆمه‌ڵگه‌یه‌ كردووه‌ كه‌ خه‌یاڵی ته‌نیا لای كاركردن 
بێت و ئاگای له‌ تێچوون و كڕینه‌كانی بێت. بۆیه‌ له‌م جۆره‌ كۆمه‌ڵگایانه‌دا، له‌به‌رئه‌وه‌ی 
ته‌وژمی گه‌نده‌ڵیی ئیداریی و سیاسیی ئه‌وه‌نده‌ كاریگه‌ر و زه‌فه‌ربه‌ره‌، مرۆڤ ناكارێ 
ڕووی  له‌   ئه‌وه‌ش  سه‌ر  ناپه‌رژێته‌  هه‌روه‌ها  و  بكاته‌وه‌  حه‌وانه‌وه‌  و  پشوو  له‌  بیر 
ته‌ندروستییه‌وه‌ بایه‌خ به‌ جه‌سته‌ی خۆی بدا و  ڕاگه‌یاندنه‌كانیش له‌به‌رئه‌وه‌ی دیسانه‌وه‌ 
بێئاگان له‌ ڕۆشنبیریی ته‌ندروستیی و خۆشیان قوربانیی ئه‌و گه‌نده‌ڵییه‌ ئیداریی و 
سیاسیی و ڕۆشنبیرییه‌ن كه‌ كۆمه‌ڵگه‌ی ته‌نیوه‌ته‌وه‌، بۆیه‌ نازانن و ناتوانن هوشیاریی 
له‌سه‌ر چۆنییه‌تی پاراستنی له‌ش و به‌رزكردنه‌وه‌ی  ڕاده‌ی ڕۆشنبیریی ته‌ندروستیی 
بڵاو بكه‌نه‌وه‌.له‌به‌رئه‌وه‌ی نووسینه‌  ڕۆژنامه‌وانییه‌كانیش به‌زۆریی سه‌رقاڵی وتنن له‌سه‌ر  
ڕووداوه‌ سیاسییه‌كان و هه‌ڵسه‌نگاندنی تێكسته‌ ئه‌ده‌بیه‌كان، بۆیه‌ هیچ  ڕۆژنامه‌وانێ 
خه‌یاڵی بۆ ئه‌وه‌ ناچێت چه‌ند دێڕێك له‌سه‌ر چۆنییه‌تی خواردنی ژه‌مه‌كان )قاوه‌تی، 
خواردنی نیوه‌ڕۆ و ئێواره‌( بنووسێت و ئه‌وه‌  ڕوونكاته‌وه‌ چی باشه‌ بخورێت و چیش 
خراپه‌ نه‌خۆرێت. چونكه‌  ڕۆژنامه‌وانه‌ ئازیزه‌كانمان ته‌نیا خه‌یاڵیان لای سازدانی لێدوانه‌ 
 ،””140 “”م��اده‌ی  هه‌رێم””،  “”بودجه‌كه‌ی  ده‌س��ه‌ڵات””،  و  “”ڕۆشنبیریی  له‌سه‌ر 
ئه‌دۆنیس  نموونه‌  بۆ  ئه‌ده‌بیی،  تێكستی  وه‌رگێڕانی  یان  ئه‌نفالچییه‌كان””  “”دادگای 

به‌حاڵ بدوێت له‌ پاش خوێنه‌ری عه‌ره‌بیی خوێنه‌ری كوردیی لێبه‌ئاگادێت.
ئه‌مه‌و ئه‌و هوشیارییه‌ش له ناو خه‌ڵكی كۆمه‌ڵگه‌ی گه‌نده‌ڵدا بوونی نییه‌ كه‌ تێمای 
“”ته‌ندروستیی تاك”” ده‌كارێ خۆی له‌قه‌ره‌ی مه‌سه‌له‌ كۆمه‌ڵایه‌تیی و كولتوورییه‌كانیش 
بدا، بۆ نموونه‌ په‌روه‌رده‌ی منداڵ و په‌یوه‌ندیی منداڵ به‌ دایك و باوك دواتر په‌یوه‌ندیی 
منداڵ به‌ ده‌ره‌وه‌ی ماڵه‌وه‌، واته‌ منداڵ له‌ قوتابخانه‌ و گه‌ڕه‌ك و شوێنه‌ تایبه‌ت و 
گشتییه‌كانی تر.  ڕاسته‌ مافی په‌روه‌رده‌یی دایك و باوك به‌سه‌ر منداڵه‌وه‌ دیارده‌یه‌كی 
توانای  دایكانه‌ی  و  باوك  ئه‌و  بۆنموونه‌  به‌دواوه‌یه‌،  كێشه‌ی  به‌ڵام  ئونیڤێرساڵه‌، 
ئه‌وه‌یان تیانییه‌ ببن به‌ باوك و دایك، گه‌وره‌ترین كێشه‌ له‌ په‌یوه‌ندییه‌كانیاندا له‌ته‌ك 
منداڵه‌كانیاندا به‌جێدێڵن، مه‌به‌ستمان زۆرێ له‌ باوك و دایكه‌كان ئه‌و شیاوییه‌یان تیانییه‌ 
وه‌ك باوك و دایك ته‌ماشاكرێن، جا ئه‌وه‌ په‌یوه‌ندیی به‌لایه‌نی په‌روه‌رده‌یی ئه‌و باوك و 
دایكانه‌وه‌ هه‌بێت یان به‌ لایه‌نی باری ته‌ندروستیی - ده‌روونیی ئه‌م باوك و دایكانه‌وه‌، 
بۆیه‌ ده‌بێت شوێنی تایبه‌ت و دامه‌زراوه‌ی تایبه‌ت ئه‌م شتانه‌ بكات و خه‌ڵك له‌سه‌ر ئه‌وه‌ 

په‌روه‌رده‌كه‌ن و  ڕابێنن كه‌ بایه‌خ به‌و منداڵانه‌ بده‌ن كه‌ باوك و دایكێكی ده‌روونبیمار، 
یان هه‌ڵه‌یان هه‌یه‌. ئه‌مه‌ش به‌خۆی په‌یوه‌ندییه‌كی زۆری به‌  ڕاده‌ی هوشیاریی ده‌روونیی 
و ته‌ندروستیی تاكه‌وه‌ هه‌یه‌ كه‌ چۆن ئه‌م تاكه‌ بكارێ خۆی بناسێ )ده‌روونی خۆی 

بناسێ( و خۆی )ده‌روونی خۆی( له‌ ویتر )له‌ ده‌روونی ئه‌ویتر( جیاكاته‌وه‌.
9.یه‌ك له‌و خاڵانه‌ی زێده‌ بایه‌خداره‌ لێره‌دا ئاماژه‌ی بۆ بكرێت ئه‌وه‌یه‌، كه‌ گه‌لێ مرۆڤی 
تازه‌ی كورد وه‌ك باقی مرۆڤه‌كانی تری سه‌رده‌م نازانێ نه‌خۆش و ماندوو و په‌رته‌، 
هه‌روه‌ها له‌وه‌ به‌ئاگا نییه‌ كه‌ پێویستی به‌ چاره‌سه‌ره‌ و ده‌بێ تیماركرێ. بۆیه‌ له‌م  
ڕوه‌وه‌ شیكه‌ره‌وه‌ ده‌روونییه‌كانی كورد گه‌لێ كێشه‌ و به‌ربه‌ستیان دێته‌ڕێ تائه‌و دیتنه‌ 
لای كه‌سی نه‌خۆشی كورد دروسكه‌ن كه‌ نه‌خۆشه‌ و پێویستی به‌ تیمارسازیی ده‌روونیی 

هه‌یه‌.
10.لایسه‌ره‌وه‌ش وتمان كۆمه‌ڵگه‌ی گه‌نده‌ڵ كۆمه‌ڵگه‌ی تاك نییه‌ و به‌ڵكو كۆمه‌ڵگه‌ی 
گشته‌ و ئه‌مه‌ش به‌خۆی واده‌كا تاك تیا شێوێنراو و بێئه‌درێس بێت، ئه‌مه‌ش دیسانه‌وه‌ 
له‌لایه‌ن خۆیه‌وه‌  ڕه‌نگدانه‌وه‌ی ترسناكی له‌سه‌ر بوونه‌وه‌رهایه‌كی وه‌ك منداڵ و ئافره‌ت 
و دواتر نووقسان و شێت و په‌ككه‌وته‌ و پیر و به‌ساڵاچوو زۆربێت. بۆیه‌ ئه‌وده‌مه‌ی تاك 
له‌ كۆمه‌ڵگه‌دا ون ده‌بێ، ئه‌و ده‌مه‌ی شوێنێ نییه‌ بۆ خود، ئه‌وا منداڵ و ئافره‌ت و پیر 
له‌م لایه‌نه‌وه‌ زۆرترین زیانیان لێده‌كه‌وێت، چونكه‌ ئه‌مانه‌ له‌ بنه‌ڕه‌تدا له‌ كه‌سه‌ لاواز و 
فه‌رامۆشكراوه‌كانی كۆمه‌ڵگه‌ن، كۆمه‌ڵگه‌ی گه‌نده‌ڵ. هه‌روه‌ها كاتێ كۆمه‌ڵگه‌ی ناوبراو 
ته‌نیا تاكێك و ته‌نیا ژێنده‌رێ )ڕه‌گه‌زێ( له‌ كۆمه‌ڵگه‌دا دیار و به‌رچاویی ده‌كات، كه‌ 
ئه‌وه‌ش  ڕه‌گه‌زی پیاوه‌، به‌مه‌ زۆرترین نا-دادپه‌روه‌ریی ژێنده‌ریی و فیزیایی به‌رهه‌مدێنێ، 
چونكه‌ ئه‌م جۆره‌ كۆمه‌ڵگه‌یه‌ مانه‌وه‌ی به‌ هه‌ندێ شته‌وه‌ گرێدراوه‌، یه‌ك له‌وانه‌ ئه‌وه‌یه‌ 
كه‌ ئه‌م كۆمه‌ڵگه‌یه‌ تاك سڕه‌وه‌یه‌ )مه‌به‌ست سڕینه‌وه‌یه‌(و،ئه‌ویتریش ئه‌وه‌یه‌ كه‌ ئه‌م 
كۆمه‌ڵگه‌یه‌ زه‌قكه‌ره‌وه‌ی ژێنده‌ری پیاویشه‌، بۆیه‌ كاتێ ئه‌م كۆمه‌ڵگه‌یه‌ دان به‌ تاكدا 
ده‌نێت ته‌نیا دان به‌ تاكی گه‌وره‌ و ژێنده‌ری پیڕودا ده‌نێت، له‌مبه‌ینه‌دا دیسانه‌وه‌ منداڵ 
و ئافره‌ت زه‌ره‌رمه‌ندن. چونكه‌ گشت بڕیاره‌كان له ناو داموده‌زگاكاندا له‌پشت منداڵ و 
ئافره‌ته‌وه‌ داده‌ڕێژرێن.  ڕاسته‌  ڕێژه‌ی فه‌رمانبه‌ری ئافره‌ت له‌ كۆمه‌ڵگه‌ی گه‌نده‌ڵدا له‌ 
زیادبوونه‌، به‌ڵام ئه‌م به‌رزبوونه‌وه‌یه‌ هیچی له‌ جه‌وهه‌ری چه‌وسانه‌وه‌ و تووندوتیژییه‌كان 
نه‌گۆڕیوه‌، چونكه‌ ته‌ووژمی گه‌نده‌ڵییزم هه‌روه‌ها لكانی كۆمه‌ڵگه‌ی گه‌نده‌ڵ به‌ كۆمه‌ڵگه‌ی 
دیگیتاڵه‌وه‌ وایكردووه‌ چه‌وسانه‌وه‌ و توندوتیژییه‌كان ئاڕاسته‌ و  ڕه‌وتی تر وه‌رگرن. 

بۆیه‌ ونبوونی هوشیاریی ته‌ندروستیی و نه‌بوونی شوێنێ بۆ شیكردنه‌وه‌ی ده‌روونیی له‌ 
كۆمه‌ڵگه‌ی گه‌نده‌ڵدا زۆرترین كاریگه‌ریی نێگه‌تیڤانه‌ له‌سه‌ر ئافره‌ت و منداڵ به‌جێدێڵێت. 
ئه‌مه‌و له‌ كۆمه‌ڵگه‌ی گه‌نده‌ڵی كوردییدا تا ئێستا ئه‌و نه‌ریته‌ ده‌یخوا كه‌ “”به‌رخی نێر بۆ 
سه‌ربڕین باشه‌“” ئه‌م دیتنه‌ وایكردووه‌ نێر )پیاو- كوڕ( بكرێ به‌ هێمایه‌ك بۆ ئه‌وپه‌ڕی 
له‌شساغی و هی ئه‌وه‌ نه‌بێت نه‌خۆش كه‌وێ یان نه‌خۆشه‌، بۆیه‌ به‌چاوێكه‌وه‌ ته‌ماشای 
ده‌روون و له‌شی نێر ده‌كرێت كه‌ شتێكی پۆڵایین و ئه‌فسانه‌ییه‌، كه‌چی به‌هه‌مان چاوه‌وه‌ 
سه‌یری ده‌روون و له‌شی ئافره‌ت ناكرێ و ئافره‌ت لای ئێمه‌ واته‌ ئه‌و كه‌سه‌ی ده‌روون 
وێران و له‌ش لاوازه‌، بۆیه‌ زۆرجار لای ئێمه‌ مێ وك زه‌عیفه‌ ته‌ماشا ده‌كرێ، ئه‌مه‌ش 
مانای ئه‌وه‌یه‌ كه‌ ئه‌و زه‌عیف و لاوازه‌ و به‌رگه‌ی هه‌مووشتێ ناگرێت. ئه‌مه‌ش به‌ڵگه‌یه‌كی 
تره‌ له‌سه‌ر ئه‌وه‌ی ونبوونی تاك، داننه‌هێنان به‌ ده‌روونی تاك له‌ كۆمه‌ڵگه‌ی گه‌نده‌ڵدا 
وه‌ك یه‌ك كاریگه‌ریی ناخاته‌وه‌ و دادپه‌روه‌ریش له‌ بڵاوبوونه‌وه‌ی كاریگه‌رییه‌كاندا نییه‌.
به‌ڵام له‌ حاڵه‌تی كۆمه‌ڵگه‌ی ئێمه‌دا, واته‌ بۆ ئه‌وه‌ی شیاویی له‌به‌رده‌م دانهێنان له‌لایه‌ك 
به‌ كێشه‌ی ده‌روونیی و ئه‌مجار به‌ بوونی تاكی ده‌روونیی بهێنرێت، پێویسته‌  ڕه‌چاوی 

چه‌ند سه‌رنجێ بكرێت كه‌ گرینگترینیان ئه‌مانه‌ن:
به‌گشت  كوردییه‌وه‌  مێدیای  له‌میانه‌ی  ڕاگه‌یاندنه‌كانه‌وه‌،  له‌ڕێگای   1.پێویسته‌ 
جۆره‌كانییه‌وه‌، شیاویی له‌به‌رده‌م گفتووگۆكردن له‌باره‌ی گرفتی ده‌روونیی و چۆنییه‌تی 
بوونی تاك له‌ كۆمه‌ڵدا به‌ تاكی ده‌روونیی)سایكۆ( بهێنرێته‌پێشه‌وه‌. واته‌ هه‌نگاوی 
یه‌كه‌م بریتییه‌ له‌ په‌خشكردنی هوشیاریی و زانیاریی له‌باره‌ی ده‌روونی تاك و چۆنییه‌تی 
توشبوونی ئه‌م تاكه‌ به‌ كێشه‌ ده‌روونییه‌كانه‌وه‌ و ئه‌مجار چۆنیه‌تی ناسینه‌وه‌ی ئاماژه‌كانی 
كێشه‌ی ده‌روونیی لای تاك. گه‌ر ئه‌م هه‌نگاوه‌ نه‌گیرێته‌به‌ر كه‌س ده‌روونبیمار ناناسێته‌وه‌ 
و گشت بواره‌كانی ژیان له‌ كۆمه‌ڵگه‌دا ده‌بێت به‌ شوێنێك بۆ تاكه‌ ده‌روونپه‌شێو و 

هه‌ستناساغه‌كان.
2.ده‌رگا خستنه‌سه‌رپشت له‌ مێدیای كوردییه‌وه‌ بۆ پسپۆڕان له‌بواری ده‌روونیی و له‌ 
شیكه‌ره‌وانی ده‌روونیی بۆ وتن هێنانه‌ پێشه‌وه‌ له‌سه‌ر كێشه‌ ده‌روونییه‌كان. ئه‌م ده‌رگایه‌ 
پێویسته‌ له‌سه‌رخۆ و دادپه‌روه‌رانه‌ بخرێته‌ سه‌رپشت. چونكه‌ ده‌رگای ناوبراو به‌زۆریی 
تیۆریزه‌كه‌ری  وتاربێژی سیاسیی )نه‌ك  زمانه‌وان(،  ئه‌ده‌بیی )نه‌ك  ڕه‌خنه‌گری  بۆ  

سیاسیی( و پیاوانی ئایینی )نه‌ك ئاینناسان( له‌سه‌رپشته‌.
3.هه‌وڵدان بۆ دروستكردنی نه‌وه‌یه‌ك له‌ پسپۆڕان، ئه‌وه‌ش به‌هۆی به‌بایه‌خداركردنی 

به‌شی ده‌روونناسیی و شیكردنه‌وه‌ی ده‌روونیی له ناو لاوان و ده‌رچووانی به‌شی ئاماده‌یی.
4.ڕێگا ئاسانكردن بۆ كاركردنی پسپۆڕان له‌ بواری نه‌خۆشییه‌ ده‌روونییه‌كاندا، ئه‌مه‌ش 
به‌هۆی ئاسانكردنی كردنه‌وه‌ی كلینیكی ده‌روونیی و دامه‌زراندنی نه‌خۆشخانه‌ی ده‌روونیی 

تایبه‌ت و ته‌رخانكردنی پاره‌ بۆ ئه‌م مه‌به‌سته‌.
5.پشتگیریكردنی وه‌زاره‌تی ته‌ندروستیی بۆ هاریكاریكردنی شوێنه‌ ته‌ندروستییه‌كان 
و دابینكردنی ده‌رمان و ئه‌و پێویستییه‌ پزیشكییانه‌ی له‌  ڕێگاكانی چاره‌سه‌ركردنی 

ده‌روونیی به‌كارده‌برێن، وه‌ك ئامرازه‌كانی جومناستیك.
و  پ��ه‌روه‌رده‌  ده‌زگاكانی  له‌نێوان  مه‌عریفی)ئێپستمی(  پردێكی  6.دروستكردنی 
و  په‌روه‌رده‌یی  ڕۆشنبیریی  باری  به‌رزكردنه‌وه‌ی  و  چاودێریكردن  بۆ  ته‌ندروستیی 
ڕۆشنبیریی ته‌ندروستیی تاكه‌ جیاوازه‌كانی كۆمه‌ڵگه‌. هه‌ر ئه‌م جۆره‌  ڕێگایانه‌ش له‌ 
دواینباردا ده‌كارن یارمه‌تیده‌ربن كه‌سی ناساغ له‌ كه‌سی ساغ له‌ كۆمه‌ڵگه‌دا جیاكه‌نه‌وه‌ 
و باشترین هه‌نگاویشه‌ بۆ پاراستنی ئاسایشی نه‌ته‌وه‌ و پاراستنی لاوان له‌وه‌ی نه‌بن به‌ 

قوربانیی كه‌سه‌ پسیكۆپات و سۆسیۆپاته‌كانی كۆمه‌ڵگه‌ی تازه‌ی كوردیی.
سه‌رچاوه‌ و په‌راوێزه‌كان:

)*(. ئه‌م نووسینه‌ به‌شێكه‌ له‌و كتێبه‌ی ئاماده‌یه‌ بۆ چاپكردن له‌ژێرناوی”” هزری 
بزوتنه‌وه‌ی ئایاری 1968 ی پاریس””

و  “”پسیكۆپات  كتێبی  بۆ  لینگ  پێشه‌كییه‌ی سیگڤارد  ئه‌و  باوانه‌  ڕوه‌وه‌  له‌م    .1
سۆسیۆپاته‌كان”” نووسیویه‌تی.

Sigvard Lingh. Psykopater och Sociopater – ett spek-
.trum. Norsborg: Recito, 2010

2.سیاسییش وه‌ك شێف، خاوه‌نكار، وایه‌ و ده‌كرێ به‌ ده‌ردی پسیكۆپاتییه‌وه‌ بگلێت 
به‌تایبه‌ت خاوه‌نكاری شوێنێكه‌ بۆ پراكتیزه‌كردنی ده‌سه‌ڵات و به‌ده‌ست هێنانی پاره‌ 
و دروستكردنی دیل و لاوازكردنی خه‌ڵك، بۆیه‌ داوا ده‌كه‌ین خوێنه‌ر بگه‌ڕێته‌وه‌ سه‌ر 
ئه‌م نووسینه‌ی نووسه‌ری سویدی لارش – ئولۆف تونبرۆس كه‌ له‌سه‌ر پسیكۆپاته‌ 
شێفه‌كان نووسیوییه‌تی و ئه‌مه‌ش له‌گه‌لێ سه‌ره‌وه‌ به‌سه‌ر سیاسییشدا پێڕه‌وده‌بێت كه‌ 

پۆسته‌كانیان شوێنێكن بۆ به‌ده‌ستهێنانی ده‌رامه‌تی گه‌وره‌ و قوودره‌تێكی زۆر:
Lars-Olof Tunbrås. Psykopatiska chefer. Förlag: Lib-

.er,2007

3. لێره‌ خوێنه‌ر ئاگادار ده‌كه‌ینه‌وه‌ كه‌ ته‌ماشاكردنمان بۆ هه‌ندێ له‌ كێشه‌كانی تاك 
له‌م حاڵه‌ته‌دا به‌و جۆره‌ ده‌بێت كه‌ پێشتر له‌ نووسینێكماندا به‌ناوی “” له‌ كۆمه‌ڵگه‌ی 
ته‌ندروستیی:  ڕۆشنبیریی  و  ده‌روونیی  پێبوترێت شیكردنه‌وه‌ی  نییه‌  گه‌نده‌ڵدا شتێ 

گه‌نده‌ڵبوونی شته‌ ده‌روونییه‌كانی تاك “” كارمان له‌سه‌ركردووه‌.
 Janson Barker. Alain Badiou: A Critical Introduction..4

.– London: Pluto, 2000, p. 7

فۆیلیتۆن 

ڕێكخه‌‌ری‌ به‌‌ش: توانا ئەمین

)1(

چییه‌‌تی و چۆنییه‌‌تی وه‌‌رگێڕان

عه‌تا نه‌هایی

به‌ ‌دڵنیاییه‌وه‌ یه‌كێك له‌ ‌سه‌ره‌كیترین و پێویستترین بابه‌ته‌كانی ئه‌مڕۆی 
مه‌یدانی فكر و فه‌رهه‌نگی كوردی بابه‌تی وه‌رگێڕانه‌ كه‌ به‌ داخه‌وه‌ زۆر به‌ 
كه‌می ئاوڕی لێ ده‌درێته‌وه‌ و گرینگی پێ ده‌درێت. ئه‌مه‌ ته‌نیا به‌ مانای 
به‌  به‌ڵكوو  نییه‌،  وه‌رگێڕان  كرده‌ی  نه‌دانی  ئه‌نجام  و  پشت گوێ خستن 
مانای نه‌بوونی ڕه‌خنه‌ و خوێندنه‌وه‌ و هه‌ڵسه‌نگاندنی ئه‌و به‌رهه‌مانه‌شه‌ كه‌ 
له‌ ‌بواره‌ ‌جیاوازه‌ فكری و فه‌رهه‌نگی و ئه‌ده‌بییه‌كاندا وه‌رده‌گێڕدرێنه‌وه‌. 
له‌ چۆنییه‌تی  لێكۆڵینه‌وه‌  دیالۆگ و  نه‌بوونی باس و  مانای  به‌  هه‌روه‌ها 
ئه‌م كرده‌یه‌ و ده‌ور و كاریگه‌ری وه‌رگێڕان له‌سه‌ر زمان و فكر و فه‌رهه‌نگی 

هاوچه‌رخی كوردیشه‌.
بێگومان ‌كه‌م كه‌س هه‌یه‌ ‌نكووڵی له‌ پێویستی وه‌رگێڕان بۆ ئاشنابوون و 
په‌یوه‌ندی تاك و كۆمه‌ڵی كوردی له‌گه‌ڵ به‌رهه‌م و ده‌قی بیانی له‌ هه‌موو 
بوارێكی فكری، زانستی، ئه‌ده‌بی و هونه‌ری بكات. له‌ بیست ،سی ساڵی 
ڕابوردودا ته‌نانه‌ت به‌رله‌وه‌ش، زۆربه‌ی شاعیران و نووسه‌ران به‌شێك له‌ 
كاتی خۆیان بۆ وه‌رگێڕان و به‌ كوردی كردنی ده‌ق و به‌رهه‌می نڤیساری له‌ 
‌بواره‌ ‌جیاجیاكاندا ته‌رخان كردووه‌، له‌ كتێب و گۆڤار و ڕۆژنامه‌كاندا بڵاویان 
ڕیپۆرتاژ  كۆمه‌ڵێك  زمانی  فه‌رهه‌نگیش  چالاكی  كه‌سی  زۆر  كردووه‌ته‌وه‌. 
نووسی  ژێر  یان  به‌ ‌كوردی،  دۆكیۆمێنتیان كردووه‌  و  داستانی  فیلمی  و 
كوردیان بۆ نووسیوه‌ و له‌ ڕادوێ و ته‌له‌فزیۆنه‌كاندا بڵاویان كردووه‌ته‌وه‌. 

زمان و وه‌‌رگێڕان

هه‌ر له‌م ماوه‌دا، به‌ تایبه‌ت له‌ پاش ڕاپه‌ڕینه‌ جه‌ماوه‌رییه‌كه‌ی هه‌رێمی كوردستانی 
عێراق، یه‌ك دوو گۆڤاری تایبه‌ت به‌ ده‌قی وه‌رگێڕدراو ده‌رچووه‌ و له‌ چه‌ند ده‌زگایه‌كی 
چاپ و په‌خشدا به‌شی وه‌رگێڕان چالاك بووه و له‌ هه‌ندێك داموده‌زگای فه‌رهه‌نگی 
و ڕۆشنبیریش به‌شی تایبه‌ت به‌ وه‌رگێڕان دامه‌زراوه‌ یان كارا كراوه‌. به‌ڵام هیچكام 
له‌مانه‌ گرینگی ئه‌وتۆیان به‌ چۆنییه‌تی وه‌رگێڕان نه‌داوه‌ و له‌ پشت هیچكام له‌م 
هه‌وڵ و چالاكییه‌ پێویستانه‌وه‌ عه‌قڵیه‌تێكی هاوچه‌رخانه‌ بۆ به‌هادان به‌ چییه‌تی و 
چۆنییه‌تی و ئه‌وله‌وییه‌ته‌كانی وه‌رگێڕان و به‌ كوردی كردنی ده‌ق و به‌رهه‌مه‌كان دیار 

نییه‌.
 پاش ‌پێداچوونه‌وه‌یه‌كی وشیارانه‌ به‌ زۆربه‌ی به‌رهه‌مه‌ وه‌رگێڕدراوه‌كانی ئه‌م شوێن و 
داموده‌زگایانه‌دا بۆمان ده‌رده‌كه‌وێت كه‌ زۆربه‌ی ئه‌م هه‌وڵانه‌ له‌ ئه‌نجامی ‌كێبه‌ركێیه‌كی 
سه‌یر  بوون.  هاتوونه‌ته‌  هه‌ڕه‌مه‌كی  كردنێكی  سووك  سه‌رشان  باری  و  ڕووكه‌شی 
ئه‌وه‌یه‌ له‌و هه‌مگه‌ كتێب و وتاره‌ ‌عالمانه‌ كه‌ ‌به‌ ‌زمانه‌كانیتر له‌ سه‌ر چییه‌تی و 
چۆنییه‌تی وه‌رگێڕان ده‌نووسرێن و باسی ده‌ور و كارێگه‌ری سه‌لبی و ئیجابی ئه‌م 
كرده‌یه‌ له‌ سه‌ر زمان و فكر و فه‌رهه‌نگیان تێدا ده‌كرێت، هیچ كتێب یان كۆمه‌ڵه‌ 
وتارێكی ئه‌وتۆ ناكرێت به‌ كوردی و ناخرێته‌ به‌ر ده‌ستی خوێنه‌ر و وه‌رگێڕه‌كان. 
ته‌نانه‌ت له‌م بازاڕی به‌ڕمێنی لاسایی كاری و لاسایی كردنه‌وه‌شدا، به‌ لاسایی كۆمه‌ڵگه‌ 
دوور و نزیكه‌كانیتر، هیچ كارگه‌ و ۆركشۆپێك بۆ فێر كردنی وه‌رگێڕانــ نه‌ك فێر 
كردنی زمانی بیانی ـ دانامه‌زرێت. له‌وه‌ش سه‌یرتر، كاتێك به‌رهه‌مێكی فه‌لسه‌فی، 
زانستی یان ئه‌ده‌بی وه‌رگێڕدراویش بڵاو ده‌بێته‌وه‌، كاتێك به‌ هۆی ئه‌و به‌رهه‌مانه‌وه‌ 
‌ده‌روویه‌ك له‌ ‌خوێنه‌ر و خوێنه‌واری كورد به‌ره‌و دنیای ده‌ره‌وه‌ ده‌كرێته‌وه‌، نه‌ كه‌س 
له‌ ‌شوێنێك ده‌هۆڵی بۆ ده‌كوتێت، نه‌ كه‌س له‌ كۆڕێكی گه‌وره‌ یان گچكه‌دا باسی 
ده‌كات و له‌‌چاك و خراپی ده‌دوێت، نه‌ سه‌ربازێكی ئه‌و له‌شكری ڕه‌خنه‌گرییه‌ له‌سه‌ر 
لاپه‌ڕه‌ی گۆڤار و ڕۆژنامه‌یه‌ك ڕه‌خنه‌ی لێ ده‌گرێت یان قسه‌ له‌ كاردانه‌وه‌ی ئه‌و 
به‌رهه‌م وه‌رگێڕدراوه‌ له‌سه‌ر زمان و فكر و فه‌رهه‌نگی كۆمه‌ڵگه‌ ده‌كات. له‌ هه‌ندێك 
یان  هه‌ڵده‌سه‌نگێندرێت  وه‌رگێڕدراو  به‌رهه‌مێكی  كاتێك  ده‌گمه‌نیش،  زۆر  حاڵه‌تی 
ده‌نرخێندرێت، هه‌موو باس و بابه‌ته‌كه‌ له‌ ڕه‌وایی و ناڕه‌وایی هه‌ڵبژاردنی وشه‌یه‌كی 
بیانی تێناپه‌ڕێت و  كرده‌ی وه‌رگێڕانه‌كه‌ ‌تا ئاستی  له‌به‌رامبه‌ر وشه‌یه‌كی  كوردی 
فره‌ نزمی به‌راوردكاری وشه‌كان به‌ یه‌كتر داده‌به‌زێت و تێگه‌یشتنی خوێنه‌ریش له‌ 

وه‌رگێڕان بۆ وشه‌ له‌ به‌رامبه‌ر وشه‌ دانان، یان له‌ باشترین حاڵه‌تدا ڕسته‌ ‌له‌ به‌رامبه‌ر 
ڕسته‌دانان، به‌رته‌سك ده‌كرێته‌وه‌. ئه‌مه‌ له‌‌حاڵێكدایه‌ كه‌ گرینگی ‌وه‌رگێڕان نه‌ك ته‌نیا 
له‌ گوێزانه‌وه‌ی وشه‌ و ڕسته‌ سه‌ربه‌خۆكان، به‌ڵكوو له‌ گوێزانه‌وه‌ و به‌ ‌كوردی كردنی 

په‌یڤ و گوتاری ده‌ق و به‌رهه‌مه‌كاندایه‌.
ئه‌م غیابی نووسین له‌سه‌ر چییه‌تی و چۆنییه‌تی وه‌رگێڕان و ده‌ور و كاریگه‌رییه‌كانی 
ئه‌م كرده‌یه‌ له‌سه‌ر زمان و فكر و فه‌رهه‌نگ له‌ كاتێكدایه‌ كه‌ زمان و فكر و فه‌رهه‌نگ 
و ته‌نانه‌ت ئه‌ده‌بی كوردیش له‌ ‌ئێستادا له‌ هه‌موو قۆناغ و سه‌رده‌مه‌كانی پێشوو زیاتر 
وه‌رگێڕدراوه‌ییه‌. ئه‌وه‌ی كه‌‌ زمان و فكر و فه‌رهه‌نگی كوردی تووشی قه‌یران كردووه‌ 
وه‌رگێڕان به‌ مانا گشتی و به‌ربڵاوه‌كه‌یه‌تی و ئه‌وه‌ش كه‌ ‌ده‌توانێ له‌م قه‌یرانه‌ ڕزگاری 

بكات وه‌رگێڕان به‌‌مانا تایبه‌تییه‌كه‌یه‌تی. 
ئه‌وه‌ی به‌ لای منه‌وه‌ سه‌یر و جێگه‌ی گومان و سه‌رسووڕمانه‌ ئه‌وه‌یه‌ كه‌ بۆ ده‌بێ 
ئه‌م كرده‌ ئێجگار كاریگه‌ره‌ به‌ قه‌ده‌ر پێویست سه‌رنجی نووسه‌ر و ڕۆشنبیرانی به‌لای 
خۆیدا ڕانه‌كێشابێت و قسه‌یه‌كی ئه‌وتۆ له‌سه‌ر چییه‌تی و چۆنییه‌تییه‌كه‌ی نه‌كرابێت. 
بۆ ده‌بێ هه‌موو تاریف و پێناسه‌ی ئێمه‌ له‌م كرده‌یه‌ له‌ كاوێژ كردنه‌وه‌ی كۆمه‌ڵێك 
سواوی  و  كۆن  گ��وزاره‌ی  كۆمه‌ڵێك  تێنه‌په‌ڕیبێت.  ئینشایی  و  وه‌سفی  گ��وزاره‌ی 
شاعیرانه‌ كه‌ وه‌رگێڕان به‌ ماچ كردنی كچێكی جوان له‌ ‌پشت شیشه‌وه‌ ده‌شوبهێنێت، 

یان وه‌رگێڕان به‌ سه‌یر كردنی نه‌خش و نیگاری قاڵی له‌ پشته‌وه‌ ده‌چوێنێت...
بێگومان مه‌به‌ستی من له‌ ‌نووسینی ئه‌م وتاره‌ درێژه‌دان به‌م جۆره‌ گله‌ و گازنده‌ 
گوتراوانه‌ نییه‌، به‌ڵكوو لێكۆڵینه‌وه‌ له‌ ‌یه‌كێك له‌ گرینگترین چالاكییه‌كانی بواری فكر 
و فه‌رهه‌نگی هاوچه‌رخمانه‌. په‌یوه‌ندی نێوان زمان و فكر و فه‌رهه‌نگ په‌یوه‌ندییه‌كی 
حاشا هه‌ڵنه‌گره‌. ڕه‌نگه‌ یه‌كێك له‌ تایبه‌تمه‌ندییه‌ سه‌ره‌كییه‌كانی ئه‌م سه‌رده‌مه‌، واته‌ 
‌سه‌رده‌می مۆدێڕنیته‌، هه‌رچی زیاتر به‌رجه‌سته‌ بوونه‌وه‌ی ده‌ور و كاریگه‌رییه‌كانی 
وه‌رگێڕان له‌ سه‌رهه‌ڵدانی قه‌یرانه‌ زمانییه‌ و فه‌رهه‌نگییه‌كان و هه‌روه‌ها چۆنییه‌تی 
چاره‌سه‌ر كردنی ئه‌م قه‌یرانانه‌ به‌ هه‌ر دوو باری سه‌لبی و ئیجابی بێت.  مه‌به‌ستی 
من له‌م نووسینه‌ و نووسینی دیكه‌ی له‌م بابه‌ته‌ )كه‌ ‌به‌ ته‌مام دواتر بڵاویان بكه‌مه‌وه‌( 
وڵامدانه‌وه‌ به‌ كۆمه‌ڵێك پرسیاره‌ كه‌ ئه‌گه‌رچی په‌یوه‌ندییان به‌‌ وه‌رگێڕانه‌وه‌ هه‌یه‌، 
به‌ڵام له‌ هه‌مان كاتیشدا په‌یوه‌ندیان به‌ چاره‌نووسی كاری ڕۆشنبیری و زمان و ئه‌ده‌ب 

و فه‌رهه‌نگی هاوچه‌رخمانه‌وه‌ هه‌یه‌. 

من پێموایه‌ بۆ وه‌ڵامدانه‌وه‌ به‌م پرسیارانه‌، سه‌ره‌تا ده‌بێ‌ سووكه‌ ‌ئاگادارییه‌كمان له‌ 
چییه‌تی و چۆنییه‌تی ئه‌م كرده‌یه‌ )وه‌رگێڕان( ببێت. بۆیه‌ به‌ ‌پێویستی ده‌زانم له‌م 
به‌شه‌ی نووسینه‌كه‌دا سه‌ره‌تا باسی زمان و چۆنییه‌تی شكڵ گرتنی ده‌ق و به‌رهه‌م 
هێنانی مانا و شێوازه‌كانی گوێزانه‌وه‌ی ئه‌و ده‌ق و مانایانه‌ له‌ زمانێكه‌وه‌ بۆ زمانێكی 
دیكه‌ی وه‌ك كوردی بكه‌م و ئاوڕێكی كورت له‌ جیایی ده‌قه‌كان و جیاوازی شێوازی 
گوێزانه‌وه‌یان بده‌مه‌وه‌. دیاره‌ ئه‌مه‌ سه‌ره‌تا و پێشه‌كییه‌كی پێویسته‌ بۆ ئاوڕدانه‌وه‌ 
و لێكۆڵینه‌وه‌ له‌ ده‌ور و كاریگه‌رییه‌ دیار و نادیاره‌كانی وه‌رگێڕان له‌سه‌ر كرانه‌وه‌ی 
زمان، په‌ره‌سه‌ندنی فكر، پێشكه‌وتنی ئه‌ده‌بیات  به‌‌گشتی، ده‌ربازبوونی مرۆڤ و 
كۆمه‌ڵگه‌ی كوردی له‌م قه‌یران و پشێوییه‌ زهنی و زمانییه‌ كه‌ به‌رئه‌نجامی ڕووبه‌ڕوو 

بوونه‌وه‌ له‌گه‌ڵ مۆدێڕنیته‌ و سه‌رده‌می مۆدێڕنه‌.

***
هه‌ندێك كه‌س پێیانوایه‌ وه‌رگێڕان گوێزانه‌وه‌ی په‌یامی به‌رهه‌م هاتوو له‌ زمانێكدا بۆ 
زمانێكی دیكه‌یه‌. هه‌ندێك كه‌س ئه‌م كرده‌ی گوێزانه‌وه‌یان به‌ ‌دڵ نییه‌ و پێیانوایه‌ 
له‌  پێشتر  كه‌‌  مانایه‌كه‌  هێنانه‌وه‌ی  به‌رهه‌م  به‌ڵكوو  گوێزانه‌وه‌،  نه‌وه‌ك  وه‌رگێڕان 
زمانێكیتردا به‌رهه‌م هاتووه‌. جیاوازی ئه‌م دوو بۆچوونه‌ له‌‌ جیاوازی دوو چه‌مكی 
په‌یام و ماناوه‌ سه‌ر هه‌ڵده‌دات. بۆیه‌ تا سووكه‌‌ ئاگادارییه‌كه‌مان له‌ جیاوازی ئه‌م 
دوو چه‌مكه‌ و چۆنییه‌تی ده‌ركه‌وتن و به‌رهه‌م هاتنیان له‌‌ زماندا نه‌بێت، ناتوانین هیچ 
قسه‌یه‌كی به‌سوود له‌سه‌ر چییه‌تی و چۆنییه‌تی وه‌رگێڕان بكه‌ین. مرۆڤ ئه‌گه‌رچی 
به‌  به‌ڵام  زمانییه‌،  مانای  و  په‌یام  هێنانی  به‌رهه‌م  و  ده‌ربڕین  خه‌ریكی  ب��ه‌رده‌وام 
ده‌كاته‌وه‌.  بێ‌پسانه‌وه‌ی خۆی  و  ب��ه‌رده‌وام  كرده‌  ئه‌م  له‌ چۆنییه‌تی  بیر  ده‌گمه‌ن 
بێگومان پێویست به‌ بیر لێكردنه‌وه‌ش ناكات، چونكا په‌یوه‌ندی مرۆڤ و زمان به‌ 
هه‌مان ئه‌ندازه‌ كه‌ سروشتی و ئاسایی و به‌رده‌وام و هه‌میشه‌ییه‌، به‌ هه‌مان ئه‌ندازه‌ش 
زمان  به‌كارهێنانی  توانای  كه‌سێكی ساغڵه‌م  هه‌موو  نییه‌.  بیرلێكراوه‌  و  وشیارانه‌ 
ئاگاداری  كه‌س  هه‌موو  به‌ڵام  هه‌یه‌،  زمانیدا  له‌ ‌په‌یوه‌ندییه‌كی  كردنی  به‌شداری  و 
چۆنییه‌تی كار كردنی سیسته‌می زمان و چۆنییه‌تی به‌رهه‌م هێنان و ڕاگه‌یاندنی مانا 
و په‌یامه‌كان نییه‌. به‌ واتایه‌كی تر، تێكه‌ڵاوی مرۆڤ و زمان هه‌میشه‌ و بۆ هه‌موو 
كه‌س تێكه‌ڵاوییه‌كی وشیارانه‌ نییه‌ و نه‌بوونی وشیاری زمانه‌وانی و زمانناسی، یان 

نه‌بوونی ئاگاداری هه‌مه‌لایه‌نه‌ له‌ چۆنییه‌تی كاركردنی سیسته‌می زمان، بۆ خه‌ڵكو 
ته‌نانه‌ت بۆ به‌شی زۆری ڕۆشنبیران و زانایانی بواره‌ جیاوازه‌كانیش شتێكی سروشتیی 
و ئاساییه‌. لێره‌دا پرسیارێك دێته‌ ئاراوه‌ كه‌ ‌ئایا شاعیران و نووسه‌ران و داهێنه‌رانی 
ئه‌ده‌بیش وه‌ك خه‌ڵكی ئاسایی و چالاكی بواره‌ جیاكانی دیكه‌ پێویستیان به‌ ڕاده‌یه‌ك 
له‌ وشیاری زمانه‌وانی و زمانناسی نییه‌؟ من پێموایه‌ هه‌موو شاعیر و نووسه‌رێك 
له‌به‌ر ئه‌وه‌ی كه‌ زمان بابه‌تی سه‌ره‌كی كار و داهێنانه‌ ئه‌ده‌بییه‌كه‌یه‌تی، وێڕای بوونی 
ئه‌زموونی ژیان له‌ ناو فه‌زا و ئه‌تموسفێری زمانی داهێنانه‌كه‌ی، ده‌بێ ئاستێك له‌ 
وشیاری زمانه‌وانی و زمانناسیشی ببێت. له‌گه‌ڵ ئه‌وه‌شدا سوور و پێداگرم كه‌ هیچ 
وه‌رگێڕێك به‌‌بێ بوونی ئاستێكی باش له‌م وشیارییه‌ زمانی و زمانناسییه‌ ناتوانێت ده‌ق 
یان به‌رهه‌مێكی وه‌رگێڕدراوی باش و متمانه‌پێكراو بخاته‌ به‌ر ده‌ستی خوێنه‌ره‌كانی.   
وه‌ك پێشتر ئاماژه‌ی پێكرا وه‌رگێڕان به‌رهه‌می نزیكی و لێكدرانی دوو زمانی جیاوازه‌ 
كه‌ هه‌ر كامه‌یان خاوه‌نی یاسا و ڕێسای تایبه‌ت به‌ خۆیانن و له‌‌ چوارچێوه‌ی فكر 
و فه‌رهه‌نگی كۆمه‌ڵگه‌كه‌ی خۆیاندا مانا و په‌یام به‌رهه‌م ده‌هێنن. كه‌واته‌ ‌وه‌رگێڕ 
ئه‌گه‌ر ئه‌زموونی ژیان له‌ ناو فه‌زای هه‌ر دوو زمانه‌كه‌شی ببێت، مادام ئاگادارییه‌كی 
ڕێژه‌یی له‌ شێوه‌ی كار كردنی زمان )هه‌ر دوو زمانه‌كه‌( نه‌بێت، مادام نه‌زانێت مانا و 
په‌یام له‌ زمانی یه‌كه‌مدا كه‌ زمانی سه‌رچاوه‌ی وه‌رگێڕانه‌كه‌یه‌تی چۆن به‌رهه‌م دێت، 
ناتوانێت به‌ ‌تێر و ته‌واوی بۆ زمانی دووهه‌می بگوێزێته‌وه‌، یان له‌ زمانی دووهه‌مدا 
كه‌ ‌زمانی مه‌به‌ستی وه‌رگێڕانه‌كه‌یه‌ به‌رهه‌می بێنێته‌وه‌. كه‌واته‌ مه‌رجی سه‌ره‌كی بۆ 
وه‌رگێڕانێكی ساغڵه‌م و متمانه‌ پێكراو ئه‌وه‌یه‌ كه‌ وه‌رگێڕ ‌وشیاری و ئاگادارییه‌كی 
ڕێژه‌یی له‌ سیسته‌می زمان و یاسا و ڕێساكانی هه‌ر دوو زمانی سه‌رچاوه‌ و مه‌به‌ستی 

وه‌رگێڕانه‌كه‌ی ببێت.  
زمان  ده‌زانێت كه‌  ببێت،  بابه‌ته‌  له‌م  و ‌ئاگادارییه‌كی  ئه‌وه‌ی سووكه‌ خوێنده‌واری 
سیسته‌مێكی نیشانه‌ییه‌. له‌م سیسته‌مه‌دا هه‌موو ده‌نگ _ مۆرفێم _ وشه‌ _ ده‌سته‌ 
واژه‌ و ڕسته‌یه‌ك، دال یان نیشانه‌ یان كۆدی كه‌س، شت، كرده‌ و حاڵه‌تێكه‌، په‌یام 
و ماناش به‌رئه‌نجام و داهاته‌ی ئه‌م ده‌لاله‌تگه‌رییه‌یه‌. به‌ڵام زمان ته‌نیا به‌ هۆی مرۆڤ 
و له‌ په‌یوه‌ندی نێوان مرۆڤه‌كاندا ده‌رده‌كه‌وێت و بوونی هه‌یه‌. زمان له‌ هه‌مان كاتدا 
كه‌ سیسته‌مێكی نیشانه‌یی و خاوه‌نی ساختار یان ستراكچێره‌ و په‌یڕه‌وی له‌ یاسا و 
ڕێسای تایبه‌ت ده‌كات، دیارده‌یه‌كی كۆمه‌ڵایه‌تی و سیسته‌مێكی ڕاگه‌یه‌نه‌ریشه‌. واته‌ 

په‌یام و ماناكان له‌ كه‌سێكه‌وه‌ به‌ كه‌سانێكیتر ڕاده‌گه‌یه‌نێت. زمان ته‌نیا له‌ ‌په‌یوه‌ندی 
نێۆان مرۆڤه‌كان و له‌ دۆخێكی وتووێژیدا )وتووێژ به‌ ‌مانا به‌ربڵاو و كشتییه‌كه‌ی(، له‌ 
بابه‌تێكی زهنی و ته‌جریدییه‌وه‌ ده‌بێت به‌ بابه‌تێكی عه‌ینی و به‌رهه‌ست و وه‌ك گوته‌ 
و په‌یڤ ده‌رده‌كه‌وێت. كه‌واته‌ ‌گوته‌ شكڵی به‌رهه‌ست و كرده‌یی زمانه‌، ئێمه‌ ده‌بێ 

ته‌نیا له‌ گوته‌دا بۆ مانا بگه‌ڕێین. 
په‌یام  كه‌  بڵێم  ده‌بێ  مانا،  و  په‌یام  نێوان  بۆ جیاوازی  بگه‌ڕێمه‌وه‌  ئه‌گه‌ر  لێره‌وه‌ 
شتێكی له‌وه‌ پێش ئاماده‌یه‌ كه‌ مرۆڤ له‌ ڕێگه‌ی سیسته‌می زمانه‌وه‌، كه‌ سیسته‌مێكی 
نیشانه‌ییه‌، به‌ بیسه‌ر یان خوێنه‌ری ڕاده‌گه‌یه‌نێت. به‌ پێچه‌وانه‌وه‌، مانا شتێكی له‌وه‌ 
ئه‌وه‌  ئه‌مه‌  دێت.  به‌رهه‌م  ڕاگه‌یاندنه‌دا  ئه‌م  ڕه‌وتی  له‌  به‌ڵكوو  نییه‌،  ئاماده‌  پێش 
ناگه‌یه‌نێت كه‌ ‌په‌یام له‌‌ ده‌ره‌وه‌ی زمان بوونی هه‌یه‌ به‌ڵام مانا بوونی نییه‌، به‌ڵكوو 
ئه‌وه‌ ده‌گه‌یه‌نێت كه‌ په‌یام له‌ ده‌ره‌وه‌ی په‌یوه‌ندییه‌ زمانییه‌كان بوونی هه‌یه‌ و مانا به‌ 
هۆی په‌یوه‌ندییه‌ زمانییه‌كانه‌وه‌ دێته‌ بوون. بۆ ئه‌وه‌ خوێنه‌ر باشتر له‌ باسه‌كه‌ بگات 

چه‌ند نموونه‌یه‌ك ده‌هێنمه‌وه‌:
1 – ئاو له‌ دوو توخمی ئۆكسیژن و هایدرۆژين ساز بووه‌.

2 – زه‌وی به‌ ده‌وری ڕۆژدا ده‌سووڕێته‌وه‌.
3 – هه‌ورێكی تاڵ ئاسمانی داپۆشیوه‌.
4 – ئه‌م ئێواره‌ ئێواره‌یه‌كی خه‌مگینه‌.

 له‌م چوار ڕسته‌یه‌ دوانی سه‌ره‌تا گوزاره‌ن و هه‌ر یه‌كه‌یان به‌ جیا هه‌ڵگری په‌یامێكن 
كه‌ له‌‌ ده‌ره‌وه‌ی په‌یوه‌ندییه‌ زمانییه‌كان و ئاخاوتن و وتووێژی مرۆڤه‌كان بوونیان 
هه‌یه‌. واته‌ به‌ر له‌وه‌ بگوترێن و له‌ كه‌سێكه‌وه‌ بۆ كه‌سێكتر بگوێزرێنه‌وه‌، ئاو هه‌ر 
له‌و دوو توخمه‌ سه‌ره‌كییه‌ ساز بووه‌ و زه‌وی به‌ ده‌وری ڕۆژدا سووڕاوه‌ته‌وه‌. ته‌نانه‌ت 
ئه‌گه‌ر ڕسته‌كان به‌ پێچه‌وانه‌شه‌وه‌ بوونایه‌، واته‌ ئه‌گه‌ر بگوترایه‌ ئاو له‌و دوو توخمه‌ 
ساز نه‌بووه‌ یان زه‌وی به‌ ده‌وری ڕوژدا ناسووڕێته‌وه‌، دیسان هه‌ر هه‌ڵگری په‌یام 
بوون، به‌ڵام په‌یامێكی شاش و هه‌ڵه‌. كه‌واته‌ ڕاست یان هه‌ڵه‌ بوونی په‌یامه‌كان 
په‌یوه‌ندی به‌‌ گوزاره‌ بوون یان گوزاره‌ نه‌بوونی ڕسته‌كانه‌وه‌ نییه‌. گوزاره‌ ده‌ربڕینی 
ڕسته‌یه‌كه‌ كه‌ پێویستی به‌ زه‌مینه‌ و به‌ستێنی كۆمه‌ڵایه‌تی نییه‌. گوزاره‌ ‌به‌ ‌ته‌نیا و 
سه‌ربه‌خۆ هه‌ڵگری په‌یامه‌ و بێئه‌وه‌ هیچ گۆڕانێك به‌سه‌ر په‌یامه‌كه‌یدا بێت، ‌ده‌كرێ 
سه‌دان و هه‌زاران جار دووباره‌ ببێته‌وه‌. هێنانه‌وه‌ی ئه‌م دوو نموونه‌ ‌زانستییه‌ بۆ ئه‌وه‌ 

نییه‌ كه‌ پێمانوابێت گوزاره‌ ‌هه‌میشه‌ و له‌ هه‌موو حاڵه‌تێكدا ڕسته‌ یان ده‌سته‌واژه‌یه‌كی 
زانستییه‌. هه‌ر ڕسته‌ یان ده‌سته‌واژه‌یه‌كی تریش ده‌توانێت به‌ ته‌نیا گوزاره‌ بێت. بۆ 
نموونه‌ گه‌لێك ڕسته‌ و ده‌سته‌واژه‌ی وه‌ك »عه‌لی كوڕی ئه‌بوتالیبه‌.« یان »چنار 
دره‌ختێكی بێبه‌ره‌.« یان »ماشه‌ڵا جوانه‌« ‌ئه‌گه‌رچی ده‌توانن به‌شێك له‌ گوته‌، 
یان گوتوبێژ، یان ته‌نانه‌ت ده‌قێكی ئه‌ده‌بیش بن، به‌ڵام به‌ ته‌نیا و به‌بێ په‌یوه‌ندی 
له‌گه‌ڵ به‌شه‌كانی دیكه‌ی گوته‌ یان گوتوبێژ یان ده‌قه‌كه‌، گوزاره‌ن.  ‌گوزاره‌ هه‌ڵگری 
په‌یامێكی له‌وه‌ پێش ئاماده‌ی نه‌گۆڕه‌. په‌یامی گوزاره‌ له‌ ناو سیسته‌می نیشانه‌یی 
ڕاده‌گه‌یه‌ندرێت.  كه‌سانیتر  به‌  له‌‌كه‌سێكه‌وه‌  و  دێت  به‌رهه‌م  زماندا  ڕاگه‌یه‌نه‌ری  و 
تێگه‌یشتن له‌ په‌یام و ڕاگه‌یاندن و ته‌نانه‌ت گوێزانه‌وه‌ی له‌ زمانێكه‌وه‌ بۆ زمانێكیتر، 
چۆنییه‌تی  له‌‌  بوون  ئاگادار  و  وشه‌كان  واتای  له‌  تێگه‌یشتن  به‌  پێویستی  ته‌نیا 

ڕسته‌سازی و ڕێزمان هه‌یه‌. 
به‌پێچه‌وانه‌وه‌، له‌ ‌دوو ڕسته‌ی كۆتایی ئه‌و چوار نموونه‌ی سه‌ره‌وه‌دا هیچ په‌یامێكی 
له‌وه‌ پێش ئاماده‌ی نه‌گۆڕ نیه‌ كه‌ كه‌سێك بیدركێنێت یان به‌ كه‌سانیتری ڕابگه‌یه‌نێت، 
ئه‌م دوو ڕسته‌یه‌ وه‌ك  بگوێزێته‌وه‌.  تری  زمانێكی  بۆ  زمانێكه‌وه‌  له‌  ته‌نانه‌ت  یان 
گوته‌ یان به‌شێكی ناسه‌ربه‌خۆی گوتوبێژ، داهێنه‌ری مانان. مانا یان ماناكانی ئه‌م 
گوتانه‌ ته‌نیا له‌ په‌یوه‌ندییه‌كی ڕاسته‌وخۆ یان ناراسته‌وخۆی زمانی و به‌ مه‌رجی 
یان  بیسه‌ر  و  بێژه‌ر  واته‌  په‌یوه‌ندیه‌كه‌،  ئاماده‌یی چالاكانه‌ی هه‌ر دوو جه‌مسه‌ری 
نووسه‌ر و خوێنه‌ر، به‌رهه‌م دێن. ڕاسته‌ ئه‌م ڕستانه‌ دوو ڕسته‌ی عاتفی و به‌شێك له‌ 
گوته‌یه‌كی ئه‌ده‌بین. به‌ڵام مه‌رج نییه‌ مانا ته‌نیا له‌م شێوه‌ ڕسته‌ عاتفی و ئه‌ده‌بییانه‌دا 
له‌  زیاتر شی ده‌كه‌مه‌وه‌،  دواتر  پێكرد و  ئاماژه‌م  بێت. هه‌روا كه‌ پێشتر  به‌رهه‌م 
‌گوته‌دا به‌‌پێچه‌وانه‌ی گوزاره‌، ڕسته‌كان به‌ ته‌نیا و به‌ سه‌ربه‌خۆیی به‌رهه‌مهێنه‌ری مانا 
نین. ده‌كرێ له‌ گوته‌یه‌كدا سه‌دان ڕسته‌ی وه‌ك »هه‌ور ئاسمانی داپۆشیوه‌« یان 
»ئێواره‌یه‌كی سارده‌« یان »گوێز دارێكی به‌به‌ره‌« یان... ببێت و له‌ كۆی گوته‌كه‌دا 

په‌یامی ئاماده‌ی نه‌گۆڕ به‌رهه‌م نه‌هێنن. 
به‌رله‌وه‌ بگه‌ڕێینه‌وه‌ بۆ سه‌ر باس و بابه‌تی وه‌رگێڕان پێویسته‌ هه‌ڵوێسته‌یه‌كی زیاتر 
له‌سه‌ر جیاوازییه‌كانی گوزاره‌ و گوته‌ بكه‌ین. گوزاره‌ ده‌ربڕینی بێژه‌ر یان نووسه‌ره‌ كه‌ 
بیسه‌ر یان خوێنه‌ر هیچ ده‌ور و كاریگه‌رییه‌كی له‌ چێ كردن و گۆڕینی په‌یامه‌كه‌یدا 
نییه‌. زمانی گوزاره‌ زمانێكی ڕاگه‌یه‌نه‌ره‌. وه‌ك ئوتومبێلێك كه‌ په‌یامێك له‌ شوێنێكه‌وه‌ 

بۆ شوێنێكیتر و له‌ كه‌سێكه‌وه‌ بۆ كه‌سێكیتر ده‌گوێزێته‌وه‌. گوزاره‌ سه‌روكاری له‌گه‌ڵ 
چه‌مكگه‌لێكی زانستی تاك ڕه‌هه‌ندایه‌ كه‌‌ ناكرێت خوێندنه‌وه‌ی جیاوازیان بۆ بكرێت. 
به‌ڵام گوته‌ نه‌وه‌ك هه‌ر ده‌ربڕینێكی یه‌كلایه‌نه‌ی بێژه‌ر یان نووسه‌ر نییه‌، به‌ڵكوو 
به‌شێك له‌ گوتوبێژ و دانوستانی زمانییه‌ كه‌ بیسه‌ر و خوێنه‌ریش ده‌ور و كاریگه‌رییه‌كی 
چالاكانه‌ی له‌ چێ كردن و به‌رهه‌م هاتنی ماناكانیدا هه‌یه‌. زمانی گوته‌ ‌ته‌نیا زمانێكی 
ڕاگه‌یه‌نه‌ر و پاسیڤ نییه‌، به‌ڵكوو زمانێكی ئه‌كتیڤه‌ و ده‌وری له‌ چێ بوونی ماناكاندا 
و  به‌ستێن و زه‌مینه‌یه‌كی كۆمه‌ڵایه‌تی هه‌یه‌  به‌  پێویستی  له‌‌ گوته‌دا زمان  هه‌یه‌. 

ماناكانی گوته‌ له‌ ناوه‌وه‌ی زمان و ده‌ره‌وه‌ی زمان دادێن.
بگات  ماناكانی گوته‌  له‌  ناتوانێت  زمانزانی  به‌  به‌ستن  به‌‌ پشت  ته‌نیا  هیچ كه‌س 
یان ده‌وری له‌ ماناسازی گوته‌دا هه‌بێت. تێگه‌یشتن و به‌شداری كردن له‌ ماناسازی 
گوته‌، جگه‌ له‌‌ زمانزانی )زانینی واتای وشه‌ و ڕسته‌كان( پێویستی به‌ ئاگادار بوون 
له‌ زه‌مینه‌ كۆمه‌ڵایه‌تی و فه‌رهه‌نگی و مێژووییه‌كانی گوته‌شه‌. ئه‌م ئاگادار بوونه‌ی 
بێژه‌ر/ نووسه‌ر و به‌تایبه‌ت بیسه‌ر/ خوێنه‌ر له‌ زه‌مینه‌ كۆمه‌ڵایه‌تییه‌كانی زمان و 
جۆر و بابه‌ته‌كانی گوته‌، ده‌ورێكی باڵایان له‌ داهێنانی مانای گوته‌كاندا هه‌یه‌. لێره‌دا 
نابه‌جێ نییه‌ ئه‌گه‌ر چه‌ند ڕسته‌یه‌ك له‌ بیرمه‌ندێكی وه‌ك باختین بهێنمه‌وه‌ كه‌ جێ‌ 
په‌نجه‌یه‌كی دیاری له‌ داڕشتنی تیۆری گوته‌ و گوتاردا هه‌یه‌. ئه‌م ڕستانه‌ له‌‌ كتێبی 

»لۆژیكی وتووێژی« نووسینی تێزوتان تۆدۆرۆف ده‌هێنمه‌وه‌.   
باختین ده‌ڵێ: »گوته‌ یان په‌یڤ هه‌میشه‌ ڕه‌نگدانه‌وه‌ی ساده‌ و ده‌ربڕینی شتێكی 
له‌وه‌ پێش ئاماده‌ نییه‌، گوته‌ شتێك ده‌ئافڕێنێت كه‌ ‌پێشتر نه‌بووه‌، شتێكی ته‌واو نوێ 
و دووپات نه‌كراوه‌. گوته‌ هه‌میشه‌ له‌ ‌په‌یوه‌ندی له‌گه‌ڵ به‌هاگه‌لێكی وه‌ك حه‌قیقه‌ت، 
خێر، جوانی و چه‌مكگه‌لێكی له‌م بابه‌ته‌دایه‌. به‌ڵام ئه‌و شته‌ نوێیه‌ ته‌نیا له‌ زمان، 
واقیعی ئاماده‌ی بیندرا، هه‌ستی وه‌رگیرا، بكه‌ری بێژه‌ر و تێگه‌یشتنی ئه‌و بكه‌ره‌ له‌ 
جیهان به‌رهه‌م دێت.« ئه‌و شته‌ نوێیه‌ كه‌ باختین باسی ده‌كات مانایه‌. ‌مانا داهاته‌ی 
گوته‌یه‌ و هه‌موو گوته‌یه‌كیش، له‌گه‌ڵ ئه‌وه‌دا كه‌ له‌ ناو زمان و كه‌شێكی كۆمه‌ڵایه‌تیدا 

دێته‌ بوون، هه‌ڵگری بابه‌ت و زه‌مینه‌ی تایبه‌ت به‌ خۆیه‌تی.
دیسان له‌ زار و زمانی باختینه‌وه‌: »گوته‌ یان په‌یڤ له‌ پڕۆسه‌ی په‌یوه‌ندیی نێۆان 
دوو تاكی كۆمه‌ڵایه‌تی دێته‌ بوون و ئه‌گه‌ر وه‌رگر و بیسه‌ری ڕاسته‌قینه‌ش له‌ ئارادا 
نه‌بێت گوته‌ به‌ پێش مه‌رجی وه‌رگر یان بیسه‌ر و خوێنه‌رێك له‌ جلی كه‌سێكی ئاسایی 

سه‌ر به‌ تاقمێكی كۆمه‌ڵایه‌تی كه‌ بێژه‌ر بۆ خۆشی سه‌ر به‌و تاقمه‌ كۆمه‌ڵایه‌تییه‌یه‌، 
به‌رامبه‌ر و  یان كه‌سایه‌تییه‌كی  له‌ كه‌س  به‌رده‌وام ڕووی  ده‌ست پێ ده‌كات. په‌یڤ 

وه‌رگره‌.«
باختین گوته‌ به‌ به‌شێك له‌ گوتوبێژ )دیالۆگ( ده‌زانێت و له‌ هه‌مان كاتیشدا گوتوبێژ 
تا ئاستی په‌یوه‌ندییه‌كی زاره‌كی نێوان دوو كه‌سی ئاماده‌ كورت ناكاته‌وه‌. ئه‌و هه‌موو 
چالاكییه‌كی زمانی به‌ گوتوبێژ ده‌زانێت و پێیوایه‌ »هه‌موو په‌یوه‌ندی و كرده‌یه‌كی 
ڕوو  دیالۆگ  و  گوتوبێژ  شێوه‌ی  به‌  واته‌  گوته‌كان،  دانوستانی  شێوه‌ی  به‌  زمانیی 

ده‌ده‌ن.«    
نه‌بوونی  به‌ڵام  بیزانێت،  نییه‌ كه‌ وه‌رگێڕ ده‌بێ  ئه‌و شته‌  ئه‌مه‌ هه‌موو  به‌‌دڵنیاییه‌وه‌ 
كه‌مترین ئاگاداری له‌ جیاوازییه‌كانی نێوان گوزاره‌ و گوته‌، جۆره‌كانی گوته‌ كرده‌ی 
وه‌رگێڕان له‌ مه‌به‌سته‌ سه‌ره‌كییه‌كه‌ی دوور ده‌خاته‌وه‌ و به‌ لارێیدا ده‌بات. وه‌رگێڕ ئه‌گه‌ر 
نه‌زانێت په‌یام و مانا له‌ زمانێكدا كه‌ سه‌رچاوه‌ی وه‌رگێڕانه‌كه‌یه‌تی چۆن چێ ده‌بێت و 
به‌رهه‌م دێت، بێگومان ناتوانێت ئه‌م په‌یام و مانایانه‌ بۆ زمانێكیتر كه‌ زمانی مه‌به‌ستی 
وه‌رگێڕانه‌كه‌یه‌تی بگوێزێته‌وه‌، یان له‌و زمانه‌دا به‌رهه‌می بێنێته‌وه‌. له‌گه‌ڵ ‌ئه‌وه‌دا كه‌ 
ده‌بیستین هه‌ندێك كه‌س به‌ كه‌مترین زمانزانی و ته‌نیا به‌ پشت به‌ستن به‌ قامووسه‌كان 
ئاگادارییه‌كی  وه‌رگێڕه‌كان  زۆربه‌ی  كه‌  دڵنیام  به‌وحاڵه‌ش  ده‌بن،  وه‌رگێڕان  خه‌ریكی 
ڕێژه‌ییان له‌ هه‌ر دوو زمانی سه‌رچاوه‌ و مه‌به‌ستی وه‌رگێڕانه‌كه‌ هه‌یه‌. به‌ڵام ده‌شێ له‌ 
خۆمان بپرسین ئایا ئه‌م كه‌سه‌ شه‌ریف و زه‌حمه‌تكێشانه‌ جگه‌ له‌ ڕیژه‌یه‌ك له‌ زمانزانی، 
ئاگاداری زه‌مینه‌ و به‌ستێنه‌ كۆمه‌ڵایه‌تییه‌كانی هه‌ر دوو زمانه‌كه‌ن؟ ئایا ئاگایان له‌ جۆره‌ 
جیاوازه‌كانی گوته‌ و گوتار و به‌ تایبه‌ت تیۆرییه‌كانی وه‌رگێڕان هه‌یه‌؟ ئه‌مه‌ پرسیارێكه‌ 

كه‌ ته‌نیا به‌رهه‌م و ده‌قه‌ وه‌رگێڕدراوه‌كان ده‌توانن وه‌ڵامی ڕاستی پێ بده‌نه‌وه‌؟
***

هه‌ندێك پێیانوایه‌ هه‌ر كه‌س دوو زمان بزانێت ده‌توانێت ده‌قێكی زاره‌كی یان نڤیساری 
له‌ یه‌كێك له‌م زمانانه‌وه‌ بۆ زمانه‌كه‌ی تر وه‌ربگێڕێته‌وه‌. ئه‌م بۆچوونه‌ ساده‌یه‌ زمانزانی 
له‌ زانینی واتای وشه‌كان و ڕێزمان و شێوه‌ی داڕشتنی ڕسته‌كاندا كورت ده‌كاته‌وه‌. ئه‌م 
بۆچوونه‌ ساویلكانه‌ نه‌ك هه‌ر له‌ سه‌ختی و دژواری كرده‌ی وه‌رگێڕان كه‌م ده‌كاته‌وه‌، 
به‌ڵكوو گرینگی وه‌رگێڕان و ده‌ور و كاریگه‌رییه‌كانی له‌سه‌ر زمان و فه‌رهه‌نگیش ده‌خاته‌ 

ژێر نیشانه‌ی پرسیاره‌وه‌.

زۆر كه‌س قسه‌ له‌ ‌دوو جۆره‌ وه‌رگێڕانی ده‌روه‌ست و ئازاد، یان شكڵی و ناوه‌رۆكی 
ده‌كه‌ن. مه‌به‌ست له‌ وه‌رگێڕانی ده‌روه‌ست یان شكڵی وه‌رگێڕانی وشه‌ به‌ وشه‌ یان 
ڕسته‌ به‌ ڕسته‌یه‌ كه‌ وه‌رگێڕ هه‌وڵ ده‌دات كه‌مترین وشه‌ یان ڕسته‌ به‌ ده‌قه‌كه‌ زیاد 
بكات یان له‌ ده‌قه‌كه‌ی كه‌م بكاته‌وه‌. مه‌به‌ست له‌‌وه‌رگێڕانی ئازاد یان ناوه‌رۆكیش 
وه‌رگێڕانێكه‌ كه‌ وه‌رگێڕ هه‌ست به‌‌ئازادییه‌كی زیاتر به‌رامبه‌ر به‌ ده‌قه‌ سه‌ره‌كییه‌كه‌ 
هه‌موو  بێگومان  بگوێزێته‌وه‌.  ده‌قه‌كه‌  ناوه‌رۆكی  و  بابه‌ت  ده‌دات  هه‌وڵ  و  ده‌كات 
وه‌رگێڕێك له‌ مه‌ودای به‌رفراوانی نێوان ئه‌م دوو شێوازه‌ی وه‌رگێڕاندا كار ده‌كات. 
به‌ڵام هه‌ڵبژاردنی یه‌كێك له‌م شێوازانه‌ی وه‌رگێڕان به‌ر له‌وه‌ كه‌ په‌یوه‌ندی به‌‌ویست و 
خواستی وه‌رگێڕه‌وه‌ ببێت په‌یوه‌ندی به‌ بابه‌تێكه‌وه‌ هه‌یه‌ كه‌ به‌داخه‌وه‌ كه‌متر سه‌رنجی 
پێ ده‌درێت یان ئاوڕی لێ ده‌درێته‌وه‌، كه‌ ئه‌ویش گوتاری ده‌قه‌كه‌یه‌. سه‌ره‌كیترین 

ئه‌ركی وه‌رگێڕ گوێزانه‌وه‌ی گوتاری ده‌ق ‌له‌ زمانێكه‌وه‌ بۆ زمانێكی دیكه‌یه‌.
پێناسه‌  جیاواز  شێوه‌ی  زۆر  به‌  كه‌  نوێیانه‌یه‌  چه‌مكه‌  له‌و  دیسكۆرس  یان  گوتار 
كراوه‌، به‌ڵام به‌ گوته‌ی »عه‌لی سوڵحجو«ی زمانناس و نووسه‌ری كتێبی »گوتار 
و وه‌رگێڕان«، تێمی هاوبه‌شی زۆربه‌ی ئه‌م پێناسانه‌ ئه‌وه‌یه‌ كه‌ گوتار له‌ ده‌قدا 
په‌یوه‌ندی به‌ یه‌كه‌یه‌كی گه‌وره‌تر و به‌ربڵاوتر له‌ وشه‌ و ڕسته‌ و په‌ره‌گرافه‌وه‌ هه‌یه‌. 
به‌ یارمه‌تی یاسا و ڕێساكانی گوتار ڕسته‌ و پاره‌گرافه‌كان به‌ شێوه‌یه‌كی ڕێكوپێك 
و لۆژیكی و له‌ چوارچێوه‌ی ده‌قێكی تۆكمه‌دا پێكه‌وه‌ ده‌به‌سترێنه‌وه‌ و له‌ بێژه‌ر یان 
نووسه‌رێكه‌وه‌ به‌ بیسه‌ر یان خوێنه‌رێك ڕاده‌گه‌یه‌نرێن. گوتار شیرازه‌ی ده‌قه‌. سه‌دان 
و هه‌زاران وشه‌ و ڕسته‌ی جوان و ڕێك و پێك ئه‌گه‌ر له‌ چوارچێوه‌ی گوتارێكی 
تۆكمه‌ی ڕێك و پێكدا یه‌ك نه‌گرن، هه‌موو یان به‌شی زۆری مه‌به‌سته‌كانی په‌یوه‌ندییه‌ 
زمانییه‌كه‌ به‌ خه‌سار ده‌ده‌ن، هه‌وڵ و چالاكییه‌كانی هه‌ر دوو جه‌مسه‌ری په‌یوه‌ندییه‌كه‌ 

بۆ داهێنانی ماناكانی ده‌ق ده‌دۆڕێنن.
له‌ گوتاردا جگه‌ له‌ ‌مانای قامووسی وشه‌كان و یاسا و ڕێساكانی ڕسته‌سازی و ڕێزمان، 
كۆمه‌ڵێك یاسا و ڕیسای دیكه‌ش هه‌یه‌ كه‌ له‌‌ داهێنان و شكڵ گرتنی ده‌قدا ده‌وری 
سه‌ره‌كی و حاشا لێنه‌كراویان هه‌یه‌. له‌‌ گوتاردا مێژووی زمان، كه‌لتووری كۆمه‌ڵگه‌ و 
فه‌رهه‌نگی بێژه‌ر و بیسه‌ر یان نووسه‌ر و خوێنه‌ر و زۆر شتی دیكه‌ش ده‌ور ده‌بینێت. 
گوتار دینامیكییه‌ت به‌ ‌ده‌ق ده‌به‌خشێت. به‌‌واتایه‌كیتر، دینامیكییه‌تی ده‌ق به‌ هۆی 
به‌  گرینگیدان  و  سه‌رنجدان  به‌بێ  وه‌رگێڕان،  هه‌روه‌ها  و  خوێندنه‌وه‌  گوتاره‌وه‌یه‌. 

گوتاری ده‌ق، خوێندنه‌وه‌ و وه‌رگێڕانێكی سه‌قه‌ت و پاسیڤه‌. هیچ وه‌رگێڕێكی كارامه‌ 
و زمانزانیش، به‌بێ ئاگادار بوون له‌ گوتاری ده‌ق توانای وه‌رگێڕانێكی ممتمانه‌پێكراوی 
نییه‌. به‌وپه‌ری پێداگرییه‌وه‌ ده‌یڵێم كه‌ گرفتی گه‌وره‌ی وه‌رگێڕان له‌ زمانه‌كانیتره‌وه‌ 
بۆ سه‌ر زمانی كوردی، هه‌ر له‌ ‌وه‌رگێڕانی ده‌قی زاره‌كی و دۆبلاژی فیلمی سینه‌مایی 
و پرۆگرامی ته‌له‌فزیۆنییه‌كانه‌وه‌ تا وه‌رگێڕانی ده‌قی نڤیساری وتار و نامیلكه‌ و كتیبه‌ 

جیاوازه‌كان، گرفتی نائاشنایی یان گرینگی نه‌دانی وه‌رگێڕ به‌ گوتاری ده‌قه‌كانه‌.
ره‌نگه‌ هه‌ندێك كه‌س مه‌به‌ست له‌ گوتاری ده‌ق، به‌ زه‌مینه‌ و بابه‌ت و بواری ده‌ق 
)ئه‌ده‌بی، فه‌لسه‌فی، زانستی و...( بزانن. بێگومان زه‌مینه‌ و بابه‌ت و بوار له‌ لایه‌نه‌ 
هه‌ره‌ گرینگه‌كانی ده‌قن و له‌‌ چۆنییه‌تی وه‌رگێڕاندا ده‌ورێكی كاریگه‌ریان هه‌یه‌. من له‌ 
كۆتایی ئه‌م نووسینه‌دا چه‌ند پاراگرافێك له‌سه‌ر چۆنییه‌تی وه‌رگێڕانی ده‌قه‌ جیاوازه‌ 
ئه‌ده‌بی و فه‌لسه‌فی و زانستییه‌كان ده‌نووسم. لێره‌دا ده‌بێ ئه‌وه‌ بڵێم كه‌ گوتاری ده‌ق 
چه‌مكێكی به‌رفراوانتر له‌ زه‌مینه‌ و بابه‌ت و بواری ده‌قه‌كانه‌. مه‌به‌ست له‌ گوتاری ده‌ق 
كۆی ئه‌و توخم و ڕه‌گه‌ز و كه‌ره‌سه‌ و بارودۆخانه‌یه‌ كه‌ له‌ پێكهاته‌ی ده‌قدا ده‌وریان 
هه‌یه‌. گوتاری ده‌ق په‌یوه‌ندی به‌ شێوه‌ی ژیان و فه‌رهه‌نگ و بیركردنه‌وه‌ و هه‌ست 
و هزری ئه‌و كۆمه‌ڵگه‌یه‌وه‌ هه‌یه‌ كه‌ ده‌قی تێدا به‌رهه‌م دێت. له‌ كتێبی »گوتار و 

وه‌رگێڕان«دا ڕسته‌یه‌ك له‌ هاروڵد بلووم هاتووه‌ كه‌:
Every critic has (or shoud have)her or his owen fa-

.vorite critical joke
وه‌رگێڕانی ئه‌م ڕسته‌ به‌ ‌زمانی كوردی به‌مشێوه‌یه‌: »هه‌موو ڕه‌خنه‌گرێكی ژن یان پیاو 
نوكته‌یه‌كی ڕه‌خنه‌گرانه‌ی دڵخوازی خۆی هه‌یه‌ ــ یان ده‌بێ‌بیبێت.« له‌ ‌كاتێكدا كورد 
به‌مشێوه‌ نادوێت. به‌ڵكوو ده‌ڵێت: »هه‌موو ڕه‌خنه‌گرێك نوكته‌یه‌كی ڕه‌خنه‌گرانه‌ی 

تایبه‌ت به‌ خۆی هه‌یه‌.«
جیاوازی گوتاره‌كان ته‌نیا له‌م نموونه‌یه‌دا نییه‌ كه‌ ‌په‌یوه‌ندی به‌ بوونی نێر و مێ له‌ 
زمانی ئینگلیسیدا هه‌یه‌. ده‌كرێ سه‌دان نموونه‌ی دیكه‌ش بێنینه‌وه‌ كه‌ په‌یوه‌ندی 
نموونه‌  بۆ  ببێت.  خه‌ڵكه‌وه‌  كه‌وتی  و  هه‌ڵس  و  بیركردنه‌وه‌  و  ژیان  شێوه‌ی  به‌ 
ده‌گوترێت »خواردنه‌كه‌ی  بكرێ،  ئاماژه‌ ‌به‌ خواردن  ڕۆژاواییدا  ده‌قێكی  له‌  ئه‌گه‌ر 
له‌ ‌ده‌قێكی  ئه‌م گوته‌یه‌  به‌ڵام  ڕازان��ده‌وه‌«  یان »مێزه‌كه‌ی  دانا«  له‌سه‌ر مێزه‌كه‌ 
دانا«  له‌سه‌ر سفره‌كه‌  به‌مشێوه‌یه‌ »خواردنه‌كه‌ی  كوردیدا  به‌تایبه‌ت  و  ڕۆژهه‌ڵاتی 

یان »سفره‌كه‌ی ڕازانده‌وه‌.« جیاوازی ئه‌م دوو ڕسته‌ له‌‌جیاوازی گوتاری ده‌قه‌كان 
و جیاوازی فه‌رهه‌نگی خواردن له‌ ڕۆژاوا و ڕۆژهه‌ڵاته‌وه‌ سه‌ر هه‌ڵده‌دات. یان له‌‌ زۆر 
فیلمی دۆبلاژ كراوی ڕۆژاواییدا گوێمان لێ ده‌بێت كاتێك ده‌ركه‌ی ژوورێك ده‌كوتن 
كه‌سی ناو ژووره‌كه‌ ده‌ڵێ: »كێ له‌ پشت ده‌ركه‌یه‌؟« ئه‌مه‌ له‌ كاتێكدایه‌ كه‌ كورد 

له‌بری ئه‌م پرسیاره‌ ده‌ڵێ: »فه‌رموو وه‌ره‌ ژووره‌وه‌.« 
و  ده‌یان  ده‌قێكدا  هه‌ر  له‌  ئاسایین.  و  ساده‌  زۆر  نموونه‌ی  ئه‌مانه‌‌چه‌ند  بێگومان 
بگره‌ سه‌دان نموونه‌ی ئاڵۆزتر هه‌یه‌ كه‌ په‌رده‌ له‌سه‌ر جیاوازی گوتاری ده‌قه‌كان 
هه‌ڵده‌ده‌نه‌وه‌. وه‌رگێڕان به‌ بێ‌سه‌رنجدان و گرینگیدان به‌ گوتاری ده‌قه‌كان و جیاوازی 
گوتاره‌كان ناكرێت. ئه‌ڵبه‌ت گرینگی دان به‌‌ مانای گۆڕێنی گوتاری ده‌قه‌كان نییه‌. 
نه‌ من و نه‌ هیچ كه‌سێكیتر ناتوانین حوكمی ئه‌وه‌ بده‌ین كه‌ وه‌رگێڕی ئه‌م ڕستانه‌ 
ده‌بێ‌شێوازی ده‌ربڕینه‌كان بگۆڕێت یان نا. گۆڕین یان نه‌گۆڕینی گوتاره‌كان په‌یوه‌ندی 
به‌ جۆر و بواری ده‌قه‌كان و مه‌به‌ستی وه‌رگێڕانه‌كه‌وه‌ هه‌یه‌. هێنانه‌وه‌ی ئه‌م چه‌ند 
نموونه‌ ساده‌یه‌ ته‌نیا بۆ گرینگیدان به‌ گوتاری ده‌ق و سه‌لماندنی سه‌ختی و دژواری 
كرده‌ی وه‌رگێڕانه‌. كرده‌یه‌ك كه‌ له‌‌سه‌دان ڕێچكه‌ و ڕێگه‌ی دیار و نادیاره‌وه‌ كاریگه‌ری 

سه‌لبی و ئیجابی له‌سه‌ر زمان و فكر و فه‌رهه‌نگی كۆمه‌ڵگه‌ داده‌نێت. 
ئه‌ده‌بی،  بوارێكی  له‌ هه‌ر  بابه‌ت و  به‌‌دڵنیاییه‌وه‌ هه‌ر ده‌قێك )به‌ هه‌ر زه‌مینه‌ و 
تایبه‌ت  مه‌به‌ستێكی  كۆمه‌ڵه‌  یان  به‌ ‌مه‌به‌ست  زانستی(  و  فه‌لسه‌فی  مێژوویی، 
وه‌رده‌گێڕدرێت. ئه‌وه‌ی كه‌ ئه‌م مه‌به‌ستانه‌ به‌ پێی ئه‌وله‌وییه‌ته‌كانیان دیاری ده‌كات 
ته‌نیا وه‌رگێڕ یان خوێنه‌ر نییه‌، به‌ڵكوو خودی ده‌قه‌كه‌ و زمانی ده‌قه‌كه‌ و زه‌مینه‌ 
و بابه‌ت و بوار و گوتاری ده‌قه‌كه‌شه‌. بۆ نموونه‌ سه‌ره‌كیترین مه‌به‌ستی ده‌قێكی 
زانستی ڕاگه‌یاندنی كۆمه‌ڵێك په‌یام له‌ بوارێكی زانستییدایه‌. هه‌ر به‌و پێیه‌ مه‌به‌ستی 
وه‌رگێڕانه‌كه‌شی گوێزانه‌وه‌ی ئه‌و په‌یامانه‌ بۆ خوێنه‌ری سه‌ر به‌ زمانێكی دیكه‌ی جگه‌ 
له‌ زمانی ده‌قه‌كه‌یه‌. كه‌واته‌ وه‌رگێڕی ئه‌م جۆره‌ ده‌قانه‌ ده‌ستی ئاوه‌ڵایه‌ و تا ئه‌و 
ڕاده‌ كه‌‌په‌یامه‌كه‌ نه‌گۆڕێت ده‌توانێت ده‌سكاری زمانه‌كه‌ی بكات و وشه‌ و ڕسته‌ی لێ 
زیاد یان كه‌م بكات.  وه‌رگێڕانی ئه‌م جۆره‌ ده‌قانه‌ به‌ مه‌رجی ئاشنا بوونی وه‌رگێڕ 
به‌ زه‌مینه‌ی بابه‌ته‌ زانستییه‌كه‌ و بوونی وشه‌ و ئایدیۆمی هاوواتای وشه‌ و ئایدیۆمه‌ 

زانستییه‌كانی ده‌قه‌كه‌، كارێكی دژوار و سه‌خت نییه‌. 
كۆمه‌ڵگه‌ی  و  فه‌رهه‌نگ  ناسینی  به‌  ئه‌وتۆی  پێویستییه‌كی  جۆره‌  ئه‌م  وه‌رگێڕی 

نووسه‌ری ده‌قه‌كه‌ و ئاشنا بوون به‌ زه‌مینه‌ كۆمه‌ڵیه‌تی و مێژووییه‌كانی زمانه‌كه‌ی 
نییه‌. ڕاسته‌ له‌ ‌كۆمه‌ڵگه‌ی كوردیدا به‌ هۆی نه‌بوونی زه‌مینه‌ و پێشینه‌ی زانستی 
زۆرجار وه‌رگێڕی ئه‌م جۆره‌ ده‌قانه‌ ڕووبه‌ڕووی گرفتی گه‌وره‌ی نه‌بوونی وشه‌ی هاوواتا 
ده‌بێته‌وه‌ و ناچار به‌ وشه‌ڕۆنان ده‌بێت، به‌ڵام هه‌ڵسه‌نگاندن و نرخاندنی ئه‌م جۆره‌ 
وه‌رگێڕانه‌ ته‌نیا به‌ پێوه‌ری وشه‌ی هاوواتا و ڕسته‌ی بێگرێ‌و‌گۆله‌، هیچ داهێنانێكی 

ئه‌وتۆ له‌م جۆره‌ وه‌رگێڕانه‌دا نییه‌. 
هه‌رچی له‌م جۆره‌ ده‌قه‌ كۆنكرێته‌ زانستیانه‌ دوور ده‌كه‌وینه‌وه‌، كاری وه‌رگێڕانیش 
له‌  له‌ گوێزانه‌وه‌ی په‌یام  ناوبژیوانی وه‌رگێڕیش  ئاڵۆزتر ده‌بێ‌، ده‌وری  سه‌ختتر و 
زمانیكه‌وه‌ بۆ زمانێكیتر دوور ده‌كه‌وێته‌وه‌. له‌ ‌ده‌قی زانسته‌ مرۆییه‌كان، له‌ ‌ده‌قی 
له‌ ‌ده‌قی  ته‌نانه‌ت  مێژوو...،  جوانیناسی،  زمانناسی،  ده‌روونناسی،  كۆمه‌ڵناسی، 
فه‌لسه‌فیشدا، زمان جگه‌ له‌ ‌ده‌وری ڕاگه‌یاندنی په‌یام، ده‌ورێكی دیكه‌شی هه‌یه‌ كه‌ تا 
ڕاده‌یه‌كی زۆر ماناسازییه‌. ئه‌م جۆره‌ ده‌قانه‌ جگه‌ له‌ ‌لایه‌نی زانستی، لایه‌نێكی مرۆیی 
و كۆمه‌ڵایه‌تیشیان هه‌یه‌. ئه‌م ده‌قانه‌ تاراده‌یه‌كی زۆر داهاته‌ و به‌رئه‌نجامی گوتارێكی 
فكری، فه‌رهه‌نگی، مرۆیی و كۆمه‌ڵایه‌تین. گوتارێك كه‌ به‌رده‌وام ڕووی له‌ خوێنه‌ری 
ده‌قه‌كه‌یه‌. خوێنه‌ری ئه‌م ده‌قانه‌ بۆ ئه‌وه‌ی بتوانێت په‌یوه‌ندییان له‌گه‌ڵ ‌بگرێت و 
له‌ پرۆسه‌ی ماناسازیدا چالاك و به‌شدار بێت، ده‌بێت جگه‌ له‌ زمانزانی ئاگاداری 
زمینه‌ كۆمه‌ڵایه‌تییه‌كانی زمانیش بێت. وه‌رگێڕی ئه‌م ده‌قانه‌ش وه‌ك خوێنه‌رێكی 
وشیار و چالاك، له‌ لایه‌كه‌وه‌ ده‌بێ‌ ئاگاداری گوتاری ده‌قه‌كه‌ و زه‌مینه‌ فه‌رهه‌نگی 
و كۆمه‌ڵایه‌تییه‌كانی زمانه‌ ئه‌سڵییه‌كه‌ی بێت، له‌ لایه‌كی دیكه‌شه‌وه‌ ده‌بێ ئاگاداری 
زه‌مینه‌ی فكری و فه‌رهه‌نگی و بارودۆخی كۆمه‌ڵایه‌تی زمانی دووهه‌م و خوێنه‌ری 
كوتومتی  گوێزانه‌وه‌ی  ده‌قانه‌  ئه‌م جۆره‌  وه‌رگێڕانی  بێت.  وه‌رگێڕدراوه‌كه‌ش  ده‌قه‌‌ 
به‌رهه‌م  بۆ  ڕه‌خساندن  زه‌مینه‌  و  كردن  به‌شداری  به‌ڵكوو  نییه‌،  نووسه‌ر  په‌یامی 
هێنانه‌وه‌ی ئه‌و مانایانه‌یه‌ كه‌ ‌پێشتر له‌ زمانه‌ سه‌ره‌كییه‌كه‌دا به‌رهه‌م هاتوون. ئه‌وه‌ی 
له‌ وه‌رگێڕانی ئه‌م جۆره‌ ده‌قانه‌دا گرینگه‌ وه‌رگێڕانی گوتاری ده‌قه‌كه‌یه‌. من نامه‌وێ 
و ناتوانم حوكمێكی كۆنكرێت بۆ چۆنییه‌تی و شێوازی وه‌رگێڕانی ئه‌م جۆره‌ ده‌قانه‌ 
بده‌م. هه‌ر ده‌قێك له‌م بواره‌‌ جیاوازانه‌ پێویستی به‌ جۆرێك له‌ وه‌رگێڕانه‌. وه‌رگێڕه‌ 
به‌ ئه‌زموونه‌كان چه‌ند شێوازێكیان بۆ وه‌رگێڕانی ئه‌م جۆره‌ ده‌قانه‌ تاقی كردووه‌ته‌وه‌. 
تایبه‌ت پێشكه‌ی دوور و درێژ،  به‌  به‌ نووسینی پێشه‌كی‌،  نموونه‌ هه‌ندێكیان  بۆ 

هه‌وڵیانداوه‌ به‌ر له‌‌ خوێندنه‌وه‌ی ده‌قه‌كان خوێنه‌ر له‌گه‌ڵ گوتاری ده‌ق و پێشینه‌ و 
زه‌مینه‌كانی بابه‌ته‌ وه‌رگێڕدراوه‌كه‌ ئاشنا بكه‌ن. هه‌ندێكیان هه‌وڵیان داوه‌ بۆ هه‌ندێك 
شوێن و بابه‌تی ده‌قه‌كه‌ شه‌رح و لێكدانه‌وه‌ی كورت یان درێژ سه‌باره‌ت به‌‌بارودۆخی 
فه‌رهه‌نگی و كۆمه‌ڵایه‌تی و زمانی نووسه‌ره‌كه‌ بنووسن و یارمه‌تی تێگه‌یشتن و فام 
كردنی خوێنه‌ر بده‌ن. وه‌رگێڕانی ئه‌م جۆره‌‌ده‌قانه‌ش زیاتر له‌وه‌ كه‌ شكڵی بێت بابه‌تی 
و ناوه‌رۆكییه‌ و وه‌رگێڕ ئیمكانی ده‌ست تێوه‌ردان و گۆڕین و كه‌م و زیاد كردنی وشه‌ 

و ڕسته‌كانی هه‌یه‌.  
***

له‌ ده‌قی ئه‌ده‌بی، به‌تایبه‌ت شيعر و چیرۆك و ڕۆماندا ناكرێت قسه‌ له‌ دو جۆره‌ 
وه‌رگێڕانی شكڵی و ناوه‌رۆكی یان فۆڕم خواز و بابه‌ت ته‌وه‌ره‌ بكه‌ین. له‌به‌ر ئه‌وه‌ كه‌ 
له‌م جۆره‌ ده‌قانه‌دا شكڵ و ناوه‌رۆك یان فۆڕم و بابه‌ت دوو لایه‌نی لێك جیای ده‌ق 
نین. ئه‌وه‌ هه‌ڵه‌یه‌كی گه‌وره‌ی سه‌رده‌مێكی به‌سه‌رچوو بوو كه‌ باسی جیایی شكڵ و 
ناوه‌رۆكیان ده‌كرد و له‌ ‌ناوه‌رۆك و بابه‌تی به‌رهه‌مه‌كاندا بۆ په‌یام و مانا ده‌گه‌ڕان و 
شكڵ و شێوه‌ و فۆڕمی به‌رهه‌مه‌كانیان به‌ قاڵب و چوارچێوه‌یه‌ك بۆ یه‌كانگیری و 
ڕازاندنه‌وه‌ و جوانكردنی مانای بابه‌ته‌كان ده‌زانی. ئه‌گه‌رچی له‌ ‌ئه‌ده‌بی هاوچه‌رخی 
ڕه‌خنه‌گر،  به‌تایبه‌ت  و  نووسه‌ر  و  شاعیر  كه‌سی  زۆر  به‌‌داخه‌وه‌  هێشتا  كوردیدا، 
په‌یڕه‌وی له‌م فكره‌ هه‌ڵه‌یه‌ ده‌كه‌ن و زۆرترین گرینگی به‌ مانای بابه‌ته‌كان ده‌ده‌ن 
و چاو له‌ ده‌وری ماناسازی فۆڕم ده‌قووچێنن، به‌ڵام ڕاستییه‌كه‌ ئه‌وه‌یه‌ كه‌ فۆڕم 
له‌‌به‌رهه‌می ئه‌ده‌بیدا نه‌وه‌ك لایه‌نێكی جیا له‌ ناوه‌ڕۆك، به‌ڵكوو به‌شێكی سه‌ره‌كی 
ناوه‌رۆكه‌. له‌‌به‌رهه‌می ئه‌ده‌بیدا زمان و فۆڕم و چۆنییه‌تی و ته‌كنیكه‌كانی ده‌ربڕین، 
ته‌نیا قاڵب و چوارچێوه‌یه‌ك بۆ ڕازاندنه‌وه‌ی بابه‌ت و یه‌كانگیری ماناكانی به‌رهه‌م 
نییه‌، به‌ڵكوو توخمێكی سه‌ره‌كی  له‌ ‌پڕۆسه‌ی ماناسازی به‌رهه‌مه‌. له‌‌ ئه‌ده‌بدا دابڕان 
داهێنه‌رانه‌ی  له‌ ‌ده‌قی  نییه‌.  گوتندا  و چۆن  گوتن  له‌ ‌مابه‌نی چی  یان جیاییه‌ك 
ئه‌ده‌بیدا، به‌پێچه‌وانه‌ی هه‌موو ده‌قێكی زانستی و نائه‌ده‌بی، چۆن گوتن سه‌ره‌كیترین 
لایه‌نی چی گوتنه‌. به‌ واتایه‌كی ڕاستتر، چۆن گوتن هه‌مان چی گوتنه‌. ئه‌گه‌ر له‌ 
ئه‌گه‌ر  هه‌یه‌،  په‌یامی  ڕاگه‌یاندنی  ده‌وری  ته‌نیا  زمان  ئه‌زموونیدا  زانستی  ‌ده‌قێكی 
له‌ ده‌قێكی زانسته‌ مرۆییه‌كان یان ته‌نانه‌ت له‌ ده‌قێكی فه‌لسه‌فیشدا وشه‌كان به‌ 
ڕاده‌یه‌كی زیاتر پابه‌ندی مانا قامووسییه‌كه‌یانن و جیاوازی له‌ چۆنییه‌تی داڕشتنی 

ڕسته‌كاندا ده‌ورێكی ئه‌وتۆی له‌ گۆڕانی مانای ڕسته‌كان نییه‌، له‌‌ ده‌قی شيعر یان 
چیرۆك و ڕۆماندا هیچ خوێنه‌رێك ناتوانێت ته‌نیا به‌‌پشت به‌ستن به‌ مانای قامووسی 
وشه‌كان و گرینگی نه‌دان به‌ شێوازی داڕشتنی ڕسته‌كان و چۆنییه‌تی ڕیزبه‌ندیان له‌ 
‌پاراگراف و به‌ش و كه‌رته‌كان، له‌ هه‌موو یان به‌شی زۆری ماناكانی ده‌قه‌كه‌ تێبگات. 
هه‌روه‌ها هیچ وه‌رگێڕێكیش ناتوانێت به‌ بێ ئه‌م گرینگی پێدانه‌ وه‌رگێڕانێكی باش و 

متمانه‌ پێكراو پێشكه‌ش بكات. 
به‌ دڵنیاییه‌وه‌ كه‌س ناتوانێت ‌شێوازێكی تایبه‌ت بۆ وه‌رگێڕانی ده‌قی ئه‌ده‌بی، له‌ 
‌زمانێكه‌وه‌ بۆ زمانێكیتری وه‌ك كوردی پێشنیار بكات. ئه‌مه‌ كارێكی هه‌ڵه‌ و نه‌شیاوه‌. 
هه‌ر ده‌قێكی ئه‌ده‌بی، شيعر یان چیرۆك یان ڕۆمان و ته‌نانه‌ت شانۆنامه‌ و سیناریۆش، 
و  داهاتووه‌  تایبه‌ت  به‌ ‌شێوه‌یه‌كی  كه‌  سه‌ربه‌خۆیه‌  و  تایبه‌ت  زیندووی  دنیایه‌كی 
به‌شێوه‌یه‌كی تایبه‌ت په‌یوه‌ندی له‌گه‌ڵ ‌خوێنه‌ر ده‌گرێت یان ده‌ركه‌ی چوونه‌ ژوور بۆ 
خوێنه‌ر ده‌كاته‌وه‌، كه‌واته‌ به‌ ‌شێوه‌یه‌كی تایبه‌تیش مل به‌ وه‌رگێڕان ده‌دات. گرینگی 
كاری وه‌رگێڕ له‌وه‌دایه‌ كه‌ ئه‌و دنیا تاقانه‌یه‌ بناسێت، كلیكلی ده‌ركه‌ی چوونه‌ ژووری 
بدۆزێته‌وه‌ و له‌‌ ئاستێك له‌‌ وشیاری و شاره‌زاییدا بێت كه‌ لانیكه‌م به‌ زۆربه‌ی كووچه‌ 
و كۆڵان و شه‌قام و بازاڕ و ماڵ و حه‌ساره‌كانیدا بگه‌ڕێت و له‌ ‌ئه‌نجامدا باشترین ڕێگه‌ 
بۆ ده‌ستگیرۆیی خه‌ڵكی نائاشنا به‌ زمانی ئه‌و دنیایه‌ و بردنه‌ ژووره‌وه‌یان ببینێته‌وه‌. 
ئه‌مه‌ ده‌ربڕینێكی ساده‌ی كرده‌یه‌كی گه‌لێك دژواره‌. دژواری وه‌رگێڕانی ئه‌ده‌بی له‌ 

وه‌رگێڕانی ده‌قی شيعرییه‌وه‌ بۆ ده‌قی چیرۆك و ڕۆمان و... جیاوازه‌. 
ره‌نگه‌‌ زۆر كه‌س له‌ گه‌ڵم هاوڕا بێت كه‌ دژوارترین وه‌رگێڕان وه‌رگێڕانی ده‌قی شيعرییه‌. 
چه‌ند ساڵ له‌مه‌به‌ر له‌ وتارێكی تایبه‌ت بۆ پێشه‌كی كتێبی »چوارده‌ سه‌رۆك كۆماری 
شيعر« )وه‌رگێڕانی كامبیز كه‌ریمی(  نووسیومه‌ كه‌ وه‌رگێڕانی شيعر كرده‌یه‌كی 
پێویست به‌ڵام نامومكینه‌. وه‌رگێڕانی شيعر كه‌متر له‌ هه‌موو جۆره‌كانیتری ئه‌ده‌بی 
زاره‌كی و نووسراو توانای به‌رهه‌م هێنانه‌وه‌ی ماناكانی ده‌قی هه‌یه‌، كه‌متر له‌ ‌ئه‌وان 
مه‌جالی ماناسازی بۆ خوێنه‌ره‌كانی ده‌ڕه‌خسێنێت. بێگومان هۆی ئه‌م نه‌توانینه‌ش 
ده‌گه‌ڕێته‌وه‌ بۆ خه‌سڵه‌ته‌ تایبه‌تییه‌كانی شيعر و زمانی ده‌قه‌قه‌كان. ماناكانی شيعر، 
زیاتر له‌ جۆره‌كانی دیكه‌ی ده‌قی ئه‌ده‌بی، له‌ شێوازی داڕشتن و ده‌ربڕین واته‌ له‌ شكڵ 
و فۆڕمی ده‌قه‌كه‌دایه‌. حه‌وت سه‌د ساڵ ‌له‌مه‌به‌ر عارف و بیرمه‌ندێكی گه‌وره‌ی ئێرانی 
به‌ ناوی »عه‌ینولقوزات هه‌مه‌دانی« له‌ باره‌ی شيعره‌وه‌ ده‌ڵێ: شيعر وه‌ك ئاوێنه‌یه‌كه‌ 

كه‌ هیچ كه‌سی له‌‌خۆ نه‌گرتووه‌، هه‌ر كه‌س ده‌چێته‌ به‌ری )واته‌ ‌ده‌یخوێنێته‌وه‌( خۆی 
تێدا ده‌بینیته‌وه‌. ئه‌مه‌ قسه‌یه‌كی گه‌وره‌یه‌ كه‌ ئێستا بیرمه‌ندان و توێژه‌رانی ناوداری 
ڕۆژاوایی به‌ زمانی جۆراوجۆر دووباره‌ی ده‌كه‌نه‌وه‌. ئه‌مه‌ به‌و مانایه‌یه‌ كه‌ شيعر له‌ 
خۆیدا هه‌ڵگری هیچ مانایه‌كی تاقانه‌ی سه‌ربه‌خۆ نییه‌، ته‌نیا له‌ ‌په‌یوه‌ندی له‌گه‌ڵ 
خوێنه‌ر، به‌ پێی توانای ڕۆشنبیری و پێگه‌ی كۆمه‌ڵایه‌تی و فه‌رهه‌نگی و ئاستی 
هه‌ستیاری خوێنه‌ر مانا وه‌رده‌گرێت. به‌م بۆچوونه‌ وه‌رگێڕانی شيعر خوێندنه‌وه‌ی تاكه‌ 
كه‌سیی وه‌رگێڕه‌ كه‌ به‌ زمانێكیتری جگه‌ له‌ ‌زمانی ده‌قه‌كه‌ ده‌ریده‌بڕێت. بۆ نموونه‌ 
وه‌رگێڕانی  نه‌ك  ئاڵمانی،  گۆته‌ی  قه‌ڵه‌می  به‌  شیرازی  حافزی  شيعری  ‌وه‌رگێڕانی 
شيعری حافز، به‌ڵكوو خوێندنه‌وه‌ی گۆته‌یه‌ بۆ شيعری حافز كه‌ به‌ زمانێكی ڕۆژاوایی 
ده‌ریبڕیوه‌. یان وه‌رگێڕانی چوارینه‌كانی خه‌یام به‌ زمانی كوردی، نه‌ك وه‌رگێڕانی 
شيعری خه‌یام به‌ڵكوو خوێندنه‌وه‌ی هه‌ژاری موكوریانییه‌ بۆ شيعری خه‌یام كه‌‌ به‌ 
‌زمانی كوردی هۆنیویه‌تییه‌وه‌ )شيعراندوویه‌تییه‌وه‌(. ئه‌م بۆچوونه‌‌ ته‌نیا تایبه‌ت به‌ 
شيعری كۆن و كلاسیكی نییه‌. ئه‌حمه‌د قازی و ناسر حسامی هه‌ر كامه‌یان به‌شێك 
له‌ شيعره‌كانی نیمایوشیج و ئه‌حمه‌د شاملوویان به‌ شێۆه‌یه‌كی جوان و شایسته‌ له‌ 
‌فارسییه‌وه‌ كردووه‌ به‌ ‌كوردی. ڕاسته‌ ئه‌و دوو وه‌رگێڕه‌ به‌رێزه‌م به‌ ‌هۆی شاره‌زایی 
خۆیان و نزیكایه‌تی زمانی فارسی و كوردی توانیویانه‌ تا ڕاده‌یه‌كی زۆر به‌رامبه‌ر به‌ 
ده‌قه‌ سه‌ره‌كییه‌كان ئه‌مانه‌تدار بن، به‌ڵام له‌گه‌ڵ ‌ئه‌وه‌شدا نه‌یانتوانیوه‌ هه‌مو، یان 
لانیكه‌م، به‌شێكی زۆری به‌هاكانی شيعری ئه‌و دوو شاعیره‌ گه‌وره‌ و ناوداره‌ فارس 
زمانه‌ بۆ ده‌قه‌ وه‌رگێڕدراوه‌كه‌ی خۆیان بگوێزنه‌وه‌. مادام قسه‌م له‌ نزیكایه‌تی دوو 
زمانی فارسی و كوردی كرد، با لێره‌دا ئاماژه‌ به‌و ڕاستییه‌ش بكه‌م كه‌ دووری و 
نزیكی ده‌قه‌ وه‌رگێڕدراوه‌كان له‌ ده‌قه‌ ‌سه‌ره‌كییه‌كان تا ڕاده‌یه‌كی زۆر په‌یوه‌ندی به‌ 
دووری و نزیكی زمان و گوتاری ده‌قه‌كانه‌وه‌ هه‌یه‌. هه‌رچی وه‌رگێڕانه‌كه‌ له‌ ‌زمان 
و گوتارێكه‌وه‌ بۆ زمان و گوتارێكی لێك نزیك بێت، وه‌رگێڕیش زیاتر ده‌توانێت‌ به‌ 
ئه‌مانه‌ته‌وه‌ ده‌قێكی نزیكتر له‌ ده‌قه‌ سه‌ره‌كییه‌كه‌ پێشكه‌ش بكات. به‌ پێچه‌وانه‌وه‌، 
ئه‌گه‌ر وه‌رگێڕانه‌كه‌ له‌ ‌زمان و گوتارێكه‌وه‌ بۆ زمان و گوتارێكی دوور و بێگانه‌ بێت، 
وه‌رگێڕیش ناچاره‌ زیاتر ده‌ست له‌ ده‌قه‌كه‌ وه‌ربدات و بیگۆڕێت. به‌شێك له‌ سه‌ختی 
و دژواری وه‌رگێڕانی ده‌قی ئه‌ده‌بی و به‌تایبه‌ت شيعر له‌وه‌ دایه‌ كه‌ وه‌رگێڕ ده‌بێت به‌و 
په‌ڕی وشیارییه‌وه‌ شێوازێكی شایسته‌ و شیاو بۆ كرده‌كه‌ی هه‌ڵبژێرێت. بۆ نموونه‌ 

ئه‌وه‌نده‌ی كه‌‌ ناسر حسامی به‌ هۆی نزیكایه‌تی زمان و فه‌رهه‌نگ و گوتاری فارسی و 
كوردییه‌وه‌ توانیویه‌تی شيعره‌كانی شاملوو به‌ ئه‌مانه‌تێكی زۆره‌وه‌ بكات به‌ كوردی، 
خودی شاملۆ بۆ وه‌رگێڕانی شيعری شاعیرانێكی وه‌ك لۆركا و له‌نگسته‌ن هیوز و 
ماركوت بیكڵ و... تا ڕاده‌یه‌كی زۆر له‌ ده‌قه‌ سه‌ره‌كییه‌كان به‌ زمانی خۆیان دوور 
كه‌وتووه‌ته‌وه‌. وه‌ها كه‌ ئه‌گه‌ر كه‌سێك دوو زمانی فارسی و ئه‌ڵمانیش بزانێت، هه‌ست 
به‌ نزیكایه‌تی و ‌لێكچوونێكی زۆر له‌ مابه‌ینی شيعره‌ ئاڵمانییه‌كانی ماركۆت بیكڵ 
و وه‌رگێڕانه‌ فارسییه‌كه‌ی ئه‌حمه‌د شاملوو ناكات. ئه‌مه‌ له‌‌كاتێكدایه‌ كه‌ به‌ گوته‌ی 
شاره‌زایانی هه‌ر دوو زمانه‌كه‌، وه‌رگێڕانه‌كه‌ی شاملوو ئه‌گه‌ر له‌ شيعره‌ ئاڵمانییه‌كه‌ی 

ماركۆت بیكڵ به‌هێزتر نه‌بێت، لاوازتریش نییه‌. 
زۆربه‌ی شاعیر و ڕه‌خنه‌گر و توێژه‌ره‌ ئه‌ده‌بییه‌كان پێیانوایه‌ شيعر ڕووداوێكی تاقانه‌یه‌ 
كه‌ له‌ زماندا ڕوو ده‌دات. ئه‌مه‌ له‌ لایه‌كه‌وه‌ به‌و مانایه‌یه‌ كه‌ هه‌موو به‌هاكانی شيعر 
له‌ زماندایه‌ و په‌یوه‌ندی به‌ زمانه‌وه‌ هه‌یه‌، له‌ لایه‌كی دیكه‌شه‌وه‌ ئه‌وه‌ ده‌گه‌یه‌نێت 
زمان  په‌سندكراوی  نۆڕمی  و  فۆڕم  واته‌  ده‌كات.  ڕووداو  تووشی  زمان  شيعر  كه‌ 
ده‌شێوێنێت. به‌‌ گوته‌یه‌كیتر، شيعر قۆرت ده‌خاته‌ سه‌ر ڕێگه‌ی زمان و له‌ ڕێگه‌ی 
ڕاستی خۆی لای ده‌دات. پێشتر گوتراوه‌ ‌زمان كۆمه‌ڵێك ده‌نگ و وشه‌ و ده‌سته‌واژه‌یه‌ 
وه‌ك  شيعر  ده‌چندرێن.  پاڵ ‌یه‌كتردا  له‌  ڕێزمانییه‌كان  ڕێسا  و  یاسا  پێی  به‌  كه‌ 
قامووسی وشه‌كان عاسی ده‌بێت )وه‌ك:  له‌ ‌واتای  له‌‌لایه‌كه‌وه‌  زمانی،  ڕووداوێكی 
هه‌تاو ده‌خه‌مه‌ مشتته‌وه‌(، له‌لایه‌كی تره‌وه‌ مل به‌ یاسا و ڕێسا ڕێزمانییانه‌ نادات 

)وه‌ك: ئه‌و ئه‌ستێره‌ شه‌رمنه‌ كه‌ تۆ بوویت(.
ئه‌ڵبه‌ت ئه‌م سه‌رچڵی و نافه‌رمانییه‌ زمانییه‌ی شيعر، سه‌رچڵی و نافه‌رمانییه‌كی 
كوێر و بێ بنه‌ما و ڕووخێنه‌ر )به‌ مانای نیگه‌تیڤی( نییه‌. مه‌به‌ست له‌م سه‌رچڵی 
كردنه‌وه‌ی  قووڵتر  و  ماناسازی  مه‌جالی  كردنی  به‌ربڵاوتر  زمانییه‌،  نافه‌رمانییه‌  و 
په‌یوه‌ندییه‌ زمانییه‌كان بۆ به‌ستێنی سۆز و عاتیفه‌یه‌. ئه‌م سه‌رچڵی و نافه‌رمانی 
و قۆرته‌ زمانییه‌ هه‌موو پاژه‌كانی زمان )وه‌ك ده‌نگ، وشه‌، ده‌سته‌واژه‌ و ڕسته‌( 
كارا و چالاك ده‌كات، هه‌موو توانا و قابلییه‌ته‌ مۆسیقایی و وێنه‌سازییه‌كانی زمان 
ده‌خاته‌ گه‌ڕ. ئه‌م سه‌رچڵی و قۆرت و نافه‌رمانییه‌ ته‌نیا تایبه‌ت به‌ زمانی شيعر نییه‌. 
زۆرجار له‌ زمانی ئاخاوتنی خه‌ڵكی ئاساییشدا ڕووبه‌ڕووی ئه‌م سه‌رچڵی و قۆرته‌ 
زمانییانه‌ ده‌بینه‌وه‌. بۆنموونه‌ له‌ ئاخاوتنی ڕۆژانه‌ی خه‌ڵكدا زۆرجار وشه‌یه‌كی وه‌ك 

»تێیهه‌ڵده‌« له‌بری مانا سه‌ره‌كی و قامووسییه‌كه‌ی خۆی به‌ واتای »وازی لێبێنه‌« 
به‌كار دێت. سه‌یری ئه‌م وتووێژه‌‌كورته‌ بكه‌ن كه‌ له‌ مابه‌ینی دوو كه‌سدا ڕوو ده‌دات:

- ئوتومبێله‌كه‌ ناڕوات، چی لێ بكه‌م؟
- تێیهه‌ڵده‌ با به‌ پێ بڕۆین. )سه‌یر ده‌بێ‌ ئه‌گه‌ر كه‌سێكی نائاشنا به‌م سه‌رچڵی و 
قۆرته‌ زمانیانه‌ وشه‌ی »تێیهه‌ڵده‌« به‌ مانا قامووسییه‌كه‌ی وه‌ربگرێت و به‌ شه‌ق 

بكه‌وێته‌ گیانی ئوتومبێله‌كه‌!(  
 له‌ شيعردا مانا ته‌نیا له‌ واتای وشه‌كان و چۆنییه‌تی ڕسته‌سازی و ڕێزماندا نییه‌ كه‌ 
وه‌رگێڕ بتوانێت به‌ ‌دۆزینه‌وه‌ی وشه‌ی هاوواتا و دارشتنه‌وه‌ی ساغڵه‌می ڕسته‌كان له‌ 
زمانێكیتردا به‌رهه‌میان بێنێته‌وه‌. واتاكانی شيعر )یان مه‌جالی واتا سازی شيعر(، 
جگه‌ له‌ ‌وشه‌كان و ڕسته‌كان و زه‌مینه‌ فه‌رهه‌نگی و كۆمه‌ڵایه‌تییه‌كانیان، له‌ له‌حن 
)ئیقاع( و  مۆسیقا و وێنه‌سازی و زۆر شتی دیار و نادیاری دیكه‌شدایه‌. هۆی ئه‌وه‌ 
كه‌‌ ده‌ڵێم وه‌رگێڕانی شيعر كرده‌یه‌كی پێویست به‌لام نامومكینه‌، له‌به‌ر ئه‌وه‌یه‌ كه‌ 
وه‌رگێڕی شيعر، ته‌نانه‌ت ئه‌گه‌ر بتوانێت له‌ زمانی دووهه‌مدا باشترین وشه‌ی هاوواتاش 
هێشتا  دابڕێژێته‌وه‌،  سه‌ره‌كییه‌كه‌  ده‌قه‌  ڕسته‌ی  وه‌ك  ڕسته‌كانیشی  و  بدۆزێته‌وه‌ 
ناتوانێت ئه‌و تایبه‌تمه‌ندییه‌ مۆسیقایی و وێنه‌سازییانه‌ وه‌ك خۆی به‌رهه‌م بێنێته‌وه‌. 
هێشتا ناتوانێت په‌یوه‌ندی نێوان خوێنه‌ر و ده‌قه‌ وه‌رگێڕدراوه‌كه‌ ‌به‌ هه‌مان شێوه‌ی 
په‌یوه‌ندی نێوان خوێنه‌ر و ده‌قه‌ سه‌ره‌كییه‌كه‌ بژیه‌نێته‌وه‌. له‌‌گه‌ڵ ‌هه‌موو ئه‌مانه‌شدا، 
وه‌رگێڕی به‌ ‌ئه‌زموون و داهێنه‌ر هه‌وڵ ‌نادات )چونكا ناتوانێت(  هه‌موو تایبه‌تمه‌ندییه‌ 
زمانی، مۆسیقایی، وێنه‌ییه‌كانی ده‌قێكی شيعری له‌ زمانێكه‌وه‌ بۆ زمانه‌كه‌ی خۆی 
بگوێزێته‌وه‌. به‌ڵكوو هه‌وڵ ده‌دات ئه‌و تایبه‌تمه‌ندییانه‌ له‌ ‌زمانه‌كه‌ی خۆی و له‌ ده‌قه‌ 

وه‌رگێڕدراوه‌كه‌ی خۆیدا به‌رهه‌م بێنێته‌وه‌. 
هه‌موو زمانه‌كان‌، له‌ ناو ئه‌وانیشدا زمانی كوردی، ئه‌و مه‌جاله‌ به‌ بێژه‌ر و نووسه‌ر و 
وه‌رگێڕ ده‌به‌خشن كه‌ به‌ شێوازی لێك نزیك و جیاواز ڕسته‌كانیان دابڕێژن و مانای 
بكه‌ن: »به‌  ڕسته‌یه‌  ئه‌م  نموونه‌ سه‌یری  بۆ  ڕابگه‌یه‌نن.  جیاواز  به‌ڵام  نزیك  لێك 
ئیخلاسی ئه‌و ئاوێنه‌ی دڵم جه‌لا داوه‌.« مه‌حوی شاعیر له‌ شيعرێكیدا ئه‌م ڕسته‌یه‌ 

به‌مشێوه‌ ده‌گۆڕێت: »به‌ ئیخلاسی ئه‌وم ئاوێنه‌كه‌ی دڵ وا جه‌لا داوه‌...«
بۆچوونێكی هه‌ڵه‌ ئه‌گه‌ر پێمان وابێت ئه‌م جێگۆڕكه‌ ساده‌ پێكردنه‌ی مه‌حوی به‌م 
وشه‌یه‌ )كه‌‌ ڕه‌نگه‌ بۆ شاعیر به‌ هۆی كێشی شيعره‌كه‌وه‌ بووبێت( مانای ڕسته‌كه‌ی 



267

به‌ هیچ شێوه‌یه‌ك نه‌گۆڕیوه‌ یان هیچ مانایه‌كی پێ زیاد نه‌كردووه‌. كاتێك جێناوی 
)م – واته‌ من( له‌ )دڵ( جیا ده‌بێته‌وه‌ و به‌ )ئه‌و(ه‌وه‌ ده‌لكێت، له‌ ‌لایه‌كه‌وه‌ شاعیر 
خۆی له‌ ‌دڵی جیا ده‌كاته‌وه‌ و به‌ ئه‌ویه‌وه‌ ده‌لكێنێت، له‌‌ لایه‌كیتره‌وه‌ له‌بری دڵ 
ئه‌و ده‌كات به‌ موڵكی خۆی و له‌ هه‌مان كاتیشدا )ئه‌و( و )دڵ( ‌له‌ به‌رامبه‌ر یه‌كتر 
داده‌نێت. ئه‌مه‌ ‌ته‌نیا شه‌رحكردنی من بۆ شيعره‌كه‌ نییه‌، به‌ڵكوو مانایه‌كی نوێیه‌ كه‌ 
پێموایه‌ هه‌موو خوێنه‌رێكی ئاشنا به‌ بابه‌ت و زه‌مینه‌ی گوته‌ و گوتاره‌كه‌ له‌وپه‌ڕی 
ناوشیارییدا هه‌ستی پێده‌كات. بێگومان ئه‌م نموونه‌یه‌ له‌وپه‌ڕی ساده‌ییدایه‌ و له‌‌زۆر 
هه‌یه‌  ئاڵۆزتریش  نموونه‌ی  گه‌لێك  ناكوردیدا  و  نوێی كوردی  و  شيعری كلاسیكی 
كه‌‌وه‌رگێڕ ده‌بێ وه‌ك خوێ«ه‌ری چالاك تێیان بگات و بیر له‌‌چۆنییه‌تی داڕشتنه‌وه‌یان 

له‌ ده‌قه‌ وه‌رگێڕدراوه‌كه‌یدا بكاته‌وه‌.   
پێویستی گرینگیدانی وه‌رگێڕ به‌ ‌زمان و شكڵ ‌و شێوازی ده‌ربڕین و داڕشتن ته‌نیا تایبه‌ت 
به‌ وه‌رگێڕانی شيعر و ده‌قی شيعریی نییه‌. هه‌روا كه‌‌ گوترا له‌ ‌ئه‌ده‌بی داهێنه‌رانه‌دا 
چۆن گوتن لایه‌نی سه‌ره‌كی چی گوتنه‌. واته‌ ‌به‌شی سه‌ره‌كی ماناكانی ده‌ق له‌ ‌فۆڕم و 
شكڵ و شێوازی ده‌ربڕین و چۆنییه‌تی به‌كارهێنانی زماندایه‌. زمان له‌ ‌ده‌قی ئه‌ده‌بیدا 
كه‌متر له‌ ‌هه‌موو ده‌قێكیتر ده‌وری ڕاگه‌یه‌نه‌رانه‌ و گوێزانه‌وه‌ی په‌یامی هه‌یه‌. زمان له‌ 
‌ده‌قی ئه‌ده‌بیدا زیاتر له‌ هه‌موو ده‌قێكیتر مانا سازه‌. به‌شێك له‌ گرینگترین خه‌سڵه‌ت 
و تایبه‌تمه‌ندییه‌كانی چیرۆك و ڕۆمانیش خه‌سڵه‌ت و تایبه‌تمه‌ندی زمانی و شكڵیین. 
گوێزانه‌وه‌ی بابه‌ت و ناوه‌رۆكی چیرۆك و ڕۆمانیش له‌ زمانێكه‌وه‌ بۆ زمانێكیتر، ته‌نیا 

له‌ ڕێگه‌ی داڕشتنه‌وه‌ و داهێنانه‌وه‌ی فۆڕمی ده‌قه‌كانه‌وه‌ ده‌كرێت. 
 وه‌رگێڕ ده‌بێت به‌رله‌وه‌ ده‌ست به‌ وه‌رگێڕانی ده‌قی چیروك یان ڕۆمانێكیش بكات، 
ده‌بێ ‌بیرێكی قووڵ له‌ چییه‌تی فۆڕمی ده‌قه‌كه‌ و چۆنییه‌تی داڕشتنه‌وه‌ و داهێنانه‌وه‌ی 
له‌ زمانی خۆیدا بكاته‌وه‌. فۆڕمی چیرۆك و ڕۆمان، بێجگه‌ له‌ ڕوانگه‌ی نووسه‌ر، كۆی 

ستایل و زمان و ته‌كنیك و ئیقاع و ڕیتمی به‌رهه‌مه‌كه‌یه‌.
 ئه‌م تایبه‌تمه‌ندییانه‌ ‌هه‌موویان په‌یوه‌ندییان به‌ زمانی نووسه‌ر، بێژه‌ر )راوی یان 
ناراتۆر( و كه‌سایه‌تییه‌كانه‌وه‌ هه‌یه‌. بۆ نموونه‌ ستایل به‌‌ مانای شێوازی به‌ كارهێنانی 
زمان له‌ لایه‌ن نووسه‌ری چیرۆك یان ڕۆمانه‌. كاتێك قسه‌ ‌له‌ ستایل ده‌كرێت باسی 
ئه‌و شێوه‌ زمانه‌ تایبه‌ته‌ی نووسه‌ر ده‌كرێت كه‌ ‌له‌ شێوه‌ زمانی هه‌موو كه‌سێكیتر و 
نووسه‌رێكیتر جیاوازه‌، وه‌رگێڕ ده‌بێت به‌‌ قوربانی كردنی ستایل و شێوه‌ زمانی خۆی، 

ستایل و شێوه‌ی نووسینی نووسه‌ری ده‌قه‌كه‌ به‌رجه‌سته‌ بكاته‌وه‌. زمانی نووسه‌ر 
هه‌ڵس و كه‌وت و مامڵه‌ی تایبه‌تی نووسه‌ر له‌گه‌ڵ‌ زمان له‌ نووسینی ده‌قه‌كه‌یدایه‌. 
زمانی نووسه‌ر شێوه‌ی گێڕانه‌وه‌ و چۆنییه‌تی سوود وه‌رگرتن له‌ سه‌نعه‌ته‌ كه‌لامییه‌كانی 
وه‌ك خوازه‌ و ته‌مسیل و ته‌شبیه و قیاس و ئیجاز و...هتده‌. وه‌رگێڕانی هه‌موو ئه‌مانه‌ 
كارێكی سه‌خت به‌ڵام پێویسته‌. وه‌رگێڕانی ئه‌مانه‌‌ پێۆیستی به‌ وشیاری و ئاگاداری 
وه‌رگێڕ به‌رامبه‌ر به‌ گوتاری ده‌قه‌كه‌ و زمان و فكر و فه‌رهه‌نگ و پێگه‌ و ژێرخانی 

ڕۆشنبیری نووسه‌ری ده‌قه‌كه‌یه‌.
له‌‌  بێجگه‌  خوێندنه‌وه‌كه‌یه‌وه‌، ‌ده‌بێ  ڕێگه‌ی  له‌  وه‌رگێڕدراو  ده‌قێكی  خوێنه‌ری   
په‌یوه‌ندی له‌گه‌ڵ‌ دنیای چیرۆك یان ڕۆمانه‌كه‌، له‌گه‌ڵ دنیای زهنیی نووسه‌ر، ڕوانگه‌ 
و  كارێكی سه‌خته‌  ئه‌مه‌  دیاره‌  ببێت.  ئاشنا  كۆمه‌ڵگه‌ش  و  مرۆڤ  بۆ  ڕوانینی  و 
ده‌قه‌  له‌  نووسه‌ر  زمانی  و  ستایل  به‌رهه‌مهێنانه‌وه‌ی  و  گرینگیدان  هۆی  به‌  ته‌نیا 
ئیقاع  به‌  پێویست  گرینگی  له‌مانه‌،  جگه‌  وه‌رگێڕ‌ده‌بێ  ده‌كرێت.  وه‌رگێڕدراوه‌كه‌وه‌ 
توخمه‌ش  دوو  به‌م  گرینگیدان  بدات.  ڕۆمانه‌كه‌ش  و  چیرۆك  گێڕانه‌وه‌ی  ڕیتمی  و 
ده‌ورێكی باڵای له‌ چۆنییه‌تی وه‌رگێڕان و به‌هێزی و لاوازی كرده‌كه‌دا هه‌یه‌. ئیقاع 
به‌ مانای دۆخی ده‌ربڕین و گێڕانه‌وه‌كه‌یه‌. چۆن گێڕانه‌وه‌یه‌ك جیدی یان گاڵته‌جاڕی 
یان ته‌وساوی ده‌بێت؟ چۆن كه‌سێك یان كه‌سایه‌تییه‌ك تووڕه‌، هێور، شه‌ڕه‌نگێز 
یان ئاشتیخواز ده‌دوێت؟ له‌‌ چیرۆك و ڕۆماندا، به‌ پێچه‌وانه‌ی جۆره‌كانیتری ده‌قی 
نائه‌ده‌بی، شته‌كان، شوێن و كات و دۆخه‌كان، زیاتر له‌وه‌ كه‌ شه‌رح بكرێن نمایش 
ده‌كرێن. له‌ ‌زۆر چیرۆك یان ڕۆماندا نووسه‌ر له‌بری ئه‌وه‌ بڵێ من له‌ فلانه‌ بارودۆخ 
یان ڕووداو تووڕه‌م، به‌ ئیقاعێكی تووڕه‌ ده‌دوێت یان ده‌نووسێت. له‌بری ئه‌وه‌ بڵێ 
فڵانه‌ كه‌سایه‌تی گاڵته‌جاڕ و ناجیدییه‌، شێوه‌ ده‌ربڕینێكی گاڵته‌جاڕانه‌ی ده‌داتێ. 
گوێزانه‌وه‌ی ئه‌و هه‌موو له‌حن و ئیقاعه‌ جیاوازانه‌ له‌ زمانێكه‌وه‌ بۆ زمانێكیتر و له‌ 
كه‌لتوور و فه‌رهه‌نگێكه‌وه‌ بۆ كه‌لتوور و فه‌رهه‌نگێكیتر كارێكی ئاسان نییه‌. له‌ زۆر 
یان  كراویشدا، كه‌سێك  درامای دۆبلاژ  و  فیلم  له‌ ‌زۆر  ته‌نانه‌ت  ڕۆمان،  و  چیرۆك 
پێرسۆناژێك نوكته‌ و قسه‌یه‌كی خۆش ده‌گێڕێته‌وه‌ و هه‌موو كه‌س و پێرسۆناژه‌كانیتر 

پێی پێده‌كه‌نن، به‌ڵام ئیمه‌ی خوێنه‌ر یان بینه‌ر سه‌رمان لێیان سووڕ ده‌مێنێت.
ده‌قی ئه‌ده‌بی چیرۆك و ڕۆمان، به‌پێچه‌وانه‌ی هه‌موو جۆره‌ ده‌قێكیتر، به‌ یه‌ك ڕیتم 
ڕۆمانێكی  و  چیرۆك  خوێندنه‌وه‌ی  له‌  خوێنه‌ر  كاتێك  ناگێڕدرێته‌وه‌.  و  نانووسرێ 

ناتوانێ  و  ده‌بێ  ماندوو  كوردی  به‌  وه‌رگێڕدراو  ڕۆمانێكی  و  چیرۆك  یان  كوردی، 
درێژه‌ به‌ خوێندنه‌وه‌ی بدات له‌به‌ر ئه‌وه‌یه‌ كه‌ نووسه‌ر یان وه‌رگێڕی ده‌قه‌كه‌ گرینگی 
ڕاده‌ی  ڕیتم  نه‌داوه‌.  گێڕانه‌وه‌كه‌  ڕیتمی  به‌  تایبه‌ت(  )به‌  و  ئیقاع  به‌  پێویستیان 
توندی یان خاوی ده‌ربڕینی نووسه‌ر و ئاخاوتنی كه‌سایه‌تییه‌كانه‌. كاتێك نووسه‌ری 
و خێرا  توند  ڕیتمێكی  به‌  ده‌گێڕێته‌وه‌،  دزییه‌ك  یان  ڕووداوی شه‌ڕ  ئه‌زموون   به‌ 
ده‌یگێڕێته‌وه‌ كه‌ خوێنه‌ر له‌ كاتی خوێندنه‌وه‌دا پشووی سوار ببێت. ئه‌گه‌ر وه‌رگێڕ 
ڕێگه‌ی  سه‌ر  ده‌خاته‌  ته‌گه‌ره‌  هه‌ر  نه‌ك  بگوێزێته‌وه‌،  تونده‌  ڕیتمه‌  ئه‌م  نه‌توانێت 
عاتفییه‌كانی  و  هه‌ستیی  مانا  له‌  به‌شێك  به‌ڵكوو  ده‌قه‌كه‌،  و  خوێنه‌ر  په‌یوه‌ندی 
ده‌قه‌كه‌ش ده‌دۆڕێنێت. نابێ ‌فه‌رامۆشی بكه‌ین كه‌ به‌شێكی زۆر له‌ واتای وشه‌كان و 
ڕسته‌ و پاراگرافه‌كانی ده‌قی ئه‌ده‌بی، له‌ دۆنگی ده‌نگ، به‌رزی و نزمی، ڕیتم و ئیقاع 
و چۆنییه‌تی داڕشتنی ڕسته‌كاندایه‌. ئه‌مانه‌ن كه‌ ‌له‌گه‌ڵ‌ بابه‌تی چیرۆك یان ڕۆمانه‌كه‌ 
پێكه‌وه‌ شناس به‌ ده‌قه‌كه‌ ده‌به‌خشن. گرینگی وه‌رگێڕانی ده‌قی ئه‌ده‌بی له‌وه‌دایه‌ كه‌ 
له‌ لایه‌كه‌وه‌ هه‌موو توانا دیار و دۆزراوه‌كانی زمان ده‌خاته‌ گه‌ڕ، له‌ لایه‌كی دیكه‌شه‌وه‌ 
هه‌وڵ‌ ده‌دات ڕووپه‌ڕێكیتر له‌ توانای نادیار و شاراوه‌ی زمان ئاشكرا بكات. گرینگی 
وه‌رگێڕانی ده‌قی ئه‌ده‌بی له‌وه‌ دایه‌ كه‌ درز ده‌خاته‌ ئه‌و دیواره‌ی كه‌ به‌ ده‌وری زمان 

و فكر و فه‌رهه‌نگ و هه‌ست و هزری كۆمه‌ڵگه‌دا كێشراوه‌، ده‌یڕووخێنێت. 
خه‌سارێكی گه‌وره‌ كه‌ ‌له‌ وه‌رگێڕانی چیرۆك و ڕۆمانی بیانی بۆ سه‌ر زمانی كوردی 
و  فۆڕمی  لایه‌نه‌  به‌م  پێویست  گرینگی  وه‌رگێڕه‌كانمان  زۆربه‌ی  كه‌  ئه‌وه‌یه‌  هه‌یه‌، 
زمانییانه‌ ناده‌ن. زۆرجار ده‌بینین كه‌ وه‌رگێڕێك چه‌ند چیرۆك و ڕۆمخان و ته‌نانه‌ت 
كتێبی فكری و فه‌لسه‌فیش به‌ زمان و ستایل و ئیقاع و ڕیتمێك وه‌رده‌گێڕێت. ئه‌م 
هه‌ڵه‌یه‌ ته‌نیا زوڵم له‌ نووسه‌ری ده‌قه‌كان ناكات، ته‌نیا مانای ده‌قه‌كان به‌رته‌سك 
ناكاته‌وه‌، ته‌نیا خوێنه‌ر له‌‌به‌شێكی زۆری ماناكان بێبه‌ش ناكات. ئه‌م هه‌ڵه‌یه‌ ته‌نیا 
مه‌جاله‌كانی په‌ره‌سه‌ندنی زمان و فه‌رهه‌نگی كوردی به‌رته‌سك ناكاته‌وه‌. ئه‌م هه‌ڵه‌یه‌ 
كاریگه‌رییه‌كی سه‌لبی كوشنده‌ش له‌سه‌ر ئه‌ده‌بی كوردی و چیرۆك و ڕۆمانی كوردی 
داده‌نێت. ئه‌م هه‌ڵه‌یه‌ سه‌رنجی زۆربه‌ی نووسه‌ران و ته‌نانه‌ت ڕه‌خنه‌گرانی كوردیش 
له‌ گرینگترین لایه‌ن و توخم و ڕه‌گه‌زه‌كانی چیرۆك و ڕۆمان ده‌دزێته‌وه‌. له‌‌خۆوه‌ نییه‌ 
كه‌ خوێنه‌ری كورد زۆرجار هه‌ست به‌ جیاوازییه‌كی ئه‌وتۆ له‌‌مابه‌ینی زمانی شيعر و 
چیرۆك و ڕۆمان و وتاری ئه‌ده‌بی و فكری و ته‌نانه‌ت نووسه‌راندا ناكات. هه‌ندێك 

نووسه‌ر هه‌موو نووسینه‌ ئه‌ده‌بی و نائه‌ده‌بی و ته‌نانه‌ت ڕۆژنامه‌ییه‌كانیشیان به‌ زمان 
و ستایل و ڕیتم و ئیقیعێك ده‌نووسن و ڕووبه‌ڕووی هیچ پرسیارێكی جیدیش نابنه‌وه‌. 
 له‌‌ كۆتاییدا ئه‌م نووسینه‌ ته‌نیا پێشه‌كییه‌كی كورته‌ بۆ توێژینه‌وه‌ له‌ بابه‌تێك كه‌ 
په‌یوه‌ندی ڕاسته‌وخۆی به‌ چاره‌نووسی ئێستا و داهاتووی زمان و ئه‌ده‌ب و فكر و 
فه‌رهه‌نگی كۆمه‌ڵگه‌كه‌مانه‌وه‌ هه‌یه‌. بابه‌تێكی وه‌ك وه‌رگێڕان كه‌ نه‌ك هه‌ر ئێمه‌، 
ئیجابییه‌كانی  له‌ كاریگه‌رییه‌ سه‌لبی و  ناتوانێت خۆی  نه‌ته‌وه‌یه‌كیتر  به‌ڵكوو هیچ 

بدزێته‌وه‌. 

21/3/1390 كۆچی هه‌تاوی

نوخشه‌‌ عه‌‌بدول	 	

ئایدیا  سه‌ر  بچێته‌وه‌  بابه‌تیانه‌  ده‌توانێت  تێمه‌  تێكستێكدا  هه‌ر  له‌ 
مرۆییه‌كان، ببێته‌ به‌شێكی‌  ئایدیاكان، له‌ ڕێگه‌ی‌ به‌حیكایه‌تكردن و 
گێڕانه‌وه‌ی‌ له‌ فۆڕمێكی‌ ئه‌ده‌بیدا، یاخود به‌هۆی‌ گوزارشت و ده‌ربڕینی‌ 
ئه‌وه‌ی‌  بكات،  كاره‌  ئه‌م  ده‌توانێت  تێكستدا  چوارچێوه‌ی‌  له‌  كورت 
گرنگه‌ ون نه‌بوونی‌ بنه‌ما تایبه‌تیه‌كانی‌ ئایدیاكانه‌، له‌ شێوه‌ی‌ گشتیدا 
نادات. ده‌گونجێت  ئایدیاكان  له‌  زیان  بدرێت  به‌ هه‌ر جۆرێك پیشان 
هه‌ریه‌كه‌یان  و  بكات  به‌یان  تێمه‌دا  له‌  ئایدیا  چه‌ندین  تێكستێك 
به‌مه‌ش  بدات،  تێكسته‌كه‌  له‌  زیان  ئه‌وه‌ی‌  به‌بێ  خوێنه‌ر  بگه‌یه‌نێته‌ 
چونكه‌  بكاته‌وه‌،  جێ  ئه‌ده‌بدا  له‌  ئایدیاكان  بنه‌مای‌  زیاتر  ده‌توانێت 
ئایدیاكان له‌ ئه‌ده‌بدا سیمبول ئامێزن و له‌ ڕێگه‌ی‌ ئاماژه‌ی‌ كورته‌وه‌ 

به‌یان ده‌كرێن.
 ده‌توانین بڵێین: )تارژه‌نی‌ ڕه‌نگ( یه‌كێكه‌ له‌و تێكستانه‌ی‌ هه‌ڵگری‌ 
و  ئایدیاكان  فره‌بوونی‌  بۆ  یارمه‌تیده‌ره‌  ئه‌وه‌ی‌  جیاوازه‌،  ئایدیای‌ 
حیكایه‌ته‌،  ناوی‌  هه‌ڵگرتنی‌  تێكسته‌كه‌دا  له‌  كێشه‌  نه‌كردنی‌  دروست 
ئه‌مه‌ش ته‌نها ناوێك نییه‌ به‌ )تار ژه‌نی‌ ڕه‌نگ(ه‌وه‌، به‌ڵكو هه‌ڵگری‌ 
هه‌مان سیفه‌ته‌، وه‌ك حیكایه‌ته‌كان توانیویه‌تی‌ بابه‌تی‌ جیاواز ئاوێته‌ 
حیكایه‌تییاندا  سیمای‌  له‌  تێكسته‌كان  جه‌وهه‌ری‌  تێمه‌دا،  له‌  بكات 
ته‌نها پشت  ئه‌زمونێكه‌  ده‌رده‌كه‌وێت. چونكه‌ دروستكردنی‌ حیكایه‌ت 

ئایدیای‌ ڕه‌‌نگ
له‌‌حیكایه‌‌ته‌‌كانی‌ )تارژه‌‌نی‌ ڕه‌‌نگ(ی‌

 عه‌‌تا محه‌‌مه‌‌د دا

به‌ خه‌یاڵ نابه‌ستێت، به‌ته‌نها مه‌به‌ستی‌ گێڕانه‌وه‌ی‌ ئه‌فسانه‌یی‌ نییه‌، به‌ڵكو به‌شێكه‌ 
خۆ  له‌  هزری‌  ئاماژه‌ی‌  ده‌توانێت  و  حیكایه‌ته‌كه‌  خوڵقێنه‌ری‌  بیری‌  پێكهاته‌ی‌  له‌ 
بگرێت. حیكایه‌ت له‌رێگه‌ی‌ خه‌سڵه‌ته‌ جیاوازه‌كانییه‌وه‌ ده‌بێته‌ به‌شێك له‌ پێكهاته‌ی‌ 
بیركردنه‌وه‌ی‌ مرۆڤ، پاژێك له‌ لوغزی تێدایه‌ ته‌نها گێڕانه‌وه‌ نییه‌، به‌ڵكو گوزارشته‌ 
له‌ دنیابینی‌ و ئاستی‌ ئیدراكی‌ مرۆڤ. ئه‌مه‌ش یارمه‌تی‌ ئێمه‌ ده‌دات بۆ كاركردن له‌ 

ئایدیاكاندا و هاوتا كردنیان به‌ ڕه‌وگه‌ی‌ بیری‌ مرۆیی.
ده‌بێته‌  كه‌  هه‌ڵده‌بژێرین،  )ڕه‌نگ(  باسه‌كه‌مان  بۆ  ئایدیاكاندا  سه‌رجه‌م  نێوان  له‌ 
ده‌رده‌خات  مرۆڤ  و  ڕه‌نگ  نێوان  په‌یوه‌ندی‌  و  حیكایه‌ته‌كان  له‌  به‌شێك  ئایدیای‌ 
بكه‌ین  ئه‌وه‌  بۆ  ئاماژه‌  پێویسته‌  ده‌كات.  مرۆیی‌  هزری‌  پێكهاته‌ی‌  له‌  گوزارشت  و 
كراوه‌ته‌وه‌  په‌یوه‌ست  و  له‌سه‌ركراوه‌  كاری‌  ناڕاسته‌وخۆ  شێوازێكی‌  به‌  بابه‌ته‌  ئه‌م 
ده‌گه‌ڕێته‌وه‌  باڵایه‌  پێگه‌  ئه‌و  بۆ  ئه‌مه‌ش  هونه‌ره‌،  ئه‌ویش  فراوانتره‌وه‌  بابه‌تێكی‌  به‌ 
كه‌ڕه‌نگه‌كان له‌ هونه‌ردا هه‌یانه‌، له‌ تێكسته‌كانیشدا هه‌مان شت دووباره‌ ده‌بێته‌وه‌ و 
له‌ ڕێگه‌ی‌ هونه‌ره‌وه‌ ئه‌و پێگه‌یه‌ی‌ پێ ده‌درێت. به‌ جۆرێك خه‌سڵه‌ت و ئیستاتیكای‌ 
هه‌ڵگری‌  به‌ڵكو  نییه‌،  گێڕانه‌وه‌  به‌جادوكردنی‌  ڕوداو  دروستكردنی‌  بۆ  ته‌نها  ڕه‌نگ 
كاریگه‌ری‌  و  ڕه‌نگه‌كان  بۆ  ئێمه‌  په‌یوه‌ستی‌  ئه‌نجامی‌)  له‌  كه‌   مرۆییه‌  ئایدیایه‌كی‌ 
ئه‌وان بۆ ئێمه‌( دروستبووه‌. ئه‌مه‌ش وه‌ك ئه‌ركی‌ ئه‌ده‌بی‌ وایكردووه‌ تێكسته‌كه‌ ته‌نها 
بریتی‌ نه‌بێت له‌ گێڕانه‌وه‌ و ڕودا، به‌ڵكو ڕه‌هه‌ندێك له‌ئایدیای‌ مرۆیی تێدا ده‌دۆزینه‌وه‌ 
له‌ فۆرمێكی‌ ئه‌ده‌بیدا، چونكه‌ ده‌ركه‌وتنی‌ ئایدیاكان له‌ ئه‌ده‌بدا جیاوازه‌ و له‌ ڕێگه‌ی‌ 
هێماوه‌ پیشانده‌درێت فراوان بوونی‌ مه‌وداكه‌ی‌ لای‌ خوێنه‌ره‌، هه‌روه‌ها زۆرجار ڕه‌مز 
له‌  ئه‌ده‌بییه‌كاندا به‌شێكی‌ زۆر  ژانره‌  له‌  ناڕاسته‌وخۆ ده‌رده‌كه‌وێت، چونكه‌  ئامێزه‌و 
هزر جێگه‌ی‌ ده‌بێته‌وه‌، به‌مه‌ش ده‌كارێت گه‌یه‌نه‌رێكی‌ باشی‌ ئایدیای‌ مرۆیی‌ بێت)1(
تارژه‌نی‌ ڕه‌نگیش وه‌ك تێكستێك توانیویه‌تی‌ به‌شێكی‌ ئه‌و ئه‌ركه‌ ئه‌ده‌بییه‌ی‌ بگرێت 
له‌و  یه‌كێكه‌  ڕه‌نگ  ئاماژه‌یه‌  جێی‌  كه‌مایه‌سی‌.  له‌  نییه‌  خاڵی‌  ئه‌گه‌رچی‌  ئه‌ستۆ، 
فیزیكی‌  هێزێكی‌  ته‌نها  مرۆیدا،  هزری‌  له‌  جیاوازه‌  تایبه‌تمه‌ندی‌  هه‌ڵگری‌  بابه‌تانه‌ی‌ 
نییه‌ به‌شداربێت له‌ نه‌هێشتنی‌ یه‌ك ڕه‌نگی‌ دونیای‌ مرۆڤ، به‌ڵكو ده‌بێته‌ به‌شێك له‌ 
و خه‌سڵه‌ته‌ دیارانه‌ی‌ له‌گه‌ڵ ژیان و بیركردنه‌وه‌ی‌ مرۆڤدا ڕێده‌كات، ئه‌وه‌ی‌ بۆ ئێمه‌ 
چه‌ند  بابه‌تی‌  له‌  خه‌سڵه‌تانه‌یه‌  ئه‌و  هاوشێوه‌ی  خاڵێكی‌  چه‌ند  دۆزینه‌وه‌ی‌   گرنگه‌ 

حیكایه‌تێكی‌ تارژه‌نی‌ ڕه‌نگدا. 

گوڵی‌ شین و ئایدیای‌ ڕه‌نگی‌ شین

خوڵقێنه‌ر  هێزێكی‌  وه‌ك  ڕوداوه‌كانه‌،  یه‌كه‌می‌  بزوێنه‌ری‌  خه‌یاڵ  تێكسته‌دا  له‌م 
ئیشده‌كات )پێویست ناكات لێیبدوێین زۆر له‌ باسه‌كه‌مان دور ده‌خاته‌وه‌( هێنده‌ 
پشت  ئایدیای‌  خزمه‌تی‌  له‌  جۆرێكه‌  به‌  كه‌  بكه‌ین  به‌كارهێنانه‌  له‌و  باس  نه‌بێت 
له‌ تێمه‌ی‌ ئه‌م تێكسته‌دا هه‌ن، به‌جۆرێك  تێكسته‌كه‌وه‌یه‌. هه‌موو ئه‌و ڕه‌گه‌زانه‌ی‌ 
هه‌یه‌تی‌  خوڵقێنه‌ره‌ی‌  هێزه‌  ئه‌و  و  خه‌یاڵ  شین،  ڕه‌نگی‌  ئایدیای‌  سه‌ر  ده‌چنه‌وه‌ 
به‌جۆرێكه‌ ببێته‌ ده‌رخه‌ری‌ ئایدیای‌ ڕه‌نگی‌ شین. هه‌ڵبژاردنی‌ ڕه‌نگی‌ شین بۆ ئه‌م 
له‌  زۆرزانانه‌یه‌  هه‌ڵبژاردنێكی‌  به‌ڵكو  له‌خۆڕانییه‌،  كارایه‌  تیدا  خه‌یاڵ  كه‌  تێكسته‌ 
ڕه‌نگه‌  ئه‌م  جگه‌له‌وه‌ی‌  ڕه‌گه‌زه‌دایه‌،  دوو  ئه‌م  نێوان  له‌  په‌یوه‌ندییه‌ی‌  ئه‌و  بابه‌تی‌ 
سیفه‌تێكی‌ خه‌یاڵی‌ هه‌یه‌ و هه‌میشه‌ وه‌ك به‌شێك له‌ خه‌یاڵ بۆی‌ ده‌ڕوانرێت، به‌ 
ڕه‌وان و تیوار ناوده‌برێت و توانای‌ له‌ دروستكردنی‌ كه‌شی‌ خه‌یاڵیدا زۆره‌، )2(.
هه‌روه‌ها خه‌یاڵ باشتر ده‌توانێت ئه‌م ڕه‌نگه‌ به‌رجه‌سته‌ بكات په‌یوه‌ندییه‌كی‌ قوڵی‌ 
له‌گه‌ڵ دروست ده‌كات. ده‌بینین ئیراده‌ی‌ هه‌ردووكیان كارایه‌، چونكه‌ له‌ ناوه‌ڕۆكدا 
پێشاندانی‌  و  قوڵبونه‌وه‌  ئه‌وه‌ی‌  سه‌ره‌ڕای‌  خه‌یاڵییه‌،  خه‌سڵه‌تێكی‌  هه‌ڵگری‌  شین 
خاڵه‌  ئه‌و  ڕێگه‌یه‌وه‌  له‌  تا  قوڵه‌  خه‌یاڵیكی‌  به‌  پێویستی‌  شین  ڕه‌نگی‌  جه‌وهه‌ری‌ 
هه‌ردووكیان سه‌رسامیی  به‌  و  ده‌ربكه‌وێت  باشتر  هه‌یه‌تی‌  ڕه‌نگه‌  ئه‌و  ناڕۆشنانه‌ی‌ 
ته‌نها  خه‌یاڵیش  ده‌كات،   چالاكتر  خه‌یاڵ  شین  ڕه‌نگی‌  تێكسته‌كه‌  له‌  بخوڵقێنن. 
هێزێكی‌ خوڵقێنه‌ر نییه‌، به‌ڵكو واده‌كات  ئایدیای‌ ڕه‌نگی‌ شین باشتر به‌رجه‌سته‌بێت، 

خوڵقاندنه‌كانی‌ واتای‌ ڕه‌نگی‌ شین پیشانده‌دات.
ئایدیای‌  به‌  خزمه‌ت  پیشانده‌درێت  به‌جۆرێك  هاتبێت  تێكسته‌كه‌دا  له‌  شتێك  هه‌ر 
هه‌ر  گوڵه‌  ئه‌و  ده‌كرا  نه‌بوایه‌  مه‌به‌سته‌ی‌  ئه‌م  نوسه‌ر  گه‌ر  بكات.  شین  ڕه‌نگی‌ 
ڕه‌نگی‌  ئایدیای‌  كردنی‌  به‌سه‌نته‌ر  بۆ  كاركردنه‌كه‌ی‌  به‌ڵام  بوایه‌،  تری‌  ڕه‌نگێكی‌ 
ئه‌وه‌وه‌،  خزمه‌تی‌  ده‌یخاته‌  هه‌بێت  تێكسته‌كه‌دا  له‌  تریش  بابه‌تێكی‌  هه‌ر  شینه‌، 
ده‌بێته‌  گوڵدا  فۆرمی‌  دروستكردنی‌  له‌  ده‌یكات  خه‌یاڵ  خوڵقاندنه‌ی‌  ئه‌و  بۆنمونه‌ 
دروست  هه‌یه‌تی‌ سه‌رسامی‌  ڕه‌نگه‌ شینه‌ی‌  ئه‌و  ڕێگه‌ی‌  له‌  نه‌بینراو  و  ناباو  شتێكی‌ 
له‌  جادوییه‌ی‌  ڕه‌نگ  گوڵه‌  )ئه‌و  ده‌ڕوانرێت  لێی‌  جادویی‌  شتێكی‌  وه‌ك  و  ده‌كات 
پێمان  ڕاسته‌وخۆ  نوسه‌ر   .)3( بوو(  شین  ڕه‌نگی‌  ده‌ڕوا  باخه‌وانه‌دا  ئه‌و  ده‌ستی‌ 

ڕه‌نگه‌كان  سیفه‌تێكی‌  بۆ  سه‌رنجمان  له‌مه‌وه‌  و  جادوییه‌  گوڵه‌كه‌  ڕه‌نگی‌  ده‌ڵێت: 
به‌  له‌ خودی ڕه‌نگه‌كاندا سیفه‌تی‌ جادویی‌ هه‌یه‌، ئه‌مه‌ش زۆر  ڕاده‌كێشێت، چونكه‌ 
به‌  جیاواز  سیفه‌ت  ڕه‌نگێكی‌  چه‌ند  له‌  هونه‌رمه‌ندێك  ده‌رده‌كه‌وێت  كاتێك  ئاسانی‌ 
شێوه‌یه‌كی‌ خێراو بێ گرفت نیگارێك ده‌نه‌خشێنێت له‌ ڕاستیدا وه‌ك جادوو وایه‌ له‌ 
به‌رچاوی‌ بینه‌ردا)4(.  وسه‌رسامی‌ ده‌كات،  جگه‌له‌وه‌ی‌ ڕه‌نگی‌ شین زیاد له‌ هه‌موو 
ڕه‌نگه‌كانی‌ تر ئه‌م سیفه‌ته‌ی‌ تێدایه‌، توشی‌ سه‌رسامی ده‌بین له‌ ئاست ئێنرژیه‌كانی‌ 
ئه‌م ڕه‌نگه‌دا و كاریگه‌ری‌ بۆ لایه‌نی‌ ده‌رونی‌ و ڕۆحی‌ و مێشك و ته‌نانه‌ت كاریگه‌ری‌ 
جه‌سته‌یی‌ وته‌ندروستی‌، هه‌روه‌ها توانایه‌كی‌ زۆری‌ هه‌یه‌ له‌ گۆڕینی‌ وزه‌ نێگه‌تیڤه‌كان 
بۆ وزه‌ی‌ پۆزێتیڤ)5(. جگه‌له‌وه‌ی‌ پێگه‌یه‌كی‌ باشه‌ بۆ خه‌یاڵكردن و كاریگه‌ریی‌ زۆر 
له‌ ژیانماندا جێدێڵێت، له‌ كۆی‌ ئه‌و تایبه‌تمه‌ندیانه‌ی‌ ڕه‌نگی‌ شین هه‌یه‌تی‌ سیفه‌تێكی‌ 
جادویی‌ پێ ده‌به‌خشێت، ده‌بینین به‌ركه‌وته‌ی‌ نوسه‌ر به‌ هه‌مان شێوه‌یه‌ و له‌ ڕێگه‌ی‌ 
تایبه‌تمه‌ندیانه‌ی‌  ئه‌و  هه‌مان  سه‌ر  ده‌مانباته‌وه‌  جادویی‌  به‌  شین  ڕه‌نگی‌  ناوبردنی‌ 

ڕه‌نگه‌كه‌ هه‌یه‌تی‌.
كاریگه‌رییان  بووندا  ته‌واوی‌  له‌  و  مرۆین  ژیانی‌  دانه‌بڕاوی‌  ماتریالێكی‌  ڕه‌نگه‌كان 
و  كاریگه‌ری‌  ڕێژه‌ی‌  جیاوازه‌،  خه‌سڵه‌تی‌  هه‌ڵگری‌  هه‌ریه‌كه‌یان  پێیه‌ی‌  به‌و  هه‌یه‌، 
په‌یوه‌ندیشیان به‌ مرۆڤه‌وه‌ جیاوازه‌، خه‌سڵه‌ته‌كانیان ئاستی‌ په‌یوه‌ندی و كاریگه‌ریان 
نزیكایه‌تی‌  سه‌ره‌كیه‌كان  ڕه‌نگه‌  ده‌وترێت  پێیان  ئه‌وانه‌ی‌  نمونه‌  بۆ  دیاریده‌كات. 
زیاتریان له‌گه‌ڵ مرۆڤ هه‌یه‌، گه‌ر ئه‌م بابه‌ته‌ بخه‌ینه‌ به‌ر باس ڕه‌نگه‌ زۆری‌ بوێت، 
ئه‌وه‌ی‌ بۆ ئێمه‌ گرنگه‌ نزیكایه‌تی‌ ئه‌و ڕه‌نگه‌ سه‌ره‌كیانه‌یه‌ له‌ مرۆڤه‌وه‌، بۆیه‌ ده‌شێت 
هه‌ڵه‌ نه‌بین هه‌مان ئه‌و ڕه‌نگانه‌ ناو بنین )ڕه‌نگه‌ نزیكه‌كان له‌ مرۆڤ( ئه‌مه‌ بۆ ئێمه‌ 
بابه‌تی‌ تره‌، ڕه‌نگی‌ شینیش یه‌كێكه‌ له‌و ڕه‌نگانه‌ی‌ زۆر له‌ مرۆڤ نزیكه‌ به‌ركه‌وته‌ی‌ 
به‌رده‌وامی‌ چاوی‌ ئێمه‌یه‌، به‌و هۆیه‌ی‌ ڕه‌نگی‌ )ئاسمان و ئاو(ه‌ له‌ زۆرترین كاته‌كاندا 
به‌  سه‌ر  كه‌  ڕه‌نگه‌یه‌  گروپه‌  له‌و  شین  ڕه‌نگی‌  هه‌روه‌ها  هه‌یه‌،  له‌گه‌ڵی‌  به‌ركه‌وتمان 
پێنج ڕه‌گه‌زی‌ سه‌ره‌كی‌ پێكهێنه‌ری‌ بوونن )ئاگر، قوڕ، كانزا، ئاو و سه‌وزای‌( ئه‌م 
گرنگی‌ جه‌سته‌ی‌ مرۆڤ  ئه‌ندامی‌  پێنج  و  ڕه‌گه‌زی‌  سروشتی‌  له‌پێنج  ڕه‌گه‌زه‌  پێنج 
و چواروه‌رزی‌ ساڵ و ده‌ورانی‌ كات له‌ یه‌ك ڕۆژدا ده‌رده‌كه‌ون، هه‌روه‌ها یه‌كێكه‌ له‌ 
)6(.چاوگه‌ی‌  تر،  سارده‌كانی‌  ڕه‌نگه‌  بۆسه‌رجه‌م  سه‌رچاوه‌یه‌  و  سارده‌كان  ڕه‌نگه‌ 
هێمنی‌ و ئارامییه‌، ئه‌مه‌ش واده‌كات شین ئاماده‌یی زیاتری‌ له‌ بوونی‌ ئێمه‌دا هه‌بێت.

كه‌  بكات  خه‌یاڵه‌دا  له‌و  كار  و  بگرێت  وه‌ر  نزیكییه‌  له‌و  سود  توانیویه‌تی‌  نوسه‌ر 
ئه‌و ڕه‌نگه‌ ده‌ی‌ ئافرێنێت، به‌ هۆی‌ خه‌یاڵكردنه‌وه‌ فۆرمی‌ )گوڵ( جه‌وهه‌رێكی‌ تر 
وه‌رده‌گرێت و وێنه‌یه‌كی‌ پێدروستكراوه‌ تێیدا ئایدیا قورساییه‌كی‌ زۆری‌ هه‌یه‌، فۆرم 
ماتریاڵیكه‌ بۆ به‌رجه‌سته‌بونی‌ ڕه‌نگ. عه‌تا محه‌مه‌د كاتێك باس له‌ گوڵه‌ شینه‌كه‌ 
ده‌كات هێنده‌ی‌ له‌سه‌ر لایه‌نی‌ مه‌عنه‌وی‌ ده‌وه‌ستێت هێنده‌ باس له‌ فۆرم و چۆنیه‌تی‌ 
گوڵه‌كه‌ ناكات، به‌ڵكو زیاتر جه‌خت له‌ چییه‌تی‌ گوڵه‌كه‌ ده‌كات كه‌ په‌یوه‌سته‌ به‌ 
ڕه‌نگه‌ شینه‌كه‌یه‌وه‌، به‌مه‌ش ئه‌و سیفه‌تانه‌ی‌ ڕه‌نگی‌ شین هه‌یه‌تی‌ ده‌یچه‌سپێنێت، 
به‌تایبه‌ت له‌ ڕووی‌ سایكۆلۆژی‌ به‌خشه‌ری‌ هێمنی‌ و ئاسوده‌یی‌ و ئارامی‌ و دڵنیاییه‌ 
و ڕێگری‌ ده‌كات له‌ توڕه‌ی‌ وتوندو تیژی‌، هه‌روه‌ها له‌ ڕوی‌ ته‌ندروستییه‌وه‌ توانای‌ 
ڕێك خستنی‌ لێدانی‌ دڵ و كه‌م كردنه‌وه‌ی‌ فشاری‌ خوێنی‌ هه‌یه‌)7( ئه‌مه‌ واده‌كات 
فۆرمێكی‌  له‌گه‌ڵ  كاتێك  بڕوانرێت،  لێی‌  سه‌رسامی‌  خاوه‌ن  هێزێكی‌  وه‌ك  شین 
ئێستاتیكی كۆده‌كرێته‌وه‌ ئه‌و هێزه‌ زیاتر ده‌بێت، )ئه‌و گوڵه‌ ڕه‌نگ جادوییه‌ی‌ له‌ 
ده‌كرد  ناچار  بوو. شینێك خه‌ڵكی‌  ڕه‌نگی‌ شین  ده‌ڕوا،  باخه‌وانه‌دا  ئه‌و  ده‌ستی‌  
به‌ سه‌رسامییه‌وه‌ له‌به‌رده‌میدا بوه‌ستن(ل23 ده‌بینین فۆرم به‌ ته‌وای‌ له‌ خزمه‌تی‌ 
ئه‌وه‌ی‌  نه‌بوایه‌،  نابێته‌ جێگه‌ی‌ سه‌رنج گه‌ر ڕه‌نگی‌ شین  ئه‌م فۆرمه‌  ئایدیادایه‌ و 
تێكسته‌كه‌شدا  خوێندنه‌وه‌ی‌  له‌  وه‌ك  شینه‌،  ڕه‌نگی‌  دروستده‌كات  سه‌رسامییه‌كه‌ 
ده‌رده‌كه‌وێت دروستكردنی‌ سه‌رسامی‌ جۆرێك له‌ په‌نهانی‌ تێدایه‌ تا وه‌ك بنه‌مایه‌ك 
هه‌یه‌تی‌.  شین  ڕه‌نگی‌  ئایدیایه‌ی‌  ئه‌و  هه‌مان  سه‌ر  بچێته‌وه‌  حیكایه‌ته‌كه‌  بابه‌تی‌ 
ئه‌وه‌مان بیر نه‌چێت فۆرم و ڕه‌نگ په‌یوه‌ندیه‌كی‌ داهێنه‌رانه‌ی‌ توند له‌ نێوانیاندایه‌، 
بۆ  ده‌ریانبێن،  ئاسایی  دۆخی‌  له‌  و  بكه‌ن  زیاتر  ڕه‌نگه‌كان  هێزی‌  ده‌توانێت  فۆرم 
نمونه‌ گه‌ر ئه‌م تێكسته‌ ڕاسته‌وخۆ باسكردن بوایه‌ له‌ شین بێ فۆرمی‌ گوڵ ئه‌وا 
گوڵ  فۆرمی‌  هه‌ڵبژاردنی‌  بۆیه‌  هه‌یه‌تی‌،  كه‌  ده‌دا  ده‌ست  له‌  كۆدانه‌ی‌  ئه‌و  هه‌موو 
و  ده‌كات  دروست  باش  گونجانێكی‌  ده‌كات،  زیاتر  ڕه‌نگی‌ شین  بابه‌تی‌  كاریگه‌ری‌ 
قورسای‌ ده‌داته‌ بابه‌ته‌كه‌ و نزیكیه‌كی‌ زیاتر دروست ده‌كات له‌گه‌ڵ هه‌ستی‌ خوێنه‌ر، 
زیاد  ڕه‌نگه‌كه‌  به‌رجه‌سته‌بونی‌  و  هه‌ستپێكردن  ڕه‌نگ  به‌  فۆرم  به‌خشینی‌  چونكه‌ 
ده‌كات)8( تایبه‌تمه‌ندی‌ فۆرمه‌كه‌ یارمه‌تی‌ ئایدیاكه‌ ده‌دات كاریگه‌رتر ده‌ربكه‌وێت، 
بێت،  قوڵتر  ڕه‌نگی‌ شین  ئایدیای‌  واده‌كات  هه‌یه‌  گوڵدا  فۆرمی‌  له‌  ئه‌و جوانییه‌ی‌ 

باشترین یارمه‌تیده‌ره‌ بۆ گه‌یاندنی‌ مه‌به‌ستی‌ سه‌ره‌كی‌ تێكسته‌كه‌.  

له‌ كۆی‌ تێكسته‌كه‌دا به‌ ڕوونی‌ كار له‌سه‌ر ئه‌وه‌ كراوه‌ هه‌مان ئه‌و تایبه‌تمه‌ندیانه‌ی‌ 
له‌سه‌ر  ڕوداو  و  گێڕانه‌وه‌  و  بابه‌ت  ببێته‌  و  بدرێت  پێشان  هه‌یه‌تی‌  شین  ڕه‌نگی‌ 
بابه‌ته‌ وه‌ستاوه‌ و عه‌تا محه‌مه‌د تێكسته‌كه‌ به‌ هه‌مان ئه‌و ڕیتمه‌دا ده‌بات و  ئه‌و 
ده‌یه‌وێت ئه‌و ئایدیایه‌ی‌ له‌ پشت ڕه‌نگی‌ شینه‌وه‌یه‌ پیشانی‌ بدات، ئایدیای‌ ڕه‌نگی‌ 
شین و گێڕانه‌وه‌ هاوتان ته‌نها له‌ ئه‌م دێڕه‌دا نه‌بێت له‌نگیه‌ك دروست ده‌كات )ئه‌و 
ڕه‌نگه‌ سه‌یرو دڵ ڕفێنه‌ی‌ گوڵه‌كان، كه‌ له‌كاتی‌ ته‌ماشاكردنیدا، ئارامیه‌كی‌ سامناكی‌ 
بنه‌ڕه‌تدا  له‌  كراوه‌،  ئایدیایه‌  به‌و  كار  شێوه‌  به‌هه‌مان  لێره‌شدا  ده‌به‌خشی(ل23، 
ڕه‌نگی‌ شین هه‌ڵگری‌ سیفه‌تی‌ ئارامییه‌، به‌ڵام لێره‌دا بۆچی‌ ئارامیه‌كی‌ سامناكه‌؟ 
هه‌ڵوێسته‌ی‌  پێویسته‌  مه‌به‌ستێكبێت،  هه‌ر  بۆ  )سامناك(  سیفه‌ته‌  ئه‌م  هێنانی‌ 
له‌سه‌ر بكه‌ین، چونكه‌ ئه‌م گوزارشته‌ هارمۆنی‌ بابه‌تی‌ تێكده‌دات له‌ تێكسته‌كه‌دا. 
شین به‌ خشه‌ری‌ ئارامییه‌ ئارامیش به‌ پێی‌ تیۆره‌ ده‌رونی‌ و بیریه‌كانیش سامناكی‌ 
جێ ناهێلێت، ئه‌گه‌ر ئه‌ده‌ب شتێكی‌ جیاوازتری‌ هه‌بێت بۆ ئارامی‌ ئه‌وه‌یان جیایه‌، 
ڕاسته‌ گوزارشت كردنی‌ هه‌رشتێك له‌ ئه‌ده‌بدا جیاوازه‌ و فۆرمێكی‌ تری‌ پێده‌درێت، 
ده‌ست  بۆ شیعر  زیاتر  ئه‌مه‌  به‌كاردێت  جیاوازتر  به‌ شێوه‌یه‌كی‌  زمانیش  ته‌نانه‌ت 
ده‌دات و له‌ چیرۆك و ڕۆماندا جیاوازه‌، چونكه‌ ئه‌م دوو ژانره‌ مه‌ودای كار كردنیانن 
گرنگه‌  به‌شێكی‌  بابه‌تیش  به‌ڵكو  ناژی،  ته‌كنیك  و  زمان  له‌سه‌ر  ته‌نها  فراوانتره‌ 

تێیاندا، دنیایه‌كی‌ فراوانترن بۆ گوزارشت كردن له‌ ئایدیا مرۆییه‌كان.
كاتێك ئه‌ده‌ب به‌رپرسیاری خه‌سڵه‌تی‌ بیری‌ ده‌گرێته‌خۆ پێویسته‌ لانیكه‌م هاوتایی 
هه‌بێت له‌گه‌ڵ ئایدیا گشتیه‌كاندا. بۆیه‌ ده‌كرێت بپرسین ئه‌م ئارامییه‌ سامناكه‌ چییه‌ 
كه‌ ڕه‌نگی‌ شین دروستی‌ ده‌كات؟ ئایا نوسه‌ر ویستویه‌تی‌ شتێكی‌ تر دروستبكات و 
باسێكی‌ تر بوروژێنێت؟ به‌ڵام هیچ شتێكی‌ تر نابینین كه‌ ئاماژه‌بێت بۆ سامناكی‌ 
بێ  یان  بێت،  شیعریش  ده‌ربڕینێكی‌  سامناك(  )ئارامیه‌كی‌  گه‌ر  شین.  ڕه‌نگی‌ 
بابه‌ته‌كه‌  له‌  زیانی‌  باره‌كاندا  هه‌موو  له‌  تر  هه‌رشتێكی‌  یا  كردبێت  ئه‌وه‌ی‌  ئاگای‌ 
ئارامی‌  نییه‌،  هاوبه‌شیان  لێكچوێكی‌  هیچ  سامناكی‌(  و  )ئارامی‌  چونكه‌  داوه‌. 
بریتییه‌ له‌ هه‌موو گریمانه‌ باشه‌كان توانای‌ كۆنترۆڵكردن، بوێری‌ و سنگ فراوانی‌ 
ده‌دات به‌ مرۆڤ، هێزێكه‌ دژ به‌ دڵه‌ڕاوكێ و ترس و ئاڵۆزی‌ ده‌رونی‌ و خراپه‌یه‌، 
به‌ڵام سامناكی‌ ترسێكی‌ له‌ ڕاده‌به‌ده‌ره‌ هۆكاری‌ سه‌ره‌كی‌ دڵه‌ڕوكێیه‌ و بێزاركه‌ره‌ 
هه‌میشه‌ پاڵنه‌رێك بۆ دروست بونی‌ هه‌یه‌ ڕاده‌ی‌ دڕدۆنگی‌ لای‌ مرۆڤ زیاد ده‌كات 

و وا ده‌كات بسڵه‌مێته‌وه‌)9( ترس به‌ هیچ شێوه‌یه‌ك ناتوانێت به‌رهه‌مهێن بێت، به‌ 
پێچه‌وانه‌ی‌ ئارامیه‌وه‌كه‌ به‌رهه‌مهێنێكی‌ كارایه‌. به‌م پێیه‌ بێت ئه‌وه‌ی‌ لێره‌دا دانراوه‌ 
ئه‌م  ئه‌گه‌ر  نراوه‌،  بونیاد  له‌سه‌ر  تێكسته‌كه‌ی‌  كه‌  بابه‌ته‌یه‌  ئه‌و  پێچه‌وانه‌ی‌  ته‌واو 
ده‌سته‌واژه‌یه‌ له‌ ڕووی‌ ته‌كنیكه‌وه‌ هیچ زیانێك له‌ تێكسته‌كه‌ نه‌دات ئه‌وا له‌ ڕووی‌ 
یه‌كێكه‌  وروژاندویه‌تی‌  بابه‌ته‌ی‌ تێكسته‌كه‌  ئه‌و  لێده‌دات، چونكه‌  زیانی‌  بابه‌تییه‌وه‌ 
كردنه‌وه‌ی‌  بیر  به‌  قوڵی‌  و  پته‌  په‌یوه‌ندیه‌كی‌  هه‌روه‌ها  ده‌گمه‌نه‌كان،  بابه‌ته‌  له‌ 
مرۆڤه‌وه‌ هه‌یه‌، هه‌رچه‌نده‌ ئه‌ده‌ب ده‌یه‌وێت به‌ جۆرێكی‌ تر گوزارشت له‌ شته‌كان 
بكات، به‌ڵام پێویسته‌ له‌ گوزارشته‌كه‌یدا لۆژیك هه‌بێت و نه‌بێته‌ تێكدانی‌ بابه‌تی‌، 
ئه‌ركیشیان  كاتدا  هه‌مان  له‌  و  زیاتره‌  گرنگیان  زمانییه‌كان  گوزارشته‌  باره‌دا  له‌م 
گوزارشتێكی‌  وشه‌،  له‌  بریتییه‌  ئه‌ده‌بدا  له‌  سه‌ره‌كی‌  كه‌ره‌سته‌ی‌  چونكه‌  زیاتره‌، 
بچوك ده‌توانێت ڕیتم و كێش و ئێستاتیكا له‌ خۆ بگرێت و له‌ هه‌مان كاتیشدا واتا 
و گوزارشتی‌ شاراوه‌شی‌ له‌ پشته‌وه‌ بێت، بۆ نمونه‌ وشه‌یه‌ك له‌ خۆیدا شتێك بێت و 
له‌ ئه‌ده‌بدا گوزارشتێكی‌ تری‌ هه‌بێت)10( بۆیه‌ بچوكترین هه‌ڵه‌ به‌كارهێنانی‌ زمان 
نییه‌ جگه‌له‌وه‌ی‌  كه‌مایه‌سی‌ گه‌وره‌ دروست ده‌كات. ئه‌م گوزارشته‌ هیچ ئه‌ركێكی‌ 
له‌ چییه‌تی‌ ڕه‌نگی‌ شین كه‌م ده‌كاته‌وه‌ كه‌ مه‌به‌ستی‌ سه‌ره‌كی‌ بابه‌تی‌ تێكسته‌كه‌ 
ده‌رخستنی‌ ئه‌و چییه‌تیه‌یه‌ ڕه‌نگی‌ شین هه‌یه‌تی‌، به‌ڵام گوزارشتكردنی‌ به‌ سامناكی‌ 
زیان له‌و چییه‌تییه‌ ده‌دات، چونكه‌ نه‌ك ته‌نها ڕه‌نگی‌ شین ئه‌و ڕه‌نگانه‌ش كه‌ سه‌ر 
به‌ پۆلێنی‌ ڕه‌نگی‌ شینن هه‌ڵگری خه‌سڵه‌تێكی‌ له‌م جۆره‌ نین، هه‌روه‌ها ئارامیش 
جۆره‌  به‌و  ده‌سته‌واژه‌یه‌  ئه‌م  گه‌ر  نابێته‌وه‌،  جێگه‌ی‌  تێیدا  سامناكی‌  خه‌سڵه‌تی 
ده‌بوو  ئێستاتیكایه‌  ئه‌و  هه‌مان  پڕاوپڕی‌  بابه‌ته‌وه‌  ڕووی‌  له‌  تێكسته‌  ئه‌م  نه‌بوایه‌ 
هیچ  له‌  ئه‌وه‌ی‌  سه‌ره‌ڕای‌  ده‌كات.  دروستی‌  خه‌یاڵدا  و  بوون  له‌  شین  ڕه‌نگی‌  كه‌ 
هه‌بێت  ئه‌وه‌مان  پاساوی‌  تا  نییه‌  سامناكی‌  له‌  باسكردن  تێكسته‌كه‌دا  جێگه‌یه‌كی‌ 
ناچێته‌وه‌ سه‌ر  به‌ هیچ شێوه‌یه‌ك نوسه‌ر  ئه‌وه‌، جگه‌له‌وه‌ی‌  بۆ  ئه‌مه‌ ده‌گه‌ڕێته‌وه‌ 
باسی‌ سامناكی‌ و ته‌نها ده‌ربڕینێكه‌ له‌ ڕاستیدا ئه‌ركه‌كه‌ی‌ دیار نییه‌و بۆته‌ زیان بۆ 

ئایدیای‌ تێكسته‌كه‌، گه‌ر وانه‌ بوایه‌ بابه‌تی‌ تێكسته‌كه‌ قوڵتر ده‌بوو.
له‌ نێوان ڕه‌نگی‌ سور و خوێندا:	

ڕه‌نگی‌  ده‌بێت  كارا  حیكایه‌ته‌كاندا  له‌  زیاتر  ئه‌وه‌ی‌  شین  گوڵی‌  حیكایه‌تی‌  پاش 
په‌یوه‌ندی‌  ده‌دات،  پیشان  سور  ڕه‌نگی‌  ئایدیای‌  ئاماژه‌یه‌ك  ده‌بێته‌  خوێن  سوره‌، 

ته‌واوی‌  به‌  به‌جۆرێك  لێده‌كرێته‌وه‌،  جه‌ختی‌  زیاتر  خوێن  و  سور  ڕه‌نگی‌  نێوان 
بابه‌ت ده‌بنه‌ ڕه‌وگه‌ی‌  ئاوێته‌ ده‌بن و تێمه‌ی‌ حیكایه‌ته‌كان دروست ده‌كه‌ن. وه‌ك 
حیكایه‌ته‌كان تێكه‌ڵ به‌ ڕوودا و گێڕانه‌وه‌ ده‌بن و باسی‌ جیاواز كێش ده‌كه‌نه‌ ناو 
تێمه‌كانه‌وه‌. هه‌ریه‌ك له‌ حیكایه‌ته‌كانی‌ )گێلاسی‌ خوێن، لێوی‌ خوێنین ( ده‌كه‌ونه‌ 
چوارچێوه‌ی‌ ئه‌م باسه‌مانه‌وه‌، لێره‌دا جیاواز له‌ حیكایه‌تی‌ گوڵی‌ شین ڕه‌نگ به‌كار 
هێنراوه‌، له‌ بری‌ ئه‌وه‌ی‌ ڕاسته‌وخۆ باس له‌ ڕه‌نگی‌ سور بكرێت خوێن ده‌بێته‌ هێما 
بۆ ڕه‌نگی‌ سور، له‌ خوێنه‌وه‌ ئاماژه‌ بۆ ئایدیاكانی‌ ڕه‌نگی‌ سور ده‌كرێت و ده‌یكاته‌ 
ده‌روازه‌یه‌ك بۆ پیشاندانی‌ ئه‌و په‌یوه‌ندییه‌ قوڵه‌ی‌ له‌ نێوان عیشق و خوێندایه‌ و 
به‌مه‌ش قورسای‌ تێمه‌ی‌ حیكایه‌ته‌كان زیاتر ده‌بێت، به‌ كۆكردنه‌وه‌ی‌ ئه‌م بابه‌تانه‌ 

تێكسته‌كاندا. له‌ 
سوور به‌ ڕه‌نگی‌ ئاگر و خوێن  ناسراوه‌ و هێمایه‌ بۆ سۆز و جه‌نگ و چالاكی‌ و 
هێز و جوڵه‌ و ململانێ و بوێری‌ و خۆشه‌ویستی‌)11( و عیشق، به‌هه‌مان شێوه‌ 
بنه‌مای‌  ده‌بێته‌  پۆلێندا  له‌  و  سه‌ره‌كیه‌كان  ڕه‌نگه‌  له‌  یه‌كێكه‌  سوریش  ڕه‌نگی‌ 
پێچه‌وانه‌ی‌  ته‌واو  تایبه‌تمه‌ندیه‌كانی‌  ڕاستیدا  له‌  گه‌رمه‌كان،  ڕه‌نگه‌  سه‌رجه‌م 
ڕه‌نگه‌  به‌  سه‌ر  هه‌ردووكیان  كه‌  یه‌كده‌گرنه‌وه‌  له‌وه‌دا  ته‌نها  شینه‌،  ڕه‌نگی‌ 

سه‌ره‌كیه‌كانن و نزیكی‌ زۆریان بۆ مرۆڤ هه‌یه‌.

 ڕه‌نگی‌ سوور له‌ حیكایه‌ته‌كاندا به‌و ئایدیا فراوانه‌ی‌ هه‌یه‌تی‌ كاری‌ له‌سه‌ر نه‌كراوه‌ 
و له‌ چوارچێوه‌یه‌كی‌ دیاریكراودایه‌، به‌شێك له‌ تایبه‌تمه‌ندیه‌كانی‌ ده‌رده‌كه‌وێت 
تایبه‌تمه‌ندیه‌كه‌وه‌  هه‌ردوو  كردنی‌  به‌یان  له‌  عیشق(  و  )خوێن،  به‌تایبه‌ت 
ئه‌مه‌ش  ده‌رده‌كه‌وێت،  حیكایه‌ته‌كاندا  له‌  سور  ڕه‌نگی‌  بوونی‌  سیمبول  به‌ 
ده‌بینرێ.  تێكسته‌كاندا  له‌  عیشقه‌ی  ئه‌و  جه‌وهه‌ری‌  پیشاندانی‌  پێناو  له‌ 
ناوه‌وه‌ی‌  هاتنه‌  بۆ  ده‌روازه‌یه‌كه‌  ته‌نها  سور  ڕه‌نگی‌  خوێن(دا  )گێلاسی‌  له‌ 
گێلاسه‌  ئه‌و  ڕه‌نگی‌  ئه‌گه‌ر  بكڕم  لێ  دره‌خته‌ت  ئه‌م  )ده‌مویست  ئایدیاكانی‌ 
ڕه‌نگ  سه‌ره‌كی‌  وه‌زیفه‌ی‌  جگه‌له‌  لێره‌دا  سوربوایه‌(ل42  پێوه‌یه‌تی‌  وردانه‌ی‌ 
ئاماژه‌دانه‌ به‌ ڕه‌نگی‌ سور وه‌ك ڕه‌نگێكی‌ دڵخوازی‌ مێینه‌، ئه‌مه‌ش ڕاستیه‌كی‌ 
مێینه‌دایه‌  دونیای‌  له‌  پێیه‌كی‌  ڕه‌نگه‌  ئه‌م  مێژووی‌  و  پشته‌وه‌یه‌  له‌  مێژوویی‌ 
له‌ هیند و  وتراوه‌)مه‌سه‌له‌ی‌ سور( )12(  به‌ هاوسه‌رێتی‌  له‌ كۆندا  بۆنمونه‌ 

تبت ڕه‌نگی‌ سور هێمابووه‌ بۆ ئافراندنی‌ بوون لای‌ ژن و هێمای‌ هێزی‌ باشه‌ و 
سۆزو هه‌ستی‌ نه‌رمونیان بووه‌ ئه‌مه‌ش دیارده‌ی‌ مێینه‌ین، عه‌ره‌ب له‌ په‌سنی‌ 
ئه‌م  به‌كاربه‌رێكی‌ چالاكی‌  مێینه‌دا ده‌ڵێن: ده‌ڵێی‌ )ڕه‌نگی‌ سور(ه‌، هه‌روه‌ها 
ڕه‌نگه‌ن. له‌ پاشان خوێنه‌ر ئاماژه‌ی‌ بوونی‌ عیشق وه‌رده‌گرێت له‌ گوته‌ی‌ ئه‌و 
ژنه‌وه‌ كه‌ ده‌یه‌وێت دره‌خته‌كه‌ بكڕێت، هه‌رچه‌نده‌ شوشه‌ فرۆشه‌كه‌ ئاماژه‌ بۆ 
و  بچوك  ئاماژه‌یه‌كی‌  به‌ڵام   دیبێت،  به‌رده‌رگایه‌ی‌  ئه‌و  پێشتر  ده‌كات  ئه‌وه‌ 
سه‌ره‌كی‌  مه‌به‌ستی‌  بۆ  ئاماژه‌یه‌  ڕونی‌  به‌  ژنه‌كه‌  ده‌ربرینی‌  له‌كاتێكدا  ناڕونه‌ 
تێكسته‌كه‌، ئێستاتیكای ئه‌م حیكایه‌ته‌ له‌و ساده‌ییه‌دایه‌ كه‌ بابه‌تێكی‌ قوڵی‌ پێ 
به‌یانكراوه‌، زۆر سانا تیۆرێك له‌سه‌ر عه‌شق پیشان ده‌دات له‌ ناو ساده‌ییه‌كی‌ 
باسه‌كه‌  ده‌لێت:  پێمان  له‌ سه‌ره‌تاوه‌  هه‌ر  ئه‌م حیكایه‌ته‌  وه‌گێڕی‌  كورتبڕدا، 
له‌ عیشقه‌و كه‌سێك ده‌یه‌وێت جیاوازی‌ نێوان خۆشه‌ویستی‌ و عیشق بزانێت.
تیۆریزه‌كردنی‌  له‌  ن��ادات  خۆی‌  حیكایه‌ته‌  ئه‌م  لێره‌دا  جیاوازه‌  ئ��ه‌وه‌ی‌   
ناوه‌ستێت  له‌سه‌ر پرۆسه‌ی‌ عیشق و عاشقبوون  به‌ هیچ شێوه‌یه‌ك  عیشق و 
درێژدادڕیی‌  به‌بێ  پیشانده‌دات  پرۆسه‌كه‌  كۆی‌  پنتێك  بۆ  ده‌چێت  ڕاسته‌وخۆ 
بێئاكامه‌( و  ده‌ژیت  تیای  عیشق  به‌ڵام  پێیده‌گه‌یت،  شتێكه‌  )خۆشه‌ویستی‌ 
ل41 هه‌ر له‌م وه‌ڵامه‌ی‌ مامۆستا بۆ خوێنكاره‌كه‌ی‌ تێده‌گه‌ین ئه‌و ده‌یه‌وێت 
جه‌خت له‌ چی‌ بكات هه‌رچه‌نده‌ قوتابیه‌كه‌ی‌ پرسیار له‌ عیشق ده‌كات، به‌ڵام 
خۆیدا  له‌  عیشقی‌  چییه‌تی‌  و  جه‌وهه‌ر  ته‌واوی‌  پنتێكه‌  مامۆستاكه‌ی‌  وه‌ڵامی‌ 
هه‌روه‌ها  ده‌كات،  عاشق  فه‌نابوونی‌  پله‌ی‌  گه‌یشته‌  له‌  باس  كه‌  كۆكردۆته‌وه‌ 
فرۆشه‌كه‌  شوشه‌  هه‌ڵبژاردنی‌  له‌  باس  كتێك  ده‌وه‌ستێت  ئه‌مه‌  له‌سه‌ر  زیاتر 
خۆی‌  خوێنی‌  به‌  كه‌  ئه‌وه‌بوو  بو،  له‌به‌رده‌میدا  ڕێگایه‌كیش  )ته‌نها  ده‌كات 
ده‌ڕژێنێت  خۆی‌  خوێنی‌  دڵۆپ..  دوا  تا  ئیدی‌  بكات،  سور  بۆ  گێلاسه‌كانی‌ 
سوركردنی‌  ڕێگه‌ی‌  له‌  وه‌گێڕ  ده‌كات(ل42.  سوریان  و  گێلاسه‌كاندا  به‌سه‌ر 
گێلاسه‌كانه‌وه‌ ته‌واوی‌ پرۆسه‌ی‌ عاشقبوونی‌ شوشه‌ فرۆشه‌كه‌ پێشان ده‌دات، 
بونی‌  عاشق  ئاماژه‌كانی‌  هه‌موو  كه‌  سیمبووله‌ی‌  ئه‌و  ده‌كاته‌  سور  ڕه‌نگی‌ 
مه‌عشوقیش  ویستی‌  به‌ڵكو  ئه‌مه‌،  ته‌نها  نه‌ك  هه‌ڵده‌گرێت،  فرۆشه‌كه‌  شوشه‌ 
هه‌ر له‌م ڕه‌نگه‌دا كۆده‌كاته‌وه‌ و به‌ چه‌شنێك پرۆسه‌ی‌ عیشق له‌م تێكسته‌دا 

سیمبوله‌كه‌ی‌ ڕه‌نگی‌ سوره‌. 

ئه‌و جۆره‌ سه‌ركێشییه‌ی‌ شوشه‌ فرۆشه‌كه‌ ده‌یكات دیسان ئاماژه‌یه‌ بۆ ئایدیای‌ 
ڕه‌نگی‌ سور، چونكه‌ سور خاوه‌نی‌ بوێری‌ و ئازایه‌تییه‌ و حه‌ز به‌ سه‌ركێشی‌ 
ئه‌مه‌ش  ده‌كات)13(  قوربانیدان  به‌  حه‌ز  و  خۆشده‌وێت  به‌رامبه‌ری‌  ده‌كات 
له‌لایه‌ك په‌یوه‌سته‌ به‌ ڕوانینی‌ باوه‌وه‌ بۆ ئه‌م ڕه‌نگه‌، له‌ لایه‌كیتر ئاماژه‌ كردنه‌ 
بۆ خودی‌ تایبه‌تمه‌ندییه‌كای‌ ڕه‌نگی‌ سور كه‌ ده‌توانێت له‌ یه‌ك كاتدا هێمابێت 
ده‌به‌ستێته‌وه‌  بابه‌ته‌كان  تێكسته‌دا  له‌م  به‌جۆرێك  خوێنیش  بۆ  و  عیشق  بۆ 
نماینده‌ی‌  خوێن  واده‌ك��ات  هه‌بێت،  پێكه‌وه‌  په‌یوه‌ندیان  شته‌كان  هه‌موو 
سه‌رجه‌م بابه‌ت و ڕوداوه‌كان بێت و ببێته‌ ئاماژه‌ بۆ ڕه‌نگی‌ سور. پێویسته‌ 
بوترێت په‌یوه‌ندی‌ )خوێن و عیشق( و به‌ سیمبول بونی‌ ڕه‌نگی‌ سور بۆ ئه‌و 
و  تێكه‌ڵكردن  داوه‌ته‌وه‌،  ڕه‌نگی‌  قوڵی‌  به‌  كلاسیكیدا  شعری‌  له‌  په‌یوه‌ندییه‌ 
لێدروستكراوه‌  حیكایه‌تی‌  ئه‌ندازه‌  بێ  خوێن  و  سور  ڕه‌نگی‌  كارهێنانه‌ی‌  به‌ 
خوێن  عاشق  هه‌میشه‌  عاشق،  به‌خشینی‌  و  مه‌عشوق  ویستی‌  ده‌ڕبڕین  بۆ 
به‌خشه‌و مه‌عشوقیش خوێنی‌ ده‌وێت. به‌كارهێنانی‌ میتافۆر یارمه‌تیده‌ربووه‌ بۆ 
دروستكردن و داتاشینی‌ وشه‌ گه‌لێك كه‌ گوزارشت له‌و دۆخه‌ بكات بۆنمونه‌ 
)خوێنا، خوێنی‌ جگه‌ر، دڵی‌ خوێنین، خون چكه‌، خونفشان و...( گوزارشتن 

له‌ حاڵی‌ عاشق، به‌ڵام )خونخوار، خونرێز، خونكار، خون ئالوده‌ و...(

  له‌ په‌سنی‌ مه‌عشوقدا دانراون، چییه‌تی‌ عیشق ده‌رده‌خه‌ن لای‌ هه‌ریه‌ك له‌ 
عاشق و مه‌عشوق. هه‌روه‌ها بۆ زیاتر قوڵبونه‌وه‌ و فراوان كردنی‌ په‌یوه‌ندی‌ 
عیشق و خوێن سود له‌ ڕه‌نگی‌ سور وه‌رگیراوه‌، چ وه‌ك خودی‌ ڕه‌نگی‌ سور 
عه‌قیق،  پشكۆ،  )خه‌نه‌،  وه‌ك  میتافۆره‌وه‌  ڕێگه‌ی‌  له‌  چووه‌كانی‌  لێ  یاخود 
بۆ  دروستكردووه‌  زیاتری‌  پته‌ویه‌كی‌  ئه‌مه‌ش  عونناب...(  مه‌یگون،  یاقوت، 
بۆ  ئاماژه‌یه‌ك  بۆته‌  و  سور  بۆڕه‌نگی‌  هێمایه‌  خوازانه‌  ئه‌م  په‌یوه‌ندییه‌،  ئه‌و 
خوێن و خوێنیش ده‌بێته‌ سیمبولی‌ عیشق، له‌م دێره‌ی‌ نالیدا ئه‌و په‌یوه‌ندییه‌ 
ڕه‌نگه‌  ئه‌مه‌  زارم/  دڵی‌  خوێناوی‌  به‌  په‌نجه‌ی‌  كردووه‌  ده‌بینین)حه‌ناییی‌ 
له‌گه‌ڵ ڕه‌نگ و خوێندا  شه‌هاده‌ت بێ كه‌ كوشته‌ی‌ ده‌ستی‌ دڵدارم( )14(. 
مه‌حوی‌ مامه‌ڵه‌یه‌كی‌ جیاواز ده‌كات و له‌ ویستی‌ مه‌عشوقدا پیشانیده‌دات)كه‌ 
دادی‌ یه‌ئسی‌ خۆمم برده‌لا ئه‌م عارفه‌ توند بوو/ وتی‌ ئاخر سبه‌ینێ‌ جه‌ژنه‌ 

خوێنی‌ تۆ له‌پێده‌گرم( 14 ئه‌م نمونه‌یه‌ زیاتر له‌گه‌ڵ به‌كار هێنانه‌كه‌ی‌ )عه‌تا 
گێلاسه‌كانی‌  كه‌  ژنه‌ی‌  ئه‌و  ویستی‌  له‌  به‌تایبه‌ت  یه‌كده‌گرێته‌وه‌،  محه‌مه‌د(دا 

ده‌وێت و ئه‌و ڕه‌نگه‌ی‌ لێوی‌ كچی‌ ناوتابلۆكه‌ ده‌یخوازێت. 
به‌رده‌م  له‌  تا  ده‌رده‌كه‌وێت  وێڵگه‌رد  عاشقێكی‌  له‌ چه‌شنی‌  فرۆشه‌كه‌  شوشه‌ 
چۆنیه‌تی‌  ڕاده‌و  به‌  وه‌گێڕ  ناكات  پێویست  ئیدی‌  ببێت،  فه‌نا  مه‌عشوقدا 
)سوركردنی‌  له‌رێگه‌ی‌  و  بكات  سه‌رقاڵمان  فرۆشه‌كه‌وه‌  شوشه‌  عاشقبوونی‌ 
فه‌نابوون.  پله‌ی‌  گه‌یشتۆته‌  عیشقدا  له‌  ئه‌و  ده‌لێت:  پێمان  گێلاسه‌كانه‌وه‌( 
ڕازی‌  عاشق  جۆره‌ی‌  و  له‌  پیشانده‌دات،  ڕۆحانیی  عاشقێكی‌  وێنه‌ی‌  به‌مه‌ش 
مه‌عشوق  ئ��ه‌وه‌ی‌  و  ده‌زانێت  شت  هه‌موو  له‌  گرنگتر  به‌  مه‌عشوق  بوونی‌ 
له‌  جۆره‌  ئه‌م  دواپله‌ی‌  بیكات،  ئاماده‌یه‌  عاشق  داوایده‌كات  و  ده‌یخوازێت 
عیشقدا  له‌  فرۆشه‌كه‌  شوشه‌  مه‌عشوقدا.)15(  له‌  عاشقه‌  فه‌نابونی‌  عیشق 
چونكه‌  ده‌بێت،  فه‌نا  مه‌عشوقدا  له‌  و  ده‌بێته‌وه‌  چاره‌نوس  هه‌مان  ڕوبه‌ڕوی‌ 
به‌  ئاماژه‌  )ته‌نها  فرۆشه‌كه‌یه‌؟  شوشه‌  مه‌رگی‌  ڕژانه‌  خوێن  ئه‌و  نییه‌  ڕوون 
خوێن ڕژانی‌ شوشه‌ فرۆشه‌كه‌ دراوه‌ و به‌هیچ شێوه‌یه‌ك باس له‌ مه‌رگی‌ نییه‌( 
خوێنی‌  دڵۆپ..  دوا  تا  هاتووه‌)ئیدی‌  حیكایه‌ته‌كه‌دا  له‌  بده‌ین  سه‌ره‌نج  گه‌ر 
بوترێت  نه‌ك  ده‌كات(ل42،  سوریان  و  گێلاسه‌كاندا  به‌سه‌ر  ده‌ڕژێنێت  خۆی‌ 
عیشق  و  خوێن  قوڵه‌ی‌  په‌یوه‌ندییه‌  ئه‌و  سه‌ر  ده‌چێته‌وه‌  ئه‌مه‌ش  مردن،  تا 
ڕه‌نگی‌  ئایدیای‌  ڕوی‌  خستنه‌  بۆ  هێنراوه‌  به‌كار  په‌یوه‌ندییه‌ش  ئه‌م  هه‌یانه‌، 
ڕه‌نگی‌ سور  كۆكردۆته‌وه‌. چۆن  له‌ خۆیدا  هێزه‌كه‌ی‌  دوو  هه‌ر  سور، چونكه‌ 
كارایه‌ له‌ بزواندنی‌ هه‌سته‌ قوڵه‌كان و زیاتر هه‌یه‌جان به‌خشه‌ و بۆته‌ سیمبولی‌ 
هه‌میشه‌یی‌ عیشق )16( هه‌رواش ئه‌م ڕه‌نگه‌ ده‌بێته‌ هێمای‌ خوێن و ئاماژه‌یه‌ 
په‌یوه‌ندییه‌ی‌  ئه‌و  بۆ  هێناوه‌  به‌كار  ئه‌مه‌ی‌  محه‌مه‌د  عه‌تا  و  ڕژانی‌ خوێن  بۆ 

نێوان خوێن و عیشق.
سور  ڕه‌نگی‌  مێژووه‌ی‌  ئه‌و  بۆ  ده‌دۆزینه‌وه‌  ئاماژه‌یه‌ك  تێكسته‌دا  له‌م  هه‌ر 
هه‌یه‌تی‌، گوایه‌ سور یه‌كێكه‌ له‌ یه‌كه‌مین ڕه‌نگه‌كان كه‌ مرۆڤ پێی‌ ئاشنا بووه‌ 
ئه‌ویش به‌هۆی‌ ئه‌وه‌ی‌ كاتێك ئاژه‌ڵیی‌ ڕاو كردووه‌ و شوێنه‌واری‌ ده‌سته‌كانی‌ 
به‌سه‌ر شته‌كانی‌ چوارده‌وریدا سه‌رنجی‌ ڕاكێشاوه‌ و بۆته‌ مایه‌ی‌ ڕامانی‌ و دواتر 
ڕه‌نگ  وه‌ك  سه‌ره‌تایی‌  تری‌  ماده‌یه‌كی‌  چه‌ند  یارمه‌تی‌  به‌  ئه‌وه‌ی‌  گه‌یشتۆته‌ 

خوێنی‌  به‌كارهێنانی‌  بۆ  فرۆشه‌كه‌  شوشه‌  په‌نابردنی‌  هێناوه‌)17(  به‌كاری‌ 
خۆی‌ تا گێلاسه‌كان سوربكات ئاماژه‌یه‌ بۆ ئه‌و مێژووه‌. هه‌روه‌ها له‌ حیكایه‌تی‌ 
وێنه‌كێشه‌كه‌  كاتێك  بابه‌ت  هه‌مان  ده‌چێته‌وه‌ سه‌ر  ڕێمان  )لێوی‌ خوێنین(دا 
به‌وه‌ ده‌زانێت ئه‌و ڕه‌نگه‌ی‌ بۆی‌ ده‌گه‌ڕێت له‌ خوێنی‌ خۆیدایه‌)ئیتر وێنه‌كێشه‌كه‌ 
كچی‌  لێوی‌  تێكه‌ڵه‌،  خۆی‌  خوێنی‌  كه‌  ڕه‌نگێك  به‌  تا  گه‌ڕانه‌وه‌یدا  بڕیاری‌ 
پێمان  بیه‌وێت  عه‌تا محه‌مه‌د  ئه‌وه‌ی‌  وه‌ك  بكات(ل73،  ڕه‌نگ  تابلۆكه‌ی‌  ناو 
بڵێت هه‌ندێك له‌ بیرو ئایدیاكان زه‌مه‌ن زه‌فه‌ریان پێنابات و مرۆڤ به‌رده‌وام 
به‌كاریان دێنێته‌وه‌، وێنه‌كێشه‌كه‌ والێده‌كات په‌نا بباته‌وه‌ بۆ خوێنی‌ خۆی‌ كه‌ 

بنه‌مای‌ ئاشنابونی‌ مرۆڤه‌ به‌ ڕه‌نگی‌ سور. 

دووب��اره‌  حیكایه‌ته‌شدا  له‌م  خوێن  و  عیشق  نێوان  په‌یوه‌ندی‌  باس،  وه‌ك 
ده‌بێته‌وه‌، به‌ڵام لێره‌دا هه‌نێك بابه‌تی‌ تر ده‌وریداوه‌، ئه‌گه‌ر به‌و جۆره‌ نه‌بوایه‌ 
جیاوازدا  شوێنی‌  دوو  له‌  و  یه‌كێكن  حیكایه‌ته‌  دوو  ئه‌م  وتایه‌  بمان  ده‌كرا 
گێڕدراونه‌ته‌وه‌، ئه‌وه‌ی‌ جیایان ده‌كاته‌وه‌ بریتین له‌و بابه‌تانه‌ی‌ له‌ ده‌وری‌ ئه‌و 
له‌م حیكایه‌ته‌دا ڕه‌نگ ده‌بێته‌ شتێكی‌ خودی‌ و  بینین،  په‌یوه‌ندییه‌دا ده‌یان 
وێنه‌كێشه‌كه‌ له‌ خودی‌ خۆیه‌وه‌ ده‌گاته‌ ڕه‌نگ، له‌ تێمه‌ی‌ ئه‌م حیكایه‌ته‌دا )خود 
 ـڕه‌نگ، عیشق ـ خوێن( ده‌بنه‌ باس و پێكڕا كۆی‌ تێكسته‌كه‌ دروست ده‌كه‌ن، 
ڕه‌نگه‌ پێویست نه‌كات له‌سه‌ر )عیشق ـ خوێن( بوه‌ستین، چونكه‌ وه‌ك پێشتر 
ئاماژه‌مان پێدا هه‌مان ئه‌و ئایدیایه‌یه‌ له‌ حیكایه‌تی‌ گێلاسی‌ خوێندایه‌و گرنگی‌ 
له‌ )خودو ڕه‌نگ(  باس  بۆیه‌  تر ده‌كات،  پته‌و  باسه‌كه‌  ئه‌وه‌یه‌  ته‌نها  لێره‌دا 
ده‌كه‌ین. هه‌ر له‌ سه‌ره‌تاوه‌ ئه‌وه‌ ده‌گاته‌ خوێنه‌ر وێنه‌كێشه‌كه‌)وه‌ك عاشقێك( 
په‌یوه‌ستیه‌كی‌ خودی‌ تێدایه‌ و  زیاتر له‌ خۆیدایه‌ و له‌ و جیهانه‌دا كه‌ خۆی‌ 
نه‌گه‌یشتۆته‌ كه‌ماڵی خۆی‌،  ته‌واوی‌  به‌  به‌ڵام هێشتا  دروستكردوه‌،  بۆ خۆی‌ 
به‌ئاگایه‌  نییه‌و  نادیار  ئه‌و شته‌ی‌ ده‌یگه‌یه‌نێته‌ ئه‌و كه‌ماڵه‌ لای‌ وێنه‌كێشه‌كه‌ 
له‌وه‌ی‌ له‌ كێشانی‌ تابلۆی‌ كچێكدا ده‌گاته‌ كه‌ماڵی‌ خۆی‌، به‌ڵام جه‌وهه‌ری‌ ئه‌و 
كه‌ماڵه‌ شتێكی‌ نادیاره‌ و كاتێك هه‌ست به‌وه‌ ده‌كات ڕاسته‌وخۆ ده‌ستده‌كات 
لێوی‌  ده‌یویست  و  كاره‌كه‌ی‌  ناوه‌ڕستی‌  گه‌یشتبووه‌  دۆزینه‌وه‌،)شه‌وێك  به‌ 
كچی‌ ناو تابلۆكه‌ ڕه‌نگ بكات، زانی‌ كه‌ ئه‌وه‌ ئه‌و ڕه‌نگه‌یه‌له‌ چاره‌ی‌ نوسراوه‌ 

و ده‌بێت بیدۆزێته‌وه‌ تا تابلۆكه‌ی‌ ته‌واو بكات، چونكه‌ نه‌یده‌توانی‌ ئه‌و ڕه‌نگه‌ 
به‌وجۆره‌ دابنێت، كه‌له‌خه‌یالیدایه‌(ل72 وه‌گێڕ هاتووه‌ ئه‌مه‌ی‌ به‌ستۆته‌وه‌ به‌ 
ڕه‌نگه‌وه‌ و ئه‌مه‌ش ده‌چێته‌وه‌ سه‌ر ئایدیای‌ گشتی‌ ڕه‌نگه‌كان كه‌ زۆرجار وه‌ك 
شتێكی‌ خودی‌ باسیان لێده‌كرێت و ده‌وترێت ڕه‌نگه‌كان ته‌واو شتێكی‌ خودین 
بۆ مرۆڤ، وێنه‌كێشه‌كه‌ش به‌دوای‌ ڕه‌نگێكدا وێڵه‌ گوزارشت بێت له‌ خۆی‌ و 
له‌بوونی‌ خۆیدا ده‌گاته‌ ئه‌و ڕه‌نگه‌، دۆزینه‌وه‌ی‌ ئه‌و ڕه‌نگه‌ش ئه‌و جه‌وهه‌ره‌یه‌ 

وێنه‌كێشه‌كه‌ ده‌گه‌یه‌نێته‌ كه‌ماڵ. 

ڕه‌نگ وه‌ك ئێستاتیكا له‌ تارژه‌نی‌ ڕه‌نگدا
حیكایه‌تی‌ تارژه‌نی‌ ڕه‌نگ جیاواز له‌ حیكایه‌ته‌كانی‌ تر باس له‌ ڕه‌نگ ده‌كات 
بریتییه‌  ته‌نها  كاری‌  ده‌كات،  ڕه‌نگ  ئێستاتیكی  لایه‌نی‌  له‌  جه‌خت  زیاتر  و 
فیزیكیه‌كان  و  ده‌رونی  دۆخه‌  هه‌موو  له‌  ڕه‌نگ  حیكایه‌ته‌دا  له‌م  جوانی‌،  له‌ 
به‌ده‌ره‌و ته‌نها ئه‌ركه‌ ئێستاتیكیه‌كه‌ی‌ به‌جێدێنێت، وه‌ك به‌شێكه‌ له‌ ئایدیای‌ 
دووباره‌ دروستكردن یاخود وێنه‌كردنه‌وه‌ی‌ دونیا، ته‌نها ڕه‌نگه‌كانن كه‌ ده‌توانن 
وێنه‌یه‌كی‌ تری‌ دونیا پیشان بده‌ن. ئه‌  م ئێستاتیكایه‌ له‌و هێزه‌ی‌ تارژه‌نه‌كه‌وه‌ 
ڕه‌نگ  ده‌رده‌كه‌وێت،)كانیاوه‌كان  چ��وارده‌وری‌  شته‌كانی‌  ڕه‌نگی‌  گۆڕینی‌  بۆ 
ده‌كات و ماسیه‌كانی‌ ناوی‌ به‌ چه‌ندین ڕه‌نگی‌ جیاواز ڕه‌نگڕێژ ده‌كات، گه‌ڵای‌ 
له‌وێدابێت،  تاریكی‌ شه‌و هه‌رچی‌  ئاگر و ته‌نانه‌ت  به‌رد،  دره‌خته‌كان، دیوار، 
و  ڕێكخستنه‌وه‌  دووباره‌  مرۆڤ  هه‌میشه‌یی‌  ویستی‌  ده‌گۆڕێت(ل46  ڕه‌نگی‌ 
وێناكردنی‌ جیهانه‌ به‌وجۆره‌ی‌ له‌ خه‌یاڵیایه‌تی‌، زۆرجار ئه‌مه‌ش له‌ ئه‌ده‌ب و 
هونه‌ردا ده‌بینینه‌وه‌، ئه‌م حیكایه‌ته‌ش یه‌كێكه‌ له‌ و هه‌وڵانه‌ی‌ كار بۆ به‌دیهێنانی‌ 
جوانی‌ ده‌كات له‌ لایه‌ن هێزێكی‌ ڕۆحییه‌وه‌)كه‌ لێره‌دا مۆسیقا نماینده‌ی‌ ئه‌و 
تارژه‌نه‌كه‌  واده‌كات  عیشقه‌  ئه‌وه‌  عیشقه‌(،  هێزه‌كه‌ش  سه‌رچاوه‌ی‌  و  هێزه‌یه‌ 
كرده‌یه‌كه‌  سه‌رقاڵی‌  عاشق  چونكه‌  ئافراندندا،  له‌  هه‌بێت  زۆره‌ی‌  توانا  ئه‌و 
له‌  ده‌یكه‌ن  ماتریاڵه‌كان  له‌گه‌ڵ  كیمیاگه‌ره‌كان  كاره‌یه‌  ئه‌و  هه‌مان  وێكچوی‌ 
گۆرین و دروستكردندا، له‌ پرۆسه‌ی‌ عیشقدا سحرێك هه‌یه‌ عاشق له‌ ڕێگه‌ی‌ 
خۆشویستنی‌ مه‌عشوقه‌وه‌ ئیراده‌ی‌ گۆرانكاری‌ تێدا دروست ده‌بێت له‌ خودی‌ 
خۆیدا )18( عه‌تا محه‌مه‌د ئه‌م سیحره‌ دێنێته‌ ده‌ره‌وه‌ی‌ عاشق و ده‌یسه‌پێنێت 

به‌ سه‌ر دونیای‌ ده‌ره‌وه‌یدا. ئه‌گه‌ر سه‌رنج بده‌ین ئه‌وه‌ی‌ لێره‌دا ڕوده‌دات ڕزگار 
كردنی‌ هیچ شتێك و باشكردنی‌ هیچ نییه‌، ته‌نها له‌ پێناوی‌ جوانیدایه‌ و وه‌ك 
عیشق  جوانییه‌ش  ئه‌و  پیشاندانی‌  زیاتر  بۆ  بوون،  جه‌وهه‌ره‌كانی‌  له‌  یه‌كێك 
له‌ جوانی‌)19( عیشق وه‌ك  بریتییه‌  بونیادی‌ عیشق  بابه‌ت، چونكه‌  ده‌كاته‌ 
ده‌یبه‌ستێته‌وه‌  ڕاسته‌وخۆ  و  ئێستاتیكا  خوڵقاندنی‌  بۆ  به‌كاردێنێت  هێزێك 
خوڵقاندنه‌وه‌دا  دووب��اره‌  له‌  ده‌دات  پێشانی‌  باڵا  هێزێكی‌  وه‌ك  ڕه‌نگه‌وه‌  به‌ 
دره‌خته‌ی‌  ئه‌و  دانیشتووه‌،  سه‌ری‌  له‌  خۆرنشین  تا  چیمه‌نه‌ی‌  ئه‌و  )ڕه‌نگی‌ 
تاره‌كه‌یدا  به‌سه‌ر  بێئاگا  تیایدا  هه‌یوانه‌ی‌  به‌ر  و  ژور  ئه‌و  پێوه‌داوه‌،  پاڵی‌ 
چه‌ماوه‌ته‌وه‌، ڕه‌نگیان گۆڕاوه‌ به‌ ڕه‌نگی‌ تر و جوانتر بون له‌وه‌ی‌ كه‌ هه‌ن(
ل45. ده‌بینین لێره‌دا جوانیی‌ سروشت وه‌ك ئه‌وه‌ی‌ له‌ تیۆری‌ جوانیدا هه‌یه‌ 
باسكراوه‌ و حاشای‌ لێنه‌كراوه‌، به‌ڵام ئه‌و كاری‌ به‌ ده‌رخستنی‌ ئه‌و جوانییه‌ 
و حاشا لێكردنی‌ نییه‌، به‌ڵكو ده‌یه‌وێت دووباره‌ شتێك بخوڵقێنێته‌وه‌ كه‌ بێ 
هاوتابێت له‌ جوانیدا، ئه‌مه‌ش ته‌نها له‌ توانای‌ ڕه‌نگه‌كاندایه‌ وه‌گه‌رنا هه‌موو 
ئۆبژه‌یه‌ك كه‌ له‌ سروشتدا هه‌یه‌ خاوه‌نی‌ جوانییه‌، باڵاكردنی‌ ئه‌و جوانییه‌ ته‌نها 
له‌وه‌دایه‌ ڕه‌نگێكیتر بێت تا بێته‌ جێگه‌ی‌ سه‌رسامی‌، به‌ جۆرێك )بونیادنانی‌ 
شتێكی‌  هه‌یه‌  ئه‌وه‌ی‌  توانای‌  ئه‌مه‌ش  پێكراوه‌  كاری‌  جوانی‌(  له‌سه‌ر  جوانی‌ 
تایبه‌ت و جیاواز پیشان بدات، سه‌ره‌ڕای‌ ئه‌وه‌ی‌ خودی‌ تێكسته‌كه‌ ئاماژه‌یه‌كه‌ 
بۆ ئه‌و ئایدیایه‌ی‌  جیاوازی‌ جوانی‌ سروشت و جوانی‌ هونه‌ر پیشانده‌دات، كه‌ 

هه‌ریه‌كه‌یان خاوه‌نی‌ تایبه‌تمه‌ندی‌ خۆیه‌تی‌.

 سروشت خودا خاوه‌نیه‌تی‌ و هونه‌ریش مرۆڤ ده‌یخوڵقێنێت، عه‌تا محه‌مه‌د 
زیاتر ئیشی‌ به‌ دووه‌میانه‌، چونكه‌ ئه‌و ئیش له‌گه‌ڵ هێزێكی‌ مرۆی ده‌كات و 
ئافراندنه‌وه‌ی‌  دووباره‌  ڕێگه‌ی‌  له‌  جوانیدا،  خوڵقاندنی‌  له‌  به‌رپرسیاریده‌كات 
جوانیدا  له‌  دیارده‌یه‌  دوو  ئه‌و  جیاوازی‌  بیه‌وێت  ئ��ه‌وه‌ی‌  وه‌ك  جیهانه‌وه‌. 
ده‌ربخات واتا جوانی‌ له‌ نێوان سروشت و هونه‌ردا، چونكه‌ ئاشكرایه‌ دیارده‌ 
هه‌ڵگرتووه‌  جوانییان  خۆیاندا  له‌  ئێمه‌  حوكمدانی‌  له‌  به‌ر  سروشتییه‌كان 
له‌  سروشت   )20( پێده‌به‌خشن  خۆشیمان  و  چێژ  بینین  ده‌یان  كاتێك  و 
خۆیدا خاوه‌نی‌ جوانییه‌و هێزێك له‌ سه‌ر و مرۆڤه‌وه‌ نماینده‌یه‌تی‌، تێكسته‌كه‌ 

ناڕاسته‌وخۆ ئاماژه‌ بۆ ئه‌مه‌ده‌كات. به‌ڵام ده‌یه‌وێت جه‌خت له‌وه‌ بكات ویستی‌ 
مرۆڤ بۆ دۆزینه‌وه‌ی‌ شتێكیتر و داهێنان واده‌كات به‌دوای‌ شتێكیتر دابگه‌ڕێت، 
بۆ  به‌رده‌وام ویستی‌  و  به‌وه‌ی‌ ده‌یبینێت  ڕازینییه‌  بونه‌وه‌رێكه‌  چونكه‌ مرۆڤ 
شتێكی‌ تر هه‌یه‌، ئه‌مه‌ش له‌ هونه‌ردا و به‌ یارمه‌تی‌ خه‌یاڵ به‌رجه‌سته‌ ده‌بێت 
تێكسته‌كه‌ش هه‌مان دیارده‌ ده‌گێرێته‌وه‌، ویستی‌ تارژه‌نه‌كه‌ بۆ وێناكردنه‌وه‌ی‌ 
ئۆبژه‌كان هه‌مان ئه‌و دیارده‌یه‌یه‌ كه‌ باسكرا، چونكه‌ ئه‌و جوانییه‌ی‌ له‌ هونه‌ردا 
ئازادی‌  به‌رهه‌می‌  هونه‌ره‌كان  سروشت،  جوانی‌  له‌  جیاوازه‌  ده‌بێت  دروست 
مرۆڤن، گۆڕینی‌ دیارده‌ سروشتیه‌كانه‌ به‌ شتێكی‌ تر، واتا سروشت سه‌رچاوه‌ی‌ 
ئه‌وه‌ی‌  به‌ڵام  ده‌كرێت،  له‌سه‌ر  كاری‌  خه‌یاڵه‌وه‌  ڕێگه‌ی‌  له‌  و  جوانیه‌یه‌  ئه‌م 
وێنه‌  پیشانده‌ری‌  هێزی‌  ده‌بێته‌  ڕۆح  ڕۆحه‌،  خوڵقاندنه‌وه‌یه‌  ئه‌م  پشت  له‌ 
ئیستاتیكیه‌كان)21( به‌ هه‌مان شێوه‌ ڕۆحی‌ تارژه‌نه‌كه‌ نماینده‌ی‌ ئه‌و هێزه‌یه‌ 

كه‌ جوانی‌ ده‌خوڵقێنێت. 
له‌ سه‌ره‌تای‌ حیكایه‌ته‌كه‌وه‌ ئه‌وه‌مان لا ڕونه‌ كه‌ توانای‌ تارژه‌نه‌كه‌ له‌ ئافراندنی‌ 
جوانیدا بێئه‌ندازه‌، به‌ڵام به‌ ته‌واوه‌تی‌ جه‌خت له‌وه‌ ده‌كات له‌ گۆرینی‌ شوێندا 
له‌ گۆرێن و جوانتر كردنی‌ شوێن  ئه‌م جه‌خت كردنه‌وه‌یه‌  كارایه‌،  ئه‌م هێزه‌ 
ته‌رخان  ئه‌وه‌  بۆ  هه‌ر  حیكایه‌ته‌كه‌ش  كۆتای‌  باسێكیتر،  بۆ  ده‌كات  كێشمان 
كراوه‌، ئه‌ویش شكستی‌ ئه‌و هێزه‌یه‌ له‌به‌رده‌م گۆڕین و ڕه‌نگكردنه‌وه‌ی‌ مرۆڤ. 
ڕه‌نگ  بوون  ت��ه‌واوی‌  ده‌توانێت  تارژه‌نه‌كه‌  هاتووه‌  حیكایه‌ته‌كه‌دا  له‌  وه‌ك 
كاری  ئه‌وهێزه‌  گۆڕی‌(ل46  ئاڵ  په‌مه‌ییه‌كی‌  ڕه‌نگی‌  به‌  بكاته‌وه‌)مانگیشی‌ 
خۆی‌ وه‌ك دووباره‌ ئافراندن یاخود وه‌ك ئێستاتیكا له‌ سه‌ر هه‌موو شوێنێك 
دڕدۆنگیه‌كی‌ لای‌ خوێنه‌ر  وه‌گێڕی‌ حیكایه‌ته‌كه‌مان  ئێره‌ش  تا  به‌ڵام  ده‌كات، 
دروست كردووه‌ به‌وه‌ی‌ شتێك ماوه‌ بۆ چونه‌به‌ر ئه‌و پرۆسه‌یه‌ ئه‌ویش خودی‌ 
مرۆڤه‌. پاش ئه‌و هه‌موو ئافراندنه‌ كه‌ له‌ پێناوی‌ كه‌سێكدا بووه‌، ئه‌و كه‌سه‌ 
داوا ده‌كات ئه‌و هێزه‌ كار له‌ گۆڕینی‌ ئه‌ویشدا بكات، )كچه‌كه‌ به‌ سه‌رسامیه‌وه‌ 
به‌ڵام  كرد  تاره‌كه‌  ژه‌نینی‌  به‌  ده‌ستی‌  تارژه‌نه‌كه‌  ئیتر  من...؟  ئه‌ی‌  وتی‌: 
هه‌رچه‌ندی‌ كرد نه‌یتوانی‌ ڕه‌نگی‌ كچه‌كه‌ بگۆڕێت(ل46، 47 هه‌رچه‌نده‌ ئه‌م 
باسه‌ ده‌چێته‌وه‌ سه‌ر بوونی‌ مرۆڤ و پێگه‌ی‌ گه‌ردونی‌ مرۆڤ )كه‌ باسكردنیان 
له‌سه‌ر  كاركردنه‌  ته‌واوی‌  به‌  ئه‌مه‌  بوترێت  پێویسته‌  به‌ڵام  نییه‌(،  پێویست 

گۆڕینی‌  له‌  بێت  كاریگه‌ر  ده‌توانێت  هه‌یه‌ت،  ئافرادندا  له‌  مرۆڤ  هێزه‌ی‌  ئه‌و 
له‌ گه‌ردوندا مرۆڤ جگه‌له‌وه‌ی‌  ته‌واوی‌ گه‌ردوندا ته‌نها خۆی‌ نه‌بێت، چونكه‌ 
ده‌ستنادات،)پاش  ئافراندنه‌وه‌ی‌  و  ئه‌به‌دیه‌ت  له‌  به‌شێكه‌  شازه‌  بونه‌وه‌رێكی‌ 
ماندووبوون و بێئومێدی‌ به‌ كچه‌كه‌ی‌ وت: ئێستا ده‌زانم تاره‌كه‌ی‌ من بێتوانایه‌ 
له‌ ڕه‌نگ كردنی‌ بێكۆتاییدا، كه‌ تۆش وێنه‌یه‌كی‌ به‌رجه‌سته‌ بووی‌ بێكۆتاییت(
دروست  لا  ئایدیایه‌مان  ئه‌و  ته‌واوی‌  به‌  ده‌ربڕینه‌  ئه‌م  ئه‌وه‌ی‌  له‌گه‌ڵ  ل47 
به‌جۆرێك  هه‌مانكاتدا  له‌  مرۆڤدا،  گۆڕینی‌  له‌  ناكات  كار  هێزیك  هیچ  ده‌كات 
ده‌رده‌كه‌وێت ئاماژه‌ بێت بۆ شكستی‌ عاشق له‌ به‌رده‌م مه‌عشوقدا هه‌رچه‌نده‌ 
له‌  ڕزگاربوونه‌  و  به‌خشه‌  به‌ها  و  مرۆی‌  بوونی‌  كه‌ماڵی‌  بۆ  گه‌شتێكه‌  عیشق 
ڕوكه‌شی‌  وگه‌یشتنه‌ به‌ هه‌قیقه‌تی‌ شته‌كان و پێدانی‌ مانایه‌كی‌ تره‌ بۆ بوون، 
ناو مه‌عشوقدا ئه‌م هێزه‌  له‌  له‌ خودی‌ عاشقدا ئه‌م هێزه‌ كارده‌كات و  به‌ڵام 
به‌و شێوه‌یه‌ كارانییه‌، ته‌نها عاشق ده‌توانێت خاوه‌نی‌ ئه‌و هێزه‌ بێت، چونكه‌ 
ئه‌و ته‌نها به‌ پرۆسه‌كه‌دا تێپه‌ڕیوه‌ به‌ده‌ر له‌ مه‌عشوق. ئاشكرایه‌ ئه‌و هێزه‌ی‌ 
واده‌كات تارژه‌نه‌كه‌ ببێته‌ خاوه‌نی‌ هێزێكی‌ بالا عاشق بوونیه‌تی‌ )ئه‌و ڕۆژه‌ی‌ 
تارژه‌نه‌كه‌ ئه‌و توانا سیحریه‌ی‌ له‌ ژه‌نینی‌ تاره‌كه‌یدا بینی‌، دوای‌ ئه‌و به‌یانییه‌ 
و  ده‌ویست  خۆشی‌  بوو  ڕۆژێ��ك  چه‌ند  كچه‌ی‌  ئه‌و  خه‌یاڵی‌  ب��ه‌ده‌م  كه‌  بوو 
تێكه‌ڵبوونی‌  بوونی‌ سه‌رپه‌نجه‌ی‌ و  زامدار  تا  داگیركردبو،  وێنه‌كه‌ی‌، خه‌یاڵی‌ 
ده‌نگی‌ ژێكان به‌ خوێی‌ په‌نجه‌ی‌ و له‌ هۆش خۆچون، له‌ ژه‌نین نه‌كه‌وت(ل

46 لێره‌وه‌ ئه‌و عیشقه‌ی‌ له‌ بوونی‌ تارژه‌نه‌كه‌دایه‌ توانای‌ به‌سه‌ر ڕه‌نگ كردنی‌ 
ئه‌وه‌شدا  له‌گه‌ڵ  مه‌عشوقه‌كه‌ی‌.  كردنی‌  ڕه‌نگ  جگه‌له‌  ده‌بێت  شتێكدا  هه‌موو 
و  ئازاره‌كان  له‌  به‌ده‌ر  ڕوو  ده‌خاته‌  عیشق  تری‌  ڕه‌هه‌ندێكی‌  حیكایه‌ته‌  ئه‌م 
فه‌نابونی‌ و..هتد، ئه‌و ئێنرژییه‌ی‌ عیشق ده‌یبه‌خشێت به‌ عاشقه‌كان و واده‌كات 
توانای‌ ئافراندنیان هه‌بێت، به‌ جۆرێك دووباره‌ ڕه‌نگێكی‌ تر بده‌ن به‌ جیهان، 
به‌ هه‌موو  و  باڵاییه‌یه‌ كه‌ مه‌عشوق هه‌یه‌تی‌  ئه‌و  پیشاندانی‌  كاتدا  له‌ هه‌مان 

هێزێكییه‌وه‌ عاشق شكست دێنێت له‌ به‌رده‌میدا.
 

به‌  كار  ویستویه‌تی‌  محه‌مه‌د  عه‌تا  باسكران  كه‌  حیكایه‌تانه‌دا  له‌و  به‌گشتی‌ 

و  كردون  تری‌  بابه‌تێكی‌  چه‌ند  به‌  تێكه‌ڵ  جۆرێك  به‌  بكات  ڕه‌نگ  ئایدیای‌ 
بۆ  ڕه‌نگه‌كه‌دا،  له‌گه‌ڵ  هه‌یه‌  نزیكیان  كه‌  هه‌ڵبژێرێت  بابه‌تانه‌  ئه‌و  هه‌وڵیداوه‌ 
ڕه‌نگی‌ شین خه‌یاڵ كارا ده‌كات وبۆڕه‌نگی‌ سور خوێن و عیشق دێنێته‌وه‌. به‌ 
بگه‌یه‌نێت.  جیاواز  ئایدیای‌  توانیویه‌تی‌  ئه‌مانه‌ش  بابه‌تیانه‌ی‌  كردنی‌  تێكه‌ڵ 
ده‌توانێت  خه‌یاڵ  چۆن  بۆنمونه‌  به‌ستۆته‌وه‌  به‌یه‌كه‌وه‌  ورد  زۆر  بابه‌ته‌كانی‌ 
له‌  كاربكات بۆ ڕه‌نگی‌ شین، به‌هه‌مان شێوه‌ ڕه‌نگی‌ شینیش پێگه‌ی‌ خه‌یاڵ 
توانیویه‌تی‌ به‌رجه‌سته‌ی‌  تێكسته‌كه‌دا فراوانتر ده‌كات، هه‌روه‌ها چۆن عیشق 
ئایدیای‌ ڕه‌نگی‌ سوربكات، ئه‌ویش ده‌بێته‌ پێگه‌یه‌ك عیشق باشتر خۆی‌ تێدا 
به‌یان ده‌كات، به‌م جۆره‌ توانیویه‌تی‌ له‌ڕێگه‌ی‌ ئایدیاكانه‌وه‌ په‌یوه‌ستبونێكی‌ 
گشتی‌ له‌ نێوان ئه‌و شتانه‌دا بدۆزێته‌وه‌ نزیكن له‌ بونی‌ مرۆڤ و به‌ درێژای‌ 

مێژوو جێگه‌ی‌ ڕامانی‌ مرۆڤ بوون.

کەسێک هەمیشە ئەبارێ و ناگاتە جێ،   
کەسێک هەمیشە گۆرانیی ئەکاتە ماڵ!

بەشێکی تر لە قەسیدەی؛ 
تا ئه‌به‌د‌ چاوه‌ڕێ، 

هه‌میشه‌ ‌نائومێد وه‌ک چناری عاشقان! 
    

)دیسان بۆ هه‌ڵاتن له‌ نیشتمان.. بۆ هه‌ڵاتن له‌ ئاو( 
     

جەمال غەمبار 

1
دڵی غەمگینم کەوتۆتە ڕوباری بێدەنگییتەوە و

پێدەچێت تۆ هەر پایزان دەرکەویت!
سەری داگیرساوم لە سینەی پڕ لە نوری تۆدا

بە جێماوە و 
پێدەچێت تۆ هەر لە دەمی سەماکردنی باڵندەکاندا 

هەتاو هەڵکەیت! 
هاتم هەتا ئەوسەری کوێستانەکانی خولودت، 
هاتم هەتا ئەوسەری دەشتەکانی یەقینت، 

هاتم هەتا سنوورەکانی گریانی تۆ، 
هەتا پڕبوون لە دەریای پەرستنی تۆ!

هاتم و لە گۆرانییەکی ناوەختا، هاژەی گەیشتن بە تۆ،
بە گوڵی تۆ، تاڤگەیەکیان لێ خوڵقاندم! 

هاتم و هەر هاتم و تائەبەد هەر هاتم و سێبەرەکەتم ڕاوکرد و کەچی 
نەگەیشتم بە خۆت. 



290

 2 
من شمشاڵی خەمێکی تۆ دەنگی بردووم، 

من لە کۆڵانی ئازارێکی تۆدا ماڵێکم هەیە لە شیعر. 
ئەوە ترێی ڕۆحی تۆیە لەگەڵ تەنیاییم پێدەگات،
ئەوە شەرابی ناوی تۆیە دڵی من ئەکاتە بادە. 

وەرە بچینەوە دەریا، 
ببینەوە بە یاوەری ئەو ئاگرەی لە دوورەوە بانگمان ئەکا،
ئەو ئاگرەی بێهودە لە کۆڵانە غەمگینەکانی تۆدا ئەگەڕێت!

ئەگەڕێت بۆ خاتری ئەوەی؛
-غەزەلێک لە مردن 
-چڵێک لە غوربەت 

-قەسیدەیەک لە شەوی کلارا 
-فەسڵێک لە بێزاریی نیشتیمان،

داگیرسێنێت! 
ئاگرێکی چەندە سەیرە ئەم دڵەی تۆ 
چەندە مۆسیقای سووتان بژەنێت،
نابێتەوە بە خۆڵەمێشی گۆرانیی! 

تاڤگەیەکی چەند بێدارە ئەم عیشقەی تۆ 
ڕوبارێکی چەند بە شەوقە ئەم خەمەی تۆ
گیتارێکی چەند غەمگینە ئەم دەنگەی تۆ 

ئەرخەوانێکی چەندە بێنازە ئەم شیعرەی تۆ!  

    3
  وەرە بە سەوڵی بێدەنگیی ئەم بەلەمە شکاوەی ژیان بخەینە ڕێ!
من ئەزانم ڕۆژێک دێت خەیاڵ نغرۆ بێت، سەری شیعر سپیی بێت و 
ژیانیش لە دەربەندی حیکایەتێ، یان لە کێوی ڕۆمانێ گیر بخوات و 

من ئەزانم ئێوارەیەک لە دەرەوەی گوندەکەمان 

تەرمی مانگ ئەخەنە سەر پشتی ئەسپێک و
ئیتر بۆ ئەبەد تریفە نابینین! 

من ئەزانم بارانێک دێت، لە یەکتری ئەپرسین: 
ڕێگەی زەریا لە کوێوەیە؟

بە کراسی –با– یەکی تەڕەوە شوێن عیسایەکی بریندار ئەکەوین.
لە زەمەنێکدا ڕووت ئەبینەوە،

مەرگ هەموو جوانییەکان بۆ خۆی ئەبات..
لە زەمەنێکدا فێری خوێندنەوەی سپێتیی ئەبین،

هەرچی ڕێگەکانی دنیایە ڕەش ئەچنەوە! 
لە زەمەنێکدا دەست ئەبەین بۆ کریستاڵی عیشق
کە ئیتر ڕۆژهەڵات خاڵیی ئەبێت لە ئەفسانە، 

کە ئیتر ماچ کاڵ ئەبێتەوە، 
کە ئیتر تەمەن بەشی کۆکردنەوەی

ئەو هەموو گوڵی ئازارەی ئینسان ناکات! 
کە ئیتر ناچینەوە سەر وێنەکانی خۆمان..

کە ئیتر لە مێژوو ڕائەکەین 
جوگرافیای ئاسمان لە فڕین تێک ئەدەین!  

ماڵێکی چەندە بێزارین ئێمە خوایە!
گەڕەکێکی چەند وێرانین ئێمە خوایە!
ژیانێکی چەند هەراسانین ئێمە خوایە! 
هەموو ڕۆژێ شەهیدێکمان جێماندێڵێت، 

هەموو بەیانییەک ڕوباری خۆزگەیەکمان لە دەنگی شەڕ ڕائەچڵەکێ! 
هەموو نیوەڕۆیەک هەتاوی ئەڤینێکمان

ئەکەوێتە خوارێ و تاریک ئەبین.
هێندە بە تەنافی گوناهدا شۆر ئەبینەوە، هەتا دەمەو بارانێک 

ئاوێکی زوڵاڵ بە خۆی و ئاوێنە تەڕەکانیەوە دێت و پێمان ئەڵێ:  
-گەر نەشتوانین دەرگاکان بکەینەوە، 

هەر نەبێ وەرن ڕەسمی دەرگاکان بە کراوەیی بکێشین 

-جارێکی تر پەنجەرەکانی مناڵیی بۆ گمەی کۆترەکانی ژیان بکەینەوە! 
-وەرن ئومێدی هەورەکان تەسلیمی باران بکەینەوە 	

-وەرن ببینەوە خۆمان، ئەم جەنگەڵە بکەینەوە بە گوڵجاڕی خۆشەویستیی!
-وەرن ماڵی بێزاریی چۆڵ بکەین، وەرن هەتا مردن ئەگاتە ئێرە خۆمان پڕکەین لە 

جریوە! 

زستانی 2011
 ئەدیلاید–ئوسترالیا 

ڕامیار محمود

خه‌ریكه‌ وه‌ك جاران ئه‌كه‌ومه‌وه‌ ناو خۆم
خه‌ریكه‌ وه‌ك جاران خه‌یاڵ ئه‌مباته‌وه‌

كه‌ خه‌یاڵیش بوباته‌وه‌ له‌ واقع دا ئه‌بڕێیت
ته‌نها گوناحێك له‌ ژیاندا بیكه‌م 

گه‌رانه‌ به‌ دوای خۆشیدا
پێویست به‌وه‌ ناكات بترسیت

قه‌ت مه‌سڵه مێره‌وه‌ له‌ شتێك كه‌ ژیانی خۆته‌
من نازانم تۆ ژیانی خۆتت هه‌یه‌ یان نیته‌

بۆ ڕۆژێك ئه‌گه‌ڕێم
دڵم بیخه‌فه‌ت بێت تیایدا

ئینسان حه‌ز بكات دڵی خۆش بێت نه‌نگی نییه‌
من خۆم بێزارم په‌یوه‌ندی به‌ هیچه‌وه‌ نییه‌

ئه‌گین به‌ ڕاستی ژیان خۆشه‌
شيعر و بیركردنه‌وه‌ خراپه‌كانمی لێ ده‌رچێت
هه‌موو شتێك به‌ قورسی دێت به‌ ده‌ستمه‌وه‌

كه‌ ئه‌ڵێم ئازارم زۆره‌
تۆ ئه‌گه‌ر مه‌وله‌ویت بیر ناكه‌وێته‌وه‌
واتا هه‌رگیز له‌ من نه‌گه‌یشتویت

ئه‌گه‌ر ڕۆژێك له‌رۆژان بیرت له‌ خودی خۆت كرده‌وه‌ یان شيعر
هه‌ر یه‌ك شته‌

من جیهان ڕاڤه‌ ئه‌كه‌م

شيعر بریتیه‌ له‌وه‌ی كه‌ ئه‌ته‌وێت خۆت بیت
جۆریكه‌ له‌ تاقانه‌ كه‌وتن به‌رامبه‌ر به‌ هه‌موو شتێك

له‌ ڕاستیدا ئه‌مه‌ شۆرشی ڕاسته‌قینه‌یه‌.
ئه‌گه‌ر هه‌موو كه‌سێك وه‌ك من بیانزانیایه‌ ژیان چییه‌

دونیا شتێكی تر ئه‌بوو
له‌ ڕاستیشدا من خۆشم هیچ له‌و باره‌یه‌وه‌ نازانم

به‌ڵام ئه‌گه‌ر ڕێگه‌م بده‌ن
حه‌ز ئه‌كه‌م زمانم باسی دڵم بكات
حه‌ز ئه‌كه‌م عاقڵ و ڕێك و پێك بم
عاله‌م هه‌مووی وایه‌ بۆچی من وانه‌بم

وه‌ك ده‌وڵه‌مه‌نده‌ حیزه‌كانی دوای ڕاپه‌ڕین
هه‌ندێك كتێبیش له‌ سوچێكی ماله‌كه‌مدا دا ئه‌نێم
له‌و كتێبانه‌ی هیچ په‌یوه‌ندیه‌كیان به‌ یه‌كه‌وه‌ نیه‌

كتێبێكی ناقۆڵای وه‌ك ئه‌تڵه‌سی جیهان
دیوانی گۆران

رۆمانێكی عه‌ره‌بی به‌ ناوی)باخچه‌ی سه‌میره‌( نوسه‌ره‌كه‌ی ناسراو نیه‌
مه‌لزه‌مه‌یه‌كی كیمای ئه‌نداميی 

من مرۆڤی جیهانم
مرۆڤی جیهان هه‌میشه‌ دونیایه‌كی دوو كه‌رتی هه‌یه‌
هه‌میشه‌ وه‌ك مه‌حوی دڵی به‌ خه‌ڵك تێكه‌ڵ دێت 

بۆ ئه‌وه‌ی زانایانی خه‌مگینی به‌ ڕێگایه‌كی هه‌ڵه‌دا نه‌ڕۆن
ناچارم ئه‌وه‌ ڕوون بكه‌مه‌وه‌ ئه‌و خه‌ڵكه‌ی مه‌حوی دڵی پێی تێكه‌ڵدێ خه‌ڵك نیه‌

ئه‌وه‌ ڕۆژگاره‌
مرۆڤه‌ مه‌زنه‌كان هه‌میشه‌ به‌ ڕۆژگار ڕشانه‌وه‌یان دێت

ته‌نها
ته‌په‌دۆر و ته‌خته‌و سه‌خیفه‌كان ئه‌ڵێن ئیتر ئه‌مڕۆ وایه‌.

سێبته‌مبه‌ری‌ 2011

بۆ ڕۆحی دایکم.. بۆ دوعاکانی، بۆ کوڕەکان..

ئیسماعیل حه‌مه‌ئه‌مین

من له‌دوای هه‌موو ڕه‌نگه‌‌ وه‌نه‌وشه‌ییه‌کانی ئه‌م دنیایه‌ خۆم ئه‌‌كوژم
خۆم هه‌ڵده‌ده‌مه‌ نێو ڕه‌نگه‌كانه‌وه‌ 
من خۆم ئه‌كوژم ئازیزان.. ماڵئاوا.

من ئه‌ڕۆم كوڕه‌ بچوكه‌له‌م، چونكه ‌دنیا بۆ ئه‌م باوكه‌ی تۆ، ته‌سك، 
زۆر ته‌سك بۆته‌وه‌.

من له‌دوای خوێندنه‌وه‌ی هه‌موو كتێبه‌كان خۆم ده‌كوژم
له‌دوای گوێگرتن له‌ هه‌موو موزیكێك، دنیا پێدا تێپه‌ڕ بووبێت.

من؛ كوڕه‌ گه‌وره‌كه‌م خۆم ئه‌كوژم
چونكه‌ كتێبه‌كان تاكه‌ هاوڕێن كه ‌خۆكوشتن به ‌له‌دایكبوونه‌وه‌یه‌كی 

تری ئیدیا تێده‌گه‌ن.
من ئیدیایه‌كم كوڕه‌كه‌م، 

من تێپه‌ڕبوونێكم به‌نێو زه‌مه‌نی وشه‌كان، 
من له‌نێو وشه‌كاندا ده‌مرم، ته‌نها له‌نێو وشه‌كاندا و هیچی تر... 

من خۆم ده‌كوژم چونكه‌ دنیای قه‌حبه‌ جگه‌ له‌پاڵكه‌وتنێكی خیانه‌تكارانه‌ 
نه‌بێت له‌سه‌ر جێگه‌ی ژن و پیاوه‌ شه‌ڕانیه‌كان هیچی تر نیه‌. چونكه‌ 
دنیا ته‌نها بۆ ئه‌وا‌نیتره‌ و قه‌سیده‌ش جۆرێكه له‌ خافڵاندنی خه‌ونه‌كان 

من خۆم ده‌كوژم،
 له‌به‌ره‌به‌یانه‌دا ده‌بم به‌په‌ڵه‌یه‌ك خوێن... 

به‌ده‌م ڕه‌شه‌بای جه‌نگه‌كانی سه‌ر‌جێگا و ئه‌شق و ونبوونه‌وه‌‌..‌ 
من خۆم ده‌كوژم هاوڕێیانم.. چونكه‌ من له‌جنسی به‌دی شیعر و ئه‌ده‌بێكی بۆهیمیم، 
من له‌جنسی خۆرم كه ‌له‌دایكبوونی خۆی له‌نێو ده‌فته‌ره‌كانی ئه‌دۆنیسدا نوسیوه‌ته‌وه‌. 
من ئه‌دۆنیسێكی بریندارم هاوڕێیانم، به‌شفره‌ی به‌رازێكی نادیار پێكراوم، له‌نیوه‌شه‌وێكی 
هاویندا كاتێك خۆر له‌نێو ئه‌ستێراندا سپی ده‌چۆوه‌، خوێنی ڕژاوی من به‌سه‌ر نه‌رمه‌ 
گیای ئێوارانی من و مێینه‌كانم هێڵێكی نادیاری به‌نێو سه‌دیمه‌كاندا ده‌نه‌خشاند.. 

من له‌كوێم به‌م برینه‌ی ڕۆحه‌وه‌، من نازانم له‌كوێم ئازیزان.. 
من به‌هه‌قه‌ت نازانم له‌كوێم. چیتر شوێنكێم نییه‌ تێدا بیربكه‌مه‌وه‌، من له‌جنسی زمان 

و په‌ڕه‌وازه‌یی دنیایه‌كم بۆهه‌موو كه‌سێك بووه‌ ته‌نها بۆ من نه‌بووه‌
من ‌خه‌ون ده‌بینیم هاوڕێیانم، خه‌ون به‌ چركه‌ساتی خۆكوشتن، خه‌ون به‌خۆمه‌وه‌، 

خه‌ون به‌شوێنی خۆكوشتنمه‌وه‌ ده‌بینیم .

من خۆم ده‌كوژم كوڕه‌كانم..
باوكتان خه‌یاڵیه‌كی شێته‌ تازه‌ به‌سه‌ر توخمه‌كانی خۆیدا كه‌وتووه‌ و

ده‌زانێت دنیا جگه‌له‌ونبوونی خۆی هیچی تر نیه‌.
من خۆم ده‌كوژم كوڕه‌كانم 

چونكه‌ باوكتان دوا كه‌سه‌ له‌هاوكێشه‌ی ئه‌م دنیایه‌ تێگه‌یشتبێت
باوكتان جێگه‌یه‌ك، شوێنێك، موغامه‌ره‌یه‌كی نه‌ماوه پێدا تێپه‌ڕێت.‌ 

من ته‌نها من و من، خۆم ده‌كوژم كوڕه‌كانم
وه‌ك گۆرانی شاعیر له‌ژوورێكی ته‌نیا و له‌ته‌نیشت په‌نجه‌ره‌یه‌كی پڕ كتێبه‌وه‌ چاوه‌ڕێی 

مه‌رگ ده‌كه‌م، مەرگێک خۆم و تەنها خۆم هەڵمبژاردبێت . 
مه‌رگی من پێش مه‌رگی هه‌مووان كه‌وێت، مه‌رگی من پێش هه‌مووان كه‌وێت.

                             ٭٭٭
من خۆم ئه‌كوژم كوڕه‌كانم.. من خۆم ئه‌كوژم ئازیزانم 

له‌به‌ره‌به‌یانێكی زستاندا، كاتێك باران له‌گه‌رمه‌دایه‌ خۆم ده‌كوژم، له‌قاتی پێنجه‌می 
باڵه‌خانه‌که‌، له‌په‌نجه‌ره‌ گه‌و‌ره‌کانی ژووری نوسینمه‌وه، که‌ده‌که‌وێته‌ قاتی پێنجه‌م،‌ 
خۆم هه‌ڵده‌ده‌مه‌ سه‌ر شه‌قامه‌ شێته‌كه، كه ‌به‌ڕۆژ مرۆڤی ده‌هریی له‌دنیا و لێبوكی 

هیلاك و درۆزنی گه‌وره‌ی پێدا تێپه‌ڕده‌بێت.

من خۆم ده‌كوژم چونكه‌ دنیا بۆ شته ‌خێراكانه‌، بۆ ڕۆشناییه‌ خێراكان، بۆئه‌وانه‌یه‌ 
پاره‌ ده‌خه‌نه‌ قوڕگی ژیانه‌وه. ژیان بۆ ئه‌وانه‌یه‌ كه‌ به‌رژه‌وه‌ندی ڕه‌نگی خۆی هه‌یه‌ 

لایان، ‌دنیایه‌ك كه‌ته‌نها یه‌ك ڕه‌نگه‌ و هیچی تر..
من خۆم هه‌ڵده‌ده‌مه‌ ژیانی پیسه‌وه‌، له‌سه‌ر شه‌قامه‌كه‌ خوێنم ڕه‌نگ ده‌به‌خشێت‌ 

به‌شته‌كان، بێڕه‌نگی به‌ڕه‌نگی من خۆی ده‌دۆزێته‌وه‌.
ئازایانه‌ خۆی ده‌كوژێت، ڕه‌نگ  باوكتانه‌  ئه‌وه‌  ئه‌وه‌ منم خۆم ده‌كوژم كوڕه‌كانم، 
ده‌دات به‌بێڕه‌نگی ژیان. ئه‌وه‌ باوكتانه ‌له‌گه‌ڵ هه‌موو دنیا شه‌ڕی كردووه‌ و ئێستاش 

ماڵئاوایی له‌دنیا ده‌كات.
من له‌قاتی پێنجه‌م و له‌ژووری نوسینمه‌وه‌، دوای ناردنی چه‌نده‌ها ئیمێل بۆ هاوڕێیانم 
ببورن ئه‌مه‌ دوا  بۆیان ده‌نوسم و ده‌ڵێم  خۆم ده‌كوژم، دوای دوا وشه ‌نووسین، 
نوسینه‌ و هیچی تر، چونكه‌ من خۆم ده‌كوژم، چونكه‌ چیتر ئاسمان له‌منه‌وه‌ نێزیك 

نیه‌..
من له‌قاتی پێنجه‌می باڵه‌خه‌نه‌که، له‌‌ماڵه‌كه‌مه‌وه که‌ دووچۆله‌که‌ی نازدار، دوو کووڕی 
جوانم له‌شیرینی خه‌ودان، په‌نچه‌ره‌ گه‌وره‌كه‌ ده‌كه‌مه‌وه‌ و به‌خته‌وه‌ر له‌نێو بۆشاییدا 

ده‌مرم..
من خۆم ده‌كوژم خوێنه‌رانی ئازیزام، ئه‌ی ئه‌وانه‌ی منتان نه‌بینیوه‌ و خۆشتان ده‌وێم، 
ڕقتان لێمه‌ و لێم بێزارن، من تازه‌ خۆم ده‌كوژم، تكا، تكا، زیزمه‌بن لێم، چونكه‌ 
نه‌خۆشه‌ویستی، نه‌بێزاری، نه‌ڕقی ئێوه‌م تاسه‌ر نه‌برد.. مه‌گرین بۆ ناته‌واوی من، 

مه‌گرین، چونكه‌ من تازه‌ ڕۆیشتم، گوزه‌شتم به‌م دنیا‌ فانیه‌دا.
من كه ‌ڕۆیشتم هه‌موو شتێك جێدێڵم، كتێبه‌كانم، منداڵه‌كا‌نم له‌دنیایه‌كی سه‌قه‌تدا، 
دنیایه‌ك كه‌هه‌رگیز بۆ من نه‌بووه‌..له‌نێو ڕه‌نگه‌كانی ئه‌زه‌لیه‌تدا، له‌سه‌ر جاده‌كه‌ ده‌بم 
له‌دواجاردا هاوڕێ  به‌كۆمه‌ڵێك ئێسكی تێك و پێكشكاو، ئه‌بم به‌په‌ڵه‌یه‌ك خوێن 
من  به‌گاڵته‌جاڕی ‌مه‌رگی  فڵچه‌یه‌كدا  هه‌ر  له‌گه‌ڵ  و  تابلۆ  ده‌یكاته‌  نیگارکێشه‌که‌م 

پێده‌كه‌نێت و سه‌ر باده‌دات، ده‌گری و سه‌ر بۆ شێتاتی مه‌رگی من باده‌دات.. 
بۆم مه‌گرین هاوڕێیانم، بۆم مه‌گرین، چونكه‌ من به‌دترین پیاوی ئه‌م دنیایه‌ بووم، 

خراپترین و قه‌ڵبترین و سه‌یرترین پیاوی ونبووی ژیان بووم.
٭٭٭

ده‌كه‌م،  فۆتۆگراف  نازدار  كۆمه‌ڵێك كچی جوان، خانمی  له‌ئێواره‌ی خۆكوشتنمدا 

هه‌موویان بۆم پێده‌كه‌نن، هه‌موویان پێش خۆكوشتنم باوه‌شم پێدا ده‌كه‌ن.. ماڵئاوا 
ئه‌ی‌ ڕۆماننووس، ماڵئاوا ئه‌ی شاعیر. 

له ‌باڕێكی پڕ هه‌رادا له‌گه‌ڵ هه‌موویاندا سه‌ما ‌ده‌كه‌م، له‌دواجارا ته‌نها و به‌ته‌نێ له‌گه‌ڵ 
خۆمدا سه‌ماده‌كه‌م، سه‌مای پیاوێكی غه‌مبار، بریندار، نابووت، هیلاك و خه‌وبینه‌ر. 
له‌نێو زۆنگاوه‌كانی گومڕایدا توڕه‌  سه‌مای پیاوێك خۆره‌كانی خۆی جێهێشتبێت، 
له‌نێو  ببینێت  ئه‌شقی  سه‌دیمه‌كانی  ته‌نها  په‌ڕنده‌یه‌كی  وه‌ك  له‌ژیان،  په‌ست  و 
خه‌ستبوونه‌وه‌ی تاریكیدا ماڵئاوایی لێده‌كه‌ن، ئاوه‌ها وه‌ك ئاشقێكی ئه‌به‌دی سه‌ما 
ده‌كه‌م و خانمه‌كانیش پێده‌كه‌نن، تابه‌ره‌به‌‌یانی خۆكوشتنم سه‌ماده‌كه‌ین، شه‌رابی 
سوور ده‌خۆینه‌وه‌ و پێكه‌وه‌ بۆ دڵداریه‌ به‌سه‌رچووكان ده‌گرین. ده‌ست ده‌كه‌ینه‌ 
خانمان  هه‌موو  ده‌كه‌ینه‌وه‌،  سه‌ما  دووب��اره‌  ماچده‌كه‌ین..  یه‌كتری  و  یه‌كتر  ملی 

له‌ساته‌وه‌ختی پێش خۆكوشتنم، له‌كاتی سه‌مای دیۆنیزیمدا ئاشقم بوون.. 
ڕۆژه  بۆ  دڵ،  بۆ  وه‌خته‌  دره‌نگ  تازه‌  خانمه‌كه‌م،  ئه‌شق  بۆ  وه‌خته‌  در‌ەنگ  تازه‌ 
‌په‌مه‌ییه‌‌كانی نێو په‌رده‌كانی موحیبه‌ت، بۆ ڕووتبوونه‌وه‌مان له‌به‌رده‌م ئاوێنه‌كانی 

نیوه‌شه‌و..
ئه‌و شه‌وه‌ پێش به‌ره‌به‌یانی خۆكوشتنم، له‌گه‌ڵ خانماندا، یه‌ك له‌دووی یه‌ك ده‌چینه‌ 
ده‌ره‌وه‌ و له‌گه‌ڵ هه‌ریه‌كێكیاندا جگه‌ره‌یه‌ك ده‌كێشم، ده‌ستده‌كه‌ینه‌ ملی یه‌كتری و 
شه‌قام له‌بیرده‌كه‌ین، یه‌كتر ماچده‌كه‌ین و له‌چوونه‌ ژووره‌وه‌دا ده‌بینه‌وه‌ به‌دووكه‌سی 

سه‌ماكار.. 
من سه‌ماده‌كه‌م و ئه‌و پێده‌كه‌نێت، من سه‌ماده‌كه‌م و خانمه‌كانم به‌چاوی حه‌سره‌ته‌وه‌ 
لێمده‌ڕوانن، ده‌زانن ئه‌مه‌ دواسه‌ما و دواچركه‌ساتی ئه‌شقی منه‌ بۆ دنیا.. به‌ره‌به‌یان 
باوه‌ش به‌یه‌كتردا ده‌كه‌ین، پێیان ده‌ڵێم؛ ماڵئاوا من له‌قاتی پێنجه‌می باڵاخانه‌که‌م، 
له‌‌ژووری نوسینمه‌وه‌ خۆم هه‌ڵده‌ده‌مه‌ خوارێ، له‌نێو بۆشاییدا سه‌ما ده‌كه‌م، دوا 

سه‌ما، سه‌مای منه‌ كه ‌له‌سه‌ر جاده‌ ده‌بم به‌په‌ڵه‌یه‌ك خوێن..     
    

من پێش خوكوشتنم سوپاسیان ده‌كه‌م، سوپاسم ده‌كه‌ن. ده‌ڵێن سوپاس بۆ تۆ ئه‌ی 
پیاوی ڕۆمانسی، سوپاس بۆ تۆ ئه‌ی شاعیر، ئه‌ی موزیكال، ئه‌ی جازیستی ڕۆح. 
سوپاس بۆ تۆ كه‌هه‌موو مێینه‌یه‌ك خه‌ونت پێوه‌ ده‌بینێت ته‌نها ئافره‌ته‌ گێله‌كانی 
ئه‌و به‌ر شه‌قامه‌كان نه‌بێت، ئه‌وه‌ی به‌درێژایی سه‌ده‌كان درۆت له‌گه‌ڵدا ده‌كه‌ن و 

نێو  ئێمه‌ی خانمانی  ده‌بنه‌وه،  ئاشت  تۆدا  منداڵێتی  له‌گه‌ڵ  به‌ماچێك  له‌دواجاردا 
قه‌سیده‌‌ خه‌ونت پێوه‌ ده‌بینین، ئه‌ی سه‌ماكاری ڕۆح، ئه‌ی شاعیر‌..

                                    ٭٭٭
له‌به‌ره‌به‌یانی خۆكوشتندا بیر له‌منداڵیم ده‌كه‌مه‌وه‌، له‌ماڵێكی گه‌وره‌، حه‌وشه‌یه‌كی 
پڕ دارگوێز، هه‌نجیری به‌یانیان، سه‌د و ده‌هه‌مین‌ كۆتری به‌غدایی له‌گه‌ڵ داكه‌وتنی 
شه‌واندا گمه‌یان ده‌هات.. چنارێكی باڵا به‌رز لانه‌ی چه‌نده‌ها بیره‌وه‌ری نوستوو بوو.. 

حه‌وشه‌یه‌ك پڕ له‌ڕێحانه‌ ڕه‌شه‌ی پیره‌دایك.. ‌
من گه‌وره‌ نابم منداڵه‌كانم، من گه‌وره‌ نابم.. هه‌رگیز گه‌وره‌ نابم، باوكتان پیاوێكه‌ 

دژی گه‌وره‌بوون.
دنیای  له‌وبه‌ری  ئه‌وه‌ی  ده‌كه‌وێته‌وه‌،  بیر  له‌به‌ره‌به‌یانی خۆكوشتنما، خانمه‌كه‌مم   
ئه‌به‌دی  هه‌ڕاجخانه‌یه‌كی  وه‌ك  هه‌مووشتێك  قوڕه‌یشدا  بازه‌ڕه‌كانی  له‌نێو  فانیه‌وه‌ 
ده‌بینیێت. من له‌و به‌ره‌به‌یانه‌دا سوپاسی ده‌كه‌م؛ سوپاس بۆ دۆریی هه‌میشه‌یت 
له‌گه‌ڵ دنیا خانمه‌كه‌م، سوپاس بۆ میهره‌بانی درۆینه‌یت، دووڕویت، كاڵ و كرچیت. 
تۆش  و  نیه‌  من  بۆ  دنیایه‌  ئه‌م  ئه‌م  تێتگه‌یاندم  خانمه‌كه‌م، ‌كه‌  تۆ  بۆ  سوپاس 

له‌وبه‌ریت، ئه‌وبه‌ری به‌ماتریاڵی بوونی دنیا له‌نێو بازاڕێکی گه‌وره‌دا.
سوپاس خانمه‌كه‌م، سوپاس كه‌ خۆكوشتنت پێناساندم، سوپاس بۆ تۆ كه‌دوای 
سه‌ده‌یه‌ك له‌وه‌هم، هه‌قیقه‌تی خۆكوشتن و ڕه‌نگی شینت له‌نێو بۆشاییدا پێناساندم.
په‌ڵه‌  لێناندا  قاوه‌  له‌گه‌ڵ  تۆ ‌به‌یانی  كوشت،  من خۆم  تازه‌  خانمه‌كه‌م،  سوپاس 
له‌پڕه  له‌وه‌ی ئه‌وه‌ خوێن بێت، یان ڕژانی ڕه‌نگێكی  خوێنێك ده‌بینی، به‌گومانی 
به‌سه‌ر جاده‌یه‌كی شێته‌وه‌. تۆ نازانیت من له‌به‌ره‌به‌یاندا له‌قاتی پێنجه‌مه‌وه‌ خۆم 
هه‌ڵداوه‌ته‌ به‌تاڵایی ژیانه‌وه‌، نازانیت لاشه‌ی من ده‌مێكه‌ به‌ئێسك شكاوی له‌سه‌ر 

جاده‌كه ‌له‌لایه‌ن ئه‌مبۆلانسی مردووانه‌وه كۆكراوه‌‌ته‌وه‌. 
ئێسك  لاشه‌  سه‌یركردنی  بۆ  ئاپارتمانه‌،  دانیشتوانی  هه‌موو  وه‌ك  تۆش  به‌یانی 
له‌سه‌ر  بانگ ده‌كرێیت.. هێشتا چاویلكه‌كه‌م  بارانی گه‌رم  به‌ره‌به‌یانی  شكاوه‌كه‌ی 
كتێبه ‌فه‌لسه‌فیه‌كه‌  هێشتا  خۆکوشتن،  بۆ  نه‌هاتووه‌  خۆمدا  له‌گه‌ڵ  و  مێزه‌كه‌یه‌ 
كه‌دواهێڵم به‌سه‌ر ئه‌و دێڕه‌ی )ئادۆرنۆ( دا هێناوه‌ كه‌ده‌ڵێت: به‌ژیانێكی هه‌ڵه‌وه‌ 
به‌ندكراوم، چونكه‌ هی ڕاسته‌قینه‌ بوونی نیه‌.. له‌وێ له‌سه‌ر لاپه‌ڕه‌ سه‌دو پێنچ دا 
ده‌مه‌و نخون دانراوه‌. هێشتا پێكه‌شه‌رابه‌كه‌م خڵته‌یه‌كی سووری تێدا ماوه‌ بۆ ئه‌وه‌ی 

موزیكالیه‌تی به‌یانی نه‌فه‌وتێت، بۆ ئه‌وه‌ی تیشكی خۆری ئه‌م خۆرئاوایه‌ له‌وێدا خۆی 
بشكێنێته‌وه‌. 

سوپاس بۆ تۆ خانمه‌كه‌م من تازه‌ بووم به‌لاشه‌یه‌كی ئێسك شكاو و چیتر پیره‌دایك 
نامبینێته‌وه‌، تاده‌مرێت چاوه‌ڕێی منه‌ و ئێواران له‌به‌ر‌ده‌م قاپی خوا دوعای خێر بۆ 
كوڕه‌ بچوكه‌كه‌ی ده‌كات و نازانێت ده‌مێكه‌ له‌كوره‌ی مردوواندا كراوه‌ به‌خۆڵه‌مێش، 
له‌دیواری قه‌برسانێك دا هه‌ڵگیراوه‌ كه‌ به‌زمانێكی بێگانه‌ له‌سه‌ری نوسراوه‌؛ ئه‌مه‌ 

ڕۆمانوسێك بوو، سه‌یر به‌ژیاندا تێپه‌ڕی..
پیره‌ دایك نازانێت كوڕه‌ چكۆله‌كه‌ی ده‌مێكه‌ له‌نێو دیوارێكدایه‌ و فریشته‌كانی ڕه‌حمان 
نایدۆزنه‌وه‌. پیره‌ دایك هه‌موو ئێواره‌یه‌ك، وه‌ك ئێوارانی زه‌مه‌نی جه‌نگ به‌خه‌فه‌ته‌وه‌ 
له‌به‌ر ده‌رگا ده‌وه‌ستێت، به‌ڵكو له‌م ئێواره‌یه‌دا بێته‌وه‌، به‌ڵكو له‌به‌ره‌كانی شه‌ڕدا 
مه‌لائیكه‌كانی ڕه‌حمان بۆمیان پاراستبێت.. ئه‌و ئێوارانه‌ په‌یدا ده‌بم و ده‌ڵێم دایه‌ 
گیان خه‌مت نه‌بێت من سه‌ر سه‌ختم، هێشتا زۆرم ماوه‌ بۆ ئه‌وه‌ی بكوژرێم.. به‌ڵام 
ئه‌مه‌ خه‌ونی دوای خۆكوشتنی خۆمه‌.. من له‌و ئێوارانه‌دا ده‌گه‌ڕامه‌وه‌، به‌ڵام دوای 
فریشته‌كانی  ئه‌وه‌ی  دوای  قژمه‌وه‌،  هاته‌  ئه‌وه‌ی سپێتی  دوای  ئه‌م هه‌موو ساڵه‌، 
به‌ده‌ستی  كوشتنم  ئه‌وه‌ی  دوای  پێبه‌خشیم.  خنجیلانه‌ی  كوڕی  دوو  تۆ،  دوعای 
ئه‌وانیتره‌وه‌ له‌ئاسۆگه‌دا ونبوو، من له‌به‌ره‌به‌یاندا كه‌باران له‌گه‌رمه‌ی خۆیدا بوو خۆم 
‌كوشت و ‌زانیم تۆ دایه‌گیان تاكه‌ شتی ڕیال له‌پیریتیدا چاوه‌ڕێی بكه‌یت، هاتنه‌وه‌ی 

ئه‌م كوڕه‌ سه‌ركێشه‌ته‌، كه‌ده‌مێكه‌ بۆته‌ تۆزێكی له‌بیرچووی شارێكی وه‌همی.
                              ٭٭٭ 

سوپاس خانمه‌كه‌م كه‌خه‌و‌ی خۆت تێكناده‌یت و ده‌چیته‌وه‌ نێو پێخه‌فی به‌یانی خۆت. 
سوپاس خانمه‌كه‌م، پێویست ناكات خۆت له‌خه‌و بكه‌یت، چونكه‌ من ئه‌و به‌یانیه‌ 
كه‌تۆ وه‌ئاگادێیت، دوای ڕۆیشتنی مناڵه‌كا‌نم بۆ فێربوونی قه‌‌ره‌باڵغی یاساكانی ژیان. 
نازانیت من ده‌مێكه‌ له‌نێو واگۆنی مردندا فراوینم كردووه‌ و له‌گه‌ڵ یه‌كه‌م قومه‌ چای 
ڕه‌شدا ده‌ڵێم؛ چه‌ند به‌چێژ بوو خۆكوشتن، چه‌نده‌ سه‌خت بوو ئه‌و دنیایه‌ی پێدا 

تێپه‌ڕیم، چه‌نده‌ به‌ئازاره‌ چاوه‌ڕوانی پیره‌ دایك بۆ گه‌ڕانه‌وه‌ی ئه‌به‌د‌یم..
سوپاس خانمه‌كه‌م من تازه‌ خۆم كوشت، من تازه‌ له‌واگۆنی مردندا فراوێن ده‌كه‌م، 
خێراكه‌وه‌،  جاده‌  به‌سه‌ر  خوێن  به‌په‌ڵه‌یه‌ك  ده‌بم  ئه‌وه‌ی  كه‌دوای  تۆ  بۆ  سوپاس 
ساردی  دوای  به‌یانیان،  ساردی  کزە‌بای  له‌دوای  گه‌رمدا،  بارانی  له‌به‌ره‌به‌یانێكی 

زه‌مه‌نه‌كانی دوای خۆم و شه‌وانی سه‌رجێگا و موحیبه‌ت، خۆت له‌خه‌وێك ناكه‌یت 
كه‌‌خه‌ونی دوای خۆكوشتنی منه‌ و به‌ژووره‌كاندا سریوه‌ی دێت. نازانیت كه‌به‌ره‌به‌یان 
دوای دواوشه‌ و دواشیعر و دواگوتاره‌وه‌ ئه‌و سریوه‌یه‌ هه‌ڵدێت. له‌دوای ناردنی دوا 
مایل بۆ ڕۆژنامه‌كان، بۆ هاوڕێ شاعیره‌كه‌م، بۆ كوڕه‌ گه‌وره‌كه‌م.. من دوای ئه‌وانه‌‌ 
بووم به‌په‌ڵه‌یه‌ك خوێن كه‌ هاوڕی نیگاركێشه‌كه‌م دوای پیر بوونی ده‌یكات به‌تابلۆ و 
ده‌ڵێت ئای هاوڕێكه‌م كه‌پیاوێكی به‌دبوویت، ئه‌م هه‌موو ڕه‌نگه‌ت بۆ به‌تاڵایی مردن 
نه‌تده‌زانی كه‌ئێمه‌  بۆ ئه‌م دنیا حیزه‌ڵه‌ خۆت كوشت،  جێهێشت، ئه‌ی هاوڕێكه‌م 

به‌كوژراویی له‌دایكبووین.
                              ٭٭٭

من ئه‌زانم ئێوه‌ی هاوڕیانم دوای سه‌رخۆشی، دوای بێزاری، دوای گه‌یشتن به‌مه‌داره‌كانی 
په‌ڵه‌خوێنێك  كه‌‌ته‌نها  ده‌كه‌نه‌وه‌  زه‌مه‌نه‌  له‌و  بیر  ده‌كه‌نه‌وه‌،  له‌من  بیر  پیربوون 
نیشانه‌ی تێپه‌ڕبوونی من بوو به‌م دنیایه‌دا، بیر له‌بوونم ده‌كه‌نه‌وه‌ ‌وه‌ك ‌لاشه‌یه‌كی 

ته‌نها له‌به‌ره‌به‌یانێكی ته‌ریكدا.
هه‌مووتان بیر له‌زه‌مه‌نی خۆكوشتنی من ده‌كه‌نه‌وه‌، ته‌نها خانمه‌كه‌ نه‌بێت، دوای 
ناسینه‌وه‌ی لاشه‌كه‌م، بۆ كرێكارانی كووره‌ی مردووانم جێدێڵێت، پێیان ده‌ڵێت: ئه‌و 
ئاینی نه‌بووه‌، نابوتی وه‌ها بڕوای به‌هیچ نه‌بووه‌.. ئه‌وه‌ قسه‌ی خانمه‌كه‌یه‌، ئه‌وه‌ 

دواقسه‌یه‌تی له‌باره‌ی منه‌وه‌..
من خۆم كوشت ئازیزانم، من خۆم قوتاركرد له‌دنیایه‌ك كه‌دواجار خانمه‌كه پێمی 
گووت: ئه‌م دنیایه‌ بۆ خه‌یاڵی وه‌ك تۆ نه‌خوڵقاوه‌، شته‌كان بۆ تۆ دروست نه‌بووه، 
و  ده‌ریا  دوورترین  بۆ  ده‌فڕن  پێی  فه‌ڕشێكه‌  له‌خه‌یاڵبه‌ندیاندا  پاره‌  ئه‌وانه‌یه‌  بۆ 
و  خه‌ون  به‌ره‌و  و  پاره‌  فه‌ڕشی  ئوتێل..له‌سه‌ر  نازدارترین  و  دوورگه‌  چه‌په‌كترین 
بهێنه‌ و بگه‌ڕێوه‌ نێو  له‌خه‌یاڵی ڕۆمانوسی  واز  باڵبده‌ و  خه‌یاڵی ڕیاڵ له‌شه‌قه‌ی 
بازا‌ڕه‌كانی قوڕه‌یش.. تۆ له‌كوێیی ئه‌م دنیایه‌دایت ئه‌ی خه‌یاڵی، ئه‌ی به‌دخه‌یاڵ!..
تۆ چیتر له‌ته‌نیشت هیچ مێینه‌یه‌كه‌وه‌ جێگه‌ت نابێته‌وه‌، چونكه‌ تۆ ته‌نها وشه‌یه‌كی 

تێپه‌ڕی نێو كتێبه‌كی ئاڵۆزیت، سپێرمێكی ڕژاوی هیلاكی ئه‌م دنیا تێپه‌ڕه‌یت..
مێینه‌ ته‌یرێکه‌ له‌سه‌ربه‌ستیدا ناژی، له‌ئازادیدا باڵه‌فڕه‌ ناکات، له‌ئاسمانه ‌بێبه‌رینه‌کاندا 
له‌شه‌قه‌ی باڵنادات.. ئه‌وه‌ وه‌همی تۆ و هاوڕێ خه‌یاڵییه‌کانته‌، ئه‌وانه‌ی به‌دیار تابلۆ 

و جاز و فیگوری ڕۆمان و قه‌سیده‌کانیان بێدارن، وه‌ها ده‌زانن که‌مێینه‌ پێویستی 
به‌ئازادیه‌.. ئێوه‌ به‌دترین خه‌یاڵیی سه‌ر ئه‌م زه‌ویه‌ن، ئه‌و ڕاستیه‌ ساده‌یه‌ نازانن، 
ڕۆژگاری  سوڵتانه‌کانی  به‌گه‌وهه‌ری  ڕازاوه‌  ئاڵتون،  قه‌فه‌زی  ته‌نها  ته‌یرێکه‌  ‌مێینه‌ 
پێویسته‌.. مێینه پێویستی به‌شیعر نییه‌، به‌تابلۆ نییه‌، به‌موزیک نییه‌.. ئه‌وه‌ وه‌همی 
تۆیه‌ ئه‌ی خه‌یاڵی.. مێینه‌ پێویسته‌ خانمی سه‌ر جێگا ئاوریشمینه‌کان بن، مێینه‌ 

ده‌بێت باڵنده‌یه‌ک بن له‌نێو گرانبه‌هاترین قه‌فه‌زی کۆشکه‌کاندا...  
تۆ چیتر ئازیزم له‌م دنیایه‌ نه‌ماویت، تۆ چیتر باوكێك نیت، هه‌بوو، دیار و ڕه‌نگ 
بۆز وه‌ك ڕه‌نگی ئه‌ژیانه‌. تۆڕه‌نگی خۆت له‌ڕه‌نگی خۆكوشتن قه‌رزكردووه‌، به‌ڵام 
هه‌موو  بۆ  ئاسمانێكه‌ چاوی خۆی  به‌رژه‌وه‌ندیه‌،  قه‌حبه‌یه‌كی  دنیایه‌  ئه‌م  نازانیت 
گه‌وادێك كلده‌كات. تۆ له‌ڕه‌نگی سووری دنیا تێنه‌گه‌یشتووی، ئه‌وه‌ ڕه‌نگی شۆڕش 
و هه‌ڵگه‌ڕانه‌وه‌ نیه‌ ئازیزم، ئه‌وه‌ ڕه‌نگی كه‌نیزه‌كانه‌ له‌بازاڕه‌كانی هه‌ڕه‌‌جی قوڕه‌یش 

ده‌فرۆشرێن.
ئه‌مه‌ دنیای ڕیاڵه‌ ئه‌ی خه‌یاڵی، ئه‌ی شاعیر، ئه‌مه‌ دنیای منه‌ و تۆش له‌وبه‌ره‌وه‌ 
بیر له‌وه‌نه‌وشه‌یی دنیا بكه‌ره‌وه‌ و منیش چاوی خۆم بۆئه‌وانه‌ كلده‌كه‌م فه‌ڕشی پاره‌ 
بۆدوورگه‌كانی من، نه‌ك ئه‌رخبیله گولاكانی تۆ و ڕۆمانه‌كانت ڕاده‌خه‌ن. من چیدی 
باوه‌ڕ به‌ شه‌یه‌ك ناكه‌م نه‌توانێت من بۆ دوورگه‌كا‌نی به‌خته‌وه‌ری، باڕه‌كانی خۆشی 
و گه‌رماوه‌كانی خوێی دوورگه دووره‌کان به‌رێت. تۆ له‌قوڕێكیت، كه‌له‌سه‌ر ڕووبه‌ری 
من نابیت به‌گۆزه‌یه‌كی به‌خته‌وه‌ری. له‌سه‌ر جه‌سته‌ی منه‌وه‌ ناگه‌یت به‌چێژه‌كانی 
باخچه‌كانی عه‌ده‌ن، نابیت به‌شاعیرێك دوای تێربوون له‌جه‌سته‌، له‌مانگ، سه‌یری 
ئه‌ستێره‌كانی مانگی خه‌زه‌ڵوه‌ر بكه‌یت. تۆ چیتر له‌جه‌سته‌ی منه‌وه‌ نابیت به‌لۆركا 
پێش ئه‌وه‌ی خۆت گووته‌نی گولله‌ی گه‌رم دڵی بپێكێ، مانگی قه‌ره‌ج، جه‌سته‌ی 
ئه‌سمه‌ری قه‌ره‌ج و سه‌مای قه‌ره‌جی نێو سه‌دیمه دووره‌كانی له‌نیوه‌شه‌ودا بینیوه‌. تۆ 
له‌سه‌ر ڕووبه‌ری جه‌سته‌ی من نابیت به‌لۆركا، تۆ له‌گه‌ڵ مندا ده‌بیت به‌قسه‌كه‌رێكی 

هار و ته‌نها، تاكه‌ شانست لای من خۆكوشتنه‌ له‌نێو شكستی خۆتدا..
تۆ چیتر نه‌بوویت ئه‌ی خه‌یاڵی، ‌به‌كه‌ڵكی نێرایه‌تی و ئه‌شق نایه‌یه‌ت. تۆ له‌سه‌ر 

ئه‌رخه‌بیله‌كانی خۆت، له‌نێو په‌پوله‌كانی خۆتدا ونبوویت.. تۆ بڕۆ بۆ ئه‌وێ..
                               ٭٭٭ 

 چیتر دنیا بۆمن نه‌بووه‌..خانمه‌كه‌ ڕاستده‌كات هاوڕێیانم، من ده‌بێت دوای دوا مایل 

نایه‌وێت له‌سه‌ر  و دواته‌لفۆن له‌گه‌ڵ كوڕه‌ گه‌وره‌كه‌م، خۆم بكوژم. چونكه‌ كه‌س 
له‌گه‌ڵ  له‌گه‌ڵ منی خه‌یاڵیدا قسه‌بكات و  به‌رێت،  ژیان به‌سه‌ر  ئه‌رخبیله‌كانی من 
شیعردا بگری و باوه‌ش بكات به‌جازیسته‌ په‌ڕه‌وازه‌كانی سه‌ر شه‌قامه‌كان.. ماڵئاوا 

خانمه‌كانم، ئه‌ی ئه‌وانه‌ی كه‌ئه‌شقم بوون و منیش ته‌نها له‌سه‌ر ‌جێگه‌ ناسیمن.
ماڵئاوا مناڵانم ئه‌وانه‌ی ئێستا لێره‌ن و ئه‌وانه‌شی له‌كیشوه‌ره‌كانی دیكه‌دا جێمهێشتن.. 
ماڵئاوا بمبورن من دنیای فانیم به‌خه‌یاڵ گۆڕیه‌وه‌، بمبورن كه‌دواجار له‌گه‌ڵ گریانی 
خۆتاندا بۆ من، ده‌ڵێن باوكمان له‌نێو باخچه‌كانی ئه‌ده‌بدا بۆ ئێمه‌ گه‌ڕاو و ئێستاش 
له‌دوا وشه‌دا  و  كرد  گوڵێكی خه‌یاڵی  بۆنی  بوو، پێش خۆكوشتنی  تێپه‌ڕ  به‌وێدا 
نوسیویه‌تی؛ ئه‌وه‌ بۆنی كۆرپه‌كانمه‌.. بمبورن بۆنی هه‌موو كه‌سێكه‌، هه‌موو شتێكه‌، 

ته‌نها خانمه‌كه‌ نه‌بێت.
                                 ٭٭٭

پێخه‌فه‌كانی  له‌سه‌ر  من  به‌خۆڵه‌مێشبوونی  دوای  من،  دوای خۆكوشتنی  خانمه‌كه‌ 
خیانه‌ت له‌گوڵه‌شه‌وبۆكانی خه‌یاڵم، ده‌ڵێت: ئه‌و شه‌وێكیان جێگه‌ی منی به‌جێگه‌ی 
مێینه‌یه‌كی تر گۆڕیه‌وه‌.. به‌ره‌به‌یان كه‌ده‌هاته‌وه‌ جێگه‌ی من ده‌یگووت من ئیمشه‌و 
له‌گه‌ڵ ڕه‌نگی شیندا خه‌وتووم. ڕه‌نگێك كه‌ڕه‌نگی من نیه. ڕه‌نگی ئه‌و له‌شه‌وانی 
ته‌ره‌ییدا وه‌ك باڵنده‌یه‌كی شینی نیوه‌شه‌و وه‌هابوو، وه‌ك ئه‌و باڕه‌ تاریك و ته‌نهانه‌ی 
میترۆپۆلێكی هیلاك، ئاوس به‌سێكسی هه‌رزانی مێینه‌ ته‌نهاكانی نیوه‌شه‌و، كه‌زۆر زوو 
خۆیان ده‌هاویشته‌ باوه‌شیه‌وه‌.. ئه‌و هۆمۆسێكسواڵانه‌ی له‌گه‌ڵ ئه‌ودا بۆ فانیبوونی 
شاره‌كان له‌سۆز ده‌گریان و له‌جیاتی چوون بۆ ئاوده‌ست له‌په‌نجه‌ره‌كانه‌وه‌ خۆیان 
هه‌ڵده‌دایه‌ باخچه‌ بچوكه‌كانی نیوه‌شه‌و.. ئه‌و له‌گه‌ڵ ئه‌و ژنانه‌دا ده‌خه‌وت، وه‌ك خۆی 

بۆهیمی و سه‌ركێش و به‌ئاڵۆش بوون... 
بچێته‌  ده‌یتوانی  ئیرۆنیه‌تیه‌وه‌  هه‌موو  به‌و  ناڕێكیه‌وه‌،  و  بژ  قژه‌  به‌و  ئه‌و شه‌وانه‌ 
بێگانه‌ن  تۆ  وه‌ك  ئه‌وانه‌ی  ئه‌وان،  باوه‌شی  بۆ  بڕۆ  مێینه‌.‌  قه‌شه‌نگترین  باوه‌شی 
به‌دنیا. بڕۆ بۆ باڕی ئه‌وان، كه ‌پڕێتی له‌شێتاری دیۆنیزی.. به‌ڵام من ده‌مه‌وێت خه‌یاڵ 
بگۆڕمه‌وه‌ به‌ئه‌ڵماس‌، شیعر به‌خه‌وتن له‌ئوتێلی لوكسوس، ئه‌ده‌ب به‌ ملوانكه‌یه‌ك 
له‌زیوی ڕۆژه‌كانی ماتریاڵ.. تۆ بڕۆ بۆلای كاباریست و كۆمیدیانت و لێبوكه‌ عه‌به‌سی 
و بۆهمیمیه‌كانی وه‌ك خۆت. تۆ بڕۆ بۆ نێو خۆت بۆ مه‌نفاكانی زمان و ڕۆمانه‌كانی 
كافكا وه شه‌ڕ له‌سه‌ر دۆزینه‌وه‌ی موزیكی شته‌كان بكه‌. تۆ بڕۆ بۆ گوێگرتنی جاز، بۆ 

كلاسیك، بۆ موزیكی سوننه‌تی، بۆ پاسیۆنی باخ و بێرنارد و شه‌ڕه‌كانی ئه‌قڵانیه‌ت. 
تۆ بڕۆ بۆلای ئه‌وان به‌ڵام به‌خه‌ونی مندا تێپه‌ڕ مه‌به‌ كه ‌پڕێتی له‌كۆشك و فه‌ڕشی 

سوور و ئۆرستوكرات، پڕێتی له‌پاڵكه‌وتن له‌سه‌ر تێریی ماتریاڵ..
                                ٭٭٭

من ئاوه‌ها خۆم كوشت ئازیزانم، دوای تێپه‌ڕبوونی هه‌موو ده‌نگه‌كان به‌نێومدا، ئاوه‌ها 
منی شکسته‌خوارد، خه‌یاڵی، شه‌ڕكه‌ر له‌گه‌ڵ دنیا خۆم كوشت، له‌گه‌ڵ مانگی قه‌ره‌ج 

دوای ئه‌وه‌ی لاشه‌ی لۆركا له‌سه‌ر ته‌ڕایی نیوه‌شه‌و سارد ده‌بێته‌وه‌. 
من ئاوه‌ها خۆم كوشت، دوای ئه‌وه‌ی دیكتاتۆره‌كان و خانمه‌كه‌م خه‌ویان لێده‌كه‌وێت، 
دوای ئه‌وه‌ی دوا مایل ده‌نێرم، دوا وشه‌ له‌ قه‌سیده‌یه‌كی غه‌مبار، دوا وشه‌ له‌گوتارێكی 
شه‌ڕانی ده‌نوسم. دوای ئه‌وه‌ی هه‌موو شتێك ڕه‌نگی خۆی ونده‌كات من خۆم ده‌كوژم. 
پێش  ئه‌غز  تاكه‌  خوارێ،  هه‌ڵده‌ده‌مه‌  خۆم  نوسینمه‌وه‌  ژووری  پێنجه‌می  له‌قاتی 
دواترپه‌م جه‌سته‌م به‌ر ئه‌سفه‌لتی شه‌قامه‌كه‌ بكه‌وێت و ببم به‌په‌ڵه‌یه‌ك خوێن و 
ئێسكه‌كانم وورد بێت، ئه‌غزی غه‌مباری پیره‌دایكم دێت كه‌ده‌مرێت و نازانێت من خۆم 

كوشتووه‌ و به‌چاوی كوێر و گوێچكه‌ی گرانتر له‌دنیاوه‌ چاوه‌ڕێمه‌.. 
باوكی  بێت‌ و خه‌یاڵی  له‌گه‌ڵمدا گه‌وره  لێدێت كه‌نه‌یتوانی  بچكۆله‌م  ئه‌غزی كوڕه‌ 
بناسێت.. ئه‌غزی كوڕه‌ گه‌وره‌كه‌م ‌دوای چه‌نده‌ها ساڵ له‌وانه‌یه‌ له‌ فه‌لسه‌فه‌دا لاشه‌ی 
من بدۆزێته‌وه‌، ئه‌غزی هه‌مووان.. هه‌موو ئه‌و مێینانه‌ی، به‌درێژایی كیشوه‌ر و زمانه‌كان 
پێكه‌وه‌ خه‌وتووین و ئێستاش له‌وبه‌ر كه‌ناره‌وه‌، پێش ئه‌وه‌ی جه‌سته‌م تێكبشكێت 

به‌ده‌سته‌سڕی سپیه‌وه‌ ماڵئاوایم لێده‌كه‌ن. 
ئه‌غزم لێدێت كه ‌كاتی دوا ده‌ست هه‌ڵبڕین نه‌ماوه‌، تازه من خۆم كوشت ئازیزان، 
من بووم به‌په‌ڵه‌یه‌ك خوێن به‌سه‌ر ژیانه‌وه‌‌‌، تازه‌ من له‌نێو به‌تاڵایی دنیادا پێمه‌له‌مه‌، 
به‌له‌دایكبوونه‌وه‌م  خۆشبه‌ختم  و  جاده‌كه ‌كه‌وتم  ئه‌سفه‌لتی  به‌ر  به‌ره‌بایندا  له‌نێو 
له‌نێو خه‌یاڵی قه‌سیده‌، خۆشبه‌ختم وه‌ك ته‌نهاترین و زبرترین پیاو به‌باخچه‌كانی 
عه‌ده‌ندا تێپه‌ڕی بێت، خۆشبه‌ختم به‌دۆزینه‌وه‌ی خۆم له‌نێو ڕه‌نگه‌ نه‌بینراوه‌كانی 

خۆكوشتندا...

نورنبێرگ/ 07.06.09     

ناوده‌شتی‌ ئیبراهیم 

عاشقان هه‌رگیز عه‌شقنامه‌ی‌ خۆیانیان نه‌نووسیوه‌ته‌وه‌
ده‌شێ گه‌وره‌ترین عاشقان ئه‌وانه‌ بن

كه‌ هه‌رگیز ته‌نانه‌ت باسی‌ عه‌شقیشیان نه‌كردووه‌
وه‌لێ من تۆ ده‌بینم: مه‌زنترین عاشقێكی‌ به‌ ژیان و مرۆڤ و باڵنده‌و 

ئاژه‌ڵ و..تاد و تاد.
بۆیه‌ من تۆم خۆش ده‌وێ بۆ ئه‌وه‌ی‌ زاڵ بم به‌ سه‌ر مه‌رگدا!

بمبووره‌! ئه‌م “وشانه‌“ی‌ منیش، “عه‌شقنامه‌“ی‌ من نین
چونكه‌ مه‌حاڵه‌ موماره‌سه‌كردنی‌ عه‌شق به‌ سه‌ر ڕووپه‌ڕی‌ كاغه‌زه‌كاندا

له‌ كاتێكدا “یار” خۆی‌ ئه‌سڵه‌ن وجودی‌ نییه‌!
لێره‌وه‌، ده‌شێ بپرسم: ئاخۆ هه‌ر وشه‌یه‌ك له‌مه‌ودوا ده‌ینووسم،

چه‌نده‌ په‌یوه‌ندی‌ به‌ تۆوه‌ هه‌یه‌؟!
بۆ  نه‌بووبێ  كتێب  به‌  پێویستیان  هه‌رگیز  پێغه‌مبه‌ره‌كان  ڕه‌نگه‌ 

خۆشه‌ویستی‌ خوا
وه‌لێ بۆیه‌ هه‌میشه‌ كتێبه‌ ئاسمانییه‌كانیان خستووه‌ته‌ ژێرباڵیان

له‌ پێناوی‌ ئه‌وه‌دا كه‌ فێری‌ به‌شه‌رییه‌ت بكه‌ن چۆنها خوایان خۆش 
بوێ!

) ........ (

كاتێك ئیراده‌ی‌ خوا – كه‌ ئیراده‌ی‌ خۆشه‌ویستییه‌– چۆته‌ ڕۆحی‌ پێغه‌مبه‌ره‌كانه‌وه‌
وایكردووه‌ ئایات و حیكمه‌ت، وه‌كو تاڤگه‌، له‌ ده‌میانه‌وه‌ هه‌ڵڕژێ

بۆیه‌ پێغه‌مبه‌ره‌كان وتوویانه‌: ئه‌وه‌ ئێمه‌ نین، ئه‌وه‌ خوایه‌ كتێبه‌كانی‌ نووسیوه‌ته‌وه‌!
زه‌مه‌نی‌ پێغه‌مبه‌ره‌كان هێشتا گوزه‌ری‌ نه‌كردووه‌

هێشتا شاعیران و فه‌یله‌سوفان ماون كه‌پێغه‌مبه‌رانی‌ سه‌رده‌من
هێشتاكه‌ تۆ هه‌ی‌، كه‌ توانا ڕۆحییه‌كانی‌ پیاوێك وه‌به‌رده‌هێنیت و

وا ده‌كه‌ی‌ به‌شه‌رییه‌ت ڕێڕه‌وێكیتر وه‌رگرێت كه‌ به‌ره‌و شێتبوون و خۆكوشتن 
نه‌چێ!

ها! ئه‌مه‌ تۆی‌ ماڵێك چێ ده‌كه‌ی‌ له‌ شاری عاشقانداو
منداڵه‌كان به‌ خۆشه‌ویستی‌ فرچك ده‌ده‌یت و

قه‌ڵه‌م و كاغه‌ز ده‌خه‌یته‌ به‌رده‌ستیان و پێیان ده‌ڵێی:
چیتان گه‌ره‌كه‌.. بینووسن بۆم..

13/5/2003

سه‌باح ڕه‌نجده‌ر

ئه‌ی‌ هه‌قیقه‌ت من باجی‌ تۆم
تاج ئیره‌ییم پێ‌ ده‌با

شیعر ده‌ستی‌ له‌سه‌ر شانم دانا
گوتی‌ له‌ دووره‌وه‌ هاتووم و نه‌زرم له‌ خۆم گرتووه‌

نیشانه‌ی‌ زیندووكردنه‌وه‌ بناسم
به‌یانییه‌كی‌ دڵخۆشه‌ بۆنی‌ باڵی‌ باڵنده‌
پیت و فه‌ڕ ده‌ڕژێننه‌ پێده‌شت و بنار

به‌ دڵ‌ تكات لێ‌ ده‌كه‌م
ئه‌ی‌ هێزی‌ دیدار و ئه‌فسوونی‌ ڕووناكی‌ خودا

دڵ‌ و گیان پڕن له‌ به‌خته‌وه‌ری‌
ئه‌مڕۆ له‌ سپێده‌وه‌ دڵ‌ و گیانم سه‌رڕێژن

له‌ هێزی‌ دیدار و ئه‌فسوونی‌ ڕووناكی‌ خودا
پاژنه‌ی‌ چاوڕوونی‌ ڕوخسار سارد و نیگا مردووان

چووزه‌ره‌ی‌ موتربه‌كراو ناشكێنێته‌وه‌
هه‌رچیش ڕووبدات

پێویستم به‌ هیچ ده‌ست به‌پشتگرتن و ڕوونكردنه‌وه‌یه‌ك نابێ‌
خودایه‌ك دڵ‌ و گیانی‌ پاراو كردووم

روخسارم ئه‌فسوونی‌ ڕووناكی‌ خودایه‌ و دڵم هاتووه‌ته‌ سه‌ر لێوانم
دڵ‌ له‌سه‌ر لێو نه‌خشی‌ ناوچه‌وانی‌ به‌رد و پشتی‌ ده‌ستی‌ خدری‌ 

زینده‌یه‌
ئه‌وانه‌ی‌ له‌ باخ و بێستانی‌ ئه‌مه‌كدا ده‌ركه‌وتوون

كه‌وانه‌یه‌ك بۆ ناوی‌ له‌بیركراوه‌كان

ئاشنا و كه‌س و كار و هێزی‌ ناوشانی‌ منن
ئه‌ویان بانگی‌ ئه‌وی‌ تریان ده‌كات

خوان خۆشحاڵه‌ و پێ‌ له‌ جه‌رگ و دڵی‌ یه‌كتر نانێن
چاوه‌ڕوانی‌ هه‌واڵێكن

چ هه‌واڵێك
چاوی‌ ماتی‌ سروشت به‌ خۆشی‌ به‌هار ده‌بریسكێته‌وه‌

حه‌زده‌كه‌م ماچی‌ بكه‌م
حه‌زی‌ ئه‌و ماچه‌ له‌ دڵی‌ هه‌موو ڕووه‌كێك لێده‌دا

گه‌وره‌م نه‌شونما ئه‌گه‌ر به‌ درۆ ماچ بكه‌م
خودا سزام ده‌دا

چاوی‌ ماتی‌ سروشت دیارییه‌كی‌ نایابی‌ ئه‌و ده‌سته‌یه‌ كه‌ تابلۆی‌ ئه‌زه‌ل ده‌نووسێت
دڵ‌ له‌ بن په‌راسوو ده‌رده‌هێنێ‌ و ده‌یهێنێته‌ سه‌ر په‌راسوو

بێ‌ په‌رواش بریسكه‌ی‌ چاوی‌ هه‌ڵده‌دا
ئه‌ی‌ سروشت هێشتان قسه‌كانی‌ تۆم له‌ گوێ‌ گرتووه‌

دوور له‌
ئه‌ڵقه‌ی‌ داو و

كولله‌ی‌ ڕه‌شكه‌ و پێشكه‌ كه‌ر به‌چاو و
باوێشكی‌ په‌ستی‌ و
دووربینی‌ ژه‌نه‌ڕاڵ‌

به‌ دڵنیایی‌ و بێ‌ شه‌رمی‌ كوشنده‌ و دڵ‌ له‌ دڵدان
گه‌شه‌ به‌ به‌روبوومت بده‌

چاوڕوونی‌ ڕوخسار سارد و نیگا مردووان له‌ خه‌وی‌ دێودایه‌
دێوی‌ مه‌مك شۆڕ و شیر جادوو

گه‌شه‌كردن ڕۆژانه‌ دووباره‌ ده‌بێته‌وه‌
زه‌وی‌ به‌تاسه‌ی‌ سه‌وزبوون سووتاوه‌ و چاو ڕوون ده‌كاته‌وه‌
ڕێوڕه‌سمی‌ نزیكبوونه‌وه‌ له‌ سووتان نهێنییه‌كه‌ی‌ لێره‌یه‌

تریفه‌ و ئاو تێكه‌ڵی‌ یه‌كنابن
مانگ ده‌ستی‌ نزایه‌ هه‌ڵفڕیوه‌

له‌ تریفه‌ی‌ خۆی‌ زیاتر كه‌سی‌ نییه‌
له‌ كانییه‌كیش ده‌پێچێته‌وه‌ كه‌ هیچی‌ له‌ باره‌وه‌ نازانێ‌

كانیش له‌ ئاست جۆگه‌ی‌ دامێنی‌ خۆی‌
 كه‌ڕ و لاڵ‌ و كوێره‌

بوڕكان ده‌نگی‌ هه‌ناسه‌ هه‌ڵكێشانی‌ زه‌وییه‌
زه‌ویش له‌ناو گڕی‌ تاو له‌رزدا ده‌سووتێ‌ و وڕێنه‌یه‌كی‌ ڕاسته‌قینه‌ به‌ مانگه‌وه‌ 

ده‌كات
مانگ ده‌ستی‌ ده‌فژه‌نه‌ و هه‌ڵفڕیوه‌

ده‌فژه‌ن ڕۆشنایی‌ سه‌ر په‌نجه‌كانت ده‌ركه‌وتوون
چاوه‌ڕوانی‌ هه‌واڵێكن

چ هه‌واڵێك
تریفه‌ش هه‌ناسه‌ی‌ گه‌رمی‌ له‌سه‌ر ئاوی‌ مه‌نددا جێده‌هێڵێ‌

به‌ دیار زه‌وییه‌كی‌ خه‌واڵوو و بێ‌ بڕ ئازار دڵ‌ و گیانی‌ لوولداوم و ڕایده‌وه‌شێنێ‌
پاشان چای‌ داخ ده‌خۆمه‌وه‌

له‌ قه‌ڵه‌مڕه‌نگ و گیتاری‌ حه‌كایه‌تخوان و ته‌رمهه‌ڵگر ورد ده‌بمه‌وه‌
ته‌رمهه‌ڵگر به‌م نزیكانه‌دا تێده‌په‌ڕی‌

نزیك ماڵی‌ من
كه‌پر و
كوخ و
خانوو و
باڵه‌خانه‌

نووسینێكی‌ سه‌ر دیوار ده‌بینێ‌
بێده‌نگیش كۆتایی‌ هه‌یه‌

جه‌ژنی‌ كۆچی‌ باڵندانه‌ و تاسه‌ی‌ دیدار
گرانایی‌ بایان له‌سه‌ر باڵی‌ لاده‌دا

باڵنده‌ی‌ كۆچكردوو
چۆن بوو خۆت به‌بای‌ په‌ڵه‌ نه‌سپارد و بۆ ئێره‌ گه‌ڕایته‌وه‌

هێلكه‌ت له‌ ته‌نیاییدا هه‌ڵنه‌هێنا

كه‌ كۆچت كرد
هه‌موو شتێكمت له‌ باڵی‌ خۆت به‌ستا

له‌ هاتنه‌وه‌شتدا هه‌موویانت له‌ كێڵگه‌ی‌ شه‌كر دانان
چاوه‌ڕوانی‌ هه‌واڵێكن

چ هه‌واڵێك
ترپه‌ی‌ دڵم گوێ‌ له‌ مێشكم ناگرێ‌ و شوێنپێی‌ ناناسرێته‌وه‌

كۆمه‌ڵێك مردوو مۆمیان له‌سه‌ر ده‌ستیان ڕاگرتووه‌
ده‌موچاویان ته‌واو سوورهه‌ڵگه‌ڕاوه‌ و ئه‌و ڕازه‌ ده‌دركێنن

په‌پووله‌ بڕوا به‌ ڕووناكی‌ چرای‌ دزانیش ده‌كات
په‌پووله‌ به‌ره‌و ماڵی‌ خۆت بڕۆ ده‌گه‌ی‌

شیله‌ی‌ ماڵی‌ خۆت گه‌رمه‌
چاوڕوونی‌ ڕوخسار سارد و نیگا مردووان
دره‌ختی‌ بنه‌ماڵه‌ی‌ په‌پووله‌ی‌ وێنه‌ كێشاوه‌
ڕۆژانی‌ پشوو له‌ناو خۆیدا گه‌شه‌ی‌ پێده‌دا

ده‌توانم باوه‌ڕ به‌و هه‌موو شتانه‌ بهێنم كه‌ بینیومن
چونكه‌ هه‌موویان خه‌ونبوون

له‌ به‌یانییه‌كی‌ دڵخۆشدا كه‌ بۆنی‌ باڵی‌ باڵنده‌
پیت و فه‌ڕی‌ ده‌ڕژانده‌ گه‌ڕه‌ك و شار بینیمن

هه‌ست ده‌كه‌م له‌ شاری‌ خۆمدا وه‌ك له‌بیركراو و زیندانییه‌ك نامه‌ بۆ ده‌ره‌وه‌ 
ده‌نووسم

ئه‌ی‌ هه‌قیقه‌ت من باجی‌ تۆم
تاج ئیره‌ییم پێده‌با

شیعر ده‌ستی‌ له‌سه‌ر شانم دانا
گوتی‌ له‌ دووره‌وه‌ هاتووم و نه‌زرم له‌ خۆم گرتووه‌

نیشانه‌ی‌ زیندووكردنه‌وه‌ بناسم
ئه‌ی‌ نیشانه‌ی‌ زیندووكردنه‌وه‌ له‌ناو پاراوی‌ ئه‌و خوێنه‌دای‌

 كه‌ لێدانی‌ دڵ‌ خێرای‌ ده‌كات
به‌باڵی‌ 

په‌ڕ و 
شه‌مێ‌ و
شیعر

له‌ گه‌رمی‌ خۆر نزیك بوومه‌ته‌وه‌
بۆ فڕین و توانه‌وه‌ هاتمه‌ جیهان و چوومه‌ ناو هه‌قیقه‌تی‌ دڵ‌

پێغه‌مبه‌رێك ڕووه‌و ماڵی‌ خۆی‌ ده‌ڕوا
دڵی‌ به‌ خێرایییه‌كی‌ سه‌یر لێده‌دا

كه‌روێشكێك ڕووه‌و ماڵی‌ خۆی‌ ده‌ڕوا
دڵی‌ به‌ خێرایییه‌كی‌ سه‌یر لێده‌دا
نه‌هه‌نگێك ڕووه‌و ماڵی‌ خۆی‌ ده‌ڕوا
دڵی‌ به‌ خێرایییه‌كی‌ سه‌یر لێده‌دا

له‌بیركراوێك ڕووه‌و ماڵی‌ خۆی‌ ده‌ڕوا
دڵی‌ به‌ خێرایییه‌كی‌ سه‌یر لێده‌دا

ئه‌وه‌ی‌ به‌ره‌و ماڵی‌ خۆی‌ ڕۆیشت گه‌یشت
نانی‌ ماڵی‌ خۆت چه‌ند گه‌رمه‌

هه‌ست له‌ناو خۆیدا شه‌مێی‌ توانده‌وه‌
پاشان دایه‌ من و سروشت

هه‌ستی‌ سروشت ڕێگا به‌ خۆی‌ ده‌دا نازناوی‌ به‌خشنده‌یی‌ ئاسمان هه‌ڵگرێ‌
به‌نه‌رمی‌ ناوچه‌وانت ماچ ده‌كه‌م ئه‌ی‌ به‌خشنده‌یی‌

له‌سه‌ره‌تادا ته‌نیا جوانی‌ هه‌بوو
نۆره‌ی‌ كێیه‌ جوانی‌ بكوژێ‌

له‌سه‌ره‌تادا ته‌نیا وشه‌ هه‌بوو
نۆره‌ی‌ كێیه‌ وشه‌ بكوژێ‌

له‌سه‌ره‌تادا ته‌نیا به‌خته‌وه‌ری‌ هه‌بوو
نۆره‌ی‌ كێیه‌ به‌خته‌وه‌ری‌ بكوژێ‌
له‌ سه‌ره‌تادا ته‌نیا نه‌مری‌ هه‌بوو

نۆره‌ی‌ كێیه‌ نه‌مری‌ بكوژێ‌
جوانی‌ و

وشه‌ و
به‌خته‌وه‌ری‌ و 

نه‌مری‌
ده‌ستی‌ بكوژ چرچ و لۆچ و په‌ڵه‌ی‌ تێكه‌وتووه‌

ناتوانێت خه‌ونببینێ‌ كه‌ په‌پووله‌یه‌
په‌پووله‌ بڕوا به‌ ڕووناكی‌ چرای‌ دزانیش ده‌كات
دڵی‌ خودا له‌ ئه‌فسوونی‌ ڕووناكی‌ دروست بووه‌

دڵی‌ منیش له‌ پیت و فه‌ڕی‌ ڕووناكی‌
نازی‌ دارباوی‌ گوڵكردوو له‌گه‌ڵ‌ چاوڕوونی‌ گه‌شتیاراندا

هاتووه‌ته‌ ناو شاری‌ پڕ تاسه‌ی‌ جوانییه‌كان
زانیم سكاڵایان به‌ده‌مه‌وه‌یه‌ و بیر له‌ هێزی‌ مانه‌وه‌یان ده‌كه‌نه‌وه‌

پاژنه‌ی‌ چاوڕوونی‌ ڕوخسار سارد و نیگا مردووان
هێشتاش به‌سه‌ر زه‌وییه‌وه‌یه‌

نه‌خشه‌ی‌ گۆی‌ زه‌وی‌ هێلكه‌یه‌كه‌
قازێك له‌ نزیك گۆمێكی‌ لێڵدا كردی‌

مامۆستایه‌كی‌ سیاسیش له‌ سه‌كۆ و بان بۆ ئێمه‌ی‌ ده‌سووڕێنێ‌
زێرابی‌ ته‌قیوی‌ شار كه‌ف به‌ولا و ئه‌ملادا هه‌ڵده‌دا

ئه‌ی‌ ئه‌شقی‌ دڵگه‌رمی‌ دێرین
به‌خێربێی‌ بۆ گۆڕستانی‌ به‌خشنده‌یی‌
كه‌ شاری‌ پڕ تاسه‌ی‌ جوانییه‌كانه‌
شه‌پۆل په‌لاماری‌ ڕاوچی‌ ده‌دا

ئاسنگه‌رێك ئاگری‌ سوور له‌ چه‌كوشه‌كه‌ی‌ ده‌ڕژێ‌
تریفه‌ش ده‌ڕژایه‌ سه‌ر سندانه‌كه‌ی‌

بزانه‌ كووره‌ی‌ ئاسنگه‌ر ده‌روونی‌ چه‌ند خه‌واڵووه‌
تریفه‌ش چه‌ند له‌ ئاسكێكی‌ دووگیان ده‌چێ‌

به‌ نه‌رمی‌ پێ‌ هه‌ڵده‌گرێ‌
ناڵی‌ ئه‌سپ له‌قبووه‌ و سروشت تووڕه‌ و دڵخراپه‌

ئه‌ی‌ هێزی‌ دیدار و ئه‌فسوونی‌ ڕووناكی‌ خودا

فه‌رمان به‌ دڵم بده‌ خراپه‌ ده‌ركات
له‌ناو شه‌رمی‌ ڕووناكیدا بمرم

پێغه‌مبه‌ران
مووسا
عیسا

محه‌مه‌د
له‌ شه‌رمی‌ ڕووناكیدا مردن

هه‌میشه‌ یه‌كه‌م بارانی‌ ساڵ‌ دڵخۆشم ده‌كات و دوا بارانیش ده‌مترسێنێ‌
نازانم بۆ ناتوانم ته‌واو له‌باران نزیك ببمه‌وه‌

یاداشتنامه‌یه‌كی‌ توند و تیژم داوه‌ته‌ یه‌كه‌م بارانی‌ ساڵ‌
نه‌رم ببارێ‌

نان نه‌رم ئاو پرژێن ده‌كرێت
شانه‌ی‌ هه‌نگوینیش به‌نه‌رمی‌ پڕ ده‌بێت

گژوگیای‌ خۆڕسكی‌ زه‌ویم له‌ مۆم موتربه‌ كردووه‌
مۆمێك تازه‌ لێوی‌ له‌ كوڵمی‌ تاریكی‌ كردبووه‌وه‌

هه‌وری‌ ڕاهاتوو به‌ ژیانی‌ دووباره‌
متمانه‌ی‌ به‌ دڵۆپه‌ نه‌ماو لێی‌ ڕاخوڕی‌

ڕوخساری‌ ساردت لێره‌ بزركه‌
ئێره‌ چوارده‌وری‌ به‌ لافاوه‌ و نابێته‌ تابلۆی‌ ئه‌زه‌ل

هه‌وریش بێ‌ په‌روا
ئه‌فسوونێك به‌سه‌ر دڵۆپه‌دا تێده‌په‌ڕێنێ‌

ئاوازێكی‌ داخورپێنه‌ر له‌ ده‌نگی‌ بارین دروست ده‌بێ‌ و ده‌ڕژێ‌
ئاسمان له‌ ده‌مودووی‌ هه‌ور

پێش ئه‌وه‌ی‌ ببێته‌
باران یان به‌فر

ته‌رزه‌ یان شه‌خته‌
ئێمه‌ی‌ دروست كرد

كتێبێك له‌ ئومێدی‌ خۆیدا دڵی‌ داینه‌وه‌

شوێنیشمان له‌سه‌ر زه‌وی‌ نییه‌
ئه‌گه‌ر هه‌شمانبێت گه‌مه‌یه‌كی‌ ئاگربازییه‌

تیشكی‌ سووتێنه‌ر شه‌مێی‌ توانده‌وه‌
پایزیش سووكایه‌تی‌ به‌شكۆی‌ دره‌خت ده‌كات

وه‌ك عه‌لیشیشی‌ فیكه‌ بۆ كێشراو
ده‌ممان به‌رز كردووه‌ته‌وه‌

بڕوام وایه‌ قووڵایی‌ خۆم و ماڵی‌ هه‌میشه‌یی‌
ده‌بێ‌ به‌شه‌وچه‌ره‌ و چلچرای‌ خودایی‌ ئاكار گه‌رم و په‌رژین دار بێ‌

شاری‌ مردووان ئاوی‌ دڵۆپێندراوی‌ تاسه‌یه‌
تاسه‌ی‌ دیداری‌ خودا و مردن

له‌ ماڵی‌ هه‌میشه‌ییدا
كێل ده‌رگایه‌ یان په‌نجه‌ره‌

مردن نیوه‌گیانم و له‌ ده‌رگا یان په‌نجه‌ره‌ مێوانداریم ده‌كه‌یت
ده‌نگم له‌ گه‌رووی‌ كه‌ڵه‌بابدا

دوودڵه‌ له‌وه‌ی‌ گوند به‌خه‌به‌ر بهێنێ‌
به‌په‌یژه‌یه‌كی‌ نووستوو هه‌ڵده‌كشێمه‌ ناو تاریكی‌ و ڕووناكی‌

په‌یژه‌ ته‌نیایی‌ و ترس و واقوڕمانه‌
تاریكی‌ لێوی‌ له‌ كوڵمی‌ ڕووناكی‌ ده‌كاته‌وه‌
كێ‌ خۆی‌ به‌ تاریكی‌ و ڕووناكی‌ ده‌چوێنێ‌

دژیشی‌ ده‌وه‌ستێته‌وه‌
زه‌مین ناوچه‌وانێكه‌ له‌ تاریكی‌ و ڕووناكی‌

هاواری‌ له‌ گه‌رووی‌ كه‌ڵه‌بابدایه‌
هاواری‌ خنكێندرا

گه‌رووی‌ كه‌ڵه‌باب داگیرسا
ئه‌و له‌بیركراوه‌ی‌ هه‌موو شتێكی‌ له‌باره‌ی‌ خۆیه‌وه‌ له‌بیره‌

قووڵایی‌ خۆی‌ له‌ سپێده‌یه‌كی‌ پڕ ته‌زووی‌ سۆز و یاد ڕاده‌خات
سه‌رم له‌ تاریكی‌ و ڕووناكی‌ سووڕماوه‌

كامیان له‌به‌ر كامیان هه‌ڵدێن

هیچ كامیشیان له‌سه‌ر سه‌بر و وه‌فای‌ ئه‌ویتریان ناوه‌ستن
چاوه‌ڕوانی‌ هه‌واڵێكن

چ هه‌واڵێك
دووپشكێك ئاگر شاڵاوی‌ بۆ هێنا

خۆی‌ تار و مار كرد و گوتی‌ ئاگر هه‌مووی‌ ئه‌فسانه‌یه‌
ئه‌فسانه‌ی‌ وه‌ك ئاهێكی‌ خه‌ست هه‌ڵكێشا و فریای‌ كه‌وت
له‌م ئاهه‌دا هه‌رچی‌ ده‌یزانی‌ هاتنه‌وه‌ یادی‌ و دڵگه‌رمیانكرد

سبه‌ینه‌یه‌كی‌ ژیانییه‌
كۆچه‌ری‌ ڕێوبانان ناوچه‌وانیان له‌ ده‌روازه‌ی‌ گه‌وره‌ی‌ شار ده‌سوون

چاوه‌ڕوانی‌ هه‌واڵێكن
چ هه‌واڵێك

كیسه‌ڵ‌ كه‌ سه‌ری‌ ده‌باته‌وه‌ ناو قاوغی‌
له‌ قووڵایی‌ خۆی‌ ده‌ڕوانێ‌

ڕێگای‌ چاوه‌ڕوانی‌ خز و دڕ و به‌ناویه‌كدا چووه‌
به‌هاریش ته‌ڕه‌ و ئاو گه‌یشتووه‌ته‌ خڕخاڵی‌ نازداران

گوڵدان
له‌سه‌ر لێوی‌ په‌نجه‌ره‌

لامپا
له‌سه‌ر لێوی‌ په‌نجه‌ره‌

دیوان
له‌سه‌ر لێوی‌ په‌نجه‌ره‌

شه‌می‌
له‌سه‌ر لێوی‌ په‌نجه‌ره‌

قاوه‌جۆشیش له‌سه‌ر ئاگر بڵق ده‌دا
ڕێوڕه‌سمی‌ نزیكبوونه‌وه‌ له‌ سووتان نهێنییه‌كه‌ی‌ لێره‌یه‌

ڕۆژی‌ پشووه‌ 
گوڵدان و
لامپا و

دیوان و 
شه‌مێ‌ و 
منداڵه‌كانم

چوارده‌وری‌ سۆبه‌یان داوه‌
ژوورێكی‌ چ ئارامه‌ به‌ هێزی‌ دیدار و ئه‌فسوونی‌ ڕووناكی‌ خودا

هه‌موو شتێكی‌ له‌ دڵدا ده‌بینین
پێویستیشمان به‌ هه‌موو شتێك هه‌یه‌ بیزانین

باڵنده‌ به‌ چه‌ند په‌ڕ ده‌فڕێ‌
كه‌ ڕووناكی‌ ده‌می‌ له‌ كوڵمی‌ تاریكی‌ ده‌كاته‌وه‌

ئه‌فسوونێكی‌ تایبه‌تی‌ له‌ دڵ‌ و گیانی‌ پشوو ده‌دا
میوه‌ ته‌ڕ و بۆندار ده‌بن

ڕووناكی‌ هێز و ڕه‌نگی‌ له‌هه‌موو ڕه‌نگه‌كان وه‌رگرتووه‌
كلك و باڵی‌ ماسی‌ له‌رزه‌یه‌ك له‌ ئاودا جێ ده‌هێڵن

ستایشی‌ ڕووناكیش ده‌كه‌ن
كه‌ له‌ناو هه‌موو ڕه‌نگه‌كاندا ده‌یاندره‌وشێنێته‌وه‌

مردووێكیش دره‌ختێك ده‌بڕێته‌وه‌
له‌ ژیانیدا له‌ سێبه‌ری‌ نووستووه‌ و خه‌ونی‌ به‌ ته‌مه‌نی‌ درێژی‌ لاولاوه‌وه‌ بینیوه‌

دره‌خت نموونه‌ی‌ ده‌ست و ده‌روون پاكی‌ به‌ ڕه‌گیه‌وه‌ شۆڕ كردووه‌ته‌وه‌
ئه‌رێ‌ دره‌خت بۆ ڕه‌گی‌ به‌ ده‌ره‌وه‌ نییه‌

زمانیش له‌ناو ده‌مدا شاردراوه‌ته‌وه‌
ژووره‌وه‌ش ده‌مه‌ و مرۆڤ ـله‌ناویدا زمانن
له‌ دڵی‌ نه‌رمی‌ خودادا هه‌تاوی‌ گه‌رم
له‌ گوڵی‌ مافووری‌ ژووره‌وه‌ ده‌دات

منداڵێكیش له‌ناو هه‌تاوی‌ سه‌ر مافووره‌كه‌دا
وێنه‌ی‌ گوڵێكی‌ ده‌م گه‌رم ده‌كێشێ‌
كه‌ هه‌وای‌ خۆشی‌ بۆ سییه‌كانی‌

 گوڵدان و
 لامپا و 

دیوان و
شه‌مێ‌ و 
دایك و 

باوكی‌ هێناوه‌
دایك و باوك خۆ ڕێكپۆش ده‌كه‌ن
خه‌نه‌ی‌ كلك و بژی‌ ئه‌سپ ده‌شۆن

ئه‌و هه‌موو خه‌ڵكه‌ی‌ كه‌وتوونه‌ته‌ دوای‌ ئه‌سپ
چاوه‌ڕوانی‌ هه‌واڵێكن

چ هه‌واڵێك
بۆنی‌ باڵی‌ باڵنده‌ پیت و فه‌ڕ ده‌ڕژێنێته‌ سه‌ر پشتی‌

ئه‌وه‌ی‌ به‌ره‌و ماڵی‌ خۆی‌ ڕۆیشت گه‌یشت
پشوودانی‌ ماڵی‌ خۆت چه‌ند هێورت ده‌كاته‌وه‌

له‌ سێبه‌ری‌ دار قه‌ڵه‌متۆزی‌ گه‌ڵاپڕدا
بیر له‌ خێزان و شه‌ش منداڵه‌كه‌م ده‌كه‌مه‌وه‌

واته‌ بیر كردنه‌وه‌ له‌وانه‌ی‌ خودا باڵی‌ لێ‌ ڕوواندوون
باڵێك چاو و دڵی‌ هه‌موومانی‌ ڕوون كرده‌وه‌

ئه‌ی‌ باڵبه‌خش فه‌رمان به‌دڵم بده‌ خراپه‌ ده‌ركات
له‌ناو شه‌رمی‌ ڕووناكیدا بمرم

پێغه‌مبه‌ران له‌ شه‌رمی‌ ڕووناكیدا مردن
خوداش به‌ له‌یه‌كتر ڕوانینی‌ نه‌رمونیان خه‌ڵاتی‌ كردن

براده‌ران بێ‌ بایه‌خن ئه‌و به‌ردانه‌ی‌ بۆ مل شكاندن ده‌یهاوێینه‌ به‌ر پێی‌ یه‌كتری‌
مانگ له‌ ئاسماندا ته‌نیایه‌ و گۆرانی‌ هه‌مووشمانه‌

هه‌موو شتێكیش له‌ ڕوخساری‌ پڕ ستایشیدا وێنه‌ی‌ شادمانی‌ و بریقه‌ی‌ ڕووناكین
ته‌نانه‌ت من و ئێوه‌ش

ئیتر فه‌رمان به‌دڵتان بده‌ن خراپه‌ ده‌ركات

ئاداری‌ 2011 هه‌ولێر

ئارام کاکه‌ی فه‌لاح  

   )1 (
بدزرایه‌،  ئه‌م سندووقه‌  من ده‌بوایه‌ هه‌موو شتێکم لێ 
به‌  دۆزیمه‌وه‌،   دواج��اردا  له‌  سندووقه‌ی  ئه‌م  نه‌بێ.  
پڕی لێم دزراو له‌ مه‌زاتخانه‌که‌ به‌ به‌تاڵی کڕیمه‌وه‌.  به‌ 
سندووقه‌ت  ئه‌م  بێزه‌حمه‌ت  وت،   پیره‌که‌م  فرۆشیاره‌ 
له‌  لێتناشارمه‌وه‌  کوڕم،  هه‌مه‌  ماوه‌یه‌که‌  بوو؟  کوێ  له‌ 
ته‌نه‌که‌یه‌کی خۆڵدا دۆزیمه‌وه‌،  زۆر سه‌رنجی ڕاکێشام، 
سه‌یری که‌ به‌و پیسیی و کۆنییه‌وه‌ چه‌ند جوان و سه‌رنج 
ڕاکێشه‌،  تۆ ناوه‌وه‌یت بینیووه‌،  ئاگات له‌و هه‌موو وێنه‌و 
زه‌خره‌فه‌ جوانانه‌ هه‌یه‌،  من ئه‌مه‌ ناڵێم بۆ ئه‌وه‌ی لێت 
گران بکه‌م،  به‌ڵام ها سه‌یری بکه‌، سه‌یری ئه‌و هه‌موو 

سیحره‌ بکه‌.   
        

                         )2(
لێ  سندووقه‌م  ئه‌م  کاتێ  بوو،   ساڵان  ده‌  ته‌مه‌نم  من 
ئه‌م  به‌دوای  ساڵه‌  ده‌  من  ساڵم.  بیست  ئێستا  دزرا،  
سندووقه‌دا ده‌گه‌ڕێم،  ده‌ ساڵه‌ هه‌موو شه‌وێ ته‌نها یه‌ک 
ئه‌م  دۆزینه‌وه‌ی  ده‌یبینمه‌وه‌،  خه‌ونی  و  خه‌ون ده‌بینم 
ده‌یدۆزمه‌وه‌.  ده‌مزانی  هه‌ر  سندووقه‌ی  ئه‌م  سندووقه‌، 
ئه‌وه‌ی نه‌مده‌زانی ئه‌وه‌ بوو که‌ی و چۆن و له‌ کوێ؟ 

دزینی خه‌ونه‌کان                                     

                         )3(
کاتێ منداڵ بووم،  باوکم له‌ سه‌فه‌رێک له‌ سه‌فه‌ره‌کانیدا،  که‌ بۆ 
شوێنه‌ دوورو سه‌یره‌کان ده‌یکرد،  سندووقێکی به‌ دیاری بۆ هێنام،  
له‌ ده‌ست ڕه‌نگینیدابۆ  به‌ناوبانگ  سندووقێکی ده‌گمه‌ن که‌ پیرێکی 
کوڕه‌که‌ی خۆی ده‌یکات،  کوڕێک که‌ باوک جار دوای جار چاوه‌ڕێی 
ده‌کات به‌ مه‌لۆتکه‌یی نه‌مرێت،  جار دوای جار که‌ کوڕێکی له‌دایک 
ناوکی ببڕێت،  چاوه‌ڕێ ده‌که‌ن  ده‌بێ و ده‌یخه‌نه‌ سه‌ر ده‌ستی تا 
چرکه‌یه‌ک  چه‌ند  دوای  و  ناکات  جوڵه‌یه‌ک  هیچ  و  بگری  کۆرپه‌ 
ده‌خنکێ و گیانی ده‌رده‌چێ.  پیره‌ی ده‌ست ڕه‌نگین هه‌موو‌ جارێ 
ئه‌م چاوه‌ڕوانییه‌ خه‌ریکه‌ ده‌یکوژێ و وه‌ک کوڕه‌ مردووه‌کانی هه‌ر 
ڕووباری فرمێسکی  ئێستا‌ ده‌یخنکێنێ،  دوای ده‌ جار،  دوای ده‌ 
هیچ  چاوه‌ڕێی  وئیتر  ده‌بێ  خه‌ونه‌ی  ئه‌م  ده‌ستبه‌رداری  چاوانی،  
منداڵێک ناکات.  سندووقه‌که‌ له‌ جامخانه‌ی دووکانه‌که‌یدا هه‌ڵده‌گرێت 
باوکم  به‌  نه‌کات.   ده‌ستکاری  که‌س  تا  دایده‌خات،   قفڵێک  به‌  و 
ده‌ڵێ،  که‌ ئه‌م سندووقه‌ هی فرۆشتن نییه‌، باوکمیش ناچار ده‌بێ 

باسی منی بۆ بکات.  

                            )4(
من کوڕێکی گه‌نجم،  وه‌ک وتم ته‌مه‌نم ته‌نها بیست ساڵه‌، که‌ منداڵ 
بووم،  گه‌ر شتێکم بکردبایه‌ وه‌ک هه‌موو منداڵێک که‌ حه‌ز ده‌کات 
بیکات،  پێیان ده‌وتم،  تۆ که‌ی گه‌وره‌ ده‌بیت؟،  ئێستاش که‌ گه‌نجم 
و حه‌ز بکه‌م شتێکی گه‌نجانه‌ بکه‌م،  پێم ده‌ڵێن،  ئه‌وه‌ تۆ که‌ی 
ده‌بی به‌ پیاو؟ منیش ده‌ڵێم: من جارێ نامه‌وێ ببم به‌ پیاو،  ئێوه‌ 

بۆ به‌ زۆر ده‌مکه‌ن به‌ پیاو؟ 

                            )5(
ژیانی من له‌ منداڵیدا ته‌نها چاوه‌ڕێ کردنێک بوو تا گه‌وره‌ بم،  ژیانی 



321

له‌  بێت  به‌م جۆره‌  بم،   پیر  تا  کردنێکه‌  چاوه‌ڕێ  ته‌نها  ئێستاشم 
پیرێتییشدا هه‌ر ده‌بێ چاوه‌ڕێ کردنی مردن بێت.  

    )6(
باوکم به‌ پیره‌ی ده‌ستڕه‌نگین ده‌ڵێ،  من کوڕێکم هه‌یه‌،  خه‌ون زۆر 
ده‌بینێ،  به‌ جۆرێک خه‌ونه‌کانی خه‌ریکن ده‌یکوژن. له‌ خه‌ودا هێنده‌ 
هاوار ده‌کات و به‌ جۆرێک ده‌قیژێنێ،  وه‌ک ئه‌وه‌ وایه‌ یه‌کێ ده‌ست 
بخاته‌ بینی تا بیخنکێنێ.  من و دایکی به‌ ڕاکردن ده‌گه‌ینه‌ سه‌ری 
تا فریای بکه‌وین ، نازانم بڕوا ده‌که‌ی یان نا،  به‌ڵام زۆر جار وا 
که‌وتۆته‌وه‌ که‌ خه‌ونه‌کانی ڕاست ده‌رده‌چن و کۆڵێ له‌وه‌ ده‌ترسێ،  
چونکه‌ کوڕه‌که‌م منداڵه‌و جارێ نه‌بووه‌ به‌ ده‌ ساڵ.                          
                             )7(
سندووقه‌  ئه‌م  ده‌زانم  به‌ڵێ  وت،   مه‌زاتم  پیره‌که‌ی  فرۆشیاره‌  به‌ 
ئه‌وه‌ی  پێش  ده‌فرۆشی؟  پێم  بۆ  وایه‌  گه‌ر  به‌ڵام  سیحر،   له‌  پڕه‌ 
وه‌ڵامم بداته‌وه‌،  پێم ووت: من دوو قات پاره‌ت ده‌ده‌مێ به‌س ته‌نها 
نایفرۆشم.   پاره‌  بۆ  من   : وتی  به‌،  ڕاستگۆ  له‌گه‌ڵمدا  بێزه‌حمه‌ت 

منیش وتم ده‌زانم. 

                             )8(
کاتی  هاوینان  به‌  جار  زۆر  سه‌یرم،   گه‌وره‌کان  لای  گه‌نجێکم  من 
جار  هه‌ندێ  له‌خه‌و‌هه‌ڵده‌ستم،   دره‌نگ  و  ده‌نووم  دره‌نگ  پشوو،  
دایکم لای هاوڕێکانم گله‌ییم لێ ده‌کات که‌ دره‌نگ خه‌به‌رم ده‌بێته‌وه‌،  
پێیان ده‌ڵێ تووخوا ئێوه‌ش وان؟ ئه‌وانیش بۆ ئه‌وه‌ی تووڕه‌م بکه‌ن،  
ده‌ڵێن: نا پورێ گیان،  ئێمه‌ سه‌عات شه‌ش دایکمان ده‌مانێرێت بۆ 
نان،  شه‌ش و ده‌ ده‌قیقه‌ نانی گه‌رم له‌سه‌ر مێزی موبه‌قه‌که‌یه‌. 

                            )9(
پیره‌ی ده‌ست ڕه‌نگین به‌ باوکم ده‌ڵێ،  من تۆم بینی پێش ئه‌وه‌ی 
بێیته‌ ژوره‌وه‌،  ماوه‌یه‌کی زۆر له‌ده‌ره‌وه‌ له‌ سندووقه‌که‌ت ده‌ڕوانی،  

له‌وه‌ ده‌چوو بزانی که‌ من شتێکی وام هه‌یه‌، باوکيشم پێی ده‌ڵێ،  لێت 
ناشارمه‌وه‌ و نامه‌وێ درۆت له‌گه‌ڵ بکه‌م،  به‌ڵێ ده‌مزانی و ئه‌م دوکانه‌ 
ته‌واو له‌ خه‌ونێک ده‌چێ که‌ کوڕه‌که‌م بینیوێتی و بۆی گێڕاومه‌ته‌وه‌ 
که‌ سندووقێکی جوانی تیایه‌ که‌ گه‌ر بیکه‌یته‌وه‌ ڕووناکییه‌کی زۆر کز 
لێوه‌ی ده‌چێته‌ ده‌ره‌وه‌،  به‌ڵام ده‌بێ چاوێکت بکه‌یت به‌ هه‌زار چاو 

ده‌نا تیشکه‌که‌ نابینی و وا ده‌زانی قه‌ت نه‌بووه‌. 

                            )10(
فرۆشیاره‌ پیره‌که‌ وتی،  له‌به‌ر ئه‌وه‌ی له‌وه‌ ده‌چێ ئه‌م سندووقه‌ هێ 
که‌سێ بووبێ لێی دزرابێت،  چونکه‌ له‌و ڕۆژه‌وه‌ی دۆزیومه‌ته‌وه‌ ژیانم 

ته‌واو گۆڕاوه‌،  منیش وتم ، 
باشه‌ گه‌ر پێم بڵێی چون ژیانت گۆڕاوه‌ منیش پێت ده‌ڵێم ئه‌م سندووقه‌ 
هی کێیه‌،  ئه‌ویش وتی: ته‌واو بێ خه‌و شه‌وه‌کانم تێ ده‌په‌ڕن،  ئه‌وه‌ 
دوو ساڵه‌ ئه‌م سندووقه‌م له‌ته‌نه‌که‌یه‌کی خۆڵدا دۆزییه‌وه‌و له‌و ڕۆژه‌وه‌ 
من خه‌وم لێ زراوه‌،  بۆیه‌ ده‌مه‌وێ له‌کۆڵ خۆمی بکه‌مه‌وه‌،  دوو 

جاریش فڕێم داوه‌و دڵم نه‌هاتووه‌و هێناومه‌ته‌وه‌.  

                             )11(
له‌سه‌ر سه‌فه‌ر  کاته‌ی  ئه‌و  ده‌ڵێ:  ده‌داو  به‌ قسه‌کانی  درێژه‌  باوکم 
بووم بۆ ئێره‌،  کوڕه‌که‌م خه‌ونی به‌ تۆ و دووکانه‌که‌ته‌وه‌ بینی،  له‌ 
نیوه‌شه‌ودا بوو،  بانگی کردم وباسی تۆ و سندووقه‌که‌ی بۆ کردم،  
باسی کوڕه‌کانتی بۆ کردم که له‌ دایک ده‌بن و‌ دوای چه‌ند چرکه‌یه‌ک 
له‌ تێپه‌ڕبوونی ته‌مه‌نیان سه‌ر ده‌نێنه‌وه‌، منیش بڕیارم دا که‌ هه‌وڵ 
بده‌م ئه‌و سندووقه‌ی به‌ دیاری بۆ بهێنمه‌وه‌ تا هه‌ر خه‌ونێکی بینی 
ئه‌م  نه‌فه‌وتێت.   تا قه‌ت  بیپارێزیت  له‌و سندووقه‌دا  بینووسێته‌وه‌و 
خه‌یاڵه‌،  ئه‌م ئامۆژگارییه‌،  پیاوێکی پیر،  له‌ مه‌زاتخانه‌که‌ی شاره‌که‌م 
پێی دام ،  کاتێ باسی کوڕه‌که‌م بۆ کرد،  که‌ خه‌ونی سه‌یر سه‌یر 
ده‌بینێ و خه‌ونه‌کانی خه‌ریکن ده‌یکوژن،  دوکتۆره‌کانیش نازانن چی 

لێ بکه‌ن. ئه‌و بوو پێی وتم گه‌ر کوڕه‌که‌ت له‌ سندووقێکی ده‌گمه‌ندا 
چاک  ماوه‌یه‌ک  پاش  ئه‌وا  هه‌ڵیبگرێت،   بنووسێته‌وه‌و  خه‌ونه‌کانی 
ده‌بێته‌وه‌.  چونکه‌ ڕوو به‌ ڕوویان ده‌بێته‌وه‌و به‌رامبه‌ریان ئازا ده‌بێ. 
                             )12(
وتی: ئه‌و پیره‌ ده‌ناسم، چه‌ند ساڵێک پێش ئێستا لێره‌ بوو،  داوای 
کرد ئه‌م سندووقه‌ی بده‌مێ،  وتم ئه‌م سندووقه‌ بۆ تۆ باش نییه‌،  
خه‌وت لێ ده‌زرێنێ،  بڕوای پێ نه‌کردم و به‌ دڵشکاویی جێی هێشتم.  
دایه‌وه‌،   جامخانه‌که‌  له‌  سه‌یری  ئاوڕێکی  بڕوا  ئه‌وه‌ی  پێش  به‌ڵام 
و  و ده‌بێته‌ خاوه‌نی سندووقه‌که‌  ڕۆژێ دێ  تێگه‌یشتم که‌  یه‌کسه‌ر 
خه‌وی لێ ده‌زڕێی و ژیانی لێ ده‌بێته‌ دۆزه‌خ و قه‌ت وه‌ک خۆی لێ 

نایه‌ته‌وه‌. 
        )13(

پیره‌ی مه‌زات وتی: کاتێک تووشی بێ خه‌ویی بووم ،  نه‌مده‌زانی چۆن 
کاته‌کانم ببه‌مه‌ سه‌ر، ده‌چووم به‌ شه‌و پیاسه‌م ده‌کرد، به‌ کۆڵانه‌کاندا 
به‌ ته‌نیا له‌به‌ر ده‌م عه‌مووده‌ ڕزیووه‌کاندا شه‌ڕم له‌گه‌ڵ سێبه‌ره‌که‌ی 
خۆم ده‌کرد،  تا ماوه‌یه‌ک فێر بووم خۆشیی له‌و بێخه‌وییه‌م ببینم،  
بوو بووم به‌ دوو که‌س،  دوو ژیانم هه‌بوو،  ژیانێک به‌ ڕۆژ و ئه‌وی 
تریان به‌ شه‌و.  یاریی کۆنکه‌ن و تاوڵه‌م له‌گه‌ڵ خۆم ده‌کرد،  که‌س 
ئاگای لێ نه‌بوو گزیم له‌ خۆم ده‌کرد و زۆر ئاسان له‌خۆمم ده‌برده‌وه‌و 
گرنگیش  و  نه‌مده‌زانی  خۆشم  چی؟  به‌  پێده‌که‌نیم،   دڵ  به‌  پڕ 
دڵم خۆش  و  پێده‌که‌نیم  که‌  بوو  گرنگ  ئه‌وه‌  به‌ڵکو  بزانم،   نه‌بوو 
بوو. .  به‌ڵام ئه‌وه‌ش هه‌ر ماوه‌یه‌ک بوو،  دوایی زۆر ماندوو بووم، 
هه‌ستم ده‌کرد ئه‌و دوو ژیانه‌ خه‌ریکه‌ دوو قات پیرم ده‌کات،  وه‌ک 
ته‌خته‌یه‌کی ڕزیو له‌ ناوه‌وه‌ ده‌مکات به‌ دوو له‌ته‌وه‌،  بۆیه‌ بڕیارم 
دا ئه‌م سندووقه‌م له‌ کۆڵ بێته‌وه‌ تا ببمه‌وه‌ به‌ مرۆڤه‌که‌ی جاران. 
به‌ڵام له‌هه‌مان کاتدا هه‌ستم ده‌کرد که‌ من قه‌ت نابمه‌وه‌ به‌ مرۆڤه‌که‌ی 
جاران، چونکه‌ من زمانێکی تازه‌م له‌گه‌ڵ خۆمدا دۆزیبووه‌وه‌،  دوای 

دۆزینه‌وه‌ی ئه‌و زمانه‌ که‌س نابێته‌وه‌ به‌ مرۆڤه‌که‌ی دوێنێ. 

                               )14(
من گه‌نجێکی بیست ساڵه‌م،  ژیان لای من و هاوڕێکانم له‌ قوماشێکی 
ڕه‌ش ده‌چێت،  که‌ هه‌میشه‌ چاوی به‌ستووینه‌ته‌وه‌،  به‌م جۆره‌ ئێمه‌ 
قه‌ت ژیان نابینین،  به‌ڵکو له‌ چاوشارکێداین له‌گه‌ڵیدا. که‌ وا بێت 
له‌م یارییه‌دا یان ئێمه‌ چاومان به‌ستراوه‌ته‌وه‌و ئه‌و خۆی ده‌شارێته‌وه‌،  
هه‌چ  ده‌شارینه‌وه‌.   خۆمان  ئێمه‌  به‌ستراوه‌ته‌وه‌و  چاوی  ژیان  یان 

کامیان بێت،  من بێزار بووم له‌م یارییه‌. 

                               )15(
بوو،   گرنگ  زۆر  من  بۆ  که‌  ک��رد،   م��ه‌زات  پیره‌ی  له‌  پرسیارێکم 
بێزه‌حمه‌ت که‌ دۆزیته‌وه‌ هیچی تیا بوو؟ وتی نه‌خێر،  به‌ڵام له‌وه‌ 
ده‌چێ هه‌ر چی تیا بووبێت سووتێندرابێت،  له‌وه‌ ده‌چوو پڕ بوو بێ 
له‌ کاغه‌زی سووتاو،  سووتوویه‌ک که‌ هه‌ر کردمه‌وه‌ ڕه‌شه‌بایه‌ک بردی 
و نه‌مبینییه‌وه‌. سه‌یرێکی کردم و وتی‌ ئێستا ده‌بێ ئیتر پێم بڵێی 
که‌ ئه‌م سندووقه‌ هی کێیه‌؟ تۆ په‌یمانت پێ دام پێم بڵێی.  وتم هی 
منه‌،  ئه‌و وتی به‌ چیدا بزانم که‌ هی تۆیه‌،  ده‌بێ تۆ شتێکم پێ 

بڵێی که‌ من بڕوات پێ بکه‌م. 

                              )16(
سندووقه‌که‌ی  و  ڕۆشت  جامخانه‌که‌  به‌ره‌و  ده‌ستڕه‌نگین،   پیره‌ی 
ده‌رهێناو خستییه‌ به‌ر ده‌می باوکم، وتی من بڕوات پێ ده‌که‌م و ئه‌و 
خه‌ونه‌ش که‌ کوڕه‌که‌ت له‌سه‌ر من بینیوێتی ڕاسته‌،  بۆیه‌ من ده‌مه‌وێ 
یارمه‌تی کوڕه‌که‌ت بده‌م و ئه‌م سندووقه‌ی له‌ منه‌وه‌ به‌ دیاری بۆ 
به‌ره‌،  باوکيشم که‌مێک به‌ دوودڵییه‌وه‌ ده‌پرسێ: باشه‌ کوڕه‌که‌م گه‌ر 
ببێته‌ خاوه‌نی ئه‌م سندووقه‌،  تووشی بێ خه‌وی نابێت؟کابرا پێکه‌نی 
و وتی،  ئه‌وه‌ی بیه‌وێ به‌کاری بێنێت ده‌بێ نهێنییه‌ک هه‌یه‌ بیزانێت. 

باوکيشم پرسی چییه‌؟

    )17(
به‌ پیره‌ی مه‌زاتم وت: ده‌زانی تۆ بۆچی تووشی بێ خه‌وی بوویت؟ 
سه‌یرێکی کردم و وتی بۆ؟ وتم چونکه‌ له‌ گیرفانه‌که‌یدا شووشه‌یه‌کی 
که‌  عه‌ترێک  ده‌گمه‌ن،   بۆنێکی  له‌  پڕه‌  که‌  تیایه‌،   بچووکی  زۆر 
شووشه‌که‌  سه‌ری  ده‌بێ  ده‌نوویت  شوێنه‌ی  له‌و  جارێک  هه‌فته‌ی 
سندووقه‌که‌  کوا  وتی  دایخه‌یته‌وه،   و  بکه‌یت  بۆنێکی  و  بکه‌یته‌وه‌ 
زۆر خێرا  تیشکێک  گیرفانی هه‌یه‌؟ هه‌موو جارێک که‌ ده‌یکه‌یته‌وه‌ 
لێوه‌ی دێته‌ ده‌ره‌وه،  وتی هه‌ستم به‌وه‌ کرد،  به‌ڵام هه‌موو جارێک 
وام ده‌زانی هی چاوه‌کانمه‌،  که‌ به‌ره‌و کزی ده‌چن. ‌‌ دوای تیشکه‌که‌،  
گیرفانێک  و  داده‌نێی  تووند  ده‌ستت  چرکه‌  ده‌  تا  له‌و شوێنه‌دا  ئا 
ده‌کرێته‌وه‌،  ده‌ستم برد و بۆنه‌که‌م ده‌رهێنا و له‌ لووتی کابرام نزیک 
کرده‌وه‌و زانیم کابرا هه‌ژاره‌،  چی پاره‌م له‌ گیرفاندا هه‌بوو خستمه‌ 

ده‌ستییه‌وه‌و به‌ سندووقه‌که‌وه‌ هاتمه‌وه‌ بۆ ماڵه‌وه‌.  
  )18(

خه‌ونێکم  هه‌چ  هێنامه‌وه‌،   بۆ  سندووقه‌که‌ی  باوکم  ڕۆژه‌وه‌ی  له‌و 
ببینیایه‌،  یه‌کسه‌رهه‌ڵده‌ستام له‌ پارچه‌ کاغه‌زێکدا ده‌منووسییه‌وه‌و 
به‌  نه‌  بومه‌وه‌و  چاک  شێوه‌یه‌  به‌و  سندووقه‌که‌وه‌‌،  ناو  ده‌مخسته‌ 
شه‌و هاوارم ده‌کرد و نه‌ خه‌ونی ناخۆشیشم ده‌بینی،  ده ‌مانگ من 
تا ڕۆژێک هاتمه‌وه‌و دز هاتبوونه‌ سه‌رمان زۆر  خه‌ونم کۆکرده‌وه‌،  
شتیان برد،  له‌وانه‌ش سندووقی خه‌ونه‌کانم. به‌ڵام من هه‌ر ده‌مزانی 
ده‌یدۆزمه‌وه‌،  هه‌موو شه‌وێ خه‌ونم پێوه‌ ده‌بینی و تا لای ئه‌م پیاوه‌ 
پیره‌ی مه‌زات دۆزیمه‌وه‌. به‌ڵام هیچ خه‌ونێکی خۆمم تیا نه‌بینییه‌وه‌،  
له‌وه‌ ده‌چوو سووتا بێت،  که‌مێک له‌ بۆنی ناو سندووقه‌که‌م به‌ناویدا 
پرژاند تا ئه‌و بۆنی سووتاوییه‌ نه‌هێڵێت،  خستمه‌وه‌ شوێنی خۆی، 
به‌ڵام ڕۆژ دوای ڕۆژ هه‌ست ده‌که‌م کارم به‌م سندووقه‌ نه‌ماوه‌،  له‌و 
ڕۆژه‌وه‌ هیچ خه‌ونێک نابینم،  ئه‌م سندووقه‌ بۆ ئه‌و که‌سانه‌ باشه‌،  

که‌ خه‌ون ده‌بینن. 

                            )19(
له‌ هاوڕێکانی خۆشم پرسی،  ئه‌وانیش که‌سیان خه‌ون نابینن،  ئێمه‌ 
نه‌وه‌یه‌کین بێ خه‌ون بینین.  یه‌کێکیان به‌ پێکه‌نینیه‌وه‌وتی،  گه‌ر 
مه‌به‌ستت سندووقه‌که‌یه‌،  نامانه‌وێ،  خه‌ونیش ببینین دوایی هه‌ر 

لێمان ده‌دزن. 
                             )20(
من گه‌نجێکم تازه‌ بووم به‌ بیست ساڵ،  هه‌ستم کرد ئیتر پێویستم 
ته‌نه‌که‌ی  نزیکترین  فڕێمدایه‌‌  و  هه‌ڵمگرت  نه‌ماوه‌،   سندووقه‌  به‌م 

خۆڵه‌وه‌. 

ستۆکهۆڵم،
 حوزه‌یرانی ‌2011

تێکۆشه‌ر خالید

سڵاو!
پشیله‌  ده‌ستتان،  گه‌یشتووه‌ته‌  نامه‌یه‌م  ئه‌م  س��اده‌م،  مرۆڤێکی  من 
چاوسه‌وزه‌که‌م به‌جێی ‌هێشتم. تکا ده‌که‌م، که‌ دێنه‌ سه‌ر ته‌رمی من، 
لێکۆڵینه‌وه‌ مه‌که‌ن. ته‌نیا به‌دوای ئه‌و پشیله‌یه‌دا بگه‌ڕێن، که‌ قردێله‌یه‌کی 
په‌مه‌ییم له‌ کلکی به‌ستووه‌. ته‌نیا ئه‌و بکوژی منه‌. بفه‌رموون! به‌سه‌هاتی 

خۆم له‌گه‌ڵ پشیله‌کاندا، پێش چه‌ند خوله‌كی مردنم به‌یان ده‌که‌م.
گوێم له‌ گۆرانییه‌کی بیانی ڕاگرتووه‌، منداڵێک که‌ نازانم ناوی چییه‌ له‌ 
ته‌نیشتمدا کزۆڵ دانیشتووه‌، هه‌وری ڕه‌ش ئاسمانی منی داگرکردووه‌، دڵم 
ئه‌وه‌نده‌ توند بووه‌ که‌ ئیدی نازانم هه‌نگاوی چه‌ند خوله‌كی دواترم به‌ره‌و 
بڕیاره‌کانم به‌ویستی من نین، هاوڕێکانیشم  کوێ ده‌بێت. ئه‌م ماوه‌یه‌ 

درکیان به‌مه‌ کردووه‌.
پشیله‌یه‌ک که‌ نازانم چۆن هاتووه‌ته‌ ئه‌م گه‌ڕه‌که‌وه‌، ته‌نانه‌ت خه‌ویشی 
لێ حه‌رام کردووم، شه‌وانه‌ تا دره‌نگ له‌ کۆڵان، له‌سه‌ر بان، له‌ حه‌وشه‌ی 
ماڵه‌که‌مدا ده‌میاوێنێت. ده‌نگی ئه‌و زۆر کات له‌ گریانی منداڵ ده‌چێت، 

زۆر جاریش وا ده‌زانی ده‌یه‌وێت له‌گه‌ڵ گه‌ردووندا بجه‌نگێت.
ئه‌و پشیله‌یه‌ ژیانی منی تاڵ کردووه‌. زۆری بیر لێ ده‌که‌مه‌وه‌، هه‌موو 
ماونه‌ته‌وه‌،  ئه‌نجام  بێ  ئێسته‌  تا  ئه‌و  کوشتنی  بۆ  من  هه‌وڵه‌کانی 
به‌ڵام ده‌ستم  به‌رم،  ناوی  له‌  بۆ ه‌ه‌ڵکه‌وتووه‌ که‌  زۆرجاریش ده‌رفه‌تم 
کوشتنی،  نیازی  به‌  گه‌ڕه‌ک،  منداڵانی  ڕۆژێک  خوێنییه‌وه‌.  نه‌چووه‌ته‌ 

چاوه‌ سه‌وزه‌کانی پشیله‌

وه‌دووی که‌وتبوون، به‌ڵام من لێنه‌گه‌ڕام، هێنامه‌وه‌ بۆ ماڵه‌وه‌، هه‌موو گیانی خه‌ڵتانی 
خوێن بووبوو، چاوێکیانی خوێنی ڕه‌شی لێده‌چۆڕا، ده‌م و لوتیشی خوێنێکی کاڵ و 
لینج و چه‌ند مێشوله‌یه‌کی گیزه‌گیزکه‌ری پێوه‌ ئاڵابوون. زۆر به‌سه‌یری هه‌ناسه‌ی ده‌دا، 
ده‌مگوت هه ر ئێسته‌ نا ئێسته‌ گیانی ده‌رده‌چێت، زۆر له‌ خه‌میدا بووم، ده‌مم له‌ ده‌می 
نا، به‌ مه‌به‌ستی هه‌ناسه‌پێدانی، به‌ڵام بێ ئه‌نجام بوو. پشیله‌ چاوسه‌وزه‌که‌م گیانی 
ده‌رچوو. ئه‌مه‌ وای لێ كردم ئیتر ئه‌سته‌م بێت بتوانم دنیا به‌ ڕووناکی ببینم، پێم وا 
بوو ژیان بۆ من بريتییه‌ له‌ تاریکی. ئاخر کام له‌ ئێمه‌ که‌ چاوه‌کانی داده‌خات، ژیان به‌ 
ڕووناکی ده‌بینێت! هه‌ر چۆنێک بوو بۆ ئه‌وه‌ی مردنی پشیله‌ چاوسه‌وزه‌که‌ له‌ بیر خۆم 

ببه‌مه‌وه‌، ده‌ستم دایه‌ به‌خێوکردنی پشیله‌. 
زۆر سه‌یر که‌وتمه‌ نێو دنیای پشیله‌کانه‌وه‌، وام لێهاتبوو ئێواران له‌گه‌ڵیاندا گۆشتی کاڵم 
ده‌خوارد، زۆر بێ مه‌به‌ست ده‌ممیاواند، له‌ هه‌‌موو ئاوازێکی میاواندندا شاره‌زا بووم، 
ماوه‌یه‌کی زۆر ئه‌وانی له‌ ده‌وروبه‌ری من بوون، به‌ شێتیان له‌ قه‌ڵه‌م ده‌دام. عه‌شقی من 

بۆ پشیله‌کان تا ده‌هات پتر ده‌بوو.
ئه‌ژنۆ  تا  به‌فر  زستان،  ساردی  ڕۆژێکی  ڕوویدا،  نه‌کردبوو  وێنام  ئه‌وه‌ی  سه‌ره‌نجام 
باریبوو، گێلاس خان که‌ له‌گه‌ڵ گورگێکدا ژیانی به‌سه‌ر ده‌برد، به‌ خۆی و گورگه‌که‌ی 
و سێ پیاوی به‌شانوشه‌وکه‌ته‌وه‌ که‌ زیاتر له‌ سێ دێو ده‌چوون، خۆیان به‌ ماڵه‌که‌مدا 
کرد. له‌و ساته‌دا من خه‌ریکی به‌چکه‌پشیله‌یه‌ک بووم، شیرم پێی ده‌دا. گێلاس خان به‌ 
ده‌نگێکی گڕ و به‌رز که‌ له‌ لوره‌ی گورگ ده‌چوو، گوتی: )هێێێیى که‌شه‌، هه‌ر ئێسته‌ 

پشیله‌کانت ڕه‌وانه‌ی جه‌هه‌نده‌م ده‌که‌م.(
ئه‌مه‌ی گوت و قاقایه‌کی پیرانه‌ی له‌ گوێمدا ده‌نگی دایه‌وه‌. به‌چکه‌پشیله‌که‌م توند له‌ 
ئامێز گرت و نوزه‌یه‌کم کرد. ته‌نانه‌ت زمانی ئه‌وه‌یشم نه‌بوو که‌ بپرسم چی ڕوویداوه‌. 
گێلاس خان به‌ بێ گوێدانه‌ فرمێسکه‌کانی من، په‌تی ملی گورکه‌که‌ی لێکرده‌وه‌، په‌نجه‌ی 
بۆ من ڕاکێشا و له‌گه‌ڵ نه‌ڕه‌یه‌کی دڕندانه‌دا، هه‌تا هێزی هه‌‌بوو له‌ پشته‌ملی گورکه‌که‌ی 

سره‌واند.
گورکه‌که‌ شاڵاوی بۆ هێنام، پشیله‌که‌م له‌ ئامێزدا بوو، که‌ شه‌قێکم له‌ لمۆزی گورکه‌که‌ 
سره‌واند و ڕامکرد. ده‌ هه‌‌نگاوم نه‌نا، که‌ گورکه‌که‌ قه‌پێکی له‌ قاچی چه‌پم گرت و به‌ 
زه‌ویدا که‌وتم، ئا له‌و کاته‌دا پشیله‌که‌م له‌ ده‌ست که‌وته‌خواره‌وه‌، فیچقه‌ی خوێنی قاچی 
چه‌پم به‌ری چاوه‌کانمی تاریك داهێنا. ئه‌وه‌نده‌م ئاگا لێبوو، که‌ گورکه‌که‌ په‌لاماری 

سه‌ری پشیله‌که‌ی دا، تا گیانی ده‌رنه‌چوو وازی لێی نه‌هێنا. سێ پیاوه‌که‌ که‌ زیاتر له‌ 
دێو ده‌چوون، منیان ده‌ستدایه‌ و نازانم دوای چه‌ند کاتژمێر بوو، که‌ به‌ ئاگا هاتمه‌وه‌ 
و له‌نێو ماڵه‌که‌ی گێلاس خاندا خۆم بینییه‌وه‌. ئه‌و گێلاس خانه‌ی تا دوێنێ من وه‌ک 
جوانترین ئافره‌تی سه‌رزه‌مین تێم ده‌ڕوانی، ئیدی ئه‌و ژنه‌ نه‌بوو که‌ له‌ ئه‌ندێشه‌کانی 
مندا ده‌سووڕایه‌وه‌. سێ ڕۆژان بێ ئه‌وه‌ی گێلاس خان ببینم له‌ ماڵه‌که‌یدا مامه‌وه‌. دوای 
ئه‌وه‌ی که‌ ئازادی کردم، چوومه‌وه‌ بۆ ماڵه‌وه‌. به‌ڵام ئیدی من چۆن ژیانێکم ده‌بێت، 
قاچی چه‌پم که‌ هه‌‌رگیز بێ ئازار نابێت، له‌ ماڵێکدا که‌ خاڵییه‌ له‌ ده‌نگی پشیله‌کان، 
ژین ده‌گوزه‌رێنم. منێک که‌ له‌گه‌ڵ هه‌‌راوهو‌ریای پشیله‌کان که‌یفم خۆش بوو، ئه‌وان 
خواردنی نێو ته‌نه‌که‌زبڵه‌کانیان ده‌هێنایه‌وه‌ و پێکه‌وه‌ ده‌مانخوارد، من ئه‌وانم هه‌رگیز 
پێ  ده‌ست  ژیان  پشیله‌کاندا  له‌گه‌ڵ  که‌  نه‌مابوو  واته‌یه‌ی  ئه‌و  ژیانیش  نه‌بینییه‌وه‌، 
بكه‌مه‌وه‌. ئه‌و پشیلانه‌ی هه‌‌ندێکیانم خۆشده‌ویستن و به‌زه‌ییشم به‌ هه‌ندێکی تریاندا 
ده‌ه‌اته‌وه‌. ماوه‌ی ساڵێکم به‌ ئازاری قاچی چه‌پم و به‌ بێ بوونی پشیله‌کان به‌ڕێ کرد. 
ئێسته‌ ساڵێک و حه‌وت مانگم به‌ڕێ کردووه‌، که‌ پشیله‌یه‌کی چاوسه‌وز بۆ هه‌‌میشه‌ 
بێداری کردووم. ده‌مه‌وێت بڵێم خۆشه‌ویستی ئه‌م پشیله‌یه‌ مردنی هه‌‌موو ئه‌وانی تری 
له‌بیر بردمه‌وه‌، ده‌بێت بڵێم له‌گه‌ڵ ده‌رکه‌وتنی ئه‌و پشیله‌ چاوسه‌وزه‌دا، گورکه‌که‌ی 
گێلاس خان به‌نه‌خۆشی تۆپی، گێلاس خانیش دوای مردنی گورکه‌که‌ی له‌ گه‌رماوه‌که‌ 

خۆی سوتاند.
من ئه‌م پشیله‌یه‌م ئه‌وه‌نده‌ خۆش ده‌وێت، هیچ چرکه‌یه‌کی ژیانم نییه‌ بیری لێ نه‌که‌مه‌وه‌. 
ده‌بێت بڵێم خۆشویستنی من بۆ ئه‌و، هیچ په‌یوه‌ندیی به‌ ژیانی ڕابردوومه‌وه‌ نییه‌. 
گوتیشم که‌ هه‌‌رگیز ئاره‌زووی ئه‌وه‌م نه‌بووه‌ بڕۆمه‌وه‌ ناو دنیای پشیله‌کان، به‌ڵام ئه‌م 
هه‌‌رچه‌نده‌  ژیانێک،  ژیان،  بۆ  گه‌ڕانده‌وه‌  منی  دی  له‌وانی  جیاواز  چاوسه‌وزه‌  پشیله‌ 
له‌به‌ر چاوی من تاریکه‌، جگه‌له‌وه‌ی بیری خۆکوشتنم له‌ هه‌‌ناسه‌دان زیاتره‌، به‌ڵام یه‌ک 
هه‌‌وڵیشم نه‌داوه‌ بۆ خۆکوشتن، چونکه‌ پێم وایه‌ هه‌‌ر مرۆڤێک ده‌بێت له‌ خاڵی سفری 
پوچیی ژیانیدا بیرکردنه‌وه‌یه‌کی له‌و چه‌شنه‌ی هه‌بێت و دوای نه‌خات. من له‌گه‌ڵ ئه‌م 
پشیله‌یه‌دا ژین ده‌گوزه‌رێنم، به‌ڵام هه‌میشه‌ بیر له‌و سێ پیاوه‌ ده‌که‌مه‌وه‌ که‌ زیاتر له‌ 
دێو ده‌چوون، نه‌کا ئه‌م پشیله‌یه‌یشم له‌ بن ده‌ست ده‌ربێنن، که‌ تاکه‌ ئومێدی ژیانی 
منه‌. بۆیه‌ ده‌بێت تا له‌م ژیانه‌دا بم، له‌ ژووری پێنجه‌می خانووه‌ تاریکه‌که‌مدا له‌گه‌ڵ 
ئه‌م پشیله‌یه‌دا ڕۆژه‌کان تێپه‌ڕ بكه‌م. ئه‌و پشیله‌یه‌ی به‌ چاوه‌کانیدا دیارن ئاره‌زووی 

گه‌ڕانی هه‌‌موو جیهان ده‌کات، چه‌ند سه‌خته‌ ژیان له‌گه‌ڵ زینده‌وه‌رێکدا که‌ تانه‌ له‌ بێ 
جووڵه‌ییی قاچی چه‌پ و خۆزیندانی کردنی مرۆڤێک ده‌دات و هه‌میشه‌ بیر له‌ ده‌ره‌وه‌ی 
ماڵه‌که‌ت بکاته‌وه‌، سه‌رڕای ئه‌وه‌ی به‌ کێشی گه‌ردوون ته‌نانه‌ت ئازاره‌کانیشیت خۆش 
بوێت. چه‌ند سه‌یره‌ عاشقبوون. چه‌ند سه‌یره‌ پشیله‌یه‌کت خۆشبوێت. ده‌مه‌وێت بۆ 
بڵێم چاوه‌‌سه‌‌وزه‌‌کانی  ته‌رخان بکه‌م. ده‌‌مه‌‌وێت  بۆ عه‌شق  بیرکردنه‌وه‌کانم  دوایینجار 
له‌‌رز  له‌‌یاده‌‌وه‌‌ریییه‌‌کانی ده‌‌که‌‌م  کردووم، که‌‌چاو  نه‌‌خۆش خستن عاشقیان  ڕاده‌‌ی  تا 
دامده‌‌گرێت، له‌‌چرکه‌‌ساتی بیرکردنه‌‌وه‌‌کانم هه‌رگیز نه‌‌مزانیوه‌‌وه‌‌ک مرۆڤێک له‌‌سه‌‌ر زه‌‌ویم! 
من جگه‌‌له‌‌وه‌‌ی ده‌‌توانم بگریێم، له‌‌دواساته‌‌کانی ته‌‌مه‌‌نمدا، له‌‌پاتكردنه‌‌وه‌‌ی خۆشه‌‌ویستیم 

بۆی چی دیکه‌‌م پێ ناگوترێت.‌

گفتوگۆی: هه‌رێم عوسمان   

وه‌ستانه‌وه‌ی  دژ  له‌چیدایه‌؟  فه‌لسه‌فه‌  زانست‌و  په‌یوه‌ندی   *
ده‌ڵێت  هایدیگه‌ر  به‌یانده‌كات؟  خۆی  له‌كوێدا  بواره‌  دوو  ئه‌م 
فه‌لسه‌فه‌یه‌و  منداڵی  زانست  له‌كاتێكدا  بیرناكاته‌وه‌،   زانست 
ته‌نگی  زانست  هاتنی  پێتوایه‌  هاتۆته‌ده‌ر،   له‌فه‌لسه‌فه‌وه‌ 
به‌فه‌لسه‌فه‌ هه‌ڵچنی؟ به‌واتا فه‌لسه‌فه‌ كه‌ ناگاته‌ حه‌قیقه‌ت‌ و 
زانست گه‌یشتنه‌ به‌حه‌قیقه‌تی شته‌كان،  له‌م كاته‌دا بۆ مرۆڤ 
گشتیدا(،   له‌ئاستی  بكات)دیاره‌  به‌زانست  متمانه‌  ئاسانتره‌ 
ئه‌مه‌ش هۆكارێك نه‌بوو بۆ دروستبوونی دیدێكی سلبی به‌رامبه‌ر 
له‌  سود  له‌ئێستادا  ده‌زانرێت  وه‌ك  كوردستان  فه‌لسه‌فه‌؟  به‌ 
زانست به‌شێوه‌یه‌كی به‌رته‌سك وه‌رده‌گرێت،  به‌دیدی تۆ ئه‌م 
كه‌  ئاراوه‌  وابێته‌  دیدێكی  واناكات  زانست  له‌  وه‌رگرتنه‌  سود 

فه‌لسه‌فه‌ پێویست نیه‌ چونكه‌ ئێمه‌ ئاشنای زانستین؟

ژیانی  له‌  خۆم  من  که‌  بدرکێنم  ئ��ه‌وه‌  ده‌بێت  عه‌لی:  به‌کر 
خوێندنه‌وه‌مدا چ بایه‌خێکی  ئه‌وتۆم  به توێژینه‌وه‌ی‌ گرفته‌کانی 
زانست و فه‌لسه‌فه‌ نه‌داوه‌،  بۆ ئه‌مه‌ش هه‌ڵبه‌ت هۆکاری خۆیی 
و بابه‌تیم هه‌ن،  ڕوونتر بڵێم،  له‌به‌رئه‌وه‌ی کولتوری ئێمه‌ له‌ 

به‌کر عه‌لی:
من یه‌كه‌مین كه‌س بووم بیری هایدێگه‌ر‌م 

هێناوه‌ته‌ ڕۆشنبیریی كوردییه‌وه‌

دۆخێکی زانستییانه‌دا فراژووی نه‌کردووه‌،  ئیدی ئه‌و مه‌یله‌ش بۆ زانست لامان  
چی نابێت.  واته‌ به‌وه‌دا که‌ هه‌م ژیانی ڕۆژانه‌مان و هه‌م ئه‌ده‌بیاتی کوردی 
پتر له‌کایه‌ نازانستییه‌کاندا ده‌سووڕێنه‌وه‌ ئێمه‌ش ئیدی گۆشکراوی ئه‌و جۆره‌ 
فه‌رهه‌نگه‌ ده‌بین.  به‌ڵام پێده‌چێت دنیای ئه‌مڕۆی ڕۆشنبیری کوردی بخوازێت 
هه‌ندێک له‌و پرس و تێما جیهانییانه‌ بوروژێنێت که‌ له‌ڕاستیدا نه‌وه‌ی ئێمه‌ 
له‌ڕووی عه‌قلییه‌وه‌ به‌لایدا نه‌ده‌چوو.  بۆیه‌ ئه‌م پرسیاره‌ی ئێوه‌ش ده‌که‌وێته‌ 
ژێر ئه‌و چه‌مکه‌وه‌ که‌ به‌ ))ڕۆحی سه‌رده‌م(( ناو ده‌برێت.   له‌م ڕووه‌وه‌ من 
خۆشحاڵم که‌ هۆشیاری نه‌وه‌ی نوێ هاوشانی ڕۆحی سه‌رده‌مه‌که‌ی بێت،  یان 
به‌لای که‌مه‌وه‌ هه‌وڵ بدات بڕێک زانیاری له‌باره‌یه‌وه‌ هه‌بێت.  سه‌باره‌ت به‌ 
په‌یوه‌ندی فه‌لسه‌فه‌ به‌ زانسته‌وه‌ ئه‌گه‌ر نه‌گه‌ڕێینه‌وه‌ بۆ ڕۆژگاری شارستانی 
دیکارتدا  گه‌ڵ  له‌  که‌  بدرێت  نوێ  ڕۆژگاری  به‌  ئاماژه‌  ده‌بێت  ئه‌وا  گریکی 
دێته‌ ئاراوه‌، وه‌ک یه‌که‌مین فه‌یله‌سوف که‌ بایه‌خی به‌ زانست داوه‌ و سۆزه‌ 
دینییه‌کانی وه‌لا خستووه‌. ئه‌وه‌ی عه‌قلانیه‌تی دیکارت له‌ توێژینه‌وه‌ی زانستدا 
بۆ سروشت و بۆ جیهان به‌رپای کرد،  بووه‌ هۆی هاتنه‌ ئاراوه‌ی سه‌رده‌می 
دیکارت  زانستییه‌کانی  و  عه‌قلانی  تێڕوانینه‌  به‌رجه‌سته‌که‌ری  که‌  مۆدێرنه‌ 
ده‌کات .  ئه‌م ته‌وژمه‌ ته‌شه‌نه‌ ده‌کات و به‌ناو سه‌ده‌کانی دوواتردا دێت تا 
ده‌گاته‌ کانت  و دوواتریش ئه‌وگوست کۆنت .  دیاره‌ نووسینه‌وه‌ی بیۆگرافی 
درێژترین  له‌هه‌ره‌  ئاین،   هه‌روه‌ها  وه‌  فه‌لسه‌فه‌  و  زانست  په‌یوه‌ندییه‌کانی 
ژیننامه‌ی ناو کتێبخانه‌کانه‌، بۆیه‌ لێره‌دا ناتوانین کارێکی له‌و جۆره‌ بکه‌ین. به‌ڵام‌ 
له‌به‌رئه‌وه‌ی‌ له‌ پرسیاره‌که‌تاندا ناوی هایدێگه‌رتان هێناوه‌ و گرێتانداوه‌ته‌وه‌ به‌ 
وته‌ هه‌م ناودارو هه‌م به‌دناوه‌که‌یه‌وه‌))زانست بیر ناکاته‌وه(‌( ناچارم خۆمی 

تێ هه‌ڵقورتێنم.  

چونکه‌  من یه‌که‌مین که‌س بووم بیری هایدێگه‌رم هێناوه‌ته‌ نێو ڕۆشنبیری 
من  هێنده‌ی  که‌س  هیچ  کوردستاندا  له‌  هه‌شتاکاندا  له‌ساڵی  و  کوردییه‌وه‌ 
کتێبی هایدێگه‌ری لا نه‌بوو،  هه‌ر له‌و ماوه‌یه‌دا وانه‌ی فه‌لسه‌فه‌ چییه‌ ی 
هیچ  نییه‌  فه‌یله‌سوفێک  ئه‌و  ئه‌مه‌ جگه‌له‌وه‌ی  ک��وردی،   کرده‌  هایدێگه‌رم 
مه‌زنی  فه‌یله‌سوفی  هه‌ر  نه‌ک  هایدێگه‌ر  هه‌ڵبه‌ت   . بکرێت  ئافه‌رۆز  کاتێک 



سه‌ده‌ی 20 بوو، به‌ڵکو گه‌ره‌ترین تێڕامانکه‌ری هه‌موو سه‌ده‌کان بووه‌.  له‌ 
په‌یوه‌ست به‌ پرسیاره‌که‌تانه‌وه‌ پێم باشه‌ تێڕوانینی فه‌یله‌سوفێک وزانایه‌کی  
فیزیکی ناوداری ئه‌ڵمانیتان بۆ بهێنمه‌وه‌، تا وردتر ئه‌م په‌یوه‌ندییه‌ دیاری 
بکه‌ین. ئه‌ویش زانای  فیزیک  کارل فریدریش ڤۆن ڤایزێکه‌ره‌، که‌  هاتووچۆ 
و  په‌یوه‌ندییه‌کی ته‌نگی خێزانییانه‌شی له‌گه‌ڵ هایدێگه‌ر دا هه‌بووه‌،  ئه‌و 
هێشتا  کاتێک  ده‌گێڕێته‌وه‌  خۆی  ی��اده‌وه‌ری  مرۆیی(  )باغی  کتێبه‌یدا  له‌م 
سروشتناسێکی لاو ده‌بێت له‌گه‌ڵ  چه‌ند ناسیاوێکی خۆیدا که‌ چه‌ند زانایه‌کی 
ناوداری ئه‌ڵمانین ده‌بنه‌ میوانی‌  هایدێگه‌ر له‌ کوخه‌ چکۆلانه‌که‌یدا،  له‌وێدا 
گفتوگۆی درێژ له‌سه‌ر په‌یوه‌ندییه‌کانی زانستی سروشت و فه‌لسه‌فه‌ ده‌کرێت،  
فریدریش  کارل  )واته‌  به‌م  دۆستانه‌  زۆر  هایدێگه‌ر  کردنیاندا  ماڵئاوایی  له‌ 
ڤۆن ڤایزێکه‌ر( ده‌ڵێت هه‌رکاتێک ئاره‌زووی کرد ده‌توانێت سه‌ردانی بکات،  
ئیدی له‌وێکاته‌وه‌ به‌شێوه‌یه‌کی ڕێکخراو پێی له‌ دیداری هایدێگه‌ر نا‌بڕێت.  
ده‌گێڕێته‌وه‌ ئیواره‌یه‌کی هاوین له‌به‌ر کوخه‌که‌ی هایدێگه‌ردا له‌ناو دارستانه‌که‌دا 
ڕۆنیشتبووین، خۆر له‌ ئاوابووندا بوو، مانگی زیوینیش به‌وبه‌ری ئاسمانه‌وه‌ 
ده‌بریساکه‌یه‌وه‌،  هایدێگه‌ر به‌ ڤایزێکه‌رده‌ڵێت : ))ئێوه‌ وه‌ک زانای سروشت 
نابێت بڵێن خۆر ئاوا ده‌بێت،  به‌ڵکو ده‌بێت بڵێن ئاسۆ خۆی هه‌ڵده‌بڕێت((.  
زانایه‌کی  و  له‌نێوانیاندا وه‌ک فه‌یله‌سوفێک  له‌وێدا گه‌نگه‌شه‌ و مشتومڕێک 
دروست  لا  ئه‌وه‌ی  باوه‌ڕی  ڤایزێکه‌ر   دوواتر  به‌ڵام  ده‌بێت،  به‌رپا  فیزیک 
ده‌بێت که‌ هایدێگه‌ر تێڕامانکه‌رێکی مه‌زنی بوون و جیهان و سروشته‌.  هه‌ر 
له‌و کتێبه‌یدا لێکۆڵینه‌وه‌یه‌کی پڕ بایه‌خ له‌ په‌یوه‌ندی هایدێگه‌ر به‌ زانستی 
سروشته‌وه‌ ده‌نووسێت، که‌ تا ئێستا سه‌رچاوه‌ی سه‌ره‌کی ئه‌م په‌یوه‌ندییانه‌یه‌ 
نووسینه‌دا  له‌و  بگات.  هایدێگه‌ر  له‌  بخوازێت  ئه‌وه‌ی  لێکۆڵیارێک،  هه‌ر  بۆ 
ده‌ڵێت، هایدێگه‌ر فه‌یله‌سوفی زانست نه‌بوو، وه‌ زانسته‌ سروشتییه‌کان نه‌ 

ده‌روازه‌ و نه‌ئامانجی بیرکردنه‌وه‌ی ئه‌و نه‌بووه‌.   
بایه‌خی  ئه‌و  به‌پێچه‌وانه‌وه‌  بووه‌،  زانست  دژی  ئه‌و  ئه‌وه‌ی  ناکاته‌  ئه‌مه‌ش 
زانستی بۆئه‌م سه‌رده‌مه‌ سه‌لماندووه‌،  هایدێگه‌رله‌جێیه‌کدا ده‌ڵێت :))زانست 
ئێمه‌  به‌رجه‌سته‌که‌ری  یه‌کلاکه‌ره‌وه‌ی  شێوازێکی  بگره‌  و  شێوازێکه‌  تاکه‌ 
هه‌موومانه‌((.  ئه‌مه‌ جگه‌ له‌وه‌ی که‌ هیچ فه‌یله‌سوفێک ناتوانێت دژی زانست 

ڕیچارد  ئه‌مه‌ریکی  ناوداری  هاوچه‌رخی  کولتورناسی  ئه‌وه‌تا  بوه‌ستێته‌وه،  
سینیت، که‌ ئه‌میش خوێندکاری هانا ئارێندت بووه‌ و کاریگه‌رییه‌کی گه‌وره‌ی 
هایدێگه‌ری له‌سه‌ره‌،  ده‌ڵێت : ته‌نانه‌ت خودی هایدێگه‌ریش دوواجار کاره‌با 
و ئاوی بۆری ڕاده‌کێشێته‌ ناو ئه‌و کوخه‌ی نێو دارستانی ڕه‌شه‌وه‌ که‌ به‌دوور 

له‌ شارستانییه‌ت هه‌ڵیبژاردبوو. . 

به‌ڵام سه‌ده‌ی بیست که‌ به‌سه‌ده‌ی زانستی سروشت و فیزیک ناوزه‌د ده‌کرا، 
هایدێگه‌ر ده‌یویست ڕۆڵی زانست له‌و سه‌رده‌مه‌دا دیاری بکات، به‌تایبه‌ت له‌ 
ژیانی دره‌نگوه‌ختیدا تێڕامانی قووڵی له‌سه‌ر ته‌کنیک ده‌کرد و ده‌یبه‌سته‌وه‌ 
به‌هه‌ڵه‌  زانستی سروشت  بڵێت  ده‌یه‌وێت  ئه‌و    . به‌ پرسی چاره‌نووسه‌وه‌ 
زانست  و  فه‌لسه‌فه‌  په‌یوه‌ندی  ده‌خوازێت  هایدێگه‌ر  لێره‌وه‌یه‌  تێگه‌یه‌نراوه‌. 
سه‌رله‌نوێ پێناس بکاته‌وه‌.  کاتێک هایدێگه‌ر ده‌ڵێت ))زانست بیر ناکاته‌وه(‌( 
مه‌به‌ستی ته‌نیا له‌وه‌ نییه‌ که‌ له‌نێوان ئه‌م دووانه‌دا که‌لێنێک، خه‌ره‌ندێک هه‌یه‌ 
و به‌س به‌ڵکو ده‌یه‌وێت بشڵێت ئه‌م دووانه‌ به‌یه‌ک ناگه‌ن. واته‌ بابڵێین زانست 
له‌ ناوه‌وه‌ی خۆیدا ستره‌کتورێکی ته‌واو جودای له‌فه‌لسه‌فه‌ هه‌یه‌ که‌ ئاگایی 
به‌ بیرکردنه‌وه‌ له‌ بوون نادات وه‌ک ئه‌وه‌ی فه‌لسه‌فه‌ ده‌یکات.  واته‌ به‌لای 
هایدێگه‌ره‌وه‌‌ زانست ته‌نیا شته‌کان  و بوونه‌وه‌ره‌کان شیده‌کاته‌وه‌، له‌کاتێکدا 
فه‌لسه‌فه‌ بیر له‌ بوون ده‌کاته‌وه‌. لێره‌وه‌ هایدێگه‌ر تێڕامانی له‌وه‌ کردووه‌ که‌وا 
له‌ناو میتافیزیکدا بیر له‌ چیه‌تی بوونه‌وه‌ر وله‌ چیه‌تی ڕاستی ده‌کرێته‌وه‌.  ئه‌و 
سه‌رده‌مه‌شی هایدێگه‌ر له‌باره‌یه‌وه‌ ده‌دوێت بریتییه‌ له‌ چاخی نوێ، واته‌ ئه‌و 
له‌دیدی میتافیزیکه‌وه‌ ده‌ڕوانێته‌ سه‌رده‌می نوێ،  بۆ بڕیاردان له‌سه‌ر چیه‌تی 
ڕاستی.  لێره‌شدا هایدێگه‌ر پێنج ده‌رکه‌وته‌ی گه‌وهه‌رییانه‌ی سه‌رده‌می نوێمان 
بۆ ده‌هێنێته‌وه‌ : زانست،  ته‌کنیکی میکانیک،  ئیستاتیک، وه‌ کولتور و 
له‌یه‌زدانخستن.  هه‌ڵبه‌ت لێره‌دا ناتوانین شوێن ڕاڤه‌کردنی ئه‌م ده‌رکه‌وتانه‌ 
سه‌ره‌کییه‌کانی  ده‌زوول��ه‌  ده‌شێت  ئاماژه‌پێدانیان  به‌  ته‌نیا  بۆیه‌  بکه‌وین، 
بێت،   گونجاو  وه‌ڵامه‌که‌مان  بۆ  ئه‌وه‌ی  بایی  زانست،   له‌  ئه‌و  تێگه‌یشتنی 
بدۆزینه‌وه‌.  هایدێگه‌ر له‌ دیدارێکیدا ئه‌م ڕسته‌ سه‌مه‌ره‌یه‌ ده‌درکێنێت به‌ڵام 
ده‌ڵێت  دا  ده‌گه‌یه‌نێت؟((  چی  مانای  ))بیرکردنه‌وه‌  له‌  تریشدا،   له‌جێی 

336



337

:) هه‌موو زانسته‌کان له‌ناو فه‌لسه‌فه‌دا داده‌مه‌زرێن، نه‌ک به‌ پێچه‌وانه‌وه‌(.  
ڕێی  ))له‌سه‌ر  نێوی  به‌  کراوه‌  له‌گه‌ڵیدا  ڤیدیۆییه‌ی  فیلمه‌  له‌و  هه‌روه‌ها 
بیرکردنه‌وه‌دا(( که‌ له‌ یوتوبدا ده‌توانرێت ببینرێت،  ئه‌م ڕسته‌یه‌ جارێکی تر 
باس ده‌کاته‌وه‌و ده‌ڵێت : ))زانست خۆی له‌ناو پانتایی فه‌لسه‌فه‌دا نابزوێنێت، 
که‌چی به‌ بێ ئه‌وه‌ی به‌خۆی بزانێت به‌م پانتاییه‌ ئاراسته‌ ده‌کرێت((.  لێره‌دا 
نموونه‌ی فیزیک ده‌هێنێته‌وه‌ که‌ ئه‌گه‌رچی ئه‌م زانسته‌ له‌ناو شوێن و کات دا 
خۆی ده‌جووڵێنێته‌وه‌، که‌چی ناتوانێت له‌و دووچه‌مکه‌ وه‌ک خودی خۆیان تێ 
بگات، به‌ڵکو ته‌نیا به‌ بیرکردنه‌وه‌ ده‌توانین له‌م دوو چه‌مکه‌ بگه‌ین و هیچ 
میتۆدێکی فیزیکی ده‌ره‌قه‌تیان نایه‌ت.  ئه‌م نموونه‌یه‌ش بۆ هه‌موو زانسته‌کانی 
تر ده‌گونجێت.  لێره‌وه‌یه‌)هه‌موو بیرکردنه‌وه‌یه‌کی زانستی له‌ بیرکردنه‌وه‌ی 
فه‌لسه‌فییه‌وه‌ داتاشراوه‌(.  دیاره‌ له‌به‌رئه‌وه‌ی زانست بوارێکه‌ له‌خۆی تێپه‌ڕیوه‌ 
و چیتر بووه‌ته‌ توێژینه‌وه‌ و لێکۆڵینه‌وه‌ ئیدی توانیویه‌تی هه‌قیقه‌ت بکاته‌ 
شتێکی دڵنیا و یه‌قین، به‌ڵام فه‌لسه‌فه‌ پتر تێڕامانکردن و پرسیارکردنه‌ له‌ 
بوون، بۆیه‌ هه‌ر له‌و کایه‌دا ده‌ژی، به‌ڵام بۆ هه‌ر سه‌رده‌مه‌ و پرسیاری خۆی 
هه‌یه‌.  هایدێگه‌ر له‌ وتارێکی تریدا به‌ناوی ))پرسیار له‌ ته‌کنیک(( ئه‌وه‌مان 
بۆ ده‌سه‌لمێنێت که‌ ته‌کنیک خۆی له‌ خۆیدا زانستێکی سروشتی سه‌ربه‌خۆیه‌ 
و شێوازێکی تایبه‌تی ڕاستی و ئاشکرایی پیشان ده‌دات، له‌وێدا ده‌نووسێت : 

)ته‌کنیک له‌و کایه‌یه‌دا هه‌یه‌ که‌ ئاشکرایی وڕاستی له‌ئارادان(. 
دیاره‌ پێشکه‌وتنی زانست له‌ قاوغی ته‌کنیک و ته‌کنه‌لۆژیادا شێوه‌گیر بووه‌، 
ئه‌م قاوغه‌ش که‌ هایدێگه‌ر پێی ده‌ڵێت Ge-stell واته‌ په‌یکه‌ره‌ یاخود قاوغ،  
که‌ له‌ڕێی گواستنه‌وه‌ی وزه‌ی سروشته‌وه‌ بووه‌ته‌ به‌گژداچوونه‌وه‌یه‌ک که‌ دواجار 
))له‌یادکردنی بوون(( ی لێکه‌وتۆته‌وه‌.  واته‌ هه‌موو ئه‌وه‌ی هایدێگه‌ر بیری 
میتافیزیکی ئه‌وروپی  پێ  دیاری ده‌کات به‌))بوون له‌یادکردن(( له‌ناو ئه‌م 
قاوغه‌دا چڕ ده‌بێته‌وه‌.   له‌مه‌شدا هه‌موو لایه‌ک له‌گه‌ڵ هایدێگه‌ردا کۆکن، 
ته‌کنیکی  په‌یکه‌ره‌ی  له‌ناو  هایدێگه‌ره‌وه‌  به‌لای  ڤایزێکه‌ریشه‌وه‌.   به‌ خودی 
وه‌ک  ته‌کنیک  ده‌کات  وا  که‌  هه‌یه‌،  هه‌ڵخه‌ڵه‌تێنه‌ر  ده‌رکه‌وته‌یه‌کی  مۆدێرندا 
زانستی سروشت ده‌ربکه‌وێت. ئا لێره‌دا مه‌ترسیی سه‌ر هه‌ڵده‌دات، به‌ڵام وه‌ک 
هێلده‌رلین ده‌ڵێت )له‌کوێدا مه‌ترسی هه‌بێت، له‌وێدا ڕزگارکه‌ر په‌یدا ده‌بێت. (. 



338

به‌سه‌ر  بسه‌پێنێت  خۆی  ده‌سه‌ڵاتی  ناتوانێت  زانست  کاتێک  هیچ  دی��اره‌ 
فه‌لسه‌فه‌دا و فه‌لسه‌فه‌ وه‌لا بخات، چونکه‌ ئه‌وه‌ی فه‌لسه‌فه‌ پێناس ده‌کات 
و دیاری ده‌کات،  ته‌نیا خودی فه‌لسه‌فه‌ و خودی بیرکردنه‌وه‌یه‌، وه‌ بگره‌ 
چییه‌.   زانست  ده‌گات  تێ  مرۆڤ  فه‌لسه‌فییه‌وه‌  بیرکردنه‌وه‌ی  له‌ڕێی  ته‌نیا 
 Die  .ئه‌و به‌مجۆره‌ پێناسی زانست ده‌کات ))زانست تیۆری کارکرده‌کانه‌
  .))Wissenschaft ist die Theorie der Wirklichen
و  ده‌که‌وێت  شوێنی  زمانه‌وانی  هایدێگه‌ر   Wirklich کارکرده‌  وشه‌ی 
 Tun وه‌ کردن Wirken ده‌یگه‌ڕێنێته‌وه‌ بۆ وشه‌ی کارتێکردن و کاریگه‌ری
که‌ به‌ کوردی ))کارکرده‌یی(( به‌ گونجاو ده‌زانم، ئه‌گه‌رچی له‌ به‌کارهێنانی 
ڕۆژانه‌دا ئه‌م وشه‌یه‌   مانای واقیعی و ڕاستی  ده‌گه‌یه‌نێت،  به‌ڵام هایدێگه‌ر 
وشه‌که‌ ده‌خاته‌ ڕه‌وتی گه‌شه‌کردن و کارکردنی هه‌ر شتێکه‌وه‌.  به‌م پێیه‌ 
زانست تیۆری کارکرده‌یی شته‌کان و گه‌شه‌کردنی بوونه‌وه‌ر وزینده‌وه‌ره‌کانه‌‌.  
لێره‌وه‌ ده‌بینین به‌لای زانسته‌وه‌ هه‌ندێک بابه‌ت هه‌ن قسه‌کردن له‌باره‌یانه‌وه‌ 
پووچایه‌تییه‌، له‌کاتێکدا بۆ فه‌لسه‌فه‌ بابه‌تی جه‌وهه‌رین، وه‌ک بوون، نه‌بوون، 
شت وه‌ هیچ وه‌ گه‌لێکی تریش. به‌مپێیه‌ کاتێک هایدێگه‌ر ده‌ڵێت زانست 
بیرناکاته‌وه‌ ده‌یه‌وێت له‌ بنه‌ڕه‌ته‌وه‌ زانست و فه‌لسه‌فه‌ له‌یه‌ک جیا بکاته‌وه‌، 
چونکه‌ زانست به‌شێوازی فه‌لسه‌فه‌ بیرناکاته‌وه‌ و فه‌لسه‌فه‌ش له‌ خودی خۆیدا 
بریتی نییه‌ له‌ زانستێک به‌ڵکو ئه‌و پرسیار و بیرکردنه‌وه‌ له‌ بوون ده‌کات. 

ڕوویه‌کی هه‌نووکه‌ییانه‌ی  په‌یوه‌ندیی زانست به‌ فه‌لسه‌فه‌وه‌‌ له‌و مشتومڕه‌ 
فه‌لسه‌فییه‌ زانستییه‌دا گه‌یشته‌ ترۆپک کاتێک فه‌یله‌سوف پیته‌ر سلۆته‌ردایک 
به‌ناوی  کێشه‌ی  پڕ  وتارێکی  ڕاب��وردوودا  سه‌ده‌ی  نه‌وه‌ده‌کانی  کۆتایی  له 
))چه‌ند ڕێسایه‌ک بۆ باغی مرۆڤ(( بڵاوکرده‌وه‌، که‌ خۆی هه‌ڵقورتاند بوو له‌ 
په‌یوه‌ندییه‌کانی زانست و فه‌لسه‌فه‌وه‌، له‌ بواری زانستی جینه‌کاندا، یاخود 
مرۆڤ  جینه‌کانی  چاککردنی  زانستی  وه‌ک   Gentechnik بۆماوه‌زانی 
وه‌ بواری هیومانیزم وه‌ک قوتابخانه‌ی په‌روه‌رده‌کردنی مرۆڤ.  وتاره‌که‌ له‌ 
بنه‌ڕه‌تدا وه‌ڵامێک بوو بۆ نووسینه‌که‌ی هایدێگه‌ر به‌ناوی ))نامه‌یه‌ک له‌سه‌ر 

هیومانیزم(( . 

به‌وه‌دا هه‌ر فه‌یله‌سوفێک پێناسی تایبه‌تی هه‌یه‌ بۆ فه‌لسه‌فه‌، وه‌ یه‌ک پێناسی 
هێنده‌ش  هه‌یه‌  فه‌یله‌سوف  چه‌ند  پێموایه‌  من  به‌ڵکو  نییه‌،  بوونی  تاقانه‌ 
فه‌لسه‌فه‌ هه‌یه‌،  به‌ڵام به گشتی ده‌کرێت بگه‌ینه‌ ئه‌و بڕوایه‌ی که‌ فه‌لسه‌فه‌ ‌ هه‌ر 
له‌ڕۆژگاری گریکه‌وه‌و هه‌ر له‌ ئه‌کادیمیاکه‌ی پلاتۆنه‌وه‌ تاوه‌کو ڕۆژگاری ئه‌مڕۆ، ‌ 
به‌ هونه‌ری په‌روه‌رده‌کردن و فێرکردنی ڕۆحییانه‌وڕه‌وشتیانه‌ی مرۆڤ پێناس 
بکه‌ین،   فه‌لسه‌فه‌ بریتییه‌ له‌ مه‌شقی گۆڕینی جیهانێکی خراپ،  فه‌لسه‌فه‌ 
هونه‌ری په‌روه‌رده‌کردنی مرۆڤه‌ .  هه‌موو فه‌یله‌سوفه‌ مه‌زنه‌کان له‌ پلاتۆنه‌وه‌ به‌ 
تێپه‌ڕینی به‌ دیکارت و  سپینۆزا وکانت و هیگڵ و مارکس  و تا ده‌گاته‌ نیتچه‌ 
هه‌ر یه‌که‌ به‌ گۆشه‌نیگای جیا و به‌ ڕێچکه‌ی جیاواز بیریان له‌ ژیانێکی باشتر 
پیته‌رسلۆته‌ردایک،   هاوچه‌رخه‌مان،  فه‌یله‌سوفه‌  ئه‌م   . مرۆڤ  بۆ  کردۆته‌وه‌ 
وروژاندووه‌و  فه‌لسه‌فه‌ی  بواره‌کانی  نییه‌ چونکه‌ هه‌موو  ئاسان  پۆلێنکردنی 
کاتێک ئه‌م ده‌خوێنیته‌وه‌، هه‌ست ده‌که‌یت پلاتۆن، ئاوگه‌ستین، کانت، هیگل، 
مارکس،  شۆپنهاوه‌رنیتچه‌، هایدێگه‌ر، به‌نیامین، دۆلۆز، فۆکۆ، لومان، لاکان 
هه‌موو ئه‌مانه‌ ده‌خوێنیته‌وه‌، به‌کورتی بابڵێین،  فه‌یله‌سوفێکی شۆپنهاوه‌ری، 
و  ڕۆحی  مه‌شقێکی  فه‌لسه‌فه‌  به‌لایه‌وه‌  فۆکۆییه‌ ‌  و  هایدێگه‌ری  نیتچه‌یی، 
ئیتیکییه‌، وه‌ فه‌لسه‌فه‌ له‌ هیچ سه‌رده‌مێکدا ئه‌رکه‌که‌ی ته‌واو نابێت،  به‌ڵکو 

هه‌ر نه‌وه‌یه‌ک ئه‌رکێکی فه‌لسه‌فی خۆی له‌سه‌ره‌ .  

ئه‌و له‌جێیه‌کدا ده‌ڵێت سه‌ده‌یه‌که‌ فه‌لسه‌فه‌ له‌ گیانه‌ڵا‌دایه‌ و هه‌ر نامرێت، 
له‌به‌رئه‌وه‌ی هێشتا ئه‌رکه‌که‌ی ته‌واو نه‌کردووه‌.  به‌م پێیه‌ ده‌خوازێت ئه‌رکی 
بکات.  کاراتر  ژیاندا  کایه‌کانی  له‌ناو  و  نوێدا  سه‌رده‌می  له‌گه‌ڵ  فه‌لسه‌فه‌ 
زانستی جینه‌کان، که‌ له‌ کۆتاییه‌کانی سه‌ده‌ی بیستدا پتر خۆی زه‌قکرده‌وه‌ 
و ده‌ستکاری گه‌لێک له‌ ستره‌کتوری زانست و له‌ پێکهاته‌ی هه‌ر زینده‌وه‌رێکدا 
ده‌کات، ئه‌و هه‌وڵیدا ئه‌م زانسته‌ له‌گه‌ڵ فه‌لسه‌فه‌دا موتوربه‌ بکات، که‌له‌ڕێوه‌ی 
مرۆڤێک په‌روه‌رده‌ بکرێت جیاواز له‌و مرۆڤه‌ی که‌ تائێستا قوتابخانه‌ی هیومانیزم 
بۆی به‌رهه‌م هێناوین.  سلۆته‌ردایک له‌ گوتاره‌ پڕکێشه‌که‌یدا ))چه‌ند ڕیسایه‌ک 
بۆ باغی مرۆڤ(( که‌ درێژترین گه‌نگه‌شه‌ی فه‌لسه‌فی و پۆلیتیکی له‌ نێوه‌ندی 
کایه‌ فیکرییه‌کانی ئه‌ڵمانیادا وروژاند،  پێمان ده‌ڵێت مرۆڤ هه‌ر له‌ ))ناوه‌وه‌(( 

ده‌ستکاری ناکرێت، به‌ڵکو له‌ ))ده‌ره‌وه‌((ش��دا ده‌ستکاری ده‌کرێت.   ئه‌مڕۆ 
ده‌بینین مرۆڤ چۆن نه‌شته‌رگه‌ری ڕوخساری و هه‌ر ئۆرگانێکی ده‌ره‌وه‌ و ناوه‌وه‌ی 
له‌شی ده‌کات.  له‌ڕاستیدا ئه‌م تێمایه‌ گه‌لێک چڕ و ئاڵۆزه و له‌و ده‌مه‌وه‌ تاوه‌کو 
ئه‌مڕۆ سه‌ده‌ها وتاری له‌سه‌ر نووسراوه‌، بۆیه‌‌ لێره‌دا ناتوانم زیاتر وه‌دووی بکه‌وم، 
به‌ڵام بۆ زانیاری زیاتر ده‌کرێت بگه‌ڕێنه‌وه‌ بۆ ئه‌و نووسینه‌م  که‌ له‌ گۆڤاری 
))سێڤ   ژماره‌ 3 ساڵی 2005 ((دا له‌ سلێمانی بڵاوکراوه‌ته‌وه‌ له‌ژێرناونیشانی 

))هیومانیزم و پۆست هیومانیزم. . له‌ هایدێگه‌روه‌ بۆ سلۆته‌ردایک((. 

و  سه‌ندووه‌  گه‌شه‌ی  وه‌  له‌دایکبوو،  خۆرئاوا  شارستانی  ناو  له‌  که‌  زانست 
به‌رده‌وامیشه‌ له‌گه‌شه‌سه‌ندن، زانست ئه‌گه‌رچی ئه‌دگاری سه‌ره‌کی ئه‌م کولتوره‌ 
له‌  چونکه‌  لاوه‌،  بخاته‌  فه‌لسه‌فه‌  نه‌یتوانیوه‌،  هێشتا  که‌چی  ده‌دات،  پیشان 
بنه‌ڕه‌تدا زانست له‌ دژی فه‌لسه‌فه‌ دروست نه‌بووه‌، هه‌روه‌ک چۆن فه‌لسه‌فه‌ش 
که‌  شارستانییه‌ته‌  که‌رته‌ی  ئه‌و  فه‌لسه‌فه‌  به‌ڵکو  ناکات،  کار  زانست  دژی  له‌ 
ده‌بێت هه‌میشه‌ له‌وێدا چالاک بێت، ئه‌و توخمه‌ سه‌ره‌کییه‌ی ژیاری مرۆڤه‌ که به‌ 
بێ ئه‌و بیرکردنه‌وه‌ له‌ مرۆڤ، له‌ سروشت له‌ جیهان شتێکی نالۆگیکییه‌.  له‌ 
جیهانی ئه‌مڕدا گه‌لێک کۆمه‌ڵگای تر هه‌ن که‌ له‌ڕووی زانستی و ته‌کنه‌لۆژییه‌وه‌ 
پێشکه‌وتوون و هه‌ڵکشاون، وه‌ک وڵاتانی ئاسیای دوور، کۆریا و ئه‌نده‌نوسیا 
و هیندستان، ته‌نانه‌ت وڵاته‌کانی وه‌کو ئێران و پاکستان، که‌ چ کاریگه‌رییه‌کی 
ڕۆحییان به‌سه‌ر مرۆڤایه‌تییه‌وه‌ نییه‌، که‌چی ده‌توانن  بۆمبای ئه‌تۆمی به‌رهه‌م 
ئارادا  له‌  فه‌رهه‌نگانه‌دا  له‌و  فه‌لسه‌فی  بیرکردنه‌وه‌ی  له‌به‌رئه‌وه‌ی  به‌ڵام  بهێنن‌، 
نییه‌، ئه‌وا هه‌رگیز نابنه‌ جێی سه‌رنجی کولتورییانه‌ و ڕۆحییانه‌ی مرۆڤایه‌تی، 
وه‌ک ئه‌وه‌ی که‌ ئه‌وروپا و ئه‌مریکا شانازی پێوه‌ ده‌که‌ن. واته‌ ئێمه‌ ئه‌گه‌رچی 
خۆرئاوا له‌ڕێی کۆلۆنیالیزم و دوواتر پیشه‌سازی و ته‌کنه‌لۆژیاوه‌ ده‌ناسین، به‌ڵام 
له‌هه‌مانکاتدا ڕۆحی خۆرئاواش له‌ڕێی پرینسیپه‌کانی  ڕۆشنگه‌ری ومافی مرۆڤ 
و مافی ژن و مناڵ و ئازادی و دیموکراتی و دواتریش بیرکردنه‌وه‌ی فه‌لسه‌فی و 
ته‌وژمه‌ هونه‌ری و ئه‌ده‌بییه‌کانه‌‌وه‌ ده‌ناسین.  هیچ کاتێک خۆرئاوا ده‌ستبه‌رداری 
بیرکردنه‌وه‌ی فه‌لسه‌فی نه‌بووه‌، بۆیه‌ هه‌میشه‌ عه‌قلی فه‌لسه‌فی خۆی به‌رهه‌م 

هێناوه‌. 

دنیایه‌  ئه‌م  بڵێین  ئه‌گه‌ر  کوردیشه‌وه‌ خۆچه‌واشه‌کردنه‌  دنیای  به‌  سه‌باره‌ت 
بیرکردنه‌وه‌ی فه‌لسه‌فی هه‌بووه‌ و ئێستا به‌ هۆی ئه‌وه‌ی زانست هه‌یه‌ ئه‌م 
بیرکردنه‌وه‌یه‌ ئاوابووه‌.  من پێموایه‌ له‌ دنیای ئێمه‌دا نه‌بیرکردنه‌وه‌ی فه‌لسه‌فی 
هه‌بووه‌ و نه‌ هی زانستیش، لێره‌وه‌یه‌  ))هۆشیاری ((وه‌ک فۆرمێکی گه‌وره‌ی 
عه‌قلی لامان  به‌رهه‌م نه‌هاتووه‌ به‌ڵکو پتر ))هه‌ستیاری(( وه‌ک توخمێکی 
ئێمه‌  هۆیه‌یه‌  ئه‌م  له‌به‌ر  بووه‌.   کارادا  له‌  و  له‌ئارادا  غه‌ریزه‌یی  بنه‌ڕه‌تی 
فه‌یله‌سوف و بیریارمان نییه‌ به‌ڵکو شاعیرمان هه‌یه‌.  واته‌‌  له‌ دنیای ئێمه‌دا 
له‌ڕێی  ته‌نیا  ئێمه‌  نییه‌  بێهۆ  بووه‌،  دروست  هه‌ستیاری  هۆشیاری،  له‌بری 
له‌کاتێکدا  بگه‌ین.  تێ  جیهان  مه‌ته‌ڵه‌کانی  له‌  شتێک  توانیومانه‌  شیعره‌وه‌ 
خۆرئاوا توانیویه‌تی هه‌م هه‌ستیاری و هه‌م هۆشیاری به‌رهه‌م بهێنێت.  هه‌م 

به‌ هه‌ست و هه‌م به‌ هۆش مه‌ته‌ڵه‌کانی ژیان و گه‌ردوون بناسێت. 
له‌ ڕۆژگاری جیهانگه‌ری ئه‌مڕۆشدا که‌ به‌شێوه‌یه‌کی خێرا و به‌ربڵاو ته‌کنه‌لۆژیا 
ڕژایه‌ کوردستانه‌وه‌، بۆ  ئێمه‌ی کورد که‌ هێشتا نازانین لێکۆڵینه‌وه‌ی زانست 
کوێوه‌  له‌  ته‌کنه‌لۆژییه‌  ئامرازه‌  ئه‌و  نازانین  چییه‌،  ته‌کنه‌لۆژیا  چیه‌تی  و 
داهێنراوه‌ و چ عه‌قلێک ئه‌فراندوویه‌تی. به‌ڵکو تاوه‌کو ئێستاش ئێمه‌ ته‌نیا 
به‌کاربه‌ری کاڵاو که‌لوپه‌ل و ئامرازه‌کانی ته‌کنه‌لۆژیاین. ته‌له‌فۆن، ته‌له‌فیزیۆن، 
سه ته‌لایت و کۆمپیوته‌ر و هه‌موو میدیۆم و ئامرازه‌کانی تریش بۆمان ته‌نیا 
ئامرازی به‌کارهێنانن، واته‌ با بڵێین، بۆ ده‌ستی مرۆڤی کورد جیاوازی نێوان 
چه‌کوشێک و ته‌له‌فۆنێکی مۆبایل نییه‌، له‌به‌رئه‌وه‌ی ئه‌م ده‌سته‌ ده‌ستێکی 
به‌کاربه‌ره‌ نه‌ک  دروستکه‌ر وکارکه‌ر.  که‌ ده‌ستێکیش کارکه‌ر نه‌بوو ئه‌وا 
مێشکێکی بیرکه‌ره‌وه‌ی نابێت.  کانت له‌ جێیه‌کدا ده‌ڵێت : ده‌ست په‌نجه‌ره‌ی 
ڕۆحه‌.  که‌ ده‌ستی ئێمه‌ هێنده‌ ناکارا بێت دیاره‌ له‌به‌رئه‌وه‌یه‌ چونکه‌ ڕۆحمان 
سست و ناکارایه‌.  له‌به‌رئه‌وه‌ له‌ هیچ کاتێکدا پرسیارکردن له‌ په‌یوه‌ندییه‌کانی 
فه‌لسه‌فه‌ و زانست  لای ئێمه‌ هیچ ڕووبه‌رێک داگیرناکات، به‌ڵام به‌ مه‌به‌ستی 
پرسیاره‌که‌تان  خستنه‌ڕووی  زانستی  و  فه‌لسه‌فی  ئاگایی   له‌  به‌شداربوون 

له‌جێی خۆیدایه‌تی
 له‌ دنیای ئێمه‌دا مرۆڤ له‌وه‌ نه‌گه‌یشتووه‌ که‌ زانست توانیویه‌تی خۆی له‌ 
نه‌گه‌یشتووه‌  له‌وه‌ش  چۆن  هه‌روه‌ک  بخاته‌وه‌،   نزیک  جیهان  مه‌ته‌ڵه‌کانی 

که‌ چۆن فه‌لسه‌فه‌ شارستانیه‌ت دروست ده‌کات.   واته‌ ئێمه‌ هێشتا له‌وه‌ 
نه‌گه‌یشتووین که‌ کاری ده‌ست چه‌ندێک په‌یوه‌ندی به‌ هێزی بیرکردنه‌وه‌وه‌ 
هه‌یه‌.  هه‌ر کاتێک هۆشیاری کوردی توانی په‌ی به‌م دوو به‌ڵگه‌نه‌ویسته‌یه‌ 
به‌رێت ئیدی سه‌ره‌تاکانی چرۆکردنی گوڵی بیرکردنه‌وه‌ی فه‌لسه‌فی و زانستی 

ده‌کرێنه‌وه‌. 

*  په‌یوه‌ندی  نێوان ئاین‌ و فه‌لسه‌فه‌ چییه‌؟ پێتوایه‌ ئاماده‌بوونی ئاین به‌و 
بیركردنه‌وه‌ی  بۆ كوشتنی  نه‌بووه‌  له‌كوردستان هۆكارێك  زه‌قیه‌  فراوانی ‌و 
وه‌ك  )كه‌  كوردستان؟  له‌  فه‌لسه‌فی  بیری  له‌دایكنه‌بوونی  و  فه‌لسه‌فیانه‌‌ 
كه‌  ده‌ك��ه‌ن،   شافعی  مه‌زهه‌بی  په‌یڕه‌وكردنی  كوردان  زۆرینه‌ی  ده‌زانرێت 
مه‌زهه‌بێكه‌ تاڕاده‌یه‌كی زۆر توندڕه‌وه‌(.  به‌شێوه‌یه‌كی گشتی پێتوایه‌ ئاین 
ڕێگره‌ یان یاریده‌ده‌ره‌ بۆ گۆڕانكاری له‌ژیانی مرۆڤدا به‌ئاقارێكی پۆزه‌تیڤ‌و 

مرۆڤ دۆستیدا؟ 
به‌کر عه‌لی: کێشه‌کانی نێوان ئاین و فه‌لسه‌فه‌ له‌ کێشه‌کانی نێوان زانست 
و  خه‌ڵوه‌ته‌وه‌  به‌  په‌یوه‌سته‌  ئاین  له‌به‌رئه‌وه‌ی  ئاڵۆزکاویترن.  فه‌لسه‌فه‌  و 
فه‌لسه‌فه‌ش  بیرکردنه‌وه‌ و تێڕامانکردنه‌، به‌ڵام زانست توێژینه‌وه‌یه‌. به‌م پێیه‌ 
ده‌بێت له‌سه‌ره‌تاوه‌ جه‌غد له‌وه‌ بکه‌ینه‌وه‌ که‌وا ئاین له‌ هه‌ر کولتورێکدا بێت  
ژیانی ڕۆحی مرۆڤی ئه‌و کولتوره‌ پێک ده‌هێنێت، چونکه‌ ئاین سه‌رچاوه‌ی 
فه‌رهه‌نگ و په‌روه‌رده‌یه‌، ئاین سه‌رچاوه‌ی خوداناسییه‌، ئاین هه‌ڵگری ئاکاره‌ 
سه‌رانسه‌ری و هه‌میشه‌گییه‌کانه‌، ئاین خولقێنه‌ری کایه‌ ناوه‌کییه‌کانی مرۆڤه‌ که‌ 
له‌ سۆفیزمدا به‌رجه‌سته‌ ده‌بێت. لێره‌وه‌ ئایین چالاکییه‌کی ڕۆحییه‌ بۆ ناسینی 
که‌نیسه)مه‌سیحیه‌ت(‌و  و  جووله‌که‌(‌  زیناگۆگه)  ده‌زگاکانی  له‌ڕێی  و  خودا 
مزگه‌وته‌وه‌ )ئیسلام(مرۆڤێکی به‌رهه‌مهێناوه‌ که‌ تاکه‌ هه‌قیقه‌تێک ببینێت، ئه‌و 
هه‌قیقه‌ته‌ی که‌ نابینرێت و به‌رجه‌سته‌ نابێت، به‌ڵکو له ڕۆحێکدا به‌رجه‌سته‌ 

ده‌بێت که‌ خودایه‌.  
دیاره‌ له‌ڕووی فه‌لسه‌فییه‌وه‌ ئه‌مه‌ دیدی ئیدیالیزمانه‌ی پلاتۆنه‌،  به‌ڵام دیسانه‌وه‌  
لای کولتوره‌ ئاینییه‌کان ئه‌و گرفته‌ دۆگماتیکییه‌ هه‌یه‌ که‌ پێی وانییه‌ ئاین 
ته‌نیا هه‌ڵگری که‌رتێکی ڕۆحی مرۆیی و به‌شێکی ئه‌و فه‌رهه‌نگه‌یه‌، به‌ڵکو 



343

ئه‌و پێیوایه‌ که‌ ته‌وای هه‌قیقه‌تی پێیه‌.  لێره‌وه‌ کاریگه‌ری فراوانی ئاین له‌ 
کوردستاندا ده‌ره‌نجامه‌که‌ی ئه‌وه‌یه‌ تاکه‌ فۆرمێکی به‌رهه‌مهێنانی کولتوری و 
تاکه‌ هه‌ڵگرێکی ژیانی کۆمه‌ڵایه‌تی و به‌ها ڕه‌وشتییه‌ مرۆییه‌کانی به‌رهه‌مهێناوه‌.  
ڕاسته‌ ئاین له‌ کوردستاندا و له‌ هه‌موو فه‌رهه‌نگێکدا،  سیسته‌مێکی تۆکمه‌ی 
و  ورد  بواره‌  تێکڕای  ناو  خستووه‌ته‌  ده‌ستی  که‌  داڕشتووه  کۆمه‌ڵایه‌تی 
کۆمه‌ککردنی  و  لێقه‌وماوان  به‌سه‌رکردنه‌وه‌ی   وه‌ک  ژیانه‌وه‌‌،  گه‌وره‌کانی 
هه‌ژاران))زه‌کات و باج(( و دڵدانه‌وه‌ی کۆسپکه‌وتووان))له‌پرسه‌کاندا(( و 
په‌یوه‌ندی ڕۆحی دروستکردنی مرۆڤه‌کان له‌گه‌ڵ یه‌کتردا و له‌گه‌ڵ خودادا، 
به‌ڵام جگه‌ له‌ گه‌شه‌پێدانی ئه‌و دیوه‌ ڕۆحییه‌ به‌شدارییه‌کی تری ئه‌و بواره 
فه‌راهه‌ممان  هاوچه‌رخدا  جیهانی  له‌  ئێمه‌  ئه‌مڕۆ  که‌  نه‌کردووه‌  ژیارییه‌ی 
کردووه‌.  واته‌ بابڵێین ته‌کنیک،  به‌ مانافراوانه‌که‌شی بابڵێین پیشه‌سازی 
وته‌کنه‌لۆژیا.  ئه‌مه‌ش مانای ئه‌وه‌ نییه‌ که‌ ئایین ڕێگر بێت له‌ به‌رده‌م ژیانێکی  
ئه‌تمۆسفێرێکی  توانیویه‌تی  ته‌نیا  ئاین  به‌ڵکو  له‌وجۆره‌دا،  گه‌شه‌کردنێکی 
کۆمه‌ڵایه‌تی بسازێنێت و له‌سه‌رئاسته‌ ڕۆحییه‌که‌شه‌وه‌ مرۆڤ گرێ بداته‌وه‌ 
به‌ دنیای ئه‌ودیو. به‌ڵام کێشه‌که‌ له‌ بنه‌ڕه‌تدا لێره‌وه‌ سه‌رهه‌ڵده‌دات، کاتێک 
ئایینه‌ جیهادییه‌کان، شه‌ڕی موقه‌ده‌س و شه‌ڕی جیهادیان به‌رپاکرد ئیتر ئاین 
خۆی تێکه‌ڵی ده‌‌سه‌ڵاتی دنیایی کردو جیهاد بۆ دامه‌زراندنی مه‌مله‌که‌تی خودا 
له‌سه‌رزه‌ویدا ده‌کات.  دیاره‌ ئه‌و جیهادکردنه‌ش هێنده‌ ڕادیکال بووه‌، زۆرجار 
نه‌ک هه‌ر مرۆڤ و فه‌رهه‌نگه‌کانی تریان له‌ناوبردووه‌، به‌ڵکو خودی شوێنه‌واره‌ 
ژیارییه‌کانیشیان هه‌پروون هه‌پروون کردووه‌، وه‌ک ته‌قاندنه‌وه‌ی په‌یکه‌ره‌که‌ی 
بودا له‌ ئه‌فگانستان له‌سه‌رده‌ستی تاڵیبان و د واتر ته‌قاندنه‌وه‌ی مه‌رقه‌دی 

شێخه‌کانی ته‌وێڵه‌ له‌سه‌رده‌ستی ئه‌نسارولئیسلام و جوندلئیسلام. 
به‌ڵام ئه‌وه‌ی ئاین له‌ کوردستاندا ڕۆڵی هه‌بوو بێت، گومانی تێدا نییه‌ که‌ 
و  کۆمه‌ڵایه‌تی  و  زانین  و  و سیاسه‌ت  په‌روه‌رده‌  بواره‌کانی  له‌  توانیویه‌تی 
ئاکاردا ڕۆڵی هه‌میشه‌یی هه‌بێت.  له‌ مزگه‌وته‌کانه‌وه‌ خوێنه‌وار و سه‌رکرده‌ و 
سیاسییه‌کانمان هاتوونه‌ته‌ ده‌رێ. مزگه‌وت خوێندنگای پێگه‌یاندنی فێرخوازان 
بووه‌.  ئه‌م حاڵه‌ته‌ له‌ خۆرئاوا کڵێسه‌ گرتوویه‌تیه‌ خۆی.  ئه‌گه‌رچی ڕه‌خنه‌ی 
مۆدێرنه‌ی کوردی ئه‌و هۆشیارییه‌ ڕۆحییه‌ی  به‌ خورافه‌ ناوزه‌د کردووه‌ و 

ئاکاره‌شی به‌ ته‌قلیدی و به‌ سه‌له‌فیه‌ت پێناس کردووه‌، به‌ڵام به‌لای  ئه‌و 
منه‌وه‌ ئه‌زموونێکی ناوه‌کی داڕشتووه‌ که‌ له‌ڕووی کولتورییه‌وه‌ توانیویه‌تی 
))سوبیه‌کتی((ی کوردی پێکبهێنێت. ئه‌گه‌ر ئێمه‌ش له‌ڕووی کولتورییه‌وه‌ 
له‌  مێژوویی  کایه‌ی  وه‌کو  کایانه‌  ئه‌م  ده‌بێت  بناسین  خۆمان  بمانه‌وێت 
گه‌شه‌کردنی هۆشیاری مێژووی کۆمه‌ڵگاکه‌ماندا ببینین.  به‌داخه‌وه‌ ئه‌م ڕه‌وته‌ 
کز ده‌بینم له‌ ناو ئه‌ده‌بیات و فه‌رهه‌نگی کوردیدا، بۆیه‌ من وه‌ک له‌ جێی 

تریشدا گوتوومه‌، ئێمه‌ پێویستمان به‌ کولتورناسه‌. 

له‌کاتێکدا فه‌لسه‌فه‌ مه‌شقێکی ڕۆحی و عه‌قلییه‌ بۆ ناسینی گه‌ردوون وه‌کو 
گشتێک، بۆ ناسینی مرۆڤ وه‌کو تاکێک و بوونه‌وه‌رێک له‌به‌رئه‌وه‌  زانستێکی 
هه‌مه‌کی و زانستی مرۆناسی و بوونناسی لێ که‌وتۆته‌وه‌. ، کاتێک ئاین ده‌بێته‌ 
مرۆڤ  که‌  میدیۆمێک  ده‌بێته‌  ئیدی  ناوه‌وه‌مان،  کایه‌کانی  بۆ  په‌نجه‌ره‌یه‌ک 
لێیه‌وه‌ بتوانێت ته‌ماشای ناوه‌وه‌ی خۆی بکات، واته‌ له‌خودڕوانین مه‌شقێکی 
ڕۆحییه‌ که‌ له‌ڕێی ئایینه‌کانه‌وه‌ ئه‌نجام ده‌درێت. جیهانی ئێمه‌ که‌ ته‌وژمێکی 
پرۆسه‌ی  ئه‌و  له‌سه‌ر  ئاماژه‌یه‌که‌  به‌رهه‌مهێناوه‌،  سۆفیگه‌ری  وه‌کو  ڕۆحی 
له‌خودڕوانینه‌، هێنده‌ هه‌یه‌ له‌ کایه‌ی ئاییندا مرۆ له‌ کڵاوڕۆژنه‌یه‌که‌وه‌ ته‌ماشای 
ناوه‌وه‌ی خۆیه‌تی.   ده‌ره‌وه‌ و سه‌ره‌وه‌ی خۆی ده‌کات که‌ ئه‌و کڵاوڕۆژنه‌یه‌ 
له‌کاتێکدا له‌فه‌لسه‌فه‌دا ئه‌و مه‌شقه‌ ڕۆحی و عه‌قلییه‌ له‌ دۆخ و ئه‌تمۆسفێرێکی 
کراوه‌دا هه‌م ته‌ماشای خۆی ده‌کات هه‌م ته‌ماشای جیهانی ده‌ره‌وه‌ و جیهانی 
سه‌ره‌وه‌ش ده‌کات. دیاره‌ نابێت ئه‌مان له‌ بیر بچێت که‌ له‌م نێوه‌نده‌دا فه‌لسه‌فه‌ی 
تێکڕا  گه‌ر  به‌ڵام  بینیوه‌،  مه‌سه‌له‌کانی  دیوێکی  ته‌نیا  که‌  هه‌بووه‌  تاکبین 
ته‌ماشای مێژووی فه‌لسه‌فه‌ بکه‌ین هه‌ر له‌ به‌رسوکراتییه‌کانه‌وه‌ به‌ تێپه‌ڕینی 
به‌سه‌ر پلاتۆندا ودواتر تا ده‌گاته‌ فه‌لسه‌فه‌ی چاخی ناوه‌ڕاست و سه‌رده‌می 
نوێ و تا ده‌گاته‌ سه‌رده‌می هاوچه‌رخمان و مۆدێرنه‌ فه‌لسه‌فه‌ هیچ نه‌بووه‌ له‌ 
جه‌وهه‌ریدا، بێگومان به‌ هه‌موو ته‌وژمه‌کانییه‌وه‌، ئیدیالیزم و ماته‌ریالیزم و 
پۆزیتیڤیزم و وجودیه‌ت، وه‌ هه‌رهه‌موویان پێکه‌وه‌ که‌ فه‌لسه‌فه‌ی پۆستمۆدێرن 
ده‌ڕه‌نگێنن و ده‌توانم بڵێم فه‌یله‌سوف پیته‌ر سلۆته‌ردایک نوێنه‌ری باڵای ئه‌م 
ته‌وژمه‌یه‌ که‌ هه‌موو توخمه‌ فه‌لسه‌فییه‌کانی تێدایه‌، ڕێکخستنه‌وه‌ی ژیانی 



345

مرۆڤ له‌و کائۆس و به‌ربادییه‌ی تێی که‌وتووه‌، به‌ڵام هه‌ریه‌که‌یان به‌ دید و به‌ 
جیهانبینی و به‌ ڕێچکه‌ی جیاواز.  لێره‌دا پێموایه‌ په‌نجه‌مان خستبێته‌ سه‌ر 
په‌یوه‌ندییه‌ جه‌وهه‌رییه‌که‌ی نێوان ئاین و فه‌لسه‌فه‌که‌ هه‌ردووکیان ده‌خوازن 
به‌ جیهانبینی جیاوزه‌وه‌ ئاژاوه‌ و ناڕێکوپێکی و نادادوه‌ری و به‌ربادی ژیانی 
مرۆڤ ته‌ندروست بکه‌نه‌وه‌،  به‌ڵام هه‌رلایه‌کیان کلیلی خۆی پێیه‌، هێنده‌ 
هه‌یه‌ کلیلی ئاین ته‌نیا یه‌ک ده‌رگا ده‌کاته‌وه‌، به‌ڵام کلیلی فه‌لسه‌فه‌ له‌و کلیله‌ 

یونیڤێرساڵانه‌یه‌ که‌ ده‌کرێت چه‌ندین ده‌رگا بکاته‌وه‌. 

خودایی  فره‌  ئایینی  کولتوردا  هه‌ندێک  له‌  که‌  بده‌ین  به‌وه‌  ئاماژه‌  ده‌بێت 
هه‌بووه‌ و ته‌نیا به‌ هاتنی جووله‌کایه‌تی بیرۆکه‌ی تاکخودایی دێته‌ ئاراوه‌ که‌ 
هه‌ر له‌میشه‌وه‌ درێژده‌بێته‌وه‌ بۆ مه‌سیحایه‌تی و دواتریش بۆ ئیسلام  ئیتر 
ئه‌م ئایینانه‌ بوونه‌ ئایینی مۆناتایزم )تاکخودایی( که‌ تا ئێستاش به‌ جێگیری 
ماونه‌ته‌وه‌.  له‌ فه‌لسه‌فه‌شدا هیگڵ باشترین نموونه‌یه‌ که‌ ڕه‌هایه‌تی هه‌موو 
هه‌میشه‌  زاناکان  و  فه‌یله‌سوف  ده‌کات.   به‌رجه‌سته‌  خودایه‌کدا  له‌  مێژوو 
قسه‌یان له‌سه‌ر ئایین و خودا کردووه‌، نیتچه‌ باسی له خودای‌ دیۆنیزیۆس و 
ئه‌پۆلۆ و دواتریش زه‌راده‌شت کردووه‌ سپینۆزا  و ئه‌نیشتاین هه‌میشه‌ باوه‌ڕیان 
به‌ خودایه‌ک هه‌بووه‌، ته‌نانه‌ت هایدێگه‌ریش خۆی دووره‌په‌رێزنه‌کردووه‌ له‌ 

ده‌ربڕینه‌ ئایینییه‌کان کاتێک ده‌ڵێت ته‌نیا خودایه‌ک ڕزگارمان ده‌کات.  
دینییه‌که‌ی جووله‌کایه‌تی پیشان ده‌دات، ئیسلام سۆفیزمی هه‌یه‌، مه‌سیحایه‌تی 

میستیکی به‌رهه‌مهێناوه‌. 

له‌ خۆرئاوادا ته‌نیا له‌ دوای  فه‌لسه‌فه‌ی گومانکاری و ڕۆشنگه‌ری و پاشانیش 
فۆیه‌رباخ و مارکسیزمه‌وه‌ ڕه‌خنه‌ی ئایینی له‌دایکبوو، ئه‌م تێمایه‌ له‌ جیهانی 
شیوعیه‌ت  هاتنه‌ناوه‌وه‌ی  به‌  دا   20 سه‌ده‌ی  سه‌ره‌تاکانی  له‌  خۆرهه‌ڵاتدا 
فیکری  و  فه‌لسه‌فی  دیالۆگێکی  نه‌یتوانی  به‌ڵام  بوو  دروست  کۆمۆنیزم  و 
له‌خۆرئاوا  بوو.  دیارده‌که‌  ڕه‌فزکردنه‌وه‌یه‌کی ڕه‌های  به‌ڵکو  بهێنیت  به‌رهه‌م 
په‌یوه‌ندی نێوان فه‌لسه‌فه‌ و ئاین له‌ هه‌ندێک شوێندا په‌یوه‌ندی نێوان مرۆڤ 
و یه‌زدان بووه‌، له‌هه‌ندێک شوێندا په‌یوه‌ندی نێوان تیۆلۆگیا و ئۆنتۆلۆگیا 

له‌هه‌ندێک  بووه‌،  نادیار  و  دیار  نێوان  په‌یوه‌ندی  له‌هه‌ندێک شوێندا  بووه‌، 
شوێنی تردا په‌یوه‌ندی نێوان ناکۆتا و کۆتایه‌ و گه‌لێک کایه‌ی تریش. به‌ڵام 
له‌ دنیای ئیسلامدا په‌یوه‌ندییه‌کی هێند قووڵ شک نابه‌ین، چونکه‌ له‌ بنه‌ڕه‌تدا 
لاهوتی ئیسلام پێیوایه‌ له‌باره‌ی هه‌موو شتێکه‌وه‌ قسه‌ ته‌واو و هه‌قیقه‌ته‌ ڕه‌ها 

و سه‌رانسه‌رییه‌که‌ی گوتووه‌. 

وه‌ك  به‌ڵام  پرسیاركردنه‌،   فه‌لسه‌فه‌  گرنگه‌كانی  خه‌سڵه‌ته‌  له‌  یه‌كێك   *
ده‌زانرێت لاى ئاین به‌پێچه‌وانه‌وه‌،  پێویسته‌ چی بكرێت بۆ ئه‌وه‌ی له‌كوردستان 
بیركردنه‌وه‌ی  ئه‌وه‌ی(  بۆ  نه‌كات  ڕێگری  ئاین  ئاین)واته‌  به‌ئاماده‌بوونی  و 
فه‌لسه‌فی بێته‌ ئاراوه‌؟ پێتوایه‌ مۆدێرنه‌ له‌خۆرئاوا توانی كێشه‌ی ئاین یه‌كلایی 
بكاته‌وه‌و خۆی جێگه‌ی ئاین بگرێته‌وه‌؟ به‌دیدی تۆ له‌ئێستادا ئێمه‌ی كورد 

پێویستمان به‌شۆڕشێك یان ڕێنسانسێك نیه‌ به‌سه‌ر بیری ئاینیدا؟ 
به‌کر عه‌لی: وه‌ک له‌ پرسیاری پێشوودا هه‌ندێک ڕواڵه‌تی ئاینمان ده‌رخست، 
پێموایه‌‌ به‌شداری ئاین له‌ ژیانی فه‌رهه‌نگی کۆمه‌ڵگاکاندا هێشتا ته‌واو نه‌بووه‌،  
وا پێده‌چێت هه‌رگیزیش ته‌واو نه‌بێت.  له‌هه‌موو کولتوره‌ باڵاکانیشدا، که‌ 
به‌ڵکو  کزنه‌بووه‌،  ڕۆڵه‌  ئه‌م  نه‌ک  ده‌گرێته‌وه‌،  ئه‌وروپا  و  ئه‌مریکا  له‌مڕۆدا 
توند ڕۆچۆته‌ ناو سیاسه‌ت و ژیانه‌وه‌.  له‌ دنیای خۆشماندا ئاین له‌ هه‌موو 
ڕووبه‌رێکی ژیانی سیاسی و ئابوری و فه‌رهه‌نگیدا شانیشانه‌یه‌، لێره‌وه‌ داواکراو 
له‌گه‌ڵ  ئایینه‌  ڕووبه‌ڕووکردنه‌وه‌ی  هێنده‌ی  نییه‌،  شانیشانه‌یه‌  ئه‌م  لابردنی 
فه‌رهه‌نگی نوێدا، له‌گه‌ڵ شێوازی نوێی ژیاندا، له‌گه‌ڵ گرفته‌ کۆمه‌ڵایه‌تی و 
سیاسی و ئابووری و ته‌کنه‌لۆژییه‌کاندا. .  به‌ نموونه‌ ئێمه‌ تا ئێستا نازانین 
هه‌ڵوێستی ئاینی ئیسلام چییه‌ له‌ سه‌ربه‌خۆیی نه‌ته‌وه‌یی،  له‌ ئازادی تاک و 
له‌  چه‌کی ئه‌تۆمی و چه‌که‌ کۆمه‌ڵکوژه‌کانی تر، ئیسلامییه‌کان له‌به‌رئه‌وه‌ی 
تێکه‌ڵ به‌ سیاسه‌ت بوون ڕاسته‌وخۆ ئه‌م پرسه‌ له‌ وه‌رگرتنی هه‌ڵوێستێکی 
ڕه‌وشتییانه‌ی ئایینییه‌وه‌ ده‌گۆڕن بۆ ڕووبه‌ڕووبوونه‌وه‌ی ئیمپریالیزم و زایۆنیزم 
سیاسه‌تی  واقیعییانه‌ی  هه‌ڵوێستی  ئێستا  تا  ئێمه‌    . خۆرئاواخوازی.  و 

ژینگه‌پارێزی حیزبه‌ ئیسلامییه‌کان ناناسین.  
 جا ئه‌گه‌رچی ئایینی ئیسلام له‌ دنیای عه‌ره‌بیدا به‌ پرۆسه‌ی  بوژاندنه‌وه‌ و 

نوێکردنه‌وه‌دا گوزه‌ری کردووه‌ به‌ڵام هێشتا نه‌یتوانیوه‌  ستره‌کتوری خۆی، 
گوتاری دۆگماتیکییانه‌ی خۆی له‌ کێشه‌ هاوچه‌رخه‌کانه‌وه‌ نه‌ئاڵێنێت،  ئاینی 
ئیسلام به‌لای که‌مه‌وه‌ له‌دنیای عه‌ره‌بیشدا که‌ فراوانترین ڕووبه‌ری شارستانی 
ئه‌م ئایینه‌یه‌ نه‌یتوانیوه‌ که‌مێک خۆی بگه‌ڕێنێته‌وه‌ ناو ژیان، به‌ڵکو هه‌میشه‌ 
له‌ گرفته‌کانی  له‌ناو ده‌قی قورئاندا گینگڵ ده‌دات  و هه‌رله‌وێشه‌وه‌ خۆی 
ژیان هه‌ڵده‌قورتێنێت، وه‌ک ده‌زانین له‌مڕۆدا ئایین خۆی تێکه‌ڵی سیاسه‌ت و 
مۆرال کردووه‌، ده‌بێت ئایین له‌و توخمانه‌ پاک بکرێته‌وه‌، ئه‌وسا ئایین ده‌بێته‌ 
سیسته‌مێکی به‌رهه‌مهێنه‌ری مه‌عریفی و ڕۆحییانه‌ی تێگه‌یشتن له‌ مه‌ته‌ڵه‌کانی 
جیهان.  ده‌بێت ئاین له‌ هۆکاره‌کانی سه‌رهه‌ڵدانی خۆی بکۆڵێته‌وه‌، واته‌ 
له‌خۆی بپرسێت ئایا له‌ڕۆژگاری خۆیدا ئاین بۆچی دروست بوو، وه‌ ئه‌رکی 

ئاین بۆ ڕۆژگاری ئه‌مڕۆ چۆن ته‌با بکاته‌وه‌. 
دیاره‌ ئایین شۆڕشێکی میتافیزیکییانه‌ بووه‌ بۆ ده‌رچوون له‌ زیندانی  دنیای 
غه‌یبدا  و  نادیار  له‌ناو  مرۆڤی  که‌  دروستکرد  نوێی  زیندانێکی  به‌ڵام  کۆن، 
به‌ندکرد.  ئاین ئه‌گه‌ر گه‌ڕان و گه‌یشتن بێت به‌ خودایه‌کی تاقانه‌ی به‌به‌زه‌یی 
و دادوه‌ر بۆ مرۆڤ له‌و دنیا، ئه‌وا فه‌لسه‌فه‌ بیرکردنه‌وه‌یه‌ بۆ ڕێکخستنه‌وه‌ی 
ئاژاوه‌کانی ئه‌م دنیایه‌.  لێره‌وه‌ ئه‌گه‌ر هه‌ستی ئاینی هه‌ستێکی ناعه‌قلانی 
بێت، ئه‌وا ڕۆشنگه‌ری بووه‌ شۆڕشێکی عه‌قلانی بۆ پشت به‌ستنی مرۆڤ به‌ 
خودی خۆی له‌ ده‌رچوونی له‌و ناکامڵییه‌ عه‌قلییه‌دا.  ئه‌مڕۆش ئه‌وه‌ی ئێستا 
له‌ کوردستاندا پێویسته‌ بکرێت به‌ پله‌ی یه‌که‌م بریتییه‌ له‌ هێشتنه‌وه‌ی ئاین، 
وه‌ک سه‌رچاوه‌یه‌کی گرنگی مه‌عریفه‌ی ڕۆحی و وه‌ک یه‌کێک له‌سه‌رچاوه‌کانی 
ڕه‌وشت، دوواتر دابڕاندن و جیاکردنه‌وه‌یه‌تی له‌ ژیانی په‌روه‌رده‌یی و ژیانی 
سیاسی و ژیانی مه‌ده‌نییانه‌ی کۆمه‌ڵگا.  هه‌موو پرۆسه‌ی مۆدێرنه‌ی هه‌ر 
کولتورێک به‌ناو ئه‌م کایانه‌دا گوزه‌ر ده‌کات، به‌ڕه‌چاوکردنی هه‌لومه‌رجی تایبه‌ت 
به‌و کولتوره‌.  واته‌ ئه‌و شۆڕشه‌ی له‌ کوردستاندا پێویسته‌ به‌سه‌ر ئایندا بکرێت 
سڕینه‌وه‌ و لابردن و فه‌رامۆشکردنی ئاین نییه‌، به‌ڵکو وا لێکردنێتی به‌نیو 
پاڵاوگه‌ی عه‌قلدا تێپه‌ڕێت.  له‌به‌رئه‌وه‌ی له‌ بنه‌ڕه‌تدا ڕێنیسانس به‌ هه‌ردوو 
له‌ناوبردنی  له‌  نه‌بووه‌  بریتی  سیکولاریزم((  و  ته‌وژمه‌که‌یه‌وه‌))ڕۆشنگه‌ری 
ئاین، به‌ڵکوبریتی بووه‌ له‌ ڕه‌خنه‌ لێگرتنی و له‌ جیاکردنه‌وه‌ی له‌گه‌ڵ ژیانی 

بێت،  به‌رپا  هه‌ر جێیه‌کدا  له‌  ڕێنیسانسێکیش  هه‌ر  مه‌ده‌نیدا.   و  سیاسی 
به‌کوردستانیشه‌وه‌،  ده‌بێت وانه‌ له‌و ئه‌زموونه‌ زه‌خیره‌خراوه‌ی کولتوره‌کانی 
تر وه‌ربگرێت، له‌بیرمان نه‌چێت ))لاساییکردنه‌وه‌(( ڕێچکه‌یه‌که‌ له‌ ڕێچکه‌کانی 

فێربوون. 
* تاچه‌ند فه‌لسه‌فه‌ كار بۆ به‌دیموكراسكردنی كۆمه‌ڵگه‌ ده‌كات؟ پێتوایه‌ بوونی 
فه‌لسه‌فه‌ له‌هه‌ر كۆمه‌ڵگه‌یه‌ك ده‌بێته‌ هۆكارێك بۆ به‌دیموكراسیكردنی كلتوور 
‌و ده‌سه‌ڵاتی سیاسی ئه‌و كۆمه‌ڵگه‌یه‌؟ پێتوایه‌ ڕۆشنبیران‌ و فه‌لسه‌فه‌كارانی 
كورد تا هه‌نوكه‌ توانیبێتیان بیرێكی فه‌لسه‌فی خۆماڵی بهێنه‌ ئاراوه‌؟ یان 
تاچه‌ند گرنگه‌ بیری فه‌لسه‌فی ڕۆژئاوا لای نووسه‌رانی كورد موتوربه‌ بكرێت 
به‌ واقیعی هه‌رێمی كوردستان،  كار بۆ به‌دیموكراسیكردنی كلتوور‌وده‌سه‌ڵاتی 

كوردی بكرێت؟
ته‌کنیکێکی   ساڵه‌   2500 له‌  پتر  فه‌لسه‌فه‌  به‌وپێیه‌ی  عه‌لی:  به‌کر 
سه‌ره‌کییانه‌ی ئه‌فراندنی ژیار و شارستانیه‌ت بووه‌‌، وه‌هه‌ر کات باس له‌ ژیار 
ده‌کرێت مرۆڤ ڕاسته‌وخۆ کۆمه‌ڵگای نوێی دێته‌ به‌رچاو،  ئه‌وکۆمه‌ڵگایه‌ی 
ئازادی و دیموکراسی تیایدا جێگیر بووه‌.  کۆمه‌ڵگایه‌ک که‌ تیایدا مرۆڤ سه‌ر 
به‌هه‌ر ڕه‌گه‌ز و چین و بیرو ئاینێک بێت ئه‌و هاوڵاتییه‌کی شکۆپارێزراو و 
مافپارێزراو بێت،  کۆمه‌ڵگای دیموکراسیش ئه‌وه‌یه‌ هه‌موو هاوڵاتییه‌ک هه‌ست 
بکات پارێزه‌رێکی هه‌یه‌ به‌رگری لێ ده‌کات.   به‌م پێیه‌ ده‌بینین فه‌لسه‌فه‌ 
له‌ناو  پیداگۆکی  و  په‌روه‌رده‌یی  کاری  ده‌بێته‌  ده‌ڵێت  سلۆته‌ردایک  وه‌ک 
شارستانیه‌ته‌کاندا. واته‌ فه‌لسه‌فه‌ جگه‌له‌وه‌ی شێوازێکی ژیانی فه‌رهه‌نگییانه‌ی 
هه‌ر کۆمه‌ڵگایه‌ک ده‌رده‌خات، به‌هه‌مانشێوه‌ش ده‌بێته‌ ڕێکخه‌ره‌وه‌ی ڕێساکان. 
وه‌کو تریش ئێمه‌ له‌ڕۆژگارێکدا ده‌ژین، زۆر ده‌گمه‌ن باس له‌ خۆماڵیکردنی بیری 
فه‌لسه‌فی ده‌کرێت، جاران ئه‌گه‌ر مێژووی فه‌لسه‌فه‌ت بخوێندایه‌‌ته‌وه‌، ده‌تزانی 
فه‌لسه‌فه‌ی ئه‌ڵمانی له‌فه‌ره‌نسی و هی ئه‌مان له‌ ئینگلیزی و هی ئه‌مانیش 
له‌ ئه‌مریکی جیا بکه‌یته‌وه‌، به‌ڵام له‌مڕۆدا هه‌موو ئه‌م وڵاتانه‌ که‌ فه‌یله‌سوفی 
تایبه‌ت به‌ خۆیان هه‌یه‌ له‌گه‌ڵ ئه‌وه‌شدا پانتاییه‌کی هاوبه‌ش ده‌یانگرێته‌ خۆی 
ده‌کاته‌وه‌  کۆیان  پێکه‌وه‌  گلۆبالیزم  جیهانی  و  نوێگه‌ری  پاش  جیهانی  که‌ 
و کۆڕه‌نگی و کۆده‌نگییه‌کی ڕۆحی تێبینی ده‌کرێت.  ئێمه‌ ئه‌مڕۆ هه‌موو 

ئه‌م بیریارانه‌ی خۆرئاوا، فۆکۆ، دیلۆز، دێریدا، بۆردیارد، بۆردیۆ، هابه‌رماز، 
ئاگامبن، ژیژه‌ک و سلۆته‌ردایک.  زۆرجار له ژێر چه‌مکێکدا پۆلێن ده‌که‌ین 
که‌ پێی ده‌گوترێت پاشتازه‌گه‌ری . له‌گه‌ڵ ئه‌وه‌شدا مه‌رج نییه‌ ئه‌م بیریارانه‌ 
له‌پێناوی  بگره‌  خۆیان،  کۆمه‌ڵگاکانی  گرفته‌کانی  بێته‌  بڕی  چاویان  ته‌نیا 
گه‌ردوونگه‌رایی بیرکردنه‌وه‌یاندا ئه‌وپه‌ڕی سنووری هه‌رێمه‌کانی وڵاتانی خۆیان 
بڵێین  گه‌ر  ده‌که‌ین  به‌ جیهانی خۆشمان سته‌م     سه‌باره‌ت  تێپه‌ڕاندووه‌.
ئێمه‌ ته‌واو بێ ئاگاین له‌و گرفتانه‌، به‌ڵام ده‌توانین خاڵه‌ سه‌ره‌تاییه‌کانی به‌ 
گه‌ردوونگه‌رایی هۆشی کوردی له‌ پاشڕاپه‌ڕینه‌وه‌ ده‌ستنیشان بکه‌ین.  له‌م 
قۆناغه‌وه‌، ئاوه‌زی کوردی بڕێک جیهانیتر و بڕێک گه‌ردوونیتر و بڕێک فراوانتر 
و کراوه‌تر ده‌یئاوزێ به‌ شته‌کان.  ئه‌مه‌ دۆخێکه‌ گه‌ر هیگڵییانه‌ پێناسی 
بکه‌ین ده‌ڵێین دۆخی جووتبوونی ڕۆح به‌ مێژوو، واته‌ هاوشێوه‌بوونی دۆخی 

کۆمه‌ڵگا به‌ دۆخی جیهان. 

 ئه‌مه‌ش سه‌ره‌تایه‌کی پڕ بایه‌خه‌ که‌ کاریگه‌رییه‌ کولتوری و ڕۆحییه‌کانی 
له‌ ئێستاوه‌ ده‌بینرێت، که‌ چۆن له‌ ئاستی سیاسیدا دیارده‌ی هۆشیارییه‌کی 
ئۆپۆزیسیۆنی سیاسیدا خۆی  له‌  بووه‌  و  کۆمه‌ڵایه‌تی شارستانی دروست 
به‌رجه‌سته‌ ده‌کات و له‌ ئاستی فیکریشدا له‌ هۆشیاری ڕه‌خنه‌گرانه‌دا فۆرمه‌له‌ 
بووه‌.  لێره‌وه‌ ده‌بینین به‌ ئه‌زموون وه‌رگرتن له‌ شارستانیه‌ته‌کانی دی و به‌ 
لاساییکردنه‌وه‌ی  ئه‌و هۆشیارییه‌ی شارستانیه‌تێکی وه‌ها باڵای دروستکردووه‌، 
له‌ناو دنیای ئێمه‌شدا چه‌مکه‌کانی وه‌ک، تاک، کۆمه‌ڵ، ئازادی بیروڕا، مافه‌کانی 
مرۆڤ، ئازادی ژن و دادوه‌ری کۆمه‌ڵایه‌تی و سیسته‌می سیاسی په‌رله‌مانی و  
دیموکراتی ئه‌کتیڤن.  وه‌ک ده‌زانین هیچ کام له‌م چه‌مکانه‌، نه‌ک وه‌ک دیارده‌ 
بگره‌ وه‌ک وشه‌ش سه‌ر به‌فه‌رهه‌نگی خۆرهه‌ڵات نه‌بووه‌، به‌ڵکو ده‌بێت ئێمه‌ دان 
به‌وه‌دا بنێین که‌ ڕۆشنبیران وه‌ک په‌یامبه‌ر و وه‌ک په‌روه‌ده‌کارانی شارستانی 
هه‌ڵده‌ستن به‌ چاندن و موتوربه‌کردنی پرۆسه‌یه‌.  له‌ پرسیاره‌که‌تاندا وشه‌ی 
))موتوربه‌کردن(( هاتووه‌، که‌ من به‌ گونجاوترین ئه‌رکی کولتورییانه‌ی هه‌ر  
ڕوناکبیرێکی ده‌زان��م.   بڕوانه‌ کاری هه‌ر بیرمه‌ند و ڕوناکبیر و شاعیر و 
هونه‌رمه‌ندێک له‌ هه‌موو کۆمه‌ڵگاکانی دنیادا ئه‌گه‌ر له‌ دیدی کولتورناسییه‌وه‌ 

تێیان بڕوانین، ده‌بینین جگه‌ له‌ موتوربه‌کردنی کولتوره‌کان به‌یه‌کتری هیچی 
تریان نه‌کردووه‌.  به‌ نموونه‌ لای خۆمان، مه‌ولانای نه‌قشه‌به‌ندی، مه‌حوی  و 
پیره‌مێرد تاده‌گاته‌ به‌ختیار کاریان موتوربه‌کردنی ڕۆحی کولتوری خۆماڵییه‌ 
ئێمه‌  کوردیدا ده‌شێت  ئه‌ده‌بیاتی  له‌  لێره‌وه‌یه‌  کولتورێکی گه‌ردوونی.   به‌ 
بگه‌ڕێین به‌شوێن ئه‌و تاڵه‌ ده‌زووانه‌ی جیهانبینی ))جیهانبینی به‌مانا هیگڵی 
و مارکسییه‌که‌ی(( مرۆڤی کوردیان چنیوه‌،  پێشموایه‌ له‌م گه‌ڕانه‌ماندا شتێک 

ده‌بینینه‌وه‌ و بێئومێد ناگه‌ڕێینه‌وه‌.  

* ،  پێتوایه‌ بۆ خوێندنه‌وه‌‌ و ڕاڤه‌كردنی كێشه‌كانی كورد ئێمه‌ پێویسیمان 
به‌كام له‌بیره‌ فه‌لسه‌فیه‌كان هه‌یه‌؟ به‌ واتا وه‌رگرتنی یه‌ك بیری فه‌لسه‌فی 
ئاكامێكی خراپی نابێت؟  چۆن ده‌ڕواننه‌ ئه‌و ئه‌زمونه‌ی ئاماده‌بوونی بیری 
ماركسیزم له‌كوردستان بیری ماركسیزم له‌ ڕابردوو هه‌تا ئێستاش ئاماده‌گیه‌كی 
به‌رچاوی هه‌بووه‌و هه‌یه‌،  پێتوایه‌ بیری ماركسی له‌م ڕوانگه‌یه‌وه‌ چه‌ند سود 

یان زیانی به‌ بیركردنه‌وه‌ی تاكی كورد گه‌یاندووه‌؟
 به‌کر عه‌لی: کێشه‌کانی کورد هێنده‌زۆرن له‌ ژماردن نایه‌ن، تاوه‌کو بزانین چ 
جۆره‌ ته‌کنیکێکی فه‌لسه‌فی به‌کاربهێنین بۆ چاره‌سه‌رکردنیان.  سه‌ره‌کیترین 
کێشه‌ به‌لای منه‌وه‌ مه‌سه‌له‌ی ))بوون((ه‌.  واته‌ هه‌بوون و که‌ینونه‌ی کورد 
له‌ناو جیهاندا.  چونکه‌ کاتێک ئێمه‌ ده‌ڵێین، کورد، یان عه‌ره‌ب یان فارس، 
وه‌یاخود ئه‌ڵمان ئه‌وا لێره‌دا ئێمه‌ قسه‌ له‌سه‌ر خودێک و سوبیه‌کتێک ده‌که‌ین 
قسه‌  ده‌توانین  ئه‌وسا  هه‌بێت.  ئۆبیه‌کتیڤی  و  بابه‌تی  هه‌بوونێکی  ده‌بێت 
له‌سه‌ر کێشه‌ناوه‌کییه‌کانی ئه‌م سوبیه‌کته‌و جیهانبینی ئه‌م سوبیه‌کته‌ بکه‌ین. 
لێره‌دا تائێستا کورد سوبیه‌کتێکه‌ له‌هه‌وڵی خۆ به‌سوبیه‌تکردندابووه‌ تاوه‌کو 
هه‌بوونێکی ئۆبیه‌کتیڤی هه‌بێت، واته‌ له‌ڕووی سیاسییه‌وه‌ کیانێکی هه‌بێت. 

ئۆنتۆلۆژیای  فه‌لسه‌فه‌ی  ده‌زانین  هه‌موومان  ئه‌ملاولا  بێ  بۆچوونه‌دا  له‌م   
سیاسی باشترین ئاوێنه‌یه‌ ته‌ماشای خۆمانی پێ بکه‌ین.  له‌به‌رئه‌وه‌شی ئێمه‌ 
تا ئێستا ئه‌م ئاوێنه‌یه‌مان شک نه‌بردووه‌ ئه‌وا ئه‌گه‌ر له‌ڕۆژگاری ئه‌مڕۆماندا 
ئاوێنه‌یه‌ک بهێنین و له‌خۆمان ڕابمێنین،  ده‌بینین ئه‌وه‌ ئێمه‌ نین له‌ ئاوێنه‌که‌دا 

پێچه‌وانه‌ بووینه‌ته‌وه‌، به‌ڵکو بوونه‌وه‌رێکیتره‌، خودێکیتره‌،  ڕوخسارێکیتره‌، 
یه‌که‌مین جۆری نامۆیی ئێمه‌ له‌م ئاوێنه‌یه‌دا دروست ده‌بێت که‌ من ناوی ده‌نێم 
به‌ ))نامۆیی ئۆنتۆلۆژی((.  شته‌که‌ کتومت ئه‌وه‌یه‌ که‌ شۆپنهاوه‌ر ده‌ڵێت: 
له‌باره‌ی سوبیه‌کته‌وه‌  هیچ  که‌چی  ده‌زانێت،  زۆرشته‌وه‌  له‌باره‌ی  سوبیه‌کت 
نازانرێت.  کوردیش زۆر بۆ ئه‌وانیتر تێکۆشاوه‌ که‌چی هیچ بۆ کورد نه‌کراوه‌. 
کیانێکی  هیچ  به‌  باوه‌ڕیان  سیاسییه‌وه‌  له‌ڕووی  سه‌رکرده‌کانمان  بێهۆنییه‌ 
کوردی نییه‌ و کار بۆ دروستکردنی ئه‌و سوبیه‌کته‌ ناکه‌ن.  له‌ ئاسته‌کانی 
تریشدا هه‌ر فه‌لسه‌فه‌یه‌کی کراوه‌، هه‌ر جیهانبینییه‌کی فراوان سوود به‌ کایه‌ 
ناوه‌کی و کۆمه‌ڵایه‌تییه‌کانی ژیانی سیاسی و ئابووری و کۆمه‌ڵایه‌تی کوردی 
بێت  گونجاو  منه‌وه‌  به‌لای  ئه‌وه‌ی  بکرێت.   لێ  پێشوازی  پێویسته‌  بکات، 
فه‌لسه‌فه‌ی پراگماتیزم گونجاوترین فه‌لسه‌فه‌یه‌ ئاسان له‌گه‌ڵ جیهانی ئێمه‌دا،  
ئابوری و کشتوکاڵی کوردستان، ‌ پیاده‌ بکرێت.   به‌ڕه‌چاوکردنی زه‌مینه‌ی 
چونکه‌ به‌وه‌دا وڵاتی ئێمه‌ هه‌م کشتوکاڵییه‌ و هه‌م سامانی سروشتی سه‌رزه‌وی  
و بنزه‌وی زۆره‌،  به‌ره‌و ئه‌وه‌ مل ده‌نێت ده‌سه‌ڵاتێکی بنه‌ماڵه‌یی ده‌ستبگرن 
به‌سه‌ر شاده‌ماره‌کانی ئابوری کوردستاندا و دوواجاریش سیسته‌مێکی سیاسی 
نادادوه‌ر ده‌خوڵقێنن که‌ له‌سه‌ر ئاستی مرۆڤ و تاکی کوردیدا جۆرێک له‌ 
مرۆڤی ته‌مه‌ڵ و مشه‌خۆر به‌رهه‌م دێت که‌ زیان له‌خۆی و له‌ ژیانی خۆی و له‌ 
ژینگه‌که‌شی ده‌دات.  له‌کاتێکدا پراگماتیزم وامان لێده‌کات سوودگه‌رایی بیر 
له‌و که‌ره‌سانه‌ بکه‌ینه‌وه‌ و به‌کاریان بهێنین، ئه‌م ڕێچکه‌یه‌ وا ده‌کات مرۆڤ 
ئه‌کتیڤ و چالاک بێت، پراگماتیزم مرۆڤ ده‌کاته‌ بوونه‌وه‌رێکی پڕ مه‌شق و 
ڕاهێنان که‌ هیچ کاتێک له‌ کار نه‌که‌وێت و له‌سه‌ر شته‌ ئاماده‌کان نه‌ژی، به‌ڵکو 

کار بکات و به‌رهه‌م بهێنێت. 

که‌  گه‌یاند  کوردی  هۆشیاری  به‌  سوودی  ئاسته‌  ئه‌و  تا  مارکسیزم  بیری 
ئه‌م  له‌به‌رئه‌وه‌ی  به‌ڵام  هۆشیارییه‌،  ئه‌م  ببه‌خشێته‌  ماتریالیزم  له‌  جۆرێک 
به‌  بووه‌  بارگاوی  ته‌نیا  ئه‌وا  ئێمه‌وه‌  دنیای  هاتۆته‌  له‌ ڕێی حیزبه‌وه‌  بیره‌ 
ئیدیۆلۆگیایه‌کی دۆگماتیکییانه‌ که‌ دوواجار نه‌ک زیانی به‌ هۆشیاری فیکری 
ئێمه‌ داوه‌ بگره‌ زیانی به‌ خودی بیره‌که‌ش داوه‌.  مارکس هه‌روه‌ها نیتچه‌ 

ئه‌و دوو فه‌یله‌سوفه‌ن که‌ نائه‌فلاتۆنییانه‌ داوای جیهانێکی ئه‌فلاتۆنی ده‌که‌ن. 
جیهانێکی ته‌واو و بێ کێشه‌.  به‌ڵام لای ئێمه‌ مارکس وه‌ها نه‌بینراوه‌، به‌ڵکو 
کراوه‌ته‌ ڕابه‌ری خه‌باتی بزووتنه‌وه‌یه‌ک که‌ له‌بنه‌ڕه‌تدا له‌ دنیای ئێمه‌دا شتی 

وه‌ها بوونی نه‌بووه‌. 

* فه‌لسه‌فه‌ی شار چییه‌؟ په‌یوه‌ندی نێوان شارو فه‌لسه‌فه‌ چییه‌؟ هه‌ندێك 
فه‌یله‌سوفان به‌گشتی بۆچونی جیاوازیان هه‌یه‌ له‌سه‌ر شار،  به‌واتا فه‌یلسوف 
هه‌یه‌ ڕه‌خنه‌ له‌شار ده‌گرێت وه‌ك شوێنێك لێی ده‌ڕوانێت كه‌ مرۆڤ تێیدان 
ون‌ و نامۆ ده‌بێت،  هه‌ندێك له ‌فه‌یله‌سوفانیش به‌پێچه‌وانه‌وه‌ شار به‌سه‌ره‌تای 
هاتنی بیری فه‌لسه‌فی داده‌نێن،  ئه‌م دیده‌ جیاوازانه‌ بۆچی ده‌گه‌ڕێنیته‌وه‌؟ 
پێتوایه‌ )ده‌زاین-بوون له‌جیهان( ئه‌م گرفته‌ چاره‌سه‌ر بكات)نامۆبوونه‌كه‌ی(؟ 
پێتوایه‌ شاره‌كانی هه‌رێمی كوردستان له‌ڕووی فه‌لسه‌فه‌ی شارن؟ ‌وه‌ مه‌رجی 

شاربوونیان تێدایه‌؟ 
به‌کر عه‌لی: ئه‌م پرسیاره‌ له‌ خۆیدا تێزه‌یه‌کی فه‌لسه‌فی دێرین وهاوچه‌رخه‌، 
و  پسایکۆلۆگی  و  و سۆسیۆلۆگی  فه‌لسه‌فی  بیروڕای  و  نووسین  چه‌نده‌ها 
ئه‌رشیتێکتۆری و سیاسی لێکه‌وتۆته‌وه‌.  له‌به‌رئه‌وه‌ی هه‌ر شاره‌و ڕۆحێکی 
جیاواز و بیچمێکی جیاوازی له‌ویتر هه‌یه‌،  له‌م‌ڕووه‌وه‌ کاتێک ئێمه‌ له‌ڕووی 
تیۆرییه‌وه‌ قسه‌ له‌باره‌ی شاره‌وه‌ ده‌که‌ین، ده‌بێت ئه‌وه‌ له‌به‌رچاوبگرین که‌ 
بیچم و ڕۆحی شارێکی خۆرئاوایی ته‌واوجودایه‌ له‌ هی خۆرهه‌ڵاتییه‌ک .  به‌ڵام 
هیچ شارێک نابێت خاڵی بێت له‌ پێوه‌ره‌ جیهانییه‌کان.  هه‌موو شارێک ده‌بێت 
شوناسێکی گه‌ردوونی له‌ناوه‌وه‌یدا و له‌ ده‌ره‌وه‌یدا هه‌ڵگرت بێت.  هه‌رشارێک 
به‌لایه‌نی که‌مه‌وه‌ گه‌ر له‌ڕووی ڕواڵه‌ته‌وه‌ نیگاره‌ گه‌ردوونییه‌کانی پێوه‌ دیار 
نه‌بێت، ئه‌وه‌ شارێکی ناشارستانییه‌.  یه‌کێک له‌ شاڕوواڵه‌ته‌کانی شار ئه‌وه‌یه‌ 
که‌  شار ده‌بێت ببێته‌ شوێنی توانه‌وه‌ی خێڵه‌کان و سه‌رهه‌ڵدانی تاک و  
هاوڵاتی وهاوشاری.  تاک له‌ناو شاردا ده‌بێت ئینتیمای بۆ خێڵایه‌تی ڕه‌وانه‌ی 
گۆڕستانه‌کان بکات و شوناسێکی تر وه‌ربگرێت که‌ سه‌ر به‌شار بێت، چونکه‌ 
ئیدی ئه‌و ده‌بێته‌ هاوشارییه‌ک له‌نێو هاوشارییه‌کانی تردا.  ئه‌م دیاریکردنه‌ 
له‌  هاوشارییه‌ک  هه‌ر  له‌وێدا  هاتووه‌،  وه‌ها  گریکه‌کانه‌وه‌  ڕۆژگاری  له‌  هه‌ر 

Polis دا بووایه‌ ده‌بوو سه‌ره‌تا ده‌ستبه‌رداری هه‌موو ئه‌ندێشه‌ خۆییه‌کان و 
بنه‌ماڵه‌ییه‌کان بووایه‌ و ته‌نیا په‌یوه‌ندی به‌ شاره‌وه‌ ببێت. 

 من پێموایه‌ له‌ڕووی تیۆرییه‌وه‌ ئه‌مه‌ ده‌ستنیشانکردنێکی هه‌مه‌کییه‌ و بۆ 
هه‌موو فه‌رهه‌نگه‌کان ده‌ست ده‌دات.  ئه‌وه‌شی سه‌باره‌ت به‌ فه‌لسه‌فه‌ و شاره‌، 
ئێمه‌ ده‌بێت بگه‌ڕێینه‌وه‌ بۆ به‌ره‌به‌یانی سه‌رهه‌ڵدانی فه‌لسه‌فه‌ له‌ گریکستاندا، 
وه‌ چۆن فه‌لسه‌فه‌ به‌شداری دروستکردنی شار ده‌کات و مرۆڤه‌کان ده‌کاته‌ 
هاوشاری.  له‌م بواره‌شدا پلاتۆن به‌ ))زانیاریبه‌خشێکی نه‌مر(( ده‌مێنێته‌وه‌ 
بۆمان، وه‌ک سلۆته‌ردایک ده‌ڵێت.  دیاره‌ پلاتۆن ویستوویه‌تی ئه‌وه‌ بسه‌لمێنێت 
که‌ شار بوونه‌وه‌رێکه‌ له‌ منداڵدانی فه‌لسه‌فه‌وه‌ هاتۆته‌ دنیاوه‌، له‌مه‌وه‌ ده‌گه‌ینه‌ 
ئه‌و ده‌ره‌نجامه‌ی که‌ جگه‌ له‌ گریکستان له‌ چ جێگه‌یه‌کی تردا فه‌لسه‌فه‌ و شار 
هێنده‌ ده‌رگا و په‌نجه‌ره‌کانیان به‌ڕووی یه‌کتریدا واڵانه‌بووه‌.  ماڵه‌که‌ی پلاتۆن 
ئه‌و ئه‌کادیمیایه‌ بوو که‌ لێوه‌ی ئیدیاکانی بۆ شار Polis به‌رهه‌م ده‌هێنا.  
سلۆته‌ردایک پێیوایه‌ هه‌ر له‌ پلاتۆنیزمه‌وه‌ بریتی بووه‌ له‌ تێڕامانکردن له‌ 
له‌مه‌شقکردنی  جۆرێک  ده‌بێته‌  فه‌لسه‌فه‌  لێره‌وه‌یه‌  شار،  کردنی  به‌ڕیالیتی 
ڕۆحی و په‌روه‌رده‌یی له‌پێناوی  و گه‌شه‌پێدانی شار، به‌مپێیه‌ شاره‌کان له‌ 
هیچ بارێکدا، ته‌نانه‌ت پاش دادگایکیردنی سۆکراتیش،  هێشتا نابێت خاڵی 
بن له‌ فه‌یله‌سوف و فه‌یله‌سوفی.  فه‌یله‌سوف ده‌بێت هه‌میشه‌ له‌وێدا بێت، 

نیتچه‌ گووته‌نی ئه‌و پزیشکی کولتوره‌. 
به‌خته‌وه‌رترین ژیانی شارێک له‌وێدایه‌ که‌ دیمه‌نی ڕوناکبیری و دیمه‌نی ئابوری 
نه‌بن  زۆرتر  ژماره‌یان  وێڵن  پاره‌دا  به‌شوێن  ئه‌وانه‌ی   . ئاماده‌بن.  پێکه‌وه‌ 

له‌وانه‌ی به‌شوێن ئه‌ده‌بدا ده‌گه‌ڕێن.  
دۆخی شاره‌کانی  کوردستان ئه‌مڕۆ ئه‌م دیمه‌نه‌ نیهیلیستییه‌ ده‌گوزه‌رێنێت. 
که‌رتی  دروستبووه‌،  دووانه‌دا  ئه‌و  له‌نێوان  سامناک  جیاوازییه‌کی  لێره‌وه‌یه‌ 
ئاره‌زووی  دروستبوونی  مایه‌ی  بووه‌ته‌  ئه‌مه‌ش  بووه‌.   زۆرف��راوان  ئابوری 
زۆرهه‌بوونی لای دانیشتووان و کزبوونی ڕووناکی ڕوناکبیری، بۆیه‌ ئیدیاله‌کان 
هێدی هێدی سست ده‌بن. ئێمه‌ له‌ شارێکدا ده‌ژین سێبه‌رێکی زۆری تێدایه‌ و 
ڕوناکییه‌کی که‌می به‌سه‌ره‌وه‌یه‌، کشتوکاڵێکی که‌می هه‌یه‌ و به‌روبوومخۆرێکی 

زۆری تێدایه‌. 

ئیدیالێکه‌وه‌))بیرۆکه‌یه‌که‌وه‌((  له‌منداڵدانی  سلێمانی  وه‌کو  شارێکی  ڕاسته‌ 
هاتۆته‌ ئاراوه‌،  به‌ڵام دوواتر کرایه‌ شوێنگه‌یه‌کی ده‌سه‌ڵات و زانین. لێره‌وه‌ 
یه‌ ڕێکه‌وت نییه‌ ڕۆحی ئه‌و شاره‌ به‌رده‌وام له‌ ململانێی ده‌سه‌ڵات و زانیندایه‌، 
هه‌ر له‌ڕۆژگاری مه‌ولاناوه‌ تا به‌ نالی دا ده‌ڕوات و هه‌تاوه‌کو ده‌گاته‌ مه‌حوی 
و له‌وێشه‌وه‌ به‌ناو جووڵانه‌وه‌ سیاسییه‌کاندا گوزه‌رده‌کات و خۆی به‌ ته‌وژمه‌ 
ئه‌ده‌بی و فیکرییه‌کان بارگاوی ده‌کات.  به‌م جۆره‌ له‌و شاره‌دا به‌ جۆرێک 
له‌ جۆره‌کان هه‌میشه‌ ئیدیاکان، بیرۆکه‌کان له‌وێدا هه‌بوون.  بۆیه‌ به‌رده‌وام 
سه‌رده‌مه‌کانی  له‌  نییه‌  قۆناغێک  هیچ  ده‌ژی،  مه‌عریفیدا  نیگه‌رانییه‌کی  له‌ 
نه‌بێت.   تێدا  و سیاسی  هونه‌ری  و  ئه‌ده‌بی  داهێنانی  ئه‌و شاره‌دا  مێژووی 
لێره‌وه‌یه‌ شارستانیبوونی سلێمانی له‌وێدا متبووه‌ که‌ شوێنێکی سروشتی، 
له‌ڕێی بیرۆکه‌ی بابانییه‌کانه‌وه‌، کرده‌ جیۆگرافیایه‌کی هونه‌ری و فه‌رهه‌نگی و 

سیاسی. 

ئه‌وه‌ی ئیدیاکانی به‌ره‌و سستی بردووه‌، نه‌ک هه‌ر له‌م شاره‌دا به‌ڵکو له‌ ته‌واوی 
کوردستاندا، بریتییه‌ له‌و ئیراده‌ سامناکه‌ی حیزبه‌کان هه‌یانه‌ بۆ ئاراسته‌کردنی 
کۆمه‌ڵگا به‌ره‌و داخوازییه‌ ماته‌ریالییه‌کان.  له‌ڕاستیدا نامۆبوونی مرۆڤ له‌ 
شاردا له‌م وه‌رچه‌رخانه‌وه‌ ده‌ست پێده‌کات، کاتێک ماته‌ریاله‌کان له‌به‌رده‌م 
ئیدیاله‌کان زه‌به‌لاح ده‌رده‌که‌ون. من له‌ کۆڕێکدا له‌شاری به‌رلین ئه‌و نامۆبوونه‌م 
به‌ ))له‌مرۆڤخستنی مرۆڤ(( ده‌ستنیشانکرد.  ئه‌گه‌رچی هیگڵ و مارکس 
له‌ فه‌لسه‌فه‌دا پێشڕه‌وی دۆزینه‌وه‌ی ئه‌و دۆخه‌ نامۆییه‌ن که‌ کۆمه‌ڵگای نوێی 
شارستانیه‌تی پیشه‌سازی بۆ مرۆڤی په‌یدا کردووه‌، به‌ڵام له‌ بواری ئه‌ده‌بیاتدا 
))بۆدلێر(( یه‌که‌مین شاعیره‌ که‌ نامۆیی مرۆڤ له‌نێو قه‌ره‌باڵغی و شلۆقی 
له‌ 1860دا  واته‌  دا  له‌سه‌ده‌ی 19  ئه‌و  شاردا خسۆته‌ڕوو،  سامناکی  و 
پارچه‌نووسینێکی پڕ بایه‌خی نووسیوه‌، که‌ هه‌ر یه‌که‌ له‌ ڕیلکه‌ی شاعیر و 
سلۆته‌ردایکی فه‌یله‌سوف گه‌لێک سه‌رسامن پێی، له‌ژێر ناونیشانی ))ژیانێکی 
سامناک! شارێکی سامناک !(( که‌ تیایدا ترس و نیگه‌رانی دازاینی پاریسیمان 
ده‌خاته‌ڕوو، ترسێک ئاماژه‌یه‌ له‌سه‌رئه‌وه‌ی  له‌ کۆمه‌ڵگای شاریدا تا دێت 
مرۆڤ نامۆتر و ته‌نیاتر ده‌بێت.  ئه‌و پاش پیاسه‌یه‌ک به‌ نێو شه‌قامه‌کانی 

شاردا، به‌نێو ئاپۆره‌ و حه‌شاماتی  بازاڕدا هه‌ست به‌خودبزرکردنێکی وجودی 
ده‌کات، که‌ هیچ شوێنێک نییه‌ ده‌ربازی بکات و بیگه‌ڕێنێته‌وه‌ لای خۆی، 
ژووره‌که‌ی و ته‌نیایی نه‌بێت. ئه‌و ده‌نووسێت: ))ئای  ! دوواجار ته‌نیایی. 
.  كاتێک کلیله‌که‌ی کرد به‌ کێلونی ده‌رگاکه‌یدا و سێ جار بایدا و چووه‌ 

ژووره‌که‌یه‌وه‌  هاواری کرد.  ئۆخه‌ی ! دواجار ته‌نیایی!. . ((.

 له‌م بڕگه‌یه‌وه‌ وێنه‌یه‌کی دروستی دۆخی مرۆیی له‌ سه‌ده‌ی 19دا له‌ شارێکی 
تازه‌ چووه‌ نێو قۆناغی پیشه‌سازییه‌وه‌ی وه‌ک پاریس نیگار ده‌کرێت.  هه‌مان 
ئه‌م دۆخه‌ له‌ ئه‌ده‌بیاتی خۆماندا شکی ده‌به‌ین، لای نالی و لای مه‌حوی 
گه‌لێک جار ئه‌و جیهانبینییه‌ ده‌بینینه‌وه‌ که‌ چۆن شار هه‌راسانیان ده‌کات 
و هه‌ریه‌که‌یان عه‌وداڵی مه‌حبوبه‌یه‌کی ئیدیالی خۆیان ده‌بن، هه‌ریه‌که‌یان به‌ 
شێوازی خۆی له‌ واقیعه‌که‌ هه‌ڵدێن تاوه‌کو ئیدیالێک بیگرنه‌ ئامێز، هه‌ریه‌که‌یان 
له‌ڕێگه‌ی خۆیانه‌وه‌ و به‌شێوازی زمان و ڕوانینی تایبه‌ت به‌ خۆیان له‌ شار و 
قه‌ره‌باڵغیییه‌که‌ی هه‌ڵدێن و ده‌چنه‌وه‌ نێو ژووره‌کانی ته‌نیایی خۆیانه‌وه‌.  

له‌دووای ڕاپه‌ڕینه‌وه‌، شه‌ڕی نێوخۆ بووه‌ مایه‌ی ڕێگرتن له‌ ئاوه‌دانکردنه‌وه‌ی 
گونده‌کان و هه‌ڵهاتنی گه‌لێک عه‌قل و ڕۆحی داهێنه‌ری ئه‌ده‌بی و زانستی و 
ئابوری بۆ ده‌ره‌وه‌ی کوردستان، ئیدی ئه‌وه‌ی له‌ گونده‌کانیش نیشته‌جێبوون 
ئیدی  شه‌وه‌   9/4/2003 دووای  له‌  هه‌ڵبژارد،  شاریان  ژیانی  ناچارانه‌ 
حیزبه‌کان که‌وتنه‌ دامه‌زراندنی ئه‌و گوندییانه به‌ پۆلیس و ئاسایش‌ له‌شاره‌کاندا،  
شار جگه‌ له‌وه‌ی ڕووخساری شارستانی کزبووه‌، به‌ دیوێکی تریشدا هێنده‌ 
دانیشتووانی زۆربووه‌، که‌بڕی گه‌وره‌ی دانیشتووانه‌که‌ی خێڵ و بنه‌ماڵه‌کانن، 
نه‌وه‌کو ئه‌و هاوشارییه‌ تاکه‌که‌سانه‌ی له‌ڕێی ئینتیمایان به‌ شاره‌وه‌  شوناسی 

نوێیان وه‌رگرت بێت.  

قه‌ره‌باڵغی و شلۆقی شار، ته‌نگه‌به‌ری شه‌قام و کۆڵانه‌کانی، پڕبوونی نێوه‌نده‌که‌ی 
به‌ ئاپۆره‌ و مرۆگه‌ل، نێوه‌ندێکی دروست کردووه‌ که‌ ڕوخساره‌کان به‌ یه‌کتری 
نامۆ بن، جگه‌ له‌ هاوخێڵه‌کان هه‌موو که‌س به‌ویتر نامۆیه‌، له‌به‌رئه‌وه‌ هه‌ست به‌ 



356

نامۆییه‌کی وجودییانه‌ ده‌که‌یت و له‌تاودا مرۆڤه‌ ڕه‌سه‌نه‌کان، به‌وته‌ی هایدێگه‌ر،  
په‌نا ده‌به‌نه‌ به‌ر ژیانی ته‌نیایی .  من له‌گه‌ڕانه‌وه‌مدا بۆ سلێمانی له‌هاوینی 
2010 دا بینیم شار بووه‌ته‌ وێستگه‌یه‌کی گه‌وره‌ی ناشارییه‌کان، بازاڕێک 
بۆ زۆرینه‌ی ناشاری و که‌مینه‌ی شاری.  زۆرینه‌ی ده‌وڵه‌مه‌ندا سه‌رمایه‌دارانی 
شار نازناوی لادێ و خێڵه‌کانیان هه‌ڵگرتووه‌، شار چ کارخانه‌یه‌کی پیشه‌سازی 
و به‌رهه‌مهێنانی تێدا نییه‌، پتر بازاڕی کاڵا به‌کاربردن ده‌بینینه‌وه‌.  له‌نێو 
شاردا گه‌لێک جار خۆم وه‌ک بۆدلێر ناشاد ده‌بینییه‌وه‌ و له‌ شوێنه‌ ته‌نیاکاندا 
شاد ده‌بوومه‌وه‌ به‌ خۆم.  له‌گه‌ڵ هه‌موو که‌سێکدا له‌ جه‌نگدا بووم و له‌گه‌ڵ 
خۆمدا له‌ ئاشتیدا.  ده‌مبینی ئاپۆره‌کان هیچ ئاگاییه‌ک به‌ یه‌کتری ناده‌ن 
و ئه‌وان نازانن چی پێکه‌وه‌یان گرێده‌داته‌وه‌ و بۆچی پێکه‌وه‌ ده‌ژین.  گه‌ر 
شێوازی ژیانی تاک له‌ نێو شاردا وه‌ها سامناک بێت ئه‌وا له‌ نێو جیهاندا بوون 
گه‌وهه‌ری  ئیدی شاریش  به‌شێوه‌یه‌ک  ده‌رده‌که‌وێت  وێنه‌یه‌کی سامناکدا  له‌ 
شارستانی خۆی بزر ده‌کات، له‌ دۆخێکی وه‌هادا ته‌نیا پزیشکه‌کانی کولتور 

ده‌توانن تیراپی ڕۆحمان بکه‌نه‌وه‌. 

گفتوگۆی: عه‌بدوڵڵا ئه‌حمه‌د

* با سه‌ره‌تا له‌و پرسیاره‌وه‌ ده‌ستپێبكه‌ین؛ مرۆڤ بۆ چیرۆك 
ڕێگه‌ی  له‌  ده‌یه‌وێت  ئه‌مین  توانا  بڵێم  یاخود  ده‌نووسێت، 

چیرۆكه‌وه‌ بڵێ چیی؟
توانا ئه‌مین:  پرسیاره‌كه‌ پرسیارێكی زۆر جه‌وهه‌ریی و قورسه‌، 
له‌ڕاستیدا من تا ئه‌م ساته‌ نازانم، بۆخۆم نه‌متوانیوه‌ وه‌ڵامی ئه‌م 
پرسیاره‌ بده‌مه‌وه‌، كه‌ بۆ چیرۆك ده‌نووسم یان بۆ ده‌نووسم؟.. 
باوه‌ڕێكم هه‌یه‌؛ كه‌ شتێك هه‌یه‌ من زۆر خافڵگیر ده‌كات، زۆر 
له‌ناكاو كاتم ده‌گرێت، ده‌ستم ده‌گرێت.. زۆرجار ژیانی تایبه‌تییم 
له‌و  زۆر  و  كه‌م  ئه‌مه‌  ته‌نیاییه‌..  مه‌سه‌له‌ی  ئه‌ویش؛  ده‌گرێت، 
داوه‌ت��ه‌وه‌،  ڕه‌نگیان  نووسیومن،  من  سه‌ره‌تاییانه‌ی  زۆر  شته‌ 
هه‌وڵێك  من  نووسینی  له‌جۆره‌كان  به‌جۆرێك  ڕه‌نگه‌  له‌ڕاستیدا 
هه‌وڵێكی  وایه‌  باوه‌ڕم  هه‌رچه‌نده‌  ته‌نهایی،  له‌  ڕاكردن  بۆ  بێت 
بكه‌یت،  پێ  ده‌ست  له‌وه‌ی  به‌ر  تۆ  دواجار  دۆنكیخوه‌تانه‌یه‌و 
له‌دایك  به‌ته‌نیا  مرۆڤ  چونكه‌  دۆڕاوی��ت،  و  ده‌هێنیت  شكست 
ده‌بێت و به‌ ته‌نیا ده‌ژی و كۆتاییه‌كانیشی ته‌نیایی ده‌بێت. لای 
سه‌ره‌كییه‌  زۆر  زۆر  تێمایه‌كی  پرسیاره‌؛  زۆر  زۆر  ته‌نیایی  من 
ئه‌وكاتانه‌ی  هه‌میشه‌ییه‌كانمدا،  پرسیاره‌  له‌  خۆما،  وجودی  له‌ 
خه‌ڵكم،  له‌گه‌ڵ  ئه‌وكاتانه‌ی  ده‌نووم،  كاتانه‌ی  ئه‌و  به‌ته‌نیام، 
ئه‌وكاتانه‌ی پیاسه‌ ده‌كه‌م، هه‌میشه‌ ده‌مه‌وێت له‌مه‌ ڕزگارم ببێت 
و ڕزگارم نابێت.. ڕه‌نگه‌ نووسین هه‌وڵێك بێت بۆ ئه‌وه‌ی چۆن 

توانا ئەمین: 
‌‌شتی زۆر زۆر تازه له‌جیهاندا ‌نییه‌

له‌م سامناكییه‌  وه‌حشه‌ته‌،‌  له‌م  بم..؟ چۆن  ئه‌م )ته‌نیاییه‌م(  ده‌ستبه‌رداری 
ڕزگارم ببێت، تا ئه‌م ساته‌ی پێكه‌وه‌ قسه‌ده‌كه‌ین، من ڕزگارم نه‌بووه‌، نازانم.. 
ئه‌وه‌ هه‌وڵێكی بچووكی وه‌ڵامی ئه‌وه‌یه‌؛‌ كه‌ ‌من بۆ ده‌نووسم..؟ له‌ڕاستیدا من 

ده‌نووسم بۆ ئه‌وه‌ی له‌ ته‌نیایی ڕزگارم بێت و نه‌شبووه‌.

* كه‌واته‌ نووسینی چیرۆك لای )توانا ئه‌مین( به‌ پله‌ی یه‌كه‌م ده‌گه‌ڕێته‌وه‌ 
بۆ ڕزگاربوون له‌ ته‌نیایی وه‌كو باست كرد؟

توانا ئه‌مین: ڕێك وایه‌، به‌ پله‌ی یه‌ك‌ ده‌گه‌ڕێته‌وه‌ بۆ ڕاكردن له‌ ته‌نیایی و به‌ 
پله‌ی دووه‌م و سێیه‌م ده‌گه‌ڕێته‌وه‌ بۆ پرسیاره‌ وجودییه‌كانی ئینسان، هه‌ندێك 
سه‌فه‌ر  ناداته‌وه‌،  جوابت  زانست  ناداته‌وه‌،  جوابت  ئایین  هه‌یه‌؛  پرسیارت 
ناده‌نه‌وه‌،  جوابت  كۆمه‌ڵایه‌تییه‌كان  په‌یوه‌ندییه‌  و  گه‌ڕان  ناداته‌وه‌،  جوابت 
هه‌ست ده‌كه‌یت ده‌توانیت له‌گه‌ڵ خۆتدا وه‌ك ته‌ته‌ڵه‌یه‌كی زمانیی و ناخه‌كیی 
بابه‌تانه‌ ‌بكه‌یت. لای من نووسین ئاوا بووه‌، ڕۆژێك له‌ڕۆژان  و ناوه‌كی ئه‌م 
له‌خۆم  بیرم  له‌ڕاستیشدا  ڕۆژان  له‌  نه‌كردووه‌ته‌وه‌ و ڕۆژێك  له‌ خوێنه‌ر  بیرم 
له‌به‌رئه‌وه‌ی  قورسه‌،  زۆر  ئێستا  تا  یه‌كه‌مت  پرسیاری  بۆیه‌  نه‌كردووه‌ته‌وه‌، 
كه‌ من ده‌نووسم بۆ خوێنه‌رێكی تایبه‌ت ده‌نووسم؟ یان بۆ خه‌ڵك ده‌نووسم؟ 
یان بۆخۆم ده‌نووسم؟ نازانم.. به‌ڵام به‌كورتی پێت بڵێم ئه‌گه‌ر نه‌نووسم، دڵم 
شتێكی  نییه‌  مه‌رج  بیڵێم،  ده‌مه‌وێت  هه‌یه‌  شتێكم  ده‌كه‌م  هه‌ست  ده‌ته‌قێ.. 
زۆر گه‌وره‌ بێت، ڕه‌نگه‌ ئه‌سڵه‌ن ئه‌رزشی نه‌بێت له‌ لای خه‌ڵك، به‌ڵام بۆخۆم 
نا،  یان  ده‌كه‌مه‌وه‌،  بڵاویان  دوایی  ئیدی  سه‌ركاغه‌ز،  بخه‌مه‌  ئه‌مانه‌  ده‌بێت 
له‌  به‌شێكه‌  ئه‌وه‌  بكه‌م..  پاكنووسی  یه‌كه‌مم  ڕه‌شنووسی  ده‌ده‌م  بڕیار  چۆن 
كه‌م  به‌وه‌ی  خۆشحاڵیشم  و  ده‌نووسم  كه‌م  زۆر  زۆر  من  تایبه‌تییم..  ژیانی 

ده‌نووسم، به‌ڵام له‌ ڕاستیدا ناچارم به‌وه‌ی بینووسم.

* ڕه‌شبینییه‌كی زۆر له‌ چیرۆكه‌كانتدا ده‌بینرێت... ده‌كرێت سه‌رچاوه‌ی ئه‌و 
ڕه‌شبینییه‌مان بۆ ڕوونبكه‌یته‌وه‌، بۆ ئه‌م هه‌موو ڕه‌شبینییه‌؟

بۆئه‌وه‌ی  بۆ وه‌ڵامی ئه‌و پرسیاره‌ ده‌بێت بگه‌ڕێینه‌وه‌  توانا ئه‌مین: ڕاسته‌.. 
دیدی من بۆ ژیان چییه‌؟ له‌لای من پێچه‌وانی سوهراب سپهری، ژیان عاده‌تێكی 

خۆش نییه‌ و زۆریش ناخۆشه‌... ژیانی مرۆڤی نوێ، ژیانێكه‌ پڕ له‌ ئازار و‌ زۆر 
تا لایبنتز؛ پێم  نزیكتره‌  له‌ دیدی شۆپنهاوێره‌وه‌  زه‌حمه‌ته‌، دیدی من زۆرتر 
له‌به‌ر  وایه‌ ئه‌م خراپترین ژیانێكه‌ و خراپترین جیهانێكه‌ كه‌ ده‌بێت هه‌بێت، 
ئه‌وه‌ من باوه‌ڕم وایه‌ هێزێكی شه‌ڕانی و خراپ یاریی له‌م گه‌ردوونه‌دا ده‌كات، 
یارییه‌كی میتافیزیكیی.. من نازانم و ناتوانم له‌م به‌رنامه‌یه‌دا ناوی ئه‌و هێزه‌ 
له‌  ده‌زانم  من  ده‌گوزه‌رێت،  یارییه‌ك  ئێمه‌وه‌  له‌سه‌رووی  ده‌زانم  به‌ڵام  بنێم، 
هه‌یه‌،  شه‌ڕ  هێزكی  دڵنیام  نیم،  یاریچییه‌كه‌  من  دڵنیام  به‌ڵام  یارییه‌كدام، 
هاوكێشه‌یه‌ك هه‌یه‌.. مرۆڤ قوربانیی ئه‌وه‌یه‌، قوربانیی شه‌ڕێكه‌ كه‌ ‌نازانێت 
بۆ؟! قوربانیی وه‌ڵامێكه‌ كه‌ پرسیاره‌كه‌ی خۆی ونكردووه‌، به‌قه‌رز له‌ سارته‌ر؛ 
نا.. مرۆڤ به‌ ژیان مه‌حكومه‌، به‌ ژیانێكی زۆریش  ئازادیی  من لام وایه‌ به‌ 
ناخۆش، لانی كه‌م له‌ ئێستادا ژیانی مرۆڤی نوێ ژیانێكی خۆش نییه‌ ئه‌رزش 
و كه‌رامه‌ت و حورمه‌تی مرۆڤ له‌ مه‌ترسیی گه‌وره‌دا ده‌ژی.. له‌به‌ر ئه‌وه‌ ژیان 
لای من زۆر خۆش نییه‌، به‌ڵام دواجار ئه‌زموونێكه‌.. لای من ژیان له‌ نه‌بوون 
گرنگتره‌، من دڵخۆش و خۆشچانسترم له‌ منداڵێك كه‌ له‌دایك نه‌بووه‌، چونكه‌ 
من ئه‌م ئه‌زموونه‌م هه‌یه‌، ئه‌و ئه‌وه‌شی نییه‌، من تاڵیی و سوێرییم چه‌شتووه‌، 
ئه‌و نه‌یتوانیوه‌ ئه‌مه‌ بكات، باوه‌ڕم وایه‌ ئه‌زموونی مرۆڤ له‌ ئه‌زموونی په‌ری 
هه‌ڵه‌ ‌بكات،  ده‌توانێت  چونكه‌  به‌رزتره‌،  میتافیزیكی  كائیناتی  و  فریشته‌  و 
جوانیی  له‌  چێژ  ده‌توانێت  تێبگات،  ڕاده‌ی��ه‌ك  تا  ده‌وروب��ه‌ری  شته‌كانی  له‌ 
وه‌رگرێت.. چێژ له‌ هه‌ڵه‌ وه‌ربگرێت.. زۆر گرنگه‌ چێژوه‌رگرتن له‌ هه‌ڵه‌.. له‌ 
یه‌كه‌م فیگۆری ئوستووره‌ییه‌وه‌؛‌ له‌ ئاده‌مه‌وه‌ تا ئێستا چێژوه‌رگرتن له‌ هه‌ڵه‌ 
فیزیكه‌وه‌  له‌سه‌روو  كه‌  خۆشه‌،  هێجگار  یارییه‌كی  باوه‌،  و  جوان  میراتێكی 
ئینسانێكم هه‌ڵه‌ ده‌كه‌م و چێژی  ناتوانێت ئه‌مه‌ ‌بكات، لانی كه‌م من  كه‌س 
ژیان لای  به‌شێوه‌یه‌كی گشتیی  به‌ڵام  ئه‌مه‌ دڵخۆشم ده‌كات،  وه‌رده‌گرم،  لێ 
من خۆش نییه‌ و‌ قورسه‌.. به‌ڕاستی زه‌حمه‌ته‌ و ‌زۆرزۆر قورسه‌ مرۆڤ بیت، 
بتوانی  هه‌یه‌  گه‌وره‌ی  باجێكی  و  قورسه‌  نوێدا  دنیای  له‌  ژیان  به‌تایبه‌تی 

مرۆڤایه‌تیی خۆت بپارێزیت.
* ئه‌م تێڕوانینه‌ ڕه‌شه‌ بۆ ژیان و مرۆڤ له‌م سه‌رده‌مه‌دا، پێتوانییه‌ له‌وه‌وه‌ 
له‌سه‌ره‌،  هیدایه‌ت(ت  )سادقی  كاریگه‌ریی  تۆ  كه‌  گرتووه‌  س��ه‌رچ��اوه‌ی 

كاریگه‌ریی  له‌ژێر  ئه‌وكتێبه‌ش  كه‌  وه‌رگێڕاوه‌  كتێبێكت  بزانم  من  ئه‌وه‌نده‌شی 
سادق هیدایه‌تدا نووسراوه‌.. پێت وانییه‌ كاریگه‌رییتان به‌سه‌ره‌وه‌ بێت؟

بۆ  خۆی،  هیدایه‌ت  ڕێك  وانییه‌  باوه‌ڕم  جوانه‌!  بۆچوونێكی  ئه‌مین:  توانا 
نموونه‌ كافكا، كامۆ له‌ دنیا...

مه‌به‌ستم ئه‌و خه‌ته‌ كافكاییه‌، كاریگه‌ریی به‌سه‌رته‌وه‌ هه‌یه‌؟
توانا ئه‌مین: من نازانم.. هیوادارم ڕۆژێك یه‌كێك ئه‌مه‌ یه‌كلایی بكاته‌وه‌، به‌ڵام 
باوه‌ڕم وایه‌ شتێكی تازه‌ ناڵێم ئه‌گه‌ر بڵێم “له‌ژێڕ ئه‌م خۆره‌دا، هیچ شتێكی 
تازه‌ نییه‌“ هه‌موو شتێك دووباره‌یه‌، هه‌مووشتێك له‌ژێر كاریگه‌رییدایه‌، باوه‌ڕم 
له‌  تازه‌ هه‌بێت، هه‌چ شتێك ده‌ڵێین پێشتر به‌ جۆرێك  وانییه‌ هیچ شتێكی 
ئینسان  تردا،  ژیانێكی  له‌  بووه‌  تر  كه‌سێكی  ئه‌ندێشه‌ی  و  جۆره‌كان خه‌یاڵ 
خودی  له‌  نه‌ك  ده‌یڵێت  فۆڕمدا  له‌  بیڵێت  ئه‌گه‌ر  ناڵێت،  تازه‌  شتێكی  هیچ 
ئوبژێكته‌كه‌دا، هه‌رچی پێمان وایه‌ نوێیه‌، نوێ نییه‌، شێوازی وتنه‌كه‌ی نوێیه‌. 
بڵێت،  تازه‌  شتێكی  بیه‌وێت  كه‌  هه‌یه‌  زانستییش  ئه‌زموونی  له‌  گومانم  من 
هیوادارم ئه‌مه‌ زۆر فانتازیی نه‌بێت، من له‌ فیزیاش گومانم هه‌یه‌ بتوانێت شتی 
تازه‌ بڵێت، چونكه‌ له‌ فیساگۆرسه‌وه‌ له‌ نیوتنه‌وه‌ له‌ ئه‌نیشتاین تاسه‌ر هاكینگ 
هه‌رچییه‌ك ده‌وترێت، قاعیده‌یه‌ك هه‌یه‌، ئیدی یان له‌و قاعیده‌یه‌ لاده‌دات یان 
لانادات، شتی زۆر زۆر تازه‌ له‌ جیهاندا نییه‌، بۆ منیش خۆی كه‌ ده‌نووسم له‌ 
ئه‌سڵدا شتی زۆر تازه‌م نه‌وتووه‌، ئه‌مه‌ یه‌ك لاییه‌.. سه‌باره‌ت به‌ گاریگه‌ربوون 
به‌ هیدایه‌ت كه‌مێك له‌به‌رئه‌وه‌ی زۆربه‌ی خوێندنه‌وه‌ی من به‌ فارسییه‌ و ئه‌و 
و  مه‌عروفیی‌  عه‌باسی  فه‌رهاد(ی  )په‌یكه‌ری  فه‌رمووت؛  جه‌نابت  كتێبه‌شی 
نووسیویه‌تیی...  هیدایه‌تدا  كوێر(ی  )كونه‌په‌پووی  كاریگه‌ریی  له‌ژێر  خۆی 
به‌شێكی وایه‌، به‌ڵام خۆ من به‌رله‌و كتێبه‌ش نووسیومه‌و دوای ئه‌و كتێبه‌ش 
كه‌م كه‌م ده‌نووسم، به‌هه‌رحاڵ ئینسان له‌ ژیانی ئاساییشدا كاریگه‌ر ده‌بێت 
به‌و مرۆڤانه‌ی له‌و ده‌چن، یان وه‌كو ئه‌م بیرده‌كه‌نه‌وه‌، یان ئه‌م حه‌ز ده‌كات 
بیریان  ئاوا  جۆره‌كه‌سانه‌  ئه‌م  ئه‌مه‌وه‌  له‌پێش  یان  بیربكاته‌وه‌،  ئه‌وان  وه‌كو 
به‌و  سه‌باره‌ت  ئاساییه‌..  زۆر  و  نۆرماڵه‌  كاریگه‌رییه‌كی  یانی  كردووه‌ته‌وه‌، 

لێكچوونه‌ی من به‌وان شتێكی تازه‌یه‌، من نه‌مبیستووه‌ بۆنا؟ ڕه‌نگه‌..

* كاریگه‌ریی سادق هیدایه‌ت به‌سه‌ر تۆوه‌، زیاتر كاراكته‌ری هیدایه‌ته‌، یان 
چیرۆكه‌كانی؟

توانا ئه‌مین: له‌ڕاستیدا هیچیان نییه‌، جیهانبینی سادق هیدایه‌ته‌، چونكه‌ من 
موعجیب نیم به‌ ژیانی تایبه‌تی هیدایه‌ت، ئه‌وه‌ چه‌ند هه‌وڵێكی بۆخۆكوشتن 
هه‌یه‌، ئه‌وه‌ سه‌ره‌ڕای ئه‌وه‌ی نووسه‌رێكی زۆر گه‌وره‌یه‌ له‌ ئه‌ده‌بیاتی ئێرانی و 
جیهانیشدا، كه‌ تۆ باسی ئه‌ده‌بی عه‌به‌س و نیهیلهییه‌ت ده‌كه‌یت له‌ سه‌ده‌ی 
هیدایه‌ت  سادق  به‌دنیابینی  من  نه‌هێنی..  هیدایه‌ت  ناوی  ناتوانی  بیستدا 
بۆ  و  مێینه‌  وه‌ك  ئاڵۆزی  زۆر  كاراكته‌رێكی  بۆ  وه‌  ژیان  بۆ  وه‌  ئه‌ده‌ب  بۆ 

چه‌‌مكگه‌لێكی وه‌ك جوانیی.. عه‌داله‌ت.. حه‌قیقه‌ت سه‌رسامم.

* له‌ چیرۆكه‌كانی تۆدا عه‌شق هه‌یه‌ و مه‌ودایه‌كی فراوانی داگیركردووه‌، له‌ 
كۆده‌كه‌یته‌وه‌،  له‌خۆتدا  دوالیزمه‌  ئه‌م  یانی چۆن  بۆ عه‌شق..!  ڕه‌شبینییه‌وه‌ 

له‌لایه‌كه‌وه‌ ڕه‌شبینیی، له‌لایه‌كه‌وه‌ ژیاندۆستیی؟
من  ده‌كه‌یت،  ڕاست  ورده‌،  تێبینییه‌كی  ئه‌وه‌ش  سوپاس..  ئه‌مین:  توانا 
بۆخۆشم هه‌ست ده‌كه‌م عه‌شق له‌ هه‌ندێ جێگا تێمایه‌ له‌و ئیشه‌ بچووكانه‌ی 
ئه‌فسونگه‌ر و سه‌رسامكه‌ر  هێزه‌  به‌و  په‌یوه‌ندیی  به‌شێكی  كردوومن.  كه‌ من 
كاتدا  له‌یه‌ك  ده‌توانێت  هێزێكه‌  كه‌  هه‌یه‌،  خۆیه‌وه‌  عه‌شق  ناو  و سیحرییه‌ی 
ئینسان بكات به‌ په‌ری و بیشیكات به‌ جه‌للاد، بیكات به‌ فریشته‌وه‌ بیشیكات 
كاراكته‌ری  به‌  ئه‌وه‌نده‌  هه‌یه‌،  ئیعجابم  هێزه‌  به‌و  ئه‌وه‌نده‌ی  ئیبلیس،  به‌ 
ڕه‌گه‌زی به‌رامبه‌ر نیمه‌، ئه‌وه‌ی كه‌ ئینسان له‌ناو هه‌موو ئه‌و مرۆڤه‌دا، لانی 
وه‌  ده‌بیت  سه‌رسام  كه‌س  به‌یه‌ك  تۆ  كه‌س،  ملیار  له‌ شه‌ش  زیاتر  له‌  كه‌م 
خۆشت ده‌وێت، بیریشمان نه‌چێت یه‌كێك له‌ بنه‌ما ئۆنتۆنۆلۆژییه‌كانی مرۆڤ، 
بوونه‌ له‌گه‌ڵ ئه‌وانی تردا، واته‌ بوونی كه‌سێكی تر پرۆژه‌یه‌كه‌ بۆ ته‌واوكردنی 
بوونی تۆ، له‌ عه‌شقدا تۆ موماره‌سه‌ی بوونی خۆت ده‌كه‌یت، كه‌واته‌ بوونی 
خۆت ده‌سه‌لمێنیت، تۆ ئه‌وكاته‌ بوونت هه‌یه‌ كه‌ بوونه‌ له‌گه‌ڵ ئه‌وانی تردا، 
قسه‌كردنێكی  كۆنتیكسته‌كه‌ی  بێ  به‌  بوونێك  له‌سه‌ر  قسه‌كردن  وه‌گه‌رنا 
به‌تاڵه‌، وجودت قابیلی ته‌قبوول نییه‌.. بۆ عه‌شق ئاوایه‌ تۆ هه‌ست به‌ وجودی 
باوه‌ڕه‌  ئه‌و  پێچه‌وانه‌ی  سیحرییه‌  زۆر  هێزێكی  پاشان  ده‌كه‌یت،  تێدا  خۆتی 

به‌ڵام  نوێ ده‌ڵێم،  زۆر  ناڵێم خه‌ریكم شتێكی  ئێستا هه‌مانبووه‌،  تا  ‌باوانه‌ی 
باوه‌ڕم وایه‌ عه‌شق هێزێكی شه‌ڕانیشه‌ له‌ناو خۆێدا، بچۆره‌وه‌ سه‌ر ئه‌فسانه‌ی 
ئاده‌م و حه‌وا، له‌ ماجه‌راكه‌ی نێوان قابیل و هابیل دا؛ هه‌ردووكیان حه‌ز له‌ 
هه‌ڵده‌بژێرێت  بۆ  یه‌كیانی  ته‌نیا  كچه‌كه‌  دواجار  به‌ڵام  ده‌كه‌ن،  خوشكه‌كه‌یان 
كه‌ هابیله‌ و ئه‌مه‌ش قینی قابیل تا ئه‌ندازه‌ی كوشتنی هابیل هه‌ڵده‌ستێنێ، 
ده‌بینی یه‌كه‌م دڵۆپی خوێن كه‌ له‌سه‌ر ئه‌م زه‌وییه‌ ڕژاوه‌ عه‌شق ڕشتوویه‌تی، 
له‌به‌ر ئه‌وه‌ قه‌ناعه‌تێكی دێماگۆجیانه‌یه‌ لامان وابێت عشق هێزێكی زۆر هیومانی 
و مرۆڤانه‌یه‌. ئه‌و ده‌توانێت ئیمپراتۆرییه‌ت بڕووخێنێت، ئه‌وه‌ هێزێكی خه‌ته‌ره‌ 
به‌بڕوای من ئه‌گه‌ر به‌ جۆرێك له‌ جۆره‌كان لوا مه‌عریفه‌ی مامه‌ڵه‌كردنت هه‌بێت 
له‌گه‌ڵ عه‌شقدا، چونكه‌ زۆر سه‌خته‌ و ئاماده‌یه‌ هه‌موو پێوه‌رێكی كۆمه‌ڵایه‌تی 
و هه‌تا ئینسانیش پێشێل بكات و ببه‌زێنێت، چوون هێزێكی زۆر وه‌حشییه‌ و 

به‌ڕاستیی غه‌ریزه‌ تێدا ئیش ده‌كات.

ده‌كرێت  هه‌یه‌،  پێكه‌وه‌  پته‌ویان  په‌یوه‌ندییه‌كی  نووستالۆژیا،  و  چیرۆك   *
بۆمان ڕوونبكه‌یته‌وه‌ ئه‌م په‌یوه‌ندییه‌ چییه‌؟

چه‌ند  له‌گه‌ڵ  ك��رده‌وه‌  ته‌وه‌رێكم  پێشوودا  ساڵانه‌ی  له‌و  من  ئه‌مین:  توانا 
گوڵ  بێگه‌رد، سه‌ڵاح  ڕه‌ئوف  نه‌هایی،  عه‌تا  له‌وانه‌:  چیرۆكنووس  براده‌رێكی 
ئه‌ندامی، سه‌ڵاح عومه‌ر و چه‌ند هاوڕێیه‌كی تر له‌سه‌ر هه‌مان مه‌سه‌له‌، ئه‌وانیش 
گریمانه‌ی  ئه‌گه‌ر  پرسیبووم:  له‌وێ  من  هه‌بوو،  خۆیان  ڕای  هه‌ریه‌كه‌  له‌وێ 
ده‌توانێت  هه‌یه‌،  هێزێكی  به‌ڵام  بوون،  دێته‌  ئائێستا  كاراكته‌رێك  ئه‌وه‌بكه‌ین 
بنووسێت، ئایا ئه‌م كه‌سه‌ ده‌توانێت چیرۆك بنووسێت..؟ ئه‌وه‌ زۆر پرسیار 
بوو لای من.. به‌ باوه‌ڕی من له‌ گریمانه‌یه‌كی ئاوادا ئه‌و كاراكته‌ره‌ سیحرییه‌ 
بتوانێت  زه‌حمه‌ته‌  زۆر  به‌ڵام  بنووسێت،  شیعر  یان  تێكست  بتوانێت  ڕه‌نگه‌ 
ڕۆمان بنووسێت.. چونكه‌ ڕۆمان پێویستی به‌ ئه‌زموونی ژیان هه‌یه‌ و ناتوانێت 
چیرۆكیش بنووسێت، چوون دووباره‌ ئه‌ویش پێویستی به‌ موماره‌سه‌ی ژیان 
هه‌یه‌، تۆ ده‌بێت بژێیت بۆ ئه‌وه‌ی بتوانی بگێڕیته‌وه‌.. من قه‌ناعه‌تێكی سه‌یرم 
زانیارییه‌كمان  هیچ  ئێمه‌  كه‌  ڕوونه‌  داهاتووه‌  كه‌  ئه‌وه‌ی  كه‌  له‌وه‌ی؛  هه‌یه‌ 

و  هه‌یه‌  شتێك  ئێستاشه‌  هه‌رچی  ڕووده‌دات،  چی  نازانین  و  نییه‌  له‌سه‌ری 
نییه‌ ‌و وه‌ك تاریك و لێڵه‌ی به‌یان وایه‌ هێشتا زۆر ڕوون نییه‌.. ئه‌وه‌ی كه‌ 
و  خۆشیی  به‌هه‌موو  ڕاب��ردووه‌،  كه‌  ئه‌وه‌یه‌  دڵنیاین،  لێی  هه‌یه‌و  له‌ڕاستیدا 

ناخۆشییه‌كانییه‌وه‌ ئێمه‌ ئه‌زموونمان كردووه‌..

* ئه‌وه‌ په‌یوه‌ندییه‌كی چیرۆك و نووستالۆژیایه‌؟
توانا ئه‌مین: به‌ڵێ، به‌ باوه‌ڕی من ژیان ئه‌وه‌یه‌ كه‌ ڕابوورد..

* لای چیرۆكنووس وایه‌، چونكه‌ ئه‌و به‌رده‌وام ده‌گێڕێته‌وه‌؟
پاستدا  ژیانی  له‌  ڕانه‌بووردبێت  شتێك  هه‌تا  دروست..  به‌ڵێ،  ئه‌مین:  توانا 

نه‌بێت ئه‌ی تۆ چیی ده‌گێڕیته‌وه‌..!

* ئه‌وه‌یه‌ وایكردووه‌ ئه‌لبێر كامۆ بڵێت ئه‌وه‌ی ڕۆژێك له‌ زینداندا بژی، به‌شی 
سه‌ده‌یه‌ك گێڕانه‌وه‌ی پێیه‌؟

ئه‌وه‌ی  له‌به‌رچاوه‌،  ئه‌وه‌شم  ده‌ڵێم  ئه‌مه‌  كه‌  من  وایه‌،  ڕێك  ئه‌مین:  توانا 
ته‌خه‌یلی  مرۆڤ  فراوانی  فانتازیای  و  ڕاشنه‌بووردووه‌  كه‌  زانستی  خه‌یاڵی 
داهاتووش ده‌كات.. به‌ڵام به‌شێوه‌یه‌كی گشتیی من باوه‌ڕم وایه‌ مرۆڤ ده‌بێت 
ئه‌زموون بكات.. ڕاستیتر  بگێڕێته‌وه‌.. مرۆڤ ده‌بێت  بتوانێت  بۆئه‌وه‌ی  بژی 
تێمه‌یه‌ك كه‌لای من زۆر بۆڵت و گرنگه‌ ئه‌وه‌یه‌، مرۆڤ ده‌بێت ئازار بچێژێت 
ئینجا ده‌توانێت بگێڕێته‌وه‌، یانی من گومانم هه‌یه‌ له‌سه‌ر له‌به‌ری ئه‌و نووسه‌ره‌ 
پاموك  ئورهان  بنووسن...!  توانیویشیانه‌  و  نه‌چه‌شتووه‌  ئازاریان  گه‌ورانه‌ی 
له‌به‌ر  به‌ڵكو  نۆبڵ-ه‌كه‌ی،  خاتری  له‌به‌ر  نه‌  دیاره‌كان،  نووسه‌ره‌  له‌  یه‌كێكه‌ 
توانای سه‌رسامكه‌ری خۆی له‌ نووسیندا، من كه‌ یاداشته‌كانی ده‌خوێنمه‌وه‌؛ 
ئه‌و منداڵێكی ده‌وڵه‌مه‌ند بووه‌، من لێره‌دا گومان ده‌كه‌م منداڵێكی فه‌راهیم و 
ده‌وڵه‌مه‌ندانه‌ بتوانێت ئاوا زۆرباش بنووسێت.. به‌باوه‌ڕی من؛ ژیانی نووسین 
كورت ده‌بێته‌وه‌ بۆ ئازار، تۆ چه‌نده‌ بتوانی ئازار بچێژیت، ئه‌وه‌نده‌ ده‌توانی 
وه‌ك  دنیا،  بۆ  نییه‌  ڕه‌ش  دیدێكی  غه‌مگینیی  من،  به‌باوه‌ڕی  بیت،  نووسه‌ر 
غه‌مگینی  و  ئازارچه‌شتن  وتتان،  پرسیاره‌كه‌دا  له‌  پێشتر  جه‌نابت  ئه‌وه‌ی 

دیدێك نییه‌ تۆ نواندنی تێدابكه‌یت.. ئینسان كه‌ له‌دایك ده‌بێت ئه‌م خاچه‌ وا 
به‌شانییه‌وه‌ و هه‌تا كۆتایی ته‌مه‌نی ده‌یبات، من له‌وساڵانه‌دا وتارێكی بچووكم 
ده‌بێت  ئیشراق،  له‌  غه‌مگینیی جۆرێكه‌  ده‌ڵێم:  له‌وێدا  نووسی،  ئه‌مه‌  له‌سه‌ر 
ئینسان ته‌مه‌نێكی زۆر زه‌حمه‌ت بكێشێت تا ده‌توانێت كۆمه‌ك له‌م پاژه‌ قووڵ 
و گه‌وره‌و ناوه‌كیه‌ی وجودی خۆی بكات، دیدێكی ناشرین نییه‌، ئازاری تۆ؛ 

تۆیه‌. ئینسانییه‌تی 

* ده‌كرێت پێمان بڵێیت ڕۆڵی زمان له‌ چیرۆكدا چییه‌؟
توانا ئه‌مین: به‌پێی پێوه‌ره‌ ئه‌كادیمییه‌كانیش زمان ڕه‌گه‌زێكی سه‌ره‌كییه‌ له‌ 
نووسینی چیرۆكدا، به‌ر له‌ چیرۆك من باوه‌ڕم وایه‌ ئه‌وه‌ی له‌دونیا ده‌گوزه‌ره‌ێت، 
)ئه‌مه‌ باوه‌ڕێكی زۆر تازه‌ش نییه‌، فیتگنشتاین.. باختین  بخوێنه‌ره‌وه‌ هه‌ر وا 
ده‌ڵێن(، ئه‌وه‌ی كه‌ له‌ دونیا ده‌گوزه‌رێت، فۆڕمه‌، ئه‌وه‌ی فۆڕمه‌ ئه‌ندێشه‌یه‌، 
له‌  جگه‌  نییه‌  دونیادا  له‌  شتێك  هیچ  له‌ڕاستیدا  زمانه‌..  ئه‌ندێشه‌یه‌  ئه‌وه‌ی 

زمان..
 من له‌و ڕۆژانه‌دا ڕێگه‌م كه‌وته‌ دادگا، له‌وێ بیرم كه‌وته‌وه‌ ئه‌وه‌ی ده‌توانێت 
حوكمی به‌شه‌ر له‌سه‌ر ئه‌م ئه‌ستێره‌یه‌ بكات، زمانه‌.. ئێمه‌ بۆهه‌ر كۆنسێپتێك 
له‌ ژیاندا، شێوه‌یه‌كمان هه‌یه‌، كاتێك ده‌ڵێین مرۆڤ، ده‌ڵێین كچێكی جوان، 
ده‌ڵێین په‌رداخێك ئاو، فۆڕممان بۆهه‌ریه‌ك له‌ مرۆڤ و كچێكی جوان په‌رداخێك 
ئاو هه‌یه‌، كه‌چی له‌ به‌رامبه‌ردا هه‌ندێك وشه‌مان هه‌یه‌ به‌بێ فۆڕم، بۆ نموونه‌ 
بمه‌وێت  له‌سه‌ری مندا، خۆ كاتێك  نییه‌  من ده‌ڵێم جوانیی، جوانیی فۆڕمی 
ده‌ست له‌ تابلۆیه‌كی جوان بده‌م، ده‌ستم به‌ر بۆیاخ و په‌رده‌كه‌ ده‌كه‌وێت، نه‌ك 
خودی جوانیی خۆی، به‌ بڕوای من؛ نووسه‌ر ده‌توانێت باشتر له‌و چه‌مكانه‌دا 
كاربكات كه‌ فۆڕمیان نییه‌، چونكه‌ ده‌توانێت كۆمه‌كی خه‌یاڵی خوێنه‌ره‌كه‌شی 
بكات بۆ جێگایه‌كی دوورتر له‌وه‌ی هه‌یه‌، باسی جوانییمان كرد؛ له‌به‌ر ئه‌وه‌ی 
تۆ بێ كۆتا ده‌توانیت مانا بده‌ی به‌م چه‌مكه‌ ‌و سه‌ره‌نجامیش ناتوانیت مانای 
ته‌واوی بدۆزیته‌وه‌، چونكه‌ پێوه‌ره‌كانی جوانتی گۆڕاون، نه‌ك وه‌ستا، ئه‌گه‌ر 
به‌ سروشت مرۆڤ ده‌توانێت جوانیی بناسێت، بۆ منداڵێك له‌ ده‌ستی دێت 
تابلۆی “دواشێو”ی داڤنشی بدڕێنێت و هیچیش به‌لایه‌وه‌ گرنگ نه‌بێت، ئه‌ی 

ئه‌گه‌ر به‌ ئه‌زموون فێری ده‌بێی بۆ هه‌مان منداڵه‌كه‌ی پێشوو بۆ چوونه‌ ‌ئێواره‌ 
پیاسه‌یه‌كی هاوینه‌دا، وڕك له‌ دایكی ده‌گرێت )عه‌زییه‌ سووره‌كه‌( له‌به‌ری ئه‌م 

بكات، پرسیارێكی زۆر زیندوو به‌رده‌وامه‌ كه‌؛‌ جوانیی چییه‌؟
چیرۆكی  ڕابردووی  له‌  فانتازیایه‌،  زمان  له‌دوای  تر  زیندووی  ڕه‌گه‌زێكی   *

كوردیبدا فه‌نتازیایه‌كی سیاسبی هه‌بوو...
توانا ئه‌مین: مه‌به‌ستت چییه‌ له‌ فانتازیای سیاسیی..؟!

* مه‌به‌ستم ئه‌وه‌یه‌ ئه‌و ڕووداوانه‌ی دروست ده‌بن، زیاتر ڕووداوی سیاسیین 
ئه‌وه‌نده‌ی  به‌ڵام  كورد..  دۆزی  به‌  تایبه‌ته‌  نموونه‌  بۆ  سیاسین،  خه‌یاڵی  و 
تێبینیم كردووه‌ لای ئێوه‌ فه‌نتازیاكه‌ فانتازیایه‌كی ئینسانییه‌.. كاراكته‌ره‌كان 
كاراكته‌ری كه‌ینونین، به‌ڵام له‌وه‌ی پێشوودا كاراكته‌ر كاراكته‌رێكی سیاسیی 
گه‌شتبێته‌  پێشوو  سیاسییه‌ی  فانتازییه‌  ئه‌م  وایه‌  پێت  بوو..  كورد  بوو، 
پێی  ئێوه‌  فانتازیایه‌ی  ئه‌م  له‌گه‌ڵ  چییه‌  جیاوازی  و  جیهانیی  ئاستێكی 

ده‌نووسن؟
توانا ئه‌مین: پرسیاره‌كه‌ فره‌ ڕه‌هه‌نده‌ كاك عه‌بدوڵڵا.. له‌ڕاستیدا من زۆر زۆر 
گه‌شبین نیم به‌ چیرۆكی كوردی كلاسیكمان له‌ جه‌میل سائیبه‌وه‌ له‌ مامۆستا 
مامۆستا  و  قه‌فتان  كاوس  سه‌ر  تا  قزڵجییه‌وه‌  حه‌سه‌ن  و  ئه‌حمه‌د  ئیبراهیم 
ئایدیۆلۆژیایه‌،  به‌  بارگاویی  ئه‌ده‌به‌  ئه‌و  له‌به‌رئه‌وه‌ی  عارف-یش،  حوسین 
سوودمه‌نده‌ له‌و خه‌ته‌ی لای مه‌كسیم گۆرگی هه‌یه‌ له‌ ئه‌ده‌بی ڕوسیدا، كه‌چی 
هه‌موو ئه‌مان نه‌یانتوانیی سوود له‌و خه‌ته‌ی دۆستۆیفسكی وه‌ربگرن، ئه‌وه‌ی 
جه‌نابت وتت كه‌ ئینسان ببێت به‌ته‌وه‌ر له‌ ئه‌ده‌بدا.. به‌باوڕی من ئه‌گه‌ر ئه‌ده‌ب 
ده‌بێت  ئه‌ده‌ب  نییه‌،  ئه‌ده‌ب  ئه‌وه‌  مرد،  و  هات  سه‌رده‌مێك  بۆ  بوو  شتێك 
گره‌وی نه‌مریی بكات.. یانی زۆر زه‌حمه‌ته‌ ئێستا تۆ بێیت )دایك(ی ماكسیم 
گۆركی بخوێنیته‌وه‌، به‌ڵام به‌ ئاسانی ده‌توانی بچیته‌وه‌ سه‌ر ڕاسكۆلینكۆفی 
تاوان و سزا و بچیته‌وه‌ سه‌ر برایانی كارامازۆف، دۆستۆیفسكی له‌ 1800 
كاندا ئه‌مانه‌ی نووسیووه‌، كه‌چی كه‌ تۆ ده‌یخوێنیته‌وه‌ واده‌زانیت ئه‌مشه‌و له‌ 
ماڵه‌كه‌ی ته‌نیشتته‌وه‌ نووسراوه‌..! به‌ باوه‌ڕی من، ئه‌وه‌ی چه‌قه‌ له‌ ئه‌ده‌بدا، 
قۆناغێكی  له‌  و  قۆناغێكه‌  كوڕی  بۆخۆی  ئایدیۆلۆژیا  بێت..  ئینسان  ده‌بێ 

تردا كۆتایی پێدێت.. به‌ڵام مه‌سه‌له‌ ئینسانییه‌كان وه‌ها نین و جاویدن، خۆ 
ئه‌ده‌بی ئایدیۆلۆژی ئه‌ده‌بێكی وه‌هاش نزم نییه‌، به‌ڵكو له‌ به‌رامبه‌ر ئه‌ده‌بی 
ئینسانییدا جێ له‌قه‌.. ئه‌ده‌بی ئێمه‌ ئه‌ده‌بێكی ناسیۆنالیستی ته‌واویش نییه‌، 
ئه‌ده‌بێكی ئاینییش نییه‌، ئه‌ده‌بێكی قووڵی عیرفانییش نییه‌.. من باوه‌ڕم وایه‌ 
هیچ شه‌رمی تێدا نییه‌. مێژووی خۆمان بخه‌ینه‌وه‌ به‌ر نه‌شته‌ری خوێندنه‌وه‌، 
چیرۆك  هه‌ر  نه‌ك  بخوێنینه‌وه‌،  مێژووه‌  ئه‌م  تیژتر  به‌چاوێكی  دیقه‌تلییه‌نه‌ 
ئه‌و  و  حه‌زره‌ته‌  ئه‌م  كه‌  بێنین  له‌وه‌  واز  ئێمه‌  كلاسیكی،  شیعری  له‌  هه‌تا 
گه‌وره‌یه‌، ده‌بێت به‌ نیگایه‌كی بابه‌تیانه‌ شته‌كان له‌جێی خۆیان بخوێنینه‌وه‌، 
تاڵه‌بانی(،  ڕزای  )شێخ  به‌  دراوه‌  حه‌قه‌ی  ئه‌و  وایه‌  باوه‌ڕم  من  نموونه‌  بۆ 
له‌به‌رئه‌وه‌ی تێمه‌ی كاركردنی ئه‌م پیاوه‌  زیاتره‌،  له‌ حه‌ددی خۆی  حه‌قێكی 
ڕه‌زای  شێخ  حاڵه‌تدا  له‌باشترین  نییه‌،  جیهانیی  و  فراوان  زۆر  تێمه‌یه‌كی 
تاڵه‌بانی به‌نازین به‌گه‌ڵ و گونی و له‌ قسه‌ی به‌رحه‌وزی مزگه‌وت تێنه‌په‌ڕیوه‌، 
و  زۆرپه‌ڕیی  ئه‌م  دێت  )ئه‌دمۆنز(  وه‌ك  سێی  پله‌  ڕۆژهه‌ڵاتناسێكی  دواتر 
تێدا  عه‌یبه‌ی  و  خۆیه‌تی  حه‌قی   ! موعجیزه‌..  به‌  لێده‌بێت  ته‌ڕییه‌ی  داوێن 
تاڵه‌بانی  ڕه‌زای  شێخ  بخوێنینه‌وه‌،  ئه‌مه‌  دووب��اره‌  بێین  ئێستا  ئێمه‌  نییه‌ 
به‌رامبه‌ر به‌سه‌عدی و بیدل و ئه‌بونه‌واس و عراقی و ئه‌وانه‌ی كه‌ هاوزه‌مانی 
ئه‌وبوون یان پێش‌ یان دواتر ژیاون له‌ كلاسیكی فارسیی و عه‌ره‌بیدا ده‌زانی 
ده‌بینی  ده‌خوێنیته‌وه‌  ڕه‌زا  شێخ  كامیله‌ی  ئه‌عمال  هێناوه‌..؟  كورتی  چه‌ند 
نه‌هێشتووه‌..  جێ  مرۆڤایه‌تیی  بۆ  هیچی  بترازێت،  شه‌ڕه‌جنێو  كۆمه‌ڵێ  له‌ 
یاداشته‌كانی )مێجه‌رسۆن( بخوێنه‌ره‌وه‌ ده‌ڵێت: “من ڕۆیشتم له‌ ته‌كییه‌كه‌ی 
كه‌ركوك، بینیم پیاوێكی ئاینیی سه‌ختگیربوو، به‌رامبه‌ر ئه‌وانه‌ی موسوڵمان 
ڕه‌زا  شێخ  په‌یامی  له‌به‌رئه‌وه‌  جووه‌كان”،  و  كریستیان  به‌  به‌تایبه‌ت  نین، 
په‌یامێكی ناسێۆنالی نه‌بووه‌ وه‌ك ئه‌وه‌ی لای حاجی قادر، په‌یامێكی عیرفانی 
بده‌  نه‌بووه‌، ڕێگه‌م  ئینسانیش  ئه‌وه‌ی لای مه‌حوی، په‌یامێكی  نه‌بووه‌ وه‌ك 
كیرڤێك  ترازابێت  عیرفانییه‌ت  له‌  ئێمه‌  كلاسیكی  شیعری  هه‌ركاتێك  بڵێم 

هاتووه‌ته‌ خوار.. 
خۆشت  تۆ  كه‌  به‌تایبه‌ت  نووسه‌ر،  ڕوئیای  له‌سه‌ر  چییه‌  سه‌فه‌ر  گرنگیی   *

سه‌فه‌ری ده‌ره‌وه‌ی وڵاتت كرد، سه‌فه‌ر چیی له‌ مرۆڤدا ده‌گۆڕێت؟

توانا ئه‌مین: جا چیی ناگۆڕێ! سه‌فه‌ری من بۆ ده‌ره‌وه‌ سه‌فه‌رێكی زۆر توریستی 
سه‌رهه‌ڵگرتن،  و  تووڕه‌یی  له‌  بوو  جۆرێك  به‌ڕاستیی  نه‌بوو،  گه‌شتیاریی  و 
باوه‌ڕێكم هه‌بوو؛ باوه‌ڕم وابوو ئه‌م شاره‌ شارێكی دڵڕه‌قه‌ )ئێستاش باوه‌ڕم 
سروشتێكی  شارێكه‌  خوێنشیرینییه‌كانییه‌وه‌،  به‌هه‌موو  سلێمانی  كه‌  وایه‌( 
له‌  بابه‌ته‌  ئه‌م  )تكایه‌  ده‌ره‌وه‌  فڕێده‌داته‌  خۆی  باشه‌كانی  خه‌ڵكه‌  هه‌یه‌، 
باوه‌ڕم  نه‌قشبه‌ندیی.. من  تا مه‌ولاناخالیدی  نالییه‌وه‌  له‌  ده‌ره‌وه‌ی من( هه‌ر 
وابوو ئه‌م شوێنه‌ شوێنێكی خراپه‌، یان بۆ من نه‌شیاوه‌، تووشی ئه‌م وه‌همه‌ 
بووبووم.. به‌ڵام كه‌ ڕۆیشتم له‌وێ زانیم من یه‌ك شتم له‌یادكردووه‌؛ ئه‌ویش 
ناتوانێت  ئینسان  )ئه‌وشته‌ی  خۆم  چاره‌نووسی  و  چانس  و  ئیقبال  ئه‌وه‌یه‌ 
لێی هه‌ڵبێت( جێ نه‌هێشتووه‌، به‌ڵكو وا له‌ ژانتاكه‌مدا..! چاره‌نووسی خۆمم 
به‌شارانه‌وه‌ ده‌گێڕا، من واده‌زانم كه‌ شاره‌كان هه‌ستیان هه‌یه‌، هه‌یانه‌ ناسكن 

هه‌یانه‌ دڵڕه‌قن، هه‌یانه‌ میهره‌بان هه‌یانه‌ بوغزاویی...
 

* ئه‌م شاران بینینه‌، كاریگه‌ریی هه‌بوو له‌سه‌ر جیهانبینیی توانا ئه‌مین..؟
شارێكداین  له‌  خۆمان  ئێمه‌  به‌‌دڵنیاییه‌وه‌،  به‌دڵنیاییه‌وه‌..  ئه‌مین:  توانا 
له‌سه‌ره‌تای  كه‌  یه‌كه‌مجار  من  نییه‌..  ده‌ریای  نییه‌،  قه‌تاری  نییه‌،  میترۆی 
زۆرم  ماوه‌یه‌كی  سوڕما..  سه‌رم  بینی  پاپۆڕم  ئیستانبوڵ  له‌  سه‌فه‌ره‌كه‌مدا 
ده‌ویست سه‌یری بكه‌م..! خۆ مرۆڤ ئاخیر جار له‌سه‌ری حسابه‌ كه‌ ژیاوه‌، 
مادام ژیاوه‌ و )ژیان( له‌سه‌ری ماڵه‌، ئه‌و حه‌قه‌ی هه‌یه‌ كه‌ بڕوات ئه‌و شتانه‌ 

ببینێت كه‌ له‌سه‌ر ئه‌ستێره‌كه‌ی هه‌ن و خه‌ڵكی تر ده‌توانێت بیبینێت.

 * كاك توانا، دوا پرسیاری من له‌سه‌ر ئه‌و كتێبه‌ته‌ كه‌ ئاماده‌یه‌ بۆ چاپ، كه‌ 
له‌سه‌ر كۆمه‌ڵێك ماتریاڵی بچووكی ناو ژیان وه‌ستاویت، بۆ نموونه‌ جوانیی، 

له‌و كتێبه‌دا پێناسه‌ی تۆ بۆ جوانیی چییه‌؟
توانا ئه‌مین: كتێبه‌كه‌ زۆرتر له‌ژێر كاریگه‌ریی كتێبه‌كه‌ی فه‌یله‌سوفی ئه‌ڵمانی 
بنایمین-دایه‌؛ )جاده‌ی یه‌ك ساید(، بۆ نموونه‌ وتارێك له‌وێ له‌سه‌ر  واڵته‌ر 
ناتوانێت  هه‌رگیز  درۆزنه‌  زۆر  ئۆبژێكتێكی  ئاوێنه‌  من  به‌ڕای  هه‌یه‌،  ئاوێنه‌ 
وێنه‌ی ڕاسته‌قینه‌ی خۆت بداتێ، چونكه‌ وێنه‌كان پێچه‌وانه‌ ده‌كاته‌وه‌، وتاره‌كه‌ 

ده‌ڵێت ئه‌گه‌ر ئاوێنه‌ ڕاستگۆ نییه‌ و وێنه‌كه‌ی ئێمه‌ له‌ ناویدا ڕاسته‌قینه‌ نییه‌ 
و له‌ نارسیسی یونانییه‌وه‌ ئێمه‌ نه‌مانتوانیوه‌ خۆمان ببینین، خۆ ئێستا كامێرا 
له‌  كامێراش  مادام  كه‌  ده‌داته‌وه‌  وه‌ڵام  وتاره‌كه‌  هه‌ر  بمانبینێت..  ده‌توانێت 
وێنه‌كان  ئه‌وانیش  پێكهاتووه‌و  هاوێنه‌  كۆمه‌ڵێك  له‌  فیزیكییه‌كه‌یدا  پێكهاته‌ 
ده‌ستییه‌دا  ده‌ستی  له‌م  ناپاكییه‌ك  ڕه‌نگه‌  هه‌ڵده‌گێڕنه‌وه‌،  خۆیان  دوای  بۆ 
هه‌بێت، وتاره‌كه‌ زۆتر ده‌ڕوات و دواشت ده‌ڵێت؛ ئه‌ی ئه‌گه‌ر ئه‌گه‌ری هه‌ڵه‌یه‌ك 
وتاره‌كه‌  وا چاوی من ده‌تبینێت، دیسان هه‌ر  ئێستا  له‌واندا هه‌بووبێت، خۆ 
خۆی وه‌ڵام ده‌داته‌وه‌ كه‌ له‌وانه‌یه‌ چاوی تۆش بینێنێكی ڕاسته‌قینه‌ نه‌بێت، 
چونكه‌ وێنه‌كان له‌ گلێنه‌ و په‌رده‌ی چاوه‌وه‌ ده‌دات به‌ مێشك و.... وه‌ ئاخیر 
جار ڕه‌نگه‌ مرۆڤ بژی و بمرێ و نه‌توانێ به‌ ڕاسته‌قینه‌یی نه‌ خۆی ببینێت 

نه‌ كه‌سی تر.

* ئه‌م گفتۆگۆیه‌ له‌ دووتوێی به‌رنامه‌ی )په‌یڤ( له‌ كه‌ناڵی KNN پێشكه‌ش كرا.

گفتوگۆی: حه‌مه‌ کاکه‌ڕه‌ش

* تۆ سه‌ره‌تا به‌ شیعر ده‌ستت پێکردوه‌و ئێستا چوویته‌ته‌ 
نووسین،  ڕۆمان  ده‌نێم  ناو  شه‌ڕه‌  ئه‌و  که‌  تره‌وه‌  شه‌رێکی 
ڕۆمانێکیشت بڵاوکردۆته‌وه‌ ئه‌وه‌ ده‌زانین که‌ ڕۆمان نووسین 
شه‌رێکی گه‌وره‌تره‌و پێویستی به‌ شه‌ڕگه‌و پاڵه‌وان و بریندارو 

کوژراو عاشقی زۆرتره‌، ‌
و  گه‌ڕان  و  چوون  و  هاتن  ئه‌م  ئایا  بڵێم  ئه‌وه‌  ده‌مه‌وێت 
دونیای  که‌  ده‌گه‌ڕێته‌وه‌  ئه‌وه‌  بۆ  ده‌رگادانه‌  له‌  و  گۆڕین 
شیعر یان ئاسمان و پانتایی شیعر جێگای خه‌ون و بینین 
و خه‌یاڵه‌کانی تۆ تێدانابێته‌وه‌، یان خه‌مێکی ڕۆشبیری وات 
بۆ  نه‌مێنیته‌وه‌و ده‌ست  له‌ وێستگه‌ی شیعردا  لێده‌کات هه‌ر 

ژانره‌کانی تر به‌ریت؟ 

که‌یفی  ئه‌ده‌بی  حاڵه‌تێکی‌  هه‌ر  ع��ه‌وڵا:  ڕه‌ش��ی  ئه‌نوه‌ری 
بۆ  فیکری  و  ڕۆحی  ئاسوده‌یی  له‌  جۆرێک  واته‌  پێهێنابم، 
هێنابێتمه‌ پێش، به‌ هه‌موو شه‌ڕه‌شه‌قه‌کانیشیه‌وه‌ بۆ من یه‌ک 
جێ و یه‌ک به‌های هه‌بووه‌‌. چونکه‌ هه‌ر ئه‌و خۆشیهاتنه‌یه‌ 
دیواره‌  له‌و  بدوێ،  پێمیگوتووه‌:  و  پژاندووه‌  منی  زمانی 
بێده‌ر و ده‌روازانه‌ی که ده‌ڵێی‌ له‌بڕان نایه‌ن و بێهودانه‌ش 

ئه‌نوه‌ری ڕه‌شی عه‌وڵا:
ئامانجی‌ شیعر گه‌یشتنه‌ به‌ خۆی‌

ده‌بێ له‌ جه‌نگدا بیت. ئه‌و دیوارانه‌‌ی زۆرجار ده‌پرسینه‌وه‌ چین، وه‌ له‌ 
یاخود خۆمان هه‌ڵمانچنین،  کوێوه‌ سه‌ریان هه‌ڵدا‌. خۆیان هه‌ر هه‌بوون 
بێ  جه‌نگانه‌ی  ئه‌و  بۆ  بهێنینه‌وه‌‌  پاساو  و  بدۆزینه‌وه  به‌هانه‌یه‌ک  هه‌تا 

خواستی خۆمان گرتومانه‌ته‌به‌ر و ده‌یگرینه‌ به‌ر؟!
داخوا له‌به‌ر ئه‌وه‌ی”مرۆڤ نێچیری ئه‌و هه‌ستی دابڕاوی و دووره‌په‌رێزی 
و خۆگه‌مارۆدانه‌یه‌ که‌ له‌ ناخی خۆیدایه‌“ئه‌م نرخاندنانه‌ن نوسین ده‌که‌ن 
به‌ به‌رپرسیارییه‌تی‌؟! داخوا ئه‌و به‌رپرسیارییه‌تێتیه‌ بێزارکه‌ر نیه‌، هه‌ر 
نووسه‌ر  بۆ  بێمه‌رز  زه‌وتنه‌کراوی  دنیایه‌کی  نه‌بێت  هیچ  ئه‌وه‌ی  له‌به‌ر 
ده‌سازێنێ، که‌ له‌ ده‌ره‌وه‌دا نایبینێته‌وه‌؟ به‌و مانایه‌ی نووسین، نووسه‌ر 
له‌سه‌ر ته‌نیاییه‌کی درێژ و به‌فه‌ڕ و پڕ به‌خشش ڕاده‌هێنێ له‌گه‌ڵ خۆی 
ئه‌ویتر  و  له‌ خودڕامان  کارامه‌ییه‌وه‌  به‌  داوه‌،  ئابڵوقه‌یان  دیارده‌کانی  و 
نووسیندا  ساته‌وه‌ختی  له‌  نووسه‌ر  یانه‌خۆ  ده‌کات؟  مه‌یسه‌ر  بۆ  ڕامانی 
نهێنیانه‌ی  ئه‌و  بوونی  به‌رجه‌سته‌  خاتری  به‌  ده‌کات  فه‌رامۆش  خۆی 
بێت  قبوڵمان  گه‌ر  هه‌ڵیگرتوون؟  و  ده‌یهێنێت  خۆیدا  له‌گه‌ڵ  تێکست 
خۆشیه‌تی”  ئاشکراکه‌ری  و  خۆیه‌تی  ڕاستێتی  هه‌ڵگری  تێکستێک  “هه‌ر 
له‌  که‌  ده‌ناسینه‌وه  و  ده‌بینین  دواندنه‌  ئه‌و  سروشتی  له‌وێدا  ئ��ه‌وا 
نێوئاخنی هه‌ر تێکستێکدا به‌ په‌نهانیه‌ته‌وه‌ ڕوو ده‌ده‌ن‌؟ به‌ڵێ، هه‌ر له‌و 
ئه‌تمۆسفێرانه‌دایه‌ منیش هه‌روه‌ک ئێوه‌ له‌ خۆمم پرسیوه‌، ئه‌م سه‌فه‌ره 
هه‌ڵوه‌دای  و  چین،  سه‌فه‌رانه‌  ئه‌م  ماهیه‌تی  داخوا  بۆ؟  ژانرانه‌دا‌  به‌و 
قوڵایی  بوو  ئه‌وه‌  بۆ  داخوا  پێکهاته‌کانیاندا؟  توێی  له‌  نهێنیه‌کیت  چ 
و  جیاوازی  بۆ  باشه‌  په‌یپێبه‌ریت؟  ژانرانه  له‌و  هه‌ریه‌ک  به‌هاکانی  و 
لێکچونه‌کانی ڕۆمان و شیعر که‌وتیت به‌سه‌ر چ گرێ و قۆرتێکی نوێدا.. 
بگره‌  که‌سایه‌تیه‌کان،  گرێی  ته‌نها  نه‌ک  ڕووداوێکدا..  چ  زمانێکدا..  چ 
مه‌ودای  ئه‌وه‌ی  سۆراخکردنی  و  بێگه‌رد،  کاتی  و  فیزیکی  کاتی  گرێی 
تێکستدا  ده‌ره‌وه‌ی  له‌  کاتێکدا  له‌  کوێدان؟  له‌  نیزیکیه‌کانیان  دووری 
مه‌ودای  و  په‌ستان  نێو  له‌  نوسه‌ر  وه‌کو  تۆ  داخوا  نایه‌ن.  که‌ڵکت  به‌ 
ئه‌و کاته‌ جوادایانه‌دا.. له‌و دیمه‌نه‌ سه‌وز و زه‌ردانه‌دا ‌.. ئه‌م خورپه‌ و 
وه‌سوه‌سه‌ و گێڕانه‌وانه‌ی که‌سێتی و موناجاته‌ جوداکانیان چیده‌که‌یت؟ 

یان  به‌س،  و  ژانره‌وه‌یت  دوو  له‌و  هه‌ریه‌ک  ڕه‌سه‌نایه‌تی  وه‌دووی  داخوا 
هه‌ڵوه‌دای چ لوغزگه‌لێکی تریانیت؟ دوای ئه‌و وتوێژه‌ بێده‌نگانه‌ی له‌گه‌ڵ 
خۆمدا کردومن، بۆ من ڕونبوه‌وه‌ من شیعر نانوسم.. من ڕۆمان نانوسم، 
من به‌ وێنه‌ی پاڵه‌وانه‌که‌ی کافکا، له‌ په‌نای کۆشکه‌که‌دا که‌ به‌ مه‌زه‌نه‌، 
ناو کۆشکه‌که‌دایه‌، منیش به‌ وێنه‌ی ئه‌و به‌ مه‌زه‌نه‌ له‌ نێو کۆشکی  له‌ 
ڕۆمان و شیعردام. ئه‌و گوزارشته‌ گشتگیرانه چییان پێڕاگه‌یاندووم گرنگ 
خه‌یاڵ  زمانی  تێیکه‌وتوم،  حاڵه‌ته‌ی  ئه‌م  ئه‌وه‌ی  هێنده‌ی  بۆم،  نه‌بووه‌ 
هاتووه‌؟  لوغزه‌کانه‌وه‌  هانای  به‌  چه‌ند  هونه‌ر  کردۆته‌وه‌..  ده‌رونمی  و 
گه‌رچی تا هه‌نوکه‌ش من په‌ی به‌ به‌رێوه‌چونی گشت ئه‌م نهێنیانه‌ نابه‌م، 
وه‌لێ له‌ هه‌وڵی ئه‌وه‌دابووم په‌یامه‌کانی خه‌یاڵه‌ بێ تخوبه‌کان بگه‌ێنم و 

بکه‌م.  جێبه‌جێ 
که‌سێتیه‌که‌وه‌  زمانی  له‌  هێمنانه‌  که‌  وشه‌یه‌ک  بۆ  ده‌ک��ه‌م  شل  گوێ 
ناشرین  جوانێک  جادوویه‌ک،  چ  به‌  پێده‌ڵێت.  چیم  بزانم  ده‌درکێنرێت، 
له‌و  پێودانگێک  چ  به‌  وه‌  کێیه‌،  پێچه‌وانه‌که‌شیه‌وه‌‌‌؟  به‌  وه‌  ده‌بێت، 

ده‌دوێین؟ نهێنیانه‌ 

ناوه‌وه‌ی مندا هه‌ن، ئاخۆ  له‌  له‌ دواجاردا ئه‌و ده‌نگه‌ تێکه‌ڵوپێکه‌ڵانه‌ی 
به‌ ناچاری ده‌توانین کورتیان بکه‌ینه‌وه بۆ سه‌ر ئه‌و بۆچونه‌ جیاوازانه‌ی 
هیچی  و  نمونه‌  بۆ  هه‌ر  ڕێسراون‌!  ژانره‌  دوو  ئه‌م  ده‌رباره‌ی ‌په‌یوه‌ندی 
جۆیسی  جێمس  لێدانی  زه‌نگ  له‌گه‌ڵ  دروسته‌  تیامانه‌دا  له‌م‌  ئایا  تر؛ 
ڕۆماننوسدا ته‌بابین که ده‌ڵێت:‌ ‌له‌ ئه‌ده‌بدا ته‌نها ڕۆمان و به‌س! یاخود 
نابێت‌!؟ ئێمه له‌ نێوان وه‌رزی  ئه‌دۆنیسی شاعیر که‌ دڵبه‌سته‌ی ڕۆمان 
ئه‌م زمانه‌ جودایانه‌دا‌ چی بکه‌ین و بڵێین. له‌ کاتێکدا ئه‌و دوو ژانره‌‌ به‌ 
هه‌ر جیاوازییه‌که‌وه‌ قسه‌ی مرۆڤ بن. ماهیه‌تی ئه‌و قسانه‌ی لای سۆکرات 
ئاوهای له‌ باره‌وه‌ گوتراوه‌: خۆ هه‌موو ژیان قسه‌یه‌! به‌ بارێکی تریشدا‌ 
ئه‌و زانیارییانه‌ی له‌ باره‌ی توخمه‌کانی ئه‌م دوو ژانره‌شه‌وه‌ هه‌ن‌ ناکرێ 
به “نه‌زاکه‌تی ئه‌ده‌بی” ئابڵوقه‌ بدرێن، که‌ میراتێکه بێهودانه‌‌ له‌ ئه‌ده‌بی 
له‌  پێ  تێکسته‌کانی  کاتێکدا  له‌  بێهوده‌یه‌‌  ماوه‌ته‌وه‌.  بۆمان  کلاسیکی 

مه‌نگه‌نه‌ بده‌ین تا بزانین کامه‌یان له‌وی تریان ڕه‌سه‌نتر و ترانسێنداڵتره‌! 
ئه‌وه‌ی بۆ من مایه‌یه‌کی هه‌یه‌ بۆ گوتن، ئه‌وه‌ نیه کامه‌ قۆناغ سه‌رده‌می 
هه‌ریه‌که‌یانه‌‌، کامه‌یان شوانکاره‌ییه‌ یاخود شارییه، کامه‌یان هونه‌ری باڵا 
ته‌قلیدیین  بۆ  ژانرانه‌  له‌و  هه‌ریه‌ک  که‌مپایه‌تره‌،  هونه‌رێکی  ئه‌ویتریان  و 
یان گوتارێکی تری مۆدێرنه‌ن. هه‌ریه‌ک له‌و ژانرانه‌ چۆن به‌رخورد له‌گه‌ڵ 
حاڵه‌ته‌ هه‌ستیارییه‌کان و بیرکردنه‌وه‌ و هه‌ڵویسته‌کان ده‌که‌ن و چیمان 
پێده‌ڵێن. ڕووداو.. شوێن.. که‌سێتیه‌کان.. گێڕانه‌وه‌ چنین.. ناوه‌ڕۆک.. 
ئه‌ودیو  و  ئاگایی  ته‌وژمی  وێنه‌..  و  وێنا  هێما..  مه‌نه‌لۆگ..  دیالۆگ.. 
ده‌بێ  و  ده‌کات  ئیش  هه‌ریه‌کێکیاندا  له‌  و ختوره‌کان،  و خه‌یاڵ  ئاگایی 
به‌  هه‌بێت؟  ڕۆڵیان  هونه‌رییه‌کاندا  بیناسازییه‌  و‌  ده‌ق  پانتایی  له  چۆن 
و  گوتراوه‌  باره‌یانه‌وه‌  له‌  ڕۆمانه‌کان  و  شیعری  تێکستی‌  ژماره‌ی  قه‌د 
ده‌گوترێن. وه‌لێ هه‌موو ئه‌و ڕاستی و گریمانانه‌ له‌وه‌ که‌مناکه‌نه‌وه، من 
خۆیان  دوای سروشتی  ژانره،  دوو  ئه‌م  بڵێم  چکۆلانه‌‌دا  که‌وانه‌یه‌کی  له‌ 
ئه‌و  ڕۆحی  چێژی  به‌  من،  بۆ  چێژیشیان  هه‌ڵچنیندا.  خۆ  له‌  ده‌که‌ون 
جوداکانی  دۆخه‌  له‌سه‌ر  یاریزانه‌کان  که‌  ده‌چن،  خلیسکێنانه‌  سه‌ماو 
ڕێگه‌ی  له‌  زمانه‌ی،  فره‌  سروشته‌  ئه‌و  پێیده‌گه‌ن.  سروشته‌دا‌  ئه‌م 
به‌رگه‌ی  که‌  لێده‌کات  وه‌هامان  وه‌  دێنیت،  ئاگامان  وه‌  یاریزانه‌کانه‌وه‌ 
ته‌ڵه‌زگه‌ و ته‌ون و داوه‌کانی بوون بگرین! بۆ ئه‌وه‌ی به‌ ناچاری یاخود 
ئیراده‌ی جوانناسیانه‌شه‌وه‌ بێت له‌ نێو ئه‌و سروشته‌دا سروشتێکی تر و 
بونێکی تر به‌ ئازادی خه‌یاڵ.. ئازادی دڵ .. ئازادی بیر.. ئازادی زمان 

ئافه‌ریده‌ بکه‌ین و بدۆزینه‌وه‌. 
له‌سه‌ر  خلیسکێنه‌  نه‌رمیه‌وه‌  له‌ش‌‌  به‌و  چۆن  سه‌ماکه‌رێک  دیومانه‌  ئاخر 
سینه‌ی ساف و لوسی سه‌هۆڵبه‌ندێکدا ده‌کات، که‌ زۆرمان نه‌ک ناوێرین 
به‌سه‌ریدا بڕۆین به‌ڵکو توخنیشی بکه‌وین. که‌چی ئه‌وی دییان به‌و په‌ڕی 
به‌  ئه‌وه‌ی  وه‌ک  ده‌کات،  نمایش  ئاو سه‌ماکه‌ی  له‌سه‌رتوێی  شادمانیه‌وه‌ 
ده‌م خه‌وه‌ باڵی گرتبێت. سه‌مازانه‌که‌ی تریان ده‌ڵێی سروشتێکی هه‌وایی 
هه‌یه‌ له‌سه‌رله‌پی بادا به‌ سه‌ما پڕ ڕیسکه‌کانی، به‌ گیان خرۆشانه‌کانی 

سه‌رساممان ده‌کات. 

بڵێت:  و  قسه‌کردن  بێته‌  ئێمه‌وه‌  ده‌روونی  نێو  له‌  زمانێک  ئه‌وه‌ی  وه‌ک 
ئێ.. خۆ ئاو هه‌ر بۆ خواردن و خواردنه‌وه و سه‌رفکردن‌ نیه‌! سه‌هۆڵ 
بۆ ساردکردنه‌وه‌ی گه‌رمیه‌کان و پاراستنی خۆراک نیه‌ له‌ بۆگه‌ن کردن 
و ته‌نها سپێرمه‌کانی تیا هه‌ڵناگیرێ له‌ لابره‌تۆره‌کاندا، به‌ڵکو به‌ هه‌موو 
پیشان  له‌سه‌ر  جه‌سته‌ی  ئه‌گه‌ره‌کانی  نمایشی  جوانترین  ئه‌وانه‌شه‌وه‌؛ 

ده‌درێت. 

هه‌یه‌،  توانایدا  له‌  خۆیه‌وه‌  ڕه‌قێتیه‌ی  به‌و  سه‌هۆڵ  ده‌یبینین  به‌ڵێ   
بوغزو  هه‌رچی  له‌  و،  سه‌ماکه‌رێک  دڵی  و  ڕۆح  به‌  ببه‌‌خشێ  فێنکایی 
ڕه‌قیه‌ پاکیبکاته‌وه‌ و له‌گه‌ڵ زینده‌گیدا ئاشتی بکاته‌وه‌، هه‌تا له‌ زمانی 
نیه‌‌ جێی سه‌ماکانی منی  ئه‌وه  ژیان خۆشه‌  بژنه‌وین:‌  ئه‌و سه‌ماکه‌ره‌وه‌ 

تیا ده‌بێته‌وه‌. 
له‌ هه‌مانکاتدا ئه‌م گوزارشته‌ پێمانده‌ڵێت: مادام ده‌ژین، ئیتر به‌ زۆر یان 
به‌ خوایشت له‌گه‌ڵ دۆخ و ڕه‌هه‌نده‌ جیاوازه‌کانی ژیاندا ڕووبه‌ڕووین. له‌و 
نه‌خشانه‌دا که‌ پڕن له‌ جه‌نگه‌ باڵنه‌خشین و جه‌نگه‌ داوه‌شێنه‌ره‌کان، ئا 
له‌وێدا ڕۆمانیش له‌گه‌ڵ ئه‌و دۆخی جه‌نگانه‌دا به‌ره‌و ڕووه‌ که‌ له‌ ناوه‌وه‌ 
نهێنیانه‌  ئه‌و  هێدی  هێدی  ناوینه‌ته‌وه‌.  بۆ  داوی  ده‌ڵێی  ده‌ره‌وه‌ماندا  و 
و  نازانین  نهێنیان  به‌  ئێمه‌  که‌  قسه‌،  ده‌هێنێته‌وه‌  و‌  ده‌نه‌خشێنێته‌وه 
نه‌زانیون، گه‌رچی ڕۆژانه‌ش له‌ نێوماندا دێن و ده‌چن. ڕۆمان ده‌مانباته‌وه‌ 
نێو ئه‌و جه‌نگانه‌ی له‌ لوغزو قوڵاییان نه‌گه‌یشتوین و نه‌مانزانیووه‌ ڕه‌گیان 
به‌ کوێوه‌یه‌! ئه‌م گرێکوێرانه‌ی که‌ ده‌ڵێی له‌گه‌ڵ بوونی خۆماندا هه‌ڵمان 
و  ڕامابێتین  لێیان  ئه‌وه‌ی  بێ  ده‌یانگێڕین  خۆماندا  له‌گه‌ڵ  و  گرتوون 
هه‌یه‌،  تری  تێگه‌یشتنێکی  ڕۆمان  هه‌نگاوانه‌ش  ئه‌م  بۆ  ناسیبێتمانن. 
مرۆڤایه‌تیه‌کان  و  سروشتی  زانسته‌  شیکارانه‌ی  و  تێگه‌یشتن  له‌و  جیا 
سه‌ره‌ده‌ره‌یان له‌گه‌ڵیدا هه‌بووه‌ و هه‌یه‌ و له‌ باره‌یه‌وه‌ دواون و گه‌یشتونه‌ته‌ 

گیرییه‌کانی خۆیان.  ئه‌نجام 
دانه‌ره‌کانیان  له‌  تێکسته‌کان  که‌  بێت،  قبوڵ  بۆچونه‌شمان  ئه‌و  گه‌ر 
به‌  فیگه‌رانه‌  ئه‌و  که‌  ببین  حاڵی  فێڵانه‌ش  له‌و  ده‌بێ  ئه‌وا  زیره‌کترن، 

هارمۆنیکیه‌تی  و  هاوئاهه‌نگی  یه‌کتریدا  له‌گه‌ڵ  غه‌ریزییه‌که‌یان  زیره‌کیه‌ 
ڕه‌گه‌زه‌ ناکۆکه‌کان به‌ڕێوه‌ ده‌به‌ن و، بۆ ئه‌م کرده‌یه‌ش بێ ئه‌وه‌ی دانه‌ر 
ئه‌و  نێواخنی  زانیبێتیان  یان  دابێت،  بڕیاریان  به‌راییاندا  له‌  تێکست  و 
ئاراستانه‌یان چۆنن.. له‌ کوێوه‌ دێن.. له‌ کوێدا به‌یه‌ک ده‌گه‌ن و جوداش 
ده‌بنه‌وه‌. ئه‌م ماجه‌رایانه‌ چ نین، جگه‌ له‌ گه‌ڕان به‌دوای ده‌نگی گومبوو 

فه‌رامۆشکراوی خۆتدا.. بوونی خۆتدا.. هه‌قیقه‌تی خۆتدا. ‌
یاخود چاکتر وایه‌ ئه‌و دوو ژانره‌ به‌ جۆرێک له‌ ئاگادار کردنه‌وه‌ ببینین، له‌ 
هه‌مبه‌ر ئه‌و نه‌خشانه‌ی مرۆڤ نه‌خشاندونی بۆ بوونی خۆی و، له‌ نێویدا 
به‌ خۆ به‌ده‌سته‌وه‌دانه بێت یاخود یاخیانه‌ تێیدا ده‌ژی و حیکایه‌ته‌کانی 
له‌به‌رئه‌وه‌ی  ساده‌  زۆر  ڕاستیه‌که‌  بۆیه‌  ئه‌مه‌ش  ده‌کات.  یاداشت  خۆی 
هه‌ریه‌ک له‌و دوو ژانره‌، پێگه‌ن بۆ ژیان و ژیانیشیان له‌ دووری جیاجیاوه‌ 
نمایشه‌کانیان دره‌خشانیه‌کانی ژیان  له‌ خۆیاندا هه‌ڵگرتووه‌، به‌ زمان و 

ده‌به‌خشنه‌وه و ژینیشمان تازه‌ ده‌که‌نه‌وه‌ و ده‌یبوژێیننه‌وه‌. 
گه‌رچی ئه‌م ژانرانه به‌ سروشت کێویشن، به‌و مانایه‌ی خۆ به‌ مانایه‌ک و 
حوکمه‌ باڵاکانی ناده‌ن به‌ ده‌سته‌وه‌، به‌ڵام ئه‌و سرکی و کێوێتیه‌شیان، 
یه‌کتری ڕه‌ت بکه‌نه‌وه‌؟  به‌وه‌ی نه‌خشه‌ بێ که‌وشه‌نه‌کانی  نه‌یگه‌یاندوون 
و  ویست  ڕێنوێنی  شێوه‌یه‌ک  به‌  ژانرانه‌  ئه‌و  بگره‌  پێچه‌وانه‌وه‌  به‌ 
یه‌ک  بۆ  ڕێ��دۆزه‌ره‌وه‌ن  ده‌ڵێی  هه‌ر  ده‌که‌ن،  یه‌کتر  ڕێگاکانی  کرانه‌وه‌ی 
هه‌میشه‌  بۆیه‌  ده‌رببڕن.  یه‌کتر  ئه‌وه‌ی  بۆ  زاون  یه‌کتریشدا  نێو  له‌  و 
هه‌ڵگرتنه‌وه‌ی  خه‌ریکی  و  یه‌کتره‌وه‌ن  هانای  به‌  خاوه‌نماخۆلیایانه‌  و 

یه‌کترین. 
به‌  که‌  به‌شه‌کانیه‌وه‌،  لقه‌  هه‌موو  به‌  هونه‌ردابین،  ستایشی  له‌  ده‌بێ 
ئێمه‌  کاراییه‌وه‌  به‌  تردا  ئاستێکی  له‌  وه‌  تر  جارێکی  خۆیان  به‌هاکانی 
فێری  و شیعر  ڕۆمان  نه‌ خاسمه‌  ببه‌سترێینه‌وه‌.  ژیانه‌وه‌  به‌  قایلده‌که‌ن 
هاوڕێیه‌تیشمان ده‌که‌ن. چونکه‌ هه‌رچیه‌ک تۆ ویستت بێ پرس و ڕاوێژ 
له‌ نێوان تێکست و نووسه‌ردا بۆت ناچێته‌ سه‌ر، بۆیه‌ هه‌ریه‌ک حورمه‌تی 
تایبه‌تیه‌تی ئه‌ویدی ده‌گرێت، بێ ئه‌وه‌ی دڵیان له‌ یه‌کتری بڕه‌نجێت. بێ 
شلۆقکردن بۆ گه‌یاندنی په‌یامه‌که‌یان پابه‌ند ده‌بن به‌ جیاوازییه‌کانیانه‌وه‌ 

به‌ بێده‌نگی به‌ یه‌کتریش ده‌ڵێنه‌وه‌“| گه‌ر ده‌ته‌وێت هاوڕێم بیت خۆت به‌ 
| نیتشه‌“وه‌ک ئه‌وه‌ی یه‌کگرتنێ بن له‌ ته‌واوکاری و جیاکاریدا. به‌مه‌ش 
ئه‌م  ڕاگرتنی  یه‌کتریدا.  بوژانه‌وه‌ی  و  بڵندراگرتن  له‌  ده‌بێت  ده‌ستیان 
نێوان نووسه‌ر  ئه‌ندازه‌ی په‌یوه‌ندی  به‌  نێوان مرۆڤه‌کاندا،  له‌  باڵانسه‌ش 
ئه‌سته‌مێکه‌!  سه‌رو  ناچێته‌  ده‌که‌نه‌و،  ئ��اوه‌دان  یه‌کتر  که‌  تێکست،  و 
نه‌هاتووه‌کانی  بڕ  له‌  هه‌نگاوه‌  ڕۆمان،  هاتنی  به‌  پێمانده‌ڵێت‌  ئه‌مه‌ش 
و  پوان  شیعریش  ته‌لیسمه‌کانی  و  سیحر  نه‌  به‌گیر ‌وه‌ستا،  نه‌  شیعر 
که‌  نوسینانه‌ن  ئه‌و  په‌ژمورده‌یه‌‌،  و  خاڵی  ئه‌وه‌ی  بونه‌وه‌.  به‌تاڵ  زڕو 
ئیتر به‌ هونه‌ره‌که‌یان سه‌رساممان ناکه‌ن به‌ گه‌شت و ملکوتانی دوعا و 

ڕیسکه‌کانیشیانه‌وه‌. 
ئیدی بۆ ده‌بێت هه‌ر یه‌ک له‌و ژانرانه‌ دژی یه‌کتر بن؟ که‌ ئاراسته‌کانی 
هه‌ریه‌که‌یان پشتی به‌و یاسایانه‌ به‌ستبێت که‌ له‌ نێو ڕێره‌وی گه‌شه‌کردن 
ئه‌وه‌ی  کایه‌وه‌.  هاتبێتنه‌  و  ڕسکابن  بوونه‌که‌یاندا  ده‌ق  به‌  بینای  و 
قه‌ڵه‌مڕه‌وی  له‌  ژانرانه‌ش  له‌و  هه‌ریه‌ک  ژیانی  و  مردن  مایه‌ی  ده‌بێته‌ 
که‌  هه‌یه‌  فیگه‌رانه‌وه‌  ئه‌و  کارلێکی  و  تروکان  به‌  په‌یوه‌ندی  تێکستدا 
یان  هه‌ڵیده‌چنن  خاراوی  به‌  و‌  ده‌چنن  تێکسته‌که  جیاجیاوه‌  دووری  له‌ 
ده‌یپوکێننه‌وه‌ و نابووتی ده‌که‌ن. گه‌ر وابێت ده‌بێت بروا به‌و ڕیوایه‌ته‌ش 
بکه‌ین، که‌ پێیانوابوو به‌ هاتنی سینه‌ما ئیدی به‌های ڕۆمانیش دائه‌ڕمێ 
و ڕه‌ونه‌قی نامێنی!؟ ئه‌م ڕوانینانه‌ی سوودگه‌رایانه‌‌ بۆ ئه‌ده‌ب ده‌ڕوانن، 
ئه‌ده‌ب خاڵی ده‌که‌نه‌‌وه‌ له‌و جوانیانه‌‌ی که‌ ئه‌ده‌ب ده‌کات به‌ ئه‌ده‌ب. 

‌
كه‌ی  بوو؟  چۆن  تۆ  منداڵیی  منداڵیی،  بۆ  بتگه‌ڕێنمه‌وه‌  ده‌مه‌وێت   *
تابلۆیانه‌ی كه‌وا  هه‌ستت كرد گه‌وره‌ بوویت؟ چین ئه‌و وێنه‌و خه‌یاڵ و 
ئایا  تۆ؟  له‌ڕۆحی  دانه‌بڕاون  به‌شێكی  تائێستا  منداڵییه‌وه‌  له‌سه‌رده‌می 

له‌منداڵیدا هیچ په‌یوه‌ندییه‌ك له‌نێوان تۆو شیعردا هه‌بوو؟
نه‌زاکه‌ته‌که‌ی  به‌  زمانه‌  هه‌روه‌کو  ناتوانین  ئێمه‌  عه‌وڵا:  ڕه‌شی  ئه‌نوه‌ری 
په‌روه‌رده‌و بایۆلۆجی لۆکاڵیزه‌ی مناڵێتی بکه‌ین و بڵێین: ئه‌وه‌‌ سه‌ره‌تا 
پێودانگه‌مان  ئه‌و  هه‌رکاتێ  ته‌واو.  ئیتر  و  کۆتاییه‌که‌یه‌تی  ئه‌مه‌ش  و 

به‌  گه‌وره‌بوون  گه‌وره‌بووین!  ئێمه‌  ئیتر  ئه‌وه‌یه‌  مانای  ئه‌وه‌  گه‌ڕ  خسته‌ 
ئه‌قڵانیانه‌  هه‌تا  تر  زانیارییه‌کانی  و  مه‌عریفه‌  و  عیلم  سه‌روه‌رییه‌کانی 
به‌  که‌  بێت،  داچڵه‌کانه‌  ئه‌و  پێده‌چێ  گه‌وره‌بوون  به‌ڵێ  بچین!  به‌ڕێوه‌ 
ئاگاهاتنه‌وه‌ی ئێمه‌یه‌ له‌ به‌جێهێشتنی به‌هه‌شتێکی بزربوو که‌ مناڵێتیه‌. 
و  دڕکه‌زی  بێت،  ده‌ستمان  له‌  و  توانیبێتمان  هه‌رکاتێ  مناڵێتیه‌ی  ئه‌و 
ته‌پوتۆزه‌کانی به‌ها ئه‌قڵیه‌کان و به‌ها ئایینه‌کان و به‌ها کولتورییه‌کان، 
چکۆلانه‌  فرسه‌تێکی  ئه‌وه‌  بته‌کێنین  غه‌ریزه‌کانمان  و  هه‌ست  له‌سه‌ر 
دێته‌وه‌ کایه‌ بۆ چونه‌وه‌ نێو کوچه‌کانی مناڵێتی. پێده‌چێ هه‌ر ئه‌وه‌ش 
سروشتی مناڵی به‌ ئاسمانی و سروشتی گه‌وره‌ییشی زه‌مینی کردبێته‌وه‌، 
وه‌ک ئه‌وه‌ی بارانێک بیت سه‌رت له‌ ئاسمان و پێت له‌ زه‌میندا بێت. وه‌ک 
مناڵی  بێت‌،  ئه‌قڵ  فرزه‌ندی  گه‌وره‌بوون  و  دڵ  فرزه‌ندی  مناڵی  ئه‌وه‌ی 
نێوانیشیاندا  له‌  ڕوانینێکی میتۆسیانه‌ و گه‌وره‌یی ڕوانینێکی لۆگۆسیانه‌ 
مه‌وداکانیش ناکۆتان! لیوتار ده‌پرسێ: چۆن ده‌توانی بزانی ئه‌و شته‌ی 
دواتر خۆی  بوو؟  له‌ ده‌ستچوو  ئه‌و شته‌یه‌ که‌  که‌ ده‌گه‌ڕێته‌وه‌، هه‌مان 
ده‌رناکه‌وێ  چیدی  “ونبوو  نائومێدکه‌ره‌  ئه‌گه‌ره‌  ئه‌م  به‌رده‌م  ده‌مانخاته‌ 
به‌سه‌رچوو،  ئه‌وه‌ی  نابێت  خۆی  ئیدی  ده‌رکه‌وێت،  هه‌مدیس  ئه‌گه‌ر  و 
ده‌توانێ  کێ  ئه‌وڕۆییه‌“که‌وابێ  لێره‌یه‌  که‌  شته‌ی  ئه‌و  نیه‌:  لێره‌  ئیدی 
له‌  سه‌رکه‌وتویی  به‌  هه‌میشه‌  و  بێت  پارادۆکسه‌  ئه‌و  نێو  موسافیری 

گه‌ڕابێته‌وه‌؟ نێوانه‌دا 
ئاسۆ  به‌  بگه‌ینه‌وه‌  ئه‌قڵه‌وه‌  ڕوانگه‌ی  له‌وپه‌ڕی  گه‌ره‌کمانه‌  ئێمه‌  چونکه‌ 
بێ سه‌رحه‌ده‌کانی مناڵی. ئه‌مه‌ش مه‌حاڵه‌! پێده‌چێ شاعیر بزربویه‌کی 
تێده‌گه‌ین،  شیعره‌وه‌  جادوی  ڕێگه‌ی  له‌  ته‌نها  و  بێت  مه‌حاڵه‌  ئه‌و  نێو 
و  مناڵانه‌  ڕۆحیه‌تێکی  که‌  به‌رزه‌خیانه‌ی  مه‌ودا  ئه‌و  نێو  خۆیخزاندۆته‌ 

جه‌سته‌یه‌کی گه‌ورانه‌ی له‌ خۆیدا هه‌ڵگرتووه‌ و حه‌شار داوه‌. 
ده‌پرسێ  به‌رزه‌خانه‌دا  مه‌وداو  ئه‌و  نێو  له‌  وێڵگه‌ردانه‌  شاعیر  هه‌نووکه‌ 
بۆی  ده‌توانین  چۆن  کوێیه‌..  ئه‌وێ  له‌وێیه‌..  کوێیه‌؟  له‌  مناڵی  ماڵی 
ده‌توانێ  دزێوییه‌کانیشیه‌وه‌،  هه‌موو  به‌  گه‌وره‌یی  له‌وێدایه‌  ئا  بچین؟ 
حیکایه‌تخوانی چیرۆکه‌کانی مناڵیمان بێت و، وه‌ هه‌ر ئه‌و گه‌وره‌بونیشه‌ 

و  ڕاب��ردوو  گرێدانه‌وه‌ی  نێوان  له‌  جۆیسیش  مناڵی.  ئاینده‌ی  ده‌بێته‌ 
گێڕانه‌وه‌ی ئه‌مڕۆیی سه‌رلێشێواو ده‌مێنێته‌وه‌، دۆخێک که‌ به‌ گیانه‌ڵلای 

زمان ناودێری کردووه‌. 
ده‌ژی،  ساته‌دا  له‌و  خۆیه‌وه‌  بوونی  هه‌موو  به‌  مناڵ  نه‌چێت،  بیریشمان 
هه‌ڵگری  شیعریش  خه‌سڵه‌تێکی  ئاینده‌،  ڕاب��ردوو  به‌  نه‌کراوه‌  قورس 
لێی  ساتانه‌دایه‌  له‌و  بۆیه‌  هه‌نوکه‌ییانه‌یه‌،  چرکه‌ساته‌  ئه‌و  ته‌لیسمی 
ده‌وه‌شێته‌وه‌ چێژی مناڵێتیه‌ک بکاته‌وه‌، هه‌روه‌ک ئه‌وه‌ی مناڵه‌که‌ی نێو 
گه‌وره‌کانه‌وه‌  لای  به‌  زۆرجار  که‌  بێت،  یاریکردنێک  سه‌رگه‌رمی  ئێمه‌ 
ناکرێ  بۆیه‌  لێده‌نرێت!  ناتۆره‌ی  و  ناو  یاخود  ده‌کرێت،  سه‌یر  بێبایه‌خ 
به‌  ئه‌وه‌  مناڵێتی  که‌  هه‌ڵبگرێت،  یارییانه‌ی  له‌و  ئێمه‌ ده‌ست  مناڵه‌که‌ی 

خاتری وه‌عزی گه‌وره‌کان. 
یان  وه‌س��ت��اوه‌  که‌ڵه‌گه‌ت  ئیلهامێکی  شیعره‌کانته‌وه‌  پشتی  *ل��ه‌ 
ڕۆشنبیرییه‌کی فره‌ ڕه‌هه‌ند؟ ئایا ده‌کرێت له‌ ده‌ره‌وه‌ی ئیلهام و ڕۆشنبیری 
بتوانرێت شیعر بنووسرێت یان یه‌کێک له‌و دوانه‌ ده‌توانێت شیعرییه‌تێکی 

بخوڵقینێت؟ قووڵ 
گه‌ر  هه‌یه‌،  شیعرییه‌ت  شتێکدا  هه‌موو  له‌  ع��ه‌وڵا:  ڕه‌ش��ی  ئه‌نوه‌ری   
بیستنی  توانای  که‌  بۆ خه‌مخوارییه‌ک،  به‌رین  گوێیه‌ک شک  هه‌ستیارانه‌ 
ترپه‌ی دڵی به‌ردی هه‌بێ. ئا له‌و‌ێدا به‌ یه‌قینه‌وه‌ به‌رد پڕه‌ له‌ شیعرییه‌ت. 
به‌  به‌رد  قسه‌کانی  بتوانێت‌  نیانه‌وه‌  ڕۆحێکی  به‌  جوانچاک  منێکی  که‌ 
خۆماندا،  له‌  نه‌به‌ین  شک  ڕۆحیه‌ته‌  ئه‌و  ئێمه‌  گه‌ر  وه‌ربگرێت.  هه‌ند 
ته‌نانه‌ت ئاو.. ئه‌ستێره‌.. په‌پوله‌ به‌و ته‌نکی و شه‌فافیه‌ته‌ی له‌ خۆیاندا 
مێروو  له‌  جگه‌  نین،  هیچ  ناسکن،  گشت  لای  و  هه‌ن  و  هه‌ڵیانگرتووه‌ 
قوڵایی  له‌  که‌  ده‌بێ،  به‌ شیعر  ئێمه‌  بۆ  دنیا  ده‌مه‌،  ئه‌و  زیاتر.  شمه‌ک 
ئێمه‌، جگه‌  و کردوکۆشه‌کانی  نیازمه‌ندی  به‌وه‌ی،  ده‌رونماندا گه‌یشتبین 
له‌ میتافۆر شتێکی تر نین و نابن. نه‌مری ورشه‌ و پرشه‌کانی ژیانیش له‌ 
میتافۆر بونه‌که‌یایه‌تی. گه‌ر وا نه‌بایه‌ ژیان ئێره‌یی به‌ نوسین نه‌ده‌بردوو، 
بێ ده‌ربه‌ست و خاترناسانه‌ نه‌یده‌گووت: من له‌ نوسینه‌کاندایه‌ شۆخ و 

شه‌نگترم له‌وه‌ی هه‌بووم!

به‌ڵێ هه‌قیقه‌تی وشه‌ وه‌کو ئه‌و فوتبۆڵه‌ وه‌هایه‌، که‌ هه‌ر جاره‌ی له‌ قاچی 
و جوانچاکیه‌وه  دانه‌ده‌میه‌ک  و  هه‌ڵپێکران  به‌  هه‌مووی  و،  یاریزانێکدایه‌ 
نیه‌  کێشه‌یه‌کیش  به‌ڕێوه‌.  ده‌به‌ین  یارییه‌که‌  بۆی  و  ڕه‌نگ  و  ده‌نگ 
پێوه‌  ملی  گۆڕه‌پانه‌کاندا  له‌  چۆن  و  ده‌زانێت  پاڵه‌وان  به‌  خۆی  کێ 
مه‌عریفین،  گوزارشتانه‌  ئه‌م  من  بۆ  یارییه‌که‌یه‌!  چێژی  گرنگ  ده‌نێت، 
خۆیدا  ئیستاتیکیه‌کانی  باردۆخه‌  نێو  له‌  شیعرین  مه‌عریفه‌یه‌کی  به‌ڵام 
دره‌خته‌که‌ی  سروشتی  شیعرییه‌  مه‌عریفه‌  سێوی  ئه‌م  جا  ده‌خه‌مڵێن. 
ده‌گرێت  به‌ر  و  گوڵ  و  گه‌ڵا  و  چرۆ  هه‌وایه‌کدا  و  که‌ش  چ  له‌  و  چۆنه‌ 
ڕه‌گی له‌ چ خاکێکدا داکوتاوه‌، ئه‌شێ ئه‌وانه‌ی گه‌ره‌کیانه‌ بچنه‌وه‌ سه‌ر 
بنه‌چه‌ی تێکسته‌کان به‌ پسپۆرییه‌کانیان بچنه‌وه‌ سه‌ری و کۆد و ئاماژه‌ 

و هێماکانیمان بۆ شیته‌ڵ بکه‌نه‌وه‌. ‌‌

* له‌م ڕۆژانه‌دا جارێکیتر کۆمه‌ڵێک شیعری تۆم خوێنده‌وه‌ له‌ دووتوێی 
کتێبی )ونبوون له‌ بێشه‌کانی بادا( له‌م کتێبه‌دا ته‌واو ڕژاویته‌ سروشته‌وه‌ 
زۆربه‌ی وێنه‌و ده‌ربڕینه‌کان گه‌ڕانه‌وه‌یه‌ بۆ سروشت و توخمه‌کانی وه‌ک با 
و خۆڵ و ئاو ئاگر ده‌مه‌وێت بزانم ئه‌م گه‌ڕانه‌وه‌یه‌ ته‌نهایی و حه‌سره‌تی 
پێمخۆشه‌  ده‌ته‌قێنێته‌وه،  شیعرییه‌تت  سروشت  سیحری  یان  غوربه‌ته‌، 

له‌و باره‌یه‌وه‌ قسه‌ بکه‌یت. 

ئه‌نوه‌ری ڕه‌شی عه‌وڵا: بۆ خۆشم پرسیاره‌، بۆچی من به‌و په‌رۆشیه‌وه‌ 
هێلکه‌  وه‌کو  هه‌بوونایه‌تیه‌وه‌  له‌  که‌  ڕه‌گه‌زه‌وه‌  چوار  به‌و  کردووه‌  گیرم 
هه‌ڵبه‌ت  لکاوین؟  لکاون،  قاوغه‌که‌یانه‌وه‌  به‌  کیسه‌ڵ  و  شه‌یتانۆکه‌ 
پێده‌چێ  ده‌مێنێته‌وه‌.  هه‌رواش  و  لوغزه‌  سروشت  و  مرۆڤ  په‌یوه‌ندی 
سمبولیسته‌کان ناهه‌قیان نه‌بوبێت که‌ گوتویانه‌: “بینینی ئێمه‌ له‌ باره‌ی 
له‌  که‌  ئێمه‌یه‌  ڕۆحی  ئه‌مه‌  خۆمان؛  ڕۆحی  ژیانی  له‌  بریتیه‌  سروشت 
دیمه‌نێک  “هه‌ر  یاخود  شته‌کان”  نه‌ک  ده‌دات��ه‌وه‌  ڕه‌نگ  شته‌کاندا  نێو 
چ  به‌  وه‌رنه‌گرین  بۆ  گریکیه‌کان  ئه‌ندیشمه‌نده‌  ڕۆحه‌“ئه‌ی  حاڵه‌تێکی 
هه‌روه‌ک  دواون  سروشته‌وه‌  و  خۆیان  نیازی  له‌  ڕۆحیه‌وه‌  چه‌شه‌یه‌کی 

ئێمپیدۆکلیس  وه‌کو  بووه‌،  وه‌ها  دوابێتن  بوونه‌  ئه‌م  نه‌ستی  له‌  ئه‌وه‌ی 
فه‌لسه‌فه‌وه‌  هێناوه‌ته‌  ڕه‌گه‌زه‌ی  چوار  ئه‌و  ناوی  جار  یه‌که‌مین  بۆ  که‌ 
له‌  و  هه‌تاهه‌تایین  توخمه‌  چوار  ئه‌م  پێبه‌خشیون”  تایبه‌تی  شوێنی  و 
له‌گه‌ڵ پرنسیپی خۆشه‌ویستی  هاریکارییان  به‌  هه‌موو شتێکدا هه‌ن، وه‌ 
بۆ  ده‌که‌ن”  ده‌سنیشان  جیهان  ڕووداوه‌کانی  هه‌موو  ڕێڕه‌وی  ڕقدا،  و 
هه‌ریه‌که‌یان، یه‌کێک له‌و ڕه‌گه‌زانه‌ی به‌ ئه‌سڵ ده‌زانی بۆ سه‌ره‌تای بوون. 
ئه‌ناکسیمێنسیش پێیوایه‌“هه‌وا وه‌ک هه‌ناسه‌یه‌کی نه‌مری هه‌تاهه‌تایی به‌ 
ئاگر  و  ئاو  تر  ڕه‌گه‌زه‌کانی  له‌گه‌ڵ  تێکه‌ڵبوونی  به‌  و  ده‌ڕوات  گه‌ردوندا 
وایه‌:  بڕوای  وه‌  ده‌کات.  دروست  جیاوازه‌کان  شته‌  پێکهاته‌ی  خاک.  و 
زه‌وی شتێکه‌ له‌ شێوه‌ی مێزێک ده‌چێت که‌ له‌سه‌ر هه‌وا وه‌ستاوه‌ و هه‌ر 

هه‌واش له‌ بۆشایدا ڕایگرتووه‌. 

که‌چی به‌ بڕوای تاڵیس” ماده‌ی هه‌ره‌ بنه‌ڕه‌تی ئاوه‌ و پێیوابووه‌ زه‌وی 
له‌سه‌ر ئاو وه‌ستا بێت. ئاخۆ ئاینه‌کانیش هه‌ر له‌به‌ر ئه‌وه‌ له‌ یه‌کتر جودا 
هه‌ر  شه‌یتانیش  و  خودا  نێوان  گوناهی  و  شه‌ڕ  و  تۆران  نه‌بوونه‌ته‌وه‌؟ 
بۆیه‌ وه‌کو  له‌ خۆڵ.  ئاده‌م  ئاگره‌ و  له‌  نه‌بوو که‌ شه‌یتان  له‌سه‌ر ئه‌وه‌ 
ئایینی  بۆیه‌  ببات.  خۆڵ  بۆ  کڕنوش  ئاگر  نه‌بووم،  ڕازی  ئاگر  کڵپه‌ی 
له‌  ده‌ڵێن:  سپاردنیشدا  خاک  له‌  و  ده‌زانن  ئه‌سڵ  به‌  خۆڵ  ته‌وحیدی 
خۆڵه‌وه‌ بۆ خۆڵ! به‌ هه‌رحاڵ ئه‌م میتۆلۆژیایه‌ هه‌تاوه‌کو گه‌یشتن به‌وه‌ی 
چوار  ئه‌و  ناته‌باییه‌کانی  به‌  په‌یوه‌ندی  زه‌مین  نائارامی  پێیانوابوو،  که‌ 
ڕه‌گه‌زه‌وه‌ هه‌یه‌، بۆیه‌ هه‌تا ئه‌و چواره‌ ئارام بن ژیانیش ئارامه‌. بۆ ئه‌م 
وه‌سوه‌سه‌یه‌ بۆ ئه‌م ئه‌گه‌رانه‌.. بۆ ئه‌م پشکنینانه‌ شیعریش ناگرێته‌وه‌؟ 
چونکه‌ شیعر جیا له‌و گوێ لێبونانه‌ی مێژوو،، ئه‌فسانه‌کان،، ئایینه‌کان 

ده‌یه‌وێت خۆی گه‌ڕیده‌ بێت و ده‌لیلی خۆیشی بێت. 

به‌  هه‌میشه‌  خه‌ونیش  وه‌  مرۆڤه‌،  خه‌ونی  شیعر  ئ��ه‌وه‌ی  له‌به‌ر  جا 
ئاره‌زووی ئێمه‌ نابینرێت، به‌ڵکو ده‌یبینین و ده‌یگێڕینه‌وه‌، مادام مرۆڤ 
به‌یانکردنی  خاتری  بۆ  بوون،  به‌  مه‌حکومه‌  مرۆڤ  وه‌ک  ده‌گێڕیته‌وه‌، 

بارودۆخی هه‌بونایه‌تیه‌که‌یه‌تی ناتوانێ له‌سه‌ر خاچی ئه‌و چوار ڕه‌گه‌زه‌ به‌ 
ئاره‌زووی خۆی دابه‌زێته‌ خواره‌وه‌. مرۆڤ گه‌ر په‌یامێکی هه‌یه‌، قسه‌یه‌ک 
ئه‌و  خاچی  سه‌ر  نه‌چێته‌  نه‌کات  قبوڵی  ناتوانێ  هه‌یه‌  حه‌کایه‌تێکی  و 
چوار ڕه‌گه‌زه‌، چونکه‌ مرۆڤ به‌ر له‌ هه‌ر بوونه‌وه‌رێکی تر خوێنه‌که‌ی له‌ 
توخمی ئاو.. و هه‌ناسه‌ی له‌ توخمی با و هێز و توانایی له‌ توخمی ئاگر 
و به‌شه‌کانی تری جه‌سته‌شی له‌ خاکن. گه‌ر مرۆڤ توانی ده‌ستبه‌رداری 
به‌  بتوانێ،  پێده‌چێ  ئه‌وجا  بێت.  جه‌سته‌ی  و  هێز  و  هه‌ناسه‌  و  خوێن 
ئاگایی یا ناخود ئاگایی تێکه‌ڵ به‌و چوار ڕه‌گه‌زه‌ نه‌بێته‌وه، که‌ یه‌کێکن 
له‌و ته‌ڵه‌ و داوانه‌ی بوون، که‌ به‌ وێنه‌ی ته‌یرێکی نابه‌ڵه‌د نازانین ئه‌مانه‌ 

بوونه‌ته‌ دانه‌ی داوه‌که و که‌وتوینه‌ته‌ ناویه‌وه‌!
 مادام ئه‌و ڕه‌گه‌زانه‌ بێ ویست له‌گه‌ڵ بوونی ئێمه‌دا هه‌ن، 

 له‌ ئێمه‌یه‌ و له‌وین، ئا لێره‌دا میلان کۆندێرا ده‌توانێ هاوده‌ممان بێت 
کایه‌ی  بوون  ڕوویداوه‌،  که‌  نیه‌  ئه‌وه‌  بوون  به‌وه‌ی”  بکات  کۆمه‌کمان  و 
ئه‌گه‌ره‌کانی مرۆڤه‌. بوون هه‌موو ئه‌و شتانه‌یه که‌ مرۆڤ ده‌توانێ ببێته‌ 
ئه‌و شتانه‌“زۆرجار ئه‌و په‌یوه‌ندییه‌ جیوه‌ییه‌ی زۆر خوێندنه‌وه‌ی جیاوازی 
له‌سه‌ر کراوه‌ که‌ ئێره‌ جێی نیه‌ بچینه‌وه‌ سه‌ریان. به‌ڵام بۆ من ته‌نانه‌ت 
دۆخ و سروشتی نێوان نوسه‌ر و خوێنه‌ر و تێکستیش، وه‌کو به‌یه‌کداچونی 
ئه‌و ڕه‌گه‌زانه‌ دێته‌به‌رچاوم و ده‌بینم. که‌ ئاخۆ یه‌کتر ده‌سڕنه‌وه‌ یاخود 
ئه‌م  چونکه‌  یه‌کتر.  خه‌ونه‌کانی  هه‌ڵ‌قوڵێننه‌وه‌ی  بۆ  چه‌خماخه‌  ده‌بنه‌ 
بێبڕانه‌وه‌ش  بێت  مه‌به‌ستیان  بێئه‌وه‌ی  ده‌ژین،  به‌یه‌که‌وه‌  سێکۆچکه‌یه‌ 

یه‌کتر فێرده‌که‌ن و هه‌ڵده‌گرنه‌وه‌. ‌

‌* دوای خوێندنه‌وه‌ی کتێبی )ونبوون له‌ بێشه‌کانی بادا( هه‌ستم به‌وه‌یش 
ئامێزیان  په‌ند  ده‌ربرینی  و  پێناسه‌  سیفه‌تی  شیعره‌کانت  کتێبه‌دا  له‌م 
شیعره‌کانته‌وه‌  له‌  دێره‌م  چه‌ند  ئه‌م  قسه‌یه‌م  ئه‌م  به‌ڵگه‌ی  وه‌ک  هه‌یه‌ 

کوازته‌وه‌ بۆ ناو ئه‌م پرسیاره‌. تۆ ده‌ڵێیت:
مه‌حاڵ: زه‌مه‌نێکی خرفبووه‌.. له‌ ماڵه‌ گومناوه‌که‌یدا له‌دووی نیشتیمانێکی 

جاویدانی ده‌گه‌ڕێ .. 

من له‌ توخمی ئاوه‌، وه‌لێ پشتاوپشت ده‌چێته‌وه‌ سه‌ر بنه‌ماڵه‌ی – با- 
نه‌ک  خه‌زاندایه‌  له‌  ساته‌وه‌خته‌ی  ئه‌و  ئه‌قڵه‌  ئه‌دگارێکی  هه‌ر  وه‌هم: 

شکۆفه‌، 
حیکمه‌ت: هه‌ر ئه‌دگاره‌ێکی ئه‌قڵه‌ ئه‌و ساته‌وه‌خته‌ی له‌ شکۆفه‌دایه‌ نه‌ک 

خه‌زان، 
سه‌ما: سرووتی ڕۆحێکی سه‌رداری گوڵگرتووه‌. 
بازدان: زمانی بازییه‌کی زارخۆشی قه‌ده‌م خێره‌، 

گۆرانی؛ نیشتیمانێکه‌، مه‌نفاکانی خۆی هێناوه‌تیه‌ ده‌نگ. 
و  خۆیدا  ژێر  گۆمئاوه‌که‌ی  به‌  ده‌کات  سه‌ر  یه‌قینه‌وه‌  به‌  مراوییه‌که‌  ی: 

ڕاوی کرمه‌کانی گومان ده‌کات. 
ته‌ریقه‌ت: ڕاکردنه‌ به‌ نێو توونێلی بادا.. 

باوکی  سارانشینه‌،  کریستاڵی  هه‌ست  پاکیزه‌ی  خانه‌دانێکی  شه‌ونم: 
بروسکه‌یه‌ و دایکی هه‌ور. 

من: )ئاگر قورئانمه‌ .. ئاو ئینجیلمه‌ .. خاک ته‌وراتمه‌.. با ش قیبله‌گام( 
جه‌للاد و قوربانیش ته‌نها له‌ ئێمه‌ی مرۆڤدا ده‌گه‌ن به‌یه‌ک

له‌ ڕه‌وانی مناڵ، تام و له‌ ئیمانی پیریش، تێرامان قه‌رزبکه‌. 
بۆ  په‌نابردن  ده‌پرسم  به‌رچاو  دێڕانه‌م خستنه‌  ئه‌م  ئه‌وه‌ی  دوای  ئێستا 
پێناسه‌کردن و ده‌ربڕینی په‌ند ئامێز له‌م شیعرانه‌دا بۆچی ده‌گه‌ڕێته‌وه‌و 
شیعرییه‌ت  ئامێزییه‌  په‌ند  ده‌ربڕینی  پێناسه‌و  هه‌موو  به‌و  هه‌ستناکه‌یت 
کاڵبێته‌وه‌، یان ته‌وای خه‌یاڵ و وینه‌کانت کردۆته‌ قوربانی پێناسه‌کردن 

بۆ ئایا پێناسه‌کردنیش کاری شیعره‌؟
ئه‌نوه‌ری ڕه‌شی عه‌وڵا: به‌هه‌ڵه‌دا ناچین گه‌ر بڵێین شیعر به‌ خه‌یاڵکردنه‌وه‌ی 
ناوی  له‌  ئاگامان  خه‌یاڵکردنه‌وه‌وه‌‌،  ئازادی  به‌وپه‌ڕی  با  که‌وایه‌  بوونه‌. 
بێشه‌کانی  له‌  ونبوون  له‌  شیعرییانه‌ی  کرده‌  ئه‌م  لێره‌وه‌،  بێت.  شیعر 
جه‌زبه‌دانێکن  هه‌وڵی  پیشانداوه‌،  لێ  نمونه‌یه‌کتان  ئێوه‌  و  هه‌ن  بادا 
له‌سه‌ر  درێژتر  به‌  ناچارم  شیعره‌.  که‌  حه‌ره‌مه‌  له‌و  نزیکبوونه‌وه‌  بۆ 
وابزانم  واته‌:  ئه‌زموونه‌،  ڕووبه‌ڕووبم/ئه‌م  ئامێزه‌  ڕه‌خنه‌  پرسیاره‌  ئه‌م 
دوو  ناولێنراوه‌ “ساختمانه‌  ئه‌حمه‌دی مه‌لای شاعیر  به‌ وشه‌، لای  بووم 

نهۆمیه‌که‌ی ئه‌نوه‌ری ڕه‌شی عه‌وڵاو شیعرییه‌ت”، هه‌ر له‌ ناونیشانه‌که‌وه‌ 
دابه‌شکردنێک له تۆبۆگرافیای‌ تێکسته‌که‌دا کراوه‌. که‌ به‌ نهۆمی سه‌ره‌وه‌ 

و خواره‌وه ناوزه‌دکراوه‌‌. 
بۆ وێنه‌، هه‌مان ئالیه‌ت به‌کار ده‌به‌ینه‌وه‌ بۆ نمونه‌یه‌ک که‌ ئێوه‌ ئاماژه‌تان 
پێکردووه‌، که‌ ئه‌ویش وشه‌ یان واتای مه‌حاڵه‌. بڕوانه‌ له‌ نهۆمی خواره‌وه‌ 
له‌  زه‌مه‌نێکی خرفبووه‌..  مه‌حاڵ:  فۆرمی وشه‌ی”  و  واتا  له‌  سه‌رنجدان 

ماڵه‌ گومناوه‌که‌یدا له‌ دووی نیشتمانێکی جاویدانی ده‌گه‌ڕێت”. 
ده‌لاله‌تێکی  و  ئاماژه‌  مه‌حاڵ  فۆرمی  واتاو  سه‌ره‌وه‌  نهۆمی  له‌  که‌چی 
بۆ  نه‌غمه‌گه‌لێکن  چ  باران..  خۆشخه‌یاڵه‌کانی  “ئاهونزوله‌  هه‌یه‌:  تری 
کیسرا ئه‌به‌نوسیه‌ بێسنووره‌کانی مه‌حاڵ”؟ ئه‌م سه‌ماکردنه‌ له‌ سه‌ره‌وه‌ 
ئه‌وی  داده‌گیرێت،  پێیه‌ک  پێمانده‌ڵێت،  ده‌داو  نیشان  خ��واره‌وه‌دا..  و 
و  مانا..  نێوان|  له‌  هاتوچۆیه‌ک ‌بێت  ئه‌وه‌ی‌  وه‌ک  هه‌ڵده‌گیرێت،  تر 
و  تێده‌په‌ڕێ  نائاشنایدا|  و  ئاشنا..  واقیعی.. و سه‌رابیدا|  دا|  بێمانایی 
بۆ  ناهێڵن  پارادۆکس”‌  پێکناکۆکانه‌ن”  وێنه‌  ئه‌م  په‌رتده‌کاته‌وه‌/  خۆی 

هه‌میشه، شیعر دڕدۆنگ نه‌بێت له‌ به‌رامبه‌ر ماناکانی خۆیدا. 
گه‌ر وابێت ئه‌دی چۆن شیعرێک بتوانێت مۆڵه‌ت به‌ خۆی بدات دوا مانا 
به‌ باڵای شته‌کاندا داببڕێت و پێناسه‌شی بکات؟ ئه‌مه‌ ئه‌و گرێیه‌یه‌ که‌ 

ئینجا بیبینینه‌وه‌.  له‌ توێی تێکسته‌کانه‌وه‌ ده‌توانین 
“من له‌ توخمی ئاوه‌، وه‌لێ پشتاوپشت ده‌چێته‌وه‌ سه‌ر بنه‌ماڵه‌ی با”. 
وه‌همێکی  وه‌ک  بوونن.  به‌  سه‌ر  که‌  شتانه‌دا  به‌و  ب��وون  له‌و  “م��ن” 
ده‌کاته‌وه‌.  دروست  خۆی  بوونایه‌تیه‌که‌یدا  له‌  ئه‌گه‌رێک.  وه‌ک  شیعریی. 
و  په‌ند  به‌  بوون  ساته‌وه‌ختی  داخوا  دروستبونه‌وه‌یه‌،  ساته‌وه‌ختی  ئه‌و 

عیبره‌ته‌، بڕوا ناکه‌م!؟
چونکه‌ هیچ نه‌بێت دڵنیاین له‌وه‌ی، ئه‌م شیعره‌ به‌ هه‌موو ڕه‌هه‌نده‌ ئاشکرا 
و نائاشکراکانی که‌ له‌ نێوخۆیدا هه‌ڵیگرتووه‌ لایه‌نی که‌م به جۆرێک له‌ 
“په‌یمانێکی جوانناسیانه‌ی کۆمه‌ڵایه‌تیدا” نه‌ڕۆیشتووه‌و زۆربه‌ش له‌سه‌ری 
کۆک نه‌بوون هه‌تا ببێته‌‌ په‌ندی شیعری. بۆ دابه‌زین یان سه‌رکه‌وتنیش 
به‌ره‌و پێناسه‌. ناچارم ده‌کا .. له‌ پاسکاله‌وه‌ “ڕێسا بۆ به‌ڵگه‌کان” قه‌رز 

بسه‌لمێنرێ،  نارۆشنه‌کان  مه‌سه‌له‌  هه‌موو  پێویسته‌  ده‌ڵێت:”  که‌  بکه‌ین 
به‌ڵگه‌نه‌ویست  پره‌نسیپی  ته‌نها  سه‌لماندنیشدا  و  به‌ڵگه‌هێناوه‌  له‌  ده‌بێ 
په‌سه‌ندکرابن،  پێش  و  له‌وه‌  که‌  بهێنین  به‌کار  پره‌نسیپانه‌  ئه‌و  یاخود 
یاخود سه‌لمێنرابن” که‌ هه‌ر دانه‌سه‌کنان له‌ توخمێکدا سه‌ما و هاتوچون 
“شیعر”  سه‌یردا  بونه‌وه‌رێکی  له‌گه‌ڵ  ده‌بینرێ  نه‌گه‌یشتن  و  گه‌یشتن  و 
ڕووبه‌ڕوین که‌ له‌ ماڵ و جێگه‌دا قونگی توێتکه‌ ناخوات، چونکونێ یاخیه‌ 
مانا،  یه‌ک  بۆ  ده‌کاته‌وه‌  کورت  شته‌کان  زیندوێتی  که‌  باڵا  حوکمی‌  له‌ 
یاخود بۆ یه‌ک واتا. ئه‌وه‌ی به‌م کرده‌یه‌ش هه‌ڵده‌ستی ناچار ده‌بێ شیعر 
کورت بکاته‌وه‌ بۆ یه‌ک ڕه‌هه‌ند و هه‌ر خه‌ریکی لۆکاڵیزه‌کردنی شیعر بێ. 
یان هه‌ندێکی تر پێیانگوتوم: تۆ ونمان ده‌که‌یت، به‌ یاریکردن به‌ زمان. 
ناچمه‌ سه‌ر ئه‌وه‌ی یاری به‌ زمان و یاری له‌ ناو زمان چۆنه‌ و چۆن نین، 

وه‌لێ هه‌ر تێکسته‌کان ده‌توانن وه‌ڵامده‌ره‌وه‌ی ئه‌و نهێنیانه‌بن. 
گه‌ر  باشه‌  گونجاوه‌،  پرسیاره‌  ئه‌م  باوه‌دا،  بۆچونه‌  دوو  ئه‌و  نێوان  له‌   
له‌  ئینسان  ونده‌بین؟  ساده‌ییه‌  به‌و  چۆن  ئه‌ی  کراون  پێناسه‌  شته‌کان 
پڕه‌  په‌یامێکه‌  پێناسه‌  چونکه‌  زۆرتره‌،  ونبونی  ئه‌گه‌ری  نادڵنیاییه‌کاندا 
له‌و دڵنیاییه‌ی ده‌زانین چۆن ده‌چین.. به‌چی ده‌چین.. بۆ کوێ ده‌چین. 
به‌ره‌و  واته‌  پێناسه‌کراون  شته‌کان  ئه‌گه‌ر  پرسیاره‌،  ئه‌وه‌  منیش  بۆ 
له‌ پێناسه‌دا  به‌ پێی پێڕه‌وه‌که‌ی پاسکالیش  سه‌لماندن چوون و ده‌چن 
هه‌وڵمان  ئه‌وه‌بوو  بسه‌لمێنرێ”  ناڕۆشنه‌کان  مه‌سه‌له‌  هه‌موو  “پێویسته‌ 
وه‌ربگرین.  ده‌ق  یه‌ک  فیگه‌ری  دوو  وه‌کو  من  و  مه‌حاڵ  واتاکانی  دا 
تردا.  ئه‌گه‌رێکی  به‌  ته‌قاندینه‌وه‌  لوتی  س��ه‌ره‌وه‌دا  نهۆمی  له‌  ئه‌وه‌بوو 
نوسه‌ر  منی  ده‌که‌یت.  ونمان  تۆ  فه‌رمویان  تریش  خوێنه‌را‌نێکی  ئه‌وه‌تا 
من:  ئێژیت  ئه‌زمونکردندایه‌،  خۆ  له‌  که‌  شیعرییه‌ی  منه‌  ئه‌و  کامه‌یانم؟ 
)ئاگر قورئانمه‌ .. ئاو ئینجیلمه‌ .. خاک ته‌وراتمه‌.. با ش قیبله‌گام( 

ئه‌وه‌تا هه‌ر له‌و تێکسته‌دا من شتێکی تره‌ له‌ ته‌متومان. 
ئه‌وه‌یه‌:  بۆم  به‌هاداره‌  و  ده‌مێنێته‌وه‌  نووسه‌ر  منی  بۆ  که‌  ته‌نها شتێک 
وروژاندنه‌کانی خوێنه‌ری جیاواز جێی چاوه‌ڕوانی منن. نه‌ک ناولێنانه‌کان. 
چونکه‌ ئه‌م تێکستانه‌ هه‌تا ئه‌و کاته‌ هی من بوون که‌ لێم جودا نه‌ببونه‌‌وه‌. 

و  تروکاوه‌  چاوی  من  ده‌ره‌وه‌ی  له‌  په‌رتبوه‌وه‌یه‌،  سپێرمه‌  ئه‌و  هه‌نوکه‌ 
ژیانی خۆی ده‌ژی به‌ شوناسی خۆیه‌وه‌، به‌ کاراکته‌ری خۆیه‌وه‌، به‌ زمانی 
کوێیه‌و  له‌  نازانم  هه‌ر  من  که‌  ڕێگه‌وه‌  و  جێگه‌  زۆر  ده‌چێته‌  خۆیه‌وه. 
له‌گه‌ڵ کێدا قسه‌ی دامه‌زراندووه‌ و سه‌ریان ناوه‌ به‌ چی نهێنیه‌کی تری 
ناو ئه‌م بوونه‌ پێچه‌ڵپێچه‌وه‌. بۆ ئه‌وه‌ی ئه‌م زیندبوونه‌وه‌یه‌ش ڕووبدات، 
ببرێت،  شک  که‌  گوێیه‌کیش  ته‌نها  ببیسترێ،  شیعر  بنیاتنه‌رانه‌  ده‌بێ 
کرانه‌وه‌ی وشه‌کانه‌ به‌سه‌ر به‌رینی و قوڵاییه‌کانی خۆیاندا. چونکه‌ شیعر 
بۆ  نه‌کوژانه‌وه‌  ده‌بێ  بکات،  به‌رقه‌رار  خۆی  نه‌کوژانه‌وه‌ی  ئه‌وه‌ی  بۆ 
وشه‌کان و ڕسته‌کانی فه‌راهه‌م بکات هه‌تا ئاسۆی تازه‌ی خۆی بخوڵقێنێ 
تیا ده‌بێته‌وه‌،  بۆ شیعر، جێگه‌ی گه‌ردونیان  ئه‌و وشانه‌ی  تێپه‌ڕێنی،  و 
هه‌ر  نیه‌!  زیاتر  وشه‌یه‌ک  خۆیه‌وه‌  بێسنورییه‌ی  به‌و  گه‌ردون  گه‌رچی 
ئه‌مه‌شه‌ بێسنووری وشه‌کان. ئه‌و وشانه‌ی هۆگۆ ئاوا وێنای ده‌کات” وشه‌ 
وشه‌کان  هه‌رکاتێ  بگه‌ین،  له‌وه‌ش‌  لێره‌دایه‌  خودا”ئا  په‌یڤیش  و  په‌یڤه‌ 
به‌ خاتری شیعر ئاماده‌ به‌ قوربانی بن، شیعریش وه‌ک خاوه‌ن به‌ڵێنێک 

ده‌یانکات به‌ تاجی سه‌رسه‌ر و عه‌رشی بێ که‌وشه‌نی خۆی!
گه‌ر وانه‌بایه‌ ئێمه‌ هه‌نووکه‌ چۆن به‌م جوانیه‌ ده‌گه‌یشتین لای حه‌زره‌تی 

نالیه‌وه‌:
له‌گه‌ڵ عه‌شقمه‌، گیفلێکی فاهیمه‌ ئه‌شکم، 
خۆشم، که‌ له‌گه‌ڵ خۆشمه‌، پیرێکی نه‌زانه‌/

ئه‌شک.. عه‌شق.. گیفل.. فاهیم.. خۆشم.. پیر.. نه‌زان. 
کوێوه‌  له‌  و  نه‌بینراو.. چۆن  ڕایه‌ڵگه‌لێکی  و  کشته‌ک  به‌ چ  وشانه‌  ئه‌م 
جادو  به‌  وه‌   . یه‌کتره‌وه‌،  پزدانی  نێو  ده‌ڕژێنه‌  نهێنیه‌کانیان  نوتفه‌ی 
یه‌کتری  هه‌ناوی  ڕه‌نگینیه‌کانی  ته‌لیسمێکیان  و  بروسکه‌  چ  سیحری  و 
داده‌گیرسێنن.. ئاخۆ ئه‌و ئۆردووی وشه‌ یاخیانه‌. چۆن و به‌ چ زمانێک 
بکه‌نه‌وه‌؟  ڕۆشن  یه‌کتر  چاره‌نوسی  به ‌یه‌که‌کانیان  دژ  دیده‌نیه‌  ده‌کارن 
یاخود  جوانی؟  ده‌گوترێ  پێی  په‌نهانه‌ی  نهێنیه‌  ئه‌و  ئه‌مه‌بێ  داخوا 
ئه‌دۆنیس گووته‌نی” کاری شاعیر ئه‌وه‌یه‌، که‌ ئه‌و ته‌ونه‌ بچنێت، وشه‌کان 
چونکه‌  ده‌بێت،  دروست  خۆڕسکانه‌  ئه‌مه‌ش  بچنرێن،  پێکه‌وه‌  پێویسته‌ 

وشه‌کان  چوزانێ..  کێ  بچنرێت”  چۆن  ده‌بێت  که‌  ده‌زانێت  خۆی  وشه‌ 
نمایش  ژیانیان  ده‌نوسنه‌وه‌..  و  نوسیوه‌ته‌وه‌  ژیانیان  هه‌ن  له‌وه‌ته‌ی 
تووڕه‌  ژیانیان  ده‌ره‌نجێنن..  و  ڕه‌نجاندووه‌  ژیانیان  ده‌که‌ن..  و  کردووه‌ 
کردووه‌ و ده‌که‌ن. ئه‌و وشانه‌ی چه‌ندێک بێبار و بێ بنه‌چه‌ دیارن هه‌ر 

به‌و ئه‌ندازه‌یه‌ش هاوزاد و عاشقن!
چه‌ندێک سپڵه‌ و بێوه‌فان.. به‌ قه‌د ئه‌وه‌ به‌ ئه‌مه‌ک و سه‌خی ته‌بع و ڕۆح 
کراوه‌ن! به‌ڵام ناکرێ له‌ بیرمان بچێت، ته‌نها وه‌ ته‌نها ئه‌و یارییانه‌ شیاو 
و شایه‌ن به لوتفی‌ وشه‌ن شیعر ده‌ئافرێنن. مه‌به‌ست له‌ لوتفی وشه‌ ئه‌و 
ساته‌وه‌خته‌ نه‌ناسراوانه‌ی زمانن، که‌ له‌ گه‌مه‌کردن و به‌گۆهاتنی خۆیدا، 
ته‌نها ده‌توانێ له‌ ڕێگه‌ی شیعره‌وه بۆی ده‌لوێت‌ جیلوه‌بونی شیعرییانه‌ی 

بدرکێنێت.  خۆی 
گه‌ر بڵێینه‌وه‌، شیعر خۆی له‌ خۆیدا ڕاچێنراوێکه‌ دژ به‌ پێناس و په‌ند 
و باوه‌کان، شتێکی تازه‌مان نه‌گوتووه‌، گه‌رچی شیعر بێخواستی خۆیشی 
به‌  دژ  شیعر  یاخیانه‌ی  سروشتی  به‌ڵام  ته‌ڵه‌زگانه‌شه‌وه‌.  ئه‌و  که‌وتبێته‌ 
پێناسه‌کانه‌ و سه‌رسه‌ختیه‌کی زۆریش ده‌کێشێت هه‌تا توخنی ئه‌و قاڵب 
و قاڵبکارییانه‌ نه‌که‌وێته‌وه‌ که‌ کێشه‌ی جیدین بۆ کردنه‌وه‌ی به‌رده‌وامی 
وشه‌کان، که‌ ئه‌و واته‌ شیعر به‌ سه‌رفرازی ئه‌وان خۆی ده‌هێنێته‌ بوون. 
و  خۆیان  ڕووی  به‌  کرانه‌وه‌که‌یان  پێکردوون،  ئاماژه‌ت  تۆ  وشانه‌ی  ئه‌و 
بمانخه‌نه‌  به‌یه‌کدا  دژ  و  یه‌کتریدا  له‌گه‌ڵ  و  ناویه‌کتریدا  له‌  ده‌ره‌وه‌یاندا 
مانا  به‌رامبه‌ر  له‌  وشه‌کان  نائۆقره‌یی  له‌  پ��ڕه‌  که‌  تێڕامانێک  ب��ه‌ر 
چه‌قبه‌ستووه‌کانی خۆیاندا. ئه‌و ماڵه‌ی بۆ مانا بونیاد نراوه‌ به‌ دوا ماڵی 
خۆی نازانێ و گه‌ره‌کیه‌تی بوه‌یهیمیانه و گه‌ڕه‌یدانه‌ و موسافیرانه‌ بژی. 
له‌گه‌شته‌  هه‌بونایه‌تیه‌که‌ی  خوێنی  به‌  ده‌بن  و  بوون  که‌  تێڕامانه‌،  به‌م 
شاراوه‌وه‌یه‌  هێزه‌  به‌م  هه‌ر  ده‌خات،  ده‌ستی  هه‌بونیه‌وه‌  جوداجوداکانی 
وشه‌کان له‌ خۆیان شیعرییه‌تێکی تر ده‌خه‌نه‌وه‌ و، بۆیه‌کا له‌ هه‌ر جێیه‌ک 
بۆنی پێناس و په‌نده‌کانی لێبێت‌.. شیعر له‌وێدایه‌ وه‌ڕس ده‌بێ و هه‌ڵدێ 
نه‌بێته‌وه‌. هه‌ڵوه‌دا و ئه‌وداڵ بۆ جێیه‌ک که‌ جێی  لێی جودا  ناتوانی  و 

ببێته‌وه‌.  تیا  فڕینه‌کانی 

“وابزانم  شیعره‌کانی  له‌گه‌ڵ  سه‌رپێیانه‌  بێت  گه‌ره‌کی  خوێنه‌رێک  وه‌لێ   
ئاوێزان  ڕووبه‌ڕوو  بادا”  بێشه‌کانی  له‌  “ونبوون  وشه‌“هه‌روه‌ها  به‌  بووم 
بێت، له‌و به‌ریه‌که‌وتنه‌ بێ ڕامانه‌دا ده‌بێ وه‌ها زه‌ن بکات، له‌ نێو پێناس 
به‌ڵام  ده‌بوون!  پێناس  هایکۆیی  شیعری  وابایه‌  گه‌ر  په‌نده‌کاندایه‌..  و 
پێچه‌وانه‌ی  به‌  ڕێک  شیعر‌‌  سروشتی  پێمانده‌ڵێن:  شیعرانه  ئه‌و  ته‌واوی 

ئه‌و بۆچونه‌وه‌ خۆیان ڕۆناوه‌. 
خوێندنه‌وه‌وه‌  له‌یه‌که‌م  کردبێ  وشه‌کان  ته‌یفی  به‌  ئاوێزان  خۆمان  گه‌ر 
جه‌سته‌ی  و  ئازا  به‌  پۆشێک  زرێ  ده‌بنه‌  پێناسانه‌ی  ئه‌و  تێده‌گه‌ین، 

وشه‌وه‌ شه‌ته‌ک و لکێنراون. 
به‌ ڕچه‌شکاندن و ته‌قاندنه‌وه‌ و هه‌ڵوه‌شاندنه‌وه‌ی ئه‌و وشانه‌وه‌ ده‌بینرێن 
داکوتانه‌‌ داسه‌پێنراوه‌کانیان وه‌لاناوه‌ و  بنج  مانا جێگیره‌کان،  واتا و  و 
خۆیان داوه‌ته‌ به‌ر نادیارییه‌کی تر و سروشتێکی ناجێگیریان له‌ خۆیاندا 
هه‌ڵگرتووه‌. گه‌ر وا نه‌بایه‌ ئه‌م ڕاچه‌نین و خۆ ڕاپسکانه‌ ڕوینه‌دابا، ده‌بوو 
هه‌ر باوه‌خولێیان بێت له‌ نێو ئه‌و گوتراوانه‌ی هه‌ر ده‌گوترێنه‌وه‌، که‌چی 
گوزاره‌ شیعرییه‌کان نیشانمان ده‌ده‌ن‌، بێ ئه‌وه‌ی بله‌وه‌ڕێن له‌سه‌ر وێنه‌ 

و خه‌یاڵ و ڕوئیا سواوه‌کان. 

به‌  زاون،  تره‌وه‌  دوورییه‌کی  له‌  تردا، وشه‌کان  له‌ خۆ هه‌ڵچنینه‌وه‌یه‌کی 
ده‌لیلی ئه‌وه‌ی، به‌ڵێ ئه‌وه‌ وشه‌کانن جارێکی تر به‌ له‌ونێکی تر.. ئیقاعێکی 
تر.. خۆ نوسینه‌وه‌یه‌کی تر به‌شی هه‌موومان ده‌که‌ن و جێی هه‌مووشمانی 
تره‌وه‌  نواندنی  و  زمان  هه‌زار  به‌  ئه‌وه‌ی شیعر  ده‌بێته‌وه‌ هه‌ر وه‌ک  تیا 
پێمان بڵێ: ئێمه‌ین به‌ هۆی سیحری ئه‌تۆمه‌کانی وشه‌کانه‌وه‌ ته‌قینه‌وه‌ی 

نوێ و کاریگه‌رتر له‌ چێژ و جوانیه‌کاندا ده‌که‌ینه‌وه‌ . 

هاوڕێی ئازیز.. چۆن خه‌ڵوز و ئه‌ڵماس یه‌ک پێکهاته‌یان هه‌یه‌، وه‌لێ له‌ 
ژێر پاڵه‌په‌ستۆیه‌کی زۆردا، خه‌ڵوزه‌ ڕه‌شداگه‌ڕاوه‌که‌ ده‌بێته‌ ئه‌ڵماسی به‌ 

دره‌وشه‌. ‌
ئێمه‌ پێی ده‌دوێین، سه‌ده‌ف و خه‌ڵوزن، گه‌رچی  به‌ڵێ وشه‌کانیش که‌ 

به‌  نابێ  خه‌ڵوزێکیش  هه‌موو  و  نیه‌  مرواری  سه‌ده‌فێکیشدا  هه‌موو  له‌ 
له‌ نێو شیعردا  ئه‌ڵماس. ئه‌م ورشه‌ و پرشه‌ی ئه‌ڵماس و مروارییانه‌ش 
خۆیان ڕۆده‌نێن و ده‌دۆزنه‌وه‌. ئه‌م کرده‌ شیعرییانه‌ به‌ دیوێکی تریاندا 
به‌ خۆده‌ربازکردنێکی شێتانه‌ش ببینین، که‌ ڕێک و وێک نایه‌نه‌وه‌ له‌گه‌ڵ 
ڕێکه‌وتون  یه‌کدیدا  له‌گه‌ڵ  نێوئاخنیاندا  له‌  فۆرمگه‌لانه‌ی  ئه‌و  هه‌ژموونی 
و بوونه‌ته‌ شاڕێگایه‌ک که‌ هه‌موو توله‌ ڕێکان گه‌رچی جیان که‌چی له‌ودا 
تێکه‌ڵ ده‌بنه‌وه‌. ئه‌م خۆ به‌دوور گرتنه‌ له‌ کاوێژ و دووباره‌بوونه‌وه‌کان، 
جۆره‌ دێوانییه‌که‌ که‌ له‌ نێو زمانێکدا که‌ ئازادییه‌که‌ی ڕۆیناوه‌، خۆ ڕێنوێنی 
ده‌کات. بێ خۆخستنه‌ ناو ته‌ڵه‌زگه‌ و داوی ئه‌و لۆجیکانه‌ی، خۆیان به‌ 
دوا ڕێسای، ده‌ربڕینه‌ شیعرییه‌کان به‌ شاعیران ده‌قه‌بڵێنن و، هه‌نوکه‌ به‌ 
گه‌ره‌کێتی  ئه‌ده‌بیه‌وه‌،  که‌له‌پوری  نێو  خۆخزاندنه‌  به‌  ماونه‌ته‌وه‌  میراتی 
به‌تاڵکردنه‌وه‌ی  ناوی ده‌به‌م به‌  نابووت بکات، که‌ من  زمانی شیعریمان 
زمان،  ڕه‌هه‌نده‌کانی  ناکۆتابوونی  ئاقاردا،  دوا  له‌  زمان. چونکه‌  جادوی 
که‌  وه‌ها،  ستاندارکراوی  به‌  زمانێکی  درشته‌  جه‌بری  ژێر  ده‌کاته‌  کێش 
و  یاساخ  به‌  خۆی  پێودانگه‌کانی  ده‌ره‌وه‌ی  له‌  دره‌وشانه‌وه‌یه‌ک  هه‌ر 

قه‌ده‌غه‌ له‌ قه‌ڵه‌م ده‌دات و به‌ زۆڵیان ده‌زانێت. 
نیشاندانه‌وه‌ و ده‌ست لێدان و بۆنکردن و هه‌ڵکۆڵینی په‌نهانیه‌تی وشه‌کان 
به‌ خاتری پێناسه‌ کردنه‌وه‌ نین، وه‌ک چۆن له‌ بواری کیمیادا پێناسه‌ و 
ئافه‌ریده‌ ده‌بێت‌. که‌چی  له‌ دوو هایدرۆجین و ئۆکسجین  ئاو  پێکهاته‌ی 
له‌ کارلێکی شیعریدا ئاو یه‌ک سروشت و خه‌سڵه‌ت و ڕه‌هه‌ند و ماهیه‌تی 
نیه‌، هه‌ر له‌به‌ر ئه‌م هۆ ساده‌یه‌ش بێت، هه‌ر ئاوێک، ناسروشتیه‌ ئاوه‌که‌ی 
یاخیبوونه‌ به‌رده‌وامه‌شدایه‌ ده‌شێ  پێش خۆی به‌جێ نه‌هێڵی. هه‌ر به‌م 
ئه‌وه‌ی  غه‌فڵه‌تی  بکه‌وێته‌  شیعر  نه‌ک  بناسرێته‌وه‌.  شیعرییه‌ت  و  شیعر 
خۆی  شیعر  که‌  ده‌بێت  چۆن  موفاره‌قه‌یه‌  ئه‌م  بکات،  پێناسه‌  شته‌کان 

پێناس نه‌کرێت به‌س بیه‌وێ شته‌کان پێناسه‌ بکات؟
جۆرێک  به‌  هه‌یه‌  له‌وه‌ته‌ی  ته‌لیسماوییه‌ش  وشه‌  ئه‌م  وشه‌یه‌،  خوا  ‌گه‌ر 
خۆی بۆ ئێمه‌ نمایش ده‌کات. بۆ وێنه‌، به‌ پێی بڕوای ئایینی هیندییه‌کان، 
نمایش  ئه‌دگارێکدا  له‌  خۆی  جاره‌ی  هه‌ر  دۆنادۆن  شێوه‌ی  به‌  یه‌زدان: 

پێمان  که‌  ل��ه‌وه‌ی  ده‌ک��ات��ه‌وه‌  بێدارمان  که‌  حاڵه‌ته‌شه‌  ئه‌م  ده‌ک��ات، 
لێدێت،  بوونی خودای  بۆنی  ئه‌و وشانه‌ ده‌زانین و ده‌ناسین که‌  وابووه‌ 
تاقیکردنه‌وه‌  به‌  پێویست  چیدی  بڕوایه‌ی،  ئه‌و  سه‌ر  ده‌مانخاته‌  ئه‌مه‌ش 
فه‌نتازیایانه‌ی  ئه‌و  مه‌رگی  ده‌کاته‌  به‌ڵێ  ناکات.  زیاتریان  دواندنی  و 
ناکۆتایی  براوه‌یه‌،  هاوکێشه‌  ئه‌م  ده‌تروکێن.  وشه‌کاندا  خه‌یاڵی  نێو  له‌ 
ئه‌و  که‌وابێ  وشه‌کان.  مێژووی  هاتنی  کۆتایی  سه‌ر  ده‌گۆڕێته‌  وشه‌کان 
ناتوانین دوای  خه‌سڵه‌ته‌ یه‌زدانیانه‌یه‌ی وشه‌، که‌ یه‌که‌مین خاوه‌نیه‌تی، 
ده‌ڵێی  وشانه‌  ئه‌و  چونکونێ  نه‌که‌وین،  جوانه‌کانی  به‌رجادووه‌  و  فریو 
ده‌که‌ن،  دۆن��ادۆن  وشه‌کاندا  جه‌سته‌ی  ناو  له‌  ئێمه‌ن  بزربووی  ڕۆحی 
لێره‌دا  ئه‌وه‌ی  جه‌مبکاته‌وه‌،  بۆ  له‌توپه‌تبوونه‌کانمان  و  په‌رتبوون  هه‌تا 
بۆ من جێی پرسیاره و ئیستێکم پێده‌کات ده‌شێ ئه‌وه‌ بێت، ئاخۆ ئه‌و 
ئه‌م شێوه‌  یاخود  “ده‌ره‌ شیعرن”  پێکردوون  ئاماژه‌ت  تۆ  گوزارشتانه‌ی 
له‌  ده‌کات  ناچارمان  و  شیعرییه‌  شێتایه‌تیه‌کی  هه‌ڵگری  تازه‌یه‌  ستایڵه‌ 
هه‌وڵی ئه‌وه‌دابین ناوێکیان لێبنرێ؟ بۆ من ناوی ئه‌و ئه‌زمونه‌ ده‌ره‌ناوه‌ 
به‌ڵام ده‌ره‌ شیعری نین، ده‌نا نه‌مده‌توانی مامان یاخود دروستر شاهیدی 
له‌ دایکبونیان بم، لایه‌نی که‌م بۆ من که‌ له‌ هه‌وڵدانی ئه‌وه‌دام، هاوڵاتی 
دنیای شیعر بم، ئه‌م ده‌ربڕینانه‌ بۆنی ڕۆحی وشه‌ و خۆشگۆیی وشه‌ و 

خۆشڕه‌وتی هیوای وشه‌یان لێدێت؟

ئایا ده‌ست لێدان له‌و برینانه‌ی له‌ قوڵایی وشه‌کاندا هه‌ن و بینیومانه‌ته‌وه‌ 
لاواندنه‌وه‌ی  یان  تۆراندن  ب��ه‌رده‌م‌  ده‌مانخاته‌  ئه‌مه‌  تر،  چاوێکی  به‌ 
خوێنه‌رانێک که‌ به‌ جۆرێک له‌ خوێندنه‌وه‌ ڕاهێنراون و شیعریان هه‌ر پێ 

ئه‌وه‌یه‌ که‌ هه‌یه‌.. ؟ 
شیعر  ده‌روازه‌کانی  و  قاپی  به‌ر  ده‌خاته‌  ئێمه‌  که‌  پێوانانه‌ی  ئه‌و  ئاخۆ 
هێمایین..  ئایرۆنین..  وێنه‌یین..  واتایین..  مۆسیقایین..  شیعرییه‌ت:  و 
پێ  ناشیعر  له‌  شیعری  که‌  ڕوئیایین  هه‌سته‌وه‌رین..  موناجاتین.. 
غه‌فڵه‌ته‌دا  له‌و  بڵێی  تۆ  من  شیعری  ستایڵی  ده‌که‌ینه‌وه‌؟یاخود  جودا 
بێت،  هه‌ڵوه‌دا  و  وێڵگه‌رد  خاڵه ‌نه‌گۆڕه‌دا  ئه‌و  به‌دووی  که‌  بینیبێته‌وه‌، 

خاڵێکی  بڵێ”  ئه‌وه‌ی  سه‌ر  هێنابووه‌  به‌که‌مزانی  خۆ  ئارکیمیدسی  که‌ 
نه‌گۆڕم بده‌رێ، تا من جیهانت بۆ بله‌رزێنمه‌وه‌“به‌ڵام ئه‌و خاڵه‌ نه‌گۆڕه‌ 
له‌ هه‌ر شتێکی تردا هه‌بیت، نابێته‌ هه‌قیقه‌تی شیعری، چونکه‌ ئێمه‌ له‌ 
هه‌وڵی ئه‌وه‌داین له‌ شیعر نزیک ببینه‌وه‌، وه‌ک ئه‌و ئیمانداره‌ی ده‌یه‌وێ 
له‌گه‌ڵ شه‌به‌نگی خودادا ته‌ماهی بکات. گه‌رچی ئه‌و خۆ هاویشتنه‌ نێو 
بۆ  سه‌یریشی  سه‌یر  و  مه‌زن  داستانی  زۆر  هه‌قیقه‌ته‌کان  بێسنوورییه‌ی 

داهێناوین! ‌

* هه‌ست و خه‌ونه‌ کپکراوه‌کان کرده‌ی به‌رهه‌م هێنانی شیعرن له‌لای تۆ 
یان عه‌قڵ و ڕۆشنبیری یان تێکه‌ڵه‌یه‌ک له‌مانه‌؟

ئه‌نوه‌ری ڕه‌شی عه‌وڵا: مادام زمان هه‌یه‌، که‌واته‌ شیعر و شیعرییه‌تیش 
ده‌کارین،  که‌وابێ  فڕه‌نده‌یه‌ک.  باڵی  هه‌تا شه‌قژنی  به‌ردێکه‌وه‌  له‌  هه‌ن، 
له‌  بوونه‌دا هه‌بێت  زمانی  له‌م  بده‌ین که‌ هه‌ر شتێک  به‌ خۆمان  مۆڵه‌ت 
پێوه‌  زیاده‌ره‌وی  بۆچونه‌  ئه‌م  گه‌رچی  نیه‌!  بێگانه‌  شیعردا  هه‌بونایه‌تی 
دیاره، به‌ڵام‌ گه‌ر چاو و گوێ و هه‌ستێکی شاعیرانه‌شمان تیێدا نه‌بێت، 
به‌  ئاوسن  جوداجودایانه‌ی  دۆخه‌  ئه‌و  ده‌رکردنی  و  بیستن  و  بینین  بۆ 
بیناسینه‌وه‌ و له‌ ڕێی  نابێت ئه‌و چرکه‌ساتانه‌  شیعرییه‌ت، له‌ تواناماندا 
ئاوا  هایدیگه‌ر  لوغزه‌ش  ئه‌م  بگه‌ین.  یه‌ک  به‌  ڕۆحیه‌کانمانه‌وه‌  ته‌ڕاوه‌ته‌ 

لێی ده‌دوێ
که‌  ده‌دوێ  شوێنێکدا  له‌  ته‌نیا  مرۆڤیش  مرۆڤ،  نه‌ک  ده‌دوێ،  “زمان 

له‌گه‌ڵ زماندا بێت”.

تاچه‌ند  فه‌لسه‌فه‌  ئه‌ی  بگه‌ڕێین.  فه‌لسه‌فه‌  بۆ  له‌شیعردا  ده‌کرێت   *
جێگای شیعر ده‌کاته‌وه‌؟

بۆ  دڵدانه‌وه‌یه‌که‌  ج��ۆره‌  فه‌لسه‌فه‌  ده‌ڵێن  ع��ه‌وڵا:  ڕه‌ش��ی  ئ��ه‌ن��وه‌ری 
نائومێدییه‌کانی مرۆڤ له‌ به‌رامبه‌ر نه‌زانینه‌کانی خۆیدا، گه‌ر ئه‌و دڵدانه‌وانه‌ 
شیعرییه‌ت به‌ هانایه‌وه‌ نه‌چوبا به‌ چ ده‌ستێکی خوداییانه‌ ده‌یتوانی دڕک 

شیعر  به‌مانه‌شه‌وه‌  بکات؟  یه‌کتر  ئاوێزانی  ئاوها  ڕۆژ  و  شه‌و  گوڵی  و 
ده‌توانێ “وا خۆی نیشانبدات، که‌ هیچ نازانێت و له‌ به‌رامبه‌ره‌که‌ی بێ 

ئه‌قڵتره‌، ئه‌م خاکێتیه‌ی پێی ده‌گوترێ ئایرۆنی سۆکراتی”.
 به‌ڵام له‌ ڕێی شیعر و فه‌لسه‌فه‌شه‌وه‌ ئه‌و میراته‌ ده‌بینین، بێ جیاوازی 
نیشانیان  قه‌ڵاکاندا،  په‌نجه‌ره‌کان..  ده‌رگاکان..  ڕێگاکان..  هه‌موو  له‌ 
به‌های  ڕێکخستنه‌وه‌ی  بۆ  بووه‌  کۆششێکدا  و  هه‌وڵ  چ  له‌  مرۆڤ  داوه‌ 
گوناهه‌که‌ی..  سڕینه‌وه‌ی  غه‌ریبیه‌که‌ی..  کۆتایی  ته‌نیاییه‌که‌ی.. 
پێویستیبوونی  گومانه‌کانی..  سه‌فه‌ری  چاوه‌ڕوانیه‌که‌ی..  بێچاره‌یی 
و  شیعر  جوداوازانه‌ی  ڕێگا  ئه‌م  به‌خته‌وه‌ری،  هه‌ستی  پرسیاره‌کانی.. 
فه‌لسه‌فه‌ جارێ به‌ نێو ماڵی یه‌کتردا ده‌ڕۆن و ڕۆیشتون، جارێ له‌ سه‌ر 
سیله‌ی کۆڵانێکدا له‌ یه‌کتر جودابونه‌ته‌وه‌. ئه‌وه‌تا پلاتۆنی فه‌یله‌سوف له‌ 
کۆماره‌که‌ی خۆیدا نه‌ک له‌گه‌ڵ شاعیران جودا بوه‌وه‌. بگره‌ به‌ نه‌فره‌ته‌وه‌ 
شاعیره‌کانی کرده‌ ده‌ره‌وه‌، که‌ خۆی ئه‌و شاعیره‌ش بووه‌“ئه‌ستێره‌که‌م، 
ته‌ماشای ئه‌ستێره‌کانی سه‌ره‌وه‌ بکه‌. ئاخ، خۆزگه‌ هه‌زار چاوم ده‌بوو بۆ 
ئاسمان، ئه‌وکاته‌ به‌ هه‌موویان ته‌ماشام ده‌کردیت”که‌چی به‌ پێچه‌وانه‌ی 
و  هه‌ڵگرت  فه‌لسه‌فه‌  جیهانی  له‌  ده‌ستی  شیلله‌ر  فریدریک  پلاتۆنه‌وه‌، 
له‌ شتێک  که‌مه‌وه‌  لایه‌نی  به‌  گووتی:”  و  هونه‌ری شیعر  گه‌ڕایه‌وه‌ سه‌ر 
دڵنیام، ته‌نها مرۆڤی ڕاست شاعیره‌کانن. وه‌ باشترین فه‌یله‌سوفیش له‌ 
پزیشکی  به‌  فه‌یله‌سوفه‌کان  وایه ‌“گه‌ر  کاریکاتۆرێک  وه‌ک  به‌رامبه‌ریاندا 
کولتوری ناوده‌برێن. ئه‌وا شاعیرانیش پزیشکی نهێنیه‌کانی جوانین. هیچ 
نه‌بێت له‌به‌ر ئه‌وه‌ی به‌ گوێی خۆیان توانای گوێلێگرتنی ئه‌و نهێنیانه‌یان 
هه‌یه‌ که‌ ئاوسن به‌ به‌هاکانی بوون و ژیان. له‌به‌ر ئه‌وه‌ی ژانی سروشت 
هاتنه‌  و  ده‌رچوون  له‌ خۆ  بۆ  ئاماده‌ن  که‌  ده‌گه‌ن  زیندووه‌کان  ڕۆحه‌  و 
پێیدا  ڕێگایانه‌ی  به‌و  فه‌لسه‌فه‌  و  شیعر  گێڕانه‌وه‌کانی  به‌ڵام  ده‌ره‌وه‌. 
ده‌ڕۆن جودان. له‌و شوێنه‌دا فه‌لسه‌فه‌ ده‌گات به‌ یه‌قینی هزریی خۆی. 
شیعرییه‌ت له‌ ترسی ئه‌وه‌ی یارییه‌کانی نه‌مرێت له‌وێدا جودا ده‌بێته‌وه‌. 
له‌وێدا  ئا  بێت،  مرۆڤ  ئه‌ندێشه‌ییه‌کانی  مه‌شقکردنه‌  جێگه‌ی  شیعر  گه‌ر 
واز  چه‌ندێک  فه‌لسه‌فه‌ش  به‌هاکانی  و  ده‌خوڵقێن  فه‌لسه‌فیش  ڕوئیای 

هه‌ر  خۆی،  پارادایمه‌کانی  خاتری  بۆ  بهێنێت  شیعر  گریمانه‌ییه‌کانی  له‌ 
و  و شیعر  بن  هه‌رچیه‌ک  ڕێژه‌کان  ده‌ڕواته‌وه‌. جا  مه‌شقی شیعرییدا  به‌ 
فه‌لسه‌فه‌ له‌ به‌رامبه‌ر یه‌کتریدا چه‌ندێک بڕوایان به‌ تۆلێرانس بۆ پێوانه‌ 
و  سه‌رده‌که‌وێ  کامیان  لای  بۆ  کامه‌یان  هه‌بێت،  یه‌کتر  ئیرۆسیه‌کانی 
چونکه‌  تر  بێهوده‌ییه‌کی  له‌  جۆرێکه‌  پێیه‌،  ئه‌سڵی  قسه‌ی  و  داده‌به‌زێ 
بڵێی  تۆ  پێمانده‌ڵین:”  ئه‌ندێشمه‌نده‌کان  و  هزرمه‌ند  میراتی  دواجار  له‌ 
ڕووناکیه‌ک له‌وسه‌ی تونێلی هه‌ریه‌کێکیاندا بوونی نه‌بێت؟” هایدیگه‌ریش 
باوه‌ڕه‌دایه‌‌“فه‌لسه‌فه‌ و ئاوه‌زی فه‌لسه‌فی له‌ ڕێگه‌ی خۆیدا جگه‌ له‌  له‌و 

شیعر شتێکی تر په‌سه‌ند ناکا”

* شیعر ده‌نگدانه‌وه‌ی دونیای خه‌یاڵ و واقیعه‌. ئایا تۆ واقیع له‌خه‌یاڵدا 
یان  ده‌نووسیته‌وه‌.  له‌واقیعدا  خه‌یاڵ  به‌پێچه‌وانه‌وه‌  یان  ده‌نووسیته‌وه‌ 

ده‌كرێت خه‌یاڵ و واقیع ڕه‌نگه‌كانی یه‌كتر بگۆڕن؟

ئه‌نوه‌ری ڕه‌شی عه‌وڵا: گیانه‌ تۆ بۆ خۆت ململانێی هه‌رسێ ئه‌گه‌ره‌که‌ت 
ده‌ستنیشان کرد و به‌ ده‌ست له‌ ملانێشه‌وه‌ ڕژاندنته‌ نێو یه‌کتره‌وه‌. به‌ڵێ 
ئا له‌و کارلێکه‌ ئاڵۆزه‌دایه‌ زمانی شیعر هێز و گوڕ ده‌داته‌وه‌ به‌رخۆی بۆ 

ده‌رکه‌وتن و ڕوناکبوونه‌وه‌. 

* قۆناغی نوێی شیعری كوردی بۆ چه‌ند قۆناغ دابه‌ش ده‌كه‌ن؟ گه‌لێك 
تازه‌گه‌ری  ده‌ستنیشانكردنی سه‌ره‌تاكانی  ده‌رباره‌ی  ڕاوبۆچوونی جیاواز 
چه‌ند  تا  ده‌ستنیشانكردنانه‌  ئه‌و  تۆ  به‌ڕای  نووسراون.  كوردی  شیعری 

ته‌واو و بێهه‌ڵه‌ن؟ ئه‌ی تۆ چۆن ده‌ستنیشانی ده‌كه‌یت؟

یه‌کلابینانه‌  نه‌ده‌خوازم  دێت،  ده‌ستم  له‌  نه‌  ع��ه‌وڵا:  ڕه‌شی  ئه‌نوه‌ری 
هه‌موو  و  بنه‌مایه‌ک  سه‌ر  بکه‌مه‌  په‌لکێش  ئه‌ده‌بیمان  ئه‌زمونی  کۆی 
ده‌توانین  لێره‌دا  ئ��ه‌وه‌ی  ب��ه‌ڵام  تێبترنجێنم!  ئه‌ده‌بیه‌کانی  ڕه‌هه‌نده‌ 
ئه‌ده‌بی  ئیستاتیکیه‌کانی  سه‌رچڵیه‌  ڕه‌هه‌ندێکدا  له‌  پێبکه‌ین،  ی‌  ئاماژه‌ 

کلاسیکی له‌و سه‌رچاوه‌یه‌وه‌ ئیلهامی وه‌رگرتووه که‌ ڕه‌گه‌زێکی بنه‌ڕه‌تی 
بۆ  بکرێنه‌وه‌‌،  کورت  دواجار‌  که‌  بێت،  وێنه‌کێشانه‌  ئه‌و  شیعره‌کاندا،  له‌ 
بازنه‌که‌یدا  نێو  له‌  ئیماندار،  ڕه‌وچه‌ ڕۆحیه‌ی که‌ شاعیری  و  ئه‌و مه‌نزڵ 
بێنه‌وبه‌رده‌یه‌  له‌م  مه‌به‌ست  نه‌چێت!  واوه‌تر  پێده‌درا  ئه‌وه‌ی  مۆڵه‌تی 
خراپی  و  چاکی  بۆ  پێودانگ  ده‌بوونه‌  فه‌زایه‌دا  له‌و  جوانیناسیانه‌ی  بۆ‌ 
ڕاستیه‌کان  ڕاستی  و  جوانان  جوانی  که‌  پیرۆزییه‌ی  له‌و  بوو  گوزارشت 
له‌ چیدا فۆرمۆله‌ ده‌بن!؟ ئه‌مه‌ش ده‌بوو باعیسی ئه‌وه‌ی شاعیر له‌ تاک 

واتاییی ئه‌و پیرۆزییه‌وه‌ بگلێ و بپێچرێ. 
کۆی فیگه‌ر و ورده‌ به‌هاکانی ئه‌ده‌بیش، بۆ خاتری ئه‌ده‌ب و تواناییه‌کانی 
نه‌بوون، هێنده‌ی بۆ نیشاندانه‌وه‌ی هه‌یبه‌تی ئه‌و به‌ها مه‌زنه‌ بوون، که‌ 
دڵدا  عه‌رشی  له‌  ڕۆحیه‌  هه‌قیقه‌ته‌  ئه‌و  به‌رجه‌سته‌کردنی  شاعیر،  بۆ 
ته‌ریقه‌ته‌  ئه‌و  بۆیه‌  ئه‌ده‌بیبوون.  مه‌راقی  و  ئه‌ده‌بی  خه‌ونی  گه‌وره‌ترین 
ئه‌ده‌بیه‌ش ده‌توانین ناوبه‌رین به‌ ئیستشراقی ڕۆح له‌ ڕێگه‌ی زمانێکه‌وه‌ 
که‌ له‌ ئه‌لفه‌وه‌ تاوه‌کو یا بارگاوییه‌ به‌و سروته‌ دینیه‌ی که‌ له‌ خه‌ڵوه‌تی 
ئه‌و  بیستنی  بۆ  بوو  وه‌سیله‌یه‌ک  ئه‌مه‌ش  ده‌گه‌یشتن.  پێی  ئه‌ده‌بیدا 
هه‌ر  له‌  کرابوونه‌وه‌  پاک  که‌  بیست،  ده‌ی��ان  وشانه‌  ئه‌و  که‌  ده‌نگه‌ی 
وه‌زیفه‌یه‌کی تر ته‌نها ئه‌و وێنه‌یه‌ نه‌بێت، که‌ له‌ ڕێگه‌ی وێنا ئه‌ده‌بیه‌کانه‌وه‌ 

ده‌خرایه‌ ئه‌ستۆی زمانی ئه‌ده‌بی. 
و  توانست  ج��ی��اوازی  نیشاندانی  نوسین،  ش��ێ��وازی  ج��ی��اوازی  گ��ه‌ر 
له‌به‌رچاو  عه‌قیده‌یی  ڕه‌هه‌ندی  گه‌ر  نمونه‌  بۆ  بێت‌،  بیرکردنه‌وه‌کانیش 
بگرین، له‌ ژێر پێستی شیعری مه‌حوی و هه‌تا گه‌یشتنه‌وه‌ش به‌ گۆراندا، 
ئه‌و جۆره‌ له‌ مه‌یلی دینی هه‌بوون و درێژ ببونه‌وه‌. گا به‌ نهێنی گا به 
ئاشکرا‌، گا به‌ ئاگایی یان به‌ ناخودئاگایی خۆیان به‌رهه‌م هێناوه‌ته‌وه‌. 
نالی.. ” له‌کن من باوجودی ناس و ئه‌جناس.. که‌سی تێدا  بۆ نمونه‌: 

نیه‌ ئه‌م شاره‌ بێ تۆ”. 
بڕوا..  تۆ  ڕۆژه‌  ئه‌و  ده‌که‌ی  تۆ،  بۆ  ده‌توێته‌وه‌  دڵ  که‌  مه‌حوی”  لای 
که‌ خۆ ده‌رخه‌ی وه‌کو خۆر، دڵ وه‌ک شه‌ونم له‌ خۆ بڕوا”. به‌ هه‌موو 
درێژ  گۆران  هه‌تاوه‌کو  واتایانه‌  ئه‌م  ڕیشه‌ی  یاخیبونێکه‌وه‌  و  ڕاچه‌نین 

گۆرانیش  بیرکردنه‌وه‌ی  و  شیعری  دنیای  تێماکانی  گه‌رچی  ده‌بێته‌وه‌، 
بووبێت‌.  دنیایی 

جوان  تۆ  وه‌ک  که‌س..  نه‌مدی  لادێ  نه‌  له‌شار  نه‌  گۆران”  لای  ئه‌وه‌تا 
بۆ  ئه‌تپه‌رستم من عیباده‌ت  بتیت و  بێت تۆیت و به‌س”. لای هه‌ردی: 
خودا ناکه‌م.. گه‌رچی ئاگر و جومره‌ی جه‌هه‌ننه‌م بۆم له‌ کارا بێ. واته‌ 
ئه‌وجا  و  ڕۆمانتیکیه‌کانیش  مانایه‌ک، لای  که‌عبه‌ی  ده‌وری  به‌  خولانه‌وه‌ 
وه‌فاداری  به‌  ده‌کرد  به‌یان  خۆیان  ڕیالیتیدا  له‌  که‌  ئایۆلۆجیه‌ته‌کانیش 
ماونه‌ته‌وه‌ و له‌و بونیاده‌ ده‌رنه‌چون. ئه‌م داینه‌سۆره‌، واته‌ ئه‌م درشته‌ 

مانایه‌ به‌ ناچاری ده‌بوو، جێ بۆ ورده‌ماناکان چۆڵ بکات. 
نیشانه‌یه‌ک  نه‌داوه‌، ئه‌مه‌  ئاسان و ساده‌ ڕوویان  ئه‌م جێگۆڕکێیه‌ هێند 
کرد.  پ��ه‌رت  ماناکانی  نوێیه‌ی  قۆناغه‌  ئه‌و  سه‌رده‌رهێنانی  بۆ  بوو 
نیه‌ گه‌رچی پێکوتانی  جیاکردنه‌وه‌ی ئه‌و ته‌رزه‌ نوسینه‌ش هێند ئاسان 
شێخ نووری شێخ ساڵح بۆ ئه‌و ڕیسکه، ده‌توانری به‌ هه‌نگاوی بنه‌ڕه‌تی 
و  ئاسته‌نگ  به‌  هه‌نووکه  تا  که‌  تر  به‌رزه‌کانی  ئاسته‌  تا  بناسریته‌وه‌ 
کرانه‌وه‌ به‌رده‌وام و په‌یتاپه‌یتاکانیدا‌ ئه‌م ڕوئیایانه‌ به‌ کرانه‌وه‌ی ئیراده‌ 
و زمان و خه‌یاڵه‌کان درێژ بوونه‌وه‌یان هه‌یه‌. چ به‌ مانا ڕوانگه‌ییه‌که‌ی 
بێت، چ با مانا ئیندڤیدواڵیه‌که‌ی بێت، چ به‌ مانا ته‌لیعیه‌که‌ی بێت، چ 
مانا  با  بێت، چ  په‌رناسیه‌که‌ی  مانا  به‌  بێت، چ  ڕه‌هه‌ندییه‌که‌ی  مانا  به‌ 
کرانه‌وه‌ی  ڕۆشنه‌که‌ی  دیوه‌  هه‌یه‌،  تێئاڵۆسکانێک  بێت،  عه‌به‌سیه‌که‌ی 
هێشتا  بێت  تارماییه‌که‌شی  دیوه‌  بونگه‌راییه‌که‌یه‌تی،  و  تاکێتی  و  زمان 
ئه‌م گوتاره‌ پۆڵێن نه‌کراوه. به‌ڵام بونیان هه‌یه‌ له‌ ڕۆشنبیری کوردیدا و 

به‌ تێکست ده‌بن!!‌ 

خه‌ریكی  ئه‌ده‌بدا  له‌گه‌ڵ  ئێوه‌  نه‌وه‌ی‌‌  له‌و  زۆرێك  ئێوه‌دا  له‌ڕۆژگاری   *
و  سیاسی  به‌شدارییه‌كی  هیچ  تۆ  ئایا  ده‌پرسم  ب��وون.  سیاسه‌تیش 
دونیای  حیكایه‌تی  شاعیرێك  وه‌ك  پێمخۆشه‌  هه‌بووه‌؟  شۆڕشگێڕیت 

سیاسه‌ت بگێڕیته‌وه‌ كه‌ چۆن بوو؟
ئه‌نوه‌ری ڕه‌شی عه‌وڵا: ده‌کرێ به‌ دوو دیودا له‌م ئه‌زمونه وردبینه‌وه‌. که‌ 

گوزارشتێک بووه‌ له‌ یاخی بوونی ئێمه‌ وه‌کو گه‌نج، ئه‌وه‌ی له‌و ڕۆژگاره‌ 
پڕ سته‌مه‌شدا ده‌یتوانی توڕه‌ بوونه‌ جۆراوجۆره‌کان له‌ خۆیدا خڕبکاته‌وه 
و جه‌نگاوه‌رییانه‌  یاخیبوون  ئه‌و  بکات‌،  ناندیێنیان(تغژیه‌(  به‌ جۆرێک  و 

بوون که‌ به‌ شاخه‌وه‌بوون. 
له‌وێدا  که‌  بووین  تێکشکاوانه‌  مرۆڤه‌  ئه‌و  ئێمه‌  ئه‌وه‌بوو،  تر  دیوه‌که‌ی 
قه‌ره‌بووی ئه‌و وردبونانه‌ی خۆمان ده‌کرده‌وه‌، به‌وه‌ی ئێمه‌ین له‌ ئازادی 
نه‌ته‌وه‌دا ده‌توانین ده‌ستمان هه‌بێت. به‌ڵام دواتر و، دره‌نگتر گه‌یشتین 
به‌وه‌ی برینه‌کان زۆر له‌وه‌ قوڵتر و نه‌بینراوترن که‌ چاوی شۆڕشگیڕی ئه‌و 
کاته‌ توانای بینینی قوڵاییه‌کانی هه‌بێت. ئه‌و‌جا ئه‌و زمانه‌ شۆڕشگیرییه‌ش 
ڵاڵی  به‌ڵکو  گۆ  نه‌هێنابووه‌  نه‌ک  ئێمه‌ی  ناو  تری  زمانه‌کانی  هه‌موو 
و  پاش  ئه‌رکه‌کانی  خۆیه‌وه‌،  کۆلاجکراوه‌یه‌ی  به‌و  ئایدۆلۆژیا  کردبوون. 
ئه‌و  بۆیه‌  پلاتفۆرمه‌کانیه‌وه.  و  داڕشتنه‌کانی  ده‌یخستنه  داده‌ناو  پێش 
چاوه‌ ڕاسته‌قینه‌یه‌مان شک نه‌ده‌برد دیمه‌نه‌ ڕاسته‌قینه‌کان و ئه‌ودیویشی 

پێبه‌رین.  په‌ی 
بیرم دێت زۆرجار که‌ بۆردومانی دێهاته‌کان ده‌کرا به‌ بۆمبی هێشویی چ 
به‌ سه‌لامه‌تی ده‌رچێت،  بوو  بوایه‌ مه‌حاڵ  ده‌روبه‌ره‌دا  له‌و  گیانله‌به‌رێک 
و  باڵنده‌  که‌س  ده‌بووین  سه‌لامه‌ت  مرۆڤه‌کان  وه‌ک  هه‌موو  که‌  که‌چی 
ناوه‌وه‌مدا  له‌  ئه‌مه‌  ن��ه‌ده‌زان��ی!؟  قوربانی  به‌  تری  گیانله‌به‌ره‌کانی 
داخوا  ده‌مرن،  ئه‌وانیش  ئاخر  بوو،  پرسیار  من  بۆ  ئه‌وه‌  ده‌یترساندم. 
که‌سێک نیه‌ چیرۆکی ئه‌وان بگێڕیته‌وه‌؟ ئه‌م حیکایه‌ته‌ جێی گاڵته‌جاڕی 
دیالۆگ  هه‌بوو  ته‌ڵقین  هێنده‌ی  شاخدا  کلتووری  له‌  ئه‌وه‌ی  له‌به‌ر  بوو، 
له‌  مه‌نه‌لۆجیانه‌  ده‌بوو  هه‌ر  ختورانه‌  جۆره‌  ئه‌و  بۆیه‌  نه‌بوو،  بوونی 
به‌ڵام  دیاره‌،  ساده‌  ده‌یڵێم  ئه‌مه‌ی  ببه‌یت.  و  بهێنیت  خۆتدا  ده‌روونی 
لێڕامان پێمان ده‌ڵێت، دڵی ئه‌و جوڵانه‌وانه‌ چ خوێنێکی پیا ده‌گوزه‌را. 
و چی  ئه‌وکاته‌دا چی  دیدگای  و‌  ئه‌قڵیه‌ت  له  ئه‌ویتر  ئه‌وه‌یه‌،  مه‌به‌ستم 
ده‌گرته‌وه‌؟ به‌ ڕاست و چه‌پ و میانڕه‌وه‌وه‌، له‌ خاڵێکدا یه‌کیان ده‌گرته‌وه‌، 
قسه‌مان چیه‌ بۆ گیانله‌به‌ره‌کان؟ که‌ له‌و مێژوو‌ی ئه‌و ده‌ورانه‌ی ئێمه‌دا 
فریا  ئازابوو  کێ  برینداربونیاندا  له‌گه‌ڵ  ده‌قرتا،  لاقی  مانگایه‌ک  مه‌ڕێک 

یانی  بکه‌ین!  حه‌په‌لوشی  هه‌تا  بهێنێت،  ملیدا  به‌  چه‌قۆیه‌ک  بکه‌وتاته‌ 
ئه‌وه‌ی بۆمبی هێشوویی پێی نه‌کرابوو، ئێمه‌ ته‌واومان ده‌کرد و بێ ئاگا 

ته‌واوکه‌ری بووین. 

لێره‌دا کێ جه‌للاد و کێ قوربانی بوو؟ ده‌شێ ئه‌مه‌ ڕوانینی شۆڕشگێڕانه‌ی 
من بوبێت. ئه‌مه‌ له‌ فه‌رهه‌نگی شۆڕشگێڕانه‌ی ئه‌و کاته‌دا وه‌ تا هه‌نوکه‌ش 
به‌س  جۆره‌  له‌و  ئه‌شکه‌نجه‌یه‌کی  هه‌ر  پێده‌چێ  وه‌  شیاوه‌  بێت.  بێمانا 
ده‌رهه‌ق  تر،  بیرکردنه‌وه‌یه‌کی  که‌ڵکه‌ڵه‌ی  سه‌ر  بکه‌ویته‌  تۆ  که‌  بوبێت، 
سه‌یر  ختوره‌یه‌ش  ئه‌م  ده‌کات؟  ڕزگار  کێ  شۆڕش  ڕاست  به‌  به‌وه‌ی، 
سه‌ر  چونه‌وه‌  بۆ  بوو  شاڕێیه‌ک  شۆرش  ڕێگای  چونکه‌  ده‌ک��ه‌وت��ه‌وه‌، 
هه‌قیقه‌ته‌کان، بۆیه‌ کێ ده‌یپه‌رژایه‌ سه‌ر ئه‌وه‌ی به‌ توله‌ ڕێیه‌کاندا بڕوات 
و به‌ جیدی چاوی لێبکات؟ ده‌مکوتیان ده‌کردی به‌وه‌ی مرۆڤ له‌ کونه‌ 
باڵنده‌  مردنی  فریای  ڕۆحێکه‌وه‌  به‌چ  بووه‌،  هه‌نجن  هه‌نجن  ته‌یاره‌شدا 
هه‌ڵگری  تراژیدیایه‌ی  ئه‌و  ئه‌مه‌یه‌  هاورێم  بکه‌وین؟!  تر  بێزمانه‌کانی  و 
ئه‌مه‌  ئاسانی  به‌  نه‌بوو  زماندا  توانای  له‌  و  خۆیدا  له‌  پارادۆکسێکه‌ 
و  پژاندبێتم  زمانی  په‌رتگادا  ڕۆمانی  له‌  بێت  ئه‌وه‌ش  ده‌شێ  بگه‌ێنێت. 
به‌شێکی له‌ ڕۆمانه‌که‌ی ته‌رخان کردبێ بۆ خۆی، ئه‌ی ئه‌نفالی بێزمانه‌کان 

چی؟
ئه‌ده‌بی  مه‌نفا.  یان  تاراوگه‌،  ئه‌ده‌بی  به‌ناوی  هه‌یه‌  ئه‌ده‌بێكی  كورد   *

كوردی تاراوگه‌ ئه‌گه‌ر هه‌یه‌ له‌چ ئاستێكدایه‌، ئه‌گه‌ر نییه‌ بۆ؟ 

‌ ئه‌نوه‌ری ڕه‌شی عه‌وڵا: مه‌نفا به‌ مانا ئۆنتۆلۆجیه‌که‌ی، نه‌خشه‌ی مه‌نفا به‌ 
مانا جوگرافیایه‌ک نیه‌. هه‌ر له‌به‌ر ئه‌م هۆیه‌ ئه‌ده‌ب به‌ گیرخواردوییه‌وه‌، 
تاراوگه  به‌مانه‌شه‌وه‌  نێوه‌دا!  له‌و  ده‌بێت  تاراوگه‌  پێچیده‌ترین  خۆی  بۆ 
له‌  کراوه‌شی  سروشتێکی  نه‌ناسراوییه‌که‌ی  و  نابه‌رجه‌سته‌یی  سه‌رباری 
نێوخۆیدا هه‌یه و هه‌ڵگرتووه‌‌، به‌وه‌ی که‌ وروژێنه‌ری خه‌یاڵ و له‌هه‌مانکاتدا 
ناچاره  فه‌زایه‌دا‌  له‌و  وێڵگه‌رد  مانایه‌ی  به‌و  ده‌بێت.  نیگه‌رانیه‌کانمان 
بگۆڕێت  قه‌ده‌ره‌ێکه‌،  که‌  مه‌نفا‌  ماناکانی  زمان،  شاراوه‌کانی  وزه‌  به‌ 

چه‌پاندنی  له‌  ئیراده‌گه‌رێتی‌.  له‌  جۆرێک  به‌  بارگاوین  مانایانه‌ی  به‌و 
جه‌بره‌وه‌ بگۆڕێته‌ سه‌ر چێژی ئیختیار. نوسین وه‌ ئه‌ده‌ب بۆ خۆی ئه‌و 
ده‌ڵێته‌وه‌:  پێمان  ده‌ریچه‌کانیه‌وه‌  و  پرۆسیس  له‌  و  ده‌بێت  فریادره‌سه‌ 
ژیان تاقیکردنه‌وه‌ی ئه‌و ونگه‌.. و وێڵگه‌.. و په‌رتگا.. و تاراوگانه‌ن، که‌ 
ئێمه‌ تیایدا سه‌رگه‌ردان و موسافیرین، به‌ هه‌موو بوونمانه‌وه‌ خواستمانه‌ 
هه‌بێت  گه‌یشتنێک  ته‌نها  نووسه‌ر  بۆ  وه‌لێ  ناگه‌ین!  و  جێیه‌ک  بگه‌ینه‌ 
به‌ تێکست بوونه‌، که‌چی ئه‌و ڕه‌نگڕێژکردنه‌ش به‌جێ ده‌هێڵێت! چونکه‌ 
له‌و فه‌زایه‌دا تیاماوانه‌، دڕدۆنگه‌ له‌ به‌رامبه‌ر مه‌وداکانی زمانی جه‌سته‌.. 
زمانی بیرکردنه‌وه‌.. زمانی یادوه‌ری.. زمانی ڕۆح،، زمانی دیار و زمانی 
و چه‌شه‌  پرته‌  ئه‌دی  ده‌کات.  گوزه‌ر  ناویاندا  به‌  مه‌نفا  که‌  نادیاره‌کان، 
ناشێوه‌یی  ئه‌م  نین.  یه‌ک  وه‌کو  هه‌ریه‌که‌یان  ته‌قینه‌وه‌ی  و  ئیحا  و 
مه‌نفادا.  مانای  دوا  هه‌مبه‌ر  له‌  دڵنیانه‌بوون  به‌  ده‌کات  ناچاری  بوونه‌ 
ئه‌مه‌ش به‌ دیوێکیاندا هه‌ڵگری جۆرێک له‌ دینامیکیه‌تی مانا ده‌بێت، به‌ 
دیوێکی تریشدا لێناگه‌ڕی به‌ ئاسانی ئه‌و مه‌رجانه‌ بناسینه‌وه‌ که‌ ده‌بێته‌ 

پێناسه‌یه‌کی کۆنکرێتی بۆ ئه‌ده‌بی مه‌نفا! 

* شیعر ئه‌گه‌ر ڕوانینێكی تازه‌ی نه‌بێت بۆ ژیان و پڕ نه‌بێت له‌و شته‌ 
زیندووانه‌ی كه‌ به‌چاوی ئاسایی نابینرێن و لێوڕێژ نه‌بێت له‌و ده‌نگانه‌ی 

كه‌ به‌گوێی ئاسایی نابیسترێن ده‌بێت ئه‌ركی چی بێت؟
بڵێت:  ئه‌وه‌بێت  ته‌نها  شیعر  ئه‌رکی  له‌وانه‌یه‌  عه‌وڵا:  ڕه‌شی  ئه‌نوه‌ری 
و  شیعر  شوناسی  بۆ  نیه‌  به‌س  ئه‌مه‌  ئاخۆ  تر!  هیچی  و  هه‌م  منیش 
چه‌ندێک  بڕوانه‌  مرۆڤ  مێژووی  له‌  تۆ  بێت؟  ڕه‌وا  هه‌بونایه‌تیه‌که‌شی 
گومانه‌کان..  ئه‌فسانه‌کانه‌وه‌..  بێسنووری  به‌دیار  ڕام��اوه،  شاعیرانه‌ 
غوربه‌ت.. ته‌نیایی.. خه‌ون.. چاوه‌ڕوانی.. نه‌مری. تۆ بڕوانه‌ شیعر کارێک 
که‌ڵکه‌ڵه‌ی  سه‌ر  بهێنێته‌  نیچه‌  وه‌کو  مه‌زنی  فه‌یله‌سوفێکی  که‌  ده‌کات، 
ئه‌وه‌ی بڵێ خوداش شاعیره‌کان ئافه‌ریده‌یان کردووه‌! له‌ هه‌مان کاتیشدا 
لۆمه‌کردنی  له‌گه‌ڵ  مرد!  خوداش  بڵێ:  ئه‌زلیه‌ش  ته‌مه‌ن  داهێنراوه‌  به‌و 
ئه‌وانیش  هه‌ر  عه‌جه‌با  ده‌کات،  ناوزه‌دیان  درۆزن  به‌  که‌  شاعیرانیشدا 

گشتیکراوه‌ی  به‌  ته‌نها  و  تاک  خودا  ئه‌و  بۆ  ده‌بنێته‌وه‌!  فریادره‌س  به‌ 
مرۆڤایه‌تی که‌ مرد، ئێوه‌ تاک تاک خودای نێو ده‌روونی خۆتان ئافه‌ریده‌ 
ئایینی  و  ڕۆحانیه‌ت  نێوان  مه‌رزی  فیکرییه‌ش  ڕیسکه‌  به‌م  بکه‌نه‌وه‌. 

کێشا. به‌وه‌ی پرۆسه‌ی ته‌نیایی مرۆڤی باڵای ئاوها وێناکرد بۆمان
“که‌ ڕێ ڕۆیشتن فێربووم، ئه‌وسا خه‌ریکی ڕاکردنبووم، که‌ فێری فڕین 
بووم، ئه‌وسا ئیدی پێویستیم به‌وه‌ نیه‌ که‌ بۆ جوڵانه‌وه‌، بمجوڵێننه‌وه‌، 
پێی خۆمدا  له‌ژێر  من خۆم  هه‌نوکه‌  ده‌فڕم،  هه‌نوکه‌  هه‌نوکه‌ سوکبارم، 

ده‌بینم، هه‌نوکه‌ خودایه‌ک له‌ ده‌روونی مندا سه‌ما ده‌کا” 
بوونه‌وه‌رێكی  شیعر  ی��ان  ده‌ته‌قێنێته‌وه‌،  خه‌یاڵمان  شیعر  ئایا   *
چی  بۆ  ده‌بێت  له‌شیعردا  یان  به‌خشینه‌،  چێژ  ئامرازی  چێژبه‌خشه‌، 
بگه‌ڕێین؟ بۆ ده‌نگ و ڕه‌نگی دیوی ئه‌و دیوی خۆمان و شته‌كان بگه‌ڕێین 

یان شیعر خۆی گه‌ڕانێكه‌ بۆ ئه‌وه‌ی خۆمان بیربچێته‌وه‌؟
ل��ه‌س��ه‌ر ه��ه‌م��وو ئ��ه‌م وه‌ت��ه‌ران��ه‌ی  ئ��ه‌ن��وه‌ری ڕه‌ش���ی ع���ه‌وڵا: شیعر 
پێت  و  ده‌ژه‌نێ  کۆمیدیانه‌ی خۆی  و  تراژیدی  ئاوازی  خه‌یاڵکردنه‌وه‌کان 
ده‌ڵێت: هیچ مه‌ڵێ و سه‌یرم بکه‌! به‌ وردبوونه‌وه‌ له‌وه‌ی هه‌قیقه‌تی من 
چیه‌. به‌ هیچ ناگه‌یت و له‌ چێژی سه‌ماکه‌ش بێبه‌ری ده‌بیت. که‌ من سه‌ما 
پێکه‌وه‌بونه‌که‌مانه‌..  مه‌رجێکی  ئه‌مه‌  بکه‌.  ڕه‌ها  ڕوانینت  تۆش  ئه‌که‌م 
هه‌ر له‌و کاته‌دا له‌ ده‌ستت هات من و خۆت له‌ بیر بکه‌یت له‌ سه‌ربه‌ستی 

خۆماندا، ئه‌وا سه‌ربه‌ستانه‌ش به‌یه‌ک ده‌گه‌ین!
به‌فه‌یله‌سوف،  ببێت  بیه‌وێت  هه‌رکه‌سێک  ده‌ڵێت:  ڕووسێل.  بێرتراند   *
بیه‌وێت  هه‌رکه‌سێک  بڵێت  گونجاوه‌  ئایا  بترسێت.  ناماقوول  له‌  نابێت 
په‌یوه‌ندییه‌ک  هیچ  ئایا  بترسێت؟  ناماقووڵ  له‌  نابێت  شاعیر  به‌  ببێت 

هه‌یه‌ له‌ نێوان شیعرو ناماقووڵدا ئه‌گه‌ر هه‌یه‌ چۆنه‌ ئه‌گه‌ر نییه‌ بۆ؟
ئه‌نوه‌ری ڕه‌شی عه‌وڵا: شیعر له‌وه‌ته‌ی هه‌بووه‌ فرزه‌ندێکی ڕاسته‌قینه‌ی 
ناماقوڵیه‌ت بووه. تکایه‌ لێم مه‌پرسه‌ چۆن. گه‌ر خۆم بمزانیبا بۆ خۆمم 
ڕوون ده‌کرده‌وه‌! به‌ڵام که‌سیش نیه‌ موماره‌سه‌ی ناماقوڵیه‌تی نه‌کردبێ. 

تکایه‌ لێم مه‌پرسه‌ چۆن!‌‌
که‌  ئه‌وکه‌سه‌یه‌  ڕاسته‌قینه‌  نووسه‌ری  ده‌یوت  هه‌مه‌نگوای  ئێرنست   *

هێڵه‌  ئه‌و  شیعردا  له‌  ئایا  ڕاوه‌ستێ.  نه‌مان  و  مان  نێوان  هێڵی  له‌سه‌ر 
ده‌که‌وێته‌ کوێوه‌؟ 

ده‌بڕرێت،  شیعر  ناوکی  کاته‌ی  ئه‌و  یه‌که‌م:  ع��ه‌وڵا:  ڕه‌شی  ئه‌نوه‌ری 
چیتر ناپرسین شیعر فرزه‌ندی کێیه‌. ئه‌و ده‌مه‌ی ده‌پرسین شیعر چیه‌، 

ده‌گوترێ با خۆی بۆمان بدوێت. 
دووه‌م: ئه‌و ناشوێنه‌ی به‌ به‌رزه‌خ ناومان برد. گۆران ئاوها توخنی که‌وت 
نازانم ده‌ڵێ چی.. که‌چی خوڕ خوڕ له‌گه‌ڵیا ڕۆحم  “که‌ تێی ناگه‌م که‌ 

ده‌گری!
ئه‌دا  ڕووی  له‌  نه‌رمه‌با  که‌  ده‌ریایی..  مه‌نگی  مانای  ده‌رکه‌وتایه‌  یاخود 

به‌ ئه‌سپایی! 
* ئایا ده‌کرێ بڵێین، شاعیر شه‌ڕکه‌رێکی وشه‌ییه‌؟

هه‌بوو  زماندا  له‌  شتێک  هه‌ر  گونجاوه‌.  نا،  بۆ  عه‌وڵا:  ڕه‌شی  ئه‌نوه‌ری 
ناتوانین تڕۆی بکه‌ین، وه‌لێ ئه‌وه‌ هه‌یه‌، ده‌توانین له‌ هه‌وڵی ئه‌وه‌دا بین 
ماناکه‌ی بگۆڕین. ئه‌مه‌ش شه‌ڕکه‌ر و جه‌نگاوه‌ری ده‌وێت به‌ که‌ره‌سته‌کانی 
خۆیه‌وه‌، که‌سێک هه‌موو بوونی بوبێته‌ وشه‌، ده‌شێ به‌هه‌شت و دۆزه‌خی 

ئه‌و له‌ وشه‌ زیاتر ده‌بێ چی بێ؟

له‌  داوا  ده‌کرێ  ناسراوه‌،  پۆستمۆدێرن  به‌  که‌  ئێمه‌  ڕۆژگاره‌ی  ئه‌م   *
شاعیر و ئه‌دیب بکرێ که‌ وه‌ک ده‌نگێکی ڕه‌خنه‌یی به‌ دژی نادادپه‌وه‌ریی 

بوه‌ستێته‌وه‌ که‌ کۆمه‌ڵگای کوردیی به‌ ده‌ستییه‌وه‌ هه‌راسانه‌؟
فه‌رمانی  ده‌برد،  ئایدۆلۆژیایه‌کم شک  ئه‌نوه‌ری ڕه‌شی عه‌وڵا: جاران که‌ 
و بێ پشتیوانێک  نه‌که‌م. هه‌نوکه‌ وه‌ک هه‌تیوو  و  بکه‌م  پێده‌کردم چی 

ده‌ڵێم نازانم! ئه‌مه‌ قه‌ناعه‌تت پێده‌کات؟

ده‌کرێ  م��ه‌زن”ه‌دا.  “داستانه‌  بێ  یان  په‌یامه‌دا،  بێ  سه‌رده‌مه‌  له‌و   *
هێشتا شاعیر وه‌ک پێغه‌مبه‌ر سه‌یر بکه‌ین؟

 ئه‌نوه‌ری ڕه‌شی عه‌وڵا: به‌ڵێ ئه‌و کاته‌ی بووه‌ یان ده‌بێت به‌ کاریکاتۆر. 

دانه‌ره‌که‌ی و گوێڕایه‌ڵی په‌یامه‌که‌ی ئه‌و  ببنه‌ موریدی  یانه‌خۆ وشه‌کان 
بن و به‌س. ئه‌مه‌ش نابێت و بێهوده‌ییه‌کی تره‌، چونکه‌ هه‌ر که‌ تێکست 
چاوی جوقا، وه‌ک بێوه‌فاترین مه‌خلوق دانه‌ره‌که‌ی به‌جێ دێڵێ. من وه‌ها 

ناڵێم پشکنه‌رانی مولیکیوله‌کانی ئه‌ده‌ب ئاوا ده‌ڵێن!
و  جیهانیی  نووسه‌رانی  زۆرینه‌ی  به‌جیهانیبوونه‌دا  ڕۆژگ��اره‌  * ‌له‌م 
کوردییش هه‌وڵده‌ده‌ن ئه‌زموونی تاقیکراوه‌ی ژیانی خۆیان، واتا ڕووداوی 
هه‌قیقی ژیانیان بنووسنه‌وه‌ ئایا خه‌م و برین دوا هه‌قیقه‌تی ئێمه‌ی کورد 
نییه‌؟ که‌واته‌ ده‌کرێ ئێمه‌ چۆن له‌و خه‌م و برینه‌ گه‌ورانه‌ ڕزگار بین که‌ 

مێژووی ڕابردوو و ئێستای کوردیی داگیرکردووه‌؟
ئیتر  و  کردبێت  ئه‌وه‌م  سۆراخی  من  له‌وانه‌یه‌  عه‌وڵا:  ڕه‌شی  ئه‌نوه‌ری 
پێی  له‌حزه‌یه‌کدا  هه‌ر  له‌  خۆیشی  ئه‌گه‌ر  به‌ڵام  هه‌ڵگرتبێت،  لێ  ده‌ستم 
خۆی  له‌  چۆن  بزانم  که‌  لێگرتووه‌  گوێم  قسه‌  هاتبێته‌  و  بوبێت  خۆش 
ده‌دوێ. ئێمه‌ له‌گه‌ڵ له‌حزه‌کانی خۆماندا ده‌ژین، که‌ وه‌ختی هات کۆڵێک 
دابنێین با دایگرین، تا ئه‌و کاته‌ی له‌ ژیانداین بێ کۆڵ هه‌ڵگرتن نابین، 

ترسی ناوێ!

* ئه‌گه‌ر زمانی زانستی هه‌قیقه‌تێکی لۆژیکیمان نیشانبدات، به‌ڵام زمانی 
دروست  خوێنه‌ر  ئاگایی  له‌  هه‌قیقه‌ته‌  ئه‌و  وێنه‌کراو  زمانێکی  به‌  شیعر 

ده‌کا، که‌واته‌ ئێمه‌ چۆن له‌و دوو جۆره‌ هه‌قیقه‌ته‌ تێبگه‌ین؟
و  دۆگ��م��ا  ب��ه‌  ده‌گ��ات  زانستی  هه‌قیقه‌تی  ع��ه‌وڵا:  ڕه‌ش��ی  ئ��ه‌ن��وه‌ری 
گریمانه‌کردن  به‌  ده‌گات  شیعریش  هه‌قیقه‌تی  ئه‌وا  خۆی،  گشتاندنه‌کانی 

و هه‌ڵوه‌شاندنه‌وه‌کانی خۆی. 
* هۆی چییه‌ شیعری کوردیی نه‌تیوانییوه‌ ئه‌و تاریکییه‌ی ژیان له‌ ژیانی 
کوردیدا له‌ زمانێکی ئێستێکیکی به‌رجه‌سته‌ بکاته‌وه‌ تاکوو ئه‌و تاریکییه‌ 

جیهانی؟ کێشه‌یه‌کی  ببێته‌ 
ئه‌نوه‌ری ڕه‌شی عه‌وڵا: هه‌رشتیک ده‌رکه‌وت، واته‌ مافی ئه‌و ده‌رکه‌وتنه‌ی 
له‌خۆیدا هه‌بووه‌. هه‌سپێنه‌کراوێکیش ده‌رده‌که‌وێت بۆ ئه‌وه‌ی له‌ ده‌قێکدا 
هونه‌ری  پێیوایه‌“به‌رهه‌می  هایدیگه‌ر  هه‌ستپێبکرێت.  ببینێته‌وه‌و  خۆی 

جگه‌ له‌ هه‌بوونی خۆی چ شتێکی دی ئاشکرا ناکات. چونکه‌ ئاشکراکه‌ری 
ڕاستی خۆیه‌تی” 

ڕوانگه‌یه‌کی  به‌  کوردیی  شاعیرانی  و  نووسه‌ر  زۆرینه‌ی  وه‌ک  ئێوه‌   *
ڕه‌شبینییه‌وه‌ سه‌یری کۆمه‌ڵگای کوردیی ده‌که‌ن، ئایا ده‌کرێ ڕه‌شبینی 
کۆمه‌ڵگای  له‌  بێت  نه‌ریتییه‌  هێزه‌  ئه‌و  دژی  به‌  و  داهێنه‌رانه  وزه‌یه‌کی 

ئێمه‌دا؟
بێبڕانه‌وه‌  گه‌شبین،  یان  ڕه‌شبینم  من  نازانم  عه‌وڵا:  ڕه‌شی  ئه‌نوه‌ری 
و  خه‌ون  و  ئایدیا  و  ڕۆح  به‌  هاتوچۆدابووم،  له‌  غه‌ریبانه‌  نێوه‌دا  له‌و 
هه‌تاوه‌کو  بێت‌،  نشین  ب��ه‌رزه‌خ  پێده‌چێ  شاعیر  مۆله‌قم!  به‌هاکانه‌وه‌ 

ڕاسته‌قینه‌.  ماڵێکی  جێنشینی 

تێکشکانه‌  ئه‌و  سنووری  تێکبشکێنێ،  چی  ده‌توانێ  زمان  به‌  شاعیر   *
له‌ کوێدایه‌؟

جوڵانی  توانای  له‌وه‌دایه‌  زمان  ئیرۆسیه‌تی  ع��ه‌وڵا:  ڕه‌شی  ئه‌نوه‌ری 
عاسیه‌کان  ده‌رگا  کردنه‌وه‌ی  له‌  و  هه‌ڵگرتووه‌  خۆیدا  له‌  خاسیه‌ته‌کانی 
حه‌ره‌می  شتێک  هه‌ر  بۆ  ده‌ستبردن  پێش  ئه‌مه‌ش  بۆ  نابوێرێ،  خۆی 
گه‌مه‌یه‌ش  ئه‌م  زیاتر  پشت،  گ��ازه‌رای  سه‌ر  ده‌خاته‌  خۆی  ده‌رگاکانی 
خۆیدا  له‌  شته‌کان  هه‌موو  که‌  سه‌ر  ده‌چێته‌  بۆی  شیعره‌وه‌  ڕێگه‌ی  له‌ 
هیدایه‌تکردنه‌،  به‌م خۆ  ده‌یانخاته‌ گه‌مه‌کانی خۆیه‌‌وه‌.  و  ده‌جوڵێنێته‌وه‌ 
خۆیدا  بوونی  له‌  که‌  ناته‌باییانه‌دا  ئه‌و  نێو  به‌  بکات  خۆی  ده‌ک��ارێ 
گه‌ره‌کێتی  و  هه‌یه‌  ڕووب��ه‌ڕوب��وون��ه‌وه‌ی  توانای  و  ڕێی  سه‌ر  ده‌ینێنه‌ 
که‌  هه‌ر  فۆرمن،  بێ  ده‌زانین  که‌وا  بدۆزێته‌وه‌  شتانه‌ش  ئه‌و  بۆ  فۆرم 
دۆزییه‌وه‌ به‌جێی ده‌هێڵێ. چونکه‌ حه‌زی له‌ فۆرمی باڵا نیه‌، هه‌ر پێی 
گه‌یشت به‌ دیارییه‌وه‌ هه‌ڵناکورمێ، به‌ڵکو به‌ جێی دێڵی، چونکه‌ له‌گه‌ڵ 
گشتیکردنه‌وه‌ی دۆزینه‌وه‌کانی خۆی نیه‌ و ناچار تێکی ده‌شکێنێ. وه‌کو 
نیگاری سه‌یر سه‌یری پێده‌نه‌خشێنن  بودییه‌کان  لمه‌ ڕه‌نگاوره‌نگه‌ی  ئه‌و 
ئێمه‌ی  گه‌ر  ده‌دات��ه‌وه‌.  تێک  یارییه‌که‌  و  دێت  ده‌ستێک  کۆتاییدا  له‌  و 

ده‌گرین.  شتێک  هه‌موو  به‌رگه‌ی  هه‌بێت  شیعرمان  سه‌بری  ئاوها  مرۆڤ 
دوا  له‌  تێکشکانه‌  و  جیابوونه‌وه‌کان  هاوتای  شیعر  پرۆسیسی  چونکه‌ 
به‌  گه‌یشتن  له‌  جگه‌  نیه‌  هیچ  بۆ  ئه‌مه‌ش  خۆی!  ماناکانی  و  پێوانه‌ 
به‌ “هیچی  بوداییه‌کان گه‌یشتن  قه‌ولی  به‌  بوونی خۆی،  ڕووناکبونه‌وه‌ی 
مه‌زن” وه‌ک ئه‌وه‌ی ڕۆحی نه‌مری له‌ فه‌وتانی خۆیدا هه‌ڵگرتبێت و دوای 
ئه‌و حیکمه‌ته‌ی خۆی که‌وتبێت که‌ ده‌ڵێت: به‌ هه‌ناسه‌ هه‌ڵکێشانێکه‌وه‌ 
ته‌نێ سه‌یرم بکه‌ و سه‌رسام به‌، له‌به‌رئه‌وه‌ی، ڕیکۆر گوته‌نی: جیهانی 
ڕاسته‌قینه‌تر  زۆر  ڕاسته‌قینه‌،  وشه‌  ڕه‌های  واتای  به‌  جیهانێکه‌  ئه‌ده‌ب، 
سنوورێکی  تێکشکاندنی  بۆچونه‌ش  ئه‌م  ئایا  ڕۆژانه‌!  ژیانی  جیهانی  له‌ 

تر نیه‌؟
 

سه‌روایه‌؟  و  كێش  بمێنێته‌وه‌؟  به‌نه‌مریی  شیعرێك  واده‌كات  چییه‌   *
یان  باو؟  هه‌ڵگه‌ڕانه‌وه‌یه ‌‌له ‌زمانی  شاعیره‌كه‌یه‌تی؟  دونیابینی  زمانه‌؟ 

شیعر شتێكی تره‌ له‌ده‌ره‌وه‌ی ئه‌و چوارچبووه‌بازییه‌؟

ئه‌نوه‌ری ڕه‌شی عه‌وڵا: شیعر وزه‌ی خۆی له‌م هه‌موو ڕه‌گه‌زانه‌ وه‌رده‌گرێت 
و ده‌ڵێت: من له‌ سایه‌ی شکۆی هیچشتان دروست نه‌بووم. خۆم خۆمم 
دروست کردووه‌ و خۆشم خۆم نه‌مر ده‌که‌م، ئه‌و کاته‌ی توانای په‌ڕینه‌وه‌م 
زۆر  کردبێت.  زامن  هه‌ڵگرتنه‌وه‌می  ئه‌گه‌ری  و شوێنه‌کاندا،  کات  به‌سه‌ر 
نهێنی تر هه‌یه‌ که‌ ده‌ستی له‌م پێشڤه‌چونه‌دا هه‌یه‌ که‌ من نایزانم چیه‌! 

وه‌لێ له‌ “له‌ وابزانم بووم به‌ وشه‌“دا هاتووه‌
تا نه‌مر بیت| گشت کۆشکه‌کانی نه‌مری بڕمێنه‌| ئه‌ی ڕۆحی بارگران| که‌ 

به‌ دیار شه‌هید بوونی تنۆکه‌ بارانێکی خۆشخوانیشه‌وه‌ ده‌گریت| 
بایه‌ك  ئه‌وا  بخوڵقێنیت  هه‌رچیه‌ك  ساتێكه‌و  چه‌ند  مرۆڤ  ژیانی   *
له‌داستانی  له‌گه‌ڵ خۆیدا ده‌بات. ئه‌م دوو دێڕه‌م  هه‌ڵده‌كات و هه‌مووی 
شتێك،  یادگارێك،  ده‌توانێت  شیعر  ئایا  ده‌پرسم  خواستووه‌.  گلگامێش 

بنووسێته‌وه‌و ئه‌و بایه‌ نه‌توانێت له‌گه‌ڵ خۆیدا بیبات؟
گلۆر  به‌رده‌که‌ی  با  له‌وه‌دایه‌،  ڕه‌شی عه‌وڵا: سیزیفیه‌تی شیعر  ئه‌نوه‌ری 

کرده‌وه‌ ئه‌و مه‌حکومه‌ به‌وه‌ی ده‌بێ ببیباته‌وه‌ بۆ سه‌ره‌وه‌. هه‌ر ئه‌مه‌ش 
ده‌بێت به‌‌ پاساو و تێشووی مشتومڕه‌کانیش! بۆرخیس ئاوا له‌م لوغزه 
ده‌دوێت: خواوه‌ند بۆیه‌ جیهانی خه‌ڵقکردووه‌، تا شاعیر له‌ دایک ببێت.

‌ 
ئایا  جیاده‌كه‌نه‌وه‌؟  زانست  و  لۆژیك  زمانی  كه‌  چین  هۆیانه‌  ئه‌و   *
جیاوازییان ئه‌وه‌یه‌ كه‌ زمانی لۆژیك له‌چه‌ندین ڕه‌گه‌زو توخمی جۆربه‌جۆرو 
زامنكراوا پێكهاتووه‌و ماوه‌ به‌زمان نادات به‌ئاره‌زووی خۆی یاری بكات؟ 
به‌یه‌كداچوو  و  تێكه‌لاو  ڕه‌گه‌زێكی  له‌چه‌ند  شیعر  زمانی  به‌پێچه‌وانه‌وه‌ 

پێكدێت كه‌ تا یاری پێبكرێت ده‌دره‌وشێته‌وه‌. 

ئه‌نوه‌ری ڕه‌شی عه‌وڵا: به‌ڵێ زمانی شیعر له‌ ده‌ستی دێت، نه‌سخ بێ و 
بچێته‌ ڕۆحی مرۆڤێکه‌وه‌. مه‌سخ بێت و بچێته‌ جه‌سته‌ی گیانه‌وه‌رێکه‌وه‌. 
بچیته‌  و  بێت  فه‌سخ  ڕووه‌ک��ه‌وه‌.  و  دره‌خت  ناو  بچێته‌  و  بێت  ڕه‌سخ 
کێ  له‌  زیاتر  شیعر  له‌  جادووه‌  و  یاری  ئه‌و  بێگیانیشه‌وه.  قه‌واره‌ی  و 
شیلله‌ری  یارییه‌ی  ئاره‌زووی  ئه‌و  دێت؟  کێ  ده‌ست  له‌  و  ده‌وه‌شێته‌وه‌ 
گه‌یاندووه‌ به‌وه‌ی بڵێ: مرۆڤ ته‌نها ئه‌و کاته‌ یاری ده‌کات که‌ به‌ مانای 
یاری  که‌  مرۆڤه‌  ته‌واوه‌تی  به‌  کاته‌  ئه‌و  ته‌نها  وه‌  بێت،  مرۆڤ  وشه‌ 

ده‌کات”‌.
* ئایا خوڵقاندنی شیعر ئیلهامه‌، یان پرۆسه‌یه‌كی هۆشیارانه‌و عه‌قڵییه‌؟ 

یان چالاكیه‌كی زمانه‌وانیه‌و له‌توانایدا هه‌یه‌ شتی نوێ بخوڵقێنێت؟
ئه‌نوه‌ری ڕه‌شی عه‌وڵا: ئیلهام.. ئیلهام، بێ مه‌ڵامه‌ت نیه‌. چونکه‌ ده‌ڵێن 
دره‌هه‌ق  لابردبێت.  نائاگاییمان  سه‌رقاپی  که‌  ڕووده‌دات  کاتێک  ئه‌مه‌ 
به‌و جنسه‌ غه‌ریبه‌ش نیتشه‌ ئاوا ده‌ئاخفێ: “گوێت لێده‌بێت، به‌ دوایدا 
ناگه‌ڕێیت، به‌بێ ئه‌وه‌ی هیچ پرسیارێک له‌ هیچ که‌سێک یان ده‌رباره‌ی 
بیرۆکه‌یه‌کی  هه‌وره‌بروسکه‌  هه‌روه‌ک  وه‌ریده‌گریت.  بکه‌یت،  شتێک  هیچ 
ته‌واو پڕاوپڕ به‌بێ هیچ دوودڵیه‌ک خۆیت پێده‌ناسێنێت.. . من هه‌رگیز 
و  هه‌ست  و  هۆشیاری  نه‌بووه‌“  له‌به‌رده‌ستدا  ڕێگه‌چاره‌یه‌کم  جۆره‌  هیچ 
ئه‌قڵ، ئه‌ویش بێ مه‌ڵامه‌ت نیه‌. که‌ گه‌شه‌کردنی هه‌سته‌کان له‌ ده‌ره‌وه‌ڕابن 

وه‌کو  هۆشیاری  و  ئه‌قڵ  و  هه‌ست  ناوه‌وه‌ڕا.  له‌  ئاگایی  گه‌شه‌کردنی  و 
هه‌موو به‌شه‌کانی تری له‌شمان به‌شێکن له‌ ئێمه‌. ئێمه‌یه‌ک له‌ ناوه‌ندی 
ئاگاییه‌وه‌یه‌ له‌ سۆراغی ئه‌وه‌داین. من چۆن جیهان ده‌بینم و چۆنچۆنی 
خۆم ده‌بینم. ئاگایی هه‌میشه‌ به‌ ئاگایه‌ له‌ شتێک، ئه‌مه‌ش له‌ لایه‌ک به‌ 
ئاگابوون له‌ خود و له‌ لایه‌کی تریشه‌وه‌ هه‌ستکردنیش به‌ خود ده‌گرێته‌وه‌. 
گه‌ر ئه‌قڵیش به‌ قه‌ولی کانت گشتیترین و باڵاترین توانای مه‌عریفه‌ بێت. 
پێ  وێناکانیان  و  وێنه‌  و  بناسین  زمانه‌وه‌  ڕێگه‌ی  له‌  ئه‌مانه‌  هه‌موو 
بخوڵقێنین. ئایا له‌م پرۆسه‌یه‌دا ده‌توانین ئاماژه‌ به‌وه‌ بکه‌ین سه‌رچاوه‌ی 
شیعر له‌ کوێوه‌یه‌؟ شیعر تێپه‌ڕاندنی هه‌موو ئه‌و شتانه‌یه‌. بۆیه‌ هایدیگه‌ر 
شاعیر  منی  له‌  ئه‌زمونه‌کانی،  ژیانی،  مێژووی  شاعیر،  زه‌ینیه‌تی  له‌ 
له‌  به‌ر  قسه‌“و  دێته‌  شیعردا”  له‌  زمان  که‌  ده‌رده‌خ��ا  ئه‌و  تێده‌په‌ڕێ. 
گه‌وهه‌ری  خۆیدا  هه‌ناوی  له‌  شیعر  پێیوایه‌:  چونکه‌  گۆ.  دێته‌  شاعیر 

خۆی هه‌ڵگرتووه‌. 

دیتن  دیتنه‌.  دیتن،  به‌بێ  و  نه‌بینراوه‌  بینینی  پێ  شاعیری  خه‌یاڵی 
ئاشنایی هه‌ڵدێ. وه‌کو خوای  له‌  ئاشنا که‌  له‌ جه‌رگه‌ی خاڵی  شتێکه‌، 
که‌  خوایه‌ک  نه‌ناسراوه‌.  و  ده‌نوێنێ  خۆ  ئاسمان”  چه‌شنی  هۆڵدرلین” 
خۆی  که‌  پاسکال  خوای  چه‌شنی  بمێنێته‌وه‌،  نه‌ناسراوی  به‌  ده‌یه‌وێ 

ده‌شارێته‌وه‌. ‌
ده‌ره‌وه‌ی  له‌  شیعر  یان  ؟  چییه‌  شیعر  سه‌ره‌کییه‌که‌ی  ئامانجه‌  ئایا   *

ئامانجه‌؟

ئه‌نوه‌ری ڕه‌شی عه‌وڵا: ئامانجی شیعر گه‌یشتنه‌ به‌خۆی.
*ئه‌مرۆ زۆر که‌س ده‌بینین شیعر ده‌نووسن له‌ ئاستێکدا زمان و وێنه‌و 
هیچ  بڵاوکراوه‌کاندا  له‌  که‌چی  به‌رهه‌مدێنن  که‌م خوێن  و  نزم  خه‌یاڵێکی 
ده‌کرێن  ستایش  جار  هه‌ندێک  بگره‌  نییه‌و  شیعرانه‌  به‌ناو  بۆ  ڕێگرییه‌ک 

ئایا ده‌کرێت بڵێین ئه‌مه‌ گه‌نده‌ڵی ڕۆشنبیری ئێمه‌یه‌؟
ده‌بینم،  نیچه‌  هێزی  ئیراده‌ی  له‌  که‌ڵک  لێره‌دا  عه‌وڵا:  ڕه‌شی  ئه‌نوه‌ری 

ده‌مێننه‌وه‌،  هه‌ڵگرتووه‌  خۆیاندا  له‌  مانه‌وه‌یان  توانای  تێکستانه‌ی  ئه‌و 
تێکسته‌ لاوازه‌کانیش له‌گه‌ڵ ده‌رکه‌وتنیاندا ده‌مرن. 

* پاشه‌ ڕۆژی شیعر-ت چۆن دێته‌ به‌رچاو؟

ناکۆتایه‌..  نادیاریی  سروشتی  ئه‌وه‌ی  له‌به‌ر  عه‌وڵا:  ڕه‌شی  ئه‌نوه‌ری 
بمێنی،  قسه‌یه‌کی  نادیاری  هه‌تا  بۆیه‌  ده‌بێ.  ناکۆتا  شیعریش  که‌وابێ 
حیکایه‌ته‌کانی شیعریش ده‌مێنن، ئه‌مه‌یه‌ پێمانده‌ڵێت: پاشه‌رۆژی شیعری 
چۆن بێنینه‌ پێشچاو و به‌رچاوی خۆمان. پاشان هه‌تاوه‌کو ورد و درشتی 
شته‌کان به‌ ئامێر بکرێنه‌وه‌، شیعر له‌ ڕێگه‌ی زمانێکه‌وه‌ که‌ فریادره‌سه‌ 
بۆ  پێبداته‌وه‌. شیعر  بره‌و  یاخیبوونه‌وه‌کانی خۆی  ناچاره‌  دنیاکه‌ی،  بۆ 
خۆی  به‌ڵکو  بگرێته‌وه‌،  تر  شتێکی  جێگه‌ی  هه‌تا  بوون  نه‌هاتۆته‌  ئه‌وه‌ 
بوونێک  ئه‌وه‌  نه‌ما..  شیعر  هه‌رکاتێ  تردا.  بووه‌کانی  پاڵ  له‌  بوویه‌که‌ 

نه‌ماوه‌ ده‌ست بدات بۆ ژین و ژیان! 

